
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 14 
 

ᓇᒡᒐᔾᔭᐅ, ᔫᓂ 11, 2018 
 

 

ᖁᑉᐱᕐᓂᓖᑦ 760ᒥᒃ 883ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 11, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᐊᖓᔪᖅᑳᖅ ᔫ ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:01ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᑕᐅᑐᓐᖏ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ.  

 

>>ᑐᒃᓯᐊᕐᓂᖅ 

 

ᖁᔭᓐᓇᒦᒃ, ᒥᔅ ᑕᐅᑐᓐᖏ. ᐅᓪᓛᒃᑯᑦ ᓯᕗᓕᖅᑏ, 

ᒪᓕᒐᓕᐅᖅᑏᑦ, ᓄᓇᕗᒻᒥᐅᑦ. ᑐᓐᖓᓱᒡᓕᑦ ᑕᐃᒃᑯᐊ 

ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ, 

ᑲᑎᒪᕕᖁᑎᑦᑎᓐᓄᑦ ᑐᓐᖓᓱᒋᔅᓯ. 

 

ᒫᓐᓇ ᑲᑎᒪᓂᖅᐳᑦ ᑲᔪᓯᕙᓪᓕᐊᓂᐊᕐᒪᑦ. 

ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᒐᕙᒪᒃᑯᑦ ᑲᑎᒪᕕᖓᓐᓂ ᓯᕗᓕᖅᑎᐅᑲᐃᓐᓇᖅᑐᖅ, 

ᓯᕗᓕᖅᑎ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 054 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᖏᑦᑐᖅ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᑕᐃᒪ 

ᖃᐅᔨᒪᖁᓕᕐᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᑖᓐᓇ 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ ᑕᐃᒪ 

ᑕᒫᓃᔾᔮᖏᒻᒥᖕᒪᑦ ᐃᒡᓗᖁᑎᑦᑎᓐᓂ ᔫᓂ 11 ᐊᒻᒪᓗ 

12, 2018-ᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐊᖓᔪᖅᑳᑉ ᐅᖃᐅᓯᖓ 055 - 5(2): ᐅᐊᓕᓂᕐᒥ 

ᓯᕗᓕᖅᑏᑦ ᑲᑎᒪᓂᖏᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ, ᐅᓪᓛᒃᑯᑦ ᐊᒻᒪᓗ 

ᓄᓇᖅᑲᑎᒃᑲᓗ, ᓄᓇᕗᒻᒥᐅᑕᐃᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ 

ᓯᕗᓕᖅᑏᑦ ᑲᑎᒪᕐᔪᐊᕐᓂᕆᓚᐅᖅᑕᖓᑦ 

ᐅᐸᒃᓯᒪᓚᐅᖅᑕᒃᑲ ᔭᓗᓇᐃᒥ ᒪᐃ 22-ᒥᑦ 23-ᒥᓗ.  

 

ᐅᖃᖅᑏ, ᓯᕗᓕᖅᑎᖏᑦ ᕗᕆᑎᔅ ᑲᓚᒻᐱᐊᒥᐅᑦ, 

ᐋᓪᕘᑕᒥᐅᑦ, ᒫᓂᑑᕙ, ᓴᔅᑳᑦᓱᐊᓐ, ᔫᑳᓐ, 

ᓄᓇᑦᓯᐊᕐᒥᐅᓪᓗ, ᓄᓇᕗᓪᓗ ᐊᕐᕌᒍᑕᒫᑦ 

ᑲᑎᒪᖃᑦᑕᕐᒪᑕ ᐅᖃᐅᓯᖃᕆᐊᖅᑐᖅᖢᑎᒃ 

ᓯᕗᓪᓕᐅᑎᓯᒪᔭᖏᓐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᒻᒪᓗ ᐅᓄᖅᓯᒋᐊᖁᓪᓗᒋᑦ ᓄᓇᓕᖕᓂᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ ᐅᐊᓕᓂᖓᓂ 

ᑲᓇᑕᐅᑉ ᐊᒻᒪᓗ ᐅᑭᐅᖅᑕᖅᑐᖓᓂ.  

 

ᐊᕐᕌᒍᒋᔭᑦᑎᓐᓂᑦ ᐅᖃᐅᓯᕆᓚᐅᖅᑕᕗᑦ 

ᐄᔭᒐᖅᑖᕐᕕᓕᕆᓂᖅ, ᒪᓕᒐᖅᑎᒍᑦ 

ᐊᔪᕈᓐᓃᖅᑎᑕᐅᓂᖓ ᓱᐴᖅᑐᕐᓗᒐᐃᑦ, 

ᐃᖅᑲᖅᑐᐃᕕᓕᕆᓂᖅ, ᓄᓇᓕᖕᓂᓗ 

ᐊᑦᑕᕐᓇᕐᔭᐃᖅᓯᒪᓂᖅ ᐊᒻᒪᓗ ᐅᐊᓕᓂᕐᒥ, 

ᐅᑭᐅᖅᑕᖅᑐᒥᓗ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐊᔪᕈᓐᓃᖅᐸᓪᓕᐊᓂᖅ.  

 

ᐅᖃᖅᑏ, ᑖᓐᓇ ᓯᕗᓪᓕᖅᐹᑦᑎᐊᕐᒥᑦ 

ᑲᑎᒪᖃᑕᐅᓚᐅᕋᒪ ᖁᕕᐊᓱᑦᑎᐊᓚᐅᖅᑐᖓᓗ 

ᐅᖃᐅᓯᕆᔭᐅᔪᓂᒃ ᐊᒻᒪᓗ ᐆᒻᒪᕆᑦᑎᐊᓚᐅᕐᒪᑕ 

ᐊᒃᓱᕈᕐᓂᕆᓚᐅᖅᑕᖏᑎᒍᑦ 

ᐊᒡᒍᖅᑐᖅᓯᒪᓂᖁᑎᑦᑎᓐᓂ ᓄᓇᖁᑎᒋᔭᑦᑎᓐᓄᑦ.  

 

ᑖᒃᑯᐊ ᓯᕗᓕᖅᑏᑦ ᑲᑎᒪᓂᕆᓚᐅᖅᑕᖓᑦ  

ᐱᒻᒪᕆᐅᓚᐅᕐᒪᑦ ᐊᖅᑯᑎᐅᔪᓐᓇᖅᑐᖅ 

ᑕᑯᒃᓴᐅᑎᑦᑎᓗᑎᒃ ᓄᓇᕘᑉ ᓴᖏᓂᕆᔭᖓᓐᓂᒃ 

ᐊᒃᓱᕉᓴᐅᑎᒋᓚᐅᖅᑕᖏᓐᓂᒃ ᐊᒃᓱᕉᓴᐅᑎᖏᓐᓂᒡᓗ 

ᓄᓇᕗᒻᒥᐅᑦ. 

 

ᐅᖃᖅᑏ, ᐅᐊᓕᓂᕐᒥ ᓯᕗᓕᖅᑏᓐ 

ᑲᑎᒪᕐᔪᐊᕐᓂᕆᔭᖓ ᑕᐃᑲᓂ 

ᐱᕕᒃᓴᖃᑦᑎᐊᓚᐅᖅᑐᒍᑦ ᑕᑯᒃᓴᐅᑎᑦᑎᔪᓐᓇᕋᑦᑕ 

ᐊᒡᒍᖅᑐᖅᓯᒪᓂᑦᑎᓐᓂ ᑲᑐᔾᔨᖃᑎᒌᒃᑎᓪᓗᑕ 

ᑲᑎᒪᑎᓪᓗᒋᑦ ᑕᐃᑲᓂ ᑲᓇᑕᒥ ᓯᕗᓕᖅᑏᑦ 

ᑲᑎᒪᓂᕆᓂᐊᖅᑕᖓᓂ ᔫᓚᐃᒥ ᓂᐅ ᐳᕋᓐᓱᕕᒃ-ᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 056 - 5(2): 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᓂᕐᒧᑦ 

ᐱᓕᒻᒪᖅᓴᐃᓂᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᖁᔭᓕᕗᖓ ᐅᓪᓗᒥ ᑐᓴᖅᑎᑦᓯᒍᓐᓇᕋᒪ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᕙᓪᓕᐊᑎᑦᓯᓯᒪᒻᒪᑕ ᐅᖃᐅᓯᒃᑯᓪᓗ ᐃᓕᖅᑯᓯᒃᑯᑦ 

ᐃᓕᓐᓂᐊᕈᑎᓕᐅᖅᐸᓪᓕᐊᓯᒪᓪᓗᑎᒃ .ᑖᒃᑯᐊ 

ᐊᑐᖅᑕᐅᓂᐊᕆᓪᓗᑎᒃ ᓯᐊᒻᒪᒃᑎᑕᐅᓂᐊᕆᓪᓗᑎᒃ 

ᐸᐃᕆᕕᓐᓄᑦ ᓄᓇᕗᒻᒥ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐊᕐᕌᒍᓄᑦ ᐱᖓᓱᓄᑦ 

ᑕᒫᓃᑦᑐᑦ ᐊᑐᖅᑕᐅᓂᐊᖅᑐᓐ 

ᐃᓕᓐᓂᐊᕈᑎᒃᓴᐅᓂᐊᖅᑐᑦ ᓱᕈᓯᕐᓄᑦ ᐊᒻᒪ 

ᐊᖏᖃᑎᒌᒍᑎᒋᔭᐅᔪᑦ ᓯᑎᐱᕆ 2017-ᖑᑎᓪᓗᒍ 

ᐊᖏᖅᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

 

ᐅᖃᖅᑏ, ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᑖᒃᑯᓂᖓ 

ᓴᓇᕐᕈᑎᐅᖃᑦᑕᖅᑐᓂᒃ ᓄᓇᕘᒥ ᐊᑐᖅᑕᐅᔪᑦ 

ᐸᐃᕆᕕᓕᕆᓂᕐᒧᑦ ᑐᕌᖓᔪᑦ ᑕᑯᒃᓴᐅᑎᑕᐅᔪᑦ  

ᐅᖃᓪᓚᒋᐅᖅᓴᐅᑎᑦ ᐊᒻᒪ ᐱᓐᖑᐊᕈᑏᑦ ᐊᒻᒪ 

ᕿᑐᓐᖓᐅᔭᐃᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᒃᑯᐊ 

ᐊᑐᖅᑕᐅᔪᒃᓴᐅᑕᐅᔪᑦ ᐊᑐᐃᓐᓇᕈᖅᑎᑕᐅᓂᐊᖅᑯᑦ 

ᐃᓄᒃᑑᕐᓗᑎᒃ, ᐃᓄᐃᓐᓇᖅᑐᓪᓗ, ᖃᓪᓗᓈᑎᑐᑦ, 

ᐅᐃᕖᑎᑐᓪᓗ ᐊᒻᒪᓗ ᐃᓚᒋᔭᖃᕐᓂᐊᖅᓱᑎᒃ ᐃᓄᐃᑦ 

ᐃᓕᖅᑯᓯᖏᓐᓂᒃ. ᑕᒪᓐᓇ ᐃᓚᒋᓕᐅᑎᓯᒪᓪᓗᓂ 

ᐊᕙᓗᑦᑎᓐᓂ. ᑖᓐᓇ ᐸᕐᓇᐅᑎ, ᐸᕐᓇᑦᓯᒪᔪᒍᐃᓛᒃ 

ᑕᒪᓐᓇ ᓯᐊᒻᒪᖅᑎᑕᐅᒍᓐᓇᕐᓂᐊᕐᒪᑕ 

ᐊᑐᓕᖅᑎᑕᐅᓗᑎᒃ ᐋᒡᒐᓯ 2018-ᖑᓕᖅᑎᓪᓗᒍ. 

ᑖᒃᑯᐊ ᐸᐃᕆᕕᓐᓃᖃᑦᑕᖅᑐᐃᑦ 

ᐱᓕᒻᒪᑦᓴᖅᑎᑕᐅᓂᐊᖅᑎᓪᓗᒋᑦ ᑕᒪᑦᓱᒨᓇ.  

 

ᐅᖃᖅᑎᑦᑎᓯᔩ, ᖁᔭᒋᑦᓯᐊᖅᐸᒃᑲ ᑕᒪᒃᑯᐊ 

ᐱᕙᓪᓕᐊᒍᓐᓇᖅᓯᑎᑕᐅᒻᒪᑕ ᐊᒻᒪᑦᑕᐅᖅ 

ᐊᑐᖅᑕᐅᒍᓐᓇᓐᓂᐊᖅᓱᑎᒃ ᐸᐃᕆᕕᓐᓂ, 

ᐸᕐᓇᒃᑕᐅᓪᓗᑎᓪᓗ ᐊᑐᓕᖅᑎᑕᐅᓂᐊᖁᓪᓗᑎᑦ 

ᐱᓕᕆᐊᑦᓴᓄᑦ. (ᑐᓵᔨᑎᒍᑦ) ᑖᒃᑯᐊ 

ᐱᓕᕆᔾᔪᑎᒃᓴᐃᑦ ᓇᓛᒎᖅᑐᒃᑯᑦ 

ᐊᒃᑐᐃᓂᖃᕐᓂᐊᖅᑐᑦ ᐱᕙᓪᓕᐊᑎᑕᐅᑎᓪᓗᒋᑦ 

ᕿᑐᓐᖓᓛᕆᔭᐅᔪᑦ ᓚᐃᓴᓐᓯᖃᖅᑐᓂᒃ 

ᐸᐃᕆᕕᖃᖅᑐᓂᒃ, ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 057 - 5(2): 

ᐱᔭᕇᖅᑕᐅᓂᖓ ᓄᑖᖅ ᖃᒪᓂᕐᔪᐊᕐᒥ 

ᑐᒃᑐᓂᑦ ᓈᓴᐃᓂᖅ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᕼᐃ.  

 

(ᑐᓵᔨᑎᒍᑦ) ᐅᓪᓛᒃᑯ ᐅᖃᖅᑏ, ᓂᑯᕕᑦᑐᖓ 

ᑐᓴᖅᑎᑦᑎᔪᒪᓪᓗᖓ ᖃᐅᔨᓴᕈᑕᐅᖃᑦᑕᖅᑐᓂᒃ 

ᒐᕙᒪᒃᑯᑦ ᑭᕙᓪᓕᕐᒥ ᓯᕗᒃᑲᖅᑕᖅᑎᐅᓚᐅᕐᒪᑕ 

ᖃᒪᓂᕐᔪᐊᕐᒥ ᑐᒃᑐᐃᑦ ᓄᓇᕘᒥ. ᑖᒃᑯᐊ 

ᐅᓄᕐᓂᖅᐹᖑᖕᒪᑕ ᐱᒻᒪᕆᐅᓪᓗᑎᒡᓗ 

ᓂᕿᒋᔭᐅᓪᓗᑎᒃ ᑮᓇᐅᔭᒃᓵᕈᑎᒋᔭᐅᓪᓗᑎᒡᓗ 

ᓄᓇᕘᒥᐅᓂᒃ. ᑐᒃᑐᐃᑦ ᑖᒃᑯᐊ 

ᐃᓄᐃᓴᒡᓕᕙᓪᓕᐊᖃᑦᑕᖅᓯᒪᖕᒪᑕ ᐊᕐᕌᒍᑦ ᖁᓕᓄᑦ 

ᐊᒻᒪ ᓇᐅᑦᑎᖅᓱᐊᕆᔭᕗᑦ ᑐᒃᑐᐃᑦ  



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᐅᔾᔭᐅᓯᒪᓪᓗᑎᒃ ᐆᒪᔪᓕᕆᓂᕐᒧᑦ 

ᐱᓕᕆᕕᑦᑎᓐᓄᑦ.  

 

ᐱᓕᕆᕕᒐ ᑖᒃᑯᓂᖓ ᓄᑖᓂᒃ ᓇᐃᓴᐃᔪᓐᓇᓚᐅᕐᒪᑕ 

ᖃᒪᓂᕐᔪᐊᑉ ᑐᒃᑐᖏᓐᓂᒃ, ᔫᓂ 2017-ᖑᑎᓪᓗᒍ. 

ᑖᓐᓇ ᓯᕗᓪᓕᖅᐹᑦᑎᐊᕐᒥ ᖃᐅᔨᓴᖅᑕᐅᓚᐅᖅᓯᒪᔪᖅ 

2014-ᒥᓂᑦ. ᖃᐅᔨᓴᕐᓂᕐᒥ ᖃᐅᔨᔭᐅᔪᑦ 

ᐋᖅᑭᒃᓱᖅᑕᐅᕙᓪᓕᐊᓕᖅᑐᑦ. ᓴᖅᑭᑕᐅᓂᐊᖅᑐᓪᓗ 

ᐱᔭᕇᖅᑕᐅᓯᒪᔪᑦ ᐊᕐᕌᒍᒋᔭᑦᑎᓐᓂ, ᖃᐅᔨᔭᐅᔪᓪᓗ 

ᓇᓗᓇᐃᖅᓯᔪᑦ, ᑖᒃᑯᐊᒎᖅ ᐃᓄᐃᓴᒃᓯᕙᓪᓕᐊᖕᒪᑕ 

ᑐᒃᑐᐃᑦ. ᐱᓕᕆᕕᕗᑦ ᐃᖅᑲᓇᐃᔭᖃᑎᖃᕐᓂᐊᖅᑐᖅ 

ᖃᒪᓂᐅᑉ ᖃᒪᓂᕐᔪᐊᓪᓗ ᑐᒃᑐᓕᕆᔨᖁᑎᖏᑕ 

ᑲᑎᒪᔨᖏᓐᓂᒃ ᐊᒻᒪ ᐊᐅᓚᑦᑎᔨᐅᖃᑎᒋᔭᑦᑎᓐᓂᒃ 

ᑖᒃᑯᓄᖓ ᒥᐊᓂᖅᓯᔾᔪᑎᒃᓴᓄᑦ 

ᐋᖅᑭᒃᓯᔭᕆᐊᖃᕐᓂᐊᕐᒪᖔᑦᑕ. 

 

ᐅᖃᖅᑏ, ᒫᓐᓇ ᐃᓕᓴᖅᓯᔪᒪᓪᓗᖓ ᐆᒪᔪᓂᒃ 

ᖃᐅᔨᓴᐃᔪᓂᒃ ᒥᐊᓂᖅᓯᔨᐅᖃᑕᐅᔪᓂᒃ 

ᐆᒪᔪᓕᕆᓂᕐᒥᒃ ᓄᓇᓕᖕᓂᓗ 

ᐃᓚᐅᖃᑦᑕᓚᐅᖅᑐᓂᒃ ᓇᐃᓴᐃᑎᓪᓗᑕ 

ᐃᓚᐅᑦᑎᐊᓚᐅᖅᑐᓂᒃ ᑕᑯᒃᓴᐅᑎᑦᑎᓚᐅᕐᒪᑕ 

ᓇᐅᑦᑎᖅᓱᐊᖃᖃᑦᑕᕐᓂᖅ ᐆᒪᔪᓂᒃ ᓄᓇᕘᒥᐅᓂᒃ 

ᐊᒃᓱᐊᓗᒃ ᐱᒻᒪᕆᐅᖕᒪ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᓚᐅᑲᑦᑕᖅ ᐃᓄᓕᕆᔨᒃᑯᓐᓄᑦ, ᒥᔅᑐ 

ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 058 - 5(2): 

ᐃᓕᓴᖅᓯᓂᖅ ᓄᓇᕗᒻᒥᐅᓂᑦ ᐃᓚᐅᔪᓂᑦ 

ᐃᖅᑲᓇᐃᔭᖅᓯᓐᓈᑦ ᐃᓂᓕᓐᓂᐊᓂᕐᒥᒃ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ, 

ᐊᕐᕕᐊᕐᒥᐅᑦ ᑕᐃᒪᐅᓕᕆᕗᕼᐃ?  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᐱᕕᖃᕐᓂᓐᓂᑦ 

ᐅᐱᒍᓱᒍᒪᓪᓗᖓ ᑭᒃᑯᓕᒫᓂᒃ ᑕᐃᒃᑯᓂᖓ 

ᐃᓚᐅᔪᓂᒃ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᓂᒃ. 

ᒫᓐᓇ 112-ᖑᖕᒪᑕ ᓴᓇᔭᕆᐅᖅᓴᓂᕐᒧᑦ 

ᐃᓕᓐᓂᐊᖅᑐᑦ. 11-ᓂᒡᓗᑦ ᐊᔪᕈᓐᓃᖅᓴᑎᑕᐅᔪᑦ 

ᓄᓇᕗᒻᒥᑦ ᐱᔭᕇᖅᓯᔪᑦ.  

 

>>ᐸᑦᑕᑐᖅᑐᑦ 

 

ᐊᑎᓕᐅᖃᑕᐅᓯᒪᔪᑦ ᑖᒃᑯᐊ 

ᓱᕐᕌᓗᐊᖃᑦᑕᖅᓯᒪᓐᖏᒻᒪᑕ ᐅᓄᕐᓂᕆᔭᖏᑦ 

ᐊᕐᕌᒍᓂᒃ ᐱᖓᓲᔪᖅᑐᓄᑦ ᓇᓗᓇᐃᖅᓯᓪᓗᑎᒃ 

ᑖᒃᑯᓂᖓ ᐃᑲᔪᖅᑐᐃᑦᑎᐊᕆᐊᖃᕋᑦᑕ.  

 

ᓄᓇᕗᒻᒥᑦ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ 46-ᓂᒃ 

ᓴᓇᔨᕈᕆᐅᖅᓴᓂᕐᒧᑦ. ᑖᒃᑯᐊ ᐃᓕᓐᓂᐊᖅᑐᑦ 

ᓴᓇᔨᕈᕆᐅᖅᓴᓂᕐᒧᑦ ᐃᑲᔪᖅᑏᑦ ᐊᒻᒪᓗ 

ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕋᒥᒃ ᓄᓇᕗᒻᒥ 

ᐃᑲᔪᖅᑕᐅᔾᔪᑎᒋᖃᑦᑕᖅᑕᖏᑦ.  

 

ᐅᖃᖅᑏ, ᓄᓇᕗᒻᒥ ᑕᐃᒪᓐᓇ 

ᓴᓇᔨᕈᕆᐅᖅᓴᕈᒪᓗᓂ ᐃᑲᕐᕋᒐᓵᓗᖕᓂᒃ 

ᐃᓕᓐᓂᐊᕆᐊᖃᕐᒪᑕ ᐱᓕᒻᒪᒃᓴᕐᓗᑎᒡᓗ. ᑕᕝᕙᓂ 

ᓄᓇᕗᒻᒥ ᐃᓕᓐᓂᐊᑦᑎᐊᕈᓐᓇᖅᑐᑦ 

ᐃᖅᑲᓇᐃᔭᖅᑎᖏᓪᓗ ᐃᓕᓴᖅᑕᐅᓗᑎᒃ, 80-

ᐳᓴᖏᑦ ᑕᐃᒃᑯᐊ ᐃᓕᓐᓂᐊᖅᑐᑦ 

ᓴᓇᔨᕈᕆᐅᖅᓴᓂᕐᒧᑦ ᐃᖅᑲᓇᐃᔭᖃᑎᖃᖅᖢᑎᒃ 

ᐱᓕᒻᒪᒃᓴᖅᑎᑕᐅᖃᑦᑕᖅᑐᑦ ᓇᓕᐊᖕᓂᑐᐃᓐᓇᖅ 

ᓴᓇᔨᐅᓂᕐᒥᒃ ᐃᓕᓐᓂᐊᖅᑕᖏᓐᓂ.  

 

ᐅᐱᒋᔪᒪᔭᒃᑲ ᒥᔅᑕ ᓵᑎᐊᓇ ᒎᐳᓪ ᐊᒻᒪᓗ ᒥᔅ 

ᑭᒻᐳᓕ ᓯᒥᑦ. ᑖᒃᑯᐊᒃ ᓴᓇᔨᕈᕆᐅᖅᓴᓐᖑᓚᐅᕐᒪᑎᒃ 

ᓄᓇᕗᒻᒥ ᐊᐃᐳᕈ 2018 ᑎᑭᓪᓗᒍ. 

 

ᒥᔅᑕ ᓵᑎᐊᓇ ᒎᐳᓪ, ᑖᓐᓇ ᑐᓂᔭᐅᓚᐅᖅᑐᖅ 

ᐃᑯᒻᒪᖅᑯᑎᓕᕆᓂᕐᒧᑦ, ᐅᐊᔭᓕᕆᔨᐅᓂᕐᒧᑦ 

ᐃᓕᓴᕆᔭᐅᔾᔪᑎᒥᒃ. ᒥᔅᑕ ᒎᐳᓪ ᒫᓐᓇ 

ᐃᓕᓐᓂᐊᕈᒪᓂᖃᑦᑎᐊᖅᑐᖅ ᐊᒻᒪᓗ 

ᐊᔾᔨᒥᒋᔭᐅᑦᑎᐊᖅᖢᓂ ᓄᓇᕗᒻᒥᐅᓕᒫᓄᑦ.  

 

ᒥᔅ ᑭᒻᐳᓕ ᓯᒥᑦ, ᑖᓐᓇ ᑐᓂᔭᐅᓚᐅᕐᒥᔪᖅ 

ᐅᐊᔭᓕᕆᔨᐅᓂᕐᒧᑦ ᐃᓕᓴᕆᔭᐅᔾᔪᑎᑖᖅᖢᓂ 

ᐊᐅᐸᖅᑐᒥᒃ ᓇᓗᓇᐃᒃᑯᑕᖃᖅᑐᒥᒃ. 2017-ᒥᑦ 

ᐱᓕᒻᒪᒃᓴᖅᑎᓪᓗᒋᑦ, ᐊᑭᑦᑐᕋᐅᑎᑎᓪᓗᒋᑦ 

ᐅᐃᓂᐸᐃᒡᒥ ᓴᓇᔨᐅᔪᑦ ᐱᖓᔪᒋᔭᒥᒃ ᑲᔪᔭᕐᒥᒃ 

ᑐᓂᔭᐅᓚᐅᖅᑐᖅ ᖁᕝᕙᓯᖕᓂᖅᓴᒃᑯᑦ  

ᐃᓕᓐᓂᐊᖅᑐᖅ 

ᐅᐊᔭᓕᕆᔨᐅᓂᕐᒥᒃ. ᒥᔅ ᓯᒥᑦ ᐊᕐᓇᑑᓚᐅᖅᑐᖅ 

ᑕᐃᑲᓂ. ᒥᔅ ᓯᒥᑦᓗ ᑕᐃᒪᓐᖓᑦ ᓇᓛᒎᖅᑐᒃᑯᑦ 

ᐊᔾᔨᒥᒋᔭᐅᑦᑎᐊᖃᑦᑕᖅᑐᖅ ᒪᒃᑯᒃᑐᓄᑦ.  

 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑕᐅᔪᑦ ᒪᓕᒃᓯᒪᓪᓗᑎᒃ 

ᑐᕌᖅᑕᕗᑦ ᓯᕗᒧᐊᖅᐹᓪᓕᖅᑎᔾᔪᑎᕘᒥᑦ, ᑖᓐᓇ 

ᐃᓕᓴᖅᓯᓯᒪᖕᒪᑦ ᐱᒻᒪᕆᐅᔪᒃᑯᑦ 

ᐃᓕᓐᓂᐊᖅᑎᑦᑎᓂᐊᕐᒪᑕ ᐱᓕᒻᒪᒃᓴᐃᓗᑎᒃ 

ᐃᓐᓇᕐᓂᒃ ᐃᖅᑲᓇᐃᔭᓐᖏᓐᓂᖅᓴᐅᓂᐊᕐᒪᑦ 

ᐃᖅᑲᓇᐃᔮᖅᑖᕐᓗᑎᒃ ᐱᐅᔪᒥᒃ.  

 

ᐅᖃᖅᑏ, ᐱᓕᕆᕝᕕᕗᑦ ᐃᑲᔪᖅᓱᑦᑎᐊᖅᑐᖅ 

ᐊᖏᖅᓯᒪᔪᒥᒃ ᐃᓐᓇᕐᓂᒃ ᐃᓕᓐᓂᐊᕐᓂᕐᒧᑦ, 

ᓴᓇᔭᕆᐅᖅᓴᕐᓂᕐᒧᑦ ᐊᒻᒪᓗ ᓴᓇᔨᕈᕋᓱᒃᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᑉ ᐅᖃᐅᓯᖓ 059 - 5(2): ᑲᓇᑕᒥ 

ᐃᓕᓴᕆᔭᐅᔾᔪᑎᒃ - ᓄᓇᕗᒥᐅᖅ 

ᐱᖃᑕᐅᔪᖅ (ᑯᓱᒐᖅ) 

 

ᐊᖓᔪᖅᑳᑦ ᖁᐅᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ, ᑲᖏᖅᖠᓂᕐᒥᐅᑕᐃᑦ 

ᐅᓪᓗᖃᑦᑎᐊᕆᔅᓯᑐᖅ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ 

ᑐᓴᖅᑎᑦᑎᔪᒪᔪᖓ ᓄᓇᕗᒻᒥᑦ ᒪᒃᑯᒃᑐᒥᒃ ᑕᐃᒃᑯᐊ 

ᓵᓚᒃᓴᕋᑖᕐᒪᑦ ᑲᓇᑕᓕᒫᒥ ᓵᓚᒃᓴᐅᓯᐊᖅᖢᓂ. 

2018-ᒥ ᑲᓇᑕᒥ ᒥᕐᖑᐃᖅᓯᕐᕕᓕᕆᓂᕐᒧᑦ 

ᓯᕗᒃᑲᖅᑕᖅᑎᐅᓂᕐᒧᑦ ᓴᖅᑭᑉᐸᓪᓕᐊᔪᑦ 

ᑐᓐᓂᖅᑯᑕᐅᓯᒪᔪᑦ.  

 

ᑖᓐᓇ ᑐᓐᓂᖅᑯᑕᐅᔪᖅ CCRA 

ᓴᖅᑭᑕᐅᕋᑖᕐᓂᑰᖕᒪᑦ. ᐃᓕᓴᖅᓯᓲᖅ 

ᓴᖅᑭᑉᐸᓪᓕᐊᔪᓂᒃ ᐱᓕᒻᒪᖅᓴᖅᐸᓪᓕᐊᔪᓂᒃ 

ᐃᖅᑲᓇᐃᔭᖅᑐᓂᒃ ᐊᑭᓕᖅᓱᖅᑕᐅᓐᖏᖦᖢᑎᒡᓗ 

ᐱᓐᖑᐊᖅᑐᓕᕆᔨᐅᓂᕐᒧᑦ, ᒥᕐᖑᐃᖅᓯᕐᕕᖕᓂᓗ.  

ᑕᐃᒪᓐᓇ ᓂᕈᐊᒐᒃᓴᓐᖑᖅᑎᑦᑎᑎᓪᓗᑕ 

ᐱᓐᖑᐊᖅᑐᓕᕆᔨᕗᑦ ᒥᕐᖑᐃᖅᓯᕐᕕᓕᕆᔩᓪᓗ 

ᓄᓇᕗᒻᒥ ᑐᓂᓯᔪᓐᓇᑦᑎᐊᓚᐅᕐᒪᑕ ᐊᕐᓇᐅᑉ 

ᐊᑎᖓᓂᒃ.  

 

ᐊᓕᐊᓇᐃᒍᓱᑦᑎᐊᖅᑐᖓ ᓯᕗᓪᓕᖅᐹᒥᒃ 

ᑐᓂᔭᐅᓂᐊᕐᒪᑦ ᒪᒃᑯᒃᑐᖅ ᓄᓇᕗᒻᒥ ᓯᕗᓕᖅᑎᐅᔪᖅ 

ᕕᑭ ᓂᑉᑕᓈᑦᓯᐊᖅ. ᑖᓐᓇ ᖁᕐᓗᖅᑐᕐᒥᐅᑕᖅ 

ᑕᒫᓃᑦᑐᖅ ᐅᓪᓛᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᕕᑭ ᐃᖅᑲᓇᐃᔭᕆᐊᓕᓚᐅᖅᓯᒪᔪᖅ 

ᖁᕐᓗᖅᑑᑉ ᕼᐋᒻᒪᓚᖓᓂ 6 ᐊᕐᕌᒍᑦ 

ᐊᓂᒍᖅᑎᓪᓗᒋᑦ, ᓄᓇᓕᖕᓂ ᒪᒃᑯᒃᑐᓕᕆᔨᐅᓪᓗᓂ, 

ᐅᓪᓘᑉ ᐃᓚᐃᓐᓇᖓᓂ. ᓯᕗᓪᓕᖅᐹᒥᑦ 

ᑲᑎᒪᔭᖅᑐᖃᑕᐅᓚᐅᖅᑐᖅ 2012-ᒥ 

ᐅᖃᐅᓯᐅᓚᐅᖅᑐᖅ ᑲᓐᖑᓱᒃᑑᓂᕋᖅᑕᐅᓪᓗᓂ 

ᑭᓯᐊᓂ ᐊᔪᓐᖏᑦᑑᕙᓗᓚᐅᕐᒪᑦ, 

ᑕᑯᒃᓴᐅᑎᑦᑎᓚᐅᖅᑐᖅ ᑕᐅᑐᑦᑎᐊᕐᓂᖓᓂᒃ 

ᒪᒃᑯᒃᑐᓂᒃ, ᓱᕈᓯᓂᒡᓗ 

ᐃᖅᑲᓇᐃᔭᖃᑎᖃᕈᓐᓇᕐᓂᕐᒥᓂᒃ.  

 

ᐅᓪᓗᒥ ᐃᑲᔪᖅᑐᖅᑕᐅᓪᓗᓂ ᐋᓪᑳᓐᑯᓐᓄᑦ 

ᓄᓇᓕᖕᓂᓗ, ᒫᓐᓇ ᐃᖅᑲᓇᐃᔭᖅᑎᒋᔭᐅᓕᖅᑐᖅ 

ᒪᒃᑯᒃᑐᓄᑦ ᑐᑭᒧᐊᒃᑎᒋᔭᐅᓪᓗᓂ 

ᐃᖅᑲᓇᐃᔭᖅᑎᐅᓪᓗᓂ. 

ᐃᖅᑲᓇᐃᔭᖅᑎᐅᖏᓐᓇᓕᖅᖢᓂ ᒪᒃᑯᒃᑐᓂᓪᓗ 

ᓄᓇᓕᖕᓂ ᐃᑲᔪᖅᑐᐃᓂᐊᖅᖢᓂ. ᐊᖅᑯᑎᖓ 

ᐱᔭᕐᓂᖏᑦᑑᓚᐅᖅᑑᒐᓗᐊᖅ ᑭᓯᐊᓂ ᒪᒃᑯᒃᑐᑦ 

ᓵᓐᖓᒃᓯᖃᑦᑕᕐᒪᑕ ᐊᒃᓱᕈᕐᓇᖅᑐᒥᒃ 

ᐃᓱᒫᓗᖃᑦᑕᖅᑐᑦ ᐃᓱᒪᓕᕆᔪᑦ, 

ᐃᒻᒥᓃᖃᑦᑕᕐᓂᕐᒧᓪᓗ ᐊᒃᓱᕉᓴᐅᑎᖃᖃᑦᑕᕐᒥᔪᐃᑦ 

ᑮᓇᐅᔭᖅᑖᕋᓱᒃᖢᑎᒃ. ᒪᒃᑯᒃᑐᓪᓗ 

ᐃᓚᐅᑎᓐᓇᓱᒃᖢᒋᑦ ᑭᓯᐊᓂ ᓴᐱᓕᔪᐃᑦᑑᖕᒪᑦ 

ᓄᓇᓕᖕᓂ ᐱᓕᕆᔾᔪᑎᖃᑦᑎᐊᖅᑐᖅ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᔭᒃᑲ ᕕᑭᒥᒃ. ᑖᔅᓱᒧᖓ 

ᓯᕗᒧᐊᑦᑎᐊᖅᓯᒪᔪᒻᒪᕆᐅᖕᒪᑦ 

ᑕᐅᑐᓐᖑᐊᖅᑕᖏᓐᓂᒡᓗ ᓯᓐᓇᒃᑑᒪᔭᖏᓐᓂᒡᓗ  

ᐊᑐᖅᑎᓪᓗᒍ. ᖁᔭᓐᓇᒦᒃ, 

ᐅᖃᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᒃᑯᓇᖅ. (ᑐᓵᔨᑎᒍᑦ) 

ᐅᐱᒋᔭᐅᕗᑎᑦ.  

 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓐᖏᓐᓂᑦᑎᓐᓂ ᒥᓂᔅᑕ 

ᑯᓱᒐᖅ ᒪᒥᐊᑉᐳᖓ ᐃᒡᓗᓕᕆᔨᒃᑯᓐᓂ ᓄᓇᕗᒻᒥ 

ᐃᒡᓗᓕᕆᔨᒃᑯᓐᓄᑦ ᒥᓂᔅᑕᐅᓂᕐᓄᑦ 

ᐅᖃᐅᓯᖃᖅᑲᐅᒐᒪ. ᓇᓗᓇᐃᖅᓯᒪᓂᐊᕐᒪᑦ 

ᐅᖃᓪᓚᕋᑖᕋᕕᑦ ᑖᒃᑯᓂᖓ ᓄᓇᓕᖕᓂ 

ᒐᕙᒪᒃᑯᓐᓂᒡᓗ ᐱᔨᑦᑎᖅᑎᒃᑯᓐᓄᑦ ᒥᓂᔅᑕᐅᓂᕐᓄᑦ. 

ᒪᒥᐊᕝᕕᒋᕙᒋᑦ.  

 

ᑲᔪᓯᓗᑕ. ᒥᓂᑕᐅᐃᑦ ᐅᖃᐅᓯᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 5(2): 

2018-ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᑲᖏᖅᑐᒑᐱᒻᒥ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓐᓇᒦᒃ. ᒪᒥᐊᑉᐳᖓ 

ᓯᕗᓪᓕᕐᒥᒃ ᐃᓚᐅᔪᓐᓇᖃᑦᑕᓚᐅᓐᖏᓐᓇᒪ 

ᑲᑎᒪᓂᔅᓯᓐᓄᑦ ᐊᒻᒪᓗ ᐅᓪᓛᒃᑰᖅᐸᒃᑲ 

ᑲᖏᖅᑐᒑᐱᒻᒥᐅᑦ ᕿᑭᖅᑕᔪᐊᒻᒥᐅᓪᓗ ᐱᓗᐊᖅᑐᒥᒃ.  

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᑐᖓ 

ᐅᐱᒍᓱᒍᒪᓪᓗᖓ. ᑕᐃᒪ ᖃᐅᔨᒪᔪᐃᓐᓇᐅᒐᑦᑕ 

ᑕᒫᓂ ᐊᕐᕌᒍᒥ ᐃᓕᓐᓂᐊᖅᑐᑯᓗᐃᑦ 

ᐱᔭᕇᖅᐸᓪᓕᐊᓕᕐᒥᒻᒪᑕ ᑕᒫᓂ ᑭᒡᒐᑐᖅᑕᑎᓐᓂ. 

ᐅᐱᒍᓱᖃᑎᒋᔪᒪᓪᓗᓯ ᒪᓕᒐᓕᐅᖅᑎᐅᖃᑎᒃᑲ, 

ᑖᒃᑯᐊ ᑲᖏᖅᑐᒑᐱᒻᒥ ᐱᔭᕇᓚᐅᖅᑐᑦ 

ᐃᓕᓐᓂᐊᖅᑕᒥᓂᒃ ᐅᐱᒋᔪᒪᓪᓗᒋᑦ 

ᖁᕕᐊᓱᖃᑎᒋᔪᒪᓪᓗᓯᓗ. ᐊᑎᖏᑦ ᑕᐃᓗᒋᑦ 

ᐅᑯᐊᖑᔪᑦ:  

 

 ᐅᐃᓕ ᐊᕐᓇᒃᑲᖅ,  

 ᓇᐃᒥ ᐋᐸᒃ,  

 ᕕᐊᓐ ᐃᓄᒃ,  

 ᑰᑎᔅ ᔭᐃᐴᑎ ᐊᒻᒪᓗ  

 ᔨᐅᕆᒪᐃᔭ ᔭᐃᐴᑎ. 

 

ᑖᒃᑯᐊ ᐱᔭᕇᓚᐅᖅᑐᑦ ᑕᒫᓂ ᐊᕐᕌᒍᒥᒃ 

ᐃᓕᓐᓂᐊᖅᑕᒥᓂᒃ. ᑭᓱᒥᒃ 

ᐃᓕᓐᓂᐊᒃᑲᓐᓂᕈᒪᓂᐊᕐᓂᕐᒥᓂᒃ, 

ᑐᕌᒐᕆᔪᒪᔭᒥᓂᓪᓗ 

ᐃᓕᓐᓂᐊᑲᓐᓂᕈᓐᓇᕐᓂᐊᓕᕐᒥᖕᒪᑕ 

ᒪᑐᐃᕈᔾᔭᐅᓂᐊᓕᕐᒥᒻᒪᑕ ᐃᓕᓐᓂᐊᑲᓐᓂᕈᒪᔭᒥᓂᒃ, 

ᐃᖅᑲᓇᐃᔮᒥᒃ ᖃᓄᐃᑦᑐᒥᒃ ᑎᒍᓯᔪᒪᒍᑎᒃ.  

 

ᑕᒪᒃᑯᐊ ᐅᐱᓐᓇᓪᓚᕆᑉᐸᒻᒪᑕ 

ᐃᓕᓐᓂᐊᕇᖅᑐᑯᓗᐃᒃ ᓄᓇᓕᓐᓂ. ᑖᒃᑯᐊ 

ᐅᐱᒋᓪᓚᕆᒃᑭᕙᒃᑲᑦᑕᐅᖅ ᑲᖏᖅᑐᒑᐱᒻᒥ 

ᐱᔭᕇᓚᐅᖅᑐᑯᓗᐃᑦ 

ᐃᖅᑲᓇᐃᔮᕆᔪᒪᔭᒥᓐᓂᓪᓘᓐᓃᑦ 

ᐱᓕᕆᐊᕆᔪᒪᔭᒥᓐᓂᓪᓘᓐᓃᑦ 

ᒪᑐᐃᕈᔾᔭᐅᓂᐊᓕᕐᒥᖕᒪᑕ. ᑕᐃᒪᐃᑦᑐᑦ 

ᑐᓱᓇᓪᓚᕆᑉᐸᑉᐳᑦ. ᐅᐱᓐᓇᑦᑎᐊᖅᑐᑎᓪᓗ 

ᐃᓕᓐᓂᐊᖅᑕᒥᓂᒃ ᐱᔭᕇᕋᐃᒻᒪᑕ. ᑖᒃᑯᐊ 

ᓴᖅᑭᑦᑐᒪᖅᑲᐅᒐᒃᑭᑦ ᐅᖃᖅᑎᑦᑎᔩ. ᑕᕝᕙᓐᖓᑦ 

ᑭᒡᒐᑐᖅᑕᓐᓂ ᐱᔭᕇᓚᐅᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᒻᒪᓗ ᒥᔅᑐ ᕿᔪᒃᑖᖅ, 

ᐊᓕᐊᓇᐃᑦ ᐅᕙᓃᓕᕐᒥᒐᕕᑦ. ᐊᓕᐊᓇᐃᑦ 

ᐃᓚᒋᔭᐅᓂᐊᓕᕐᒥᒐᕕᑦ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 5(2): 

ᖃᓄᐃᑦᑐᖃᓚᐅᕐᓂᖓ ᑕᓗᕐᔪᐊᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓛᒃᑰᖅᐸᑉᓯ 

ᒪᓕᒐᓕᐅᖅᑎᐅᖃᑎᒐᑉᕼᐃ. ᑕᓗᕐᔪᐊᕐᒥᐅᑕᑦ 

ᑰᒑᕐᔪᒻᒥᐅᑕᓪᓗ.  

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ 

ᐱᔾᔪᑎᖃᕈᒪᓪᓗᖓ. ᕼᐊᓇᑦᑕᐃᓕ ᐊᓂᒍᕼᐋᖅᑐᒥ 

ᑕᐃᑲᓂ ᑭᓪᒐᖅᑐᖅᑕᑉᓂ ᑕᓗᕐᔪᐊᓂ. 

ᐊᐃᑉᐱᐅᑕᐅᑎᓪᓗᒍ ᑕᐃᑯᓐᖓᕋᒪ 

ᑕᐃᑯᓐᖓᖃᑕᐅᒐᒪ, ᑕᐃᒃᑯᐊ ᐊᓂᒎᑎᔭᖅᑐᖅᑐᓂᒃ 

ᐅᕐᓂᒍᑎᒋᓪᓗᒋᑦ, ᕼᐅᓇᐅᕝᕙ 

ᖃᓄᐃᑦᑐᖃᖅᑰᓐᖏᕼᐊᓐᓄᐊᖅᑎᓪᓗᒍ 

ᑕᒫᓃᓕᖅᑳᖅᑎᓪᓗᒋᑦ ᑐᕼᐊᖅᕼᐃᑕᐅᕗᖓ.  

 

ᐃᓄᐊᖅᑕᐅᔪᖃᕐᒪᓐᖒᖅ. ᐃᒥᐊᓗᒃ ᐱᔾᔪᑕᐅᔪᖅ. 

ᐃᓅᕼᐅᒃᑐᐃᒎᖅ ᐃᓅᕚᓪᓕᕐᓂᐊᖅᑑᒐᓗᐃᑦ, 

ᐃᓄᐊᖅᑕᐅᕙᒃᑐᐃᑦ ᐃᒻᒥᓃᖅᐸᒃᑐᑦ ᐃᒥᐊᓗᒃ 

ᐱᔾᔪᑕᐅᑎᓪᓗᒍ.  

 

ᐅᖃᖅᑎᑦᓯᔩ, ᑖᒻᓇ ᑕᐃᑉᑯᖓ 

ᑐᕼᐊᖅᑕᐅᒋᐊᖃᖅᑐᒍᑦ. ᕿᓄᕙᒃᑐᒍᑦ 

ᒪᓕᒐᓕᐅᖅᑎᐅᓪᓗᑕ ᑖᔮᕋᖅᑐᖅ. ᒪᒥᐊᓇᖅ 

ᕼᐃᒪᓐᖏᔾᔪᑎᒋᒐᑉᑯ. ᑖᒻᓇ ᐃᓅᕼᐅᒃᑐᑦ 

ᓇᒡᓕᖕᓇᕐᒪᑕ, ᓯᕗᓂᒃᕼᐊᒃᑯᑦ.  

 

ᐅᖃᖅᑎᑦᓯᔩ, ᐅᑉᓗᒥᐅᓐᖏᑦᑐᖅ 

ᐊᐱᖅᑯᑎᒃᓴᖃᕐᕕᒋᔪᒫᖅᐸᕋ ᐱᕕᒃᕼᐊᖃᓕᕈᒪ. 

ᑐᒃᕼᐃᐊᕐᓂᒃᑯᑦ ᐃᖅᑲᐅᒪᖃᑎᒋᔪᒪᕙᒃᑲ 

ᒪᓕᒐᓕᐅᖅᑎᒋᔭᒃᑲ ᐃᓚᒋᔮᓐᓄᑦ ᐃᓄᐊᖅᑕᐅᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥᐅᖑᖃᑎᕗᑦ 

ᐱᓗᐊᖅᑐᒥᒡᓗ ᑕᓗᕐᔪᐊᕐᒥᐅᑦ ᐃᖅᑲᐅᒪᕙᕗᑦ. 

ᐃᓅᖃᑎᒋᕙᕗᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 5(2): 

ᐃᒡᓗᓕᒻᒥ ᐃᖃᓗᖃᑦᑕᐅᑎᔪᐃᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓇᖏᖅᓯᒋᕗᖓᐃᓛᒃ ᐅᓪᓗᒥ ᑕᐃᒪ 

ᓇᓂᑐᐃᓐᓇᕐᖏᓛᒃ ᓄᓇᕗᑦ ᐃᓗᐊᓂ 

ᐃᖃᓪᓕᐊᖃᑦᑕᓕᕐᒥᖕᒪᑕ, ᐃᖃᓗᒐᓱᒡᔪᐊᖅᑐᓪᓗ 

ᑕᒪᔾᔭᐅᖃᑦᑕᕐᒪᑕ.  

 

ᑕᐃᒪ ᓄᓇᑦᑎᓐᓂ ᐃᖃᓗᒐᓱᒡᔪᐊᓵᖅᓯᒪᖕᒥᖕᒪᑕ 

ᐃᓛᒃ ᑕᒫᓂ ᐅᓪᓗᒥ ᑭᖑᓪᓕᖅᐹᕆᓂᐊᖅᖢᓂᔾᔪᒃ. 

ᑭᓯᐊᓂ ᐅᑯᐊ ᑐᓴᕈᒥᓇᕆᓗᐊᓚᐅᕋᒃᑭᑦ 

ᐊᒥᓲᓗᐊᓐᖏᑦᑐᑦ ᓵᓚᒃᓴᖅᐸᖕᒪᑕ 

ᑕᐃᒪᓐᓇᐃᑦᑐᕋᓱᑦᑐᐃᑦ.  

 

ᑭᓯᐊᓂ ᐃᒡᓗᓕᖕᒥᓂ 24-ᒪᕇᑦ ᐃᒻᒪᖄ ᑕᒪᕐᒥᓕᒫᖅ 

ᐃᖃᓪᓕᐊᖅᑐᐃᑦ, ᐋᒃᑲᐅᓂᐊᖅᑐᒃᓴᐅᒐᓗᐊᖅᑐᖅ. 

24-ᒪᕆᖕᓂᒃ ᓵᓚᒃᓴᕈᑎᓂᒃ ᓴᖅᑭᑦᑎᓚᐅᕐᒪᑕ ᑖᒃᑯᐊ 

ᓄᓇᑦᑎᓐᓂ ᐃᖃᓗᒐᓱᒡᔪᐊᖅᑎᓪᓗᒋᑦ. ᑕᐃᒪ 

ᐅᐱᒋᑦᑎᐊᖅᐸᒃᑲ ᑖᒃᑯᐊ ᐋᖅᑭᒃᓱᐃᓚᐅᖅᑐᐃᑦ 

ᐱᖓᓱᑐᐃᓐᓇᐅᖏᑦᑐᓂᒃ ᑎᓴᒪᑐᐃᓐᓇᐅᖏᑦᑐᓂᒃ 

ᓵᓚᒃᓴᖅᑎᑦᑎᒻᒪᑕ, ᑭᓯᐊᓂ 24-ᒪᕆᖕᓂᒃ.  

 

ᑕᐃᒪ ᐊᔾᔨᒌᓐᖏᑦᑐᓂᒃ ᓵᓚᒃᓴᕐᓂᐊᕐᒥᖕᒪᑕ 

ᓯᕗᓪᓕᖅᐹᖅ $15,000 -ᕌᕋᓱᖦᖤᖅᐳᑉ. ᒪᑯᐊ 

ᐊᔾᔨᒌᓐᖏᑦᑐᐃᑦ ᓵᓚᒃᓴᖅᑕᐅᖃᑦᑕᕐᓂᐊᖅᑐᐃᑦ, 

ᐊᐅᓪᓛᕐᓗᓂ ᒪᑯᐊ ᐊᑐᖅᑕᐅᕙᒃᑐᐃᑦ 

ᑭᓱᑐᐃᓐᓇᐃᑦ: ᐅᖅᑰᓴᐅᑏᑦ, ᖃᒧᑎᒃᓴᑦ 

ᐅᕝᕙᓘᓐᓃᑦ 45-ᒑᓚᓐ ᒑᓴᓖ, 45-ᒑᓚᓐ ᐅᖅᓱᐊᓗᒃ 

ᒪᑯᐊ ᐊᔾᔨᒌᓐᖏᑦᑐᐃᑦ, $150-ᑐᖅᑐᒥᒃ 

ᓂᕿᑖᕈᑎᒃᓴᐃᑦ, ᐊᔾᔨᒌᓐᖏᑦᑐᐊᓗᖕᓂᒃ ᐊᒡᓛᒃ 

ᒪᕐᕉᖕᓂᒃ ᐲᑦᓴᓂᒃ.  

 

ᐊᔾᔨᒌᓐᖏᑦᑐᓂᒃ ᓵᓚᒃᓴᑲᑕᖕᓂᐊᕐᒪᑕ. 

ᐅᖃᖅᑲᐅᑎᓪᓗᖓ 24-ᒪᕆᐅᓂᐊᕐᒪᑕᒎᖅ ᑕᐃᒪ 

ᑖᒃᑯᐊ ᓵᓚᒃᓴᕐᓂᐊᖅᑐᐃᑦ. ᓄᓇᖅᑲᑎᒃᑲ 

ᑕᒪᕐᒥᑦᑎᐊᖅ ᑕᐃᒪ ᒍᑦ ᓚᒃ-ᒪᕆᐸᒃᑲ. ᐅᓪᓗᒥ ᑕᐃᒪ 

ᐊᖏᕐᕋᐅᒐᓚᖕᓂᐊᖅᑐᒃᓴᐅᓕᕐᒥᖕᒪᑕ. ᑕᐃᒪ 

ᖃᐅᔨᑦᑎᐊᓂᐊᕐᒥᔪᒍᑦ ᑕᒫᓂ ᐱᓇᓱᐊᕈᓯᕆᔭᑦᑎᓐᓂ  

ᑭᒃᑯ 24-ᒪᕇᑦ ᓵᓚᒃᓴᓚᐅᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 5(2): 

ᓇᓪᓕᐅᑎᑦᑎᐊᖁᔨᓂᖅ ᓂᕈᐊᖅᑎᓂᒃ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒥᐊᔪᖅ ᒪᕐᕉᒃ ᐅᕙᓐᓂᒃ 

ᐊᑦᑐᐊᓂᖃᕐᔪᐊᖅᑑᒃ, ᐅᓪᓗᒥ 

ᓇᓪᓕᐅᓐᓂᖅᓯᐅᕐᒪᑎᒃ. ᐃᓕᓴᕆᔪᒪᓪᓗᒋᒃ ᑕᕝᕙᓂ 

ᐃᒡᓗᕐᔪᐊᒥ ᑖᒃᑯᐊᒃ, ᑖᓐᓇ ᓄᑲᕋ ᐊᐃᒧ ᐊᕿᐊᕈᖅ 

ᑕᑉᐹᓂ ᐊᐅᓱᐃᑦᑐᒥ ᓇᓪᓕᐅᓐᓂᖅᓯᐅᕐᒪᑦ.  

 

ᐊᒻᒪᓗ ᓂᕈᐊᖅᑎᒋᖃᓯᐅᑎᒋᔭᕋ ᑕᕝᕙᓂ 98 

ᐊᕐᕌᒎᓚᐅᖅᑐᓂᒃ ᐃᕐᓂᔭᐅᓚᐅᕐᒪᑦ, ᖄᐱᒃ 

ᐊᑕᒍᑦᑎᐊᖅ. ᐅᓪᓗᒥ ᓇᓪᓕᐅᓐᓂᖅᓯᐅᕐᒪᑦ. ᑖᓐᓇ 

ᓄᓇᓕᓐᓂ ᐃᓚᒋᔭᐅᖏᓐᓇᖃᑦᑕᖅᓱᓂ, 

ᐱᓕᕆᔪᒻᒪᕆᐅᖏᓐᓇᖅᑐᖅᓱᓕ ᒫᓐᓇᐅᔪᖅ 98-

ᖑᓕᕋᓗᐊᖅᓱᓂ. ᑕᕝᕙᓂ ᐊᕐᕌᒎᔪᒥ 

ᐊᒃᓱᕈᖅᓯᒪᖃᑦᑕᕐᒪᑦ ᐃᓚᐃᖅᑐᖅ ᐊᒥᓱᓂᒃ ᐊᒻᒪᓗ 

ᖁᕕᐊᓇᖅᑐᒃᑯᑎᒍᑦ ᐊᔭᐅᑉᐱᐊᖏᑦ, 

ᐃᕐᓂᐊᕆᔭᐅᑲᑕᑉᐳᑦ ᑕᕝᕙᓂᑦᑕᐅᖅ ᐊᕐᕌᒎᖃᑕᐅᔪᒥ.  

 

ᐅᖃᖅᑎᑦᑎᔩ, ᐅᓐᓄᒃ ᓄᓇᓖᑦ ᐅᐱᒋᓱᓪᓗᑎᒃ 

ᐱᓐᖑᐊᕐᓂᐊᕐᒪᑕ ᐊᒻᒪᓗ ᓂᕆᕕᔾᔪᐊᕐᓗᑎᒃ ᑕᑉᐹᓂ 

ᐃᑉᐱᐊᕐᔪᒻᒥᐅᑕᐃᑦ ᖁᔭᓐᓇᒦᕈᒪᓪᓗᑎᒃ ᑖᔅᓱᒥᖓ 

ᐃᑲᔪᖅᑐᐃᓐᓇᖏᐅᔭᖅᑐᒥᒃ ᐊᒻᒪᓗ ᐃᓅᓯᖓᓂᒃ 

ᖁᕕᐊᓲᑎᖃᕐᓗᑎᒃ.  

 

ᖁᖓᖓᓗ ᐅᕙᒍᒃ ᓇᓪᓕᐅᓂᖅᓯᐅᑦᑎᐊᖁᔨᕗᒍᒃ 

ᐊᒻᒪᓗ ᑕᕝᕙᑑᖅ ᖃᒻᒪᑯᓗᓐᓅᕕᑦ 

ᐳᓛᕆᐊᑲᐃᓐᓇᖅᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 099 - 5(2): 

2018-ᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ ᑲᖏᖅᑐᒑᐱᒻᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓪᓛᒃᑰᖅᐸᒃᑲ ᕿᑭᖅᑖᓘᑉ 

ᓂᒋᐊᓂᒥᐅᑦ.  

 

ᐅᖃᖅᑏ, ᐅᓪᓗᒥ ᐱᐅᔪᕐᔪᐊᒧᑦ ᑎᑭᒃᑲᑦᑕᐃᓛᒃ, 

ᓇᖏᖅᓯᕗᖓ ᐃᓕᓴᕆᕈᒪᓪᓗᒋ ᐊᒻᒪᓗ 

ᖁᔭᒋᑦᓯᐊᖅᑐᒋᑦ ᑖᒃᑯᐊ ᓯᑕᒪᐅᔪᑦ ᖁᕝᕙᓯᓐᓂᓖᑦ 

12-ᒥ ᐃᓱᓕᑦᑎᖃᑕᐅᒻᒪᑕ ᐲᑕ ᐱᑦᓯᐅᓛᖅ 

ᐃᓕᓐᓂᐊᕐᕕᒻᒥ ᑭᓐᖓᕐᓂ. ᐅᖃᖅᑎᑦᓯᔩ, ᑖᒃᑯᐊ 

ᓇᐃᔫᒥ ᐹᕐ, ᓕᓕ ᐹᕐ, ᐅᓇ ᖃᖏᐊᕋᓗ ᒥᐊᕆᐋᓐ 

ᐊᓪᓚ, ᐊᒻᒪᓗ ᐃᑦᑐᖅ ᖃᕙᕙᐅᖅ. ᑖᒃᑯᐊ 

ᐃᓕᓴᕆᔭᐅᔾᔪᑎᑖᕐᓂᐊᓕᕐᒪᑕ ᖁᕝᕙᓯᓐᓂᓖᑦ 12-

ᓂᒃ ᐃᓱᓕᑦᓯᓯᒪᓂᖏᓐᓂᒃ. ᐅᐱᒋᑦᓯᐊᖅᐸᕗᑦ 

ᑕᕝᕗᖓ ᑎᑭᐅᔾᔨᓯᒪᒻᒥᒻᒪᑕ. 

 

ᐅᖃᖅᑏ, ᑖᒃᑯᐊ, ᐃᓛᒃ, ᐅᐱᒋᒐᓗᐊᖅᓱᒋᑦ 

ᑕᐃᑲᓃᖃᑕᐅᒍᓐᓇᕐᓂᐊᓐᖏᓐᓇᒪ 

ᖁᕕᐊᓲᑎᖃᕐᓂᐊᖅᑎᓪᓗᒋᑦ ᐅᓪᓗᒥᐅᔪᖅ. ᑖᒃᑯᐊ 

ᐅᖃᐅᓯᒃᑲᓂᒃ ᐃᑲᔪᖅᓱᐃᒍᑎᒃᑲᓂᒃ 

ᓂᓪᓕᐅᑎᒍᒪᑐᐃᓐᓇᖃᒃᑲ. ᑭᓯᐊᓂᓗ ᖃᐅᔨᒪᖁᕙᒃᑲ 

ᐃᑲᔪᖅᑐᑦᓯᐊᕋᒃᑭᑦ ᓲᕐᓗ ᖁᕕᐊᓇᖅᑐᒥᒃ 

ᐊᑐᖅᑎᓪᓗᒋᑦ ᐃᓅᓯᕐᒥᓂᒃ ᑲᔪᓯᕙᓪᓕᐊᓂᖃᕐᒪᑕ. 

ᐊᒻᒪᓗ ᑕᐃᒪᑐᖅ ᑖᒃᑯᐊ ᓯᑕᒪᐅᔪᑦ 

ᐃᓕᓐᓂᐊᕐᓂᕐᒥᓂᒃ ᑲᔪᓰᓐᓇᖁᓂᐊᖅᐸᒃᑲ 

ᐊᔾᔨᒌᓐᖏᑦᑐᓂᒃ ᐱᕕᒃᓴᖃᕐᓂᐊᕐᒥᑎᓪᓗᒋᑦ 

ᒪᑐᐃᖅᐸᓪᓕᐊᔪᑦ.  

 

ᐅᖃᖅᑎᑦᓯᔩ, ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᓱᓂ 

ᐊᑦᓱᕈᕐᓇᑲᐃᓐᓇᖃᑦᑕᓲᖑᒻᒪᑦ ᓇᓗᓇᓐᖏᒻᒪᑦ. 

ᐃᓚᖓᒍᓪᓘᓐᓃᑦ ᑕᖃᓇᖅᓯᔪᐊᓘᖃᑦᑕᖅᑐᖅ 

ᖃᐅᔨᒪᓪᓗᖓ. ᐅᓪᓗᐃᑦ ᐃᓚᖏᓐᓂᑦ ᑕᒪᓐᓇ 

ᐃᓕᓐᓂᐊᕐᕕᒻᒧᑦ ᐃᓯᕈᓐᓇᓚᐅᑐᐊᕈᑎᒃ, ᓲᕐᓗ, 

ᐱᕚᓪᓕᖅᑑᔮᕐᓇᑑᖅᑰᕐᒪᑦ. ᐅᖃᖅᑎᑦᓯᔩ ᖁᔭᓕᕗᖓ 

ᑖᒃᑯᐊ ᓇᐃᔫᒥ, ᓕᓕ, ᒥᐊᕆᐋᓐ ᐊᒻᒪ ᐃᑦᑐᖅ 

ᑲᔪᓯᓚᐅᕐᒪᑕ ᓄᖅᑲᔪᐃᑦᑑᓪᓗᑎᒃ 

ᓴᐱᓕᔪᐃᑦᑑᓪᓗᑎᒃ. ᑕᐃᒫᑦᑕᐅᖅ ᑖᒃᑯᐊ 

ᓯᕗᓕᕆᓚᐅᖅᑕᑦᑎᓐᓂ ᓴᐱᓕᔪᐃᑦᑑᓂᕐᒥᓂᒃ 

ᐊᑐᕐᒪᑕᑦᑕᐅᖅ ᓲᕐᓗ. ᑕᒪᓐᓇ ᓴᓐᖏᓂᕆᑦᓱᑎᐅᒃ 

ᖁᕕᐊᒋᓗᑎᒍᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

767 

ᑕᒪᓐᓇ ᐃᓅᓯᕐᒥᓂᒃ ᐊᑐᐃᓐᓇᖃᑦᑕᕐᓂᐊᓕᕐᒪᒍ 

ᖁᔭᓕᕗᒍᑦ.  

 

ᐅᖃᖅᑎᑦᓯᔩ, ᓄᖅᑲᖅᐸᓪᓕᐊᓗᖓ ᖁᔭᓕᒍᒪᕙᒃᑲ 

ᐊᖓᔪᖅᑳᕆᔭᖏᑦ ᑐᐹᖅᓴᐃᖃᑦᑕᓚᐅᕐᒪᑕ 

ᐅᓪᓛᒃᑯᑦ, ᐱᖃᑎᒋᔭᖏᑦ ᐃᓚᓐᓇᕆᖃᑦᑕᓚᐅᕐᒪᒋᑦ 

ᐃᓕᓐᓂᐊᕐᓇᐅᑉ ᐊᕐᕌᒍᖏᓐᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓯᕗᒃᑲᑕᖅᑎᐅᖃᑕᐅᒻᒪᑕ ᐊᒻᒪᑦᑕᐅᖅ ᐃᓕᓴᐃᔩᑦ 

ᐃᓕᓴᐃᒍᓐᓇᖃᑦᑕᕐᒪᑕ ᑖᒃᑯᓇᓐᖓᑦ 

ᐃᓕᓐᓂᐊᖅᑐᖁᑎᒋᔭᒥᓐᓂᑦ.  

 

ᑕᒪᒃᑯᐊᓗ ᑖᒃᑯᐊ ᐃᓱᓕᑦᑎᔪᐃᑦ ᑲᔪᓰᓐᓇᓚᐅᕋᑦᓯ 

ᖁᔭᒋᕙᑦᓯ. ᓯᕗᓂᑦᓴᓯ ᐋᖅᑭᑦᓱᓕᕐᒪᑦ ᐊᒻᒪᓗ 

ᐅᐱᒋᕙᑦᓯ ᖁᕕᐊᓱᖃᑎᒋᕙᑦᓯᓗ. ᐅᐱᒋᕙᑦᓯ 

ᐃᓕᓐᓂᐊᕇᖅᑐᑦ 2018-ᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 100 - 5(2): 

ᓯᐊᒻᒪᖅᑎᕆᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑲ ᓯᕗᓕᖅᑎ ᒥᓂᔅᑕᐃᑦ.  

 

ᐅᖃᖅᑎᑦᓯᔩ, ᐅᑉᓛᖅ ᐅᖃᐅᕼᐃᖃᒐᔮᕼᐅᐊᖅᖢᖓ 

ᓂᑯᕕᑦᑐᖓ ᑕᒪᑐᒥᖓ ᖃᑉᓗᓈᑐᑦ 

ᓯᐊᒻᒪᖅᑎᑕᐅᓯᒪᔪᒪᓚᐅᖅᑐᒥᒃ. ᒐᕙᒃᒪᑯᑦ 

ᐱᓕᕆᐊᒃᕼᐊᖃᖅᑎᑦᓯᓂᕆᑦᑕᕼᐅᒑᑦ ᓄᓇᓕᖕᓂ. 

ᖃᓄᕉᖅ, ᓯᐊᒻᒪᖅᑎᑦᓯᓂᖅ. ᑎᐊ’ᓇ 

ᐅᖃᖅᑕᐅᒐᔪᑦᑐᖅ.  

 

ᐅᖃᓕᒫᕋᐅᔭᑦᑕᕋᒪᐃᓛᒃ ᐱᓕᕆᓐᖏᓕᕌᖓᒪ 

ᐆᒥᖓ, ᐅᖃᓕᒫᒐᑦᓯᐊᕐᔪᐊᕐᒥᒃ, ᓄᓇᕗᒻᒥ ᓴᓇᐅᒐᖅ.  

ᑖᒻᓇ ᐅᖃᓕᒫᒐᖅ ᑕᒪᑐᒪᑉ ᒥᒃᕼᐋᓄᑦ 

ᑎᑎᕋᖅᕼᐃᒪ’ᒪᑦ ᓯᐊᒻᒪᖅᑎᑦᑎᓂᕐᒥᒃ ᒥᒃᕼᐋᓄᑦ. 

ᐃᓕᑦᓯᕙᓪᓕᐊᕋᐅᔭᖅᖢᖓᓪᓗ ᐅᖃᓕᒫᕋᐅᔭᕋᑉᑯ 

ᐅᖃᖅᑎᑦᓯᔩ. ᑖᑉᑯᐊᓗ ᓄᓇᖅᑲᑎᒃᑲ ᐊᕐᕕᐊᓂᑦ  

ᐱᓕᕆᐊᒃᕼᐊᓂᒃ ᐊᑐᐃᓐᓇᕈᖅᑎᑕᐅᕝᕕᐅᓂᑰ’ᒪᑕ 

ᖁᔭᓕᕗᖓ. ᖁᕕᐊᕼᐅᒃᐳᖓᓗ ᑕᐃᑉᕼᐅᒪᓂ 

ᓄᓇᕗᑖᕐᓂᐊᓕᖅᑎᓪᓗᑕ ᑕᒪᓐᓇ 

ᐃᕼᐅᒪᒋᔭᐅᓚᐅᖅᕼᐃᒪ’ᒪᑦ. 

ᐱᕚᓪᓕᕈᑎᒋᓯᒪᑦᓯᐊᒥᐊᕋᑉᑎᒍᑦ ᐊᕐᕕᐊᒥᐅᑕᑎᒍᑦ. 

 

ᑭᕼᐃᐊᓂ, ᐅᖃᖅᑎᑦᓯᔩ ᖃᐅᔨᒪᔪᒍᑦ ᒐᕙᒪᑦᑕ 

ᐃᓗᐊᓂ ᓈᒻᒪᓐᖏᑦᑐᑦ ᐊᒥᕼᐆᒻᒪᑕ. 

ᐱᓕᕆᔨᖃᑦᓯᐊᓐᖏᑦᑐᒍᑦ ᐱᓕᕆᔩᓪᓗ 

ᖅᑲᕋᔪᓗᐊᖅᖢᑎᒃ ᑕᒪᔾᔭᓗᕿᐅᒻᒪᑕ. ᑕᒪᓐᓇ 

ᓯᐊᒻᒪᖅᑎᑦᑎᓂᖅ ᐱᔾᔪᑕᐅᓐᓂᕋᒐᐅᑦᑕ’ᑎ’ᓗᒍ 

ᑕᒪᓐᓇ ᐅᕙᖓ ᓈᒻᒪᒋᓐᖏᓐᓇᑉᑯ, ᐅᖃᖅᑎᑦᓯᔩ. 

 

ᐱᔾᔪᑕᐅᓐᖏᑦᑐᖅ. ᐱᕚᓪᓕᖅᑎᑦᓯᕼᐃᒪᔪᖅ ᐊᒻᒪᓗ 

ᕼᐅᓕ ᐱᓕᕆᐊᖑᒃᑲᓐᓂᕆᐊᓕᒃ. 

ᐱᓕᕆᐊᒃᕼᐊᒃᑲᓐᓂᕐᓂᒃ ᐃᓕᕼᐃᔭᕆᐊᖃᖅᑐᒍᑦ 

ᓄᓇᓕᖕᓂᑦ, ᓄᓇᓕᖕᓄᑦ. ᖃᐅᔨᒪᔪᒍᑦ ᐊᒥᕼᐅᑦ 

ᓄᓇᓖᑦ ᑕᐃᑉᕼᐅᒪᓂ ᓄᓇᕘᑖᓕᖅᑎᓪᓗᒋᑦ 

ᐱᓕᕆᐊᒃᕼᐊᓂᒃ ᑐᓂᔭᐅᓚᐅᖅᕼᐃᒪᓐᖏᑦᑐᑦ ᑕᐃᒪ 

ᕼᐅᓕ ᓂᕆᐅᒃᑐᑦ.  

 

ᐊᕼᐃᐊᒍᑦ ᐱᓕᕆᓂᖃᕈᒫᕐᓂᕈᑉᑕ 

ᒪᐃᑦᓯᐊᔾᔫᓇᔭᓐᓇᕐᓇᕐᒥᐊᖅ. ᑕᒪᓐᓇ 

ᓂᕆᐅᒋᔭᐅᓚᐅᖅᑑᒐᓗᐊᖅ ᒐᕙᒪᑦ ᐃᓄᖕᓄᑦ 

ᖃᓂᓐᓂᖅᕼᐊᐅᓕᕐᓗᓂ 

ᐃᕼᐅᒪᒋᔭᐅᓚᐅᖅᕼᐃᒪᒐᓗᐊᕐᒪᑦ ᒫᓐᓇᒧ ᕼᐅᓕ 

ᕼᐊᖅᑭᕼᐃᒪᓐᖏᒻᒪᑦ. 

ᐱᓕᕆᐊᕆᑉᑲᓐᓂᐊᕆᐊᖃᕋᑉᑎᒍᑦ ᐅᖃᖅᑎᑦᓯᔩ, 

ᐅᖃᕈᐊᖅᕼᐃᓐᓇᓚᐅᖅᑐᖓ ᑕᒪᓐᓇ ᓄᓇᕘᒻᒥᐅᓂᒃ 

ᐱᕚᓪᓕᖅᑎᑦᑎᓗᐊᕕᒃᕼᐅᒪᒐᓗᐊᕐᒪᑦ ᐃᕼᐅᒪᒋᔭᒃᑯᑦ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᑦᑎᓐᓄᑦ 

ᑲᔪᓯᓗᑕ. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓗᒥ ᐃᓕᑕᕆᔪᒪᑉᓗᒋᑦ ᑕᒡᕙᓂ 

ᐅᑉᓚᖅᓯᒪᔪᑦ. ᓯᕗᓪᓕᕐᒥᒃ ᒥᔅ ᕕᑭ ᓂᑉᑕᓈᑦᓯᐊᖅ 

(ᑐᓵᔨᑎᒍᑦ) ᐅᖃᖅᑲᐅᔭᒃᑲ ᐅᐊᑦᑎᐊᖅ. ᑖᓐᓇ 

ᑲᓇᑕᒥ ᐱᓐᖑᐊᖅᑐᓕᕆᓂᕐᒧᑦ ᐃᓕᓴᕆᔭᐅᓯᒪᔪᖅ 

2018-ᒥ. ᑐᓐᖓᓱᒋᑦ ᕕᑭ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑕᕝᕙᓃᖃᑎᖓ ᒥᔅ ᐹᓐ ᑰᕆ, 

ᐊᐅᓚᑦᓯᔨᒋᔭᐅᔪᖅ ᐱᓐᖑᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᒪᓕᒐᓕᐅᖅᑎ 

ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᐊᓇ ᐅᖃᖅᑏ (ᑐᓵᔨᑎᒍᑦ) ᐊᒻᒪᓗ 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᖁᕐᓗᖅᑐᕐᒥᐅᑦ 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᓂᕈᐊᖅᑎᓐᓂᒃ ᐃᓕᓴᖅᓯᔪᒪᒐᒪ. ᑖᓐᓇ 

ᐊᒃᓱᐊᓗᒃ ᐃᑲᔪᖃᑦᑕᕐᒪᑦ ᓄᓇᑦᑎᓐᓂ. 

ᑐᓐᖓᓱᒃᑎᑕᐅᓕ ᕕᑭ ᓂᑉᑕᓈᑦᑎᐊᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦᑎ ᐳᓛᕆᐊᖅᓯᒪᔪᓕᒫᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᔪᓯᓗᑕ, ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᖕᒧᑦ, ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 137 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐᐅᓇ ᐱᔭᕐᓂᖅᑐᑯᓗᒃ. ᐄᓘᓐᓃᑦ 

ᐋᒃᑲᓘᓐᓂᑐᐃᓐᓇᕐᓗᒍ ᑭᐅᔪᓐᓇᖅᑕᖓ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᑯᑦ 

ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᒐᒃᑯ. 

ᑎᓕᔭᐅᓚᐅᖅᓯᒪᕚᑦ ᑕᐃᒃᑯᓄᖓ ᐊᖅᓴᕐᓃᑦ 

ᑲᑎᒪᕐᔪᐊᕐᓂᖓᓄᑦ ᐅᐸᖁᔭᐅᓪᓗᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᔅᓱᒪᓂ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᒥᓂᔅᑕᐅᓚᐅᖅᓯᒪᖏᑦᑐᖓ, ᑭᓯᐊᓂ 

ᑕᐃᑯᓐᖓᐅᖁᔭᐅᓚᐅᖅᓯᒪᔪᖓ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᓯᕗᓪᓕᖅᐹᒥᒃ. ᒪᒥᐊᓇᖅ. ᐅᖃᐅᓯᒃᑯᑦ 

ᐊᐱᖅᑯᑎᑦ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ 

ᕿᔪᒃᑖᖅ. ᒪᒥᐊᓇᖅ ᐊᐱᖅᓱᑎᒋᐊᓕᕋᑖᕋᒃᑭᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ, ᒪᓕᒐᓕᐅᖅᑎ ᓇᑦᑎᓕᖕᒧᑦ, 

ᒥᔅᑐ ᕿᓐᖑᖅ. 

 

ᐊᐱᖅᑯᑦ 138 - 5(2): ᐃᓕᓐᓂᐊᕐᕕᐅᑉ 

ᑕᐅᖅᓯᖅᑕᐅᓂᖓ ᑰᒑᕐᕈᒻᒥ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐊᕐᕌᒍᓪᓗᐊᖑᓕᖅᑐᖅ ᐊᒻᒪᓗ ᐱᖓᓱᓂᒃ 

ᑕᖅᑭᓂᒃ ᐃᓚᓪᓗᓂ ᑕᐃᒪᓐᖓᓂᑦ ᐃᓕᓐᓂᐊᕐᕕᒃ 

ᐃᑭᓚᐅᖅᓯᒪᖕᒪᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᒑᕐᔪᖕᒥ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᕿᓚᒥᑯᓗᒃ 

ᐱᓕᕆᐊᕆᔭᐅᓯᓚᐅᖅᓯᒪᖕᒪᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᒫᓐᓇ ᐃᓕᓐᓂᐊᕐᕕᐅᑉ 

ᐊᓯᔾᔨᖅᑕᐅᓂᐊᕐᓂᖓ ᑰᒑᕐᔪᖕᒥ 

ᖃᓄᐃᓕᖓᓕᕐᒧᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᐅᖃᖅᑏ, ᑕᐃᓐᓇ ᐃᓕᓐᓂᐊᕐᕕᒃ ᐃᑭᓚᐅᖅᑎᓪᓗᒍ 

ᒐᕙᒪᒃᑯᑦ ᐱᕕᑭᓪᓚᕆᐊᓗᓚᐅᖅᓯᒪᕗᑦ ᑕᒪᓐᓇ 

ᑲᔪᓯᒐᓱᐊᕐᓂᐊᖁᓪᓗᒍ ᓲᕐᓗ ᑕᒪᒃᑯᐊ 

ᐃᒡᓗᓕᐅᕈᑎᑦᓴᐃᑦ ᐃᓛᒃ 

ᐃᓕᓐᓂᐊᕐᕕᓕᐅᕈᑎᑦᓴᐅᒐᔭᖅᑐᑦ ᐅᒥᐊᕐᔪᐊᒃᑯᑦ 

ᑎᑭᓴᖅᑕᐅᒍᓐᓇᖁᓪᓗᒋᑦ.  

 

ᑕᐃᒪᐃᓐᓂᑯᖓᓄᑦ ᐱᓕᕆᕝᕕᒋᔭᕗᑦ 

ᐃᑲᔪᖅᓱᖅᑕᐅᓪᓗᑕ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᓐᓄ ᐊᒻᒪᓗ ᑮᓇᐅᔭᓕᕆᔨᒃᑯᓐᓄᑦ, 

ᑖᓐᓇ ᑐᐊᕕᕐᓇᑐᒃᑯᑦ ᕿᓚᒥᐅᓂᖅᓴᖅ ᑮᓇᐅᔭᓂᒃ 

ᐃᓚᒋᐊᕈᑎᑕᖃᑦᑕᔪᕗᖅ 2017-18 ᐊᕐᕌᒍᖓᓂ. 

ᑖᓐᓇ $10 ᒥᓕᐊᓂᒃ ᐊᖏᖅᑕᐅᖄᔪᓪᓗᑕ ᐊᒻᒪᓗ 

ᑖᓐᓇ ᑮᓇᐅᔭᖅ ᐊᑐᖅᓱᑎᒍᑦ 

ᐃᓕᓐᓂᐊᕐᕕᐅᑲᐃᓐᓇᕐᓂᐊᖅᑐᓂᒃ. 

 

ᐋᖅᑭᑦᓱᐃᕙᓪᓕᐊᒍᓐᓇᖅᓯᓯᒪᓚᐅᖅᐳᒍᑦ $6 

ᒥᓕᐊᓂᒃ ᐊᑐᖅᓱᑕ ᐊᒻᒪᑦᑕᐅᖅ 

ᐃᓕᓐᓂᐊᕐᕕᑖᖑᓂᐊᖅᑐᖅ ᓄᑖᖅ 

ᓴᓇᔭᐅᕙᓪᓕᐊᒍᓐᓇᖁᓪᓗᒍ, $4 ᒥᓕᐊᓐ ᑮᓇᐅᔭᐃᑦ 

ᐊᑐᕐᓂᐊᖅᑐᑦ ᑕᐃᔅᓱᒨᓇ. ᑖᒃᑯᐊ 

ᐃᓕᓐᓂᐊᕐᕕᐅᑲᐃᓐᓇᖅᑐᒃᑲᐃᓐᓇᕐᓂᐊᖅᑐᐃᑦ 

ᐊᑐᖅᑕᐅᕙᓪᓕᐊᓯᓚᐅᖅᑐᑦ ᑕᕝᕙᓂ ᐅᑭᐊᑦᓵᖓᓂ. 

ᐃᓛᒃ ᑎᑭᓵᕆᔭᐅᑎᓪᓗᒋᑦ ᐅᑭᐊᑦᓵᖓᓄᑦ 2017-ᒥ, 

ᐱᔭᕇᖅᑕᐅᒍᓐᓇᕐᓂᐊᖁᓪᓗᒍ ᐅᑐᐱᕆ 15, 2017, 

ᑕᐃᒪᓐᓇ ᐊᑐᓕᖅᓯᒪᒐᓗᐊᖅᑎᓪᓗᒍ. ᑕᒪᓐᓇ 

ᑲᔪᓯᕙᓪᓕᐊᖏᓐᓇᐅᔭᖅᓯᒪᐃᓐᓇᖅᑑᒐᓗᐊᖅ ᓄᑖᒥᒃ 

ᐃᓕᓐᓂᐊᕐᕕᑦᓴᐅᓂᐊᖅᑐᖅ ᑰᒑᕐᔪᒻᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓱᒫᓘᑎᖃᖅᓯᒪᔪᒍᑦ ᐱᕕᑭᓗᐊᕐᒪᑕ 

ᑕᐃᒃᑯᐊ ᐅᓯᕙᒃᑐᑦ ᐅᒥᐊᕐᔪᐊᑦ ᓱᓇᒃᑯᑖᓂᒃ 

ᓄᓇᓕᖕᓄᑦ ᐊᐅᔭᖅ ᐊᒡᔭᖅᑐᐃᓂᐊᖅᑐᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᕐᒪᖔᖏᑦ ᑕᐃᒃᑯᐊ ᐃᓕᓐᓂᐊᕐᕕᒃᓴᐃᑦ 

ᕿᔪᐃᑦ ᐊᓯᖏᓪᓗ ᓄᓇᑦᑎᓐᓄᐊᕐᓂᐊᕐᒪᑕ ᐊᐅᔭᖅ 

ᑖᓐᓇ ᐃᓕᓐᓂᐊᕐᕕᒃ ᓄᑖᖅ ᓴᓇᔭᐅᓂᐊᕐᓂᖓ 

ᑭᖑᕙᕆᐊᖅᑕᐅᔾᔮᓐᖏᒻᒪᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑕᒪᓐᓇ 

ᓄᑖᒥ ᐃᓕᓐᓂᐊᕐᕕᓕᐅᕋᓱᐊᕐᓂᖅ ᑰᒑᕐᔪᒻᒥ 

ᕿᓚᒻᒥᐅᔪᒃᑯᑦ ᐱᕙᓪᓕᐊᒐᓱᐊᖅᓯᒪᔭᕗᑦ ᐊᒻᒪᑦᑕᐅᖅ 

ᑖᓐᓇ ᓴᓇᔭᐅᒪᓂᒃᓴᖓ ᑲᓐᑐᕌᒃᑯᑎᒎᖓᒻᒪᑦ. ᑖᓐᓇ 

ᑐᓂᔭᐅᓯᒪᓕᖅᓱᓂ, $37,146,000-ᕌᕐᓂᐊᖅᓱᓂ.  

 

ᑖᓐᓇ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᕙᓪᓕᐊᓕᖅᓯᒪᔪᐃᑦ 

ᐃᓕᓐᓂᐊᕐᕕᑦᓴᐅᓂᐊᖅᑐᐃᑦ ᑕᒪᒃᑯᐊ 

ᓴᓇᒍᑎᑦᓴᐅᓂᐊᖅᑐᓄᑦ 

ᑎᑭᓵᕆᔭᐅᕙᓪᓕᐊᓯᒪᓕᖅᓱᑎᒃ ᐊᒻᒪᓗ ᑭᓯᐊᓂ 

ᑐᓴᐅᒪᓗᐊᓐᖏᓯᒪᓐᖏᑦᑐᖓ ᐅᒥᐊᕐᔪᐊᑦ 

ᐱᕕᑭᓐᓂᕋᖅᑕᐅᑎᓪᓗᒋᓘᓐᓃᑦ ᐅᕝᕙᓘᓐᓃᑦ ᑕᒪᓐᓇ 

ᑭᓯᐊᓂ ᐅᔾᔨᕈᓱᒐᓱᐊᕐᓂᐊᖅᐳᒍ ᑕᒪᔅᓱᒧᖓ, ᐊᒻᒪᓗ 

ᓂᕆᐅᒐᓗᐊᖅᐳᖓ ᐱᕕᓕᒫᖓᓄᑦ ᒐᕙᒪᒃᑯᑦ 

ᐱᓕᕆᒐᓱᐊᕐᒪᑕ ᑕᒪᒃᑯᐊ ᑎᑭᓵᕆᔭᐅᒋᐊᓖᑦ 

ᑕᒪᐃᓐᓂ ᐊᑕᖏᕐᓗᑎᒃ ᑎᑭᖁᓪᓗᒋᑦ ᑰᒑᕐᔪᒻᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

ᕿᓐᖑᖅ: ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕐᒪᑦ 

ᑕᐃᑉᓱᒥᖓ. ᓂᕆᐅᓐᓂᐊᖅᑯᒍ ᐊᐅᔭᖅ. (ᑐᓵᔨᑎᒍᑦ) 

ᐅᖃᖅᑏ, ᑰᒑᕐᔪᖕᒥᐅᑕᐃᑦ ᖁᔭᓐᓇᒦᖅᐳᑦ ᓄᑖᒥᒃ  

ᐃᓕᓐᓂᐊᕐᕕᒃᓴᒥᒃ ᓴᓇᓂᐊᕐᒪᑕ ᓄᓇᑦᑎᓐᓂ. 

ᖃᐅᔨᔪᒪᔪᑦ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᖕᒪᖔᑦ 

ᓄᑖᒧᑦ ᐃᓕᓐᓂᐊᕐᕕᖕᒧᑦ ᐊᑐᕐᓂᐊᖅᑐᓂᒃ? 

ᒥᓂᔅᑕᖃᐃ ᐅᓂᒃᑳᕈᓐᓇᕐᓂᐊᖅᐸ ᖃᔅᓯᓂᒃ 

ᐃᒡᓗᕈᓯᖃᕐᓂᐊᕐᒪᖔᑦ ᑕᐃᓐᓇ ᓄᑖᖅ ᐊᒻᒪᓗ 

ᐱᓐᖑᐊᕐᕕᑕᖃᕐᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᐃᓕᓐᓂᐊᕐᕕᑖᖑᓂᐊᖅᑐᖅ ᑰᒑᕐᔪᒻᒥ ᐃᓛᒃ, 

ᐱᒋᐊᒃᑲᓐᓂᓚᐅᕐᒥᔪᖅ ᐅᑭᐅᖑᑎᓪᓗᒍ 

ᓄᖅᑲᖓᑲᐃᓐᓇᖃᑦᑕᓲᖑᒻᒪᑕ ᑭᓯᐊᓂ 

ᐱᒋᐊᒃᑲᓐᓂᖅᓯᒪᓕᖅᑑᒐᓗᐊᖅ. ᐊᒻᒪᓗ ᑕᒪᒃᑯᐊᓕᒫᑦ 

ᐸᕐᓇᑦᓯᒪᔭᖏᑦ ᑲᔪᓯᑦᓯᐊᖅᐸᑕ ᓂᕆᐅᒋᔭᐅᔫᒐᓗᐊᖅ 

ᐋᒌᓯ 2019-ᒥᑦ ᐱᔭᕇᕐᕕᑦᓴᖃᕋᔭᕐᒪᑦ ᐊᒻᒪᓗ 

ᐅᖃᕈᓐᓇᖅᑯᖓ ᑖᓐᓇ ᐃᓕᓐᓂᐊᕐᕕᒃ 21-ᓂᒃ 

ᐃᓕᓐᓂᐊᕐᕕᖃᕋᔭᖅᑐᖅ ᐃᓪᓗᕈᓯᖃᕐᓗᓂ ᐊᒻᒪᓗ 

ᐱᓐᖑᐊᕐᕕᖃᕋᔭᕆᓪᓗᓂᑦᑕᐅᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑐ 

ᓚᐃᑦᓯᑑᓐ.  

 

ᐊᐱᖅᑯᑦ 139 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐊᒻᒪᓗ ᐱᔭᒃᓴᕗᑦ ᐅᓄᖅᑐᐊᓘᖕᒪᑕ. ᐄᓘᓐᓃᑦ 

ᐋᒃᑲᓘᓐᓃᑦ ᖃᐅᔨᔪᒪᔪᖓ. ᐅᓇ 

ᐊᐱᖅᑯᑎᒋᓂᐊᖅᑕᕋ. ᒥᓂᔅᑕᖃᐃ ᑖᓐᓇ 

ᑎᓕᔭᐅᓚᐅᖅᐸ 

ᐊᖅᓴᕐᓃᑦ ᑲᑎᒪᕐᔪᐊᕐᓂᖓᓄᑦ ᐅᐸᖁᔭᐅᓪᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᔭᕐᓄᑦ. ᐄ, ᑎᓕᔭᐅᓚᐅᖅᓯᒪᔪᖓ 

ᑕᐃᑯᖓ ᐅᐸᖁᔭᐅᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 140 - 5(2): ᖃᓄᐃᓕᖓᓂᖓ ᒫᑕ 

ᑕᓕᕈᖅ ᐸᕐᕆᕕᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᔪᖅ ᑕᐃᓐᓇ ᒫᑕ 

ᑕᓕᕈᖅ ᐅᓄᖅᑐᓄᑦ ᐃᓐᓇᕐᓄᑦ ᐸᖅᑭᕕᐅᓕᕐᒪᑦ 

ᐊᒻᒪᓗ ᒪᑐᓯᒪᓕᖅᖢᓂ ᓄᑖᓐᖑᕆᐊᖅᑕᐅᓂᐊᕐᒪᑦ. 

ᓄᑖᓐᖑᕆᐊᖅᑕᐅᕌᓂᒃᐸᑦ ᑖᓐᓇ ᐸᖅᑭᕕᒃ 

ᒪᑐᐃᒃᑲᓐᓂᕐᓂᐊᖅᖢᓂ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᓐᓇ 

ᓄᑖᓐᖑᕆᐊᖅᑕᐅᓂᖓ ᒫᑕ ᑕᓕᕈᖅ ᐸᖅᑭᕕᖓ 

ᐱᔭᕇᖅᑕᐅᓂᐊᕐᒪᖔᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐ, ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᐅᓪᓛᒃᑯᓪᓗ.  

 

ᒫᓐᓇ ᑕᐃᓐᓇ ᑳᓐᑐᕌᒃᓴᖅ ᑕᖅᑲᐅᖓᕐᓂᐊᓕᖅᑕᕗᑦ 

ᓄᑖᓐᖑᕆᐊᖅᑎᑕᐅᔪᓐᓇᕐᓂᐊᕐᒪᑦ ᒫᑕ ᑕᓕᕉᑉ 

ᐃᒡᓗᖁᑖ ᐊᒻᒪᓗ ᐊᐅᔭᖅ ᐱᒋᐊᕐᓂᐊᖅᑐᑦ ᐊᒻᒪᓗ 

ᐱᔭᕇᖅᑕᐅᕕᒃᓴᖃᖅᖢᓂ ᑕᒫᓂᖃᐃ ᓯᑎᐱᕆ, 

ᐅᑐᐱᕆᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᒫᑕ ᑕᓕᕈᖅ ᐃᒡᓗᖁᑖ ᒪᑐᓯᒪᑎᓪᓗᒍ 

ᐃᖅᑲᓇᐃᔭᑏᑦ ᐃᖅᑲᓇᐃᔭᖃᑦᑕᓚᐅᖅᑐᑦ ᑕᐃᑲᓂ 

ᓄᖅᑲᖅᑎᑕᐅᓚᐅᕐᒪᑕ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᐱᓕᒻᒪᒃᓴᖅᑕᐅᓂᐊᕐᒪᖔᑦ 

ᐃᖅᑲᓇᐃᔮᒃᓴᖅᓯᐅᖅᑕᐅᓂᐊᕐᒪᖔᖏᓪᓗ ᑕᐃᒃᑯᐊ 

ᐃᖅᑲᓇᐃᔭᖅᑎᐅᓚᐅᖅᑐᑦ ᒫᑕ ᑕᓕᕉᑉ 

ᐸᖅᑭᕕᖓᓃᒍᓐᓃᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᖃᐅᔨᖅᑰᖅᑐᖅ ᑳᓐᑐᕌᒃ ᑕᐃᓐᓇ 

ᑕᖅᑲᐅᓐᖓᖅᑕᐅᓯᒪᓕᕐᒪᑦ ᑕᒪᒃᑯᓄᖓ 

ᐱᔨᑦᑎᕐᓂᐊᖅᑐᓄᑦ. ᐃᒻᒥᒃᑰᕐᒪᑕᐃᒃᑯᐊ, ᑕᐃᒃᑯᐊ 

ᑳᓐᑐᕌᑦᑏᑦ ᐊᒻᒪᓗ ᐱᔨᑦᑎᕈᑎᖏᑦ ᑳᓐᑐᕌᖓ ᒫᔅᓯ 

31 ᑕᒪᑐᒪᓂ ᐊᕐᕌᒍᒥ ᐃᓱᓕᓚᐅᖅᓯᒪᔪᖅ. ᑕᐃᒪ 

ᑕᐃᓐᓇ ᑳᓐᑐᕌᖃᓚᐅᖅᑐᖅ ᑕᒪᒃᑯᓂᖓ 

ᐱᔨᑦᑎᕈᑎᓂᒃ ᐊᑐᐃᓐᓇᕈᐃᒍᒪᒃᐸᑦ ᐃᓱᒪᖅᓱᖅᐳᖅ. 

ᑕᐃᓐᓇ ᑳᓐᑐᕌᖓ ᐃᓱᓕᓯᒪᓕᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᓘᓐᓇᖏᑦ 

ᐊᖏᖅᑐᒃᓴᐅᕗᑦ ᑕᐃᒃᑯᐊ ᐸᖅᑭᕕᐅᖃᑦᑕᖅᑐᑦ 

ᓄᓇᕗᒻᒥ ᓴᖅᑭᔮᕐᒪᑕ ᐃᓐᓇᐃᑦ ᐊᖏᕐᕋᒥ 

ᑲᒪᒋᔭᐅᔪᓐᓇᕐᓂᐊᕐᒪᑕ. ᑕᐃᒪᓐᓇ ᐱᐅᓂᖅᓴᐅᖕᒪᑦ 

ᑭᒃᑯᓕᒫᓄᑦ. ᑕᐃᓐᓇ ᓄᑖᓐᖑᕆᐊᖅᑕᐅᓯᒪᔪᖅ 

ᒪᑐᐃᖅᓯᐊᕆᔭᐅᓂᖏᑦ ᓄᑖᑦ ᑳᓐᑐᕌᒃ 

ᐊᑎᓕᐅᕆᔭᐅᔭᕆᐊᖃᕐᓂᐊᖅᑐᖅ ᑖᓐᓇ ᒫᑕ ᑕᓕᕉᑉ 

ᐃᒡᓗᖁᑖ ᐊᐅᓚᒃᑲᓐᓂᕈᓐᓇᕐᓂᐊᕐᒪᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ 

ᖃᐅᔨᓴᐃᓂᐊᖅᑐᑦ ᖃᓄᖅ ᐃᓐᓇᐃᑦ  

ᐸᖅᑭᔭᐅᖃᑦᑕᕐᓂᖏᑕ ᒥᒃᓵᓄᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᒪᓂᑦᑐᐊᑉ ᒫᑕ ᑕᓕᕈᖅ 

ᐃᒡᓗᖁᑖ ᒪᑐᐃᒃᑲᓐᓂᕐᓂᐊᕐᒪᑦ 

ᐊᑐᖅᑕᐅᓕᕈᓐᓇᕐᓂᐊᕐᒪᓪᓗ ᑭᖑᕙᖅᓯᒪᓐᖏᓪᓗᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᖑᕙᔾᔮᖏᑦᑑᓚᒍᓐᓇᖏᑦᑐᖓ. ᓇᓗᓇᕐᒪᑦ. 

ᐊᐅᓚᒍᓐᓇᖏᓐᓇᑦᑎᒃᑯ ᑭᓯᐊᓂ 

ᐊᒃᓱᕉᑎᒋᓂᐊᖅᑕᕗᑦ ᑖᓐᓇ 

ᓄᑖᓐᖑᖅᑎᑕᐅᕌᓂᒍᓐᓇᕐᓂᐊᕐᒪᑦ 

ᐊᔪᕐᓇᓐᖏᓕᒫᖓᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 141 - 5(2): ᖃᓄᐃᓕᖓᓂᖓ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᒃ 

(ᓇᑲᓱᒃ) 

ᓇᑲᓱᒃ: ᐅᓪᓛᒃᑯᑦ. ᖁᔭᓐᓇᒦᒃ. ᐸᓐᓂᖅᑑᒥᐅᑕᐃᑦ 

ᐅᓪᓛᒃᑰᕆᕙᒃᑲ.  

 

ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᕐᕌᒍᓪᓗᐊᖑᓕᖅᑐᖅ 

ᑕᐃᓐᓇ ᑕᓪᓕᒪᓄᑦ ᐊᕐᕌᒍᓄᑦ ᐊᑐᖅᑐᖅ ᓄᓇᕗᒻᒥ 

ᐃᒻᒥᓃᖅᑕᐃᓕᒪᓂᕐᒧᑦ ᐊᐅᓚᔾᔭᐃᔾᔪᑎ ᐸᕐᓇᐅᑎᖏᑦ 

ᐃᓅᓯᕗᑦ ᐊᓐᓂᕐᓇᖅᑐᖅ ᓴᖅᑭᑕᐅᓚᐅᖅᓯᒪᖕᒪᑦ. 

ᑖᓐᓇ ᖃᓄᐃᓕᖓᓕᖅᐹ ᐊᐅᓚᔾᔭᐃᔾᔪᑎ 

ᐸᕐᓇᐅᑎᖓᑦ ᐊᒻᒪᓗ ᖃᔅᓯᓂᒃ ᐊᖏᕈᑎᖃᖅᐸᑦ 

ᐊᐅᓚᔾᔭᐃᓯᒪᓕᖅᐸᓪᓗ ᐊᑐᓕᖅᑎᑕᐅᔪᓂᒃ 

ᑕᒪᑐᒪᓂ ᐊᕐᕌᒎᓚᐅᖅᑐᒥᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᔭᒃᓴᓕᐊᓘᓂᖏᑦ 

ᖃᐅᔨᒪᔪᖓ ᑎᒥᓐᖑᖅᑎᑕᐅᓯᒪᔪᓪᓗ. ᐊᒻᒪᓗ 

ᐱᔭᕇᖅᑕᕐᕕᒃᓴᐃᑦ ᑕᐃᒃᑯᐊ ᒪᓕᒃᑕᐅᔭᕆᐊᓖᑦ.  

ᒫᓐᓇ ᐅᖃᐅᑎᔪᓐᓇᓐᖏᑕᒋᑦ ᑕᐃᒃᑯᐊ ᓵᓐᓂᖐᒻᒪᑕ 

ᒫᓐᓇ. ᑭᐅᒃᑲᓐᓂᓛᕆᐊᖃᖅᑕᕋᐅᓇ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ, ᖁᔭᓐᓇᒦᒃ 

ᑖᔅᓱᒥᖓ ᓇᓗᓇᐃᖅᓯᒻᒪᑦ. ᐃᓅᓯᖅ ᐃᓅᓯᕗᑦ 

ᐊᓐᓂᓇᖅᑐᖅ. ᑖᓐᓇ ᐸᕐᓈᕆᔭᐅᓯᒪᔪᖅ ᑮᓇᐅᔭᓂᒃ 

ᐊᑐᐃᓐᓇᐅᒪᑎᑦᑎᓲᖑᒻᒪᑦ ᓄᓇᓕᓐᓄᑦ. 

ᖃᐅᔨᒪᕙᖃᐃ ᒥᓂᔅᑕ ᖃᑦᑏᑦ ᓄᓇᓖᑦ ᑖᔅᓱᒧᖓ 

ᐃᑲᔪᖅᑕᐅᓯᒪᓕᕐᒪᖔᑕ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐅᖃᓕᒫᑲᐃᓐᓇᕐᓚᒃᑲ. 

ᐅᑯᐊ ᓈᓴᐅᑏᑦ ᐱᓯᒪᒐᓗᐊᖅᑎᓪᓗᒋᑦ ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᓐᖏᑦᑐᑦ. ᐅᓇ ᓄᓇᓖᑦ 

ᐊᒡᒍᖅᑐᖅᓯᒪᔪᑎᒍᑦ ᖃᐅᔨᒪᖕᒪᑦ ᑕᐃᒪᐃᓕᖓᔪᓂᒃ 

ᐱᓯᒪᓐᖏᓐᓇᒪ. ᑐᑭᓯᒃᑲᓐᓂᕈᒪ ᐅᖃᐅᑎᓛᖅᐸᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ 

 

ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒍᑦ) ᓄᓇᓖᑦ 

ᐅᖁᒪᐃᒃᓴᓗᐊᓪᓚᕆᓕᖅᑎᓪᓗᒋᑦ ᐅᓄᖅᑐᐊᓗᖕᓄᑦ 

ᑕᐃᒃᑯᐊ ᐃᓄᖕᓂᒃ ᑕᑯᖅᑳᓲᑦ 

ᐱᔭᕐᓂᓐᖏᑦᑐᖅᓯᐅᓕᖃᑦᑕᕐᒪᑕ ᑐᐊᕕᕐᓇᖅᑐᓂᒃ 

ᖃᐅᑕᒫᑦᑎᐊᖅ ᐱᓕᕆᓕᖅᖢᑎᒃ, 

ᐅᐸᓗᖓᐃᔭᖅᖢᑎᒃ ᑐᒃᓯᕋᐅᑎᓂᒃ ᑮᓇᐅᔭᓂᒡᓗ 

ᑐᒃᓯᕋᐅᑎᓂᒃ ᓄᑖᓂᒃ ᑐᒃᓯᕋᖃᑦᑕᖅᖢᑎᒃ. 

ᖃᓄᐃᑦᑐᖅ ᑖᒃᑯᐊ ᐃᓅᓯᕐᒥᒃ ᐃᓅᓯᓕᕆᔩᑦ 

ᑕᐃᒃᑯᐊ ᖃᓄᐃᑦᑐᓂᒃ ᐱᓕᕆᐊᖃᖃᑦᑕᖅᓯᒪᕙᑦ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ? ᐊᒻᒪᓗ ᖃᓄᖅ 

ᐃᑲᔪᖅᓱᖃᑦᑕᖅᐸᑦ ᐃᑲᔪᖃᑦᑕᖅᐸᓪᓗ ᑮᓇᐅᔭᓂᒃ 

ᑐᒃᓯᕋᖅᑎᓪᓗᒋᑦ ᐃᒻᒥᓃᖅᑕᐃᓕᒪᓂᕐᒧᑦ 

ᐊᑐᖅᑐᒃᓴᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓴᒃᓯᒪᒋᑦ 

ᐃᓅᓯᕐᒧᑦ ᑕᐃᒃᑯᐊ ᑲᑎᒪᔨᖏᑦ ᐃᓕᓐᓂᐊᓯᓐᓈᑦ 

ᑲᑎᒪᑎᑦᑎᓚᐅᕐᒪᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᑐᕌᖓᓪᓗᑎᒃ. ᐊᒻᒪᓗᑦᑕᐅᖅ, ᑕᓪᓕᒪᐅᔪᑦ 

ᐃᓕᓐᓂᐊᖅᑎᑕᐅᔪᑦ ᑕᒪᑐᒧᖓ 

ᐊᔪᓕᕈᑎᖃᖃᑦᑕᖅᑐᓪᓗ ᐃᓅᓕᓴᖅᑕᐅᓂᖏᓐᓄᑦ 

ᐃᓅᓯᓕᕆᓂᕐᒧᑦ. ᐊᔾᔨᒌᓐᖏᑦᑐᑦ ᑕᒪᒃᑯᐊ 

ᐃᓕᓐᓂᐊᕈᑎᐅᖃᑦᑕᓚᐅᖅᑐᑦ ᐃᓴᒃᓯᒪᒋᑦ 

ᑲᑎᒪᔨᖏᓐᓄᑦ ᐊᒻᒪ ᓱᕈᓯᓄᑦ 

ᖁᓄᔪᕐᓂᐊᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕐᕕᖕᒥ. 

ᐅᓄᑲᓪᓚᒃᑐᑦ ᑕᒪᒃᑯᐊ ᐃᓴᒃᓯᒪᒋᑦ ᐃᓅᓯᕐᒧᑦ 

ᑲᑎᒪᔨᖏᑦᑕ ᑲᒪᒋᖃᑦᑕᖅᑕᖏᑦ. 

ᐃᓕᓐᓂᐊᕐᕕᓕᐊᖃᑦᑕᖅᖢᑎᒃ ᒪᒃᑯᒃᑐᓂᒡᓗ 

ᐅᐸᒍᑎᖃᑦᑕᖅᖢᑎᒃ ᐊᓯᖏᓐᓂᒡᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 142 - 5(2): ᓄᑖᖅ ᐃᓐᓇᕐᓄᑦ 

ᐃᓕᓴᕕᒃ ᐅᖅᓱᖅᑑᒧᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑦ ᐅᖅᓱᖅᑑᒥᐅᓪᓗ ᐅᓪᓛᒃᑰᖅᐸᔅᓯ 

ᐊᑕᖏᖅᖢᓯ.  

 

ᐅᖃᖅᑏ, ᐊᐱᖅᑯᑎᒋᔪᒪᔭᒃᑲ ᒥᓂᔅᑕᖓᓐᓄᑦ 

ᓄᓇᕗᒥ ᓯᓚᑦᑐᓴᕐᕕᖕᒧᑦ.  

 

ᐅᖃᖅᑏ, ᓄᓇᓕᖕᓂ ᐃᓐᓇᐃᑦ ᐃᓕᓐᓂᐊᕐᕕᖏᑦ 

ᐊᒃᓱᐊᓗᒃ ᐱᒻᒪᕆᐅᖕᒪᑕ ᐃᑲᔪᖅᑐᐃᓪᓗᑎᒡᓗ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓄᓇᑦᑎᓐᓂ. ᓄᓇᖃᖅᑐᑦ 

ᐃᓕᓐᓂᐊᕐᓂᕐᒥᓂᒃ ᖁᕝᕙᓯᒋᐊᖅᖢᑎᒃ 

ᐃᓕᓐᓂᐊᕆᐊᖃᑦᑕᕐᒪᑕ ᑕᐃᒪᓐᓇ 

ᐃᓕᓐᓂᐊᕐᓂᕐᒥᓂᒃ ᖁᕝᕙᓯᒋᐊᖅᑎᑦᑎᓚᐅᖅᖢᑎᒃ 

ᐃᖅᑲᓇᐃᔭᕈᓐᓇᖃᑦᑕᕐᒪᑕ. ᐃᓐᓇᐃᑦ 

ᐃᓕᓐᓂᐊᕐᕕᖓ ᐅᖅᓱᖅᑑᒥ ᐊᒃᓱᐊᓗᒃ ᓱᕋᒃᓯᒪᖕᒪᑦ 

ᐃᓕᓐᓂᐊᖅᑎᓄᓪᓗ ᐃᖅᑲᓇᐃᔭᖅᑎᓄᓪᓗ 

ᐊᑐᒐᒃᓴᐅᑦᑎᐊᕈᓐᓃᒻᒪᕆᒃᖢᓂ. ᑎᑎᕋᖅ ᐃᓕᖕᓄᑦ 

ᐊᐅᓪᓚᖅᑎᑕᐅᓚᐅᖅᑐᖅ ᐅᖃᖅᓯᒪᓪᓗᓂ, ᐃᒡᓗ 

ᑖᓐᓇ 30 ᐅᖓᑖᓄᑦ ᐅᑭᐅᖃᓕᕐᒪᑦ ᐃᒡᓗ. ᐊᒻᒪ 

ᒪᓕᒃᓯᒪᔪᓐᓃᖅᖢᓂ ᒪᓕᒐᕐᓂᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᐃᑦᑐᐃᓂᒃ 

ᐃᓱᒪᒃᓴᖅᓯᐅᕈᑎᖃᕐᒪᖔᑕ ᐅᖅᓱᖅᑑᒥ ᐃᓐᓇᕐᓄᑦ 

ᐃᓕᓐᓂᐊᕐᕕᓕᐅᕐᓂᐊᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᖃᖅᑐᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᖅᓱᕐᒪᑦ 

ᑖᓐᓇ ᒪᓕᒐᓕᐅᖅᑎ. ᐅᖃᖅᑏ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐱᒋᐊᖅᑕᐅᓚᐅᖅᓯᒪᔪᖅ 

ᖃᐅᔨᓴᖅᑕᐅᕙᓪᓕᐊᓕᕐᓂᖓ, ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᓄᓇᕗᒻᒥ ᕿᒥᕐᕈᓇᒃᑕᐅᓚᐅᕐᒪᑦ 

ᐱᖃᓯᐅᑎᓪᓗᒋᑦ ᐅᖅᓱᖅᑑᒥ ᐃᓕᓐᓂᐊᕐᕕᖓ 

ᐃᓐᓇᕐᓄᑦ. ᒫᓐᓇᐅᔪᕐᓕ ᓄᐊᑦᑎᔪᒍᑦ ᑐᓴᒐᒃᓴᓂᒃ 

ᐊᒻᒪ ᕿᒥᕐᕈᓇᒃᑕᐅᓛᖅᑐᖅ ᓯᕗᒧᐊᒃᑕᐅᔪᓐᓇᕐᒪᖔᑦ 

ᖃᓄᖅ ᐊᖑᒻᒪᑦᑎᔪᓐᓇᕐᒪᖔᑕ ᓄᓇᕗᒻᒥ ᐊᑭᑐᔪᓄᑦ 

ᑭᓐᖒᒪᔭᐅᔪᓂᒃ ᐊᑭᑐᔪᖅᑐᕆᑎᒃᓴᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᔫᓂ 1-ᖑᑎᓪᓗᒍ ᐅᖅᓱᖅᑑᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᓚᐅᕐᒪᑕ 

ᒥᓂᔅᑕᒧᑦ ᑭᓐᖒᒪᒃᖠᕐᓂᖏᓐᓂᒃ ᐃᓐᓇᐃᑦ 

ᐃᓕᓐᓂᐊᕐᕕᒃᓴᖓᓂᒃ ᓄᓇᓕᖕᓂ ᓄᑖᒥ 

ᐱᔪᒪᓪᓗᑎᑦ. ᒥᓂᔅᑕ ᓇᓗᓇᐃᖅᓯᐅᔪᓐᓇᖅᐹᑦ 

ᑎᑎᕋᐅᓯᐊᑦ ᐱᓐᓂᕐᒪᖔᒍ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓃᓐᖔᖅᑐᖅ. 

ᐱᓯᒪᒍᓂᐅᒃ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᖕᒥ 

ᖃᖓ ᑭᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. 

ᑕᐃᓐᓇ ᖃᐅᔨᒋᐊᒃᑲᓐᓂᕆᐊᖃᖅᑕᕋ 

ᑎᑎᕋᐅᓯᐊᕐᓂᕐᒪᖔᑦᑕ. ᐊᒻᒪ 

ᐅᐊᑦᑎᐊᕈᓐᖑᒃᑲᓐᓂᖅᐸᑦ ᕿᒥᕐᕈᓇᓚᐅᕐᓗᒍ 

ᑎᑎᕋᖅ ᐊᖏᖅᐳᖓ ᑭᐅᔪᒫᕐᓂᐊᕐᓂᓐᓂᒃ 

ᐅᖃᐅᑎᒋᔭᖓᓄᑦ ᑎᑎᖅᑲᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕿᒥᕐᕈᓇᒡᓗᒍ ᐋᒃᑳᓐᖏᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐃᓕᓐᓂᐊᕆᐊᖃᑦᑕᕐᓗᓂ 

ᐃᓕᓐᓂᐊᕐᕕᒃᓴᐃᓪᓗ ᑕᒪᒃᑯᐊ ᐊᒃᓱᐊᓗᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᓄᓇᓕᐅᔪᑦ 

ᐊᒃᑐᐊᓂᖃᕐᒪᑦ. ᒥᓂᔅᑕ ᐅᖃᕈᓐᓇᖅᐹ ᖃᖓᒃᑯᑦ 

ᐅᖅᓱᖅᑑᒥᐅᒃ ᓄᑖᒥᒃ ᐃᓐᓇᐃᑦ ᐃᓕᓐᓂᐊᕐᕕᖓᓂᒃ 

ᐱᑖᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᐊᐱᖅᑯᑎᖓᓄᑦ. (ᑐᓵᔨᑎᒍᑦ) 

ᑐᓴᑦᑎᐊᖅᑰᖅᑲᐅᒐᒪ ᕿᒥᕐᕈᓇᖕᓂᐊᖅᑕᕋ. 

ᐋᒃᑳᖏᓪᓗᒍ.  

 

>>ᐃᒡᓚᖅᑐᑦ 

 

ᖃᐅᔨᒪᓂᐊᕐᒪᑕ. ᒫᓐᓇᐅᓂᖓᓂᒃ 

ᐅᖃᕈᓐᓇᓐᖏᑦᑐᖓ ᖃᖓᒃᑯᑦ ᐅᖅᓱᖅᑑᒥᐅᑦ 

ᐃᓕᓐᓂᐊᕐᕕᒃᑖᕐᓂᐊᕐᒪᖔᑕ ᐃᓐᓇᐃᑦ 

ᐃᓕᓐᓂᐊᕐᕕᖓᓄᑦ. ᐅᖃᖅᑲᐅᒐᒪᐃᓛᒃ 

ᐱᒋᐊᕐᓂᖓᓂᒃ ᖃᐅᔨᓴᖅᑕᐅᕙᓪᓕᐊᓕᑕᐃᓐᓇᕐᒪᑦ. 

ᐃᓗᓕᑯᓘᔭᖏᓐᓂᒃ ᐸᕐᓇᐃᕙᓪᓕᐊᔭᕆᐊᖃᓛᕋᑦᑕ 

ᕿᒥᕐᕈᓇᒌᕈᑦᑕ ᓇᓗᓇᐃᖅᓯᓚᐅᖅᑳᖅᑎᓪᓗᑕ 

ᓄᓇᖕᓄᑦ ᓇᒧᓐᖔᓂᐊᖅ, ᓇᓂ 

ᓴᓇᒃᑲᓐᓂᕆᐊᖃᕐᓂᐊᕐᒪᖔᑕ ᓄᑖᒃᒥ ᐅᕝᕙᓘᓐᓃᑦ 

ᐊᑐᖅᑕᐅᒃᑲᓐᓂᕆᐊᖃᕐᒪᖔᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᐊᐱᖅᑯᑦ 143 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐅᑉᓛᒃᑯᓪᓗ. 

ᐅᑉᓗᑯᑖᕌᓘᓚᖓᔫᔭᖅᑐᖅ ᐅᖃᖅᑏ. ᑳᓕᕇᖅᑐᖓᓕ 

ᓂᕆᓐᓇᖅᓯᓚᐅᖅᑎᓐᓇᒍ.  

 

>>ᐃᒡᓚᖅᑐᑦ 

 

(ᑐᓵᔨᑎᒍᑦ) ᐅᖃᖅᑏ, ᐊᐱᕆᔪᒪᔭᕋ ᒥᓂᔅᑕᖓᑦ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᒥᒃᓵᑦ ᐊᖅᓴᕐᓃᑦ 

ᑕᑯᒃᓴᐅᑎᑕᐅᑎᓪᓗᒋᑦ ᐋᑐᕚᒥ. 

ᑕᐅᓄᓐᖓᐅᖁᔭᐅᓪᓗᑎᑦ ᐅᖃᐅᑎᔭᐅᓚᐅᖅᐲᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᑲᖏᖅᖠᓂᐅᑉ-ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 144 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᑕᐅᑐᓐᖏ) 

 

ᑕᐅᑐᓐᖏ: ᐅᑉᓛᒃᑰᖅᐸᒃᑲ ᑲᖏᖅᓯᓂᕐᒥᐅᑦ 

ᐅᐊᖕᓇᖓᓂ ᐊᒻᒪ ᐃᒡᓗᓕᒑᕐᔪᖕᒥ. (ᑐᓵᔨᑎᒍᑦ) 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ 

ᑮᓇᐅᔭᓕᕆᔨᒃᑯᑦ. ᑎᓕᔭᐅᓚᐅᖅᐲᑦ 

ᐅᐸᒃᑕᐅᖁᔭᐅᓪᓗᑎᑦ ᑕᐃᒃᑯᓄᖓ ᐊᖅᓴᕐᓃᑦ 

ᑕᑯᒃᓴᐅᑎᑕᐅᑎᓪᓗᒋᑦ? ᐄᓘᓐᓃᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓇᑕᐅᓚᐅᖅᑐᖓ 

ᑕᐅᓄᓐᖓᖁᔭᐅᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ-ᐅᐊᖕᓇᖓ, ᑎᑭᕌᕋᕐᔪᐊᒧᓪᓗ, 

ᒥᔅᑐ ᒪᐃᓐ.  

 

ᐊᐱᖅᑯᑦ 145 - 5(2): ᓯᐊᒻᒪᖅᑎᕆᓂᖅ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ ᐊᐱᖅᕼᐅᕈᐊᖅᑐᒍ ᓂᑯᕕᒃᑐᖓ.  

 

ᑕᒪᑐᒪ ᒥᒃᕼᐋᓄᑦ ᐱᓕᕆᐊᒃᓴᓂᒃ ᓯᐊᒻᒪᖅᑎᑦᑎᓂᖅ 

ᑕᐃᒪ 2018-19 ᑮᓇᐅᔭᑦ ᐊᑐᖅᑐᒃᕼᐊᐃᒃ 

ᒥᒃᕼᐋᓄᑦ ᐅᖃᐅᓯᒥᓂᖏᑕ ᐃᓗᐊᓂ. 

ᑮᓇᐅᔭᖅᑑᑎᒃᓴᐃᑦ ᐅᖃᐅᓯᐅᑎᓪᓗᒋᑦ ᐃᓗᐊᓂ 

ᓯᐊᕐᒪᖅᑎᖅᑕᐅᓯᒪᔪᓂᒃ ᑕᑯᓚᐅᓐᖏᓐᓇᒪᓘᓐᓃᑦ. 

ᑕᒪᒃᑯᐊ ᐃᕼᐅᒪᒋᔭᐅᑦᑎᐊᕋᓗᐊᕐᒪᖔᑕ ᑎᑎᕋᕐᕖᑦ 

ᓄᓇᓕᐅᑉ ᓄᓇᓕᖕᓂᕼᐃᐅᖅᑐᑦ ᓇᓗᓕᕋᒪ?  

ᒥᓂᔅᑕ ᐊᐱᖅᕼᐅᕈᐊᓕᖅᑐᒍᓗ ᖃᓄᐃᒻᒪᑭᐊᖅ 

ᑕᕝᕙᓂ ᑮᓇᐅᔭᖅᑑᑎᒃᓴᐃᑦ ᐅᖃᐅᓯᐅᑎᓪᓗᒋᑦ 

ᑕᒪᑐᒪ ᒥᒃᕼᐋᓄᑦ 

ᐅᖃᐅᕼᐃᖅᕼᐊᖅᑕᖃᓚᐅᓐᖏᑉᐸ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒻᒪᐅᒃ. ᑖᓐᓇ ᑕᕝᕙᓂ ᐅᓂᒃᕆᔭᓂᑦ 

ᐃᓚᒋᔭᐅᓚᐅᓐᖏᑦᑐᖅ ᐊᒥᓱᐃᑦ 

ᐃᓚᒋᔭᐅᓚᐅᓐᖏᒻᒪ ᒐᕙᒪᒃᑯᑦ 

ᐱᓕᕆᐊᕆᓯᒪᔭᖏᓐᓂᑦ ᑖᓐᓇ 

ᓯᐊᕐᒪᖅᑎᖅᑕᐅᓯᒪᓂᕋᖅᑕᐅᔪᖅ ᑕᒪᒃᑯᐊ 

ᐃᖅᑲᓇᐃᔭᕐᕖᑦ, ᐃᖅᑲᓇᐃᔭᖅᑎᕗᑦ ᓄᓇᓕᓐᓂ 

ᓯᐊᒻᒪᖅᑎᑕᐅᓯᒪᔪᓃᒻᒪᑕ. ᑖᒃᑯᐊ 

ᐱᖃᓯᐅᑎᓯᒪᔪᐃᓐᓇᐅᒻᒪᑕ ᑕᕝᕙᓂ 

ᐃᓗᐊᓃᑲᐅᑎᒋᒻᒪᑦ ᐱᓕᕆᐊᑦᑕ ᐃᓗᐊᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᑦ 

ᑖᒃᑯᐊ ᐅᖃᓕᒫᖅᓯᒪᑦᑎᐊᕋᒃᑭᑦ ᓄᓇᕗᒻᒥ 

ᓴᓇᔭᐅᓯᒪᔪᑦ ᐅᖃᓕᒫᒐᑦ ᔮᒃ ᕼᐃᒃᔅ 

ᐅᖃᓕᒫᒐᓕᐊᕕᓂᖓ.  

 

ᑖᓐᓇ ᐅᖃᖅᓯᒪᔪᖃᕐᒪᑦ ᐃᒪᓐᓇ ᑖᒃᑯᐊ 

ᐃᓗᓕᖃᖅᑐᑦ ᓯᐊᕐᒪᖅᑎᕆᓂᖅ, ᑖᓐᓇ 

ᐸᓯᔭᐅᓐᓂᕐᒪᑦ ᓄᓇᕘ ᒐᕙᒪᒃᑯᖏᓐᓄᑦ 

ᐊᒥᒐᕈᑎᐅᖃᑦᑕᕐᓂᕋᖅᑕᐅᓪᓗᓂ. 

“ᑕᐅᑐᓐᖑᐊᑦᑎᐊᖏᓐᓂᖅ ᒐᕙᒪᒃᑯᑦ ᐊᒻᒪ 

ᓯᕗᒃᑲᖅᑕᖅᑎᖃᑦᑎᐊᖏᓐᓂᖏᑦ ᑖᒃᑯᐊ ᐊᑐᐊᒐᕐᒃᓂ 

ᐊᒡᓚᒡᕕᖕᒥ ᐊᐅᓚᑦᑎᔾᔪᑏᑦ ᐊᑲᐅᓗᐊᖃᑦᑕᖏᒻᒪᑕ 

ᓴᓐᖐᖦᖢᑎᒡᓗ ᓂᕈᐊᖅᑕᐅᓯᒪᔪᑦ ᐊᒃᑐᐊᓂᖃᖅᑐᑦ 

ᐸᐃᑉᐹᓕᕆᔩᑦ ᓴᓐᖐᓐᓂᖏᓐᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ.”  

 

ᑖᓐᓇ ᑕᕝᕙᓂ ᐅᖃᐅᑕᐅᓚᐅᕐᒪᑦ ᐃᓄᐃᓪᓗ 

ᐃᖅᑲᓇᐃᔭᖅᑎᖏᑦ 

ᐅᓄᕐᓂᖅᓴᐅᖕᒪᑕ ᓯᐊᕐᒪᖅᑎᖅᑕᐅᓯᒪᔪᓂᒃ 

ᓄᓇᓕᖕᓂ ᓯᐊᕐᒪᖅᑎᕆᕕᐅᓯᒪᔪᓂᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐅᖃᖃᑎᖃᖅᓯᒪᕚ 

ᓵᓐᖓᑦᑎᒋᐊᕈᓐᓇᕐᒪᖔᒍ ᑕᐃᒃᑯᐊ ᐊᒡᓚᒡᕕᐅᔪᑦ 

ᑎᑎᕋᕐᕕᑦ ᓄᓇᕗᒻᒥ ᓵᓐᖓᑦᑎᕆᐊᕐᓗᒋᑦ 

ᓯᐊᒻᒪᖅᑎᖅᑕᐅᓯᒪᔪᓂᒃ ᓇᓗᓇᐃᖅᓯᒪᔪᓂᒃ 

ᐱᓕᕆᔾᔪᑎᓕᐅᕐᓗᒋᑦ ᓵᓐᖏᓂᖅᑖᒃᑲᓐᓂᕐᓗᑎᒃ 

ᐱᖁᑎᕐᔪᐊᖅᑖᒃᑲᓐᓂᕐᓗᑎᒡᓘᓐᓃᑦ ᑕᒪᒃᑯᓂᖓ 

ᐊᒃᑐᐊᓂᖃᕋᔭᖅᑐᓂᒃ ᓵᓐᖓᑦᑎᕆᒐᔭᖅᑐᓂᒃ 

ᓵᓐᖓᑦᑎᒋᐊᕐᓗᒋᑦ ᓯᐊᕐᒪᖅᑎᕆᕝᕕᐅᓯᒪᔪᑦ 

ᑎᑎᕋᕐᕖᑦ ᓄᓇᓕᖕᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓯᐊᕐᒪᖅᑎᖅᑕᐅᕕᐅᓯᒪᔪᑦ 

ᓄᓇᓖᑦ ᒫᓐᓇ ᐃᓕᔭᐅᓯᒪᔪᑦ ᐊᑐᐊᒐᖅᑎᓐᓄᑦ ᐊᒻᒪ 

ᒪᓕᒐᑦᑎᓐᓄᑦ ᒐᕙᒪᒃᑰᓪᓗᑕ ᐃᓗᐊᓃᓕᑲᐅᑎᒋᔪᑦ. 

ᐃᖅᑲᓇᐃᔭᖅᑏᑦ, ᐃᖅᑲᓇᐃᔮᒃᓴᐃᑦ 

ᓴᖅᑭᖃᑦᑕᖅᑕᕗᑦ ᑕᐃᑲᓂ ᑲᒪᒋᔭᐅᔪᑦ ᓄᓇᓕᖕᓂ 

ᑖᒃᑯᐊ ᐱᖃᓯᐅᔾᔨᓯᒪᔪᑦ.  

 

ᐊᖓᔪᖅᑳᖃᕐᕕᖕᒥ ᒐᕙᒪᒃᑯᑦ ᑲᔪᓯᑎᑦᑎᖃᑦᑕᖅᑐᑦ 

ᓯᕗᒧᐊᒃᑎᑦᑎᔪᒪᓪᓗᑎᒃ. 60 ᐳᓴᖏᑦ 

ᐅᖓᑖᓃᑦᑐᓪᓗ ᓯᐊᕐᒪᖅᑎᖅᑕᐅᓯᒪᔪᓂᒃ 

ᓄᓇᓕᖕᒦᖁᔭᐅᓪᓗᑎᒃ, ᐃᓄᐃᑦ ᓯᓚᑖᓂ 

ᐅᓄᕐᓂᖅᓴᐅᖕᒪᑕ ᓄᓇᓕᖅᐸᐅᔭᐃᑦ 

ᓯᐊᒻᒪᖅᑎᑕᐅᓯᒪᔪᑦ ᐱᓕᕆᕕᒃ ᐊᒃᓱᐊᓗᒃ 

ᐃᓂᖃᓪᓚᕆᒃᑐᖅ ᐅᖃᖃᑎᖃᓕᕌᖓᑦᑕ 

ᐅᖃᐅᓯᖃᓕᕌᖓᑦᑕ. ᐊᕐᕌᒍᒥ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᓂᕐᒥᑦ, ᐊᒃᑐᐊᓂᖃᖅᑐᑦ ᑕᒪᒃᑯᓄᖓ 

ᐃᖅᑲᓇᐃᔭᖅᑎᑖᕐᓂᕐᒧᑦ, ᐊᒻᒪᓗᑦᑕᐅᖅ ᐊᓯᖏᑦ 

ᐱᓕᕆᕝᕕᐅᔪᑦ. ᑕᒪᒃᑯᐊ ᓄᒃᑎᕆᓇᓱᓕᕌᖓᑕ 

ᐃᖅᑲᓇᐃᔮᒃᓴᒥ ᓯᐊᒻᒪᒃᑎᕆᕝᕕᐅᓯᒪᔪᒥᒃ 

ᐃᖅᑲᓇᐃᔮᒃᓴᐅᔪᒥᒃ ᐊᓯᐊᓄᐊᖅᓯᓂᖃᓕᕌᖓᑕ 

ᓇᓗᓇᐃᖅᓯᖃᑦᑕᕆᐊᓖᑦ ᖃᓄᐃᒻᒪᑦ 

ᓄᒃᑎᖅᑕᐅᔭᕆᐊᖃᕐᒪᖔᑦ ᐊᒻᒪ ᐊᓯᖔᖓᓂᒃ 

ᐃᓕᓯᖔᕐᓗᑎᒃ ᐃᓇᖏᖅᓯᓂᐊᕐᒪᑦ ᑕᐃᓐᓇ 

ᐃᖅᑲᓇᐃᔮᖅ ᐲᖅᑕᐅᓚᐅᖅᑐᒥᒃ. ᑕᒪᒃᑯᐊᓗ 

ᐅᖃᐅᓯᕆᔭᐅᓪᓚᕆᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᑦ 

ᑲᑎᒪᑎᓪᓗᒋᑦ ᐊᒻᒪᓗᑦᑕᐅᖅ ᐊᑐᕈᒫᖅᑐᓂᒃ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᖃᓕᕌᖓᑦᑕ 

ᑕᐃᒪᐃᑕᐅᓲᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ 

ᐊᒻᒪᓗᑦᑕᐅᖅ ᐊᓕᐊᓇᐃᑦ 

ᐅᖃᐅᓯᕆᔭᐅᑦᑎᐊᖃᑦᑕᒪᑦ ᐊᓕᐊᓇᐃᒍᓱᒃᑐᖓ.  

 

ᑭᓯᐊᓂᓕ ᑖᒃᑯᓇᓂ ᑭᒡᒐᖅᑐᖅᖢᒋᑦ ᐃᓄᖁᑎᒃᑲ 

ᐊᕐᕕᐊᑦ ᐊᒻᒪ ᑎᑭᕋᕐᔪᐊᖅ ᑭᒡᒐᖅᑐᕋᒃᑭᑦ. 

ᑎᑭᕋᕐᔪᐊᖅ ᑖᓐᓇ ᓄᓇᕗᒻᒥᐅᑎᑐᑦ ᓄᓇᓕᖏᑎᑐᑦ 

ᓯᐊᒻᒪᒃᑎᕝᕕᐅᓯᒪᖏᒻᒪᑦ. ᑐᓂᔭᐅᓚᐅᖅᓯᒪᖏᑦᑐᖅ 

ᓯᐊᒻᒪᒃᑎᖅᑕᐅᓯᒪᔪᓂᒃ ᐃᖅᑲᓇᐃᔮᒃᓴᓂᒃ. ᒥᓂᔅᑕ 

ᐅᓂᒃᑳᕈᓐᓇᖅᐹ ᒪᓕᒐᓕᐅᕐᕕᖕᒧᑦ 

ᐅᖃᖃᑎᖃᖅᓯᒪᖕᒪᖔᑦ ᑕᐃᒃᑯᐊ ᓄᓇᓖᑦ 

ᓯᐊᒻᒪᒃᑎᕆᕝᕕᐅᓯᒪᖏᑦᑐᑦ 

ᓯᐊᒻᒪᒃᑎᕝᕕᐅᔪᓐᓇᕐᒪᖔᑕ?  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

  

ᒪᐃᓐ: ...ᑮᓇᐅᔭᓂᒃ ᐊᑐᒃᑲᓐᓂᕐᓗᑎᒃ 

ᐱᕈᖅᓴᐃᒃᑲᓐᓂᕐᓗᑎᒃ ᓄᓇᓕᖕᓂ? ᓄᑖᓂᒃ 

ᐊᒡᓚᒡᕕᒃᑖᕐᓗᑎᒃ ᓯᐊᒻᒪᒃᑎᕆᕝᕕᐅᓯᒪᖏᑦᑐᓄᑦ 

ᓄᓇᓕᖕᓂ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᖅᑯᑎᒋᓪᓗᒍ 

ᑐᕌᖅᑕᕗᑦ ᑎᓕᔭᐅᓯᒪᔾᔪᑎᒋᔭᕗᑦ, ᑖᓐᓇ ᑲᔪᓯᔨᒃᑯᑦ 

ᕿᒥᕐᕈᓇᐃᓐᓇᖅᑕᕗᑦ ᐊᑐᖅᑕᐅᔪᓐᓇᕐᒪᖔᑕ 

ᓄᓇᓕᖕᓂ ᒥᑭᑦᑑᑕᐅᓂᖅᓴᓂᒃ 

ᓯᐊᒻᒪᒃᑎᕆᐅᕝᕕᓯᒪᖏᑦᑐᓂᒃ. ᓄᑖᓂᒃ 

ᐱᓕᕆᐊᒃᓴᓂᒃ ᐱᓕᕆᔾᔪᑎᒃᓴᓂᒡᓗ ᓴᖅᑭᑦᑐᖃᕌᖓᑦ 

ᑕᕝᕙ ᑕᐃᒃᑯᐊ ᓄᓇᓖᑦ ᑐᕌᒐᕆᓲᕆᔭᕗᑦ. 

 

ᑖᒃᑯᐊ ᑕᑯᓐᓇᕈᔅᓯᐅᒃ ᑭᖑᓂᑦᑎᓐᓂ 

ᐊᑐᖅᑕᐅᓚᐅᖅᑐᑦ ᓴᓪᓕᕐᒥᐅᑦ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓄᑦ ᑎᑎᕋᕐᕕᖃᕐᒪᑦ ᑕᐃᑲᓂ.  

ᓯᐊᒻᒪᒃᑎᕆᕝᕕᐅᓯᒪᖏᑦᑐᖅ, ᑲᖏᖅᖢᒑᐱᒃ 

ᐱᖅᑯᓯᕕᓕᕆᖃᖅᖢᓂ, ᑖᓐᓇᑦᑕᐅᖅ 

ᓯᐊᒻᒪᒃᑎᕆᕝᕕᐅᓯᒪᖏᒻᒥᔪᖅ, ᒐᕙᒪᒃᑯᓐᓂ ᑕᐃᒃᑯᐊ 

ᐃᓕᓯᕝᕕᒋᒋᐊᖅᓯᒪᔭᖏᑦ ᓄᑖᓂᒃ ᓴᖅᑭᑦᑐᖃᕌᖓᑦ. 

ᑖᒃᑯᐊ ᕿᒥᕐᕈᓇᐃᓐᓇᖃᑦᑕᖅᑕᕗᑦ ᒥᓂᔅᑕᐃᑦ 

ᑲᑎᒪᔨᐅᓪᓗᑕ ᐱᕕᒃᓴᖅᓯᐅᖏᓐᓇᖃᑦᑕᕋᑦᑕ 

ᓄᓇᑦᑎᓐᓂ.  

 

ᐱᖓᓱᓂᒃ ᓄᓇᓕᖕᓂ ᑭᒡᒐᖅᑐᐃᒐᒪ 

ᓯᐊᒻᒪᖅᑎᕆᕝᕕᐅᓯᒪᖏᑦᑐᓂᒃ ᐱᓕᕆᕕᕐᔪᐊᓂᒡᓗ 

ᑕᐃᑯᖓ ᑕᑯᓚᐅᖅᓯᒪᖏᑦᑐᖓ ᓄᓇᓕᖁᑎᓐᓄᑦ 

ᑐᓂᔭᐅᔪᓂᒃ. ᑭᓯᐊᓂ ᐅᖃᐅᑕᐅᖃᑦᑕᖅᑐᓐ 

ᐅᖃᐅᓯᕇᓐᓇᖅᑕᕗᓐ ᓄᑖᓂᒃ ᐱᓕᕆᔾᔪᑎᒃᓴᓂᒃ 

ᐱᔨᔅᓯᕈᑎᓂᒡᓗ ᐅᖃᐅᓯᖃᓕᕌᖓᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 146 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᖅᓴᕐᓃᑦ ᐱᓕᕆᓂᐅᔪᔪᒥᒃ ᑕᐅᓄᖓ 

ᑎᓕᔭᐅᓯᒪᓐᓂᕆᕖᑦ ᑕᐅᓄᓐᖓᖁᔭᐅᓪᓗᑎᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᖁᔭᓐᓇᒦᓪᓗ ᐊᐱᖅᑯᑎᖓᓄ. 

ᐊᖏᖃᑎᒌᓚᐅᖅᑐᒍᓐ, ᐄ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 147 - 5(2): ᐊᖏᓂᖅᓴᒥᒃ 

ᐋᓐᓂᐊᕕᑦᑕᖃᕆᐊᖃᕐᓂᖓ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑐᖓᓄᑦ.  

 

ᐅᖃᖅᑏ, ᖃᒪᓂᑦᑐᐊᖅ ᐱᕈᖅᐸᓪᓕᐊᖕᒪᑦ ᐊᒻᒪᓗ 

ᖃᓂᒃᓴᖅᑐᓂ ᐅᔭᕋᓐᓂᐊᕐᕕᖕᒥ ᐱᕈᕆᐊᖃᖅᓯᒪᖕᒪᑦ 

ᑕᒪᒃᑯᐊᓗ ᐱᔨᑦᑎᕋᐅᑏᑦ ᐊᖑᒻᒪᑎᒐᓱᒋᐊᖃᖅᑐᑎᒃ. 

ᖃᒪᓂᑦᑐᐊᑉ ᐋᓐᓂᐊᕕᖓ ᓴᓇᔭᐅᓚᐅᖅᓯᒪᔪᖅ 

ᐅᐊᑦᑎᐊᕈᐊᓘᓕᖅᑐᖅ ᐊᕐᕌᒍᒐᓛᓗᐃᑦ ᐊᒻᒪᓗ 

ᒥᑭᓗᐊᓕᖅᑐᓂ ᖃᒪᓂᑦᑐᐊᖅ ᑕᑯᓐᓈᖅᑐᒍ.  

 

ᒥᓂᔅᑐ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓᑕ 

ᐊᑭᑐᔪᖅᑐᕈᑎᔅᓴᓄᑦ ᐸᕐᓇᐅᑎᖓᓂ ᐱᔾᔪᑎᖃᖅᑐᒥ 

ᐊᖏᓂᖅᓴᒥᒃ ᐋᓐᓂᐊᕕᑖᕆᐊᖃᓐᓂᖓᓂᒃ 

ᖃᒪᓂᑦᑐᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓱᒃᑲᐃᔾᔫᒥᓗᓂ ᐊᐱᕆᕋᑖᖅᑲᑦ 

ᓇᓂᓵᕈᓐᓇᕐᓂᐊᕋᑖᖅᑕᕋᓗᐊᕋ.  

 

ᑕᐃᒪ ᐱᕙᓪᓕᐊᓂᖅᑕᖃᓲᖑᒻᒪᑦ ᐋᓐᓂᐊᕖᑦ 

ᓴᓇᔭᐅᒋᐊᖃᓕᕋᐃᒻᒪᑕ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐱᓕᕆᖃᑎᒋᓪᓗᑎᒍ 

ᖃᐅᔨᓴᖃᑎᒋᓲᕆᒐᑦᑎᒍᑦ ᓯᕗᓪᓕᐅᑎᑕᐅᔭᕆᐊᓖᑦ 

ᑎᑎᕋᖅᑕᐅᓲᖑᓪᓗᑎᒃ ᐋᓐᓂᐊᕕᓕᐅᕐᕕᐅᔭᕆᐊᓖᑦ. 

ᒫᓐᓇ ᓴᓂᑭᓗᐊᕐᒥ ᓴᓇᓂᐅᓴᒐᑦᑕ ᐋᓐᓂᐊᕕᔅᓴᒥᒃ 

ᐊᒻᒪ ᑭᖑᓪᓕᐅᓛᖅᑐᓂ ᑭᓐᖓᕐᓂ. 

ᖃᐅᔨᒋᐊᕆᐊᖃᖅᑐᖓ ᖃᒪᓂ’ᑐᐊᖅ 

ᓱᑯᑦᑎᐊᓃᓕᕐᒪᖔᖅ ᓯᕗᓪᓕᐅᖁᔭᐅᓯᒪᔪᓂᑦ. 

ᐅᑎᕐᕕᒋᒋᐊᖃᕐᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᑦᑎᐊᓪᓚᕆᒃᑲᒪᐃᓛᒃ 

ᐊᕐᕌᒍᒐᓚᑲᓪᓚᓐᓂᒃ ᐱᓕᕆᐊᖑᔭᕆᐊᓕᒃ 

ᓴᖅᑭᒋᐊᓐᖓᑎᓪᓗᒍ ᐊᑭᑐᔪᖅᑐᕈᑎᔅᓴᐃᑦ 

ᐸᕐᓇᐅᑎᖏᓐᓂᑦ ᐊᒻᒪᓗ ᓴᓇᔭᐅᓪᓚᕆᓕᖅᑎᓪᓗᒍ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓᐸᓗᒃ 

ᖃᒪᓂ’ᑐᐊᖅ ᑕᑯᒍᓐᓇᓛᕐᒪᖔᖅ ᐊᖏᓂᖅᓴᐅᔪᒥᒃ 

ᒪᑐᐃᑦᑐᒥᒃ ᖃᒪᓂ’ᑐᐊᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑎᕐᕕᒋᒋᐊᖃᕐᓂᐊᖅᑕᕋ 

ᑖᓐᓇ ᒪᓕᒐᓕᐅᖅᑎ ᑖᔅᓱᒧᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅᐹᖅ ᐊᐱᖅᑯᑎᒋᓕᖅᑕᕋ ᑕᒪᓐᓇ ᐱᓪᓗᒍ 

ᑐᑭᓯᔪᖓ ᒥᓂᔅᑕ ᐅᕙᓐᓄᑦ ᑭᐅᓛᑐᐃᓐᓇᕐᖓᑦ. 

ᑭᐅᑉᐸᑦ ᓇᓗᓇᐃᖅᓯᖃᓯᐅᔾᔨᒍᓐᓇᖅᑳ ᖃᖓ 

ᓯᕗᓂᐊᒍᑦ ᐸᕐᓇᑕᐅᒋᐊᓐᖓᓛᕐᒪᖔᖅ? ᑕᕝᕙᓂ 

ᐊᕐᕌᒍᑦᑎᓐᓂ ᐅᕝᕙᓘᓐᓃᑦ ᐊᕐᕌᒎᓛᖅᑐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕈᓐᓇᖅᑐᖓ 

ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᔪᐊᕐᒧᑦ, ᒥᔅᑐ ᒪᐃᓐ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 148 - 5(2): ᐱᖃᑕᐅᓂᖅ ᐊᖅᓴᕐᓃᑦ 

ᓂᐅᕕᖃᑦᑕᓄᕐᒧᑦ ᑕᑯᑎᑦᑎᓂᕐᒥ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᐱᖅᑯᑎᒐ 

ᑐᕌᖅᑎᒍᒪᔭᕋ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᒥᓂᔅᑕ ᑎᓕᔭᐅᓐᓂᖅᑳ ᐊᖅᓴᕐᓃᑦ 

ᑲᑎᒪᔭᖅᑐᖁᔭᐅᓪᓗᓂ? ᖁᔭᓐᓇᒦᒃ. ᐄ, ᐅᕝᕙᓘᓐᓃᑦ 

ᐋᒡᒐ? 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᖅ 

ᐃᓕᓴᕆᒃᑲᓐᓂᕋᕕᖓ. ᒪᒥᐊᓇᖅ ᓄᕙᒃᑲᒪ. 

ᐱᖁᔭᒃᓴᖅ 7 ᐅᖃᐅᑎᒋᓚᐅᑲᒡᓚᕗᑦ? 

ᐊᐱᑦᓱᕈᓐᓇᖅᑎᑕᐅᖁᓪᓗᑕ ᐃᓗᓕᖏᓐᓂᒃ 7? 

ᐊᔪᕆᖅᓱᓚᐅᓐᖓ. ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ: ᓇᑦᓯᖅ, ᑕᒪᓐᓇ ᑲᑎᒪᑐᐃᓐᓇᖅᑎᓪᓗᒋᑦ 

ᑲᒪᒋᔭᐅᖕᒪᑦ. ᑲᑎᒪᐅᑕᐅᔪᒃᓴᑦ ᑲᑎᒪᔨᑐᐃᓐᓇᕐᓄᑦ 

ᐅᖃᐅᑕᐅᔪᓐᓇᖏᒻᒪᑕ ᐃᒡᓗᒥ ᑲᑎᒪᑎᓪᓗᑕ. 

ᐊᑲᐊᓂᖅᓴᐅᓂᐊᖅᑐᖅ ᐊᐱᖅᑯᑎᒋᒍᕕᐅᒃ 

ᑲᑎᒪᑐᐃᓐᓇᓕᖅᐸᑕ ᑕᐃᑲᓐᖔᕐᒪᑦ. 

 

ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 149 - 5(2): ᐋᓐᓂᐊᕕᓐᓄᑦ 

ᐊᐅᓪᓚᕈᔾᔨᓂᕐᒧᑦ ᐊᑐᐊᒐᖅ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐱᕕᖃᖅᑎᑦᑐᓐᓇᒃᑲᓐᓂᕋᕕᓐᖓ. 

ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ ᒥᓂᔅᑕᖓᓄᑦ. 

ᐊᐅᓪᓚᖃᑦᑕᖅᑎᑦᑎᓂᖅ ᐋᓐᓂᐊᕕᓕᐊᖅᑐᓄᑦ. 

ᑕᐃᒪ ᐊᑲᐅᓐᖏᑦᑐᒦᓛᒃ ᑎᑭᓯᒪᔪᖃᕐᒪᑦ. ᒪᓐᓇ, 

ᖃᖓᓄᓇ ᕿᒥᕐᕈᔭᐅᓚᐅᖅᓯᒪᕙ ᐊᑐᐊᒐᖓ ᑖᒃᑯᐊ 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᓃᓐᖔᖅᑐᐃᑦ 

ᐊᐅᓪᓚᖃᑦᑕᖅᑎᑦᑎᓂᐅᑉ ᒥᒃᓵᓄᑦ. ᖃᖓ 

ᕿᒥᕐᕈᔭᐅᓚᐅᖅᓯᒪᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑖᓐᓇ 

ᐃᓱᒫᓗᒍᑎᒋᔭᐅᖏᓐᓇᖅᑐᖅ ᒫᓐᓇᒃᑯᑦ ᑕᐃᒪ 

ᕿᒥᕐᕈᔭᐅᔪᖅ ᐱᔭᕇᕐᓂᐊᖅᑐᔅᓴᐅᔪᖃᐃ ᐊᐅᔭᖅ 

ᒫᓐᓇ ᐊᐅᔭᕆᓂᐊᖅᑕᑦᑎᓐᓂ ᐱᔭᕇᕐᓂᐊᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐊᐱᕆᕋᑖᕋᓗᐊᖅᑐᖓ ᖃᖓ 

ᕿᒥᕐᕈᓂᖃᖅᑎᑕᐅᓚᐅᖅᓯᒪᕙ, ᖃᖓᓗ 

ᖄᖏᖅᑎᑕᐅᓚᐅᖅᓯᒪᖕᒪᖔᑦ. ᐅᓇ 

ᐊᐱᕆᖔᓕᕐᓚᒍ, ᑕᐃᒪᓕᑭᐊᖅ ᒪᑯᐊ ᑕᐅᓄᖓ 

ᐃᑲᔪᖅᑎᐅᖃᑦᑕᖅᑐᐃᑦ ᐅᕝᕙᓘᓐᓃᑦ, ᐋᒃᑲ ᐅᓇ 

ᐃᒪᓐᓇᖔᖅ ᒪᑯᐊ ᐆᒻᒪᑎᖏᑎᒍᑦ 

ᖃᐅᔨᓴᖅᑕᐅᔭᖅᑐᕋᓱᒃᑏᑦᑕᐅᖃᐃ 

ᐱᖃᑎᖃᑎᑕᐅᖏᓐᓇᐅᔭᕆᐊᖃᓲᖑᕗᖅᑲᐃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ. ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑖᓐᓇ ᒪᓕᑦᑎᖃᕆᐊᔅᓴᖅ ᖃᖓ 

ᐊᖏᖅᑕᐅᓂᐊᕐᒪᖔᖅ, ᐋᒡᒑᖅᑕᓂᐊᕐᒪᖔᖅ 

ᑖᒃᑯᐊᖏᓛᒃ ᐃᓱᒫᓘᑎᒋᔭᐅᖃᑦᑕᕐᖓᑕ 

ᓇᓗᓇᓐᖏᑦᑐᖅ. ᐅᕙᖓᓕ ᑐᑭᓯᓯᒪᔭᖓᑎᒍᑦ 

ᐋᓐᓂᐊᓯᐅᖅᑎ ᐊᒻᒪᓗ ᓘᑦᑖᖅ ᐅᖃᖃᑎᒌᓲᖑᒻᒪᑕ 

ᑖᓐᓇ ᒪᓕᑦᑎᖃᕆᐊᕐᒪᖔᑕᓘᓐᓃᑦ, 

ᒪᓕᑦᑎᖃᕆᐊᖃᖅᐸᑦ ᑕᐃᒪ ᑖᓐᓇ 

ᓇᓗᓇᐃᖅᑕᐅᑉᐸᑦ, ᐊᖏᖅᑕᐅᑉᐸᑦ ᑕᐃᒪ  

ᒪᓕᑦᑎᖃᕋᔭᖅᑯᖅ. ᐃᓛᓐᓂᒃᑯᑦ 

ᒪᓕᑦᑎᖃᑦᑕᐅᑎᒋᓐᖏᒃᑲᓗᐊᖅᑲᑕ 

ᖃᓄᐃᒋᔭᐅᖃᑦᑕᖏᒻᒪᑦ 

ᓘᑦᑖᒧᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒧᑦ, ᐃᓚᖏᑦ 

ᐅᕙᑦᑎᐊᕈ ᑭᓯᐊᓂ ᐱᓚᑦᑕᐅᓚᐅᖅᑎᓪᓗᒋᑦ 

ᒪᓕᑦᑖᓲᖑᒻᒪᑕ, ᐃᒫ ᐊᔾᔨᒌᖃᑦᑕᖏᒻᒪᑕ. ᐃᓛᒃ 

ᐊᔾᔨᒌᖃᑦᑕᖏᒻᒪᑕ ᑕᐃᒫᒃ ᐃᓛᓐᓂᒃᑯᑦ 

ᐊᑲᐅᒋᔭᐅᖃᑦᑕᖏᑦᑑᒐᓗᐊᖅ, ᑭᓯᐊᓂ ᑕᐃᓐᓇ 

ᐊᓪᓚᕝᕕᒃ ᐅᖃᐅᓯᕇᓐᓇᖅᑕᕋ ᐊᓪᓚᕝᕕᖓ 

ᐋᓐᓂᐊᕕᓕᐊᖅᓯᒪᔪᓄᑦ ᖃᖓᑐᐃᓐᓇᑦᑎᐊᖅ 

ᓈᒻᒪᔅᓴᖅᑐᖃᓐᖏᑉᐸᑦ ᐅᖄᓚᕕᐅᔪᓐᓇᕐᖓᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇᑦᑕᐅᖅ, 

ᐅᖃᖅᑎᑦᑎᔩ ᑕᒪᓐᓇ ᓈᒻᒪᖏᒻᒪᑦ ᑭᓇᑐᐃᓐᓇᖅ 

ᓄᓇᕗᒻᒥᐅᑦ ᕿᑎᕐᒥᐅᓂᑦ, ᑭᕙᓪᓕᕐᒥᑦ, 

ᕿᑭᖅᑖᓗᖕᒥᓗ. ᑕᐃᒪᒎᖅ ᐅᖃᕋᑖᕋᕕᑦ 

ᐊᐅᔭᐅᓂᐊᖅᑐᖅ ᑕᐃᒪ ᑖᓐᓇ 

ᐊᑐᐊᒐᒃᓴᐅᓂᐊᖅᑐᖅ ᐋᖅᑭᒃᓱᖅᑕᐅᓂᐊᕐᒪᑦ. 

ᑕᐃᒪᓕᑭᐊ ᐋᖅᑭᒃᓱᖅᑕᐅᓂᐊᖅᑎᓪᓗᒍ 

ᐃᓚᒋᐊᖅᓯᔪᖃᕈᓐᓇᕐᓂᐊᖅᐹ ᑖᔅᓱᒥᖓ 

ᐋᓐᓂᐊᖃᖅᑕᐃᓕᑎᑦᑎᕋᔮᖑᔪᒥᑦ ᓄᓇᓕᖕᓂᑦ?  

 

ᐅᓇ ᐆᒃᑑᑎᒋᒃᑲᓐᓂᑐᐃᓐᓇᕈᒪᔭᕋ, ᒪᑯᐊ 

ᑕᐅᓄᖓᓘᓐᓃᑦ ᐊᐅᓪᓚᕌᖓᒥᑦ ᐋᑐᕚᒧᑦ, 

ᕿᑭᖅᑖᓗᖕᒥᐅᑦ ᐋᑐᕚᒨᓐᖓᐅᓲᖑᖕᒪᑕ ᐃᓚᖏᓪᓗ 

ᑐᓴᕐᓇᖅᐸᒃᑭᓪᓗᓂ ᐱᔾᔪᑎᖃᖅᑐᑎᒃ 

ᑕᐃᑲᓃᑎᑕᐅᓇᓱᖃᑦᑕᖏᒻᒥᖕᒪᑕ, 

ᑕᐃᒪᓐᓇᐃᑦᑐᖃᓵᑦᑎᐊᕐᒪᑦ. ᐊᒻᒪᓗ ᑮᓇᐅᔭᖏᓐᓂᑦ 

ᒪᑯᐊ ᓇᖕᒥᓂᖅ ᐊᑐᖃᑦᑕᕆᐊᖃᓕᕌᖓᒥᑦ, 

ᐆᒃᑑᑎᒋᓗᒍ ᑐᔪᕐᒥᕕᒃ. ᑕᐃᒪᓕᖃᐃ ᑖᓐᓇ 

ᐅᓇᖃᐃ ᐃᓕᔭᐅᔪᓐᓇᖏᑦᑑᒐᓗᐊᖅ ᑖᒃᑯᐊ 

ᑮᓇᐅᔭᖏᓐᓂᒃ ᓇᖕᒥᓂᖅ ᐊᑐᕌᖓᑕ 

ᐅᑎᖅᑎᑕᐅᔪᓐᓇᖃᑦᑕᕐᒪᖔᑦ.  

 

ᑖᓐᓇᓕᖃᐅᓇᐃ ᐃᓕᔭᐅᔪᓐᓇᖅᑑᒐᓗᐊᕐᖓᐃ 

ᑕᕝᕗᖓ ᕿᒥᕐᕈᓂᖃᓕᕈᑎᒃ ᐊᑐᐊᒐᒃᓴᕐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

ᐊᑕᐅᓯᐅᓵᕐᓂᒃᑯᖅᑰᖅᑑᒐᓗᐊᖅ, ᑭᐅᒋᐊᕈᒪᒍᕕᐅᒃ 

ᐱᕕᖃᖅᑎᑉᐸᒋᑦ, ᒥᔅ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᐄᓛᒃ ᑖᓐᓇ 

ᐃᓱᒫᓘᑎᒋᖃᑦᑕᕐᒥᔭᕋᑦᑕᐅ ᑐᔪᕐᒥᕕᒻᒧᑦ 

ᐃᓯᖅᑎᑕᐅᒍᓐᓇᐃᓕᓲᖑᒻᒪᑕ ᐃᓚᖏᑦ 

ᐱᔾᔪᑎᖃᖅᑐᑎᒃ ᐊᑕᐅᓯᐅᓐᖏᑦᑐᒥᑦ. ᐃᓚᖏᑦ 

ᐋᓐᖓᔮᕐᓂᕐᒧᑦ ᐅᕝᕙᓘᓐᓃᑦ ᑲᑉᐱᐊᓵᕆᓂᕐᒧᑦ 

ᑕᐃᒪᐃᓕᐅᖅᑐᖃᕈᓘᔭᖅᑎᓪᓗᒍ ᐊᓂᑎᑕᐅᓲᖑᒻᒪᑕ.  

 

ᐊᓂᑎᑕᐅᒐᐃᒻᒪᑕ ᑕᐃᒪ ᓱᓕ 

ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᑭᓖᓲᖑᔪᒍᑦ 

ᑐᒧᕐᒥᕕᔅᓴᖓᓂᑦ. ᑭᓯᐊᓂ ᑖᓐᓇ ᐃᓛᓐᓂᒃᑯᑦ 

ᐊᑲᐅᓐᖏᓕᐅᕈᑎᒋᔭᐅᓲᖑᒻᒪᑦ ᑮᓇᐅᔭᕐᒥᑦ 

ᑐᓂᓯᑦᑕᐅᑎᒋᒍᓐᓇᓲᖑᓐᖏᓇᑦᑕ ᐃᓚᖏᓐᓄᑦ. 

ᑭᓯᐊᓂᑦᑕᐅᖅ ᑕᐃᒪᐃᑦᑐᖃᖅᑎᓪᓗᒍ ᐋᓐᓂᐊᕕᒻᒧᑦ 

ᓂᕆᔭᖅᑐᑎᑦᑎᒍᓐᓇᓲᖑᒐᓗᐊᖅᑐᒍᑦ ᐋᑐᕚᒥᑦ.  

 

ᐃᒫᒃ, ᓯᕗᔅᓯᒪᓚᒌᖅᓯᒪᑎᓪᓗᑕ ᑕᐃᒃᑯᐊ vouchers-

ᖑᓂᕋᖅᑕᐅᔪᑦ ᓇᓕᖅᑲᖅ, ᑭᓲᒐᓗᐊᑭᐊᖅ 

ᐃᓄᑦᑎᑐᑦ ᑕᐃᒪᐃᑦᑐᒥᑦ ᑐᓂᓯᓲᖑᔪᒍᑦ 

ᓂᕆᔭᖅᑐᕈᓐᓇᕐᓂᐊᕐᖓᑕ ᑭᓯᐊᓂ 

ᓂᕆᕝᕕᕈᓘᔮᓗᓐᓄᑦ ᑕᐃᒫᒃ ᐃᓛᒃ, 

ᐊᒃᓱᕈᕐᓇᕐᓂᖅᓴᐅᔪᖅ ᑕᐃᒫᒃ ᑮᓇᐅᔭᕐᓂᒃ 

ᑐᓂᓯᓲᖑᓐᖏᓐᓇᑦᑕ. ᑕᐃᒪ ᐅᑎᖅᓯᒪᓕᖅᑎᓪᓗᒋᑦ 

ᐅᑎᕐᕕᐅᖃᑦᑕᕈᓐᓇᖅᑑᒐᓗᐊᑦ.  

 

ᐊᒻᒪᓗ ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᕿᒥᕐᕈᓂᖅ, 

ᓲᕐᓗ ᐅᓪᓗᒥ ᖃᐅᔨᓐᓂᕈᑦᑕ ᒫᓐᓇ ᐅᓇ 

ᓈᒻᒪᖏᓪᓚᕆᑦᑐᖅ ᐊᑐᖅᑕᐅᖃᑦᑕᖅᑐᖅ, 

ᓈᒻᒪᑦᑐᖃᓐᖏᓪᓚᕆᑉᐸᑦ ᒫᓐᓇᒃᑯᑦ 

ᖃᐅᔨᓯᒪᓪᓚᕆᑦᑐᒍᑦ ᐃᒫᒃ ᐊᓯᔾᔩᒍᓐᓇᑦᑕᐅᑎᒋᔪᒍᑦ. 

ᑭᓯᐊᓂ ᑖᓐᓇ ᕿᒥᕐᕈᓂᖅ ᓲᕐᓗ ᐊᑕᖏᕐᓗᓂ 

ᕿᒥᕐᕈᔭᐅᒻᒪᑦ. ᓇᐅᒃᑯᓕᒫᖅ 

ᐋᖅᑭᓱᖅᑕᐅᑲᓐᓂᕆᐊᖃᕐᒪᖔᖅ ᓇᓗᓇᐃᖅᑕᐅᓗᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ-ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᓪᓗ, 

ᒥᔅ ᑕᐅᑐᓐᖏ.  

 

ᐊᐱᖅᑯᑦ 150 - 5(2): ᑐᑦᑐᓕᕆᓂᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑖᔅᓱᒧᖓ ᐊᕙᑎᓕᕆᓂᕐᒧᑦ ᐆᒪᔪᓕᕆᓂᕐᒧᑦ. 

 

ᓯᕗᓪᓕᖅᐹᒥ ᐅᖃᐅᓯᕆᖅᑲᐅᔭᖏᑦ 

ᑲᒪᒋᑦᑎᐊᕋᓗᐊᖅᑕᒃᑲ, ᑭᓯᐊᓂ ᒪᓕᒐᖃᕋᑦᑕ 

ᐃᒪᓐᓇ ᓯᕗᓕᕗᑦ ᒪᑯᓂᖓ ᓂᕐᔪᑎᓂᒃ 

ᐊᓐᓇᒃᑑᒪᔾᔪᑎᖃᕋᒥᒃ ᒥᐊᓂᖅᓯᑦᑎᐊᖅᑐᐊᓘᓯᒪᖕᒪᑕ 

ᖃᓄᑐᐃᓐᓇᖅ ᐃᒃᓯᓐᓇᐃᕙᓐᖏᑦᓱᑎᒃ ᓂᕿᓂᒃ. 

ᑖᓐᓇ ᒪᓕᒐᕆᔭᐅᔪᖅ ᐃᒃᓯᓐᓇᐃᑐᐃᓐᓇᕈᕕᑦ 

ᓂᕿᓂᒃ, ᖃᔅᓰᖅᑕᖅᓱᓂ ᐊᑐᖅᑕᐅᓯᒪᕙ, ᐊᒻᒪ 

ᖃᔅᓯᑦ ᑖᔅᓱᒧᖓ ᖃᐅᔨᒪᕙᖃᐃ 

ᐊᑐᖅᑕᐅᓯᒪᖕᒪᖔᑕ ᐸᓯᔭᒃᓴᓐᖑᖅᑎᑦᑎᓯᒪᔪᖃᖅᐹ? 

ᑐᒃᑐᓂᒃ ᓂᕿᓂᒃ ᐃᒃᓯᓐᓇᐃᑐᐃᓐᓇᖅᓯᒪᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏᓛᒃ ᑖᒃᑯᐊ ᒫᓐᓇ ᑖᒃᑯᐊ ᓈᕼᐅᑎᑦ ᒫᓐᓇ 

ᐱᕼᐃᒪᓐᖏᑕᒃᑲ ᑭᕼᐊᓂ ᐅᖃᐅᑎᔫᓪᓗᐊᖅᑕᕋ 

ᑖᒃᑯᐊ ᐃᓄᐃᑦ ᐆᒪᔪᓕᕆᔨᒃᑯᓐᓄᑦ ᐅᖃᖅᐸᑕ ᑖᓐᓇ 

ᐃᒃᓯᓐᓇᐃᔪᖅ ᑖᓐᓇ ᖃᐅᔨᕼᐊᖅᑕᐅᓂᐊ, 

ᐅᕝᕙᓘᕝᕙ ᑖᒃᑯᐊ ᐆᒪᔪᓕᕆᔩᑦ ᑕᑯᒃᐸᑕ 

ᐃᒃᓯᓐᓇᐃᑕᐅᒥᐊᖅᑐᒥᒃ ᓂᕿᒥᒃ ᕼᐅᕈᖅᕼᐃᒪᔪᓂᒃ 

ᖃᐅᔨᕼᐊ`ᒫᕈᑉᑕᕐᒪ,ᑕ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᓯ 

ᒐᕙᒪᕗᒃ ᐊᒃᓱᕉᑎᖃᓪᓚᑦᑖᕐᒪᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᓐᖏᒃᓱᑎᒍᓪᓗ. ᐊᒥᕐᕋᐃᑦ 

ᐃᑳᓕᕌᖓᑕ ᑰᖕᒥᑦ ᐃᓄᐃᑦ ᒪᓕᒐᖃᖅᓯᒪᖕᒪᑕ 

ᓯᕗᓪᓕᖅᐹᒎᖅ ᑐᖁᑕᐅᔪᒃᓴᐅᓐᖏᑦᑐᑦ ᑐᒃᑐᐃᑦ. 

ᓱᒃᑰᒐᓗᐊᖅᐸᑕ, ᓱᓇᐅᒐᓗᐊᖅᐸᑕ 

ᑐᖁᑦᑕᕆᐊᖃᓐᖏᑕᖅᐳᑦ ᐃᑳᓕᖅᐸᑕ ᑰᖕᒥ, ᑖᓐᓇ 

ᓈᓚᐅᑎᒃᑰᕈᑕᐅᖃᑦᑕᖅᓯᒪᔪᖅ ᑲᖏᖅᖠᓂᕐᒥᑦ 

ᐊᒥᕐᕋᖃᓕᕌᖓ. ᑕᐃᒪᓕ ᑕᐃᒃᑯᐊ ᓲᖅ ᓄᓇᕗᑦ 

ᒐᕙᒪᒃᑯᑦ ᐆᒪᔪᓕᕆᔨᖏᑦ ᑕᐃᑲᓂ ᐊᒥᕐᕋᓂᒃ  

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᐳᒻᒥᓗᑎᒃ 

ᑐᖁᑦᑎᔭᕆᐊᖃᓐᖏᒻᒪᑦ ᐃᓄᖕᓂᒃ 

ᒥᐊᓂᖅᓯᖃᑦᑕᖏᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᐅᖃᖅᑏ, ᒫᓐᓇᐅᔪᖅ ᒐᕙᒪᑎᒍᑦ 

ᐱᓕᕆᐊᖃᕆᐊᕌᖓᑉᑕ ᐱᖁᔭᓂᒃ ᑖᓐᓇ ᐱᖁᔭᖅ 

ᑎᑎᕋᖅᕼᐃᒪᓗᓂ ᑭᕼᐊᓂ ᕼᐅᓇᓪᓚᑦᑖᖅ 

ᕼᐅᓇᐅᒻᒪᖔᑦ, ᐅᓇ ᐱᔭᐅᑦᑕᐃᓕᒻᒪᖔᖅ, ᖃᓄᖅ 

ᐱᒋᐊᖃᕐᒪᖔᑦ ᑎᑎᕋᖅᕼᐃᒪᓕᓂᖅ ᑭᕼᐃᐊᓂ 

ᐱᒋᐊᖃᕐᒪᑦ. ᒫᓐᓇᐅᔪᖅ ᐱᖁᔭᒃᑯᑦ 

ᑎᑎᕋᖅᕼᐃᒪᓐᖏᒻᒪᑦ ᑖᒃᑯᐊ ᑐᒃᑐᐃᑦ ᕼᐃᕗᓪᓖᑦ 

ᐃᑳᖅᑐᑦ ᐱᑕᖅᑕᐅᑦᑕᐃᓕᖕᒪᑕ. 

ᑐᕼᐅᒪᖕᒫᖅᑐᖓᑦᑕᐅᖅ ᑕᐃᒃᑯᐊ ᕼᐃᕗᓪᓕᕗᑦ 

ᐅᖃᕼᐅᓚᐅᕐᒪᑕ ᑖᒃᑯᐊ ᑐᒃᑐᒡᒎᖅ ᕼᐃᕗᓪᓕᖅᐹᒥ 

ᐱᔭᐅᑦᑕᐃᓕᓗᑎᒃ ᑐᕼᐊᖅᕼᐃᒪᔭᖃᑦᑕᐅᖅ, 

ᑭᕼᐃᐊᓂ ᐱᖁᔭᒃᑯᑦ ᒫᓐᓇ, ᐱᖁᔭᖅᑕᐃᑦᑐᖅ 

ᒐᕙᒪᒃᑯᑎᒍᑦ ᐱᖁᔭᖅᑕᐃᑦᑐᖅ ᑖᒃᑯᐊ ᑐᒃᑐᑦ ᑰᖕᒥ 

ᐃᑳᖅᑐᑦ ᕼᐃᕗᓪᓕᐅᔪᑦ ᐱᑕᖅᑕᐅᑦᑕᐃᓕᔪᑦ. ᒪ’ᓇ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑐᓴᐅᒪᑦᑎᐊᓂᕐᒪᑦ ᑐᓴᐅᒪᔭᑦᑎᓐᓂ. ᒪ’ᓇ. 

ᑕᐃᒪᓕ ᐊᐅᔭᖅ ᐊᒥᕐᕋᐃᑦ ᐃᑳᕐᓂᐊᓕᕐᒥᖕᒪᑕ.  

ᒥᓂᔅᑕᖃᐃ ᐊᖏᕋᔭᖅᐳᖅ ᑕᐃᒃᑯᐊ ᐆᒪᔪᓕᕆᔨᖏᑦ 

ᒐᕙᒪᒃᑯᑦ ᓇᐅᑦᑎᖅᑐᕐᔫᒥᓗᑎᒃ ᑖᔅᓱᒥᖓ 

ᐃᑳᓕᖅᐸᑕ ᑰᖕᒥ ᓇᐅᑦᑎᖅᑐᑐᐃᓐᓇᕐᓗᑎᒃ, 

ᐸᓯᔭᒃᓴᓐᖑᖅᑎᑦᑎᖏᓪᓗᑎᒃ ᑭᓯᐊᓂ ᑕᐃᑲᓃᓪᓗᑎᒃ 

ᖃᐅᔨᓴᕐᓗᑎᒃ ᑕᐅᑐᒋᐊᕐᓗᑎᒃ.  

 

ᑕᒪᓐᓇᖃᐃ ᐊᖏᕐᕋᕕᒋᓇᔭᖅᐹ ᖃᐅᔨᓐᓇᓕᖅᑐᖅ 

ᐅᑉᓗᒥ ᑐᒃᑐᖁᑎᕗᑦ ᑭᒃᑯᑐᐃᓐᓇᑦᑎᐊᕐᓄᑦ 

ᑐᖁᕋᖅᑕᐅᑐᐃᓐᓇᓕᖅᑐᑦ ᖃᓄᑐᐃᓐᓇᖅ ᑮᓇᐅᔭᖅ 

ᐱᔾᔪᑕᐅᓪᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ 

ᑖᒃᑯᐊ ᑐᒃᑐᑦ ᑰᖕᒥ ᐃᑳᖅᑐᑦ ᑰᑦ 

ᐊᒥᕼᐅᒃᑎᐊᒥᐊᖑᑎᓪᓗᒋᑦ ᐆᒪᔪᓕᕆᔩᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᔨᖏᑦ ᐊᒥᕼᐆᖏᒫᖅᑐᑎᒃ ᑖᒃᑯᐊ 

ᒥᐊᓂᖅᕼᐊᓂᖅ ᐊᔪᕋᔭᕐᒪᑕ ᐅᕝᕙᓘᕝᕙ 

ᑕᐅᑐᐊᓂᖔᖅ ᐊᔪᕋᔭᖅᑰᕐᒪᑕ. ᐊᒻᒪ ᕼᐅᓇᒥᒃ 

ᒥᐊᓂᖅᕼᐃᒐᔭ’ᒪᖔᑕ ᓇᓗᔪᒍᑦ ᒫᓐᓇ. ᒫᓐᓇᐅᔪᖅ 

ᑎᑎᖅᑲᒃᑯᑦ ᐱᖁᔭᖅ ᑕᐃᑦᑑᖕᒪᑦ ᑖᒃᑯᐊ ᑰᖕᒥ 

ᐃᑳᖅᑐᑦ ᐱᑕᖅᑕᐅᑦᑕᐃᓕ’ᒪᑕ. ᑖᒻᓇ 

ᑭᐅᔫᓪᓗᐊᖅᑕᕋ. ᒫᓐᓇ ᓇᐅᒃ ᐊᖏᓐᖏᑦᑐᖓ 

ᑖᑉᑯᐊ ᑰᓗᒃᑖᑦ ᑕᕼᐃᕋᓗᒃᑖᑦ ᒥᐊᓂᕆᔭᐅᓂᐊᕐᒪᑕ 

ᐆᒪᔪᓕᕆᔨᒃᑯᓐᓄᑦ ᐃᑳᓕᖅᑎᓪᓗᒋᑦ. ᒪ’ᓇ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ, 

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᓐ. 

 

ᐊᐱᖅᑯᑦ 151 - 5(2): 

ᐱᕋᔭᔾᔪᑕᐅᔪᓐᓃᖅᑎᑕᐅᓂᖓ ᒥᐅᕆᐅᐊᓇ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᖅᑲᖅᑐᐃᔪᓕᕆᔨᒃᑯᑦ 

ᒥᓂᔅᑕᖓ ᐊᐱᕆᕼᐅᐊᖅᖢᒍ ᓂᑯᕕᑦᑐᖓ 

ᐅᖃᖅᑎᑦᓯᔩ.  

 

ᑕᒪᒃᑯᐊ ᐋᓐᖓᔮᕐᓇᖅᑐᑦ ᐅᔭᕋᐃᑦ ᕼᐅᓇᒎᖅ, 

ᓱᓪᕋᖕᓇᖅᑐᑦ ᖃᐅᔨᒪᓗᒃᑖᕋᑉᑕ ᒐᕙᒪᑐᖃᒃᑯᑦ 

ᒪᓕᒐᕐᔪᐊᕐᒥ ᐋᖅᑭᒃᕼᐅᐃᕼᐃᒪᖕᒪᑕ 

ᐊᑐᐃᓐᓇᕈᖅᑎᑕᐅᓂᐊᕐᓗᑎᓪᓗ ᑲᓇᑕᒥᐅᑕᓗᒃᑖᓄᑦ 

ᖃᐅᔨᒪᒐᑉᑕ. ᐃᕼᐃᒪᖅᑯᓐᖏᒃᕼᐅᑕ 

ᒪᓕᒐᓕᐅᖅᑎᐅᕋᓗᐊᕋᑉᑕ, ᐄ. ᐊᖏᖅᕼᐃᒪᒍᑉᑎᒍ 

ᐊᖏᖅᕼᐃᒪᓐᖏ-ᐃᑲᔪᖅᑐᕈᑉᑎᒍ 

ᐃᑲᔪᖅᑐᓐᖏᒃᑯᑦᑎᒍᑦ ᓈᓚ’ᓚᓐᖏᒻᒥᖕᒪᑕ 

ᒐᕙᒪᑐᖃᒃᑯᑦ ᖃᐅᔨᒪᒐᑉᑕ.  

 

ᑭᕼᐃᐊᓂ ᖃᐅᔨᒪᒋᐊᖃᖅᖢᑕᒡᓗ ᖃᐅᔨᒪᓗᒃᑖᕋᑉᑕ 

ᑕᒪᓐᓇ ᑮᓇᐅᔭᓕᐅᕈᑕᐅᑦᑕ’ᒪᑦ ᓄᓇᓕᑦᑎᓐᓂ. 

ᑕᒪᒃᑯᓂᐊ ᓂᐅᕕᐊᒃᕼᐊᖃᕼᐅᖅᑐᑦ ᖃᑉᓗᓈᑐᑦ 

ᐋᓐᖓᔮᕐᓇᖅᑐᓂᒃ ᓂᐅᕕᐊᒃᓴᖃᓲᑦ 

ᖃᑉᕼᐃᐊᕈᓐᓈᕐᔫᓐᓇᕐᓕᕐᒪᑕ ᓄᓇᕗᑉ ᐃᓗᐊᓂ 

ᑲᑎᓗᒃᑖᖅᖢᒋᑦ. ᑮᓇᐅᔭᕐᒥᓪᓗ ᐊᖏᔪᒥᒃ, ᑕᐃᒪ 

ᑮᓇᐅᔭᓕᐅᖅᑕᖅᐳᑦ. ᑕᒪᓐᓇ 

ᐸᕼᐃᔭᐅᓐᓇᕈᓐᓃᖅᐸᑦ, ᐅᔭᕋᒃ, ᖃᓄᑭᐊᖅ ᒥᓂᔅᑕ 

ᓂᕆᐅᒃᐸ ᑖᒃᑯᐊ ᒫᓐᓇ ᓂᐅᕐᕈᑎᖃᑦᑕᖅᑐᑦ 

ᐅᔭᕋᖕᒥᒃ, ᖃᓄᑭᐊᖅ ᓂᕆᐅᑉᐸ 

ᖃᓄᐃᓕᐅᕈᒫ’ᒪᖔᑕ ᐊᒻᒪ ᐃᖅᑲᖅᑐᐃᕝᕕᐅᑉ 

ᐃᓗᐊᓄᑦ ᐃᓕᔭᐅᒐᔪᓐᖏᓂᖅᕼᐊᐅᓂᐊᖅᐹᑦ 

ᑎᒍᔭᐅᑦᑕᖅᑐᑦ ᐊᒥᕼᐅᓐᖑᕐᓂᐊᖅᐹᑦ ᖃᓄᖅ 

ᓂᕆᐅᒃᐸᑦ ᓄᓇᕗᑉ ᐃᓗᐊᓂ ᑕᒪᓐᓇ 

ᐊᑐᐃᓐᓇᕈᖅᑎᑕᐅᕼᐃᒪᓕᖅᐸᑦ, ᐃᓛᒃ 

ᐸᕼᐃᔭᐅ’ᓇᕈᓐᓃᖅᐸᑦ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) 

ᖃᓄᐃᓐᓂᐊᕐᒪᖔᑦ ᐅᓇ ᐊᐱᕆᖕᒪᑦ. 

ᖃᓄᐃᑦᑑᓂᐊᕋᓱᒋᕕᐅᒃ-ᓚᓯᒪᖕᒪᓄᓇ. 

ᑭᓱᑐᐃᓐᓇᕐᓂᒡᓗ ᒪᑐᐃᖓᓪᓗᓂ ᑕᐃᓐᓇ 

ᐊᐱᖅᑯᑎᒋᔭᖓ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ 

ᒥᓂᔅᑕ ᐃᖃᓪᓗᐊᖅ ᑭᐅᔪᒪᒍᓂ, ᑭᐅᔪᓐᓇᖅᑎᑉᐸᕋ. 

(ᑐᓴᔨᑎᒎᕈᓐᓃᖅᑐᖅ) ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᑖᔅᓱᒧᖓ ᑭᐅᔪᒪᒍᕕᑦ ᐱᕕᖃᖅᑎᑉᐸᒋᑦ, 

ᐃᓱᒪᖅᓱᖅᑎᑉᐸᒋᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ 

ᑭᐅᓪᓚᕆᒍᓐᓇᓐᖏᑕᒋᑦ ᐱᓕᕆᕝᕕᒃᐳᑦ 

ᒪᓕᒐᓕᕆᔨᒃᑯᑦ ᐊᒻᒪᓗ ᐸᓖᓯᒃᑯᑦ ᑕᐃᒃᑯᐊ 

ᐃᖅᑲᓇᐃᔭᖃᑎᒌᖕᒪᑕ. ᐅᐸᓗᖓᐃᖅᐸᓪᓕᐊᔪᒍᑦ 

ᑕᐃᒃᑯᐊ ᐅᔭᕋᐃᑦ ᓱᕐᕋᖕᓇᖅᑐᑦ ᐱᖁᔭᕐᔪᐊᖅ 

ᑕᐃᓐᓇ ᐊᓂᒍᖅᑕᐅᒃᐸᑦ. ᒫᓐᓇ ᒪᓕᒐᕋᓛᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ. ᑕᐃᒪᐃᓕᓗᖓ ᑭᓯᐊᓂ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᓇᓗᓇᐃᑲᐃᓐᓇᕐᓚᒍᐊᐃᑦ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐃᓚᒋᐊᕈᑎᒐ. ᑕᐃᓐᓇ 

ᑕᐃᒃᑯᐊ ᓂᐅᕐᕈᑎᖃᖅᐸᒃᑐᑦ ᓄᓇᕗᒻᒥ 

ᐱᔾᔪᑎᒋᓪᓗᒋᑦ, ᑖᒃᑯᐊ ᒪᓕᒐᓕᕆᔨᒃᑯᑦ ᖃᐅᔨᒪᕚᑦ 

ᖃᔅᓯᑦ ᓂᐅᕐᕈᑎᖃᖃᑦᑕᕐᒪᖔᑦ ᑕᒪᒃᑯᓂᖓ 

ᓱᕐᕋᖕᓇᖅᑐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᒪᐃᓐ ᐊᐱᖅᑯᑎᒋᔭᕐᓂ. ᒫᓐᓇ ᐃᓗᓕᑯᓘᔭᖏᓐᓂᒃ 

ᐱᓯᒪᓐᖏᓐᓇᑕ. ᒪᓕᒐᓕᐅᖅᑎᐅᑉ ᐱᔪᒪᒃᐸᒋᑦ ᓱᓕ 

ᑐᓐᓂᖅᑯᑎᒋᓂᐊᖅᐸᒃᑲ ᖃᐅᔨᒍᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑕᒪᓐᓇ 

ᐃᕼᐅᒫᓘᑎᒋᒐᒃᑯᖏᓛᖅ ᐅᑯᐊ ᑮᓇᐅᔭᕐᒥᒃ 

ᐱᔾᔪᑎᖃᖅᖢᑎᒃ ᓂᐅᕕᐊᒃᓴᖃᖅᑕ’ᒪᑕ. 

ᓇᓗᓇᖅᑑᔭᓐᖏᖦᖢᓂᓗ. ᑕᐃᒪ ᐊᕼᐃᐊᓂᒃ 

ᑮᓇᐅᔭᓕᐅᕈᑎᒃᕼᐊᒥᒃ ᕿᓂᐊᖅᕼᐃᓐᓇᕈᒫᕐᒪᑕ. 

ᐅᕙᒍᑦ ᓄᓇᓕᒻᒥᕼᐃᐅᖅᑐᑎᒍᑦ ᖃᓄᖅ 

ᓂᕆᐅᖕᓂᐊᓕᖅᐱᑕ? ᐅᑯᐊ ᐱᓕᕆᕕᒃᑯᑦ ᑕᒪᒃᑯᐊ 

ᒥᒃᓵᓄᑦ ᖃᐅᔨᒪᔪᕐᔪᐊᖑ’ᒪᑕ. ᑕᒪᒃᑯᓇᖓᓪᓕ 

ᐋᖓᔮᕐᓇᖅᑐᓂᒃ ᐱᔾᔪᓐᓂᖅᑲᕐᓂᑦ, ᖃᓪᓗᓈᑐᑦ 

(ᑐᓵᔨᑎᒍᑦ) ᑭᒥᖅᑯᖅᑐᓂᖅᓴᐃᑦ ᐋᖓᔮᕐᓇᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐅᕝᕙᓘᓐᓃᑦ ᐃᒥᐊᓗᖕᓂᒃ 

ᐊᒥᕼᐆᓂᖅᕼᐊᓂᒃ ᓂᐅᕐᕈᑎᖃᖅᑕᕈᒫᖅᑰᕐᒪᑕᓕ 

ᐃᕼᐅᒪᒋᔭᖃᐅᔭᕋᒪ.  

 

ᑕᒪᓐᓇᓕ ᐱᓕᕆᕕᒃᑯᑦ ᕼᐅᓇᓂᑦ ᓂᕆᐅᒃᐸᑦ 

ᑕᒪᒃᑯᓂᖓ ᕼᐃᑎᓂᖅᕼᐊᓂᒃ ᐋᖓᔮᕐᓇᖅᑐᓂᒃ 

ᓂᕆᐅᒃᐹᑦ? ᑕᒪᓐᓇ ᐊᑐᐃᓐᓇᕈᖅᑎᑕᐅᒪᓕᖅᐸᑦ 

ᑲᓇᑕᓗᒃᑖᒥ ᓂᕆᐅᖕᓂᖅᐸᑕᓪᓗ, ᖃᓄᖅ ᐸᕐᓇᒃᐸᑦ, 

ᖃᓄᖅ ᐸᕐᓇᖕᓂᐊᕐᒪᖔᑕ ᑐᕼᐊᕈᐊᖅᖢᖓ. 

ᐅᖃᖅᑎᑦᑎᔩ, ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖅᑲᐅᔭᐃᑦ 

ᓯᕗᓪᓕᖅᐹᑦ ᐃᒪᐃᓐᓂᐊᕋᓱᒋᖕᒪᖔᑦ-ᓚᓯᒪᖅᑲᐅᖕᒪ 

ᑭᓯᐊᓂ ᓂᐅᕐᕈᑎᖃᕐᓂᖅ ᐃᒥᐊᓗᖕᓂᒃ ᐊᒻᒪᓗ ᒪᑯᐊ 

ᓴᓐᖏᓂᖅᓴᐃᑦ ᓱᕐᕋᖕᓇᖅᑐᖅ ᐱᔾᔪᑎᒋᓪᓗᒋᑦ, 

ᐱᓕᕆᕝᕕᒃᐳᑦ ᐊᒃᓱᕈᓪᓚᕆᒃᖢᑎᒃ ᐃᖅᑲᓇᐃᔭᖅᑐᑦ. 

ᑕᐃᒃᑯᐊ ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᖕᓂᒃ 

ᐅᕝᕙᓘᖕᓂᑦ ᒪᑯᓂᖓ ᓱᕐᕋᖕᓇᖅᑐᓂᒃ 

ᓴᓐᖏᓂᖅᓴᓂᒃ, ᖃᐅᔨᓴᖅᑕᐅᕙᓪᓕᐊᔪᑦ ᒫᓐᓇ, 

ᐊᒻᒪᓗ ᐅᖃᖅᑲᐅᒐᒪ ᑕᐃᒪ ᐃᓗᓕᑯᓘᔭᖏᓐᓂᒃ 

ᐱᓯᒪᔪᓂᒃ ᐱᓯᒪᓐᖏᑦᑐᖓᐅᒐᓗᐊᖅ ᑭᓯᐊᓂ ᑖᔅᓱᒪ 

ᒪᓕᒐᓕᐅᖅᑎᐅᑉ ᓱᓕ ᐱᔪᒪᒃᐸᖏᑦ ᐱᓯᒪᓕᕈᒃᑭᑦ 

ᑐᓐᓂᖅᑯᑎᒋᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐊᐃᕕᓕᒻᒧᑦ, 

ᒥᔅᑐ ᓇᑦᓯᖅ.  

 

ᐊᐱᖅᑯᑦ 152 - 5(2): 

ᐳᔫᓗᐊᖅᑕᐃᓕᑎᑦᑎᓂᕐᒧᑦ ᐱᒋᐊᖅᑎᑕᐃᑦ 

(ᓇᑦᓯᖅ) 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ, ᐃᓕᑕᕆᒃᑲᓐᓂᕋᒻᒪ 

ᑖᔅᓱᒪ ᓱᕐᕋᕐᓇᖅᑑᑉ ᒥᒃᓵᓄᑦ 

ᐊᐱᖅᓱᕐᓂᐊᖅᑲᐅᒐᓗᐊᕋᒪ. ᒐᕙᒪᓕᕆᔨᒃᑯᑦ 

ᒥᓂᔅᑐᖓ ᐊᐱᕆᔪᒪᓪᓗᖓ. 

 

ᑕᒪᓐᓇᑦᑕᐅᖅ ᐳᔪᕐᓗᐊᓗᒃ ᓄᓇᓕᖕᓄᑦ 

ᐳᔪᐊᓘᖃᑦᑕᕐᓂᐊᓕᕐᒪᑦ ᑕᒪᓐᓇᑦᑕᐅᖅ 

ᓱᕐᕋᖕᓇᖅᑐᐊᓘᖕᒪᑦ, ᐅᖃᖅᑏ. 

 

>>ᐃᓪᓚᖅᑐᑦ 

 

ᑕᐃᒪ ᓇᐅᔮᓃᒃᓱᖓ ᑕᒪᐅᓐᖓᕐᓇᓵᕐᓂᑦᑎᓐᓂᒃ, 

ᐅᖃᖅᑏ, ᑲᑎᒪᖃᑎᒋᓚᐅᕋᒃᑭᑦ ᑕᐃᒃᑯᐊ ᕼᐋᒻᓚᒃᑯᑦ 

ᐳᔪᐊᓘᖃᑦᑕᕐᒥᖕᒪᑕᑦᑕᐅᖅ ᑕᐃᓐᓇ ᓄᓇᓕᖓ. 

ᑖᓐᓇᖃᐃ ᓇᐅᔮᑦ ᐸᕐᓇᒍᑕᐅᓯᒪᕚ ᑕᒪᓐᓇ 

ᓱᕐᕋᖕᓇᖅᑐᖅ ᐳᔪᕐᓗᒃ ᓄᓇᓕᖕᓂ 

ᐱᓕᕆᐊᕆᔭᐅᓂᐊᖅᐸᖃᐃ ᐊᐅᔭᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᒐᕕᑦ. ᑖᒃᑯᐊ 

ᓄᓇᓖᑦ ᑮᓇᐅᔭᓂᒃᑕᐅᖃᑦᑕᕐᒪᑕ 

ᐊᐅᓪᓛᕈᑎᒃᓴᖏᓐᓄᑦ ᑖᒃᑯᐊ ᐳᔪᕐᓗᒌᒃᑯᑏᑦ 

ᒥᒃᓵᓄᑦ ᓄᓇᓖᑦ ᑎᑭᓴᐃᕙᒃᖢᑎᐅᖕᒪᑦ. 

 

ᑖᒃᑯᐊ ᓇᐅᔮᕐᒥᐅᑦ ᕼᐋᒻᓚᒃᑯᖏᑦ 

ᐳᔫᒃᑲᓗᐊᕇᒃᑯᑎᑖᓚᐅᕐᓂᖅᐸᑕ, ᐄ, 

ᐃᓕᐅᖅᑲᐃᓇᔭᖅᑐᒃᓴᐅᕗᑦ ᐊᐅᔭᖅ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᒐᕙᒪᓕᕆᔨᒃᑯᑦ 

ᑮᓇᐅᔭᒥᒃ ᑐᓂᓯᖃᑦᑕᖅᑐᑦ ᑐᓴᖅᑑᔭᕋᒃᑯ ᑕᒪᔅᓱᒪ  

ᐳᔪᐊᓘᖃᑦᑕᖅᑑᑉ ᒥᒃᓵᓄᑦ 

ᐳᔫᓗᐊᖅᑕᐃᓕᑎᑦᑎᓂᕐᒧᑦ ᑮᓇᐅᔭᕐᒥᒃ 

ᓴᓂᕐᕙᐃᓯᒪᖃᑦᑕᖅᑐᑦ ᑐᓂᓯᖃᑦᑕᖅᑐᑦ 

ᕼᐋᒻᓚᒃᑯᖏᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ, ᒪᒥᐊᓇᖅ. ᐄ, ᑖᒃᑯᐊ ᕼᐋᒻᒪᓚᒃᑯᑦ 

ᑮᓇᐅᔭᓕᖅᑕᐅᖃᑦᑕᕐᒪᑕ ᐊᐅᓪᓛᕈᑎᒃᓴᖏᓐᓄᑦ 

ᑕᕝᕙᓂ ᑮᓇᐅᔭᓕᒃᑕᐅᖃᑦᑕᕐᓂᖏᑕ 

ᐃᓗᐊᓂᐅᖃᓯᐅᑎᖃᑦᑕᕐᒪᑕ ᑕᒪᒃᑯᐊ ᓄᓇᓕᖕᒧᑦ 

ᑐᕌᖅᑐᑦ. ᑕᒪᓐᓇ ᑕᐃᑰᓇ ᑮᓇᐅᔭᓂᒃᓯᒪᖃᑦᑕᖅᑐᑦ. 

ᓱᓇᓪᓚᑦᑖᑯᓗᖕᒧᑦ ᐊᑐᕐᓂᐊᕐᒪᖔᔾᔪᒃ 

ᐃᓱᒪᖅᓱᖃᑦᑕᕐᒪᑕ  

ᐳᔪᐃᕇᒃᑯᑎᑖᕐᓂᐊᕐᓂᖅᐸᑕ ᐄ ᑕᐃᑰᓇ ᐊᑕᐅᓯᒃᑯᑦ 

ᑮᓇᐅᔭᒃᑰᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ 

ᓇᐅᔮᓃᓛᖏᓐᓇᒪ 

ᐊᖏᒡᓕᕙᓪᓕᐊᓕᒃᓯᒪᔪᒻᒪᕆᐊᓘᖕᒪᑦ ᑖᒃᑯᐊᓗ 

ᑮᓇᐅᔭᐃᑦ ᕼᐋᒻᓚᒃᑯᖏᓐᓅᖅᑕᐅᖃᑦᑕᖅᑐᐃᑦ 

ᐃᓄᖅᓯᖃᑦᑕᕐᒪᑕ ᐅᕗᓐᖓᕋᔭᖅᑑᒐᓗᐊᓂᒃ 

ᐊᒥᓱᓗᐊᖑᓕᕌᖓᑕ ᑖᓐᓇ ᐱᓕᕆᐊᕆᔪᒪᔭᕋᓗᐊᖓ 

ᐱᓕᕆᐊᕆᔪᓐᓃᖅᓱᓂᔾᔪᒃ. ᐃᑲᔪᕈᓐᓇᕋᔭᖅᐸᖅᑲᐃ 

ᐊᐅᔭᖅ ᑖᒃᑯᐊ ᑐᒃᓯᕋᒃᑲᓐᓂᕐᓂᖅᐸᑕ ᑕᒪᔅᓱᒪᑉ 

ᒥᒃᓵᓄᑦ ᒐᕙᒪᓕᕆᔨᒃᑯᑦ ᓇᐅᔮᑉ ᐳᔪᐊᓗᐊᑕ 

ᒥᒃᓵᓄᑦ? ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑕᒪᓐᓇ ᐳᔪᐊᓗᖏᓛᒃ 

ᐅᐊᑲᓪᓚᐅᓕᖃᑦᑕᕐᒪᑦ ᐃᓚᖏᑦ ᓄᓇᒃᑰᕈᑏᑦ 

ᓯᕗᓂᑦᑎᐊᑯᓗᓐᓃᑦᑑᒐᓗᐊᑦ 

ᑕᑯᒃᓴᐅᔪᓐᓃᖅᐸᒃᖢᑎᒃ, 

ᐊᐳᖅᑕᐅᑲᓴᖕᓇᖃᖅᑕᖅᖢᓂᓘᓐᓃᑦ ᐹᕆᐊᖅᑐᓂᒃ 

ᓱᓇᐅᕝᕙ ᓄᓇᒃᑰᕈᑎᑕᖃᖅᑲᐅᓐᓂᖅᑎᓪᓗᒍ.  

ᑕᐃᒪᓐᓇᐃᑦᑑᖕᒪᑦ ᑕᒪᓐᓇ ᐳᔫᖃᓗᐊᕇᑯᑎᓂᒃ 

ᖃᐅᔨᓴᖅᑑᒐᓗᐊᓂᓛᒃ ᓇᓪᓕᐊᒃ ᐱᐅᓂᖅᓴᐅᖕᒪᖔᑦ 

ᐃᓚᖏᑦ ᐸᓂᐊᓪᓚᒡᓗᑎᒡᓗ ᐃᓚᖏᓪᓗ 

ᓱᕙᓕᑭᐊᖑᔮᖅᑑᔭᖅᐸᒃᖢᑎᐅᖕᒪᑦ. ᑕᒪᓐᓇ 

ᖃᓄᖅᑑᕈᑎᒌᓐᓇᖃᑦᑕᕐᓂᐊᖅᐸᕗᑦ 

ᓄᓇᓖᓪᓗ ᖃᓄᖅ 

ᐳᔪᖃᓐᖏᓐᓂᖅᓴᐅᓕᕋᔭᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ-ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ.  

 

ᐊᐱᖅᑯᑦ 153 - 5(2): ᑐᑦᑐᓕᕆᓂᖅ 

(ᑕᐅᑐᓐᖏ) 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ, 

ᐃᓕᑕᕆᒃᑲᓐᓂᕋᖕᒪ. ᐊᕙᑎᓕᕆᓂᕐᒧᑦ ᒥᓂᔅᑕᒧᑦ. 

 

ᐅᖃᖅᑕᐅᔪᖓ ᐊᑕᐅᓯᕐᒥᒃ ᑰᖕᒥᒃ ᑕᒫᓂ 

ᑲᖏᖅᖠᓂᕐᒥ ᖃᓂᑦᑐᖅ 5 ᒥᓂᔅᓯᑐᐃᓐᓇᖅ 10 

ᒥᓂᔅᓯᑐᐃᓐᓇᖅ ᐊᖏᕐᕋᕐᓄᑦ ᐃᑳᕈᑕᐅᖃᑦᑕᖅᑐᖅ. 

ᑕᒪᕐᒥᓗᒃᑖᕌᓗᒃ ᑰᖕᓂᒃ ᐅᖃᐅᓯᖃᖅᑲᐅᓐᖏᑦᑐᖓ, 

ᑖᓐᓇ ᓇᓗᓇᐃᕆᐊᑐᐃᓐᓇᖅᑕᕋ. ᐅᖃᖅᑎᑦᑎᔩ, 

ᑕᐃᒫᖅᑐᖓ.  

 

ᐅᖃᖅᑎ: ᖁᔭᓐᓇᒦᒃ. ᒥᔅ ᑕᐅᑐᓐᖏ, ᑖᓐᓇ 

ᐊᐱᖅᑯᑕᐅᓐᖏᒻᒪᑦ, ᑐᓴᕈᑎᑐᐃᓐᓇᐅᖕᒪᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑎᖁᑎᖃᕈᓐᓃᕋᒪ. 

ᑲᑎᒪᔾᔪᑎᑦᑎᓐᓄᑦ ᑲᔪᓯᓚᐅᖅᑕ. ᑲᑎᒪᔾᔪᑎᑦᑎᓐᓄᑦ. 

7. ᑎᑎᖅᑲᑎᒍᑦ ᐊᐱᖅᑯᑎᑦ. 8. ᑎᑎᖅᑲᑎᒍᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 9. ᑭᐅᔾᔪᑎᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. 11. ᑭᐅᔾᔪᑎᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕌᖑᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒥᓂᔅᑕ 

ᐊᐅᓚᑦᑎᔨᒃᑯᓐᓄᑦ ᒐᕙᒪᓕᕆᔨᒃᑯᓐᓄᓪᓗ, ᒥᓂᔅᑕ 

ᖁᐊᓴ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 035 - 5(2): 2017-

2018 ᐊᕐᕌᒍᑕᒫᑦ ᐅᓂᒃᑳᖅ ᐆᒻᒪᖅᑯᑎᑦ 

ᐊᑭᒋᔭᐅᔪᒪᔪᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

(ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᑯᐊ 2017-18 ᐊᕐᕌᒍᑕᒫᖅᓯᐅᑏᑦ  



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᑦ ᓴᖅᑭᑕᒃᑲ ᐆᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔩᑦ 

ᑲᑎᒪᔨᖏᓐᓃᓐᖔᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ, 

ᓯᕗᓕᖅᑎ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 036 - 5(2): ᑐᒃᓯᕋᐅᑎᒃ 

ᑯᐃᓐ ᓇᓪᓕᐅᓂᖅᓯᐅᖅᑕᐅᓂᖓᓄᑦ 

ᐃᓕᓴᕆᔭᐅᔾᔪᑎᒃ ᐊᒧᔭᐅᖁᓪᓗᒍ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᑖᓐᓇ ᓴᖅᑭᓐᓂᐊᓕᕐᒥᔭᕋ ᑖᓐᓇ ᑎᑎᖅᑲᖅ 

ᑖᔅᓱᒧᖓ ᒪᑖᒻ ᐃᒫᓄᐃᐅᓪ ᓴᑑᔅ, ᑖᓐᓇ ᐊᒡᓚᒃᑎᑉ 

ᑐᖏᓕᐊ, ᐊᒻᒪᓗ ᑐᖏᓕᐊ ᕼᐃᐅᕈᑦ ᓵᓐᓱᓗᕐ. 

ᑖᓐᓇ ᐱᔾᔪᑎᒋᓪᓗᒍ ᐃᓕᑕᕆᔭᐅᔾᔪᑕᐅᓚᐅᖅᑐᖅ 

ᐅᔭᒥᒃᑕᐅᓪᓗᓂ ᑖᔅᓱᒧᖓ ᓄᓇᕗᒻᒥᐅᑕᕐᒪᑦ, ᐊᐃᒃ 

ᕼᐅᓕᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ, 

ᓯᕗᓕᖅᑎ ᖁᐊᓴ. 

 

ᓴᖅᑭᑕᐅᔪᖅ ᑎᑎᖅᑲᒃ 037 - 5(2): ᐅᓂᒃᑳᖅ 

ᐱᔾᔪᑎᓕᒃ ᐃᑲᔫᓯᐊᖑᔪᓄᑦ ᒥᓂᔅᑕᐅᔪᓄᑦ 

ᒥᓂᔅᓴᐃᑦ ᐅᑲᔫᓯᐊᖅᑕᐅᓂᖏᑕ ᐊᑐᐊᒐᐃᑦ 

ᐊᑖᒍᑦ (ᖁᐊᓴ) 

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓪᓗᒥ ᓴᖅᑭᑎᑦᑎᕗᖓ ᐅᓂᒃᑳᓕᐊᖅ 

ᐱᔾᔪᑎᖃᖅᑐᖅ ᐃᑲᔫᑎᑖᕈᑕᐅᓚᐅᖅᑐᓄᑦ ᒥᓂᔅᑕᓄᑦ 

ᒥᓂᔅᑕᓄᑦ ᐃᑲᔫᑎᑖᖏᑕ ᐊᑕᐅᒐᐅᑉ ᐊᑖᒍᑦ 

ᐊᕐᕌᒍᒧᑦ ᐃᓱᓕᓐᓂᖃᖅᑐᒥᒃ ᒫᑦᓯ 31, 2017. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐊᐱᕆᔪᖓ 

ᐊᖏᖅᑕᐅᕈᐊᖅᑐᖓ ᐅᓪᓗᕈᒥᑕᕐᓂᕐᒧᑦ 

ᓄᖅᑲᖅᑑᓪᓗᐊᕐᒪᖔᑦᑕ ᒫᓐᓇ, ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ: ᒥᔅᑐ ᒪᐃᓐ, 

ᐅᕙᓃᒃᑲᑦᑕ 13, ᓴᖅᑭᑕᐅᓂᑦ ᑎᑎᖅᑲᑦ. ᑕᕝᕙᓂ 

ᐃᓱᓕᑦᑎᓂᑦᑎᓐᓂ 14−ᒧᐊᖏᓐᓂᑦᑎᓐᓂ 

ᐊᐱᕆᓇᓱᑉᐱᑦ ᒫᓐᓇ ᓂᕆᔨᐊᖅᑐᕈᒪᓪᓗᑏᑦ? ᐅᐊᑦᓯ 

ᐅᔾᔨᕆᔪᒪᓪᓗᒍ ᓂᕆᔭᖅᑐᕈᒪᓂᕐᒧᑦ. ᒥᔅᑐ ᒪᐃᓐ, 

ᓱᓕ ᐱᕕᖃᑲᓪᓚᒃᑲᑦᑕ ᐅᑯᐊ 

ᐱᔭᕇᖅᐹᓪᓕᕈᓐᓇᖅᑰᕋᑦᑎᒍ 

ᐅᓪᓗᑯᑖᒑᓘᓂᐊᕐᒥᒻᒪᑦ. 

 

ᒫᓐᓇ ᑲᑎᒪᔾᔪᑎᔅᓴᑦᑎᓐᓄᑦ ᑲᔪᓯᓂᐊᖅᑐᒍᑦ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᐊᕐᕕᐊᑦ 

ᐅᐊᒻᖓᒧᑦ−ᑎᑭᕌᕐᔪᐊᒧᑦ, ᒥᔅᑐ ᒪᐃᓐ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 4(2): ᓄᖅᑲᖓᑯᑖᕐᓂᖅ - 

ᖃᐅᔨᒃᑲᐃᒍᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

(ᑐᓵᔨᑎᒍᑦ) ᖃᐅᔨᒃᑲᐃᕗᖓ ᐱᖓᔪᐊᖑᓕᖅᐸᑦ ᔫᓂ 

13, 2018 ᐆᒥᖓ ᐱᖁᔨᕗᖔᕈᑎᒥᒃ ᓅᑦᑎᓛᕋᒪ: 

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒡᒍᕐᒧᑦ, ᒪᓕᒃᖢᒍ ᒪᓕᒐᖅ 3, 

ᒪᓕᒐᓕᐅᕐᕕᒃ ᐃᓱᓕᑉᐸᑦ ᑲᑎᒪᕐᔪᐊᕐᓂᕐᒥᒃ 

ᐃᓱᓕᑦᑎᐊᕐᓂᐊᕐᒪᑦ ᑲᑎᒪᓂᕆᔭᖓ ᑎᑭᓐᓇᓱᖕᓂᖓ 

ᐊᒃᑑᕝᕙ 23, 2018.  

 

ᐅᖃᖅᑏ, ᓈᒻᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑎᒐ ᐅᓪᓗᒥ  

ᐱᓕᕆᐊᕆᒐᑦᑎᒍᑦ. ᖁᔭᓐᓇᒦᒃ, ᐅᖃᑦᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. ᑲᔪᓯᓗᑕ. 15. 

ᐱᖁᔨᕗᖔᕐᓂᐊᕐᓂᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ. 

16. ᐱᖁᔨᕗᖔᕈᑎᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ 

ᐊᖏᖅᑕᐅᕼᐅᐊᕋᓗᐊᖅᖢᖓ ᐊᐱᕆᕗᖓ ᑖᓐᓇ 

ᐱᖁᔨᕗᖔᕈᑦ ᐅᑉᓗᒥ ᐱᓕᕆᐊᕆᕈᐊᖅᖢᒍ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᓄᖕᒪᑦ 

ᑖᓐᓇ ᐱᖁᔨᕗᖔᕈᑦ ᐅᓪᓗᒥ 

ᐱᓕᕆᐊᕆᔪᒪᓪᓗᓂᐅᒃ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ. ᑲᔪᓯᓚᐅᕆᑦ, ᒥᔅᑕ ᒪᐃᓐ. 

 

ᐱᒋᐊᖅᑎᑕᖅ 009 - 5(2): ᓄᖅᑲᖓᑯᑖᕐᓂᖅ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

 

ᑕᐃᒪ ᒫᓐᓇ ᓅᑦᓯᒋᐊᖅᐳᖓ, ᑐᒡᓕᔭᐅᓪᓗᖓ 

ᐊᒡᒍᒧᑦ ᒪᓕᒐᓕᐅᖅᑎᐅᔪᒧᑦ, ᑖᒻᓇ ᐱᖁᔭᖅ 3 

ᒪᓕᒃᖢᒍ, ᑖᓐᓇ ᐃᒡᓗᑉ ᖃᑉᓗᓈᑑᓚᐅᕐᓚᒍ 

ᐃᓄᒃᑐᑦ ᓇᓗᒐᒪ, (ᑐᓵᔨᑎᒍᑦ) ᒪᓕᒐᓕᐅᕐᕕᒃ 

ᑲᑎᒪᕐᔪᐊᕇᖅᐸᑦ ᓄᖅᑲᖔᕐᓂᐊᖅᑐᑦ 

ᑎᑭᓐᓇᓱᖕᓂᖓᓂᒃ ᐊᒃᑑᕝᕙ 23, 2018. 

(ᑐᓵᔨᒃᑰᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐃᒡᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᒪᐃᓐ. ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ: ᑖᔅᓱᒧᖓ ᐱᖁᔨᕗᖔᕈᒻᒧᑦ ᓈᒻᒪᒃᓴᖅᑐᑦ  

ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ. 

 

ᐱᖁᔨᕗᖔᕈᑎᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. ᐱᖁᔭᒃᓴᐃᑦ ᓇᐃᓴᐅᑎᓖᑦ 3, 4, 5, 

6, ᐊᒻᒪᓗ 7. ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ 

ᒥᑭᓐᖑᐊᖅ. 

 

ᐊᒻᒪᓗ ᐱᖁᔨᕗᖔᕈᒻᒧᑦ ᓇᐃᓴᐅᑎᖃᖅᑐᒧᑦ 4-

5(2), ᐱᔪᓐᓇᖅᓯᑎᑕᐅᓂᕋ ᒪᓕᒡᓗᒍ, 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᖅᑐᓯ ᐅᓪᓗᒥ 

ᑲᑎᒪᔾᔪᑎᒋᓂᐊᖅᑕᔅᓯᓐᓂᒃ 

ᐱᔭᕇᖅᓯᓇᓱᖕᓂᓕᒫᔅᓯᓐᓂᑦ.  

 

ᑲᔪᓯᒋᐊᓚᐅᓐᖏᓐᓂᑦᑎᓐᓂᑦ, ᒫᓐᓇ ᓂᕆᓐᓇᒧᑦ 

ᓄᖅᑲᖓᑲᐃᓐᓇᕐᓂᐊᖅᑐᒍ ᐅᑎᕐᓂᐊᖅᖢᑕ 1:30-ᒥ 

ᐅᓐᓄᒃᓴ. 

 

ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 11:41ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 13:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓯᒥᐅᓐ ᒥᑭᓐᖑᐊᖅ): ᐅᑉᓗᑦᓯᐊᖅ, 

ᖃᒪᓂ’ᑐᐊᕐᒥᐅᑕᐃᑦ ᓄᓇᕗᒻᒥᐅᑕᐃᑦ.  

 

(ᑐᓵᔨᑎᒍᑦ) ᒫᓐᓇ ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ: ᐱᖁᔭᒃᓴᖅ 3, 4, 5, 6, 

ᐊᒻᒪᓗ 7. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᑲᑎᒪᔩᑦ, ᐃᒃᓯᕙᐅᑖᖅ. 

ᑲᑎᒪᒃᔪᑎᖃᕈᒪᔪᒍᑦ ᒪᓕᒐᒃᓴᖅ 4 ᑲᔪᓯᓗᒍ 

ᐱᓕᕆᕕᖓ ᐃᓄᓕᕆᔨᒃᑯᑦ, ᐱᔭᕇᖅᐸᑦ  

ᒪᓕᒐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ ᐱᕕᖃᕈᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᑐᕈᒫᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᖏᖃᑎᒌᑉᐱᑕ 

ᑖᓐᓇ ᕼᐃᕗᓪᓕᖅᐹᖅ ᐱᓕᕆᐊᕆᔪᒪᑉᓗᑎᒍ 

ᐱᖁᔭᒃᓴᖅ 4, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒫᓐᓇ 

ᒥᓂᔅᑕᐅᑲᐃᓐᓇᖅᑐᖅ ᓴᕕᑲᑖᖅ ᐃᓄᓕᕆᔨᒃᑯᓐᓄᑦ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕖᑦ, ᒥᓂᔅᑕ 

ᓴᕕᑲᑖᖅ? 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᖑᔪᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᐹᑦ ᐃᓯᖅᑎᑕᐅᔪᓐᓇᕐᒪᖔᑕ ᐊᖓᔪᖅᑲᐅᑏᑦ 

ᐃᖅᑲᓇᐃᔭᖅᑏᑦ ᐊᐱᖅᓱᖅᑕᐅᕕᖕᒧᑦ, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ, 

ᐃᓯᖅᑎᑦᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑦ ᒥᓂᔅᑕ 

ᓴᕕᑲᑖᖅ ᓇᓗᓇᐃᔭᖅᑑᓪᓗᕈᕕᒋᑦ 

ᐃᖅᑲᓇᐃᔭᖅᑎᑎᑦ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓄᑦ ᑐᖏᓕᕋ, 

ᐃᓄᓕᕆᔨᒃᑯᓐᓄᑦ ᐃᕚᓐ ᓇᐃᒍ, ᐊᒻᒪᓗ ᓴᐅᒥᓐᓄᑦ 

ᐃᑲᔪᖅᑎᖓ ᑐᖏᓕᖓᑕ ᒥᔅᑕ ᓵᓪ ᕚᕐᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᒻᒪ ᐃᒃᓯᕙᐅᑖᖅ ᑖᒃᑯᐊ ᐱᒋᐊᓚᐅᖏᓐᓂᑦᑎᓐᓂ 

ᑕᒻᒪᓚᐅᖅᑕᓐᓂᒃ ᐋᖅᑭᒃᓯᔪᒪᒐᒪ 

ᓂᓪᓕᐅᑎᒋᓚᐅᖅᑕᓐᓂᒃ ᓂᖃᐃᓱᕐᓂᐅᑉ ᒥᒃᓵᓄᑦ. 

ᐅᓪᓗᑐᐃᓐᓇᐅᑎᓪᓗᒍ ᑲᑎᒪᑎᓪᓗᑕ ᒪᓕᒐᓕᐅᖅᑏᑦ 

ᐃᓚᖓ ᐊᐱᕆᓚᐅᕐᒪᑦ ᐋᒃᑳᖅᑕᐅᔭᕌᖓᑦ ᖃᓄᖅ 

ᐊᔪᐃᓐᓇᕆᐊᓲᖑᖕᒪᖔᑕ ᓂᖃᐃᓱᕋᓱᒃᑐᖅ, ᑕᐃᒃᑯᐊ 

ᓂᖃᐃᓱᕋᓱᒃᑐᑦ ᐋᒃᑳᖅᑕᐅᔭᕌᖓᑕ ᑎᑎᕋᖅᓯᒪᔪᒃᑯᑦ 

ᖃᐅᔨᒃᑲᖅᑕᐅᓲᑦ ᐅᓪᓗᓄᑦ 7-ᓄᑦ 

ᐊᔪᐃᓐᓇᕆᐊᕐᕕᒃᓴᖃᖅᑎᑕᐅᖃᑦᑕᖅᑐᖅ 

ᐋᒡᒑᖅᑕᐅᓂᖓ ᓯᕗᓪᓕᖅᐹᒥ 

ᐊᔪᐃᓐᓇᕆᐊᕈᓐᓇᖅᑐᖅ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᖅᑕᒫᑦ ᑲᑎᒪᖃᑎᒋᔭᐅᖃᑦᑕᖅᖢᓂ.  

 

ᑕᖅᑭᓕᒫᖅ ᐅᓪᓗᓄᑦ 30-ᓄᑦ ᑭᐅᓇᓱᒋᐊᓖᑦ 

ᑐᒃᓯᕋᐅᑎᖓᓄᑦ ᐊᔪᐃᓐᓇᕆᐊᕈᑎᓄᑦ 

ᐊᑯᓂᐅᓗᐊᕌᖓᑦ ᑕᐃᒪᓐᓇ ᑲᑎᒪᔨᖏᑦ 

ᐊᔪᐃᓐᓇᖅᑏᑦ ᐊᔪᐃᓐᓇᕆᐊᖅᑐᖃᖅᑎᓪᓗᒍ 

ᑲᑎᒪᔨᖏᑦ ᑲᑎᑦᑐᓐᓇᐃᓪᓕᐅᖅᑲᔭᕌᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᑲᓇᐃᔭᖅᑎᑎᑦ 

ᑐᓐᖓᕼᐅᓐᓂᐊᖅᐳᑦ.  

 

ᑕᕝᕙᓃᓚᐅᕋᑦᑕ ᒪᒃᐱᒐᖓᓂ D6, ᐃᓄᓕᕆᔩᑦ 

ᓂᖃᐃᑑᑏᑦ ᒥᒃᓵᓄᑦ. ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐅᕙᐅᑖᖅ. ᐅᑉᓗᑦᓯᐊᖅ 

ᒥᓂᔅᑕ ᐱᓕᕆᔨᑎᓪᓗ.  

 

ᓂᖃᐃᑐᖅᑐᓕᕆᓂᖅ ᐅᖃᐅᕼᐃᕌᖓᑉᑎᒍ 

ᐊᒥᕼᐅᓂᒃ ᐊᔾᔨᒌᓐᖏᑦᑐᓂᑦ ᐊᑦᑐᐊᓂᖃᕈᕐᒪᑦ. 

ᐊᕐᕕᐊᓂ ᕼᐋᒻᓚᒃᑯᑦ ᑲᑎᖃᑎᒋᒐᑉᑭ ᑕᒪᓐᓇ 

ᐅᖃᐅᕼᐃᕆᔭᐅᓚᐅᕐᒪᑦ ᓂᖃᐃᑐᖅᑎᐅᔭᕌᖓᒥ. 

ᑖᒃᑯᐊ ᐃᓚᒌᑦ ᑕᐃᒪᒎᖅ ᑖᒃᑯᐊ ᓄᑕᕋᐃᑦ ᐊᒥᕼᐅᑦ 

ᐃᓕᓐᓂᐊᕆᐊᑦᓯᐊᖅᑕᓐᖏᖅᐳᑦ. ᕼᐆᕐᓗ 

ᐱᓕᕆᕌᖓᑕ ᐃᓕᓐᓂᐊᖅᑎᐊᖅᐸᓪᓗᑎᒃ 

ᐊᖏᔪᖅᑳᖏᑦ ᐱᓕᕆᒑᖓᑕ. 

 

ᐱᓕᕆᓐᖏᒃᑳᖓᑕ ᐃᓕᓐᓂᐊᖅᑎᐊᖅᑑᔭᖅᑕᖏᑦᑐᑦ. 

ᓂᖃᐃᑐᖅᑐᓕᕆᔩᑦ ᐱᓕᕆᖃᑎᕼᐅᖅᐸᑦ 

ᐃᓕᓐᓂᐊᕐᕕᖕᓂ? 

(ᑐᓵᔨᑎᒍᑦ) ᑐᑭᒧᐊᖃᑎᖃᖅᐹᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐅᓄᕐᓂᕆᔭᖏᑦ ᑕᐃᒃᑯᐊ 

ᓂᖃᐃᓱᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, 

ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐃᓚᐃᓐᓇᖏᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑎᒋᓪᓗᓯᐅᒃ ᓱᖅᑯᐃᖅᓯᓯᒪᕗᖔ 

ᑕᐃᒃᑯᐊ ᓂᖃᐃᓱᖃᑦᑕᖅᑐᑦ ᑖᓐᓇ 

ᐋᒃᑳᖅᑕᐅᔪᓐᓇᖏᑦᑐᖅ ᑐᓐᖓᕕᒋᓪᓗᒍ ᓱᕈᓯᖏᑦ 

ᐃᓕᓐᓂᐊᕆᐊᑦᑎᐊᕈᓐᓃᖅᐸᑕ, ᖃᓄᖅ ᑐᑭᖃᖅᐸ 

ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖃᑎᖃᖅᑎᓪᓗᓯ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕐᓗᒍ. ᓱᕈᓯᖅ 

ᕿᑐᕐᖓᖏᑦ ᑖᔅᓱᒪᑉ ᓂᖃᐃᓱᖃᑦᑕᖅᑑᑉ 

ᐃᓕᓐᓂᐊᖅᑐᑦ ᑖᒃᑯᐊ ᓂᖃᐃᓱᖃᑕᓐᖏᑦᑐᖅ. ᑖᓐᓇ 

ᑐᖓᓕᕋ ᓇᓗᓇᐃᖅᓯᖁᓂᐊᖅᐸᕋ ᑖᔅᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᖃᐃᓱᖃᑦᑕᖅᑐᑦ ᓂᖃᐃᓱᖅᑐᓕᕆᔩᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐃᓕᓐᓂᐊᕐᕕᖕᓂᑦ 

ᑕᐃᒃᑯᐊ ᕿᑐᕐᖓᕆᔭᐅᔪᑦ 

ᐃᓕᓐᓂᐊᕆᐊᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᓄᓇᓕᖕᓂ ᐃᖅᑲᓇᐃᔭᖃᑦᑕᖅᑐᑦ ᑕᐃᒃᑯᐊ  

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓕᓐᓂᐊᕆᐊᖃᑦᑕᖅᑐᑦ 

ᐊᑐᐊᒐᖅ. ᑖᓐᓇ ᐊᑐᓂ ᐃᓄᐃᑦ ᐱᓂᐊᕐᓂᖏᑦ 

ᒪᓕᒃᖢᒋᑦ ᐊᑐᖅᑕᐅᖃᑦᑕᖅᑐᑦ ᖃᓄᖅ 

ᐱᕚᓪᓕᕈᑎᒃᓴᐃᑦ 

ᓂᕈᐊᕐᓂᖏᑦ ᒪᓕᒃᖢᒋᑦ ᓂᖃᐃᓱᖅᐸᑦᑐᑦ. 

ᐱᓕᕆᖃᑎᒋᔭᐅᓪᓗᑎᒃ ᐃᓚᒌᑦ. ᐊᑐᓂ ᑕᐃᒃᑯᐊ 

ᑲᒪᒋᔭᐅᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐊᕼᐃᐊᓄᐊᕌᓪᓚᒃᑐᐊᕐᓚᖓᐃᑦ. ᐅᓇᓕ (ᑐᓵᔨᑎᒍᑦ) 

ᐃᓐᓇᐃᑦ ᐊᖓᔪᒃᖡᑦ ᐃᓕᓐᓂᐊᖅᑎ 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇᖃᐃ ᐊᕐᕌᓂ 

ᓄᖑᑕᐅᓚᐅᖅᐸᑦ ᐃᓐᓇᕐᓄᑦ ᓇᖕᒥᓂᖅ 

ᐃᒡᓗᕐᔪᐊᖃᖅᑐᓄᑦ ᐃᑲᔪᖅᑐᕐᓇᑦᓯᐊᒥᐊᕋᓗᐊᕐᒪᑕ 

ᐃᓛᒃ ᑕᒪᒃᑯᐊ ᓇᖕᒥᓂᖅ ᐃᒡᓗᕐᔪᐊᓖᑦ. 

ᐱᓗᐊᖅᑐᒥᒃ ᐃᓐᓇᐅᒑᖓᒥᒃ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑮᓇᐅᔭᖅ ᑖᓐᓇ 

ᓄᖑᑕᐅᓚᐅᓐᖏᑦᑐᖅ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᑭᖑᓪᓕᕐᒥᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐊᐱᕆᓐᓇᓕᕈᕗᖓ 

ᕼᐆᒃᑭᐊᖅ ᓄᖑᑕᐅᓚᐅᓐᖏᑉᐸ? ᐅᑯᐊᓘᒡᕙ 

ᓇᖕᒥᓂᖅ ᐃᒡᓗᕐᔪᐊᓖᑦ ᐊᒥᕼᐆᓐᖏᓗᐊ’ᕐᒪᑕ 

ᐅᕝᕙᓘᓐᓃᑦ ᑐᒃᕼᐃᕋᖅᑕᓐᖏᕼᐃᓐᓇᖅᐸᑦ? 

ᐅᕝᕙᓘᓐᓃᑦ ᖃᐅᔨᒪᓐᖏᑉᐸᑦ ᐱᓕᕆᕝᕕᒃᑯᑦ? ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓇᓗᓇᐃᖅᓯᒃᑲᓐᓂᐊᕐᔪᑯᓗᓪᓚᖓ ᑖᔅᓱᒧᖓ 

ᐱᓕᕆᔾᔪᑎᒧᑦ ᑖᔅᓱᒧᖓ ᑭᐅᓂᐊᕋᒪ ᐊᐱᖅᑯᖕᒧᑦ. 

ᑕᐃᒃᑯᐊ ᐃᓐᓇᕐᓄᑦ ᐅᖅᓱᐊᓗᒃᑖᕈᑎᓄᑦ  

ᐃᑲᔪᖅᑐᐃᖃᑦᑕᕈᑎ ᒪᕐᕈᐃᓕᖅᑲᖓᖕᒪᑦ. $75,000-

ᓕᐅᕈᕕᑦ ᑐᖔᓂᓘᓐᓃᑦ. ᑖᒃᑯᓂᖓ ᐃᓘᓐᓇᖏᓐᓂᒃ 

ᐃᑲᔫᓯᐊᕈᓐᓇᑦᑕᖅᑯᑎᑦ, ᐃᒻᒪᖃ 3,500 ᓖᑕᔅᓄᑦ 

ᖃᓪᓗᑎᓄᑦ ᐊᕐᕌᒍᒧᑦ 

$75,000-$100,000 ᑐᖔᓂ ᐱᔪᓐᓇᖅᑐᑎᑦ 

ᐅᕝᕙᖓᓂᒃ 1,750 ᖃᓪᓗᑎᓄᑦ.  

 

ᑖᒃᑯᐊ ᑐᒃᓯᕋᐅᑎᓕᐅᕐᓗᑎᑦ ᑕᐃᒪᓐᓇ ᑭᓯᐊᓂ 

ᑮᓇᐅᔭᖅᑕᐅᔪᖅ ᐅᖅᓱᐊᓗᒃᑖᕈᓂ, ᓂᐅᕕᕐᓗᒍ.  

ᑕᐃᓐᓇ ᓇᓕᖅᑲᖓ ᐱᔪᓐᓇᕈᕕᑦ, ᓇᓕᖅᑲᖓ 

ᓇᒃᓴᕐᓗᒍ ᐅᑎᖅᑎᑕᐅᔪᓐᓇᖅᑐᖅ ᐃᓚᖓ. ᑕᐃᒪᓐᓇ 

ᑕᕝᕙ ᐱᓕᕆᔾᔪᑎ ᐊᐅᓚᑕᐅᕗᖅ. ᖃᐅᔨᒪᓐᖏᑦᑐᖓ 

ᐊᒥᒐᕐᒪᖔᑕ ᑕᐃᒃᑯᐊ ᐱᓕᕆᔭᐅᖃᑦᑕᖅᑐᑦ 

ᑕᐃᒪᓐᓇ ᐅᓄᖅᑎᒋᔨᖃᖅᑐᖅ 60 ᐅᖓᑖᓂ 

ᓇᖕᒥᓂᖃᖅᑐᖅ ᐅᓄᕐᒪᖔᑕ ᑖᒃᑯᐊ 

ᑐᒃᓯᕋᐅᑎᓕᐅᖅᖢᑎᒃ ᑮᓇᐅᔭᖅᑖᕆᔭᐅᖃᑦᑕᖅᑐᑦ. 

ᑐᒃᓯᕋᐅᑎᓕᐅᕐᓗᑎᒃ ᑐᓂᔭᐅᓲᑦ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᕐᒥ, ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐊᑕᐅᓯᕐᒥᒃ 

ᐊᐱᖅᑯᑎᒃᓴᖃᖅᑐᖓ ᑖᒃᑯᓇᓂ 

(ᑐᓵᔨᑎᒎᕈᓐᓃᖅᑐᖅ) ᐃᓚᖏᑦ ᐋᒃᑲ, ᑕᒻᒪᖅᑐᖓ. 

ᐃᖅᑲᓇᐃᔭᓐᖏᑐᖅᓯᐅᑎᑖᖅᐸᑦᑐᐃᑦ, 

ᓴᓇᓐᖏᔾᔪᓯᐊᖅᑖᖅᐸᒃᑐᐃᑦ 

ᓄᑖᕈᕆᐊᖅᑐᑯᓘᕙᒻᒥᖕᒪᑕ ᑕᒪᒃᑯᓂᖓ 

ᓂᖃᐃᑑᓯᐊᖅᐸᒃᓱᑎᒃ 

ᑮᓇᐅᔭᓕᐅᓐᖏᓐᓂᖅᓴᐅᓕᖅᐸᖕᒪᑕ ᐃᒃᓯᕙᐅᑖᖅ. 

ᑖᓐᓇᖃᐃ ᐃᓚᒋᐊᕈᑎᖓᓂᒃ ᐱᔪᓐᓇᖃᑦᑕᖅᐸᑦ 

ᑕᒡᕙᓐᖓᑦ ᓂᖃᐅᑑᓯᐊᖅᑐᓕᕆᔨᒃᑯᓐᓂᑦ ᑖᓐᓇ 

ᓴᓇᓐᖏᔾᔪᒻᒪᓯᐊᖅᑖᖓᑦ ᒥᑭᓗᐊᕌᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ ᑕᒻᒪᓐᖏᑦᑐᖅ. ᐄ, 

ᒪᓕᒃᓯᒪᒐᔭᖅᑐᖅ ᐃᓚᒌᓄᑦ ᖃᔅᓯᓂᓪᓗ 

ᕿᑐᕐᖓᖃᕐᒪᖔᖅᐱᑦ. ᑕᐃᒃᑯᐊ ᑮᓇᐅᔾᔭᒃᓵᓕᒫᑎᑦ 

ᐃᓗᐊᓃᑉᐸᑦ ᐱᔪᓐᓇᖅᑎᑕᐅᒐᔭᕐᒥᔪᖅ 

ᐃᑲᔪᖅᓯᐊᖃᑦᑕᕐᓗᑎᑦ. ᑕᑉᐱᑯᖓ ᑎᑭᑎᓐᓇᓱᒡᓗᒍ 

ᐃᓚᑎᑦ ᓂᕆᑦᑎᑦᑎᐊᖁᓐᓇᕐᓂᐊᕋᕕᒋᑦ. ᑕᐃᒪᓐᓇ 

ᒪᓕᒃᓯᒪᒐᔭᖅᑐᖃᐃ ᖃᔅᓯᓂᒃ ᕿᑐᕐᖓᖃᕐᒪᖔᑦ.  

ᐆᒃᑑᑎᒋᓗᒍ ᓲᕐᓗ ᕿᑐᕐᖓᕋᐃᒃᑯᕕᑦ ᐊᒻᒪ 

ᐃᖅᑲᓇᐃᔭᓐᖏᔾᔪᓯᐊᓯ ᐊᒃᐸᓯᖕᓂᖅᓴᐅᒃᐸᑕ 

ᓂᖃᐃᓱᖅᑕᐅᖃᑦᑕᖅᑐᓂᒃ ᐅᓄᕐᓂᕆᔭᖏᓐᓂᒃ. 

ᑖᒃᑯᐊ ᐱᖃᓯᐅᔾᔭᐅᓯᒪᔪᑦ ᑖᔅᓱᒪᑉ 

ᑭᒡᓕᓕᐊᕆᔭᐅᓯᒪᔫᑉ ᑐᖔᓂ ᑮᓇᐅᔭᓕᐅᕈᕕᑦ 

ᐱᔪᓐᓇᖅᑎᑕᐅᖓᔭᕐᒥᔪᑦ 

ᓂᖃᐃᓱᕈᓐᓇᑦᑎᑕᐅᑦᑎᐊᒻᒪᕆᒡᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᑎᖁᑎᒃᑲ ᑭᖑᓪᓕᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᐸᐃᕆᕕᖕᒥ 

ᐸᐃᕆᕖᑦ ᐃᑲᔫᓯᐊᕆᖃᑦᑕᖅᑕᖏᓐᓄᑦ 

ᐸᐃᕆᔨᖃᕐᓂᕐᒧᑦ ᐱᔾᔪᑎ, 167-ᖑᖕᒪᑕ ᑕᕝᕙᓂ 

ᓈᓴᐅᑎᖓ ᓇᓗᓇᐃᖅᓯᓯᒪᔪᖅ ᐱᓕᕆᔾᔪᑎᓄᑦ 

ᐃᒻᒪᖄ ᐅᓂᒃᑳᒐᓛᒍᓐᓇᖅᐲᑦ ᑖᔅᓱᒪᐅᑉ ᒥᒃᓵᓄᑦ 

ᐱᓕᕆᔾᔪᑎᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕚᑎ ᑭᐅᖁᖦᖤᖅᐸᕋ 

ᖃᓄᐃᒃᓴᓐᖏᒃᑯᕕᑦ.  

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᑯᐊ 

ᐃᑲᔪᕈᑎ ᐸᐃᕆᕕᖕᓄᑦ ᑐᓂᔭᐅᖃᑦᑕᖅᑐᖅ 

ᑭᓐᖒᒪᒃᖠᓪᓚᕆᒃᖢᓂ ᐃᑲᔪᖅᑕᐅᔭᕆᐊᓕᖕᓄᑦ 

ᑕᐃᒃᑯᐊ ᐸᐃᕆᔨᖕᓄᑦ ᐃᑲᔫᓯᐊᕆᖃᑦᑕᖅᑕᖏᑦ 

ᑮᓇᐅᔾᔭᒃᓵᖓᓂᒃ ᒪᓕᒃᑐᑦ, ᒪᓕᒃᓯᒪᖃᑦᑕᖅᑐᑦ. 

ᑕᐃᔅᓱᒪᓂ ᑭᓐᖒᒪᔭᖏᓐᓂᑦ. ᑖᓐᓇ ᐱᔨᔅᓯᖅᑕᐅᔪᖅ 

ᐃᑲᔫᓯᐊᖃᑦᑕᕈᓂ ᐊᓯᔾᔨᕋᔭᖅᑐᑦ ᑖᒃᑯᐊ ᐊᒃᑑᕝᕙ 

1-ᒥ ᐊᓯᔾᔨᖅᑕᐅᓛᖅᑐᖅ ᐃᑲᔫᓯᐊᖃᑦᑕᖅᑐᖅ ᑖᒃᑯᐊ  

ᐃᓚᒋᓕᕐᓂᐊᖅᑕᖓ ᐃᓛᒃᑰᖓᔪᓐᓃᓛᖅᑐᖅ ᑖᓐᓇ 

ᐸᐃᕆᕕᖕᒥ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᓯᐊᖅᑖᕈᑎᒋᖃᑦᑕᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕋᑖᕋᕕᑦ ᒫᓐᓇᒎᖅ ᑖᔅᓱᒧᖓ ᐱᓕᕆᔾᔪᑎᐅᔪᖅ 

ᑭᒡᓕᓕᐊᕆᔭᐅᓯᒪᔪᒥᒃ ᐊᑐᖃᑦᑕᕐᒪᑦ 

ᑮᓇᐅᔾᔭᒃᓵᕆᔭᐅᔪᖅ ᐅᓄᕐᓂᕆᔭᖏᓐᓂᑦ ᑕᐃᒃᑯᐊ 

ᑐᒃᓯᕋᐅᑎᓕᐅᖅᑐᑦ. ᑭᒡᓕᖏᑦ ᑕᐃᔪᓐᓇᖅᐱᒌᑦ 

ᖃᔅᓯᐅᖕᒪᖔᑕ ᖃᔅᓯᑦ ᑖᓚᐅᖕᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᒥᔅ ᕚᑎ 

ᑭᐅᖁᖦᖤᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓯᒪᓐᖏᓐᓇᑦᑎᒍᑦ ᑭᒡᓕᖏᑦ ᑕᐃᒃᑯᐊ 

ᐊᑐᖃᑦᑕᖅᑕᕗᑦ ᐋᖅᑭᒃᑕᐅᖃᑦᑕᖅᑕᕗᑦ 

ᐃᑲᔪᖅᑕᐅᔾᔪᑎᒋᔭᖏᓐᓄᑦ ᑖᒃᑯᐊ ᒪᓕᒃᓯᒪᖃᑦᑕᖅᑐᑦ 

ᑮᓇᐅᔾᔭᒃᓵᕆᔭᐅᔪᓄᑦ ᒪᓕᒃᓯᒪᖃᑦᑕᖅᑐᑦ 

ᑮᓇᐅᔾᔭᒃᓵᕆᔭᐅᔪᓕᒫᓄᑦ ᐊᖏᕐᕋᕆᔭᐅᔪᓂ. 

ᐊᖏᕐᕋᖃᖅᑎᐅᔪᖅ ᐊᐃᑉᐸᖓᓗ, ᐊᐃᑉᐸᖓᑕᓗ 

ᑮᓇᐅᔾᔭᒃᓵᖓ ᑭᓐᖒᒪᔭᖏᓐᓄᑦ ᓲᕐᓗ ᐅᖅᓱᐊᓗᖕᓄᑦ 

ᐃᑯᒻᒪᖅᑯᑎᓄᑦ ᒪᑯᓄᖓ ᐸᐃᕆᕖᓪᓗ ᑕᒪᒃᑯᐊ 

ᐊᑭᖏᑦ. ᑖᓐᓇ ᑮᓇᐅᔾᔭᒃᓵᖓ ᐊᒥᒐᓗᐊᖅᐸᑦ 

ᑕᐃᑰᓇ ᐃᑲᔪᕈᓐᓇᖃᑦᑕᖅᑐᒍᑦ ᐱᔪᓐᓇᖅᑎᑕᐅᔪᖅ 

ᐸᐃᕆᕕᖕᓄᑦ ᐃᑲᔫᓯᐊᓂᑦ. 

ᑭᓯᐊᓂ ᑭᒡᓕᓕᐅᖅᓯᒪᓐᖏᑦᑑᒐᓗᐊᖅ ᖃᖓᒃᑯᑦ 

ᐱᔭᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᔪᓐᓇᕆᕖᑦ ᖃᓄᖅ ᖃᔅᓯᑦ ᑖᓚᒥᒃ  

ᐃᑲᔫᓯᐊᖅᑕᕐᒪᖔᑕ 

ᐃᓚᒌᑦ ᑮᓇᐅᔾᔭᒃᓵᖓ ᒥᑭᓐᓂᖅᓴᓪᓚᕆᐅᔪᖅ 

ᑖᒃᑯᓇᓐᖓᑦ ᓂᖃᐃᓱᕈᑎᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᒪ ᑭᐅᓂᐊᕐᒪᒍ 

ᓈᓴᐅᑎᓂᒃ ᐅᖃᓕᒫᖅᑕᐅᓂᖅᓴᐅᓪᓗᓂ ᓈᓴᐅᑎᓂᒃ 

ᐅᕙᓐᓂᒃ. ᒥᔅ ᓇᐃᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᕆᕖᑦ ᓚᐃᓴᓐᓯᖃᖅᑐᑦ $700 ᑕᖅᑭᖅ ᐊᑕᐅᓯᖅ 

ᐊᑐᓂ ᓱᕈᓯᖅ, $350 ᐊᑐᓂ ᓱᕈᓯᖅ 

ᐊᖏᕐᕋᕆᔭᐅᔪᓂᑦ $600 ᑕᖅᑭᖅ ᐊᑕᐅᓯᖅ ᐊᑐᓂ 

ᓱᕈᓯᖅ. ᐃᓛᒃ ᐅᓪᓘᑉ ᐃᓚᐃᓐᓇᖓᓄᑦ $300 

ᐅᓪᓗᒧᑦ ᐊᑕᐅᓯᖅ ᓱᕈᓯᕐᒧᑦ ᐊᑕᐅᓯᖅ, ᐊᒻᒪ 

ᐊᖏᕐᕋᕆᔭᐅᔪᓂᑦ ᐸᐃᕆᕕᖕᒧᑦ $500 ᓱᕈᓯᕐᒧᑦ 

ᐊᑕᐅᓯᖅ ᑕᖅᑭᕐᒧᑦ ᐅᕝᕙᓘᓐᓃᑦ $250 ᑕᖅᑭᑕᒫᑦ 

ᓱᕈᓯᕐᒧᑦ ᐊᑕᐅᓯᕐᒧᑦ. ᐊᒻᒪᓗᑦᑕᐅᖅ, 

ᐃᓕᓐᓂᐊᕇᖅᑎᓪᓗᒋᑦ ᐸᖅᑭᒃᖠᕕᖃᕐᒪᑕ ᑖᒃᑯᐊ 

$145-ᕌᖃᑦᑕᖅᑐᑦ ᑕᖅᑭᑕᒫᑦ ᓱᕈᓯᕐᒧᑦ ᐊᑐᓂ. ᐊᒻᒪ 

ᐱᓇᓱᐊᕈᓯᐅᑉ ᓄᓐᖑᐊᓄᑦ ᐸᐃᕆᕕᖏᑦ $120 

ᑕᖅᑭᕐᒧᑦ ᑲᑎᖦᖢᒋᑦ $600-ᕌᖃᑦᑕᖅᑐᑦ ᐊᕐᕌᒍᑕᒫᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒻᒪᑦ ᑕᐃᒪ ᑖᒃᑯᐊ ᐱᓕᕆᕕᖓᒡᒎᖅ 

ᐸᐃᕆᕕᖕᓂ ᐸᐃᕆᕕᒻᒦᑎᑦᑎᔪᓂᒃ 

ᐃᑲᔫᓯᐊᖑᖃᑦᑕᖅᑐᑦ ᐃᓄᓕᕆᔨᒃᑯᓐᓂᑦ 

ᐱᔭᐅᖃᑦᑕᖅᑐᓄᑦ 

ᐃᓚᓕᐅᑎᔭᐅᖃᑦᑕᕈᓐᓇᒫᓕᕐᖓᑕ. ᑕᐃᒪᓕ 

ᑕᐃᒃᑯᐊᑐᐊᖅ ᓂᖃᐃᓲᑎᔅᓴᑖᖅᐸᑦᑐᑦ 

ᐃᑲᔫᓯᐊᖅᑖᖅᐸᑦᑐᑦ ᐃᓄᓕᕆᔨᒃᑯᓐᓂᑦ 

ᐱᔪᓐᓇᓛᓕᖅᑲᑦ ᑖᒃᑯᓂᖓ ᐸᐃᕆᕕᒻᒥ 

ᐱᑲᔫᓯᐊᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ ᑕᐃᒫᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐅᖃᕈᒪᑐᐃᓐᓇᖅᑐᖓ ᑖᓐᓇ ᐃᓪᓗᐊᓄᖔᖅ 

ᐃᖏᕐᕋᓂᐅᓱᒋᔭᕋᓕ. ᒫᓐᓇ ᑕᐃᒪ ᐊᒥᓱᐊᓘᒻᒪᑕ 

ᑮᓇᐅᔾᔭᓴᑦᑎᐊᖃᑦᑕᓐᖏᑦᑐᐃᑦ 

ᐃᑲᔪᖅᑕᐅᓪᓚᕆᒍᓐᓇᕋᔭᖅᑐᐃᑦ ᑕᕝᕘᓇ 

ᑐᔅᓯᕋᕈᒪᔪᖓᓕ. ᑖᒃᑯᐊ ᐃᓄᓕᕆᔨᒃᑯᑦ 

ᕿᒥᕐᕈᒋᐊᕈᓐᓇᕐᒪᖔᑕ ᐃᑲᔫᓯᐊᖑᖃᑦᑕᖅᑐᓂᒃ 

ᐊᑐᐃᓐᓇᐅᕙᑦᑐᓂᒃ. ᑕᐃᒪᐃᓕᖓᐃᓐᓇᖅᑎᖁᓗᒋᑦ 

ᑮᓇᐅᔾᔭᔅᓴᓗᐊᖃᑦᑕᓐᖏᑦᑐᓄᑦ ᐃᓚᒌᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒫᓘᑎᑎᑦ ᑎᑎᕋᖅᑕᐅᓐᖑᓱᒻᒥᔪᑦ. 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᐱᓕᕆᖃᑎᖃᖅᐸᒻᒥᒐᑦᑕ ᐃᑲᔫᑎᖃᖅᐸᒻᒥᒻᒪᑕᑦᑕᐅᖅ 

ᑮᓇᐅᔾᔭᓴᑦᑎᐊᓐᖏᑦᑐᓄᑦ ᐸᐃᕆᕕᒻᒦᑎᑦᑎᔪᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒋᔭᒪ ᐊᐱᖅᓲᑎᒋᓚᐅᒑᑦ 

ᐃᓚᒋᐊᒃᑲᓐᓂᕐᓗᒍ. ᑖᒃᑯᐊ ᐃᓐᓇᐃᑦ ᐅᖅᓱᐊᓗᖕᒥᒃ 

ᐃᑲᔫᕼᐃᐊᖅᑕᖅᑐᓪᓗᑕᔪᒻᒪᑕ. ᐅᐊᑦᑎᐊᖅ ᒥᓂᔅᑕ 

ᑭᐅᓚᐅᕐᒪᑦ ᑕᑕᑎᕆᔭᕆᐊᖃᖅᖢᑎᒃ. ᑕᐃᒪᓕ 

ᖃᒪᓂ’ᑐᐊᕐᒥ ᐅᑭᐅᖅ ᓄᓇᓕᓗᒃᑖᖅ ᑕᐱᕇᒃᖢᑎᒃ 

ᐃᑲᔪᖅᑐᐃᑉᓗᑎᒃ ᑮᓇᐅᔭᒥᒃ 

ᐅᖅᓱᐊᓗᖃᓐᖏᓚᐅᖅᑐᖅ ᐅᑭᐅᓗᒃᑖᖅ 

ᐃᒃᑮᓇᕐᓂᖅᐹᖏᓐᓂ. ᒫᒻᓇ ᐃᒃᐱᓐᓇᓪᓚᕆᓚᐅᕐᒪᑦ.  

ᑕᐃᒪ ᑎᒥᒥᒍᑦ ᐊᔪᕈᑎᖃᓕᖅᕼᐅᓂ ᑕᒪᒃᑯᐊ 

ᐊᓪᓚᔪᐃᑦ ᑕᑕᕆᓂᖅ ᐊᔪᓕᖅᕼᐅᓂᓗ 

ᑕᐅᑐᑦᓯᐊᓐᖏᓐᓂᕐᒥᓄᑦ. ᖃᓄᕐᓕ ᑕᒪᒃᑯᐊ 

ᐃᑲᔪᖅᑕᐅᔫᓪᓗᐊᖅᐸᑦ ᓇᖕᒥᓂᕐᓗ ᐅᕙᒍᖃᖅᕼᐅᓂ 

ᐅᖅᓱᐊᓗᒃ ᐊᑐᕆᐊᖃᓪᓚᕆᒃᖢᓂᐅᒃ. ᖃᓄᕐᓕ 

ᐃᓄᓕᕆᔨᒃᑯᑦ ᐃᑲᔪᕈᓐᓇᖅᐸᐅᒃ? ᒪ’ᓇ, 

ᐃᒃᓯᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐃᑲᔫᑎᑖᕈᐊᖅᐸᑕ ᑕᐃᒃᑯᐊ ᓂᖃᐃᑑᖅᑎᑦᓯᔨᓕᕆᔩᑦ 

ᑕᑕᑎᖅᑑᓪᓗᐊᖅᑕᖓ ᑖᓐᓇ ᓂᐅᕕᕐᓂᒃᑯᑦ 

ᓇᓕᖅᑲᖅ ᓇᒃᕼᐊᕐᓗᓂᐅᒃ ᑕᐃᑯᓄᖓ 

ᓂᖃᐃᑐᕐᕕᖕᒥᒃ ᓂᖃᐃᑐᕐᕕᖕᒨᖅᐸᑦ. ᑖᒻᓇ 

ᑮᓇᐅᔭᓕᐊᖓ ᓈᒻᒪᕼᐅᖓᖅᐸᑦ ᑕᐃᑲᓂ 

ᑕᑕᑎᖅᑕᐅᓗᓂ ᐊᐅᓪᓚᐅᔪᒫᖅ.  

 

ᐊᒻᒪ ᑕᐃᓐᓇ ᐅᖃᐅᕼᐃᔭᐃᒡᒎᖅ ᐃᓄᓕᕆᔨᒃᑯᑦ 

ᐱᓕᕆᖃᑎᖃᓚᐅᖅᑐᑦ ᑕᐃᑉᕼᐅᒥᖓ ᐅᑭᐅᖅ. ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᑐᕼᐋᑦᓯᐊᕋᓗᐊᕐᒪᖔᑉᓯ ᓇᓗᓇᑯᓂ. ᐅᐊᑦᓯᐊᖅ 

ᑕᐃᒪ ᐅᖃᖅᑐᖓ, ᑕᐅᑐᑦᓯᐊᓐᖏᓕᖅᕼᐅᓂ. 

ᓂᐅᕕᕐᓂᑉᑯᑦ ᐊᓪᓚᔪᑦ ᑕᑕᑎᖅᑕᐅᔭᕆᐊᓖᑦ 

ᖃᐅᔨᒪᑦᓯᐊᖅᑑᒐᓗᐊᖅ. ᑭᕼᐃᐊᓂ ᐊᔪᕈᑎᒥᓄᑦ 

ᑕᒡᕘᓇ ᐃᑲᔪᖅᑕᐅᓪᓚᕆᒋᐊᓕᒃ 

ᓇᓗᓇᓐᖏᑦᓯᐊᓕᕐᒪᑦ. ᐅᖅᓱᐊᓗᖃᕐᓂᕐᓗ 

ᐅᖅᓱᐊᓗᖃᕆᐊᖃᕐᓂᕐᓗ ᑕᒪᓐᓇ 

ᓇᓗᓇᓐᖏᑦᓯᐊᕐᒪᑕ ᐅᑭᐅᖅᑕᖅᑐᕐᒥᐅᑕᐅᑎᓪᓗᑕ 

ᓄᓇᕗᒻᒥᐅᑕᐅᑎᓪᓗᑕ. ᐅᕐᓂᒍᑏᓐᓇᕆᐊᖃᖅᐸᑦ 

ᐅᕝᕙᓘᓐᓃᑦ ᐃᓄᓕᕆᔩᑦ ᐃᖅᑲᓇᐃᔭᖅᑎᖏᑦ 

ᐅᕐᓂᕈᑎᓗᑎᒃ ᑕᐃᒃᑯᐊ ᐊᓪᓕᓚᔪᑦ 

ᐱᔭᐅᕼᐊᓪᓚᕆᒻᒪᑕ ᑐᑭᕼᐃᓐᓇᖅᑐᖅ, ᖃᓄᖅ 

ᑕᕝᕘᓇ ᐃᑲᔪᖅᑕᐅᒋᐊᒃᑲᓂᖅᑑᓪᓗᐊᖅᐸ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  

ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑐᑭᕼᐃᑦᑎᐊᓚᐅᓐᖏᓐᓂᕈᒪ ᐄᑯᓘᖅᐳᖓ, ᑭᕼᐊᓂ 

ᑖᓐᓇ ᐃᓐᓇᐅᔪᖅ ᑕᐅᑐᑦᑎᐊᖏᑦᑐᖅ 

ᐃᓚᖃᕐᓂᓕᐊᒫᕋᓗᐊᖅᑐᓂ ᐃᕐᓂᖃᕐᓗᓂ, 

ᐸᓂᖃᕐᓗᓂ ᐅᕝᕙᓗ ᐃᕐᖑᑕᖃᕐᓗᓂ ᑖᒃᑯᐊᑦᑕᐅᖅ 

ᐃᑲᔪᖅᑑᓪᓗᐃᑦ. ᑖᓐᓇ ᓂᖃᐃᑐᖅᑎᑦᑎᔨ 

ᐊᕐᕕᐊᖏᓐᓇᒥᐊᕼᐅᖅᑑᔭ’ᕐᒪᑕ ᑭᕼᐊᓂ ᑭᓇᒥᐊᕐᒧᑦ 

ᑖᓐᓇ ᐊᓕᓚᔪᖅ ᐊᔾᔭᖅᑕᐅᔫᓪᓗᐊᕋᔭᖅᐸ ᑕᐃᓐᓇ 

ᐱᖃᑎᒋᓗᒍ ᑕᐃᓐᓇ ᓂᐅᕕᕐᓂᑯ. ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑕᐃᒃᑯᐊᓕ ᐊᓕᓚᔪᐃᑦ 

ᓇᓂᔭᐅᓂᖅ ᐊᔪᕐᓂᖅᐸᑕ 

ᐃᑲᔫᕼᐊᖅᑖᐸᓪᓕᐊᒥᐊᖅᑑᓪᓗᐊᖅᐸ? ᐱᔾᔪᑎᒋᑉᓗᒍ 

ᐃᓐᓇᐅᓪᓗᓂ ᐊᒻᒪ ᐊᔪᕈᑎᖃᓕᖅᑐᓂ, 

ᐃᑲᔪᖅᑕᐅᔫᓪᓗᐊᖅᐸ ᐅᖅᓱᐊᓗᒃ 

ᐱᔭᕆᐊᖃᓪᓚᕆᖕᓂᖅ ᓇᓗᓇᐃᑎᓪᓗᒍ, 

ᓇᖕᒥᓂᖃᖅᑎᐅ’ᒫᖅᑎᓪᓗᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑖᓐᓇ ᐃᓐᓇᐅᔪᖅ ᐊᓕᓚᔪᖁᑖᓂ ᑕᒻᒪᐃᓐᓂᖅᐸᑦ 

ᓂᐅᕕᕐᓂᑯᐊᓂ ᑖᓐᓇ ᓂᖃᐃᑑᖅᑎᑦᓯᔨ 

ᐃᑲᔪᖅᑑᓪᓗᐊᖅ ᑕᐃᑯᖓ ᐅᖅᕼᐊᓗᒃᑖᕐᕕᖕᒧᑦ 

ᐊᓕᓚᔪᕐᒥ ᕿᓂᕆᐊᕐᓗᓂ ᓂᐅᕕᓚᐅᕐᒪᖔᖅ.  

ᑖᒃᑯᐊ ᐅᑎᖅᑎᑕᐅᕼᐅᕐᒪᑕ ᑕᐃᒃᑯᐊ ᑮᓇᐅᔭᑦ 

ᐊᑐᕐᓂᑯᖏᑦ ᖃᐅᔨᓪᓚᕆᓪᓗᑕ ᑭᕼᐊᓂ 

ᓂᐅᕕᓚᐅᕐᒪᑦ ᑎᐊ’ᓇᐃᒻᒪᑦ ᑖᓐᓇ ᐱᖁᔭᖅ.  

 

ᑕᒻᒪᐃᓂᖅᐸᒍ ᑕᐃᑲᓐᖓᑦ ᓂᐅᕕᕐᕕᒋᔮᓂ, ᐃᒻᒪᖄ 

ᑯᐊᑉ ᑕᐃᑲᓐᖓᖅ ᐅᖅᕼᐊᓗᓕᕆᔨᒃᑯᓐᓂ 

ᐊᔾᔨᐊᓂᑦ ᕿᓂᕋᔭᕐᒪᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. ᑕᕝᕙᓃᑦᑐᒍ ᒪᑉᐱᒐᖅ D-6, 

ᓂᖃᐃᓲᑎᔅᓴᓕᕆᔩᑦ. ᑲᑎᑦᑐᒋᑦ ᐋᖅᑭᐅᒪᒍᑎᒃᓴᐃᑦ 

ᐊᐅᓚᑦᑎᒍᑎᒃᓴᐃᑦ, $60,003,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒪᑉᐱᒐᖓ 

D-7, ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ. ᒥᔅᑕ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑖᓐᓇ 

ᑮᓇᐅᔭᑦ ᐃᑲᔫᓯᐊᒃᓴᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑕᒪᒃᑯᓄᖓ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᕆᐊᖅᐸᒃᑐᖁᑎᕗᑦ, ᖃᓄᕐᖏᓐᓇ 

ᐊᐱᖅᑯᑎᒋᖅᑲᐅᖕᒥᔭᕋ ᐃᓚᒋᔭᕋᓗᐊᖓ ᑖᔅᓱᒪᑉ 

ᓂᖃᐃᑑᓯᐊᕐᓂᐅᕙᑦᑐᐃᑦ. ᑖᒃᑯᐊ 

ᑮᓇᐅᔭᓕᐊᕆᖃᑦᑕᖅᑕᖏᑦ 

ᐊᖏᔫᕙᓗᖃᑦᑕᓐᖏᒻᒪᑕ ᐊᖑᒻᒪᑎᔪᓐᓃᖅᐸᖕᒥᖕᒪᑕ 

ᓂᕆᒋᐊᖃᖅᑐᑎᓪᓗ, ᐃᒃᓯᕙᐅᑖᖅ. ᑖᓐᓇ 

ᑮᓇᐅᔭᖅᑖᕆᒐᓛᖃᑦᑕᖅᑕᖓ ᒐᕙᒪᒃᑯᓐᓂᑦ 

ᐃᑲᔪᕈᑕᐅᕙᒃᑐᐃᑦ ᐃᓕᓐᓂᐊᖅᑐᓄᑦ 

ᑐᖓᐅᑦᑎᖃᑦᑕᕐᓂᕋᖅᑕᐅᖕᒪᑦ ᓂᕿᒃᓴᒥᓄᒃ. 

ᑖᒃᑯᐊᑦᑕᐅᖃᐃ ᑕᕝᕙᓐᖓᑦ 

ᓂᖃᐃᑑᓯᐊᖅᑐᓕᕆᔨᒃᑯᓐᓂ ᑖᓐᓇ 

ᑐᖓᐅᑎᓯᒪᓂᕆᔭᖓ 

ᐃᓚᔭᐅᕌᕐᔪᖃᑦᑕᕈᓐᓇᓐᖏᓐᓂᕙᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᖁᐊᓇᖅ 

ᐃᒃᕼᐅᕙᐅᑖᖅ. ᐄ, ᖃᐅᔨᒪᔭᒃᑯᑦ ᐄ ᑕᐃᑲᓐᖓᑦ 

ᐃᓚᒋᐊᖅᑕᐅᑑᓪᓗᐊᖅ ᐊᒥᒐᓗᐊᕐᓂᖅᐸᑦ 

ᓂᖃᐃᑐᖅᑎᑦᓯᔨᓂ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. 

(ᑐᓵᔨᑎᒎᕈᓐᓃᖅᑐᖅ)  

ᑕᐃᒪᐃᓛᒃ ᐊᔪᕈᓐᓃᖅᐸᓪᓕᐊᔪᐊᐃᓐᓅᒐᑦᑕ  

ᐊᔪᓐᖏᑦᑐᐊᓘᒐᓗᐊᖅᓱᑕ ᐃᓄᒃᑎᒍᑦ 

ᐊᔪᓐᖏᑦᑐᖓᓖᓚᔪᓐᓇᓗᐊᓐᖏᑦᑐᐊᓘᒐᑦᑕ. ᒪᑯᐊ 

ᖃᓄᕐᖏᓐᓇ ᒪᑯᐊ ᐃᓕᓐᓂᐊᕆᐊᖅᐸᒃᑐᐃᑦ  

ᐃᓕᓴᕆᔭᐅᔾᔪᑎᖃᓕᖅᑑᒐᓗᐊᑦ, 

ᐃᓕᓴᕆᔭᐅᔾᔪᑎᖃᓐᖏᑦᑐᓂᒃ  

ᐊᓕᓚᔪᖁᑎᖃᓐᖏᑦᑐᓂᑦ ᐃᓚᖏᑦ 

ᐊᔪᕐᓂᖅᓴᐅᓲᖑᖕᒪᑕ. ᑕᒪᓐᓇ 

ᑭᖑᕙᖅᐸᓪᓕᐊᔪᑎᒋᔭᒻᒪᕆᐊᓗᒋᖂᕋᑦᑎᒍᑦ 

ᑕᒪᒃᑯᓄᖓ ᐊᔪᓐᖏᑦᑐᐊᓘᒐᓗᐊᖅᓱᑎᒃ. 

 

ᒪᑯᐊ ᐃᓄᐃᑦ ᐃᓕᓴᕆᔭᐅᔾᔪᑎᖃᓐᖏᒃᑳᖓᒥᒃ 

ᐊᔪᖅᑎᑕᐅᓲᖑᖕᒪᑕ. ᑖᓐᓇ 

ᐱᓕᕆᐊᕆᒍᓐᓇᑦᓯᐊᖅᑖᓗᒋᓕᕋᓗᐊᖅᖢᓂᐅᒃ. 

ᐆᒥᖓ ᐊᓕᓚᔪᖃᓐᖏᑐᐊᕋᒥᒃ 

ᐃᓕᑕᕆᔭᐅᓲᖑᓐᖏᒻᒪᑦ. ᑕᒪᓐᓇ 

ᐋᖅᑭᒋᐊᕆᐊᖃᖅᑰᕋᓗᐊᕋᑦᑎᒍᑦ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᔪᓐᖏᒃᑳᖓᑕ ᒐᕙᒪᒃᑯᑦ 

ᐃᓕᓴᖅᓯᔪᓐᓇᖅᓯᔭᕆᐊᖃᕋᑦᑕ 

ᓄᓇᕗᒻᒥᐅᑕᐅᖃᑎᑦᑎᓐᓂᒃ. 

 

ᐃᓚᖏᑦ ᐊᐅᓚᐅᓯᕆᔨᓪᓚᕆᐅᒐᓗᐊᖅᓱᑎᑦ 

ᐊᓕᓚᔪᖁᑎᖃᓐᖏᓐᓇᒥᒃ 

ᐊᔪᖅᑐᑏᓚᔭᐅᓕᖅᐸᒃᓱᑎᑦ ᑕᐃᒪᐃᑦᑑᖕᒪᑦ 

ᐅᕝᕙᓘᓐᓃᑦ 

ᐅᑰᖅᓴᐅᓯᕆᔪᓐᓇᑦᑎᐊᒻᒪᕆᐊᓘᓕᕋᓗᐊᖅᓱᑎᒃ 

ᐊᓕᓚᔪᖁᑎᖃᓐᖏᓐᓇᒥᒃ. ᑕᒪᒃᑯᐊ 

ᐃᓐᓇᕈᖅᐸᓪᓕᐊᔪᐃᑦ 

ᐃᓱᒪᒃᓴᖅᓯᐅᕈᑎᒋᒋᐊᖃᖅᑰᓕᕋᓗᐊᕋᑦᑎᒍᑦ 

ᐃᒃᓯᕙᐅᑖᖅ, ᓇᓗᓇᐃᒃᑯᑎᖃᖅᑐᓂᒃ, 

ᓇᓗᓇᐃᒃᑯᑎᖃᕋᓗᐊᖅᓱᑎᑦ 

ᐱᔪᓐᓇᓐᖏᓐᓂᕋᖅᑕᐅᓲᖑᕌᓘᖕᒪᑕ 

ᐱᓕᕆᐊᕆᓂᐊᖅᑕᒥᓄᑦ. 

 

ᖃᐅᔨᒪᔭᖃᖅᑐᖓ ᐊᐅᓚᐅᓯᕆᔨ 

ᓇᓗᓇᐃᒃᑯᑎᓕᒻᒪᕆᐅᓪᓗᓂ 

ᐅᖅᓱᖅᑎᕈᑎᒃᓱᐃᒐᓱᒃᓱᓂ ᑖᔅᓱᒥᖓ ᓄᓇᓯᐅᕐᔪᐊᕐᒥ 

ᑕᕝᕗᖓᐅᓐᖏᑦᑐᖅ ᐅᖅᓴᒃᑎᓕᕐᓂᕐᒪᒍ 

ᐅᖅᓱᖅᑎᕈᑎᓂ ᑕᑕᓚᖓᖕᒪᒍ ᑖᓐᓇ 

ᐅᕗᓐᖓᕆᐊᖔᖃᖅᑕᕋᓗᐊᓂ ᐃᑯᒪᖅ 

ᐃᑯᒪᓐᖏᓐᓅᕆᐊᖃᖅᑑᒐᓗᐊᖅ 

ᐊᐅᓚᐅᑎᖏᓐᓅᕆᐊᖃᖅᑑᒐᓗᐊᖅ 

ᐅᕗᖓᖔᓕᕐᓂᖅᓱᓂᔾᔪᒃ. ᑕᐃᓐᓇ 

ᓄᓇᓯᐅᑎᕐᔪᐊᕌᓗᒃ ᐃᑯᒫᖅᑎᖅᑐᐊᓘᓚᐅᕐᒪᑦ 

ᒐᕙᒪᒃᑯᓐᓄᑦ ᐊᑭᓖᒋᐊᖃᓕᓚᐅᕋᑦᑕ $900,000. 

ᓇᓗᓇᐃᒃᑯᑕᓪᓚᕆᐊᓘᒐᓗᐊᖅᓱᓂ ᑭᓯᐊᓂᓕ 

ᓄᓇᓯᐅᑎᒥᒃ ᐃᖅᑲᓇᐃᔮᖃᕈᓐᓇᓚᐅᓐᖏᑦᑐᖅ 

(ᑐᓵᔨᑎᒍᑦ) ᐸᐃᑉᐹᖃᕋᓗᐊᖅᑐᓂ 

ᓄᓇᓯᐅᑎᓕᐅᖅᑎᐅᓚᐅᖅᓯᒪᓐᖏᒻᒪᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᕿᒥᕐᕈᐊᖅᑕᐅᔪᓐᓇᕋᔭᓐᖏᓚᖃᐃ ᑖᒃᑯᓄᖓ 

ᐃᖅᑲᓇᐃᔮᒃᓴᓂᒃ ᐱᕙᓪᓕᐊᑎᑦᑎᔨᓕᕆᔨᒃᑯᓐᓄᑦ 

ᑕᒪᓐᓇ ᐋᖅᑭᒋᐊᕐᓗᒍ? ᑐᑭᓯᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐱᔾᔪᑕᐅᔪᕐᖏᓛᒃ  

ᐸᐃᑉᐹᓕᓐᓂᒃ ᑐᒃᓯᕋᓲᖑᕗᑦ 

ᐊᔪᓐᖏᑦᑎᐊᕋᓗᐊᕐᒪᖔᑕ ᖃᐅᔨᒪᒍᒪᓪᓗᑎᒃ 

ᓇᓪᓕᐅᒃᑯᒫᖏᓐᓂᓪᓕᑦᑕᐅᖅ ᐃᓱᒫᓘᑎᖃᖅᑐᑎᒃ. 

ᑕᐃᒃᑯᐊ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖃᑦᑕᖅᑐᐃᑦ 

ᖃᐅᔨᓴᖅᑕᐅᓚᐅᕐᓗᑎᒃ ᑭᓯᐊᓂ ᐊᓂᒍᐃᑦᑎᐊᖅᑲᑕ 

ᐸᐃᑉᐹᖅᑖᖅᑎᑕᐅᓲᖑᒻᒥᒻᒪᑕ.  

 

ᖃᐅᔨᓴᖅᑕᐅᓚᐅᕐᓗᑎᑦ ᖃᐅᔨᓴᕐᓂᕆᖃᑦᑕᖅᑕᖓᑦ 

ᐆᑦᑐᖅᑕᐅᑎᒍᓐᓇᖅᑕᓯ. ᐃᒫᒃ ᐊᐱᕆᒍᓐᓇᖅᑕᓯ 

ᖃᐅᔨᓴᖅᑕᐅᓚᐅᕐᓚᖓ ᐊᔪᓐᖏᒻᒪᖔᕐᒪ. 

ᐊᓂᒍᐃᑎᑕᐅᒍᓐᓇᕐᒥᔪᑎᑦ ᑕᐃᒫᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓕᕆᔨᒃᑯᑦ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ. ᒥᔅᑕ ᒪᐃᓐ. 

 

ᒪᐃᓐ: ᑖᓐᓇ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ 

ᐊᐱᖅᕼᐆᑎᒋᕼᐅᐊᕋᒃᑯᑦ (ᑐᓵᔨᑎᒍᑦ) ᐅᕙᓂ 

ᐅᖃᖅᓯᒪᖕᒪᑦ ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ 

2017-18-ᓂᒎᖅ ᖃᓄᐃᓕᖓᓕᕐᓂᖓᓂᒃ 

ᐅᓂᒃᑳᖃᖅᑎᓪᓗᓯ. ᐊᓪᓚᕝᕕᖓᑕ ᐃᓗᐊᓂ 

ᓇᐃᓪᓕᒋᐊᖅᑎᑕᐅᓯᒪᔪᑦ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᕈᓐᓇᓂᖅᓴᐅᖁᓪᓗᒋᑦ 

 

ᒪᑉᐱᒐᖓ ᐅᖃᖅᓯᒪᒋᓪᓗᓂ ᐊᓯᐊᓂᒃ. ᐃᓚᖓᒎᑦ 

ᓯᕗᓪᓕᑎᓐᓂᐊᖅᑕᓯ, ᑲᔪᓰᓐᓇᕐᓗᒋᑦ 

ᐋᖅᑭᒋᐊᕆᓂᕗᑦ ᓄᓇᕗᒻᒥ ᐃᖅᑲᓇᐃᔭᖅᓯᓐᓈᑦ 

ᓴᓇᔨᕈᕆᐅᖅᓴᓂᐅᖃᑦᑕᖅᑐᐃᑦ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ, ᓇᒻᒥᓂᖃᐅᑎᓕᓐᓂᑦ ᑕᖅᑳᓐᖓᑦ 

ᖃᓄᖅ ᑐᓴᖃᑦᑕᖅᑲᑦ ᑕᐃᒃᑯᓇᓐᖓᑦ 

ᐃᓕᓐᓂᐊᑎᑦᑎᖃᑦᑕᖅᑐᓂᑦ ᐃᖅᑲᓇᐃᔭᖅᓯᓐᓈᑦ? 

ᐱᐅᔪᓂᒃ ᐅᖃᐅᓯᖃᖃᑦᑕᖅᑳᑦ? ᑲᔪᓯᑦᑎᐊᖅᑲ 

ᑕᒪᓐᓇ? ᐊᖏᔪᐊᓗᒻᒥᒃ ᐃᓱᒫᓘᑕᐅᖃᑦᑕᖅᓯᒪᒻᒪᑦ 

ᓇᒻᒥᓂᖃᐅᑎᓄᑦ ᑕᐃᒃᑯᓂᖓᐃᓛᒃ 

ᑎᑎᕋᕋᓱᐊᖅᑐᓄᑦ ᐃᓕᓐᓂᐊᑎᑦᑎᒍᒪᓪᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ ᑐᖏᓕᓐᓄᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍ)ᑦ; ᖁᔭᓐᓇᒦᒃ, ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐅᖅᓴᓂᖅ 

ᐋᖅᑭᒋᐊᖅᑕᐅᓂᖓ ᐱᔾᔪᑎᒋᓪᓗᒍ ᓇᒻᒥᓂᖃᐅᑎᓖᑦ 

ᐃᓱᒪᒋᓪᓗᒋᑦ. ᐃᒪᐃᓕᐅᖅᓯᒪᔪᒍᑦ, 

ᐆᒻᒪᖅᐹᓪᓕᕆᐊᖅᑎᒐᓱᔅᓯᒪᔭᕗᑦ ᑲᑎᒪᔨᖏᑦ. 

ᑕᐃᒃᑯᐊᓗ ᑲᑎᒪᔩᑦ ᐊᖅᑯᑎᒋᓪᓗᑎᒍᑦ 

ᓇᒻᒥᓂᖃᐅᑎᓕᓐᓂᒃ ᐱᓕᕆᖃᑎᖃᕐᓂᕆᕙᑦᑕᕗᑦ 

ᓴᓐᖏᓕᒃᑲᓂᕐᓂᐊᕐᖓᑦ. ᐊᒻᒪᓗ 

ᐆᒻᒪᕆᐊᖅᑎᒐᓱᓯᒪᒻᒥᔭᕗᑦ ᐊᑐᓕᖁᔭᓕᐊᖑᓯᒪᔪᐃᑦ 

ᖃᓄᑎᒋ ᐊᐅᓚᑦᑎᒍᓐᓇᕐᓂᐅᔪᓂᒃ ᓇᒻᒥᓂᖃᐅᑎᓖᑦ 

ᐊᐅᓚᑦᑎᒍᓐᓇᓂᖅᓴᕈᖅᑎᒐᓱᐊᖅᑐᒍᑦ. ᑕᕝᕙ 

ᐃᓚᖏᑦ ᐱᓕᕆᐊᕆᓯᒪᔭᕗᑦ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᒃᑯᐊᓂᓛᒃ 

ᐃᖅᑲᓇᐃᔭᖅᑐᑦ ᐃᓕᓐᓂᐊᓯᓐᓈᑦ 

ᐃᑲᔪᖅᑐᕐᓇᑦᓯᐊᒥᐊᕋᓗᐊᕐᒪᑕ ᐊᒻᒪ ᓇᖕᒥᓂᖅ 

ᐱᓕᕆᕝᕕᓖᑦ ᐃᑲᔪᖅᑐᕐᓇᖅᖢᑎᒡᓗ ᐱᖕᒪᑕ. 

ᐅᖃᐅᕼᐃᑐᐃᓐᓇᐅᒐᓗᐊᖅ.  

 

(ᑐᓵᔨᑎᒍᑦ) ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᓂᖏᑦ $8.3 

ᒥᓕᐊᓐ, ᐊᕐᕌᓂ ᑕᐃᒪᓐᓇᓴᐃᓐᓇᖅ 

ᑮᓇᐅᔭᖅᑖᖅᑎᑕᐅᓚᐅᖅᓯᒪᒻᒪᑕ. ᑕᐃᒃᑯᐊᓗ 

ᐅᓄᕐᓂᖏᑦ ᐃᖅᑲᓇᐃᔭᖅᑏᑦ 

ᑕᐃᒃᑯᐊᓗ ᓄᓇᖏᑕ ᓯᓚᑖᓄᑦ 

ᐃᓕᓐᓂᐊᕆᐊᖃᑦᑕᖅᑐᑦ, ᖃᓄᐃᓕᖓᕙᑦ? 

ᐅᓄᖅᓯᕙᓪᓕᐊᑐᐃᓐᓇᖅᐸᑦ ᑕᐃᒃᑯᐊ ᐃᓕᓴᖅᑐᑦ 

ᐃᓕᔅᓯᒍᑦ ᑮᓇᐅᔭᓂᑦ ᐃᑲᔫᓯᐊᖅᑖᕋᓱᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᑕᐃᒃᑯᐊ ᐃᓕᖅᓴᖅᑏᑦ 

ᑮᓇᐅᔭᖅᑖᕋᓱᖃᑦᑕᖅᑐᑦ ᒐᕙᒪᒃᑯᓐᓂ 

ᐅᓄᖅᓯᕙᓪᓕᐊᑐᐃᓐᓇᖅᑐᑦ ᐊᒻᒪᓗ 

ᑮᓇᐅᔭᖅᑖᕆᖃᑦᑕᖅᑕᖏᑦ. 697 ᐆᑦᑐᓚᐅᖅᑐᑦ 

ᑖᒃᑯᓇᓐᖓᑦ 440 ᑮᓇᐅᔭᖅᑖᖅᑎᑕᐅᓚᐅᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᒐᕙᒪᒃᑯᓐᓂᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ $8.3 

ᒥᓕᐊᓐ ᐃᓕᓴᖅᑎᓄᑦ ᑖᒃᑯᐊ ᐃᓘᓐᓇᖏᑦ 

ᓄᖑᑕᐅᓂᐊᕋᓱᒋᕕᒌᑦ? ᐅᕝᕙᓘᓐᓃᑦ 

ᐊᒥᐊᒃᑯᑕᖃᖃᑦᑕᖅᐸ? ᐃᓘᓐᓈᓗᐊ ᑕᑯᓐᓇᕐᓗᒍ 

ᑖᒃᑯᐊ ᑮᓇᐅᔮᓗᐃᑦ ᐃᓘᓐᓇᖏᑦ ᐃᓕᓴᖅᑎᓕᒫᓄᑦ 

ᐱᔭᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᒥᐊᒃᑯᖃᒐᓛᓚᐅᖅᓯᒪᔪᒍᑦ ᑭᓯᐊᓂ ᐃᓘᓐᓇᖏᑦ 

ᐊᒥᐊᒃᑰᓚᐅᖅᑑᒐᓗᐊᑦ ᑕᐃᒃᑯᐊ 

ᓄᖑᐸᓗᖃᑦᑕᖅᓯᒪᔭᕗᑦ ᐊᒻᒪᓗ ᓯᕗᓂᒃᓴᑎᓐᓂ 

ᑖᒃᑯᐊ ᐅᓄᖅᓯᒋᐊᖅᑕᐅᒋᐊᖃᓛᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᕐᕕᐊᓂ ᑎᑎᕋᕐᕕᖃᕐᒪᑕ 

ᑮᓇᐅᔭᖅᑎᒍᑦ ᐃᑲᔫᓯᐊᖅᑖᓲᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐱᓕᕆᐊᓕᕆᔩᑦ 

ᐃᓕᑕᕆᕼᐊᖅᑐᒋᑦ ᐊᕐᕕᐊᕐᒥᐅᓂᒃ 

ᐱᓕᕆᑎᑦᑎᕼᐅᖅᑐᕐᔫᖕᒪᑕ ᐊᒻᒪ 

ᐱᓕᕆᔨᑦᑎᐊᕆᕐᔪᐊᖅᖢᑎᒡᓗ ᐱᖕᒪᑕ. 

 

ᐅᓇᓕ ᐅᑯᐊ ᑎᒥᒥᒍᑦ ᐊᔪᕈᑎᓖᑦ ᑕᕝᕙᓂ $1.2 

ᒥᓕᐊᓐ (ᑐᓵᔨᑎᒍᑦ) ᑎᒥᒥᒍᑦ ᐊᔪᕈᑎᓖᑦ 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑎᒥᒥᒍᑦ ᐊᔪᕈᑎᓖᑦ 

ᓄᓇᕗᑦ ᐃᓗᐊᓂ, ᖃᑉᕼᐃᐅᕙ? ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᔪᒍᑦ ᖃᔅᓯᐅᒻᒪᖔᑦ 

ᑎᒥᒥᒍᑦ ᐊᔪᕈᑎᓖᑦ ᓄᓇᕗᒻᒥ. 

ᐊᑎᓕᐅᕐᕕᓕᐅᖅᓯᒪᔪᒥᒃ ᐱᑕᖃᓐᖏᓐᓇᑦᑕ, 

ᓇᓗᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐅᕙᐅᑖᖅ. ᖃᑉᑎᐅᒻᒪᖔᑕ 

ᐊᐱᕆᕼᐊᓚᐅᖅᑐᖓ ᑕᒪᓐᓇ ᐅᖃᐅᕼᐃᕼᐊᖅᑐᒍ 

ᑎᒥᒥᒍᑦ ᐊᔪᕈᑎᖃᖅᑑᒐᓗᐃᑦ ᐃᓚᖏᑦ 

ᓂᕈᐊᖅᑎᒋᔭᒃᑲ ᐃᓕᑕᕆᔭᐅᕌᓂᕐᓂᖅ ᐊᔪᖅᑕᕐᒪᑕ 

ᑐᕼᐊᖁᑐᐃᓐᓇᖅᑐᒍ ᒥᓂᔅᑕ. ᑐᒃᕼᐃᕋᕋᓗᐊᕌᖓᑕ 

ᒐᕙᒪᑐᖃᒃᑯᓐᓄᑦ ᓇᒧᒥᐊᖅ ᑕᕝᕙ ᐊᔪᕈᑎᓕᒃ 

ᓇᓗᓇᓐᖏᑦᑎᐊᓗᕕᒥᐊᖅᑐᖅ ᐊᔪᕈᑎᓕᒃ, ᑭᕼᐊᓂ 

ᑖᓐᓇ ᐊᔪᕈᑎᒋᔮ ᐃᓕᑕᕆᔭᐅᑦᑕᖏᒻᒪᑦ 

ᒐᕙᒪᒋᔭᐅᔪᒧᑦ, ᐅᖃᐅᕼᐃᒥᐊᖑᒐᓗᐊᖅ 

ᑐᕼᐅᒪᖁᔨᓗᓯ. ᖃᓄᑭᐊᖅ ᐱᓕᕆᔫᓪᓗᐊᕋᔭᖅᐸᑕ 

ᓄᓇᓕᖕᓄᑦ ᐃᒻᒪᖄ ᐊᐅᓪᓚᑕᖅᑐᖃᕋᔭᖅᐸᓪᓘᓐᓃᑦ 

ᐃᒻᒪᖄ ᐃᑲᔪᕋᔭᖅᑑᒐᓗᐊᖅ ᑕᒪᓐᓇ. 

ᐊᐱᖅᑯᑕᐅᓐᖏᒻᒫᖅᑐᖅ. ᐃᒃᕼᐃᕙᐅᑖᖅ 

ᑕᐃᒫᖅᑐᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᖅᖢᖓ ᐅᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᖁᔭᕋ ᓄᓇᕗᒻᒥ ᐃᓕᓴᖅᑏᑦ 

ᐃᖅᑲᓇᐃᔮᒧᑦ ᐱᓇᔪᒃᑐᑦ. ᑖᓐᓇᐃᓛᒃ 

ᐅᖃᐅᓯᕆᖃᑦᑕᖅᓯᒪᒐᒃᑯ ᐊᐅᔭᒃᑯᑦ ᑕᐃᒃᑯᐊ 

ᐃᓕᓐᓂᐊᖃᑦᑕᖅᑐᑦ, ᐊᒻᒪ 

ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ. ᑕᒪᒃᑯᐊ 

ᐱᑕᖃᒃᑲᓐᓂᖁᒐᓗᐊᖅᑕᒃᑲ ᐃᒃᑯᐊ ᐃᓕᓴᕐᕕᖕᒥ  

ᐱᔭᕇᖅᓯᕙᓪᓕᐊᔪᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᕈᒥᓇᖅᑑᒐᓗᐊᖅ, ᑭᓯᐊᓂᑦᑕᐅᖅ 

ᓇᖕᒥᓂᕆᔭᐅᔪᓂ ᐃᖅᑲᓇᐃᔭᕈᒥᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᐃᓕᐅᕋᓱᖃᑦᑕᖅᑐᒍᑦ ᐊᒻᒪᓗ 

ᐅᓄᒃᑯᓐᓂᖅᑐᓂᒃ ᐃᖅᑲᓇᐃᔭᖅᑖᖅᐸᓪᓕᐊᖁᔨᔪᒍᑦ 

ᒍᕋᐃᑦ 12-ᒥᒃ ᐱᔭᕇᖅᑐᓂᒃ. ᐃᓕᓐᓂᐊᕐᕕᐊᓗᖕᓂ 

ᑕᑯᔭᖅᑐᖃᑦᑕᖅᓯᒪᔪᒍᑦ ᐃᖅᑲᓇᐃᔮᑦ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᓪᓗᖓ ᑕᐃᒪᓐᓇ ᐱᓇᔪᖃᑦᑕᕋᔅᓯ. ᐅᓇ 

ᐅᖃᐅᓯᕆᔪᒪᔭᕋ ᒍᕋᐃᑦ 12-ᒥ ᐱᔭᕇᖅᓯᓯᒪᓪᓗᑎᒃ 

ᐊᓯᐊᓄᑦ ᐃᓕᓐᓂᐊᕆᐊᒃᑲᓐᓂᖅᑐᑦ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᓪᓗ, 

ᐃᓕᓐᓂᐊᕐᓂᖏᓐᓄᑦ ᐃᓕᖅᑭᒃᓯᒪᔾᔫᒥᓂᐊᕐᒪᑦ 

ᐃᖅᑲᓇᐃᔮᕆᔪᒪᔭᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖃᐅᔨᒪᔭᒃᑯᑦ 

ᑕᐃᒪᐃᓕᐅᖃᑦᑕᖏᑦᑐᒍᑦ ᒫᓐᓇ. ᐊᑐᓂ ᐱᓕᕆᕝᕖᑦ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖃᑦᑕᕐᒪᑕ 

ᐃᓕᓴᖅᑎᓂᒃ. ᑮᓇᐅᔭᓪᓗ 

ᑮᓇᐅᔭᓕᕆᔨᒃᑯᓐᓃᓐᖔᖃᑦᑕᖅᖢᑎᒃ ᑕᒪᒃᑯᓄᖓ 

ᐊᑐᖅᑐᒃᓴᐅᑕᐅᖕᒪᑕ. ᐄ, ᑐᑭᓯᓪᓗᒍ ᑖᓐᓇ 

ᐊᐱᖅᓱᖅᑐᖅ ᖃᓄᐃᓕᒐᓱᖕᒪᖔᑦ ᐅᒃᑑᑎᒋᓗᒍ, 

ᑮᓇᐅᔭᓕᕆᔨᐅᔪᒪᓂᐊᕈᕕᑦ ᑮᓇᐅᔭᓕᕆᓂᕐᒧᑦ 

ᑐᕌᖓᔪᒥᒃ ᐃᖅᑲᓇᐃᔮᒧᑦ ᐃᓕᔭᐅᓗᑎᒃ. 

ᑕᐃᒪᓐᓇᐃᓕᐅᕋᓱᒍᒪᔪᒍᑦ ᐃᓕᓐᓂᐊᖅᑖᑕ  

ᐊᔾᔨᖏᓐᓄᑦ ᐃᓕᔭᐅᑲᐃᓐᓇᖃᑦᑕᕐᓗᑎᒃ ᐊᐅᔭᒃᑯᑦ 

ᐃᖅᑲᓇᐃᔭᕐᓂᖏᓐᓂᒃ. ᑖᓐᓇ ᐅᖃᐅᓯᕆᔭᐃᑦ 

ᐱᓕᕆᕝᕕᖕᒧᑦ ᐅᖃᐅᓯᕆᒃᑲᓐᓂᕐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᐅᓯᕆᒃᑲᓐᓂᕐᓗᒍ ᐃᓱᒪᒃᓴᖅᓯᐅᕈᑎᒃᓴᖅ. ᑕᐃᒪ 

ᐃᓕᓴᖅᑏᑦ ᑮᓇᐅᔭᖁᑎᖏᑦ ᖁᕝᕙᓯᖕᓂᖅᓴᓄᑦ 

ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᐊᓗᖕᓃᑦᑐᓄᑦ 

ᑖᒃᑯᐊᖃᐃ ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐱᓕᕆᕝᕕᒋᓪᓗᒋᑦ. 

ᐃᓚᖏᓂᒃᑯᐊ ᐅᑏᓐᓇᖃᑦᑕᖏᒻᒪᑕ ᐊᐅᔭᒃᑯᑦ 

ᓄᖅᑲᖓᔪᒪᓲᖑᖕᒪᑕ. ᑕᐃᒪ ᖃᐅᔨᒪᓐᖏᑕᑐᐊᕗᑦ.  

ᐃᒻᒪᖄ ᑕᒪᒃᑯᓄᖓ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᑲᐃᓐᓇᕐᓂᕐᒨᖓᔪᓂᒃ 

ᖃᐅᔨᒪᖏᓐᓇᒦᒃ.  

 

ᖁᕝᕙᓯᖕᓂᖅᓴᓄᑦ ᐃᓕᓐᓂᐊᕕᐊᓗᖕᓅᖅᑐᑦ 

ᐱᕕᖃᕈᒥᓇᖅ ᐃᖅᑲᓇᐃᔮᓄᑦ 

ᒪᑐᐃᖓᕕᐅᖃᑦᑕᕐᓂᐊᕐᒪᑕ ᐃᓱᓕᑦᑎᔭᕌᖓᒥᒃ 

ᐊᒻᒪᓗ ᐅᑭᐅᖅᑕᖅᑐᒥᐅᑕᐅᖏᓐᓇᕐᓗᑎᑦ. ᑕᐃᒪᓐᓇ 

ᐊᔪᓐᓇᖏᓐᓂᖅᐹᑎᒍᑦ ᐊᖅᑯᓯᐅᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᒻᒥᒃ ᑐᓴᖅᑰᔨᖏᓐᓇᒪ 

ᐊᐱᖅᓱᕐᓂᕈᕕᑦ, ᐅᖃᐅᓯᕆᒃᑲᓐᓂᓚᐅᕈᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᖁᑐᐃᓐᓇᖅᑕᕋ ᑖᓐᓇ  

ᖃᓄᖅᑑᕈᓯᐊᕋ ᑕᕝᕗᖓ ᓵᓐᖓᔪᓐᓇᕐᒪᑦ, 

ᓇᓗᓇᐃᖅᓯᕕᐅᔪᒪᑐᐃᓐᓇᓵᖅᑐᖓ ᒥᓂᔅᑕᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. 

ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ 

ᐊᐅᔭᒃᑯᑦ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᐸᒃᑐᑦ 

ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᖃᐅᔨᒪᔪᒃᓴᐅᓪᓗᓂ 

ᐃᖅᑲᓇᐃᔮᓂᒃᑯᐊ ᑐᑦᑕᕐᕕᓪᓚᕆᖕᓃᖃᑦᑕᕐᒪᑕ 

ᒐᕙᒪᒃᑯᑦ ᐃᓗᓕᖏᓐᓂ. ᐊᒻᒪ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᓂᐊᕐᒥᔭᕗᑦ 

ᓄᓇᓕᐊᓛᖑᓂᖅᓴᓃᓐᓇᔭᕐᒪᖔᑦ. 

ᐃᒡᓗᖃᖅᑎᑉᐸᖏᖦᖢᑎᒃᑯᓗ. ᓇᖕᒥᓂᖅ 

ᐃᒡᓗᓯᐅᕐᓗᑎᒃ ᑭᓯᐊᓂᐅᓲᖑᖕᒪᑕ ᑕᒪᒃᑯᐊ 

ᐊᐳᖅᑕᐅᑎᒋᔭᐅᓕᖃᑦᑕᖅᑐᑦ ᑕᒪᒃᑯᓄᖓ 

ᐃᖅᑲᓇᐃᔭᑲᐃᓐᓇᖅᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᒃᑲᓐᓂᑐᐃᓐᓇᓪᓗᒍ. ᐃᓕᓐᓂᐊᖅᑐᖃᖅᐸᑦ 

ᖃᓪᓗᓈᑦ ᓄᓇᖓᓐᓂ ᓯᓚᑦᑐᖅᓴᕐᕕᒡᔪᐊᕐᒥ, 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᐃᓅᓯᓕᕆᔨᐅᓂᐊᓪᓗᓂ, 

ᐊᐅᔭᒃᑯᖃᐃ ᐃᖅᑲᓇᐃᔮᒃᓴᖅᓯᐅᖏᒃᑯᓂ ᑭᓯᐊᓂ 

ᐱᔭᕇᕈᓂ ᓇᑭᓐᖔᕐᓂᖓ ᒪᓕᒡᓗᒍ ᑕᐃᑯᖓ 

ᐅᑎᕈᓐᓇᕐᕕᖃᑐᐃᓐᓇᕆᐊᓕᒃ. 

 

ᐊᒻᒪᓗ ᑕᐃᒃᑯᐊ ᐃᓱᓕᑦᑎᕙᓪᓕᐊᓕᖅᑎᓪᓗᒋᑦ 

ᑕᑯᓐᓇᖅᑕᐅᓗᑎᒃ ᒪᑯᐊ ᐃᖅᑲᓇᐃᔮᑦ ᐅᕝᕙᓘᓐᓃᑦ 

ᐱᓕᒻᒪᒃᓴᐃᓂᖅ ᐃᓕᓐᓂᐊᕈᑎᒃᓴᐅᓪᓘᓐᓃᑦ  

ᐃᓕᖅᑭᒃᐸᓪᓕᐊᔪᓐᓇᕐᓂᐊᕐᒪᑦ ᐃᖅᑲᓇᐃᔮᓄᑦ 

ᓄᓇᖓᓂ. ᓇᔪᓚᐅᖅᑕᖓᓂ ᑕᒪᒃᑯᓄᖔᖅᑐᖓ 

ᐊᐱᖅᓱᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᓕᖅᐸᒋᑦ. ᑭᓇᑐᐃᓐᓇᖅ 

ᐃᓱᓕᑦᑎᔭᕌᖓᑕ ᐸᐃᑉᐹᖅᑖᕈᑎ 

ᓇᓗᓇᐃᒃᑯᑕᖅᑖᕈᑎᑦ ᐱᔭᐅᔪᒪᕗᖅ ᑭᒃᑯᓕᒫᓄᑦ 

ᐃᓛᒃ ᐊᔪᕈᓐᓃᖅᓴᖅᓯᒪᑦᑎᐊᓕᕋᒥᒃ. 

ᓄᓇᓕᐊᓛᖑᓂᖅᓴᓂᒃ ᑕᐃᒪᓐᓇ ᐃᖅᑲᓇᐃᔮᕐᒥᒃ 

ᐅᓪᓗᖅᓯᐅᒻᒥᒃ ᓴᖅᑭᑦᑎᕆᓕᑐᐃᓐᓇᕈᓐᓇᓐᖏᑦᑐᒍᑦ 

ᑖᔅᓱᒧᖓᑦᑕᐅᖅ. ᐄ, ᑐᑭᓯᒐᓱᐊᖅᑕᒋᑦ. ᐃᓛᒃ 

ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖅᑎᑕᐅᓂᖏᑦ ᖃᐅᔨᒪᓇᔭᖅᑐᑦ ᑭᓱᒥᒃ 

ᐃᓕᓐᓂᐊᕐᒪᖔᖅ. ᐃᓱᓕᑦᑎᒃᐸᓪᓗ 

ᓇᒧᓐᖓᕈᓐᓇᕐᒪᖔᑦ ᓇᓂᓘᓐᓃᑦ 

ᐃᓕᓐᓂᐊᒃᑲᓐᓂᕈᓐᓇᕐᒪᖔᑦ ᑕᒪᒃᑯᐊᖑᓇᔭᖅᑐᑦ. 

ᐊᒻᒪᓗ ᑕᒪᓐᓇ ᐱᔭᕆᑐᒐᓗᐊᖅᑎᓪᓗᒍ 

ᕿᒥᕐᕈᓇᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕆᑐᔪᕈᓘᒐᓗᐊᖅ ᑭᓯᐊᓂ ᐱᓇᔪᒋᐊᖃᖅᑐᖅ, 

ᐱᓇᔪᒃᑕᐅᔭᕆᐊᓕᒃ. ᐅᓪᓗᑐᐃᓐᓇᕐᒥᐅᑯᐊ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᑕᒪᓐᓇ 

ᐳᓴᓐ ᑲᑕᒃᐹᓪᓕᓚᐅᕐᒪᑕ. ᑖᓐᓇ ᒥᓂᔅᑕᕆᔭᐅᔪᖅ, 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐃᓕᓴᖅᓯᓚᐅᖅᑐᑦ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂᒃ ᐊᒻᒪᓗ 

ᐅᓄᕐᓂᖏᑦ ᐊᓯᔾᔨᓗᐊᖅᓯᒪᓐᖏᖢᑎᒃ  

ᓱᕐᕋᓗᐊᔾᔭᐃᖅᓯᒪᓪᓗᑎᒃ 6-ᓄᑦ ᐊᕐᕌᒍᓄᑦ. ᐅᓇ 

ᒪᕐᕈᐃᓕᖓᓂᐊᕐᒪᑦ ᐊᐱᖅᑯᑎᒋᔭᕋ. ᖃᓄᐃᖕᒪᑦ 

ᐅᓄᖅᓯᒋᐊᖅᑕᐅᓚᐅᕐᒪᖔᑦ ᑮᓇᐅᔭᓂᖏᑦ ᐊᒻᒪᓗ 

ᓇᓗᓇᐃᒃᑯᑕᖅᑖᖅᑏᑦ ᒪᕐᕉᖕᓂᒃ ᐃᓚᓪᓗᑎᒃ? 

ᑖᒃᑯᐊᖃᐃ ᐊᒥᒐᓗᐊᓐᖏᓚᑦ ᐊᑎᓕᐅᖅᓯᒪᔪᑦ 

ᐅᓄᖅᑑᑎᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᖃᑎᒌᖕᓂᐊᕋᓐᓄᒃ. 

ᑖᒃᑯᐊᖃᐃ ᐅᓄᕈᓐᓃᖅᐹᓪᓕᕐᓂᖏᑦ 

ᓇᓗᓇᐃᑲᐃᓐᓇᕐᓕᐅᒃ ᓇᓃᒻᒪᖔᖓ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 170. 

2017-18 ᐊᑐᕈᒫᕐᓂᐊᖅᑐᑦ $578,000 ᐊᒻᒪᓗ 

$309,000-ᓕᖅᖢᑎᒃ. ᐊᐃᓐᓈᖅ, 

ᓄᑖᓐᖑᕆᐊᖅᑎᑕᐅᔪᖅ ᒪᒥᐊᓇᖅ ᓯᕗᓪᓕᖅᐹᖅ 

ᐊᐱᖅᑯᑎᒋᔭᓐᓄᑦ ᓄᑖᓂᒃ ᐱᓯᒪᓕᕋᑦᑕᒎᖅ. ᑖᓐᓇ 

ᐱᖃᑖ ᐊᐱᖅᑯᑎᒋᖅᑲᐅᔭᕋ 

ᐊᐱᖅᑯᑎᒋᒃᑲᓐᓃᓐᓇᕈᒪᓪᓗᒍ ᒪᕐᕉᒃ ᑖᒃᑯᐊᒃ 

ᓈᒻᒪᒃᑲᓗᐊᕐᒪᖔᑦ ᑕᐃᒪᐃᑦᑐᑦ ᐸᐃᑉᐹᑦ 

ᓇᓗᓇᐃᒃᑯᑕᓕᕆᔨᐅᔫᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᑖᓐᓇᖃᐃ ᓇᐃᒍ 

ᑭᐅᑎᑲᐃᓐᓇᕐᓚᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᐊᕐᕌᒎᓚᐅᖅᑐᒥᒃ 

ᐃᖅᑲᓇᐃᔭᖅᑏᑦ 

ᐊᑲᐅᓐᖏᓕᐅᕈᑎᒋᓯᒪᓚᐅᖅᖢᑎᒃᑯᑦ ᓈᒪᓕᖅᑐᑦ. 

ᐊᒻᒪᓗ ᐃᖅᑲᓇᐃᔮᑦ ᐅᓄᕐᓂᖏᑦ ᒪᓕᒃᖢᖏᑦ 

ᐃᖏᕐᕋᑦᑎᐊᖅᑐᐊᓘᔪᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᓐᓄᓴᒃᑯᑦ ᐃᓄᓕᕆᔨᒃᑯᑦ. 

ᑕᐃᓐᓇᐅᖅᑲᐅᑎᓪᓗᒍ ᐃᓄᓕᕆᔨᒃᑯᑦ ᐊᒻᒪᓗ 

ᐃᓕᓴᖅᑏᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ 

ᑕᒪᒃᑯᑎᒎᓇ ᑮᓇᐅᔭᖅᑖᖃᑦᑕᕐᓂᓐᖏᒃᑯᒪ 

ᐱᔭᕇᖅᓯᓇᔭᐅᓚᐅᓐᖏᑦᑐᖓ ᐃᓕᓐᓂᐊᕈᑎᓐᓂ. 

ᖁᔭᓐᓇᒦᕐᔪᐊᖅᐸᔅᓯ ᑕᐃᒃᑯᐊᓗ ᐃᖅᑲᓇᐃᔭᖅᑏᑦ 

ᑕᒪᒃᑯᓂᖓ ᑲᒪᔨᐅᖃᑦᑕᖅᑐᑦ. 

 

ᐊᒻᒪᓗ ᑲᔪᓯᓚᐅᓐᖏᓐᓂᓐᓂ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ. ᑕᒪᓐᓇ ᐱᕐᔪᐊᕌᓗᒃ 

ᐱᐅᔪᐊᓗᒃ. ᐃᓕᓴᖅᑏᓂᒃᑯᐊ 

ᐊᒃᓱᕈᕐᓇᖅᑐᖅᓯᐅᖃᑦᑕᕐᒪᑕ ᐃᓕᓐᓂᐊᖅᑎᓪᓗᒋᑦ. 

ᐅᓄᖅᑐᑦ ᐅᖁᒪᐃᒃᓴᖅᑑᖃᑦᑕᖅᑐᑦ 

ᐱᒋᐊᓕᓵᖅᑎᓪᓗᒋᑦ 

ᐊᑯᓐᓂᖅᓱᓕᖅᑎᓪᓗᒋᑦ ᐃᓱᓕᑦᑎᓕᖅᑎᓪᓗᒋᓪᓗ. 

 

ᑖᓐᓇ ᐅᖃᖅᑲᐅᓪᓗᒍ, ᑕᐃᒪᓐᖓᓕᒫᖅ 

ᐃᓕᓐᓂᐊᖅᑎᓪᓗᖓ ᑭᓱᒧᑦ ᐊᖅᑯᓵᕌᖓᒪ 

ᐅᖄᓚᕕᒋᖃᑦᑕᓚᐅᖅᓯᒪᒐᒃᑭᑦ ᑕᐃᒃᑯᐊ 1-800 

ᐊᑭᖃᓐᖏᑦᑐᑦ ᑭᐅᔭᐅᓚᐅᖅᓯᒪᓐᖏᑦᑐᖅ. 

ᑕᐃᒪᐃᑉᐳᖅ ᓱᓕᖃᐃ ᐅᓪᓗᒥ? ᑕᐃᓐᓇ 

ᐊᑭᖃᓐᖏᑦᑐᖅ 1-800  

ᑭᐅᔭᐅᖃᑦᑕᓕᕋᓗᐊᕐᒪᖔᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐄ, ᑭᐅᔨᑕᖃᓕᖅᑐᖅ. 

ᑕᐃᑯᖓ ᐅᖄᓚᒍᕕᑦ ᑭᐅᔭᐅᓂᐊᖅᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑕᒪᓐᓇ ᑐᓴᕈᒥᓇᖅᑐᖅ. ᐃᓕᓐᓂᐊᖅᑏᓂᓛᒃ 

ᐊᒃᓱᕈᖅ ᖄᖓᒍᒃᑲᓐᓂᖅ 

ᐊᔅᓱᕈᕐᓇᑐᒃᑰᖅᑎᑕᐅᒃᑲᓐᓂᕆᐊᖃᖅᐸᓐᖏᒃᑲᓗᐊᕐ

ᖓᑕ ᐊᒃᓱᕈᑦᑕᐅᑎᒋᒻᒪᑕ. 

 

ᒥᔅᑕ ᕼᐃᒃᔅ ᐅᖃᐅᓯᕆᕋᑖᖅᑕᖓ 

ᐅᖃᐅᓯᕆᒃᑲᓐᓂᕈᒪᔭᕋ. ᐊᑐᓕᖁᔭᓕᐊᕆᒍᒪᔭᕋ 

ᑲᑐᔾᔨᖃᑎᖃᕐᔫᒥᖁᓗᒋᑦ ᐃᓄᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓐᓂᑦ. ᖃᕋᓴᐅᔭᒃᑯᑦ 

ᖃᐅᔨᒪᔭᔅᓴᕆᔭᕋᓗᐊᓯ ᑎᑎᖅᓯᒪᔭᔅᓴᕆᔭᓯ 400-

ᖑᓗᐊᖅᑐᐃᑦ ᑕᐃᒃᑯᐊ ᑮᓇᐅᔭᖅᑖᑎᑉᐸᑦᑕᓯ 

ᑐᕌᕈᑎᖏᓪᓗ. ᑖᒃᑯᐊᓕ ᐃᖅᑲᓇᐃᔮᖅᑖᑎᑦᑎᔨᖏᑦ 

ᒐᕙᒪᒃᑯᑦ ᐃᓕᓐᓂᐊᖅᑎᓂᒃ ᐃᓕᓐᓂᐊᖅᑎᓂᒃ 

ᑐᓴᐅᒪᖃᑎᑦᑎᑉᐸᑕ ᐃᑲᔫᑎᖃᓪᓚᕆᒃᑲᔭᖅᑐᖅ 

ᑕᒪᓐᓇ. ᐊᒻᒪᓗ ᐃᓚᔭᐅᑉᐸᑕ ᐅᖃᖅᓯᒪᓗᒋᑦ ᑖᒃᑯᐊ 

ᖃᐃᑕᓯ ᑐᓂᔭᐅᓂᐊᕐᒥᔪᑦ ᐊᓯᔅᓯᖕᓅᑦᑕᐅᓂᐊᕐᒥᔪᑦ 

ᐃᖅᑲᓇᐃᔮᖅᑖᕈᓐᓇᓂᖅᓴᐅᒍᓐᓇᓛᕋᔅᓯ ᐊᐅᔭᒃᑯᑦ.  

 

ᑖᒃᑯᐊᓕ ᐃᓕᓐᓂᐊᖅᑏᑦ ᑮᓇᐅᔭᖅᑖᕆᕙᑦᑕᖏᑦ 

ᐱᓪᓗᒋᑦ ᐃᓕᓐᓂᐊᕈᑎᔅᓴᖏᑦ 

$1,800-ᖑᕙᒃᑐᑦ ᐃᓕᓐᓂᐊᕆᐊᕐᓇᐅᓂᐊᖅᑎᓪᓗᒍ 

ᐊᑕᐅᓯᐊᕐᓗᑎᒃ, ᑕᐃᒪᐃᓕᖓᕚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᕙᓂ ᓇᓂᑲᐃᓐᓇᕐᓚᒍ 

ᐃᓕᓐᓂᐊᕈᑎᔅᓴᑖᕈᑎᖏᑦ $6,855.00 ᐊᕐᕌᒍᒧᑦ 

ᐊᑕᐅᓯᕐᒧᑦ ᕿᒥᕐᕈᐊᒐᑦ ᐅᖃᓕᒫᖅ 

ᐃᓕᓐᓂᐊᕈᑎᒃᓴᖅᑖᕈᑎᔅᓴᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᒐᓱᕋᑖᖅᑐᖓᓕ ᐆᒥᖓ. 

ᐃᓕᓐᓂᐊᕆᐊᖃᑦᑕᑎᓪᓗᖓ, ᒐᕙᒪᒃᑯᓐᓂᑦ 

ᐃᓕᓐᓂᐊᖅᑏᑦ ᑮᓇᐅᔾᔭᔅᓵᖏᑦ 

ᑮᓇᐅᔾᔭᔅᓵᓕᒫᖏᓐᓄᓂᓛᒃ 

ᓈᒻᒪᒋᐊᖅᓯᒪᕙᓚᐅᓐᖏᒻᒪᑕ 

ᐃᓚᒋᐊᕈᑎᑐᐃᓐᓇᐅᕙᓚᐅᕐᖓᑕ. ᑕᐃᒃᑯᐊᓗ 

ᕿᒥᕐᕈᐊᒐᖅᑖᕈᑎᔅᓴᕗᑦ 

ᐃᓕᓐᓂᐊᕈᑎᔅᓴᖅᑖᕈᑎᔅᓴᕗᑦ 

ᓈᒻᒪᒍᓐᓇᓚᐅᖅᓯᒪᓚᐅᓐᖏᑦᑐᑦ. ᓇᒻᒥᓂᖅ 

ᐊᑭᓖᖏᓐᓇᕆᐊᖃᖅᐸᓚᐅᖅᑐᖓ ᐃᓚᖏᓐᓂᑦ. 

 

ᑕᐃᒪ ᑲᔪᖏᖅᓴᐃᒐᓱᓐᓂᐊᕈᑦᑕ ᐃᓕᓐᓂᐊᖅ 

ᖁᑦᑎᓂᖅᓴᒥᒃ ᐃᓕᓴᕕᒻᒥ ᐱᔭᕇᖃᑦᑕᖅᑐᓂᒃ 

ᓯᓚᑦᑐᓴᕐᕕᒻᒨᖁᓂᐊᕐᓗᒋᑦ 

ᐱᓕᕆᒃᑲᓐᓂᕆᐊᖃᓪᓚᕆᑦᑑᔮᖅᑐᒍᑦ. 

ᐊᖏᓪᓕᒋᐊᖅᑕᐅᓗᑎᑦ ᑕᐃᒃᑯᐊ 

ᐃᓕᓐᓂᐊᕈᑎᔅᓴᖏᓐᓄᑦ ᑐᕌᖓᕙᑦᑐᑦ ᑮᓇᐅᔭᑦ. 

ᐊᑭᑦᑐᐸᓪᓕᐊᓯᒪᓗᒋᖅᑲᐃ ᖁᕝᕙᓯᔅᓯᕙᓪᓕᐊᓗᒋᑦ 

ᐋᖅᑭᑕᐅᑉᐸᑕ? ᑲᓇᑕᒥᓕ ᐅᓇᓂ $3,000-

ᒦᐸᓗᖅᑲᑦᑕᕐᖓᑦ ᐊᕐᕌᒍᓕᒫᒧᑦ. ᑕᐃᒃᑯᐊᓕ 

ᓯᓚᑦᑐᓴᕐᕕᓪᓚᕆᒻᒥ ᑕᐃᒪᓐᓇᓪᓗᐊᓂᑦ 

ᐃᓚᔭᐅᒃᑲᓐᓂᓲᖑᒻᒪᑕ. ᑖᒃᑯᐊᓗ ᓄᓇᕗᒻᒥ 

ᑮᓇᐅᔾᔭᔅᓵᖑᔪᓐᓇᐸᑦᑐᑦ ᓯᓚᑦᑐᓴᕐᕕᒻᒥ 

ᓯᓚᑦᑐᓴᕐᕕᕐᔪᐊᒧᓪᓘᓐᓃᑦ ᐃᓕᓐᓂᐊᕆᐊᕋᓗᐊᖅᑲᑕ 

ᐊᔾᔨᒌᒥᒃ ᐱᖃᑦᑕᕐᖓᑕ. ᑲᔪᖏᖅᓴᐃ ᐃᓛᒃ 

ᐃᑲᔪᕈᑕᐅᒐᓱᑉᐸᑦ ᐃᓕᓐᓂᐊᖅᑎᓄᑦ 

ᐱᔭᕇᕋᓱᐊᖅᑐᓄᑦ. ᐊᑭᑐᓂᖅᓴᓪᓗᐊᑲᓪᓚᐅᕐᒪᑕ 

ᐱᔭᕇᕋᓱᓕᖅᑐᓂᖅ ᓯᓚᑦᑐᓴᕐᕕᕐᔪᐊᒥ.  

 

ᒥᓂᔅᑕ ᑕᒪᓐᓇ ᑕᑯᒋᐊᕈᓐᓇᖅᑲᐅᒃ ᑕᐃᒫᒃ 

ᖁᕝᕙᓯᔅᓯᕙᓪᓕᐊᔪᓂᒃ 

ᐃᑲᔫᓯᐊᖅᑎᑦᑎᖃᑦᑕᕆᐊᔅᓴᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᖅᑲᐅᔭᖓ ᑕᐃᓐᓇ 

ᑭᐅᔪᓐᓇᖃᐅᓐᖏᑕᕋ ᐃᓕᓐᓂᐊᕈᑎᔅᓴᓄᑦ $3,428 

ᐃᓕᓐᓂᐊᕐᓂᖓᑕ ᐃᓚᖓᓄᑦ ᐃᓗᐊᓂ 

ᐱᒋᐊᓐᖓᕐᓂᖓᓄᑦ. ᓯᓚᑦᑐᓴᕐᕕᒃ 

ᐊᕐᕌᒍᓕᒫᒨᖓᓐᓂᐊᕐᒪᖔᖅ ᑖᓐᓇ ᖃᐅᔨᒪᓐᖏᑕᕋ 

$3,428 ᐃᓕᓐᓂᐊᕐᓇᑉ ᐃᓚᖓᓄᑦ  

ᐊᕕᑦᑐᖅᓯᒪᓂᖓᓄᑦ ᐊᑕᐅᓯᖅ, ᖃᖓᑦᑕᐅᑎᖓᓗ 

ᐃᓕᓴᕕᒻᒥ ᐊᖏᕐᕋᖓᓄᑦ ᐊᒻᒪᓗ ᖁᕕᐊᓱᕝᕕᒻᒥ 

ᐊᖏᕐᕋᖓᓄᑦ ᐃᓕᓴᕕᒻᒧ ᐅᑎᕐᓂᐊᕐᓗᓂ ᐃᓛᒃᑯᑦ  

ᐃᓕᓐᓂᐊᖅᑏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔾᔭᔅᓵᖑᔪᓐᓇᐸᑦᑐᐃᑦ 

ᖃᕋᓴᐅᔭᒥ ᐃᑭᐊᖅᓯᕕᔅᓯᓐᓂᑦ ᐱᖅᑲᐅᔭᒃᑲ 

ᑐᓂᔭᐅᖃᑦᑕᑐᒡᒎᖅ ᐃᒫᒃ ᐃᑲᔫᑎᐅᖃᑦᑕᑕᖅᑯᐃᑦ 

ᐃᓕᓐᓂᐊᕈᑎᔅᓴᖏᓐᓄᑦ $1,850 ᐊᑕᐅᓯᕐᒧᑦ 

ᐃᓕᓐᓂᐊᕐᓇᑉ ᐊᕕᑦᑐᖅᓯᒪᔪᒧᑦ, ᐊᕐᕌᒍᓕᒫᒧᑦ 

ᐃᓱᒪᑲᐃᓐᓇᐸᓪᓚᐃᕋᑖᕋᕕᑦ. ᑖᒃᑯᐊᓕ ᐊᕐᕌᒎᑉ 

ᐃᓚᐃᓐᓇᖓᓅᖓᒻᒪᑕ. ᒥᓂᔅᑕᐅᑉ 

ᓇᓗᓇᐃᑦᑎᐊᕈᓐᓇᖅᑲᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᖃᕋᓴᐅᔭᒦᑎᑕᕗᑦ 

ᐃᑭᓯᐊᖅᓯᕕᒻᒥ ᓄᑖᕈᕆᐊᖅᑎᒋᐊᖃᖅᐸᓪᓚᐃᔭᕗᑦ. 

ᐅᕙᓂᓕ ᐱᓯᒪᔭᒃᑲ ᐃᓕᓐᓂᐊᕈᑎᔅᓴᓄᑦ 

ᐊᑭᓕᕆᐊᓕᓐᓄᑦ $6,855 ᐊᕐᕌᒍᓕᒫᒧᑦ 

ᑐᓂᔭᐅᒍᓐᓇᐸᑦᑐᑦ. ᐊᒻᒪᓗ $3,428 

ᐊᕕᑦᑐᖅᓯᒪᔪᓂᑦ ᑐᓂᐅᖅᑲᖅᑕᐅᕙᒻᒥᔪᐃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᑐᖃᕐᓂᖅᑲᐃ ᑕᑯᓐᓈᖅᑯᖓ 

ᐃᒃᑯᐊ ᖃᕋᓴᐅᔭᕐᒥ ᐃᑭᐊᖅᑭᕕᒻᒦᑎᑕᓯ 

ᓄᑖᕈᕆᐊᕆᐊᓖᑦ?  

 

ᑖᒃᑯᐊ ᐃᓕᓐᓂᐊᕈᑎᔅᓴᓄᑦ ᐱᔭᐅᖃᑦᑕᖅᑐᑦ 

ᕿᒥᕐᕈᐊᖅᑕᐅᒋᐊᖃᓪᓚᕆᑦᑐᓂᓛᒃ. 

ᐅᖃᓕᒫᒐᖅᑖᕈᑎᔅᓴᐃᓪᓗ. 

ᐃᓕᓐᓂᐊᕆᐊᖃᑦᑕᑎᓪᓗᖓᓕ $200-ᒥᑦ ᐊᕐᕌᒍᒥ 

ᐊᒡᒍᖅᓯᒪᔪᓂᑦ ᐅᖃᓕᒫᒐᖅᑖᕈᑎᔅᓴᖅᑖᖅᐸᔪᒐᑦᑕ. 

ᑕᐃᒪᐃᓕᖓᕙ ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᒪᓐᓇ ᐅᕙᖓ ᓵᖓᓃᓐᖏᒻᒪᑦ ᐊᕐᕌᒍᓕᒫᖅ 

ᕿᒥᕐᕈᐊᒐᖅᑖᖅ ᐅᖃᓕᒫᒐᖅᑖᕈᑎᔅᓴᖏᓐᓂᑦ. 

ᑖᓐᓇᓕ $6,855-ᒧᑦ ᐊᕐᕌᒍᒧᑦ ᐃᓱᖃᕐᖓᑦ 

ᐅᖃᓕᒫᒐᐃᑦ ᑕᕝᕙᓃᖃᑕᐅᕙᓪᓚᐃᒻᒥᔪᐃᑦ. 

ᐊᕕᑦᑐᖅᓯᒪᔪᓂᑦ ᖃᑦᑎᑦ ᑖᓚᓂᑦ 

ᐅᖃᓕᒫᒐᖅᑖᕈᑎᔅᓴᖃᕐᒪᖔᑕ ᖃᐅᔨᒪᓐᖏᑦᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᓕᒫᒐᖅᑖᕈᑎᔅᓴᖏᑦ 

ᓄᑖᕈᕆᐊᖅᑕᐅᒋᐊᖃᓪᓚᕆᑦᑐᑦ. 

ᐃᓕᓐᓂᐊᕆᐊᖃᑦᑕᑎᓪᓗᖓᓕ ᓯᓚᑦᑐᓴᕐᕕᒻᒧᑦ 

ᐅᖃᓕᒫᒐᖅ ᐊᑕᐅᓯᖅ $150-ᕌᖃᑦᑕᔪᔪᖅ 

ᑕᓪᓕᒪᓂᓗ ᐃᓕᓐᓂᐊᕋᔅᓴᖃᖅᑐᖓ 

ᐊᑭᓂᖅᓴᓪᓚᕆᐊᓗᓐᓂᒃ ᐊᑭᓖᖃᑦᑕᔪᒐᒪ 

ᐅᖃᓕᒫᒐᖅᑖᕈᑎᔅᓴᓂᒃ ᓇᒻᒥᓂᕐᓗ 

ᐊᑭᓕᒋᐊᖃᖅᑐᒋᑦ. ᑕᐃᒃᑯᐊ 

ᐊᒥᒐᕐᓂᕆᕙᓚᐅᖅᑕᖏᑦ ᐅᖃᓕᒫᒐᖅᑖᕈᑎᔅᓴᒪ. 

ᑕᒪᓐᓇᓗ ᐊᓯᔾᔨᖅᑕᐅᒍᓐᓇᑦᑎᐊᓪᓚᕆᑦᑐᓂ.  

ᐊᖏᓪᓕᒋᐊᖅᑕᐅᓂᖅᑲᑕ ᑖᒃᑯᐊ 

ᐃᑲᔫᓯᐊᖅᑖᖑᖃᑦᑕᖅᑐᑦ ᐊᓯᔾᔨᑕᐅᓐᓂᖅᑲᑕ. ᑖᓐᓇ 

ᐅᖃᐅᓯᔅᓴᑐᐃᓐᓇᖅ. 

 

ᐊᓯᐊᓂᒃ ᐊᐱᕆᓕᕐᒥᓗᖓ. ᓴᓂᓕᕇᑦᑎᒐᐃᒐᔅᓯᐅᒃ 

ᓂᖃᐃᓲᑎᔅᓴᑖᖑᕙᑦᑐᐃᑦ ᐊᒻᒪᓗ ᐃᓕᓐᓂᐊᖅᑎᓄᑦ 

ᑮᓇᐅᔾᔭᔅᓵᖑᔪᓐᓇᐸᑦᑐᐃᑦ ᐃᓕᓐᓂᐊᕆᐊᖅᓯᒪᔪᓄᑦ, 

ᑕᐃᒪᓕ ᓂᖃᐃᓲᑎᔅᓴᑖᖃᑦᑕᖅᑐᖅ 

ᐊᖏᖅᑕᐅᓂᖅᑲᑦ ᓯᓚᑦᑐᓴᕐᕕᒻᒧᑦ 

ᓯᓚᑦᑐᓴᕐᕕᕐᔪᐊᕐᒧᓘᓐᓃᑦ ᐃᓕᓐᓂᐊᕆᐊᓐᖓᕐᓗᓂ, 

ᑖᒃᑯᐊ ᑮᓇᐅᔾᔭᓴᓐᖏᓂᖅᓴᐅᓕᕋᔭᖅᑳᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᐅᑉ ᖃᓄᖅ ᐊᐱᕆᒐᓱᒻᒪᖔᖅ 

ᑐᑭᓯᓐᖏᓪᓚᕆᑦᑐᖓ ᓇᓗᓇᐃᑦᑎᑯᐊᕈᓐᓇᖅᑲᐅᒃ  

ᐊᐱᖅᑯᑎᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᑲᔫᓯᐊᖅᑖᖑᖃᑦᑕᖅᑐᐃᑦ ᖄᖓᒍᒃᑲᓐᓂᖅ 

ᐃᓕᓐᓂᐊᖅᑎᓄᑦ, ᐃᓕᓐᓂᐊᖅᑎᓄᑦ $1,032 

ᑕᖅᑭᑕᒫᑦ. ᐃᓅᔾᔪᑎᔅᓴᖏᑦ. ᐊᒻᒪᓗ 

ᐊᑭᑦᑐᕆᐊᓲᖑᓪᓗᓂ $2,850-ᑖᓚᓄᑦ 

ᓄᓕᐊᖃᕈᕕᑦ ᐅᐃᖃᕈᕕᓪᓘᓐᓃᑦ ᕿᑐᕐᖓᖃᕐᓗᑎᑦ. 

ᐊᔾᔨᒋᒐᔭᖅᑳ ᓂᖃᐃᓲᑎᔅᓴᑖᑐᐃᓐᓇᖃᑦᑕᓂᖅᑲᓪᓕ 

ᑖᒃᑯᐊᓴᐃᓐᓇᐃᑦ ᖃᑦᑏᕌᖃᑦᑕᕋᔭᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᐅᔨᒪᓐᖏᓪᓚᕆᑦᑐᖓ. ᖃᓄᖅ 

ᑲᑎᑎᖅᑕᐅᒐᔭᕐᒪᖔᖅ ᒪᓕᑐᐃᓐᓇᕋᔭᕐᒥᔪᖅ 

ᐃᓱᒪᔪᖓᐃᓛᒃ. ᐊᔾᔨᒌᓐᖏᑐᒻᒪᕆᐅᒻᒪᑎᒃ ᒪᕐᕉᒃ 

ᓂᖃᐃᓲᑎᔅᓴᓕᕆᓂᖅ  

ᐊᒻᒪ ᐃᓕᓐᓂᐊᖅᑏᑦ ᑮᓇᐅᔾᔭᔅᓵᖏᑦ, ᐊᒻᒪ 

ᐃᓱᒪᒋᑐᐃᓐᓇᖅᑐᒍ ᑭᓇᑐᐃᓐᓇᖅ 

ᓂᖃᐃᓲᑎᔅᓴᑖᖃᑦᑕᖅᑐᖅ ᐃᑲᔫᓯᐊᖅᐸᑦᑐᖅ.  

ᖃᖓᑦᑕᐅᓯᔾᔮᓐᖏᑦᑐᓪᓕ ᓂᖃᐃᓲᑎᔅᓴᓕᕆᔨᒃᑯᑦ 

ᑐᔪᕐᒥᔪᑎᒥᒃ ᐊᑭᓖᔮᓐᖏᑦᑐᑦ, ᑖᒃᑯᐊᓕ 

ᐃᓕᓐᓂᐊᖅᑎᓂᑦ ᐃᑲᔫᑏᑦ ᑕᒪᒃᑯᓂᖓ 

ᐊᑭᓖᖃᑦᑕᓲᑦ, ᐃᓚᒌᖏᑦ ᒪᓕᑦᑐᒋᑦ. ᑕᐃᒪᓕ 

ᑮᓇᐅᔾᔭᔅᓵᖏᑦ ᓈᒻᒪᖏᑦᑑᔮᖅᑲᑕ ᖄᖓᒍᒃᑯᓐᓂᖅ 

ᐃᑲᔫᓯᐊᒃᑲᓐᓂᕐᒧᑦ ᑐᒃᓯᕋᕈᓐᓇᕐᒥᔪᑦ. 

ᐃᓕᓐᓂᐊᖅᑎᓂᒃ ᑮᓇᐅᔭᔅᓴᖃᑦᑕᖅᑐᐃᑦ 

ᓂᖃᐃᓲᑎᔅᓴᑖᕋᔪᐃᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᑦᑎᐊᕈᒪᓕ ᑕᐃᒪ 

ᓂᖃᐃᓲᑎᔅᓴᑖᖑᖃᑦᑕᖅᑐᑦ ᐃᓄᑐᐊᓄᑦ ᑕᒫᓂᐸᓗᒃ 

$20,000-ᒦᐸᓗᑦᑐᖅ ᐊᕐᕌᒍᑕᒫᒧᑦ, 

ᓴᓂᓕᕇᒃᑎᑦᑐᒍᓕ ᓴᓂᓕᖃᖅᑎᑦᑐᒍ 

ᑐᓂᔭᐅᖃᑦᑕᖅᑐᓂ ᐃᓕᓐᓂᐊᖅᑎᓄᑦ 

ᐊᑦᑎᓂᖅᓴᓪᓗᐊᑲᓪᓚᐅᒻᒪᑦ. ᑕᐃᒪᐃᓕᒐᓱᕋᑖᖅᑐᖓ 

ᒪᑯᐊ ᓂᖃᐃᓲᑎᔅᓴᑖᖃᑦᑕᖅᑐᐃᑦ  

ᐃᓕᓐᓂᐊᕆᐊᕈᒪᔾᔪᑎᖃᓗᐊᓐᖏᓪᓚᕆᑦᑐ, 

ᑮᓇᐅᔾᔭᔅᓴᓂᖅᓴᐅᒐᔭᓐᖏᒻᒪᑕ 

ᐃᓕᓐᓂᐊᖅᑎᐅᓕᕐᓂᕈᑎ. ᑕᒪᓐᓇ 

ᓇᓗᓇᐃᖅᑕᐅᓯᒪᕚ ᐃᓄᓕᕆᔨᒃᑯᓐᓄᑦ? ᑕᒪᓐᓇ 

ᐃᓱᒪᒋᔭᐅᒋᐊᓚᐅᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ 

ᕿᒥᕐᕈᐊᖅᑕᐅᓚᐅᖅᓯᒪᕙᓪᓚᐃᓐᖏᑦᑐᖅ, ᐊᑕᐅᓯᕐᒥᒃ 

ᐃᓄᑐᐊᕐᒥ ᑕᑯᓐᓈᕐᓗᒍ ᐆᑦᑑᑎᒋᓗᒍ ᒫᓐᓇ 

ᓂᖃᐃᑑᑎᔅᓴᑖᖅᑎᑦᑎᓂᐅᖃᑦᑕᖅᑐᖅ. ᓇᒥ 

ᓄᓇᖃᕐᒪᖔᖅᐱᑦ ᒪᓕᑦᑐᓴᐅᒻᒥᔪᖅ. ᑕᐃᒃᑯᐊ $350 

ᐱᖃᑦᑕᖅᑐᐃᑦ ᑕᖅᑭᑕᒫᑦ ᐃᓅᒍᑎᔅᓴᕆᓂᐊᖅᑕᒥᓂᒃ. 

ᑖᓐᓇ ᑲᑎᖅᓱᕈᕕᐅᒃ $20,000-ᒧᑦ 

ᖃᓂᓐᖏᒻᒪᕆᑦᑐᖅ. ᐃᓚᒌᖑᒍᔅᓯᓕ ᑕᓪᓕᒪᐅᓗᓯ 

ᐃᓪᓗᒥᐅᖃᑎᒌᖑᓗᓯ ᖁᑦᑎᓂᖅᓴᐅᒐᓗᐊᖅ. ᑕᒪᓐᓇ 

ᐱᓕᕆᐊᖑᓯᒪᓐᖏᑦᑐᖅ, ᐃᓚᒋᔭᐅᒻᒥᔫᒐᓗᐊᖅ 

ᓂᖃᐃᑑᑎᔅᓴᑖᖅᑐᓄᑦ ᓇᓖᕌᕋᔅᓴᕆᕙᑦᑕᖏᓐᓄᑦ 

ᐃᓅᓯᕐᒥᒃ. ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ, 

ᓂᖃᐃᑑᔅᓴᓕᕆᓂᕐᓗ ᑖᒃᑯᓄᖓᔅᓴᐃᓐᓇᖅ 

ᐱᓕᕆᐊᖑᒻᒪᑕ. ᑕᐃᒪᓕ ᓂᖃᐃᑑᑎᔅᓴᑖᖃᑦᑕᖅᑐᖅ 

ᐃᓕᓐᓂᐊᕆᐊᕈᒪᓕᕐᓂᖅᑲᑦ ᖃᓄᕈᓘᔮᓗᒃ 

ᐃᑲᔪᕋᓱᒃᑲᔭᖅᑕᕗᑦ ᑐᕌᒐᖓᓄᑦ. 

ᐊᔾᔨᒌᓐᖏᓐᓂᖏᓐᓂᑦ ᑭᓯᐊᓂ ᑮᓇᐅᔭᔅᓵᖏᑕ 

ᐅᖃᕈᓐᓇᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᐊᐱᖅᑯᑎᒐ ᐱᔾᔪᑎᖃᖅᑐᖅ 

ᐃᖅᑲᓇᐃᔮᒧᑦ ᐊᑐᐃᓐᓇᕈᖅᓴᓂᕐᒥᒃ 

ᐱᓕᕆᐊᖃᕐᓂᐅᔪᒥᒃ. GREAT-ᒥ 

ᐊᑎᖃᖅᑎᑕᐅᕙᑦᑐᒥᒃ ᓇᐃᓈᖅᑐᒍ. ᐱᓕᕆᐊᔅᓴᓄᑦ 

ᐸᕐᓇᐅᑎᑦ ᐅᖃᐅᓯᖃᖃᑦᑕᖅᓯᒪᒻᒪᑕ 24-ᓂᒡᒎᖅ  

ᓄᓇᓕᓐᓂ ᐃᓕᓐᓂᐊᑎᑦᑎᒍᑕᐅᓯᒪᓕᕐᖓᑦ. 

ᐊᐅᓚᑦᑎᐊᖅᑐᓂᑦ ᐱᔭᕇᑦᑎᐊᖅᑐᓂᑦ ᑕᕝᕙᓐᖓᑦ 

ᓴᖅᑭᖅᑐᖃᖃᑦᑕᖅᓯᒪᓕᖅᑳ? ᐊᒻᒪᓗ ᑖᓐᓇ 

ᓄᑖᖁᑎᓯ ᐱᖃᒋᔅᓯ ᐱᓕᕆᓂᖅ ᑖᒃᑯᓂᖓ GREAT 

ᐃᖅᑲᓇᐃᔮᒧᑦ ᐊᑐᐃᓐᓇᕈᖅᓴᔪᓄᑦ 

ᑲᑐᔾᔨᖃᑎᖃᑦᑎᐊᕈᓐᓇᓂᐊᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓱᒪᔪᒍᑦ ᑖᓐᓇ ᐃᖅᑲᓇᐃᔮᒧᑦ 

ᐊᑐᐃᓐᓇᕈᖅᓴᕈᑎ ᐊᐅᓚᑦᑎᐊᖅᑐᒋᓪᓗᒍ 

ᐊᐅᓚᕕᒋᓯᒪᔭᖓᓂᒃ ᑕᐃᒃᑯᐊ ᐱᖃᑕᐅᓯᒪᔪᐃᑦ 

ᐃᖅᑲᓇᐃᔮᖅᑖᖅᓯᒪᔪᑦ. ᐃᓚᖏᓪᓗ 

ᐱᓕᒻᒪᒃᓴᕆᐊᒃᑲᓐᓂᕈᓐᓇᖅᓯᒪᔪᑦ, 

ᐱᓕᒻᒪᒃᓴᖅᑐᖃᒃᑲᓐᓂᑐᐊᕋᐃᒻᒪᑦ 

ᐃᓕᒃᑲᓂᕐᓂᐅᓴᑐᐃᓐᓇᓲᖑᒻᒪᑕ, ᐱᐅᓪᓗᓂᓗ ᐊᒻᒪ 

ᑖᓐᓇ ᐱᖃᐅᑕᐅᒋᑦᓯ ᐱᓕᕆᓂᕆᔭᕗᑦ ᐱᓪᓗᒍ 

ᑐᖏᓕᕐᒪ 

ᓇᓗᓇᐃᖅᑐᖅᑎᐊᕈᓐᓇᓂᖅᓴᕆᒍᓐᓇᐸᓪᓚᐃᒻᒪᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖃᑕᐅᒋᔅᓯ ᐱᓕᕆᓂᑦᑎᓐᓂ ᐃᓄᑐᐊᒡᒍᑎᓄᑦ 

ᐱᖃᑕᐅᕕᐅᔪᓐᓇᖏᑦᑐᖅ, ᑎᒥᐅᔪᓄᑦ, 

ᑲᑐᔾᔨᖃᑎᒌᖏᓄᑦ ᐱᖃᑕᐅᕕᐅᒍᓐᓇᖅᑐᖅ 

ᐃᓕᓐᓂᐊᖅᑎᑦᑎᔪᓐᓇᖅᑐᓄᑦ. ᑭᒃᑯᑐᐃᓐᓇᕐᓂ 

ᐊᔪᕈᑎᓕᓐᓂ ᓄᓇᖅᑲᑎᖏᓐᓂ. ᑎᓴᒪᐅᕙᓪᓚᐃᔪᑦ 

ᑕᓪᓕᒪᓪᓘᓐᓃᑦ ᓄᓇᓖᑦ ᐱᖃᑕᐅᓯᒪᔪᑦ, 

ᖃᒪᓂᑦᑐᐊᕐᓗ ᑕᐃᑲᓂ 

ᓂᕿᓂᑦ ᐊᐃᔅᓯᖃᑦᑕᕕᔅᓴᓂᑦ ᐋᖅᑮᓯᒪᔪᑦ 

ᐃᖅᑲᓇᐃᔭᖅᑎᖃᖅᑐᑎᑦ. ᑕᕝᕙ ᑖᓐᓇ 

ᐃᓚᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒐᓕ ᑕᐃᒃᑯᐊ ᐃᓚᐅᑎᑦᑎᒐᓱᓐᓂᒃᑯᑦ 

ᐃᖅᑲᓇᐃᔭᖅᑎᑦᑎᓂᖅ ᑎᒥᒃᑯᑦ ᐊᔪᕈᑎᓖᑦ 

ᐃᖅᑲᓇᐃᔮᖅᑖᖅᑎᑕᐅᒐᓱᐊᓲᖑᒻᒪᑕ. 

ᑕᒪᒃᑯᐊᓕᑭᐊᖅ ᕿᑎᕈᔪᐊᓂ ᐊᕐᕌᒍᓖᑦ  

ᐃᓐᓇᕈᓪᓚᕆᔅᓯᒪᑐᐃᓐᓇᖅᑐᐃᑦ ᐅᐃᖏᖅᓯᒪᔪᐃᑦ. 

ᓇᒻᒥᓂᖁᑎᖃᖅᑐᓂᒃ ᐊᖏᕐᕋᒥᓂᒃ  

ᐃᖅᑲᓇᐃᔮᔅᓴᖅᓯᐅᓂᕐᖓᑦ. 

ᐃᒪᐃᒍᒪᔪᒥᓂᐅᒐᓗᐊᕉᖅ ᐱᕈᓇᖅᓴᐃᔨᒧᑦ 

ᐃᖅᑲᓇᐃᔮᒃᓴᖅᑖᕋᓱᐊᕈᒪᔪᒥᓂᖅ, ᐱᓕᕆᓂᕐᒥ 

ᐊᑐᐃᓐᓇᖅᑕᖃᖅᑳ ᐱᓕᕆᔾᔪᑎᔅᓴᐅᔪᓂᒃ 

ᑕᒪᒃᑯᓄᖓ ᐃᓐᓇᕈᖅᓯᒪᔪᓄᑦ ᐊᕐᓇᓄᑦ 

ᐊᖑᑎᓄᓪᓘᓐᓃᑦ. ᑕᕝᕗᓈ ᐃᖅᑲᓇᐃᔮᓄᑦ 

ᐊᑐᐃᓐᓇᕈᖅᓴᓂᒃᑰᕋᔭᖅᑲ ᐅᕝᕙᓘᓐᓃᑦ 

ᐱᖃᑕᐅᒋᑦᓯᒃᑯᑦ ᓇᓕᐊᒍᑦ ᑐᒃᓯᕋᕋᔭᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᓂᐊᓕᖅᑕᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 

ᒪᓕᒐᓕᐅᖅᑎᐅᑉ ᐊᕐᕌᒍᖏᓐᓂ 

ᐊᐳᖅᑕᕈᑎᖃᖏᑦᑎᐊᖅᑐᖅ, ᐊᕐᕌᒍᑎᑦ 

ᕿᑎᕐᕈᔪᐊᓕᖅᐸᑕᖃᐃ, ᐃᓐᓇᕈᖅᑐᒋᓕᕈᕕᑦ 

ᐱᓇᓱᐊᕈᓐᓇᕐᒥᔪᑎᑦ ᐃᓅᓱᒃᑐᒋᒍᕕᓪᓘᓐᓃᑦ ᐊᒡᓛᑦ 

ᐱᓇᓱᐊᕈᓐᓇᕐᒥᔪᓯ. ᐊᕐᕌᒍᖏᑎᒍᑦ ᑖᓐᓇ 

ᐋᖅᑭᑎᖅᓯᒪᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑕᐃᒫᖅᑐᑎᑦ? ᒪ’ᓇᓪᓗᐊᕕᒃ. 

ᐊᑎᖁᑎᒃᑲ ᐱᔭᕇᕐᒪᑕ ᑭᕼᐃᐊᓂ 

ᐃᕼᐋᒃᑲᓐᓂᓚᐅᕐᒪᑦ (ᑐᓵᔨᑎᒍᑦ) ᐊᑕᐅᓯᒃᑲᓐᓂᕐᒥ 

ᐊᐱᖅᓱᕈᓐᓇᖅᑎᑦᑎᓂᐊᖅᑐᖓ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᑦᑎᐊᒻᒪᕆᐊᓗᒃ. ᐳᐃᒍᕐᓂᕋᒪ 

ᐊᐱᕆᔭᕆᐊᒃᓴᖅ ᑐᐊᕕᕐᓂᐊᖅᐳᖓ. ᑖᒃᑯᐊ 

ᕿᒥᕐᕈᓇᒃᑲᓐᓂᖅ ᐃᓐᓇᐃᑦ ᐃᓕᓐᓂᐊᕆᐊᖅᑎᓪᓗᒋᑦ 

ᐃᑲᔪᕈᑎᐅᖃᑦᑕᖅᑐᑦ. ᐊᑭᓕᖅᓱᖅᑕᐅᔭᕆᐊᖃᕐᒪᑕ 

ᐅᑎᖅᑎᑕᐅᓗᑎᒃ. ᑖᒃᑯᐊ ᖃᓄᖅ 

ᑎᑎᕋᖅᑕᐅᕙᓪᓕᐊᖃᑦᑕᖅᐹᑦ? 

ᐊᑭᓕᒃᓴᐃᔭᖃᑦᑕᖅᐹᑦ ᐊᑐᖅᑕᕕᓂᕐᒥᓂᒃ 

ᐃᓕᓐᓂᐊᕈᑎᒋᓪᓗᒋᑦ? ᑭᖑᓂᑦᑎᓐᓂ ᑖᒃᑯᐊ 

ᐃᓱᒫᓘᑎᒋᖃᑦᑕᖅᓯᒪᖕᒪᒋᑦ ᐃᓕᓐᓂᐊᖅᑏᑦ 

ᐃᓛᓐᓂᒃᑯᑦ ᐊᑭᓕᖅᑕᐅᖏᓪᓗᑎᒃ. 

ᓯᕗᕐᖓᑐᖃᖓᒍᑦ ᐊᑭᓕᖅᑕᐅᖃᑦᑕᖅᐹᑦ 

ᐃᓕᓐᓂᐊᖅᑏᑦ ᑖᒃᑯᓄᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒥᔅ ᕚᑎ ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᒥᕐᕈᓇᖃᑦᑕᖅᑕᕗᑦ ᑖᓐᓇ ᐱᓕᕆᔾᔪᑎᐅᔪᖅ 

ᑮᓇᐅᔭᖃᖅᑎᑦᑎᖃᑦᑕᖅᑐᑦ ᓄᓇᑦᑎᐊᖑᑎᓪᓗᒍ 

ᐱᓚᐅᖅᓯᒪᔭᕗᑦ 2016 $6,400,000 ᑖᓐᓇ 800-

ᖏᓐᓂᑦᑑᑦ ᐃᓕᓐᓂᐊᖅᑐᑦ ᑕᕝᕗᖓ 

ᐊᑐᖃᑦᑕᖅᓯᒪᔪᑦ ᐊᑭᓕᒃᓴᖃᖅᑐᑦ. ᑖᒃᑯᐊ 

ᐸᕐᓇᒃᓯᒪᔭᕗᑦ ᒪᓕᒐᕆᓂᐊᖅᑕᖏᑦ ᑖᒃᑯᓂᖓ 

ᐊᑭᓕᒃᓴᐃᔭᖅᑎᑦᑎᓂᕐᒥᒃ. ᐊᕐᕌᓂᓂᑦ, 

ᐃᖅᑲᓇᐃᔭᖃᑎᖃᖅᓯᒪᓕᖅᑐᒍᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂ, ᖃᓄᖅ 

ᐊᑭᓕᒃᓴᐃᔭᖅᑎᑦᑐᓐᓇᕐᒪᖔᑦᑎᒍᑦ 

ᐃᓕᓐᓂᐊᕈᑎᒃᓴᒥᖕᓂᒃ ᐊᑐᖅᑐᐊᖅᑐᕕᓃᑦ. ᑖᒃᑯᐊ 

ᓯᕕᑐᔪᒧᑦ ᐊᑐᖅᑐᐊᕈᑏᑦ ᒪᓕᒡᓗᒋᑦ, ᐃᓚᖏᑦ 7 

ᐅᖓᑖᓄᑦ ᐊᑭᓕᒃᓴᖃᓕᕐᒪᑕ ᐊᕐᕌᒍᓄᑦ. 

 

ᖃᕋᓴᐅᔭᒃᑯᑦ ᐃᓕᔭᐅᓯᒪᓕᖅᑐᑦ ᑕᐃᒪᓐᓇ 

ᐊᑭᓖᒃᑲᓐᓂᖃᑦᑕᕐᓂᐊᓐᖏᒻᒪᑕ ᐊᑭᓕᒃᓴᖏᑕ 

ᖄᖏᒍᑦ ᐊᑭᓖᒃᑲᓐᓂᖃᑦᑕᔾᔮᓐᖏᒻᒪᑕ 

ᐋᕿᒃᓱᖅᑕᐅᑦᑎᐊᖅᓯᒪᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ, ᐃᖅᑲᓇᐃᔭᓕᒻᒪᒃᓴᕐᓂᖅ, ᑲᑎᖦᖢᒋᑦ 

ᐊᐅᓚᔾᔪᑏᑦ ᐊᑐᕈᒫᖅᑐᑦ $20,091,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕝᕕᒋᓗᒍ 

D-3. ᐃᓄᓕᕆᔨᒃᑯᑦ, ᑲᑎᖦᖢᒋᑦ ᐊᐅᓚᔾᔪᑏᑦ  

ᐋᖅᑭᐅᒪᐃᓐᓇᕈᑏᑦ ᒪᑭᒪᐅᑏᑦ, ᓂᕈᐊᕈᑕᐅᔭᕆᐊᓖᑦ 

$153,213,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᕋᑦᑎᒍᑦ ᐱᓕᕆᕕᖓᑦ 

ᐃᓄᓕᕆᔨᒃᑯᓐ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ, ᒪᑐᓯᒋᐊᕈᑎᑎᖅ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕈᒪᔭᒃᑲ ᑲᑎᒪᔨᓕᒫᑦ 

ᑕᕝᕙᓂ ᐱᓕᕆᖃᑕᐅᓯᒪᑦᑎᐊᕐᒪᑕ, 

ᐊᐱᖅᓱᑦᑎᐊᑲᑕᒃᖢᑎᒃ ᑭᐅᔭᕐᓂᖏᑦᑐᐊᓘᒐᓗᐊᓂᒃ 

ᐊᐱᖅᑯᑎᖃᖃᑦᑕᖅᑲᐅᖕᒪᑕ. ᐃᖅᑲᓇᐃᔮᒃᓴᖃᕐᒪᑕ, 

ᐅᕙᒍᓂᓛᒃ, ᐃᓕᔅᓯᓐᓂᒃ ᑐᓂᓯᓂᐊᖅᑐᒍᑦ 

ᐊᑐᕈᒫᖅᑐᓂᒃ ᐊᓂᒍᖅᑎᑕᐅᖕᒪᑦ. ᖁᔭᓐᓇᒦᒃ 

ᑐᓂᓚᐅᖅᑕᕗᑦ ᑮᓇᐅᔭᖅᑐᕈᑎᒃᓴᕗᑦ.  

 

ᐃᖅᑲᓇᐃᔭᖅᑏᑦ ᑕᒫᓃᑦᑐᑦ ᖁᔭᓐᓇᒦᕈᒪᔭᒃᑲ. 

ᑕᕝᕙᓃᓐᖏᑉᐸᑎᒃ ᑭᐅᔪᓐᓇᕋᔭᖅᑲᐅᓐᖏᑦᑐᖓ 

ᐃᖅᑲᓇᐃᔭᖅᑏᓪᓗ ᑕᒫᓃᓐᖏᑦᑑᒐᓗᐊᑦ ᐸᐃᑉᐹᓂᒃ 

ᑎᑎᕋᑦᑕᖅᑐᑦ ᑕᐃᒃᑯᐊᓕ ᑭᒡᒍᓯᒃᓴᓂᒃ 

ᑐᓂᓯᖃᑦᑕᖅᑐᑦ ᖁᔭᓐᓇᒦᑉᐸᒃᑲ ᐃᓘᓐᓇᖏᑦ. 

ᐊᐱᖅᑯᑦᑎᖃᑦᑎᐊᑲᑕᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐅᕕᒃ. ᐃᖅᓱᖅᑏ,  

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

10-ᒥᓂᑦᒥᒃ ᓄᖅᑲᖔᓪᓚᓚᐅᕐᓂᐊᕋᑉᑕ ᐊᕼᐃᐊᓄᑦ 

ᐱᓕᕆᕝᕕᖕᒧᑦ ᓅᑉᐸᓪᓕᐊᓂᐊᓕᖅᑎᓪᓗᑕ. 10 

ᒥᓂᔅᓯ ᓄᖅᑲᖓᑲᐃᓐᓇᖅᑐᑦ. 

 

>>ᓄᖅᑲᑲᐃᓐᓇᖅᑐᑦ 14:35ᒥ ᑲᔪᓯᒃᑲᓂᖅᑐᑎᓪᓗ 

14:52ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓕᕐᒥᑕ. ᒫᓐᓇ 

ᐊᐱᕆᔪᒪᔭᕋ ᒥᓂᔅᑕ ᐃᖃᓪᓗᐊᖅ 

ᐃᖅᑲᓇᐃᔭᖅᑎᓂᒃ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕖᑦ? ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑕᐅᖁᓪᓗᒋᑦ ᐊᐱᖅᓱᖅᑕᐅᕕᖕᒧᑦ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐃᖅᑲᓇᐃᔭᖅᑎᖏᒃ 

ᐃᑎᖅᑎᑦᑑᓪᓘᐊᕈᕕᒋᒃ. 

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᓂᐊᕐᒪᑕ ᒥᓂᔅᑕ 

ᐃᖃᓪᓗᐊᖅ, ᓇᓗᓇᐃᔭᖅᑑᓪᓗᐊᕈᕕᒋᒃ 

ᐃᖅᑲᓇᐃᔭᖅᑎᑎᑦ. ᒥᓂᔅᑕ ᐃᖃᓪᓗᐊᖅ. 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᐃᓘᓐᓇᓯ. 

ᐅᑯᐊ ᐃᖅᑲᓇᐃᔭᖅᑎᒃᑲ ᑕᐃᓂᐊᕋᒃᑭᑦ ᑐᖏᓕᖓ 

ᒪᓕᒐᓕᕆᔨᒃᑯᑦ ᕕᐅᓪ ᒪᑲᐃ, ᑕᓕᖅᐱᓐᓃᑦᑐᖅ ᔩᓗ 

ᑮᓇᐅᔭᓕᕆᔨᒃᑯᑦ ᓴᐅᒥᓐᓃᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᔨ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

 (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ 

ᐅᒃᑯᐃᕈᑎᖕᓄᑦ ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᔅᓯᓐᓄᐊᖅᐳᖓ 

ᑲᑎᒪᑐᐃᓐᓇᖅᑎᓪᓗᑕ ᐅᓪᓗᒥ ᓴᖅᑭᑦᑕᖅᑐᖅᖢᒋᑦ 

ᒪᓕᒐᓕᕆᔨᒃᑯᑦ ᐊᐅᓚᔾᔪᑎᓂᒃ ᐊᑐᕈᒫᖅᑕᖏᑦ. 

ᒪᑭᒪᐅᑎᖏᓐᓂᒡᓗ 2018-19 ᑮᓇᐅᔭᓕᕆᓐᓇᑉ 

ᐊᕐᕌᒍᐊᓄᑦ. 

 

ᑲᑎᖦᖢᒋᑦ $121,690,000 ᒫᓐᓇ ᑐᒃᓯᕋᖅᑕᐅᔪᖅ 

ᐊᐅᓚᔾᔪᑕᐅᓂᐊᕐᓗᓂ ᐱᓕᕆᕕᖓᓄᑦ 

ᒪᓕᒐᓕᕆᔨᒃᑯᑦ ᐊᒡᒋᖅᑐᒥᒃ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᑕᕝᕙ $7,416,000 ᐊᑭᑦᑐᕆᐊᖅᑐᑦ 

2017-18 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᐅᓄᕐᓂᖅᓴᐃᑦ ᑐᒃᓯᕋᖅᑕᐅᔪᑦ ᐊᑭᑦᑐᕈᑕᐅᔪᒪᓪᓗᑎᒃ 

$4,100,000 ᐋᖅᑭᒃᓯᓂᐊᕐᒪᑕ ᑕᐃᒃᑯᓂᖓ 

ᑮᓇᐅᔾᔮᕆᔭᐅᔪᓄᑦ ᐊᑭᓕᒃᓴᕆᔭᐅᖃᑦᑕᖅᑐᓄᑦ 

ᐃᖅᑲᓇᐃᔭᖅᑎᖏᓐᓄᑦ ᐱᓕᕆᕕᖓᓐᓂ 

ᒪᓕᒐᓕᕆᔨᒃᑯᑦ. ᐊᑭᑦᑐᕆᐊᕈᑕᐅᔪᖅ ᑖᒃᑯᐊ 

ᑐᓂᔭᐅᖃᑦᑕᖅᑐᑦ ᑮᓇᐅᔾᔮᒃᓵᕈᑏᑦ ᐱᓕᕆᕕᖓᓐᓂ 

ᐊᖑᒻᒪᑎᓕᕐᓂᐊᖅᑐᑦ ᐅᓪᓗᒥ ᑲᑐᔾᔨᖃᑎᒌᑦ 

ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᖏᓐᓄᑦ 

ᐊᑭᓕᖅᓱᖅᑕᐅᓪᓗᑎᒡᓗ. 

 

ᐸᓖᓯᓕᕆᓂᖅ 

 

ᐸᓖᓯᒃᑯᓐᓄᑦ ᒫᓐᓇ $2,920,000-ᓂᑦ ᐊᑐᕈᒪᔪᒍᑦ 

ᐸᓖᓯᒃᑯᑦ ᐅᑯᓂᖓ ᐱᖓᓱᓂᒃ 

ᐱᓕᕆᐊᖃᕐᓂᐊᕐᓗᑎᒃ: 

 

1. ᓈᓚᐅᑎᓂᑦ ᓄᑖᖑᕆᐊᖅᑕᐅᓗᑎᒃ 

ᑮᓇᐅᔭᖅᑐᕈᑎᖏᑦ, $1,941,000-ᓗᑎᒃ 

ᐊᕐᕌᒍᓄᑦ ᐱᖓᓱᓄᑦ ᐱᓕᕆᔾᔪᑕᐅᓂᐊᕐᒪᑦ 

ᑭᖑᕝᕕᖅᑎᔾᔪᑕᐅᓂᐊᕐᒪᑦ ᓈᓚᐅᑎᖏᓐᓂᒃ 

ᐱᑐᖃᐅᓕᖅᑐᓄᑦ ᓄᓇᕗᒻᒥ. ᐸᓖᓯᒃᑯᑦ 

ᓈᓚᐅᑎᖏᑦ ᓄᑖᖑᕆᐊᖃᓪᓚᕆᕐᒪᑕ 

ᐃᓗᓕᖃᕐᒪᑕ ᐊᑐᖅᑕᐅᔪᓐᓃᖅᑐᓂᒃ 

ᓴᓇᔭᐅᕙᒍᓐᓃᖅᑐᓂᒃ ᐊᒻᒪ ᓱᕋᒑᖓᑕ 

ᐊᓯᔾᔨᕋᒃᓴᐅᑦᑎᐊᖏᑦᑐᓂᒃ. ᑖᒃᑯᐊ 

ᐊᓯᔾᔨᖅᑕᐅᑉᐸᑕ ᐱᐅᓯᒋᐊᖅᑎᑕᐅᓂᐊᖅᑐᑦ 

ᑕᐱᒋᔭᐅᔪᓐᓇᑦᑎᐊᕐᓗᑎᒃ ᐸᓖᓯᒃᑯᓪᓗ 

ᑐᓵᔭᐅᓐᖏᓐᓂᖅᓴᐅᓗᑎᒃ 

ᐅᖃᖃᑎᒌᑦᑎᓪᓗᒋᑦ, ᐱᓗᐊᖅᑐᒥᒃ ᐸᓖᓯᒃᑯᑦ 

ᐃᖅᑲᓇᐃᔭᕐᓂᖏᑕ ᐃᓗᐊᓂ.  

 

2. ᐱᕋᔭᑕᐅᖃᑦᑕᖅᑐᑦ ᐱᓕᕆᕖᑦ ᑐᒃᓯᕋᖅᑐᒍᑦ 

ᑮᓇᐅᔭᖅᑐᕈᑎᒃᓴᓂᑦ ᓴᖅᑭᑦᑎᔪᒪᓪᓗᑕ 

ᓄᓇᕗᒥ ᐊᐅᓚᑕᐅᖃᑦᑕᕐᓂᐊᖅᑐᓂᒃ  

ᐱᑐᐃᓐᓇᐅᖏᑦᑐᓂᒃ ᐱᕋᔭᑕᐅᖃᑦᑕᖅᑐᓄᑦ.  

ᐱᖓᓱᓄᖅ ᐃᖅᑲᓇᐃᔭᖅᑎᖃᕈᒫᖅᐳᖅ ᑖᓐᓇ 

ᐸᓖᓯᒃᑯᓐᓂᒃ ᐱᐅᓯᒋᐊᖅᑎᑦᑎᓂᐊᖅᑐᖅ 

ᖃᐅᔨᓴᐃᖃᑦᑕᕐᓗᑎᒃ ᖁᓄᔪᕐᓂᐊᖅᑕᐅᓂᑯᑦ 

ᖁᓄᔪᓐᓂᐊᕐᓂᒃᑯᑦ ᐱᕋᔭᒃᓯᖃᑦᑕᖅᑐᓂᒃ 

ᑖᒃᑯᓄᖓ. ᐃᖃᓗᓐᓃᓐᓂᐊᖅᑐᖅ ᑖᓐᓇ 

ᐱᓕᕆᕕᐅᔪᖅ 

ᐃᑲᔪᖅᑐᐃᔾᔪᑎᖃᖃᑦᑕᕐᓂᐊᖅᑐᖅ 

ᐃᓘᓐᓇᖏᓐᓄᑦ ᓄᓇᓕᓐᓄᑦ ᐸᓖᓯᐅᔪᓄᑦ. 

ᑕᐃᒪᓐᓇ ᐃᔨᒋᓂᖅᓴᐅᓂᐊᕐᒥᔪᖅ ᓲᕐᓗ 

ᐱᕋᔭᒃᑕᐅᓂᑯᑦ ᐊᑦᑐᖅᑕᐅᓯᒪᕋᐃᑦᑐᑦ ᓲᕐᓗ 

ᓱᕈᓰ ᑭᒃᑯᑐᐃᓐᓇᐃᑦ ᐃᓱᒪᒥᑎᒍᑦ 

ᐋᓐᓂᐊᕈᑎᖃᖅᑐᑦ ᐊᔪᕈᑎᓖᑦ. ᐊᒻᒪᓗ, 

 

3. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᖕᓂ 

ᐃᖅᑲᓇᐃᔭᖅᑎᑕᐅᓗᑎᒃ ᐸᓖᓯᒃᑯᕕᖏᓐᓂ 

ᑐᒃᓯᕋᖅᑐᒍᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ 6-ᓂ 

ᓄᓇᓕᖕᓂ ᐃᖅᑲᓇᐃᔭᖅᑎᑖᕐᓗᑎᒃ. ᐸᓖᓯᒃᑯᑦ 

ᐃᓚᒋᐊᖅᓯᓂᐊᖅᑐᑦ ᓄᑖᓂᑦ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᔪᓂᒃ ᐱᔨᑦᑎᖅᑎᐅᓂᐊᖅᑐᑦ 

ᐅᑯᓇᓂ ᓄᓇᓕᖕᓂ, ᐊᕐᕕᐊᓂ, ᖁᕐᓗᖅᑑᒥ, 

ᑭᓐᖓᐃᑦ, ᖃᒪᓂᑦᑐᐊᖅ ᐊᒻᒪᓗ 

ᐃᒡᓗᓕᒃ.ᑖᒃᑯᐊ ᓄᓇᓕᖕᓂ 

ᐃᖅᑲᓇᐃᔭᖅᑎᐅᓂᐊᖅᑐᑦ 

ᐃᑲᔪᖅᑎᖃᑦᑕᕐᓂᐊᖅᑐᑦ ᑎᑎᕋᕐᕕᓐᓂ 

ᐱᓕᕆᔭᐅᔪᓂᒃ. ᐸᓖᓯᒃᑯᑦ ᐸᓖᓯᓕᕆᓂᕐᒧᑦ 

ᐱᔨᑦᑎᕐᓂᖅᓴᐅᖁᓪᓗᒋᑦ 

ᐊᑑᑎᒃᓴᖃᑦᑕᕐᓂᐊᕐᒥᔪᑦ ᐸᓖᓯᒃᑯᑦ ᐊᒻᒪ 

ᓄᓇᓖᑦ ᐊᑦᑐᐊᖃᑎᒌᑦᑎᐊᕐᓂᖅᓴᐅᖁᓪᓗᒋᑦ. 

 

ᓄᓇᓕᓐᓂ ᐃᖅᑲᖅᑐᐃᔪᓕᕆᓂᖅ 

 

ᐃᖅᑲᖅᑐᐃᔨᕋᓛᑦ ᓄᓇᓕᖕᓂ ᑐᒃᓯᕋᖅᑐᒍᑦ 

ᐊᑐᒐᒃᓴᖏᓐᓂᒃ $316,000-ᓂᒃ ᑮᓇᐅᔭᓂᑦ 

ᑐᓂᓯᔪᒪᔪᒍᑦ ᓄᑦᑎᖅᑕᐅᖁᓪᓗᒋᑦ ᑎᓴᒪᒃᑲᓐᓃᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᒋᓚᐅᖅᑕᖏᑦ 

ᐃᓕᔭᐅᖔᕐᓗᑎᒃ 

ᐃᖅᑲᓇᐃᔭᖅᑎᐅᖏᓐᓇᕐᓂᐊᓕᕐᒪᑕ ᓄᓇᕘᑉ 

ᒐᕙᒪᒃᑯᖏᓐᓂ. ᒪᕐᕉᓂᓪᓗ ᐃᖅᑲᓇᐃᔮᒃᓴᓂᒃ 

ᓄᑖᓂᒃ ᓴᖅᑭᑎᓗᑕ ᓄᓇᓕᖕᓂ ᐃᖅᑲᖅᑐᐃᔨᕋᓛᓄᑦ 

ᐱᓕᕆᔨ ᐊᒻᒪ ᐊᑕᐅᓯᖅ ᐱᕋᔭᒃᑕᐃᓕᒪᑎᑦᑎᓂᕐᒥᒃ 

ᑐᑭᒧᐊᖅᑎᑦᑎᔨ 

ᓇᐅᑦᓯᖅᓱᐊᖃᑦᑎᐊᕈᓐᓇᕐᓂᖅᓴᐅᓂᐊᕐᒪᑕ  

ᑭᐅᔪᓐᓇᑦᑎᐊᕐᓗᑎᓪᓗ ᐱᐅᓂᖅᓴᐅᓕᕐᓗᑎᓪᓗ 

ᓄᓇᓕᖕᓂ ᐃᖅᑲᖅᑐᐃᔨᕋᓛᓄᑦ ᐱᔨᑦᑎᕈᑎᓄᑦ. 

ᑕᐃᒪᓐᓇᒃ ᐱᓕᕆᕕᐅᔪᑦ ᓯᕕᑐᔪᒧᑦ ᑐᕌᒐᒃᓴᕆᔭᖏᑦ 

ᑲᒪᒋᔭᐅᔪᓐᓇᕐᓂᐊᕐᒪᑕ ᐃᔨᒋᓂᖅᓴᐅᓗᑎᒃ 

ᐱᕋᔭᒃᑕᐃᓕᒪᑎᑦᑎᓂᒧᑦ ᐃᓕᖅᑯᓯᕐᒥᒍᑦ 

ᐊᑐᕐᓂᖅᓴᐅᓗᑎᒃ ᐱᕋᔭᖃᑦᑕᖅᑐᓂᒃ ᑲᒪᖁᓪᓗᒋᑦ.  
 

ᐃᖅᑲᖅᑐᐃᕕᓕᕆᔾᔪᑎᑦ 
 

ᐃᖅᑲᖅᑐᐃᕕᒻᒥ ᐱᔨᑦᑎᕐᓂᖅ ᐱᓕᕆᕕᒃ $80,000-

ᓂᒃ ᑐᒃᓯᕋᖅᑐᖅ ᐃᓕᓐᓂᐊᖅᑏᑦ ᒪᓕᒐᓕᐅᖅᑏᑦ 

ᐃᓂᒃᓴᖃᖁᓪᓗᒋᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ 

ᐃᖅᑲᖅᑐᐃᕕᖏᓐᓂ. ᑖᓐᓇ 

ᐃᑲᔪᖅᑐᐃᖃᑦᑕᕐᓂᐊᖅᑐᖅ ᐃᖅᑲᖅᑐᐃᕕᓐᓂᒃ ᐊᒻᒪ 

ᑐᖏᓕᖏᓐᓂᒃ ᐃᖅᑲᖅᑐᐃᕖᑦ 

ᐃᖅᑲᖅᑐᐃᔨᕋᓛᓂᓪᓗ. ᑖᓐᓇ 

ᐊᑑᑎᖃᓪᓚᕆᓐᓂᐊᖅᑐᖅ ᐊᐅᓚᑕᐅᑎᓪᓗᒍ 

ᐃᖅᑲᖅᑐᐃᕕᒃ ᐊᒻᒪ ᐃᖅᑲᖅᑐᐃᕕᖓ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐹ? 

ᑲᔪᓯᒋᑦ, ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ): 

ᒪᑐᐃᖅᓯᔾᔪᑎᖃᕈᓐᓇᕋᒪ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ 

ᐃᓅᓯᖅ ᖃᓄᐃᓐᖏᑦᓯᐊᕆᐊᖃᕐᓂᖓᓄᑦ 

ᑑᒃᓯᕋᖅᑕᐅᔪᓂᒃ ᕿᒥᕐᕈᑎᓪᓗᒋᑦ ᑖᒃᑯᓂᖓ 2018-

19 ᑮᓇᐅᔭᖅᑑᑎᒃᓴᑦ ᓇᓚᐅᑦᓵᖅᓯᒪᔪᑦ ᐊᒻᒪ 2018-

2021 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᐊᑕ 

ᒪᓕᒐᓕᕆᔨᒃᑯᑦ. 
 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-19 

ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᔾᔪᑎᓄᑦ 

ᑮᓇᐅᔭᖅᑑᑎᒃᓴᑦ ᐅᓄᕐᓂᖃᖅᑐᑦ $121,690,000 

ᑭᒡᒐᖅᑐᐃᔪᑦ 6.5 ᐳᓴᓐᑎᒥᒃ ᐅᓄᖅᓯᒋᐊᖅᓯᒪᔪᑦ 

ᑖᒃᑯᓇᓐᖓᑦ 2017-18 ᑮᓇᐅᔭᖅᑑᑎᒃᓴᑦ 

ᓇᓚᐅᑦᓵᖅᓯᒪᔪᑦ. ᓈᓴᐅᑏᑦ ᐃᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᑐᑦ ᐃᒪᓐᓇᑎᒋ 7.0 

ᐃᓂᐅᔪᑦ ᐃᒪᓐᓇᒧᑦ 385.0, ᑕᒪᓐᓇ ᑭᒡᒐᖅᑐᐃᔪᖅ 

1.9 ᐳᓴᓐᑎᒥᒃ ᐅᓄᖅᓯᒋᐊᖅᑐᑦ ᑖᒃᓇᓐᖓᑦ 2017-

18 ᑮᓇᐅᔭᖅᑑᑎᒃᓴᑦ ᓇᓚᐅᑦᓵᖅᓯᒪᔪᑦ.  
 

ᒥᓂᔅᑕ ᒫᓐᓇᒫᖅ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔩᑦ ᐱᕕᒃᓴᖃᖅᑎᑕᐅᓚᐅᕐᒪᑕ 

ᓴᖅᑭᑎᑦᓯᔪᓐᓇᖅᑐᑎᒃ ᖃᑦᓯᑲᓪᓚᖕᓂᑦ 

ᐅᖃᐅᓯᕆᒍᒪᔭᒥᓂᒃ ᐊᒻᒪ ᐃᓱᒫᓘᑎᒋᔭᒥᓂᒃ. 
 

ᐅᓪᓗᐊᓂ ᒫᔾᔨ 14, 2017, ᑖᒃᑯᐊ ᓄᓇᕗᑦ 

ᒐᕙᒪᖏᑦᑕ ᑕᓪᓕᒪᓄᑦ-ᐊᕐᕌᒍᓄᑦ 

ᐱᕋᔭᒃᑕᐃᓕᑎᑦᓯᓂᕐᒧᑦ ᐸᕐᓇᐅᑎᖏᑦ 

ᓴᖅᑭᑎᑕᐅᓚᕐᒪᑕ ᒪᓕᒐᓕᐅᕐᕕᖕᒧᑦ. ᑖᓐᓇ ᐱᓕᕆᕕᐊ 

ᒪᓕᒐᓕᕆᔨᒃᑯᑦ ᑐᒃᓯᕋᕐᒪᑦ 2018-2021 ᐱᓕᕆᐊᒃᓴᓄᑦ 

ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ ᒪᕐᕉᒃ 

ᓯᕗᓪᓕᐅᑎᓯᒪᔭᖏᑦ “ᐱᓕᕆᖃᑎᖃᕈᒪᓪᓗᑎᒃ 

ᒪᓕᒐᕐᓂᑦ ᐊᑐᖅᑎᑦᑎᔨᓂᒃ ᓇᓗᓇᐃᔭᐃᓗᑎᒃ 

ᓄᓇᓕᖕᓂ ᑐᓐᖓᕕᖃᕐᓗᑎᒃ ᐸᓖᓯᖃᖅᑎᑦᓯᓂᕐᒧᑦ 

ᐋᖅᑭᒋᐊᕈᑕᐅᔪᒃᓴᓂᒃ” ᐊᒻᒪ “ᐱᒋᐊᖅᑎᑦᓯᓗᓂ 

ᕿᒥᕐᕈᓂᕐᒥᑦ ᐊᒻᒪ ᑕᑯᓇᒡᓗᒋᑦ ᑖᒃᑯᐊ 

ᐱᒋᐊᖅᑎᑦᓯᓗᓂ, ᐱᕋᔭᒃᑕᐃᓕᑎᑦᓯᓂᕐᒧᑦ 

ᐸᕐᓇᐅᑎᖏᑦᔭ.” ᐅᖃᖅᓯᒪᖕᒥᔪᑦ 

ᓯᕗᓪᓕᐅᔾᔭᐅᓯᒪᓂᖏᓐᓂᒃ “ᐃᑲᔪᖅᓱᐃᔾᔪᑏᑦ 

ᐸᓖᓯᒃᑯᓐᓄᑦ ᐊᑐᓕᖅᑎᑦᓯᕙᓪᓕᐊᑎᓪᓗᒋᑦ ᐅᕕᒃᑲᕐᓂᑦ-

ᓄᓇᓕᖕᓃᑦᑐᓂᒃ ᐸᓖᓯᖃᖅᑎᑦᓯᓂᕐᒧᑦ 

ᐱᒋᐊᖅᑎᑕᐅᓯᒪᔪᑦ, ᐃᓚᐅᓗᑎᒃ ᐃᓚᐅᓗᑎᒃ 

ᐅᖃᐅᓯᐅᓂᖓ ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᑦ ᐊᒻᒪ 

ᖁᓄᔪᕐᓂᐊᓂᐅᔪᑦ ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 

ᑕᒪᒃᑯᓂᖓ ᑐᕋᒐᐅᔪᓂᒃ, ᐊᒻᒪ, ᐅᖃᕆᐊᒃᑲᓐᓂᖅᑐᑎᒃ 

ᑕᒪᒃᑯᐊᓕᒫᑦ ᐃᓚᐅᒋᐊᖃᕐᓂᐊᖅᑐᑦ ᐃᓅᖃᑎᒌᑦ 

ᐱᓕᕆᐊᖃᕐᓗᑎᒃ ᓄᖑᑎᕆᕙᓪᓕᐊᓂᕐᒥᑦ 

ᐊᒡᕕᐊᕈᑕᐅᕙᒃᑐᓂᒃ ᐊᒻᒪ ᐃᓱᒪᕐᓘᑕᐅᔪᓂᒃ 

ᐅᖃᕈᒪᒍᓐᓃᕈᑕᐅᕙᒃᑐᑦ ᖁᓄᔪᕐᓂᐊᖅᑕᐅᕙᒃᑐᓄᑦ, 

ᐱᓗᐊᖅᑐᒥᒃ ᓄᑕᖅᑲᑦ ᓄᓕᐊᖅᑕᐅᖃᑦᑕᕐᓂᖏᑦ.  
 

ᐅᓪᓗᐊᓂ ᓄᕕᒻᐸ 8, 2016, ᐊᒻᒪ 2016-2018 

ᓄᓇᕗᑦ ᒐᕙᒪᖏᑦ ᐊᒻᒪ ᐸᓖᓯᒃᑯᑦ ᐱᖃᑎᒌᒃᑐᑎᒃ 

ᑐᑭᒧᐊᒍᑎᒃᓴᓄᑦ ᐅᖃᐅᓯᖏᑦ ᓴᖅᑭᑎᑕᐅᓚᐅᖅᑐᑦ 

ᒪᓕᒐᓕᐅᕐᒥᖕᒥ ᒥᓂᔅᑕᖓᓐᓄᑦ ᒪᓕᒐᓕᕆᔩᑦ. 

ᑕᒡᕙᓂ ᐱᖃᑎᒌᒃᑐᑎᒃ ᐅᖃᐅᓯᖏᓐᓂ, ᓄᓇᕗᑦ 

ᒐᕙᒪᖏᑦ ᐊᒻᒪ ᐸᓖᓯᒃᑯᑦ ᐅᖃᖅᓯᒪᔪᑦ ᑖᒃᑯᐊ 

ᐃᑲᔪᖅᑎᒌᖕᓂᖏᑦ “ᑕᐅᑐᒐᖃᕐᓂᖏᓐᓂᒃ ᑕᖅᑲᒃᑯᐊ 

ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᓐᓂᒃ ᐊᑐᕐᓗᒋᑦ 

ᑐᓴᖃᑦᑕᐅᑏᑦ, ᐱᕋᔭᖕᓃᑦ ᐅᓄᕈᓐᓃᖅᐹᓪᓕᕐᓂᖏᑦ, 

ᐱᕋᔭᒃᑕᐃᓕᑎᑦᓯᓂᖅ, ᓄᓇᓖᑦ ᐃᓚᐅᑎᑕᐅᓂᖏᑦ 

ᐊᒻᒪ ᒪᓕᒐᕐᓂᑦ ᐊᑐᖅᑎᑦᓯᔩᑦ.” ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ 

ᓴᖅᑭᑎᑕᐅᓴᕋᐃᖃᑦᑕᕐᓂᐊᓂᖏᓐᓂᒃ ᑭᖑᓪᓕᕐᒥ 

ᑖᒃᑯᐊ ᐱᖃᑎᒌᒃᑐᑎᒃ ᑐᑭᒧᐊᒍᑎᒃᓴᓄᑦ ᐅᖃᐅᓯᖏᑦ 

ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ 

ᒥᓂᔅᑕᖓᓐᓄᑦ ᒪᓕᒐᓕᕆᔩᑦ. ᑕᒡᕙᓂ ᐱᖃᑎᒌᒃᑐᑎᒃ 

ᐅᖃᐅᓯᖏᑦᑕ ᑎᑎᕋᖅᓯᒪᓂᖏᑦ. 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᐃᓱᒪᒃᓴᖅᓯᐅᕈᑎᖃᖅᐸᖏᓐᓂᖏᓐᓂᒃ ᓲᕐᓗ 

ᐃᖅᑲᓇᐃᔭᖅᑎᖏᑦᑕ ᐅᓄᕐᓂᖏᓐᓂᒃ ᐸᓖᓯᒃᑯᑦ 

ᐸᓖᓯᖃᕐᕕᖏᓐᓂ ᓄᓇᓕᖁᑎᑦᑎᓐᓂ. ᑭᓯᐊᓂ ᑖᒃᑯᐊ 

ᑲᑎᒪᔨᕋᓛᑦ ᐃᓱᒪᒋᔭᖃᕐᒪᑕ ᐱᓕᕆᐊᖏᓐᓂᒃ 

ᑳᓐᑐᕌᓕᕆᓂᖅ ᐊᐅᓚᑕᐅᓂᖓᓄᑦ ᑲᑎᒪᔨᕋᓛᑦ 

ᐋᖅᑭᒃᑕᐅᓚᐅᖅᑐᑦ ᐊᑖᒍᑦ ᑲᓇᑕᒥ-ᓄᓇᕗᑦ 

ᐊᕕᒃᑐᖅᓯᒪᓂᐊᓂ ᐸᓖᓯᖃᖅᑎᑦᓯᓂᕐᒧᑦ ᐊᖏᕈᑏᑦ. 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ ᐃᓚᐅᑎᑕᐅᖁᓪᓗᒋᑦ 

ᑲᑎᒪᔨᕋᓛᕗᑦ ᐃᓱᒪᒃᓴᖅᓯᐅᕈᑎᖃᓕᕈᑎᒃ 

ᑐᓴᕐᕕᒋᔪᒪᔭᒥᓂᒃ ᓄᓇᓕᐅᔪᑦ ᑲᑎᒪᔨᖏᓐᓂᒃ ᐊᒻᒪ 

ᐊᓯᖏᓐᓂᒃ ᐃᓚᐅᓂᖃᖅᑐᓂᒃ 

ᐃᓱᒪᒃᓴᖅᓯᐅᕈᑎᖃᓕᖅᐸᑕ ᑐᕌᖓᔪᓂᒃ ᐸᓖᓯᐅᔪᑦ 

ᓯᐊᒻᒪᒃᑎᑕᐅᓕᖅᐸᑕ ᐃᓂᒃᓴᖏᓐᓄᑦ. 
 

ᑖᒃᑯᐊ ᒪᓕᒐᑎᒍᑦ ᓯᖁᒥᑦᓯᓪᓗᑎᒃ ᐱᖁᑎᑖᒥᓃᑦ 

ᑎᒍᔭᐅᓂᖏᓐᓄᑦ ᐱᖁᔭᑦ ᐊᖏᕈᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᐊᕐᕌᒍᐊᓂ 2017. ᑖᓐᓇ 

ᐱᓕᕆᕕᐊ ᒪᓕᒐᓕᕆᔨᒃᑯᑦ ᑐᒃᓯᕋᐅᑎᖏᓐᓂ 

2018-2021 ᐱᓕᕆᐊᒃᓴᓄᑦ ᐸᕐᓇᐅᑏᑦ 

ᐅᖃᖅᓯᒪᖕᒪᑕ ᑖᓐᓇ ᐃᓚᖓᑦ 

ᓯᕗᓪᓕᐅᑎᓯᒪᔭᖏᑦᑕ “ᑲᔪᓯᓯᒪᓂᐊᕐᓗᑎᒃ 

ᐊᑐᓕᖅᑎᑦᑕᐅᕙᓪᓕᐊᓂᖓᓄᑦ ᑖᓐᓇ ᒪᓕᒐᑎᒍᑦ 

ᓯᖁᒥᑦᓯᓪᓗᑎᒃ ᐱᖁᑎᑖᒥᓃᑦ ᑎᒍᔭᐅᓂᖏᓐᓄᑦ 

ᐱᖁᔭᑦ.” ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ 

ᐱᒻᒪᕆᐅᓂᖓᓂᒃ ᓵᓚᒃᓴᕆᐊᖃᕐᓂᖅ 

ᓂᕕᖅᑎᑦᓯᖃᑦᑕᖅᑐᓂᒃ ᒪᓕᒐᕐᓂᒃ ᓱᕋᐃᓪᓗᑎᒃ 

ᐊᒻᒪ ᐋᖓᔮᕐᓇᖅᑐᓂᒃ ᓂᐅᕕᕋᖅᑎᑦᓯᓂᖅ 

ᓄᓇᓕᖁᑎᑦᑎᓐᓂ ᐊᒻᒪ ᐅᔾᔨᖅᑐᑦᓯᐊᕈᒪᓂᐊᑦᑐᑦ 

ᑖᒃᑯᓂᖓ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᑖᓐᓇ 

ᐱᒻᒪᕆᐅᔪᖅ ᓄᑖᖅ ᐱᖁᔭᒃᓴᖅ. 
 

ᐃᓚᖓᑦ ᓯᕗᓪᓕᐅᑎᓯᒪᔭᖏᑦᑕ ᑖᑦᓱᒪ ᐱᓕᕆᕕᐊᑕ 

ᒪᓕᒐᓕᕆᔨᒃᑯᑦ “ᐊᖏᓪᓕᒋᐊᕆᒍᒪᓪᓗᑎᒃ ᒫᓐᓇᐅᔪᖅ 

ᐃᖅᑲᖅᑐᐃᔨᕋᓛᓕᕆᔾᔪᑎᓂᒃ ᓄᓇᓕᐅᔪᓂ 

ᑮᓇᐅᔭᐃᕈᑎᖃᕐᓗᑎᒃ ᐋᖅᑭᒃᑕᐅᓂᖓᓄᑦ 

ᐊᕕᒃᑐᖅᓯᒪᓂᐅᔪᓂ ᐃᖅᑲᖅᑐᐃᔨᕋᓛᓕᕆᓂᕐᒧᑦ ᐊᒻᒪ 

ᐃᒡᓗᖁᑎᖏᓐᓂᒃ ᐊᑐᓂ ᐊᕕᒃᑐᖅᓯᒪᓂᐅᔪᓂ.” ᑖᓐᓇ 

ᐱᓕᕆᕕᐅᔫᑉ ᑐᒃᓯᕋᖅᑕᖏᑦ 2018-2021 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ 

ᐸᕐᓇᐃᓂᐊᕐᓂᒥᓂᒃ “ᐱᐊᓂᒃᑕᐅᖁᓪᓗᒋᑦ 

ᓇᖕᒥᓂᖃᕐᓂᕐᒧᑦ ᕿᒥᕐᕈᔾᔪᑕᐅᔪᑦ” ᑕᒪᑐᒧᖓ 

ᐱᒋᐊᖅᑎᑕᐅᔪᒧᑦ. ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᒍᒪᓂᐊᖅᑐᑦ ᑕᒪᑐᒪ ᐱᕙᓪᓕᐊᓂᖓᓂᒃ. 
 

ᐱᓕᕆᕕᐊᑕ ᒪᓕᒐᓕᕆᔨᒃᑯᑦ ᐊᐅᓚᑦᓯᖕᒪᑕ 

ᖃᑦᓯᑲᓪᓚᖕᓂᑦ ᐱᒻᒪᕆᐅᔪᓂᒃ ᐱᖁᔭᒃᓴᓂᒃ, 

ᐃᓚᐅᓪᓗᑎᒃ ᐃᓚᒌᑦ ᐋᓐᓂᖅᑎᖃᑦᑕᐅᑎᓂᖏᓐᓄᑦ 

ᐱᖁᔭᑦ, ᐃᓗᓕᖃᖅᑐᑦ ᐸᕐᓇᐃᖃᑦᑕᕆᐊᖃᕐᓂᖏᓐᓂᒃ 

ᐊᒻᒪ ᓴᖅᑭᑎᑦᓯᖃᑦᑕᕐᓗᑎᒃ ᐊᕐᕌᒍᑕᒫᑦ ᐅᓂᒃᑳᓂᒃ. 

ᑭᓯᐊᓂ ᑕᒪᒃᑯᐊ ᐊᑐᕆᐊᓖᑦ ᓇᓕᒧᒌᒃᑕᖏᒻᒪᑕ 

ᒪᓕᒃᑕᐅᒋᐊᖃᕐᓂᖏᑦ. ᐱᒻᒪᕆᐅᕗᖅ ᑖᓐᓇ ᐱᓕᕆᕕᒃ 

ᓯᕗᒃᑲᑕᑦᓯᐊᕆᐊᖃᕐᓂᖓ ᐆᒃᑑᑕᐅᓗᓂ  

ᐊᒻᒪ ᑕᒪᒃᑯᐊ ᒪᓕᒐᑎᒍᑦ ᒪᓕᒋᐊᖃᖅᑎᑕᐅᔪᑦ 

ᒪᓕᒃᑕᐅᑦᓯᐊᖃᑦᑕᕐᓗᑎᒃ. ᑖᒃᑯᐊ ᑲᑎᒪᔨᕋᓛᑦ  

ᐅᔾᔨᕈᓱᖕᒥᔪᑦ ᑖᒃᑯᐊ ᓄᓇᕗᒥ ᐃᖅᑲᖅᑐᐃᕖᑦ 

ᓴᖅᑭᑎᑦᓯᖃᑦᑕᖏᓐᓂᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ  

ᐅᓂᒃᑳᓂᒃ ᑕᐃᒪᓐᖓᓂᒃ ᐊᐃᐳᕈ 2016. 

ᐊᕐᕌᒎᓚᐅᖅᑐᓂ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐃᓗᓕᖃᕐᒪᑕ ᐊᑑᑎᖃᑦᓯᐊᖅᑐᓂᒃ ᑐᑭᓯᒋᐊᕈᑎᒃᓴᓂᒃ 

ᐱᓪᓗᒋᑦ ᐊᐅᓚᑕᐅᓂᖏᑦ ᒪᓕᒐᓕᕆᓂᖅ 

ᐊᕕᒃᑐᖅᓯᒪᓂᑦᑎᓐᓂ.  

 

ᑕᒪᓐᓇ ᐅᖃᐅᓯᐅᓂᖓ ᐊᑐᕈᓐᓇᕆᐊᖃᕐᓂᖅ 

ᒪᓕᒐᕐᓂᒃ ᐱᒻᒪᕆᐅᒪᖕᒪᑦ ᑲᓇᑕᒥᐅᓕᒫᓄᑦ. ᑖᒃᑯᐊ 

ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ ᒐᕙᒪᒃᑯᑦ 2018-

2021 ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ 

ᑖᒃᑯᐊ “ᐊᕐᕌᒍᐊᓂ 2016-17, ᑖᒃᑯᐊ 

ᒪᓕᒐᓕᕆᓂᕐᒧᑦ ᐱᔨᑦᓯᖅᑏᑦ ᑲᑎᒪᔨᓂᖏᑦ 

ᒪᑐᐃᖅᓯᓚᐅᖅᑐᑦ 2,510 ᐱᕋᔭᓂᓪᓚᕆᐅᔪᓂᒃ, 

192 ᐃᓚᒌᓄᑦ ᒪᓕᒐᑎᒎᕆᐊᖃᕈᑕᐅᔪᑦ ᐊᒻᒪ 155 

ᐃᓅᖃᑎᒌᓄᑦ ᐊᑭᕋᖅᑑᑕᐅᔪᓄᑦ ᐱᖁᔭᑎᒍᑦ. ᑖᒃᑯᐊ 

ᓄᓇᕗᒥ ᐃᖅᑲᖅᑐᐃᕖᑦ ᐱᓕᕆᐊᖃᖅᓯᒪᔪᑦ 

ᐅᓄᕈᓐᓃᖅᐹᓪᓕᕋᓱᐊᖅᑐᒋᑦ 

ᐅᑕᖅᑭᖃᑦᑕᕆᐊᖃᕐᓂᖅ ᐱᕋᔭᒃᓯᒪᓪᓚᕆᒃᑐᓄᑦ 

ᐃᖅᑲᖅᑐᖅᑕᐅᓂᖅ, ᐅᖃᓚᐅᖅᑎᓪᓗᒋᑦ ᑲᓇᑕᒥ 

ᐃᖅᑲᖅᑐᐃᕕᒡᔪᐊᖅ ᓄᑖᓂᒃ ᐋᖅᑭᒃᓯᒍᑕᐅᔪᑦ, 

ᐅᑕᖅᑭᑯᑖᖃᑦᑕᕆᐊᖃᓐᖏᓐᓂᖅ, ᓈᓚᒃᑎᖃᕐᓗᑎᒃ 

ᐃᖅᑲᖅᑐᖅᑕᐅᒋᐊᓖᑦ. ᒫᓐᓇᒫᖅ ᑲᓇᑕᒥ 

ᑭᒡᓕᓯᓂᐊᖅᑕᐅᓯᒪᔪᑦ ᑐᑭᓯᒋᐊᕈᑎᒃᓴᑦ ᐅᖃᖅᓯᒪᔪᑦ 

ᑖᓐᓇ ᓄᓇᕗᑦ ᑐᒡᓕᕆᔭᐅᓂᖓᓂᒃ 

ᐅᑕᖅᑭᑯᑖᒃᑎᑦᓯᖃᑦᑕᖏᓐᓂᕐᒧᑦ ᐱᕋᔭᒃᑐᓯᒪᔪᓂᒃ 

ᐃᖅᑲᖅᑐᐃᕕᒃᑰᕆᐊᖃᖅᑐᓂᒃ ᑲᓇᑕᒥ. ᐊᕐᕌᒍᐊᓂ 

2016, ᑖᓐᓇ ᓄᓇᕗᑦ ᐃᖅᑲᖅᑐᐃᕕᐊ 

ᐃᖅᑲᖅᐃᓂᖃᓚᐅᖅᑐᑦ ᐃᒃᓯᕙᓪᓗᑎᒃ 47 

ᐃᖃᓗᖕᓂ ᐊᒻᒪ 84-ᓂᒃ ᐱᓇᓱᐊᕈᓯᕐᓂᒃ ᐊᓯᖏᓐᓂ 

ᓄᓇᓕᐅᔪᓂ, ᑕᒪᓐᓇ ᖁᑦᓯᖕᓂᖅᐹᖑᔪᖅ ᓄᓇᕗᒥ 

ᐃᖅᑲᖅᑐᐃᕕᓕᕆᓂᒃᑯᑦ.” ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᕈᓱᓚᐅᕐᒥᔪᑦ ᐱᒻᒪᕆᐅᓂᖓᓂᒃ ᑕᒪᒃᑯᐊ 

ᐃᑲᔪᖅᑕᐅᔾᔪᑎᖃᑦᓯᐊᕆᐊᖃᕐᓂᖏᑦ ᒪᓂᒪᓗᑎᒃ 

ᑐᖁᖓᔪᓕᕆᔨᒻᒪᕆᐅᑉ ᐊᓪᓚᒡᕕᐊᓄᑦ 

ᓈᓚᒃᑎᑦᓯᓂᖃᖅᑎᓪᓗᒋᑦ ᐊᒻᒪ ᐊᓯᖏᓐᓂᒃ 

ᐱᒋᐊᖅᑕᐅᔪᓂᒃ ᑭᖑᕙᓗᐊᓐᖏᓪᓗᑎᒃ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᒃᑯᐊ 

ᑐᒃᓯᕋᖅᑕᐅᔪᑦ 2018-19. ᑮᓇᐅᔭᖅᑑᑎᒃᓴᑦ 

ᑐᕌᖅᑐᑦ ᒪᓕᒐᕐᓂᒃ ᑐᒃᓯᒋᐊᕐᕖᑦ ᑲᑎᒪᔨᖏᓐᓄᑦ 

ᐅᓄᕐᓂᖃᖅᑐᑦ $11.818 ᒥᓕᐊ 

ᓱᕐᕋᓚᐅᖅᓯᒪᓐᖏᓐᓂᖏᑦ ᑕᐃᒪᓐᖓᓂᒃ 2017-18 

ᐊᕐᕌᒍᐊᓂᒃ ᐊᒻᒪ ᐅᓄᖅᓯᒋᐊᕐᓂᐊᖅᑐᕆᔭᐅᒐᓂ 

ᑎᑭᓯᐊᓂ ᑕᒡᕙᓂ 2019-2020 ᐅᕝᕙᓘᓐᓃᑦ 

2020-21 ᐊᕐᕌᒍᐊᓂ. 

 

ᐃᓱᒫᓘᑕᐅᔪᑦ ᐅᖃᐅᓯᐅᓯᒪᔪᑦ ᒪᓕᒐᓕᐅᖅᑎᓄᑦ 

ᒪᓕᒐᓕᐅᕐᕕᖕᒥ ᐱᔾᔪᑎᒋᓪᓗᒋᑦ ᐱᑕᖃᕐᓂᖓ 

ᑕᒪᒃᑯᐊ ᒪᓕᒐᕐᓂᒃ ᑐᑭᓯᒋᐊᕐᕖᑦ ᐊᖓᔪᖅᑲᐅᑎᖏᑦ 

ᓄᓇᖃᕐᓗᑎᒃ ᐊᕕᒃᑐᖅᓯᒪᓂᐅᔪᒥ ᐱᔨᑦᓯᕐᕕᒋᔭᒥᓂ.  

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᑦ ᑖᓐᓇ 

ᐱᓕᕆᕕᐅᔪᖅ ᑐᒃᓯᕋᕐᓂᖓᓂᒃ 2018-2021 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ 

“ᒪᓕᒐᕐᓂᒃ ᑐᑭᓯᒋᐊᕐᕖᑦ ᑲᑎᒪᔨᖏᑦᑕ 

ᐃᓇᖏᖅᑕᐅᔾᔪᑎᒃᓴᖏᓐᓄᑦ ᐸᕐᓇᐅᑏᑦ  

ᐊᑐᓕᖅᑎᑕᐅᓯᒪᓂᖏᓐᓄᑦ ᐊᖓᔪᖅᑲᐅᑎᓂ 

ᐃᓂᖃᖅᑐᓄᑦ. ᑮᓇᐅᔭᓕᔨᐅᓂᕐᒧᑦ ᐃᓕᓐᓂᐊᖅᑐᑦ, 

ᓄᓇᕗᒥᐅᖅ ᐃᓅᓪᓗᓂ 

ᐃᖅᑲᓇᐃᔭᖅᑎᑖᕆᔭᐅᓯᒪᔪᖅ ᐊᒻᒪ ᐊᕐᕌᒍᒥ 

ᐃᓕᓐᓂᐊᖅᓯᒪᒻᒪᕆᓕᖅᑐᓂ ᐊᒻᒪ 

ᐃᓕᓐᓂᐊᕈᑎᒃᓴᖏᑦ ᐸᕐᓇᐅᑕᐅᓯᒪᓪᓗᑎᒃ 

ᐋᖅᑭᒃᑕᐅᓯᒪᔪᑦ ᐃᓈᖐᓛᕐᓂᖓᓄᑦ 

ᑮᓇᐅᔭᓕᕆᔨᒻᒪᕆᐅᔪᒥᒃ. ᐊᔾᔨᐸᓗᒋᑦ 

ᓴᖅᑭᑉᐸᓪᓕᐊᖕᒥᔪᑦ ᑲᑎᒪᔨᓂ ᐅᖃᓕᒪᓂᐅᔪᑦ ᐊᒻᒪ 

ᐊᖓᔪᖅᑲᐅᑏᑦ ᐃᓂᖏᓐᓂ ᑐᑭᒧᐊᒃᑎᑦᑎᔨᒻᒪᕆᖕᒧᑦ 

ᐊᒻᒪ ᐊᐅᓚᒋᐊᓕᖕᓄᑦ ᐊᖓᔪᖅᑳᑉ ᐃᓂᐊᓄᑦ. 

ᓯᕗᓪᓕᐊᔾᔭᐅᓯᒪᔪᖅ ᑐᓂᔭᐅᓯᒪᔪᖅ ᑖᑦᓱᒪ 

ᑐᑭᒧᐊᒃᑎᑦᑎᔨᒻᒪᕆᐅᑉ ᐃᓂᖓᓄᑦ 

ᓇᓗᓇᕈᓐᓃᖅᑎᓪᓗᒍ ᐃᓂᖃᖅᑐᖅ 

ᓄᖅᑲᕐᓂᐊᖅᑎᓪᓗᒍ ᐃᓂᒥᓂᒃ ᒫᓐᓇ 

ᑐᑭᒧᐊᒃᑎᑦᑎᔨᒻᒪᕆᐅᓂᕐᒧᑦ.” 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᔾᔪᑎᒃᑲ 

ᒪᑐᐃᖅᓯᔾᔪᑎᒃᑲᓄᑦ ᐱᓪᓗᒋᑦ ᑐᒃᓯᕋᖅᑕᐅᔪᑦ 2018-

19 ᑮᓇᐅᔭᖅᑑᑎᒃᓴᑦ ᓇᓚᐅᑦᓵᖅᓯᒪᔪᑦ ᐊᒻᒪ 2018-

2021 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑖᒃᑯᐊ 

ᐱᓕᕆᕕᐊᑕ ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ, ᒪᒥᐊᓇᖅ. 

 

ᐃᒃᓯᕙᐅᑕᖅ: ᐅᖃᐅᓯᒃᓴᑐᐃᓐᓇᐃᑦ. ᒪᒃᐱᕐᓗᕼᐃ 

E-4. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ ᑐᑦᑕᕐᕕᒃ. 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $17,911,000. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᑉᓗᑦᓯᐊᖅ ᒥᓂᔅᑕ 

ᐱᓕᕆᔨᑎᓪᓗ.  

 

(ᑐᓵᔨᑎᒍᑦ) ᑕᐃᒃᑯᐊ ᒫᓐᓇᕈᓘᓚᐅᖅᑐᑦ 

ᐱᖁᔭᕐᔪᐊᖅᑎᒍᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᑕᓪᓕᒪᑦ 

ᓱᓕ ᑕᐃᒪ ᓴᖅᑭᑕᐅᓚᐅᓐᖏᑦᑐᑦ ᒪᓕᒐᓕᐅᕐᕕᖕᒧᑦ. 

ᖃᖓ ᑕᐃᒃᑯᐊ ᑕᓪᓕᒪᑦ ᑕᐃᔭᒃᑲ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖅᑭᑕᐅᓂᐊᖅᑐᑦ ᑕᕝᕙᓂ  

ᑲᑎᒪᕐᔪᐊᕐᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᕙᓂ 

ᐅᖃᖅᕼᐃᒪᔪᖃ’ᕐᒪ ᑖᓐᓇ ᒪᒃᐱᒐᖅ 45 ᐱᓕᕆᕝᕕᑉ 

ᐸᕐᓇᐅᑎᖏᑦ.  

(ᑐᓵᔨᑎᒍᑦ) ᑕᕝᕙᓂᐅᖅᑰᖅᑐᕐᖏᓐᓇ. 

 

“ᐸᓖᓯᒃᑯᓐᓂᑦ ᐃᖅᑲᓇᐃᔭᖃᑎᖃᕐᓗᑎᒃ 

ᖃᓄᖅᑑᕈᑎᒃᓴᓂᒃ ᓴᖅᑭᑎᒍᓐᓇᕐᓂᐊᕐᒪᑦ. ᑖᓐᓇᖃᐃ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑭᓱᒥᒃ 

ᐅᖃᐅᓯᖃᕐᒪᖔᑦ? ᓄᓇᓕᖕᓂ ᑐᓐᖓᕕᖃᕐᓗᓂ 

ᐸᓖᓯᓕᕆᓂᖅ.” (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 2016-18-ᒧᑦ ᐸᓖᓯᒃᑯᑦ 

ᐱᕋᔭᒃᐸᒃᑐᓂᒃ ᐅᓄᕈᓐᓃᖅᐸᓪᓕᐊᑎᑦᑎᓇᓱᒃᑐᑦ 

ᓲᕐᓗ ᖁᑭᐅᓯᕆᓂᕐᒥᒃ ᐱᓕᕆᐊᖃᕐᓗᑎᒃ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᒃᑯᑦ ᐅᔭᕋᓐᓂᐊᕐᕕᒃᑯᓪᓗ. 

ᐸᓖᒃᑯᓐᓂ ᐃᖅᑲᓇᐃᔭᖃᑎᖃᕐᓂᐊᖅᑐᑦ 

ᓇᒧᓐᖓᐅᔾᔪᑕᐅᓂᐊᕐᒪᖔᑦ ᑐᑭᓯᒋᐊᕐᓗᑎᒃ. 

ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱ 

ᑕᐃᒪ ᐱᓕᕆᐊᕆᕕᓯᐅᒃ ᓄᓇᓕᖕᓂ 

ᑐᓐᖓᕕᖃᖅᖢᑎᒃ ᐸᓖᓯ ᖃᓄᖅᑑᕈᑎᒃᓴᖏᑦ, 

ᖃᓄᖅ ᐃᓕᓐᓂᐊᖅᑎᑦᑎᓗᑖ ᒪᑯᓂᖓ 

ᒪᓕᒐᓕᕆᔨᕋᓛᓂ ᐅᕝᕙᓘᓐᓃᑦ 

ᐸᓖᓯᓐᖑᐊᖑᓂᐊᖅᑐᓂᒃ? ᐸᓖᓯᒃᑯᓐᓄᑦ  

ᐃᑲᔪᖅᑎᐅᓂᐊᖅᑐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ  

ᐅᖃᐅᓯᖃᖅᐱᑕ? ᑕᒪᑐᒪ ᒥᒃᓵᓅᖓᔪᓂᒃ 

ᑐᑭᓯᒃᑲᓐᓂᕈᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᐸᓖᓯᓕᕆᓂᕐᒧᑦ ᑐᕌᖓᔪᑦ, ᐸᓖᓯᒃᑯᑦ 

ᐅᔾᔨᖅᓱᖅᑎᐊᖅᑎᑦᑎᒃᑲᓐᓂᕐᓗᑎᒃ 

ᐋᖓᔮᕐᓇᖅᑐᓕᕆᓂᕐᒥᑦ ᐊᒻᒪᓗ 

ᐃᓕᓐᓂᐊᖅᑎᑦᑎᑲᓐᓂᕐᓗᑎᑦ, ᓄᓇᖃᖅᑳᖅᓯᒪᔪᑦ 

ᓴᐳᑎᒍᑎᓄᑦ ᐱᓕᕆᐊᒃᓴᒃᑲᓐᓂᕐᓂᒃ ᐱᔾᔪᑎᓕᖕᓄᑦ 

ᐋᖓᔮᕐᓇᖅᑐᓄᑦ, ᐃᓅᓯᖃᑦᑎᐊᕋᓱᖕᓂᕐᒥᑦ, 

ᐱᓕᕆᐊᒃᓴᓂᓪᓗ ᑲᒪᒋᔭᖃᖃᑦᑕᕐᓗᑎᒃ 

ᐃᓕᓐᓂᐊᖅᑎᓄᑦ ᑕᐃᑯᓄᖓ ᖁᑦᑎᖕᓂᓕᖕᓄᑦ 5-8. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᐊᑐᓕᖅᑎᑕᐅᕙᓪᓕᐊᓗᓂ 

ᑕᐃᒃᑯᐊ ᐱᖁᔭᖅ ᒪᓕᒐᓂᒃ ᓯᖁᒥᑦᑎᓗᑎᑦ 

ᐱᖁᑎᑖᕆᔭᐅᔪᑦ 

ᐊᖅᓵᖅᑕᐅᖃᑦᑕᓕᕐᓂᐊᓕᕐᓂᖏᓐᓄᑦ ᐱᖁᔭᕐᔪᐊᖅ. 

ᖃᓄᕐᖑᓇ ᐱᔭᕇᖅᑕᐅᕕᒃᓴᓕᐅᖅᑕᐅᓯᒪᔪᖅ? 

ᓄᓇᕗᒻᒥᐅᑕᐃᑦ ᖃᖓ ᖃᓄᑭᐊᕐᖏᓐᓇ 

ᐅᖃᐱᓘᑎᖃᕈᓐᓇᖅᐸ ᐅᕝᕙᓘᓐᓃᑦ ᑖᓐᓇ ᐊᑐᕐᓗᒍ 

ᑕᑕᑎᖅᓯᒪᔪᓂᒃ ᑐᓂᓯᔪᓐᓇᖅᓯᓂᐊᖅᐸ? ᖃᓄᖅ 

ᐱᕋᔭᖕᓂᒃᑯᑦ ᑕᐃᒃᑯᐊ ᐱᖁᑎᑖᕆᔭᐅᓯᒪᔪᑦ 

ᐱᔭᐅᖃᑦᑕᕈᓐᓇᖅᓯᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᒥᓂᔅᑕᖓ ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᕐᔪᐊᖅ 

ᐊᓂᒍᖅᑎᑕᐅᓚᐅᖅᓯᒪᔪᖅ ᒐᕙᒪᐅᓚᐅᖅᑐᓄᑦ, 

ᐊᒻᒪᓗ ᐱᓕᕆᕝᕕᒃᐳᑦ ᐋᖅᑭᒃᓱᐃᕙᓪᓕᐊᔪᑦ 

ᖃᓄᐃᑦᑐᓂᒃ ᐃᖅᑲᓇᐃᔮᖃᖃᑦᑕᕐᓂᐊᕐᒪᖔᑦ. ᑕᐃᒪ 

ᑮᓇᐅᔭᓕᕆᔨᒃᑯᓐᓃᓕᖅᑐᑦ 

ᕿᒥᕐᕈᓇᒃᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ 

ᐃᖅᑲᓇᐃᔮᓖᑦ ᖃᓄᐃᑦᑐᓂ ᐱᔭᒃᓴᖃᕐᓂᐊᕐᒪᖔᑦ, 

ᐊᒻᒪᓗ ᑕᕝᕙᓂ ᐊᖓᔪᖅᑳᕆᔭᐅᓂᐊᖅᑐᓂ 

ᐃᖅᑲᓇᐃᔭᖅᑎᓂᓪᓗ ᑕᒪᒃᑯᓄᖓ 

ᐅᐸᓗᖓᐃᔭᐅᕙᓪᓕᐊᓕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑖᖅ. 

ᐊᐱᖅᕼᐅᒃᑲᓐᓂᕐᓂᐊᖏᒃᑲᓗᐊᕋᒪ (ᑐᓵᔨᑎᒍᑦ) 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᓂ ᑕᕝᕙᓂ 

ᑎᑎᕋᕐᕕᖕᒥ ᐊᒻᒪᓗ ᑕᕝᕗᖓᓕᒫᖅ 

ᐱᓕᕆᕝᕕᓕᒫᕐᒧᑦ ᐱᔭᕐᓂᖏᑦᑐᖅᓯᐅᖃᑦᑕᕋᔅᓯ 

ᐃᓐᓄᐃᓇᓱᒃᑎᓪᓗᓯ ᐃᖅᑲᓇᐃᔮᓂᒃ ᐊᒻᒪᓗ 

ᐊᑯᓂᐊᓗᒃ ᑕᐃᒃᑯᐊ ᐃᓐᓄᒃᑕᐅᓇᓱᒃᐸᒃᖢᑎᒃ. 

ᖃᓄᕐᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᓇᖅᓯᑎᑦᑎᑲᐃᓐᓇᕈᒃ ᑭᓱᓂᒃ ᐃᖅᑲᓇᐃᔮᓂᑦ 

ᐅᖃᐅᓯᖃᖅᐱᑦ, ᐅᕝᕙᓘᓐᓃᑦ ᐱᓕᕆᕝᕕᓕᒫᒧᑦ 

ᑐᕌᖓᔪᒥᒃ ᐅᖃᐅᓯᖃᖅᐱᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᐃᓘᓐᓇᖓ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ 

ᒥᔅᑕ ᒪᐃᓐ ᑐᑭᓯᓇᖅᓯᑎᒻᒪᒍ. ᑮᓇᐅᔭᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᖃᖅᑐᒍᑦ ᑕᐃᒃᑯᐊ ᐃᓄᖃᓐᖏᑦᑐᑦ 

ᐃᓐᓄᒃᑕᐅᓇᓱᒃᑕᐃᓐᓇᕆᓪᓗᑎᒃᑯ. ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᒃᑲ ᒪᓕᒃᑐᒋᑦ, ᒥᔅᑕ 

ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᒪᑐᐃᕈᑎᖏᓐᓂᑦ ᐅᑯᐊ ᓇᓗᓇᐃᔭᖅᓯᒪᔪᑦ ᓄᓇᓖᑦ 

6, 6-ᖑᒐᔭᖅᑐᒡᒎᖅ ᐃᓄᒃᑎᑐᑦ ᐅᖃᐅᓯᓕᖕᓂᑦ 

ᐃᓅᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒐᔭᖅᑐᓂᑦ 

ᓴᖅᑭᕐᕕᐅᓇᓱᐊᖅᑐᑦ 6 ᓄᓇᓖᑦ. 

 

ᓇᓗᓇᐃᖅᓯᒪᖕᒪᑕ ᑖᒃᑯᐊ 6-ᖑᔪᑦ. ᑕᒪᒃᑯᐊᓕᖃᐃ 

ᑖᒃᑯᐊ ᐃᓐᓄᑦᑐᐃᓐᓇᐅᔪᓐᓇᓂᖅᑲᑕ ᑭᖑᓂᖓᒍᑦ, 

ᐃᓛᒃ ᑕᒪᓐᓇ ᑭᓐᖒᒪᒋᔭᐅᓪᓚᕆᑦᑎᐊᓘᖃᑦᑕᕐᖓᑦ 

ᑕᖅᑲᒃᑯᓇᓐᖓᑦ ᖃᓪᓗᓈᑎᑐᑦ ᐅᖃᕈᓐᓇᓐᖏᑦᑐᑦ.  

 

ᐱᓗᐊᖅᑐᒥᒃ ᓄᓇᓕᖕᓂ ᑕᒪᒃᑯᐊ 

ᓄᓇᓕᕋᓛᖑᓂᖅᓴᐅᒐᓗᐊᑦ ᐃᓄᒃᑎᑐᑦ 

ᐅᖃᕈᓐᓇᓐᖏᑦᑐᐃᓐᓇᑦᑎᐊᓂᑦ ᐸᓖᓯᖃᖃᑦᑕᕐᖓᑕ. 

ᑕᒪᓐᓇ ᐊᔪᕈᑕᐅᓪᓚᕆᑉᐸᒻᒪᑦ ᐃᓚᖏᓐᓄᑦ 

ᖃᓪᓗᓇᐅᔭᕈᓐᓇᓐᖏᑦᑐᓄᑦ. ᑖᒃᑯᐊ ᓄᓇᓖᑦ 6-

ᒡᒎᖅ ᑐᔅᓯᕋᐅᑕᐅᖕᒪᑕ. ᐃᓄᑐᐃᓐᓇᐅᓂᖅᑲᑕ 

ᑖᒃᑯᐊ. 

ᑕᒪᒃᑯᐊᓕ ᓄᓇᓕᕋᓛᖑᓂᖅᓴᐃᑦᑕᐅᖃᐃ 

ᐃᓱᒪᒋᔭᐅᒋᐊᒃᑲᓐᓂᕈᓐᓇᕋᔭᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ 

ᓇᓗᓇᐃᖅᓯᕕᒋᔪᒪᔭᕋ ᐄ. ᓯᕗᓂᒃᓴᑦᑎᓐᓂ 

ᐃᓘᓐᓇᖏᑦ ᐸᓖᓯᒃᑯᑦ ᐃᓄᒃᑎᑑᕈᓐᓇᖅᑐᓂᒃ 

ᐃᓐᓄᒃᑕᐃᓐᓇᕆᔪᒪᓂᐊᖅᑕᕗᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᑭᐅᑦᑎᐊᕐᖓᑦ ᑖᓐᓇ. ᑕᒪᓐᓇ 

ᑕᑯᔭᐅᔪᒪᓪᓚᕆᑉᐸᒻᒪᑦ ᑭᒡᒐᑐᖅᑕᑎᓐᓄᑦ ᓄᓇᓕᖕᓂ. 

ᐅᖃᐅᓯᕆᔭᖓ ᑐᓴᕈᒥᓇᓪᓚᕆᑦᑐᖅ. ᐱᓗᐊᖅᑐᒥᓗ 

ᑭᒡᒐᑐᖅᑕᖏᓐᓂᑦ ᐅᕙᖓ 

ᐃᓱᒫᓗᒋᔭᐅᖏᓐᓇᓲᖑᖕᒪᑦ.  

 

ᐃᓚᖏᑦ ᑕᒻᒪᕈᑕᐅᓲᒻᒪᕆᐅᖕᒪᑕ ᐱᕋᔭᑦᑐᑦ 

ᐱᕋᔭᒃᓯᒪᓐᖏᑐᓪᓘᓐᓃᑦ ᐃᓄᒃᑎᑐᑦ 

ᐅᖃᐅᓯᖃᑎᖃᓐᖏᓗᐊᒧᑦ ᑖᒃᑯᐊ ᐸᓖᓯᐅᔪᑦ ᑖᒃᑯᐊ 

ᓄᓇᓕᓐᓃᑦᑐᑦ. ᑕᒪᓐᓇ ᑕᑯᔪᒥᓇᓪᓚᕆᖕᒪᑦ 

ᓯᕗᓂᑦᑎᓐᓂ ᑕᒪᒃᑯᐊ ᓄᓇᓖᑦ 

ᓄᓇᓕᕋᓛᖑᓂᖅᓴᐅᒐᓗᐊᑦ ᐃᓄᒃᑎᑑᕐᔫᒥᔪᓂᒃ 

ᐱᓕᕆᔨᖃᖃᑦᑕᖅᑲᑕ ᑕᒪᒃᑯᓇᓐᖓᑦ ᓄᓇᓕᖕᓂᑦ 

ᓇᓗᓇᓐᖏᑦᑐᖅ 

ᐃᑲᔪᖅᑕᐅᕚᓪᓕᖃᑦᑕᕈᓐᓇᓪᓚᕆᒃᑲᓗᐊᕐᖓᑕ 

ᐅᖃᐅᓯᖃᑎᒋᔭᐅᔫᒥᖃᑦᑕᖅᑲᑕ.  

 

ᑖᓐᓇ ᓴᖅᑭᑦᑐᒫᖅᑲ ᓯᕗᓂᑦᑎᓐᓂ 

ᖁᕕᐊᒋᓪᓚᕆᑦᑕᕋ. ᐃᓱᒫᓗᒍᑕᐅᖃᑦᑕᖅᓯᒪᖕᒪᑦ 

ᐅᕙᖓ ᑭᒡᒐᑐᖅᑕᖏᓐᓂᑦ. ᐃᓄᒃᑎᑐᑦ 

ᐅᖃᕈᓐᓇᑎᓐᓇᒋᑦ ᐅᖃᐅᓯᖃᑎᒋᔭᐅᓇᑎᒃ 

ᑐᑭᓯᖃᑎᒌᑦᑎᐊᕈᓐᓇᕋᑎᒃ 

ᐊᒃᓱᐊᓗᒃ ᐊᑲᐅᓲᖑᓐᖏᒻᒪᑦ. 

 

ᐊᒻᒪᓗ, ᐃᒃᓯᕙᐅᑖᖅ, ᑕᒪᒃᑯᐊᑦᑕᐅᖅ 

ᐅᖄᓚᕕᐅᖃᑦᑕᕆᐊᖃᖅᑐᑦ ᐃᖃᓗᖕᓄᑦ 

ᑭᓯᐊᓂᐅᓲᖑᖕᒪᑦ ᓄᓇᓕᖕᓂ ᖃᓄᐃᑦᑐᖃᖅᑎᓪᓗᒍ. 

ᐃᖃᓗᓐᓄᑦ ᑭᓯᐊᓂ ᐅᖄᓚᓪᓗᑕ ᐸᓖᓯᓂᑦ 

ᐅᖃᕈᒪᑎᓪᓗᑕ ᐃᖃᓗᓐᓄᑦ ᐅᖃᖅᑳᓚᐅᕐᓗᑕ 

ᑭᓯᐊᓂ ᓄᓇᓕᑦᑎᓐᓂ ᖃᓄᐃᓕᐅᖅᑐᖃᓕᖅᑎᓪᓗᒍ 

ᐱᓲᖑᒐᑦᑕ. ᐃᓄᒃᑎᑐᑦ ᐅᖃᕈᓐᓇᓐᖏᓐᓂᖏᓐᓄᑦ 

ᓄᓇᑦᑎᓐᓃᑦᑐᑦ. 

 

ᑕᒪᓐᓇ ᐊᑲᐅᓯᕚᓪᓕᕋᔭᕋᓗᐊᕐᖓᑦ  

ᓄᓇᓕᓐᓄᑦ ᓇᓗᓇᓐᖏᑦᑐᖅ. ᐅᖃᐅᓯᕆᖅᑲᐅᔭᖓ 

ᖁᕕᐊᒋᓪᓚᕆᑦᑐᒍ ᑖᒃᑯᐊ 

ᐃᓄᑐᐃᓐᓇᐅᔪᓐᓇᓂᖅᑲᑕ ᓄᓇᓖᑦ 6 ᑕᐃᒪᓐᓇᓕ 

ᐅᖃᐅᓯᓕᖕᓂᑦ. ᐊᓯᖏᑦᑕᐅᖅ ᓄᓇᓕᕋᓛᖑᓂᖅᓴᐃᑦ 

ᓯᕗᓂᑦᑎᓐᓂ ᐃᓐᓄᑦᑕᐅᕙᓪᓕᐊᔪᓐᓇᕋᔭᖅᑲᑕ 

ᑕᒪᓐᓇ ᐃᓄᖕᓄᑦ ᖁᕕᐊᒋᔭᐅᓪᓚᕆᒃᑲᔭᕐᖓᑦ 

ᐃᓄᒃᑎᑐᑦ ᐅᖃᕈᓐᓇᖅᑐᓄᑦ 

ᖃᓪᓗᓇᐅᔭᕈᓐᓇᓗᐊᓐᖏᑦᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᑲᔪᖅᓯᓪᓚᕆᑦᑕᕋ 

ᒪᓕᒐᓕᐅᖅᑎᑉ ᐅᖃᐅᓯᕆᕋᑖᖅᑕᖓ. 

ᐅᑉᐱᕈᓱᓪᓚᕆᖕᒥᒐᒪᑦᑕᐅᖅ ᐸᓖᓯᖃᕐᕕᓕᒫᕗᑦ 

ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐃᓄᒃᑐᑦ 

ᐅᖃᕈᓐᓇᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᖓᑕ 

ᑕᑯᔭᐅᑦᑕᐅᑎᒋᓲᓂᑦ ᐃᓯᖅᑐᖃᕋᐃᑉᐸᑦ. 

ᓄᓇᓕᓕᒫᐸᓗᑉᐳᑦ ᓄᓇᕘᒥ ᐃᓄᖑᒻᒪᑖ. 

ᖁᔭᓐᓇᒦᒃ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᐃᓗ.  

 

ᑖᒻᓇ ᕼᐃᕗᓪᓕᕐᒥᒃ 

ᐱᒋᐊᕈᑎᒋᔮᓂ ᓈᓚᐅᑎᑉ ᒥᒃᕼᐋᓄᑦ $1,141,000-

ᑕᖃᖅᑐᖅ. ᓈᓚᐅᑎᑖᕈᑎᒃᕼᐊᖅ ᑖᒃᑯᓄᖓ 

ᐳᑭᖅᑕᓕᖕᓄᑦ.  

 

ᑖᒻᓇᓕ ᑕᓪᕙᓂ ᐃᖃᓗᓐᓃᖕᓇᐅᕗᓂᓗ 

ᐅᕝᕙᓘᓐᓃᑦ ᓄᓇᓕᖕᓂ ᐊᑐᖅᑕᐅᔪᒃᕼᐊᐅᑕᐅᕙ? 

ᑐᑭᕼᐃᔪᒪᓪᓗᖓ ᐊᐱᖅᑯᑎᒋᕙᕋ ᐃᒃᕼᐃᕙᐅᑕᓖᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓚᐅᑎᒧᑦ 

ᓄᑖᕈᕆᐊᖅᓯᒍᑏᑦ ᓄᓇᓕᓕᒫᓄᑦ ᑐᕌᖓᔪᑦ 

ᓄᓇᕘᒥ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᑉᑯᐊᑦ 

ᓈᓚᐅᑎᑦ ᖃᓄᕐᓕᑭᐊᖅ ᐊᑐᖅᑕᐅᓂᐊᖅᐸᑦ 

ᓄᓇᓕᖕᓂ ᑐᕼᐋᔭᐅᖃᑦᑕᕐᓂᐊᖅᐸᑦ ᐅᕝᕙᓘᓐᓃᑦ 

ᐃᒻᒥᓄᑦ ᑐᕼᐋᕐᔪᑏᓐᓄᑦ ᑐᕼᐋᕐᔪᑏᑦ 

ᐃᖕᓇᕐᓂᐊᕈᒥᒡᓗ? ᖃᓄᕐᓕᑭᐊᖅ ᑖᓐᓇ 

ᑐᑭᕼᐃᒃᑲᓗᐊᕆᔪᓐᓇᑐᒃᕼᐊᐅᖕᒪᑦ. ᑐᑭᕼᐃᖕᓇᕐᓂᕈᒪ 

ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓚᐅᑏᑦ 

ᐸᓖᓯᐅᖃᑎᒥᓄᑦ ᐅᖄᓚᖃᑦᑕᐅᑎᔅᓴᐃᑦ ᑕᕝᕙᓂ 

ᐸᓖᓯᒃᑯᓐᓂ ᐸᓖᓯᐅᖃᑎᒥᓂᒃ ᐊᑐᖅᑕᐅᒐᔭᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, 

ᖁᔭᓐᓇᒦᒃ ᑐᑭᕼᐃᒃᐹᓪᓕᕐᒪᖓ ᒥᓂᔅᑕᑉ. ᑖᒻᓇ 

ᐊᐱᖅᑯᑎᒋᓂᐊᖅᑕᕋᓗᐊᕋ ᐊᐃᑉᐹ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᐊ’ ᐃᓄᒃᑐ ᐅᖃᒪᔪᓂᒃ ᐃᑲᔪᖅᑐᕼᐊᕚᓪᓕᕐᓂᑦ 

ᐳᑭᖅᑕᓕᖕᓄᑦ ᐅᖃᐅᕼᐃᐅᑖᒻᒪᑦ. ᑖᑉᑯᐊ 

ᕼᐃᕗᓂᒃᕼᐊᒥ ᐃᓚᒋᐊᖅᑕᐅᕚᓪᓕᕐᓂᐊᕐᒪᑕ 

ᖁᕕᐊᒋᕙᕋᑉᑕᐅᖅ. ᑖᒻᓇ 

ᐃᑲᔪᖅᑑᑎᒋᑦᓯᐊᖅᑐᒍᓪᓗ. ᐅᓇᑉᑕᐅᖅ ᑕᓪᕙᓂ 

ᐱᒋᐊᕈᑖᑕ ᐃᓛᓃᑦᑐᖅᑕᐅᖅ ᓄᓇᓕᖕᓂ 

ᐃᖅᑲᖅᑐᐃᓂᓕᕆᓂᖅ ᐃᓗᐊᓃᑦᑐᖅ 

ᐃᑲᔪᖅᑎᐅᔪᒃᕼᐊᖅᑕᐅᑉ ᒥᒃᕼᐋᓄᑦ ᖃᓄᖅ 

ᐃᓕᐅᖅᑐᒃᕼᐊᒥᒃ ᑖᒻᓇ ᑐᑭᖃᕆᐊᒃᕼᐊᖅ? 

ᑐᑭᕼᐃᕚᓪᓕᕈᒪᓪᓗᖓ ᐊᐱᖅᑯᑎᒋᕙᕋ. 

ᐃᒃᕼᐃᕙᐅᑕᓖᒃ, ᑐᑭᕼᐃᖕᓇᕐᓂᕈᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 

ᐃᖅᑲᖅᑐᐃᔨᕋᓛᓕᕆᓂᕐᒧᑦ ᐃᖅᑲᓇᐃᔭᖅᑎ 

ᐸᓐᓂᖅᑑᒦᒃᑲᔭᖅᑐᖅ ᐊᒻᒪᑦᑕᐅᖅ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᑐᑭᒧᐊᑦᑎᑦᑎᔨ 

ᐃᖃᓗᓐᓃᒃᑲᔭᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᑉᑯᐊ 

ᓄᓇᓕᖕᓄᑦ ᑐᕼᐋᔭᐅᖃᑦᑕᕐᓂᐊᖅᑐᑦ 

ᓇᓗᓇᓐᖏᑦᑐᖅ. ᖃᓄᕐᓕ 

ᐊᑑᑎᖃᕐᓂᐊᖅᐸᑦ ᓄᓇᓕᕋᓛᑦ ᒥᑭᓂᖅᕼᐊᓄᑦ? 

ᑐᑭᕼᐃᖕᓇᕐᓂᕈᒪ ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᖕᓂ 

ᐃᖅᑲᖅᑐᐃᔨᕋᓛᓄᑦ ᐱᓕᕆᔩᑦ ᐃᖅᑲᓇᐃᔭᖅᑏᑦ 20 

ᑳᓐᑐᕌᒃᑦ-ᑰᓚᐅᖅᓯᒪᒻᒪᑕ ᕼᐊᒻᒪᓚᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᑎᑦ ᒫᓐᓇᓕ ᓄᓇᕗᑦ 

ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᓪᓚᕆᕈᖅᑎᑕᐅᓂᐊᓕᕐᖓᑕ ᑕᐃᒃᑯᐊ 

ᑭᓐᖓᕐᓂ ᐃᑉᐱᐊᔪᒻᒥ ᑭᒻᒥᕈᕐᒥ ᑕᓗᕐᔪᐊᕐᒥᓗ 

ᐃᖅᑲᓇᐃᔭᖅᑎᖏᑦ ᐅᖃᐅᓯᐅᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᖁᔭᓐᓇᒦᒡᓗ ᑐᑭᕼᐃᑉᑳᖅᑎᒻᒪᖓ ᒥᓂᔅᑕᑉ. 

ᑖᒻᓇᓗᒃᑕᐅᖅ ᑭᖑᓪᓖᑦᑐᖅ ᐃᖅᑲᖅᑐᐃᕕᓕᕆᓂᕐᒧᑦ 

ᐊᑖᓂ ᓄᓇᓖᑦ ᑕᒪᕐᒥᓪᓗᑭᐊᖅ 

ᑕᒪᕐᒥᐅᓐᖏᑦᓱᕐᓗᑭᐊᖅ ᐅᑯᓄᖓ 

ᕼᐊᓐᖐᓐᓂᖅᕼᐊᐅᔪᓄᑦ 

ᐃᖅᑲᖅᑐᒐᒃᕼᐊᐅᔪᖃᖃᑦᑕᕐᒪᑕ ᐱᓗᐊᓐᖏᑦᑐᒥᒃ. 

ᑕᐃᒃᑯᓂᖓ ᐱᕋᔭᒃᕼᐃᓐᓇᖅᑐᓄᒡᓘᓐᓃᑦ 

ᐅᕝᕙᓘᓐᓃᑦ ᐊᕼᐃᐊᓄᑦ. ᑕᐃᒃᑯᐊ 

ᐃᖅᑲᖅᑐᐃᔨᕋᓛᒃᕼᐊᒥᒃ ᓄᓇᓕᖕᓂ 

ᐱᑕᖃᖅᑐᒃᕼᐊᐅᒋᕗᖅ 

ᐃᓪᓗᐊᖅᕼᐃᕙᐅᕙᓪᓕᐊᓗᕙᓗᑭᐊᖅ ᐅᕝᕙᓗᑭᐊᖅ  

ᖃᓄᖅ ᑐᑭᕼᐃᑎᑕᐅᔪᒪᓪᓗᖓ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᖅᑎ 

ᒪᓕᒐᓐᓂᐊᖅᑎᒧᑦ ᐃᖅᑲᓇᐃᔮᖅ ᐃᖃᓗᓐᓂ 

ᐊᓪᓚᕝᕕᖃᖅᑐᖅ. ᑖᒃᑯᐊᓕ ᐃᖅᑲᖅᑐᐃᔨᕋᓛᑦ 

ᑮᓇᐅᔭᖅᑕᓕᒃ ᓄᓇᓕᖕᓄᑦ 

ᑲᑎᒪᖃᑦᑕᕈᑎᒃᓴᖏᓐᓂᑦ ᑮᓇᐅᔭᓖᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒃᑯᐊ 

ᐃᖅᑲᖅᑐᐃᔨᕋᓛᓄᑦ ᐃᓚᖏᑦ ᐱᑕᖃᖅᑰᓐᖏᒻᒪᑕ 

ᓄᓇᓖᑦ. ᓄᓇᓕᐅᑉ ᐃᓗᐊᓂ ᓂᕈᐊᖅᓯᒋᐊᖃᖅᐸᑦ 

ᓇᒻᒥᓂᖅ ᐃᖅᑲᖅᑐᐃᔨᕋᓛᒃᕼᐊᒥᓂᒃ, ᖃᓄᖅ 

ᑕᐃᒻᓇ ᐊᑐᒐᐅᔪᓐᓇᕋᔭᖅᐸ? ᐃᒃᕼᐃᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ 

ᐃᖅᑲᖅᑐᐃᔨᕋᓛᑦ ᑎᒃᑯᐊᖅᑕᐅᓲᑦ ᒥᓂᔅᑕᒧᑦ 

ᒪᓕᒐᓕᕆᓂᕐᒧᑦ ᒥᓂᔅᑕᒧᑦ. ᑐᔅᓯᕋᓕᕋᐃᒐᑦᑕ 

ᐃᖅᑲᖅᑐᐃᔨᕋᓛᔅᓴᖅᓯᐅᖅᑐᑕ ᓄᓇᓕᓐᓂ 

ᐱᒐᓱᐊᕈᑎᒥᓂᒃ ᐊᐅᓪᓚᑎᑦᑎᓲᑦ ᑲᑎᒪᔨᓄᑦ 

ᐃᖅᑲᖅᑐᐃᔨᕋᓛᑦ ᑲᑎᒪᔨᕋᓛᖏᓐᓄᑦ. ᑕᐃᒪᓕ 

ᑖᒃᑯᐊ ᐊᑐᓕᖁᔭᓕᐅᖅᑕᖅᑯᑦ ᒥᓂᔅᑕᒧᑦ 

ᑎᒃᑯᐊᖅᑕᐅᑦᑕᓕᖅᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑐᓐᖓᓱᒋᑦ ᐃᖅᑲᓇᐃᔭᖅᑎᑎᒡᓗ. ᐅᓇ 

ᐅᖃᐅᓯᕆᕋᑖᖅᑕᖓ ᑕᕝᕗᖓ ᓵᑦᑎᓐᓅᕋᒥ ᐅᑯᐊ 

ᓄᓇᓖᑦ 6 ᑕᒫᓂ ᒥᑦᑎᒪᑕᓕᒃ, ᐊᕐᕕᐊᑦ, 

ᖁᕐᓗᖅᑐᖅ, ᑭᓐᖓᐃᑦ, ᖃᒪᓂ’ᑐᐊᖅ ᐊᒻᒪ ᐃᒡᓗᓕᒃ.  

ᑕᒃᑯᐊ 6 ᓄᓇᓖᑦ ᖁᕕᐊᒋᔭᕗᑦ ᑕᒪᒃᑯᓂᖓ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ 

ᐱᓕᕆᔨᑖᕐᓂᐊᓕᕐᒪᑕ. ᒥᓂᔅᑕᖃᐃ ᐅᖃᕈᓐᓇᖅᐸ 

ᓇᓪᓕᐊᒃ ᓄᓇᓖᑦᑕᐅᖅ ᑖᒃᑯᓂᖓ 

ᐃᖅᑲᓇᐃᔭᖅᑎᖃᖅᐸᑦ ᐃᓄᒃᑎᑑᕈᓐᓇᖅᑐᓂᒃ 

ᐳᑭᖅᑕᓕᖕᓂᒃ ᐃᑲᔪᖅᑎᖏᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐃᓄᒃᑎᑐᑦ 

ᐅᖃᕈᓐᓇᖅᑐᓖᑦ ᑎᑎᕋᖅᓯᒪᔭᖏᑦ 

ᐅᕗᓐᖓᐅᑎᒍᓐᓇᕋᔭᖅᑕᕗᑦ ᒫᓐᓇᐅᓐᖏᑦᑐᖅ 

ᐱᓯᒪᓐᖏᓐᓇᑦᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᒥᔅᑕ 

ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᒥᓂᔅᑕᐅᑉ ᐱᓯᒪᓐᖏᒻᒪᒋᑦ ᑎᑎᕋᖅᓯᒪᔪᐃᑦ. 

ᖃᑦᑎᐅᕙᑦ ᑕᐃᒪ ᓄᓇᓖᑦ? ᐃᓄᒃᑎᑐᑦ 

ᐅᖃᕈᓐᓇᖅᑐᓂᑦ ᐃᖅᑲᓇᐃᔭᖅᑎᖃᖅᑲᑦ 

ᐸᓖᓯᒃᑯᓐᓄᑦ ᐃᖅᑲᓇᐃᔭᖃᑎᐅᒍᓐᓇᓂᐊᖅᑐᓂᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᖅ ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᒃᑐᑦ 

ᐅᖃᕈᓐᓇᖅᑐᐃᑦ ᐃᖅᑲᓇᐃᔭᖅᐸᑦᑐᐃᑦ 

ᐃᖅᑲᓇᐃᔭᑲᐃᓐᓇᖃᑦᑕᕐᕕᒻᒦᑦᑐᑦ 

ᐃᖅᑲᓇᐃᔮᓪᓚᕆᕈᖅᑎᓛᖅᑕᕗᑦ ᐊᒻᒪᓗ ᒪᕐᕈᑲᓐᓃᒃ 

ᓄᓇᓖᒃ ᐃᓄᒃᑎᑑᓲᓂᑦᑕᐅᖅ 

ᐃᖅᑲᓇᐃᔭᖅᑎᖃᕐᒥᒻᒪᑎᒃ ᑕᐃᒃᑯᐊᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᒦᑉᐸ ᓄᓇᓖᒃ ᒪᕐᕉᒃ ᑕᐃᒃᑯᐊᑲᓐᓃᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔭᒃᑲ 

ᐅᖃᓕᒫᑲᐃᓐᓇᕋᒃᑭᑦ, ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. 11-ᓂᒃ ᐃᓄᓐᓂᒃ 

ᐸᓖᓯᖁᑎᖃᖅᑐᒍᑦ ᐃᓄᒃᑎᑐᑦ ᐅᖃᓲᓂᑦ. ᓄᓇᓖᑦ 

ᐊᒡᒍᖅᓯᒪᓗᒋᑦ ᐅᕙᖓ ᓵᖓᓃᓐᖏᒥᒻᒪᑦ. 

ᐱᒍᓐᓇᖅᑕᕋᓗᐊᕗᑦ ᑐᓂᓂᐊᑐᐃᓐᓇᕐᓗᒍ 

ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓴᑦᑎᐊᕋᑖᖅᑲᕋ ᒥᓂᔅᑕ, ᐃᓄᒃᑎᑐᑦ ᐅᖃᓲᓂᑦ 

ᐸᓖᓯᓖᑦ? ᑭᓯᐊᓂᓕ ᐊᐱᖅᓱᕋᓱᖔᕋᓗᐊᖅᑐᖓ 

ᐃᓄᒃᑎᑐᑦ ᐅᖃᓲᓂᑦ ᐃᖅᑲᓇᐃᔭᖅᑎᑐᐃᓐᓇᕐᓂᒃ. 

ᐸᓖᓯᒃᑯᓐᓂᑦ ᐱᓕᕆᖃᑎᖃᖃᑦᑕᓂᐊᖅᑐᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓇᑦᓯᖅ ᓱᓕᔪᖅ. 

ᒪᒥᐊᓇᖅ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕᐅᑉ ᑭᐅᔾᔪᑎᖏᑦ ᓈᓚᑉᐸᑲᑦᑎᒍᑦ 

ᐃᓱᒪᒃᓴᖅᓯᐅᑦᑎᐊᖅᑳᓚᐅᕐᓗᓂ 

ᐅᖃᖃᑦᑕᖁᔭᕋᓗᐊᕋ. (ᑐᓵᔨᑎᒎᕈᓐᓃᖅᑐᖅ) 

ᓄᓇᓖᑦ ᓱᓕ ᐃᖅᑲᓇᐃᔭᖅᑎᖃᕐᓂᕋᕐᒪᑦ ᑖᒃᑯᓂᖓ 

ᐸᓖᓯᒃᑯᓐᓂ ᐃᖅᑲᓇᐃᔭᖃᑎᖃᖃᖅᑕᖅᑐᓂᒃ 

ᒪᕐᕉᖕᓂᒃ ᓄᓇᓖᖕᓂᒃ ᐱᖃᕐᓂᕋᕐᒪᑦ. 

ᓇᓕᐊᖑᕙᒃᑭᐊᖅ ᑖᒃᑯᐊᒃ ᓄᓇᓖᒃ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓄᓇᓖᒃ ᒪᕐᕉᒃ 

ᐅᕙᖓ ᓵᖓᓂᒃ ᐱᓯᒪᓐᖏᒻᒥᒐᒃᑯ ᖃᐅᔨᓚᐅᕐᓗᒍ 

ᑐᓂᒍᓐᓇᖅᑕᕋᓗᐊᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᔅᓴᖃᕋᒪ 

ᐅᑎᕆᐊᕐᕕᑲᐃᓐᓇᕈᒪᔪᖓ ᓯᕗᓪᓕᐅᖁᔭᒥᓂᖅᓯᕐᓄᑦ 

2018-19-ᒧᑦ ᒪᑉᐱᒐᖓ 45. ᐱᖓᔪᐊᓂᑦ 2018-

19 ᐅᖃᐅᓯᖃᖅᑐᖅ ᕿᒥᕐᕈᓂᖃᕐᓂᐊᕐᓗᑎᒃ 

ᐊᐅᓚᑕᐅᓂᖏᓐᓂᑦ 

ᑮᓇᐅᔭᖅᑖᑎᑦᑎᔾᔪᑎᒋᕙᑦᑕᖏᑦ. ᓇᓕᐊᓐᓄᑦ 

ᑎᒥᐅᔪᓂᑦ ᕿᒥᕐᕈᓂᐊᖅᑭᓯ, ᐊᒻᒪᓗ ᖃᓄᕐᓗ 

ᖃᓄᐃᓕᐅᕐᓗᓯ ᕿᒥᕐᕈᓂᐊᖅᑭᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ 

ᕼᐃᒃᔅ ᐊᐱᕆᒐᕕᑦ. ᑮᓇᐅᔭᓕᕆᔨᖏᑦ ᑖᒃᑯᐊ 

ᐋᖅᑭᑦᑎᕆᓂᐊᖅᑐᑦ ᐊᑐᐊᒐᕐᒥᒃ 

ᓴᓇᓂᕐᒧᑦ ᐊᐅᓚᑦᑎᒍᑎᔅᓴᓕᐅᕐᓂᕐᒧᑦ ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒥᒃ ᑐᑭᒧᐊᑦᑎᑦᑎᒐᓱᓛᕐᓗᑎᑦ 

ᐱᕋᔭᑦᑕᐃᓕᒪᑎᑦᑎᓂᕐᓂ ᓄᓇᓕᓐᓂ ᐊᐅᓚᑕᐅᔪᓂᑦ 

ᐃᑲᔪᖅᓯᖅᑕᐅᓗᑎᑦ ᒪᓕᒐᓕᕆᔨᒃᑯᑦ ᑮᓇᐅᔭᖏᓐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ.  

ᒥᓂᔅᑕᑦᑕᐅᖅ ᖁᔭᓐᓇᒦᒃ ᑐᑭᓯᕚᓪᓕᑎᑦᑎᒻᒪᑦ. 

ᓅᒋᐊᕐᓗᖓ ᐊᓯᐊᓄᑦ. ᒪᓕᒐᓕᐅᖅᑎᐅᖃᑎᒻᒪ 

ᐊᐱᖅᓱᕐᓂᕆᖅᑲᐅᔭᖓᓂᑦ ᐃᓚᒋᐊᖅᓯᓗᖓ. 

ᐱᕋᔭᓐᓂᒃᑯᑦ ᐱᖁᑎᑖᖑᓯᒪᔪᓂᑦ ᐊᖅᓵᖅᓯᒍᑏᑦ 

ᐱᖁᔭᖅ ᐱᓪᓗᒍ, ᑖᓐᓇ ᑕᖅᑲᐅᖓ 

ᓴᖅᑭᔮᖅᑎᑕᐅᖃᑦᑕᓕᕐᖓᑦ ᐃᖅᑲᓇᐃᔮᖑᓪᓗᓂ 

ᐊᒻᒪᓗ ᐃᖅᑲᓇᐃᔭᖅᑖᖅᐸᓕᐊᓪᓗᑎᒃ. ᖃᖓᓕ 

ᑖᓐᓇ ᒪᓕᑦᑕᐅᑎᑕᐅᓕᓛᖅᑲ ᒪᓕᒐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᑦ, 

ᐅᖃᖅᑲᐅᒐᒪᐃᓛᒃ ᒫᓐᓇ ᐃᖅᑲᓇᐃᔮᖅ 

ᑭᓱᓕᕆᔨᐅᒐᔭᕐᒪᖔᖅ ᓇᓗᓇᐃᖅᑐᕈᑎᖓ 

ᑮᓇᐅᔭᓕᕆᔨᒃᑯᓐᓄᑦ ᐱᓯᒪᔭᐅᓕᕐᖓᑦ ᐊᒻᒪᓗ 

ᐊᑐᐃᓐᓇᕈᖅᓴᐃᓂᐊᕐᒥᔪᑦ, ᒪᓕᒐᕆᓂᐊᖅᑕᖏᓐᓂᑦ, 

ᐃᓗᓕᕆᓂᐊᖅᑕᖏᓐᓂᑦ ᐱᖁᔭᐅᑉ ᐸᓖᓯᒃᑯᓐᓂᑦ 

ᐱᓕᕆᖃᑎᖃᕐᓗᑎᒃ ᐊᓯᖏᓐᓂᓪᓗ 

ᐊᐅᓚᑦᑎᖃᑕᐅᔪᓂᒃ ᐋᖅᑭᑦᑎᕆᓗᑎᒃ 

ᐸᐃᑉᐹᓕᕆᔭᐅᔾᔪᑎᔅᓴᓂᑦ. ᒪᓕᒐᐃᑦ 

ᒪᓕᑦᑕᐅᑎᐅᓕᓛᖅᑐᑦ 2018 ᓄᖑᑉᐸᓪᓕᐊᓕᖅᑲᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᑦ, ᐃᒃᓯᕙᐅᑖᖅ. 

ᒪᑉᐱᒐ 45-ᒥᑦ ᐸᕐᓇᐅᑎᔅᓯᓐᓂ ᖁᓪᓕᖅᐹᒥᑦ 

ᑕᑉᐱᑲᓂ, ᑖᒃᑯᐊ ᒪᕐᕉᒃ ᓯᕗᓪᓕᐅᔾᔭᐅᓯᒪᔫᒃ 17-18-

ᒥ. ᑖᓐᓇ ᐃᓱᐊᓂ ᐅᖃᐅᓯᖃᕐᒪᑕ ᐱᓕᕆᕕᒃ 

ᓄᓇᕗᑦ ᓯᓚᑦᑐᓴᕐᕕᖓᓂᑦ ᐃᖅᑲᓇᐃᔭᖃᑎᖃᕐᓗᑎᒃ 

ᒪᓕᒐᓕᕆᒃᑯᓐᓂᑦ ᐃᓕᓐᓂᐊᕈᑎᒃᓴᐃᑦ ᐱᓪᓗᒋᑦ 

ᓄᓇᕗᒻᒥᐅᑦ 

ᐃᓕᓐᓂᐊᖅᑎᑕᐅᑦᑎᐊᖁᓪᓗᒋᑦ ᒪᓕᒐᓕᕆᔨᒃᑯᓐᓂ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐊᓄᓪᓚᔅᓰᕕᓐᓂ ᐊᒻᒪᓗ 

ᐃᖅᑲᖅᑐᐃᕕᓐᓂ ᓯᓚᑦᑐᖅᓴᕐᕕᒃᑰᕐᓗᑎᒃ ᑭᓯᐊᓂ. 

ᑭᓱᒥᒃ ᑐᔅᓯᕋᐅᑎᓕᐅᓚᐅᕋᔅᓯ ᐃᓕᓐᓂᐊᕈᑎᔅᓴᓂᑦ 

ᓄᑖᓂᒃ ᐃᓕᓐᓂᐊᕈᑎᒃᓴᓂᑦ ᓴᖅᑭᑦᑎᓂᐊᖅᐱᓯ 

ᖃᖓᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᖅᑲᓇᐃᔭᖃᑎᖃᖅᑐᒍᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ 

ᑐᒃᓯᕋᐅᑎᖏᓐᓂᑦ ᐃᓕᓐᓂᐊᕈᑎᒃᓴᓂᒃ ᓴᓇᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓕᐊᖕᓂᑭᐊᖅ ᐅᖃᐅᓯᖅᑕᕐᒥᒃ ᑕᐃᓂᐊᕐᒪᖔᑦ, 

ᐃᖅᑲᓇᐃᔭᖃᑎᖃᓚᐅᖅᓯᒪᖕᒪᑦ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕈᑎᒃᓴᓕᐅᖅᖢᑎᒃ.  

ᑕᑯᓐᖏᓐᓇᒪ 2018-19 ᐃᓗᐊᓂ ᑖᔅᓱᒥᖓᓕᕆᔪᒥᑦ 

ᑕᑯᓚᐅᓐᖏᓐᓇᒪ ᓯᕗᓪᓕᐅᔾᔭᐅᓯᒪᔪᓂᒃ. 

ᓇᓗᓇᐃᖅᑕᐅᒃᑲᓐᓂᕈᓐᓇᖅᐹ ᓇᓃᒻᒪᖔᑕ 

ᐃᓕᓐᓂᐊᕈᑎᒃᓴᓕᐅᕈᑏᑦ ᑖᒃᑯᓄᖓ, ᐊᒡᒋᓕᕐᒪᑦ 

ᐃᓕᓐᓂᐊᕐᓇᐅᓛᖅᑐᑦ ᐊᑯᓂᐅᓗᐊᓐᖏᑦᑐᖅ 

ᐃᓕᓐᓂᐊᓛᓕᕐᒪᑕ, ᖃᓄᐃᑦᑐᓂᒃ ᐱᓕᕆᓯᒪᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᓯᓚᑦᑐᓴᕐᕕᒃᑯᑦ 

ᒫᓐᓇᕋᑖᒃᑯᑦ ᐋᖅᑭᒃᓱᐃᕋᑖᑦᑎᐊᕐᒪᑕ ᐱᓕᕆᕖᑦ 

ᐃᓕᓐᓂᐊᕈᑎᒃᓴᖏᓐᓂᑦ, ᐱᔨᔅᓯᕈᑎᒃᑕᖏᓐᓂᓪᓗ. 

ᑖᒃᑯᐊ ᕿᒥᕐᕈᓇᒃᑕᐅᒃᑲᓐᓂᕐᓂᐊᖅᑐᒡᒎᖅ 

ᑐᒃᓯᕋᐅᑎᓕᐊᕆᔭᐅᓯᒪᔪᑦ 

ᐃᖅᑲᓇᐃᔭᖅᑕᐅᔪᓐᓇᕐᓂᐊᕐᒪᑕ, 

ᐱᓕᕆᔭᐅᕙᓪᓕᐊᓕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ 

ᓴᓐᖏᔪᒥᒃ ᐃᑲᔪᖅᑐᐃᖏᓐᓇᐅᔭᖃᑦᑕᕋᒪ 

ᓇᓗᓇᐃᖅᓯᓇᓱᒃᑎᓪᓗᑕ ᐃᖅᑲᓇᐃᔮᒃᓴᓂᑦ 

ᒐᕙᒪᒃᑯᑦ ᐃᓗᐊᓂ ᐊᒻᒪ ᓇᖕᒥᓂᕆᔭᐅᔪᓂᑦ 

ᐃᓕᓐᓂᐊᕈᑎᒃᓴᐃᑦ ᐊᖏᕐᕋᕆᔭᐅᔪᓂᒃ 

ᓄᓇᓕᖕᓃᓂᖅᓴᐅᖃᑦᑕᕐᓗᑎᒃ 

ᐃᓕᓐᓂᐊᖃᑦᑕᕐᓂᐊᕐᒪᑕ 

ᐃᖅᑲᓇᐃᔭᕈᓐᓇᕐᓂᖅᓴᐅᓂᐊᕐᒪᑕ ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒥᒃ ᑲᒪᓐᖏᑦᑑᒐᓗᐊᖅ. ᐃᓛᒃ 

ᖃᔨᒪᒐᓗᐊᖅᑐᖓ ᐅᓄᑲᓪᓚᒃᑐᑦ ᐃᖅᑲᓇᐃᔮᒃᓴᐃᑦ 

ᓲᕐᓗ ᐊᓄᓪᓚᒃᓰᕕᖕᒥ ᐅᐊᔅᓯᔨᒃᓴᐃᑦ 

ᐃᖅᑲᖅᑐᐃᕕᖕᒥᓪᓗ ᐃᖅᑲᓇᐃᔭᖅᑐᖅᓴᐃᑦ 

ᑖᒃᑯᓂᖓ ᐱᖓᓱᐃᓐᓇᐅᕚᑦ ᐃᖅᑲᓇᐃᔮᒃᓴᐃᑦ 

ᑖᒃᑯᐊ ᖄᒃᑲᓐᓂᐊᒍᑦ ᐃᓕᓐᓂᐊᕈᑎᒃᓴᐅᓂᐊᖅᑐᓄᑦ 

ᕿᒥᕐᕈᓇᒃᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): ᐋᒃᑲ 

ᑖᒃᑯᓄᖓᑑᓐᖏᑦᑐᖅ ᐱᖓᓱᓄᑦ. ᐊᒻᒪᓗᑦᑕᐅ 

ᑕᐃᒃᑯᓄᖓ ᒪᓕᒐᓕᕆᔨᒃᑯᑦ ᐃᑲᔪᒃᑎᒃᓴᖓᓄᑦ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓂ ᐱᑕᖃᕐᒥᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᖑᓪᓕᖅᐹᖅ ᐊᐱᖅᑯᑎ. ᐅᖃᕈᓐᓇᖅᐹ ᒥᓂᔅᑕ 

ᐃᓕᓐᓂᐊᕈᑎᒃᓴᐃᑦ ᑖᒃᑯᐊ ᖃᖓᒃᑯᑦ 

ᖃᐅᔨᓴᖅᑕᐅᓂᐊᖅᐸᑦ ᐱᒋᐊᖅᑕᐅᓗᑎᒡᓗ 

ᐃᓱᒪᓕᐅᕈᑕᐅᓗᑎᒡᓗ? ᖁᔭᓐᓇᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖄ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

814 

ᓯᑎᐱᕆᒥᖃᐃ 2018-ᒥ ᐊᑐᓕᖁᔨᓇᐅᒐᓗᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᓂᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᒪᑐᐃᕈᑎᖕᓂᑦ ᐅᖃᐅᓯᖃᖅᑲᐅᒐᕕᑦ 6-ᖑᔪᓂᑦ 

ᐃᖅᑲᓇᐃᔮᒃᓴᓂᑦ. ᖃᓄᕐᓕ ᐱᓕᕆᕕᓯ  

ᐋᖅᑭᒃᓯᓚᐅᖅᐸᑦ ᓄᓇᓖᑦ ᓇᓕᐊ ᑖᒃᑯᓇᓐᖓᑦ 

ᐃᖅᑲᓇᐃᔭᖅᑎᑖᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ ᑕᐃᑲᓂ 

ᐃᖅᑲᓇᐃᔭᓕᕇᓚᐅᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᔭᕆᐊᑐᕋᑖᓐᖏᒻᒥᕗᖅ. 

 

ᐊᑖᓂ ᐱᓕᕆᐊᒃᓴᓯ ᐸᕐᓇᐅᑎᖏᓐᓂ, 

ᑖᒃᑯᐊᑦᑕᐃᓐᓇᐃᑦ ᐊᐱᖅᑯᑎ. ᖃᓄᐃᒻᒪᑦ ᓄᓇᓖᑦ 

ᑖᒃᑯᑑᕙᑦ? ᖃᓄᕐᓕ ᐃᓱᒪᓕᐅᓚᐅᖅᐱᓯ?  

ᕼᐊᒻᒪᓚᒃᑯᑦ ᑎᒃᑯᐊᖅᓯᖃᑦᑕᕐᒪᑕ ᐃᖅᑲᓇᐃᔮᒃᓴᓂᑦ. 

ᓄᓇᓕᖕᓂ ᒥᑭᑦᑑᑕᐅᓂᖅᓴᒦᒃᑲᔭᓐᖑᐊᕋᓗᐊᕐᒪᑕ 

ᖃᓄᕐᓕ ᐋᖅᑭᒃᑕᐅᓚᐅᖅᐸᑦ ᐃᖅᑲᓇᐃᔮᒃᓴᐃᑦ 

ᑖᒃᑯᐊ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᒃᓴᑦ 

ᐱᔭᐅᔪᒪᔪᑦ ᒪᓕᒃᖢᒋᑦ ᐱᔪᒪᔭᐅᔪᑦ ᐃᖅᑲᓇᐃᔮᒃᓴᑦ 

ᕼᐊᒻᒪᓚᒃᑯ ᑎᑎᕋᕐᕕᖓᓐᓂ, ᒐᕙᒪᒃᑯᓐᓄᑦ 

ᓄᒃᑎᖅᑕᐅᖕᒪᑦ ᐊᑐᐃᓐᓇᐅᖅᑕᖃᓕᕇᕐᒪᑦ ᐃᓂᒃᓴᒥᑦ 

ᒐᕙᒪᒃᑯᑦ ᐊᒡᓚᔅᕕᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᓴᓂᕋᔭᖕᒥ ᐱᔪᒪᒍᑎᑦ ᑕᐃᓐᓇ  

ᐃᖅᑲᓇᐃᔭᖅᑎᒋᕚ ᒐᕙᒪᒃᑯᓐᓄᑦ?  

 

ᑕᐃᒪᓕ ᓈᓚᐅᑎᓂᒃ ᐅᖃᐅᓯᖃᖅᑲᐅᒐᕕᑦ. 

ᐊᑲᐅᒐᔭᓐᖏᓛᖅ ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᖅᐸᑕ 

ᓈᓚᐅᑎᖃᖅᑎᑦᑎᓗᑎᒃ ᑕᐃᒃᑯᓂᖓ 

ᐃᑯᐊᓪᓚᒃᑐᖃᖅᐸᑦ ᐸᓖᓯᒃᑯᓐᓂ 

ᐃᓕᓐᓂᐊᖅᑎᑦᑎᓗᑎᒃ ᐃᑯᐊᓚᔪᓕᕆᓂᕐᒧᑦ 

ᐊᑐᕐᓂᐊᕐᓗᑎᑦ ᐱᓕᕆᐊᒃᓴᐅᑉ ᐃᓗᐊᓂ 

ᐸᕐᓇᐅᑎᐅᖏᓐᓃᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᖕᓂ ᑕᐃᒃᑯᐊ 

ᐃᖅᑲᖅᑐᐃᔨᕋᓛᑦ ᑎᑎᕋᕐᕕᒃᓴᓂᒃ ᑐᖅᑯᖅᑕᐅᓲᓂᒃ 

ᑲᒪᓲᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐃᒪᓐᓇ ᐅᖃᕋᓱᖅᑲᐅᔪᖓ ᑮᓇᐅᔭᕐᔪᐊᓂᑦ 

ᐊᑐᕐᓂᐊᕋᔅᓯ ᓈᓚᐅᑎᓄᑦ ᐱᑐᖃᐅᓕᕐᒪᑕᒎᖅ 

ᓈᓚᐅᑎᖏᑦ, ᐊᑲᐅᒐᔭᖅᐹ ᐱᓕᕆᐊᒃᓴᓯ 

ᐸᕐᓇᐅᑎᖓᓐᓂ ᐸᓖᓯᒃᑯᑦ 

ᐃᓕᓐᓂᐊᖅᑎᑕᐅᔪᓐᓇᕐᒪᖔᑕ ᑖᒃᑯᑎᒎᓇᖅ.  

ᑕᒻᒪᑐᐃᓐᓇᕆᐊᖃᖅᑐᖓ 2008-ᒥ 

ᐸᕐᓇᐅᑎᓕᐊᕆᔭᐅᓚᐅᖅᑐᓂ ᐊᑐᕐᓗᑎᑦ. 

ᐸᕐᓇᐅᑎᓯ ᐃᓄᐃᑦ ᐱᖅᑯᓯᑐᖃᖏᓐᓂᑦ 

ᐊᑐᕐᓂᐊᕐᓂᕋᓚᐅᖅᓯᒪᒐᔅᓯ. ᑕᑯᓐᖏᖦᖢᖓᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐸᓖᓯᒃᑯᑦ ᐃᓄᐃᑦ 

ᐱᖅᑯᓯᑐᖃᖏᓐᓂᑦ. ᐸᓖᓯᒃᑯᑦ 

ᐃᓕᓐᓂᐊᖅᑎᑕᐅᓂᐊᖅᐸᑦ ᐃᓄᐃᑦ ᐱᖅᑯᓯᖏᓐᓂᒃ 

ᐊᓐᓂᕆᔭᖏᓐᓂᓪᓗ ᐃᓕᖅᑯᓯᖏᓐᓂᒃ ᑕᕝᕘᓇ 

ᐊᑖᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔪᓐᓇᕈᒥᓇᐅᒐᓗᐊᖅ  

ᐊᐱᖅᑯᑎᖕᓄᑦ. ᐸᓖᓯᒃᑯᑦ ᓄᑖᖑᓪᓗᑎ 

ᑎᑭᑦᑕᕌᖓᑕ ᓄᓇᓕᖕᓄᑦ ᐸᓖᓯᒃᑯᑦ ᑕᒪᒃᑯᐊ 

ᓄᓇᓕᖕᓄᑦ ᐃᓕᓐᓂᐊᖅᑎᑕᐅᓪᓗᑎᑦ ᓄᓇᓕᖕᓂᑦ 

ᐃᓕᖅᑯᓯᕆᔭᐅᔪᓂᑦ ᐱᖅᑯᓯᕆᔭᐅᔪᓂᑦ 

ᐃᒃᐱᒋᔭᐅᓪᓗᐊᑕᖅᑐᓂᓪᓗ ᐸᓖᓯᒃᑯᑦ ᑕᒪᒃᑯᐊ 

ᐃᓕᓐᓂᐊᓯᓐᓈᑦ ᑲᑎᒪᑎᑕᐅᖃᑦᑕᖅᑐᑦ, ᐸᓖᓯᒃᑯᑦ 

ᐱᓕᕆᕕᐊᑕ ᐃᓗᐊᒍᑦ. ᐄ, ᑕᐃᒪᓐᓇ 

ᐱᓇᓱᓪᓚᕆᖃᑦᑕᖅᑐᒍᑦ. ᐸᓖᓯᒃᑯᑦ 

ᓱᖏᐅᓴᖃᑦᑕᖅᑕᕗᑦ ᐃᓄᐃᑦ ᐊᓐᓂᕆᔭᖏᓐᓄᑦ 

ᐃᓕᖅᑯᓯᖏᓐᓄᑦ ᐱᖅᑯᓯᑐᖃᖏᓐᓄᓪᓗ. ᑕᕝᕙ 

ᑕᐃᒪᓐᓇ ᐱᓕᕆᐊᖃᖃᑦᑕᖅᑐᒍᑦ 

ᐸᓖᓯᒃᑯᑖᓵᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᐱᕈᓱᓪᓚᕆᒃᑲᓗᐊᖅᑐᖓ ᐃᓕᖅᑯᓯᑦᑎᓐᓄᑦ 

ᐸᓖᓯᒃᑯᓐᓂᑦ ᐱᐅᒃᓴᓐᖏᓪᓗᖓᐅᓐᖏᑦᑐᖅ. 

ᓄᓇᓕᖕᓄᐊᕌᖓᒪ ᒥᑭᑦᑑᑕᐅᓂᖅᓴᓄᑦ 

ᖃᐅᔨᒪᓐᖏᑦᑎᐊᖃᑦᑕᕐᒪᑕ ᐃᓄᐃᑦ 

ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒡᓗ ᐱᓕᕆᐊᒃᓴᓯ 

ᐊᑖᒍᑦ ᐊᑐᓕᖅᑎᑦᑎᓂᐊᕋᔅᓯᒎᖅ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᒪᓕᒐᓕᕆᔨᒃᑯᓐᓂᑦ 

ᐅᓄᖅᓯᒋᐊᖅᑕᐅᓗᑎᑦ. ᕿᒥᕐᕈᓇᒃᑐᒋᑦ ᑕᒪᒃᑯᐊ 

ᐊᑲᐅᓂᖅᓴᐅᒐᔭᖅᑰᖅᑐᖅ ᑕᐃᒃᑯᐊᑦᑕᐅᖅ ᐃᑲᓐᖓᑦ 

ᕼᐋᒻᒪᓚᒃᑯᓐᓂᑦ ᐃᑯᖓ ᓄᒃᑎᖅᑕᐅᓕᖅᑎᓪᓗᒋᑦ 

ᐊᐃᑉᐸᖓᓄᑦ ᐸᓖᓯᒃᑯᓐᓄᑦ.  

 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑕᐃᒃᑯᐊ 

ᐃᖅᑲᓇᐃᔭᖅᑎᐅᓚᐅᖅᑐᓂᑦ ᑕᐅᖅᓰᖃᑎᖃᕐᓗᑎᑦ 

ᐃᓕᖅᑯᓯᑦᑎᓐᓂᒃ ᐃᓕᓐᓂᐊᖅᑎᑕᐅᓗᑎ 

ᐱᖅᑯᓯᑦᑎᓐᓂᒃ, ᑖᔅᓱᒥᖓᓕᕆᓕᕌᖓᑕ. 

ᐱᕋᔭᖃᑦᑕᖅᑐᑦ ᐃᓄᐃᓴᓪᓕᒋᐊᕐᓂᐊᕐᒪᑕ ᐊᒻᒪ 

ᐱᕋᔭᒃᑕᐅᖃᑦᑕᖅᑐᑦ. ᐅᒃᐱᕈᓱᒃᑐᖓ 

ᐃᓄᐃᓴᓪᓕᒍᓐᓇᕐᒪᑕ ᐃᓕᓐᓂᐊᖅᑎᑕᐅᑦᑎᐊᖅᐸᑕ. 

ᐊᔪᕐᓇᓐᖏᓚᖅ ᐱᓕᕆᐊᒃᓴᖅᓯᒍᑦ 

ᓄᑖᕈᕆᐊᖅᑎᓪᓗᒋᖅᑲᐃ ᑖᒃᑯᐊ. 

ᑐᑮᕈᓚᐅᓐᖏᓐᓂᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑕᕋ ᑖᓐᓇ 

ᒪᓕᒐᓕᐅᖅᑎ. ᑐᖏᓕᕋ ᕕᐅᓪ ᒪᑲᐃ 

ᑭᐅᑎᓐᓂᐊᖅᐸᕋ, ᓇᓗᓇᐃᖅᓯᑦᑎᐊᕐᓂᐊᕐᒪᑦ 

ᑭᐅᑦᑎᐊᕐᓗᓂ. ᑲᑎᒪᔨ ᑭᐅᔭᐅᑦᑎᐊᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃᑕᐅᖅ ᑲᑎᒪᔩ ᐊᐱᕆᒐᕕᑦ, ᒥᓂᔅᑕᓗ. 

ᐸᓖᓯᒃᑯᑦ ᒥᓂᔅᑕ ᐅᖃᖅᑲᐅᖕᒪᑦ ᓄᓇᓕᖕᓄᑦ 

ᑎᑭᑎᑕᐅᓪᓗᑎᒃ ᑎᑭᑎᑕᐅᔭᕌᖓᒥ 

ᓱᖏᐅᓴᖅᑕᐅᖃᑦᑕᖅᑐᑦ ᖃᐅᔨᒃᑲᖅᑕᐅᓪᓗᑎᒃ 

ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑐᓕᒫᓂᑦ, 

ᐸᓖᓯᒃᑯᓂᓪᓗ ᐊᓄᓪᓚᒃᓰᕕᓕᕆᔨᒃᑯᑦ ᐊᒻᒪᓗᑦᑕᐅᖅ 

ᐃᖅᑲᖅᑐᐃᔨᕋᓛᒃᑯᓐᓄᑦ ᐃᖅᑲᓇᐃᔭᖅᑐᓄᑦ, 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᓄᓇᓕᖕᓂ ᐃᓕᓐᓂᐊᖅᑎᑕᐅᓪᓗᑎᒃ, ᐃᓄᐃᓪᓗ 

ᐊᓐᓂᕆᔭᖏᓐᓂᑦ ᐱᖅᑯᓯᑐᖃᖏᓐᓂᓪᓗ 

ᐃᓕᓴᖅᑕᐅᖃᑦᑕᖅᑐᑦ. ᑭᓯᐊᓂ ᐸᓖᓯᒃᑯᑦ 

ᐃᖅᑲᓇᐃᔭᖃᑎᖃᖅᑐᑎᑦ ᓄᓇᓕᖕᓂ 

ᐃᖅᑲᖅᑐᐃᔨᕋᓛᖑᔪᓂᑦ. 

ᐊᒻᒪᓗᑦᑕᐅᖅ ᑕᐃᒃᑯᓂᖓ ᓄᓇᓕᖕᓂ 

ᐃᖅᑲᖅᑐᐃᔨᕋᓛᑦ CJOW-ᖑᓂᕋᖅᑕᖏᑦ ᑕᒪᒃᑯᐊ 

ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᓗᑎᒃ 

ᓴᓂᕋᔭᖕᒥ ᐃᖅᑲᐅᒪᓐᖏᓐᓇᑦᑎᒍᑦ ᑕᐃᒃᑯᐊ ᓄᓇᓖᑦ 

ᐊᐃᑉᐸᖏᑦ. ᓄᓇᕘᑉ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑎᐅᓕᓕᕈᒫᖅᑐᑦ. ᑭᐅᒐᓗᐊᖅᐸᒋᖅᑲᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑐᒪᔭᒃᑲ ᒪᓕᒐᓕᐅᖅᑏᑦ ᐊᒻᒪ ᒥᓂᔅᑕᐃᑦ 

ᓇᐃᓈᖅᓯᒪᔪᓂᒃ ᐅᖃᖃᑦᑕᓐᖏᓚᐅᕆᑦᑎ 

ᑐᓵᔨᖃᕋᑦᑕ. ᑐᓵᔨᓯ ᓇᐃᓈᖅᓯᒪᔪᓂᒃ 

ᑕᐃᓯᕝᕕᒋᖃᑦᑕᖏᓪᓗᓯᐅᒃ. ᒥᔅ ᑕᐅᑎᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᐱᓕᕆᐊᒃᓴᓄᑦ 

ᐸᕐᓇᐅᑎᒋᔭᓯ, ᐱᔾᔪᑎᒋᓪᓗᒋᑦ ᐃᖅᑲᖅᑐᐃᕕᖕᒥ 

ᑐᓵᔩᑦ. ᐊᑐᓚᐅᖅᓯᒪᒐᒪ ᓇᐅᔮᓂ. 

ᓇᐅᔮᓄᐊᓚᐅᖅᓯᒪᒐᒪ ᐳᓛᕆᐊᖅᓯᒪᓪᓗᖓ, 

ᐃᖅᑲᖅᑐᐃᔨᒃᑯᑦ ᑕᐃᑲᓃᑎᓪᓗᒋᑦ. 

ᓈᓚᒋᐊᖅᓯᒪᓚᐅᕋᒪ. ᐃᖅᑲᖅᑐᐃᔨᒃᑯᑦ 

ᑐᓵᔨᖃᕈᓐᓃᓚᐅᕐᒪᑕ, ᑕᐃᒪᓕ ᐃᖃᓗᖕᓄᑦ 

ᐅᑎᖁᓇᒋᑦ ᑐᓵᔨᒋᔭᐅᑲᐃᓐᓇᓕᓚᐅᖅᓯᒪᒐᒪ. 

ᐃᓱᒫᓘᑎᖃᓪᓚᕆᓚᐅᕋᒪ ᐃᓚᖓᑦ ᐊᑐᓚᐅᖅᑕᕋ 

ᑕᕝᕙᓂ ᐃᖅᑲᖅᑐᐃᕕᖕᒥ, ᐃᓐᓇᑐᖃᖅ ᑕᐃᓐᓇ 

ᐊᐱᕆᔭᐅᓪᓗᓂ, ᓱᓕᔪᒥᒃ ᐅᖃᕐᓂᐊᖅᐳᑎᑦ, 

ᐊᓯᖅᑯᖏᓪᓗ ᓱᓕᑦᑎᐊᕐᓗᑎᑦ ᐅᖃᕐᓂᐊᖅᐳᑎᑦ. 

ᐃᓐᓇᑐᖃᖅ ᐋᒃᑳᖅᖢᓂ, 

ᐅᖃᐅᑎᑐᐃᓐᓇᕈᓐᓇᖅᑕᒋᑦ ᖃᐅᔨᒪᔭᓐᓂᒃ.  

 

ᐃᓱᒫᓘᑎᒐ ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ 

ᑕᑯᓪᓗᒍ, ᐅᖃᐅᓯᕐᓂᒃ ᑕᐃᒎᓯᓕᐅᖅᑎᑦ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ 

ᐃᖅᑲᓇᐃᔭᖃᑎᖃᖃᑦᑕᖅᐸ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᓐᓂᑦ? 

ᐊᑐᖃᑦᑕᕐᓂᐊᕐᒪᑕ ᐃᖅᑲᖅᑐᐃᕕᒃᑯᑦ ᑕᐃᒎᓯᕐᓂᒃ 

ᐃᖅᑲᖅᑐᐃᕕᐅᑉ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒃᑯᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᖅᑐᐃᕕᓕᕆᔨᒃᑯᑦ 

ᒪᕐᕉᖕᓂᒃ ᐃᖅᑲᓇᐃᔭᖅᑎᖃᖅᑐᒃ ᐃᓄᖕᓂᒃ 

ᑐᓵᔨᐅᓪᓗᑎᒃ ᐊᐅᓪᓚᑲᑕᖃᑦᑕᖅᑐᑦ ᐃᖅᑲᖅᑐᐃᔨᓂᒃ 

ᐱᖃᑎᖃᖅᖢᑎᒃ, ᑐᓵᔨᒡᒋᖃᑦᑕᖅᑐᖅ 

ᑕᐃᒎᓯᓕᐅᕐᓂᖅ ᐱᔾᔪᑎᒋᓪᓗᒍ. ᐃᖅᑲᖅᑐᐃᕕᖕᒥ 

ᑕᐃᒍᖅᑕᐅᖃᑦᑕᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ 

ᐱᑕᖃᓗᐊᖏᖕᒪᑦ, ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂᒃ 

ᐃᖅᑲᓇᐃᔭᖅᑲᑎᖃᖃᑦᑕᖅᑐᑦ ᑕᐃᒎᓯᓕᐅᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗᑦᑕᐅᖅ ᐃᖅᑲᐃᑎᑦᑎᔪᒪᓪᓗᖓ, ᐅᖃᐅᓰᑦ 

ᖃᓪᓗᓈᑎᑑᖅᑐᑦ ᐱᒋᐊᕐᓃᓐᓇᑯᓗᖏᓐᓂᒃ 

ᑕᐃᓯᖃᑦᑕᓐᖏᓚᐅᕆᑦᑎ ᑐᓵᔨᖃᕋᔅᓯ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ) : ᖁᔭᓐᓇᒦᒃ, ᐃᒃᓯᕙᐅᑕᖅ.  

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᒥᓐᓂᒃ 

ᑕᐃᒎᓯᓕᐅᖅᑏᑦ ᑭᐅᑦᑎᐊᕐᒪᒍ ᒥᓂᔅᑕᐅᑉ, 

ᒪ’ᓈᖅᐸᕋ. ᐅᓇᓕ ᐱᖃᑎᐊ, ᑕᐃᒃᑯᐊ ᑎᒥᒋᔭᐅᔪᑦ 

ᑲᑎᒪᔨᐅᔪᑦ ᓄᓇᕗᓕᒫᒧᑦ ᐊᐱᖅᓱᖅᑎᓕᕆᔩᑦ 

ᑲᑎᒪᔨᖏᑦ ᑮᓇᐅᔭᒃᓴᖓ 

ᖁᕝᕙᓯᒋᐊᖅᓯᒪᓐᖏᖕᒪᑦ.2015-16, ᐅᓇᓕ 

ᐊᐱᖅᑯᑎᒋᔭᕋ. (ᑐᓵᔨᑎᒍᑦ) ᖃᓄᕐᓕ ᑎᑎᕋᕐᕕᓯ 

ᐃᖅᑲᓇᐃᔭᖃᑎᖃᖅᐸ ᒪᓕᒐᕐᓂᒃ ᑐᑭᓯᓂᐊᕐᕖᑦ 

ᑲᑎᒪᔨᑦ ᑮᓇᐅᔭᖃᑦᑎᐊᖁᓪᓗᒋᑦ ᐊᖑᒻᒪᑎᓂᐊᕐᒪᑕ 

ᓄᓇᕗᒻᒥᐅᑦ ᑭᓐᖑᒪᔭᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᖓ 

ᒪᓕᒐᓕᕆᔨᒃᑯᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓂᒃ 

ᑐᑭᓯᓂᐊᕐᕖᑦ ᑲᑎᒪᔨᖏᑦ ᐃᓐᓄᒃᑕᐅᖃᑦᑕᖅᑐᖅ 

ᓄᓇᕗᑦ ᒐᕙᒪᒃᑯᖏᓐᓄᑦ, ᐊᒻᒪᓗ 20-ᐳᓴᓐᖑᓪᓗᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑎᒃᑯᐊᖅᑲᑦᑕᖅᑕᖏᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓇ ᐊᐱᖅᑯᑎᒋᖅᑲᐅᔭᕋ ᐳᓴᓐᑎᖏᓐᓂᒃ 

ᑐᓴᕈᒪᖅᑲᐅᖏᑦᑐᖓ, ᓄᓇᕗᑦ 

ᒐᕙᒪᒃᑯᓐᓃᓐᖓᖃᑦᑕᖅᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᓪᓗ. ᑮᓇᐅᔭᓂᒃ ᐊᒥᒐᓐᖏᑦᑐᓂᒃ 

ᑐᓂᓯᔪᓐᓇᓐᓂᐊᕐᒪᑕ, ᓄᓇᕗᒻᒥᐅᑕᐃᑦ 

ᒪᓕᒐᕐᓂᐊᕐᓂᓕᕆᓂᕐᒧᑦ ᐱᔨᑦᑎᕈᑏᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᑖᒃᑯᐊ ᑮᓇᐅᔭᖁᑎᖏᑦ 

ᓱᕐᕋᓚᐅᖅᓯᒪᖏᑦᑐᑦ ᐊᕐᕌᒍᒐᓴᐅᓕᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓵᖏᓐᓇᒃᑯ ᑖᓐᓇ.  

ᒪᒥᐊᓇᖅ. ᓯᕗᓪᓕᕐᒥ $500,000-ᓂᒃ ᑮᓇᐅᔭᓂᒃ 

ᐃᓚᔭᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᐃᒃᑯᐊ 6 ᓄᓇᓖᑦ ᐃᓄᒃᑎᑑᕈᓐᓇᖅᑐᓂ 

ᐃᖅᑲᓇᐃᔭᖅᑎᑖᕐᓂᐊᕐᒪᑕ, ᑲᖏᖅᖠᓂᕐᒥᑦ 

ᐱᔪᒪᖕᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᒥᓂᔅᑕ ᖁᔭᓐᓇᒦᒃ, ᐊᖏᖅᑐᐊᐃᓐᓅᖕᒪᑦ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ, ᓂᓪᓕᕈᒪᕖᑦ? 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᕈᒪᑐᐃᓐᓇᖅᑐᖓ. 

ᐄ, ᐃᑲᔪᖅᓯᑦᑎᐊᖅᑐᖓ ᓄᓇᓖᑦ ᐅᓪᓗᒥᒫᖅ 

ᐃᖅᑲᓇᐃᔭᖃᑎᖃᕐᓂᐊᖅᑐᓂᒃ 

ᐃᓄᒃᑎᑑᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᕈᒪᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᑐᑦᑕᕐᕕᒃ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᖅ $17,911,000, 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

E5-ᒦᓕᖅᑐᒍᑦ, ᒪᓕᒐᓕᕆᔨᒃᑯᑦ ᐸᓖᓯᒃᑯᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ, $42,991,000. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᑦ 

ᐅᖃᖅᓯᒪᔪᖅᑕᓕᒃ. ᓯᕗᓪᓕᐅᔾᔭᐅᓯᒪᔪᑦ 2017-18 

ᐊᕐᕌᒍᐊᓂ ᐊᑐᓕᖅᑎᑕᐅᕙᓪᓕᐊᖁᓪᓗᒍ ᒪᓕᒐᕐᓂ 

ᓯᖁᒥᑦᑎᓪᓗᑎᒃ ᐱᖁᑎᑖᕆᔭᕕᓃᑦ 

ᐊᖅᓵᖅᑕᐅᔪᓐᓇᖁᓪᓗᒋᑦ ᐱᖁᔭᕐᔪᐊᖓ.  

 

ᖃᖓ ᐊᑐᓕᖅᑎᑕᐅᓂᐊᖅᐸ ᐊᒻᒪᓗ ᖃᖓ  

ᑎᑎᕋᕐᕕᐊ ᒪᑐᐃᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐱᔫᒥᓵᕈᑎᓂᒃ ᐱᑕᖃᐅᖅᐸ ᐸᓖᓯᒃᑯᑦ 

ᐃᓄᒃᑎᑐᑦ ᐅᖃᕆᐅᖅᓴᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᐅᑏᑦ ᐅᖃᖅᓯᒪᔪᑦ ᐸᓖᓯᒃᑯᒡᒎᖅ 

ᖃᓄᖅᑑᕈᑎᒃᓴᓕᐅᕐᓂᐊᕐᒪᑕ ᐸᓖᓯᓕᕆᓂᐅᑉ 

ᒥᒃᓵᓄᑦ. ᑕᐃᒪ ᓲᕐᓗᖃᐃ ᐱᓱᒡᓗᑎᒃ 

ᐱᕋᔭᖅᑐᖃᓕᓐᖏᒃᑲᓗᐊᕐᒪᖔᑦ ᖃᐅᔨᓴᐃᔪᑦ 

ᐅᕝᕙᓘᓐᓃᑦ ᑎᓴᒪᓕᖕᓂᒃ ᐊᑐᕐᓗᑎᒃ 

ᐃᖏᕐᕋᔭᖃᑦᑕᕐᓂᐊᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐃᖅᑲᐅᒪᓂᐊᖅᐳᑎᑦ ᓇᐃᓪᓕᑎᖅᓯᒪᔪᕈᓗᖕᓂᒃ 

ᐅᖃᖃᑦᑕᖏᓚᐅᕆᔅᓯ ᑐᓵᔩᑦ ᐃᓱᒪᒋᑦᑎᐊᕐᓗᒋᑦ. 

ᖁᔭᓐᓇᒦᒃ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓐᓂᒃ ᕿᓂᖅᑐᒍᑦ 

ᐸᓖᓯᒃᑯᓐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ, ᓲᕐᓗ 

ᐅᖃᖅᑲᐅᔭᕕᑦ ᐊᔾᔨᖏᑎᒍᑦ. ᖁᔭᓐᓇᒥᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕋᔭᒃᑐᑦ ᐅᓄᖅᑐᐊᓘᖃᑦᑕᕐᒪᑕ ᑕᒫᓂ ᐊᒻᒪᓗ 

ᖁᔭᓕᔪᒍᑦ ᐊᑦᑕᕐᓇᔾᔭᐃᖅᑕᐅᓯᒪᒐᑦᑕ ᐸᓖᓯᒃᑯᓐᓄᑦ 

ᐅᐊᑦᑎᔭᐅᒐᑦᑕ ᓴᐳᒻᒥᐅᓯᖅᑕᐅᓯᒪᒐᑦᑕᓗ. ᑭᓯᐊᓂ 

ᖃᓄᖅ ᐸᓖᓯᒃᑯᑦ ᐃᖏᕐᕋᔭᖃᑦᑕᖅᐸᑦ ᖃᓄᑎᒋ? 

ᐅᕝᕙᓘᓐᓃᑦ ᖃᓄᐃᑉᐸᑦ, ᐃᖏᕐᕋᔭᒃᑐᑎᒃ 

ᓇᐅᑦᑎᖅᓱᖅᑎᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑕᒪᒃᑯᓄᖔᖅᑐᓂᒃ 

ᑐᓴᐅᒪᔾᔪᑎᓂᒃ ᐱᓯᒪᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᐸᓖᓯᒃᑯᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᕼᐅᕙᐅᑖᖅ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᑦᑎᖃᑦᑕᖏᑦᑑᒐᓗᐊᑦ ᐸᓖᓯᒃᑯᓐᓂᑦ, 

ᑭᓯᐊᓂ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᑐᐸᓪᓕᐊᓂᖅ 

ᐱᔾᔪᑎᒋᓪᓗᒍ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ 

ᐅᓄᕈᓐᓃᖅᐸᓪᓕᐊᑐᐃᓐᓇᕐᒪᑕᒎᕐᖏᒃᑯᐊ ᐸᓖᓰᑦ 

ᐃᓄᐃᑦ. ᐃᖅᑲᓇᐃᔭᖃᑎᖃᖃᑦᑕᕐᒪᑦ ᐸᓖᓯᒃᑯᓐᓂᑦ 

ᖃᓄᖅ ᖃᓄᐃᓕᐅᖅᐸᓪᓕ ᐱᓕᕆᕝᕕᓯ 

ᐅᓄᕈᓐᓃᖅᐸᓪᓕᐊᑐᐃᓐᓇᕐᒪᑕ ᐃᓄᐃᑦ ᐸᓖᓯᒃᑯᑦ 

ᐅᓄᒃᑲᓐᓂᕆᐊᖃᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᓂᒃᑯᐊ ᐃᓄᖕᓂᒃ 

ᐃᖅᑲᓇᐃᔭᖅᑎᖅᑖᖅᐸᓪᓕᐊᓇᓱᒃᑐᑦ ᐃᓄᒃᑎᑐᓪᓗ 

ᐅᖃᕈᓐᓇᖅᑐᓂᒃ. ᐸᓖᓯᒃᑯᓂᒃᑯᐊ 

ᓄᓇᖃᖅᑳᖅᓯᒪᔪᓂᑦ ᐸᓖᓯᒃᓴᓂᒃ 

ᐃᓕᓐᓂᐊᕆᐊᖅᑎᑦᑎᖃᑦᑕᕐᒪᑕ 

ᐃᓕᓐᓂᐊᕐᕕᐊᓗᖕᓄᓪᓗ ᐳᓚᕋᖃᑦᑕᖅᖢᑎᒃ 

ᔭᓗᐃᓇᒥᓗ ᓄᓇᕗᒻᒥᐅᑦ ᑕᐃᑯᖓ 

ᐸᓖᓯᕈᕆᐅᖅᓴᕐᓂᕐᒧᑦ ᐃᓕᓐᓂᐊᕆᐊᕈᓐᓇᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐸᓖᓯᒃᑯᑦ ᓄᓇᕗᓕᒫᒥ 

ᐊᔾᔨᒌᓐᖏᑦᑐᐊᓗᖕᓂᒃ ᐅᖁᒪᐃᑦᑐᓕᕆᖃᑦᑕᕐᒪᑕ 

ᒪᑯᐊᓗ ᐱᐅᓐᖏᑐᕐᔪᐊᒻᒪᕆᐊᓗᐃᑦ ᒪᓕᒐᕐᓂᒃ 

ᓯᖁᒥᑦᑎᔾᔪᓯᕆᔭᐅᖃᑦᑕᖅᑐᑦ. ᑕᐃᒪ ᐸᓖᓯᒃᑯᓂᒃᑯᐊ 

ᑭᓱᒧᑦ ᓵᑕᐅᖃᑦᑕᕐᒪᑕ 

ᑎᒃᑯᐊᖅᑎᖅᑕᐅᓕᖃᑦᑕᖅᑐᑎᓪᓗ, 

ᖁᕕᐊᒋᑦᑎᐊᖅᑕᒃᑲᓕ, ᖁᔭᓕᑦᑎᐊᖅᑕᒃᑲᓕ 

ᐃᖅᑲᓇᐃᔭᑦᑎᐊᖅᑐᐊᓘᖃᑦᑕᕐᒪᑕ. 

 

ᐊᒻᒪᓗ ᐅᓇ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ 

ᐃᓄᐃᑦ ᐱᖅᑯᓯᖏᓐᓂᒃ ᐃᓕᓐᓂᐊᖅᑎᑦᑎᓂᖅ. 

ᓲᕐᓗᖃᐃ ᒪᐅᓐᖓᓵᖅᑐᖃᖅᐸᑦ ᐸᓖᓯᒥᑦ 

ᓄᓇᕗᒻᒥᓗ ᐃᖅᑲᓇᐃᔭᕆᐊᕆᐅᓕᖅᑎᓪᓗᒍ 

ᖃᑦᑎᓂᒃ ᐃᑲᕐᕋᓂᒃ ᐃᓕᓐᓂᐊᖅᑎᑕᐅᖃᑦᑕᖅᐸᑦ 

ᐅᕝᕙᓘᓐᓃᑦ ᖃᑦᑎᓂᒃ ᐃᓕᓐᓂᐊᕈᑎᓂᒃ 

ᐱᔭᕇᕆᐊᖃᖅᐸᑦ ᑐᑭᓯᐅᒪᔾᔫᒥᓂᐊᕐᒪᑕ 

ᐅᕙᓃᓐᓂᐊᖅᑐᑎᑦ, ᐃᒪᓐᓇᓖᒃᑯᐊ ᐃᓕᖅᑯᓯᓖᑦ, 

ᐃᒪᐃᑦᑐᓂᒃ ᐅᖃᐅᓯᓖᑦ ᑕᐃᒪᓐᓇ 

ᖃᐅᔨᒃᑲᖅᑕᐅᕙᒌᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᓂᒃᑯᐊ ᒪᕐᕉᖕᓄᑦ 

ᐅᓪᓘᖕᓄᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᓄᐃᑦ 

ᒥᒃᓵᓄᑦ ᐊᒻᒪᓗ ᑕᒪᐅᓐᖓᓵᕌᖓᑕ, 

ᓄᓇᓕᖕᓄᐊᓵᕌᖓᑕ. ᒥᓂᔅᑕᐅᑉ ᑐᖏᓕᖓ 

ᐅᖃᖅᑲᐅᕐᒪᑦ. ᐄ, ᑕᒪᒃᑯᓄᖓ ᐱᓕᕆᓪᓗᐊᑕᖅᑐᓄᑦ 

ᐅᖃᓪᓚᖃᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖅᑲᐅᑎᓪᓗᒍ ᐸᓖᓯᒃᑯᑦ ᓄᓇᕗᒻᒦᑦᑐᑦ   

ᐅᓄᖅᑐᓂᒃ ᐃᓱᒪᓕᕆᓂᕐᒧᑦ, ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᖃᖅᑐᓂᒃ ᑲᒪᓲᖑᖕᒪᑕ ᓲᕐᓗ 

ᐃᒻᒥᓃᕋᓱᒃᑐᑦ, ᒪᑯᐊᓘᓐᓃᑦ ᐱᕋᔭᒃᑐᕕᓃᑦ ᐃᓱᒪᖏᑦ 

ᐋᖅᑭᑦᑎᐊᖅᓯᒪᓐᖏᖦᖢᑎᒃ ᐊᒻᒪᓗ 

ᐃᓕᓐᓂᐊᖅᑎᑕᐅᑎᓪᓗᒋᑦ ᓄᓇᕗᑦ ᐃᓗᐊᓂ 

ᖃᓄᐃᑦᑐᓂᒃ. ᐃᓛᑦ ᐸᓖᓯᒃᑯᑦ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᖅ 

ᐃᖅᑲᓇᐃᔭᖃᑎᒌᖃᑦᑕᖅᐸᑦ ᐃᓱᒪᒃᑯᑦ 

ᐃᖢᐊᖏᔾᔪᑎᓖᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ ᒪᑯᐊᓗ 

ᑕᐃᒪᓐᓇ ᐊᖅᑭᑦᑎᐊᖅᓯᒪᓐᖏᑦᑐ. ᑖᒃᑯᐊ 

ᐱᓕᕆᕝᕖᑦ ᖃᐅᔨᒪᖃᑦᑕᐅᑎᖃᑦᑕᖅᐹᑦ ᑭᒃᑯᑦ 

ᑕᐃᒪᓐᓇ ᐋᓐᓂᐊᖃᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᓂᒃᑯᐊ 

ᓯᕗᓪᓕᐅᓪᓗᑎᒃ ᐅᐸᖃᑦᑕᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᖃᑦᑎᐊᖅᑐᑦ ᐊᒻᒪᓗ 

ᐋᓐᓂᐊᕕᕋᓛᓂᑦ ᐋᓐᓂᐊᓯᐅᖅᑎᓂᒃ ᒪᑯᓂᖓ 

ᐋᖅᑭᒋᐊᖅᓯᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒪᓕᒐᓕᕆᔨᒃᑯᑦ, ᐸᓖᓯᒃᑯᑦ, ᑲᑎᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ. 

ᐃᓕᓴᕆᒌᖅᑲᐅᒐᒃᑭᑦ ᐊᑕᐅᓯᐊᒃᑲᓐᓂᕐᓗᑎᑦ 

ᐊᐱᕆᔪᓐᓇᕐᓂᐊᖅᑐᑎᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕆᒃᑲᓐᓂᕋᕕᓐᖓ. ᐳᐃᒍᕐᓂᕋᒪ ᐱᕐᔪᐊᕌᓗᖕᒥᑦ 

ᐊᐱᕆᒋᐊᒃᓴᖅ. ᐅᖃᖅᑲᐅᒐᒪ ᐅᑯᐊ ᐸᓖᓯᒃᑯᑦ 

ᐅᖁᒪᐃᑦᑐᖅᓯᐅᖃᑦᑕᕐᒪ ᐊᑦᑕᕐᓇᔾᔭᐃᖅᓯᒪᓇᓱᒃᖢᑎᒃ 

ᐃᓄᖕᓂᒃ ᐊᒻᒪᓗ ᑕᑯᒥᓇᓐᖏᑦᑐᕈᓘᔮᓗᖕᓂᒃ 

ᖄᖅᓴᔪᐊᓗᖕᓂᒃ ᑕᑯᒍᓪᓗᑎᒃ, ᐱᔭᕐᓂᖏᑦᑐᐊᓗᖕᒥᒃ 

ᐃᖅᑲᓇᐃᔮᓖᑦ ᐊᒻᒪᓗ  

ᐅᖁᒪᐃᒃᓴᓕᖃᑦᑕᖅᑐᒃᓴᐅᒋᕗᑦ ᐸᓖᓯᒃᑯᑦ 

ᑕᐃᒪᐃᑦᑐᓂᒃ ᑕᐅᑐᐃᓐᓇᖃᑦᑕᖅᑎᓪᓗᒋᑦ. 

 

ᐸᓖᓯᒃᑯᓂᒃᑯᐊ ᐊᖓᔪᖅᑳᖏᑦ ᐊᒻᒪᓗ ᐊᓯᖏᑦ 

ᓄᓇᓕᖕᓃᑦᑐᑦ ᐃᓕᓐᓂᐊᖅᑎᑕᐅᓯᒪᕚᑦ ᐸᓖᓯᒃᑯᑦ 

ᐸᓖᓯᒥᒃ ᐅᔾᔨᕆᒋᐊᒃᓴᖅ ᐊᒃᓱᕈᓕᓗᐊᕐᓂᖓ ᐃᓛᒃ, 

ᖃᐅᔨᑎᑕᐅᓲᖑᕚᑦ ᖃᓄᖅ ᑕᐅᑦᑐᖃᓕᓲᖑᖕᒪᑕ 

ᐃᓱᒪᒃᑯᑦ ᐅᖁᒪᐃᒃᓴᓗᐊᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐸᓖᓯᒃᑯᓂᒃᑯᐊ ᐄ, 

ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐸᓖᓯᒃᑯᑐᐃᓐᓇᐅᓪᓗᑎᒃ ᐃᓕᓴᖅᓯᔪᓐᓇᖅᓯᓂᐊᕋᒥᒃ 

ᐸᓖᓯᐅᖃᑖ ᐅᖁᒪᐃᒃᓴᓗᐊᓕᕐᓂᖅᐸᑦ 

ᐃᑲᔪᖅᑕᐅᔭᕆᐊᖃᓕᕐᓂᖅᐸᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᒪᓕᒐᓐᓂᐊᕈᑎᖏᑦ, ᐸᓖᓯᒃᑯᑦ, 

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᓂᕈᐊᕈᑕᐅᓂᐊᖅᑐᑦ, $42,991,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

E-6-ᒧᐊᖅᑐᒍᓐ. ᒪᓕᒐᓕᕆᔨᒃᑯᑦ, ᒪᓕᒐᓐᓂᐊᖅᑏᑦ 

ᐱᔨᑦᑎᕈᑎᖏᑦ, ᐊᐅᓚᔾᔪᑏᑦ ᒪᑭᑕᐅᑏᓪᓗ, 

ᓂᕈᐊᕈᑕᐅᓂᐊᖅᑐᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒍᑦ) 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ, 

ᐊᑕᐅᓯᐅᖏᑦᑐᓂᒃ ᓯᕗᓪᓕᐅᔾᔭᐅᓯᒪᔪᓂᒃ 

ᓇᓗᓇᐃᖅᓯᓯᒪᔪᑎᑦ ᐃᓄᒃᑎᑐᑦ ᐱᔨᑦᑎᕈᑎᖏᑦᑕ 

ᒥᒃᓵᖓᓅᖓᔪᑦ ᐊᒻᒪᓗ ᐃᓕᐅᖅᑲᖅᑕᐅᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᑦ, ᓇᐃᒡᑎᓐᖏᑕᕋᐅᓇ, 

ᐅᖃᓪᓚᑦᑖᖅᑕᕋ. 

 

>>ᐃᓚᖅᑐᑦ 

 

ᐊᒻᒪᓗ ᐃᓄᐃᑦ ᐅᒃᐱᕆᔭᖏᑦ ᐱᖁᔭᕐᔪᐊᕐᓄᑦ 

ᐃᓕᐅᖅᑲᖅᑕᐅᖁᓪᓗᒋᑦ. ᖃᓄᐃᑦᑐᓂᒃ 

ᐱᒋᐊᖅᑎᑦᑎᓂᐊᖅᐱᓯ ᑖᒃᑯᐊ ᓯᕗᓪᓕᐅᔾᔭᐅᓯᒪᔪᑦ 

ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓐᓂᐊᖅᑎᓕᒫᑦ 

ᐃᓄᒃᑎᑐᑦ ᐃᓕᓐᓂᐊᖅᑎᑕᐅᓂᐊᖅᑐᑦ ᐅᓄᖅᑐᓪᓗ 

ᐱᔭᕇᖅᓯᒪᓪᓗᑎᒃ ᐱᒋᐊᕈᑎᖏᓐᓂᒃ ᐊᒻᒪᓗ 

ᐱᔭᕇᖅᓯᕙᓪᓕᐊᓗᑎᒃ ᐱᔭᕇᖅᓯᓪᓗᑎᒡᓘᓐᓃᑦ 

ᐊᒻᒪᓗ ᒪᓕᒐᕐᔪᐊᓂᒃ ᑎᑎᕋᖅᐸᒃᑐᑦ 

ᑎᓕᔭᐅᓯᒪᑦᑎᐊᖅᑐᑦ ᐃᓄᐃᑦ ᖃᐅᔨᒪᓂᔭᑐᖃᖏᑦ 

ᐃᓕᖃᓯᐅᔾᔭᐅᖃᑦᑕᖁᓪᓗᒋᑦ ᒪᓕᒐᕐᔪᐊᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒍᑦ) ᑕᒪᓐᓇ 

ᐅᖃᐅᓯᕆᔭᐅᒐᔪᒃᑐᖅ, ᑖᓐᓇᖃᐃ ᒥᓂᔅᑕ 

ᐅᒃᑑᑎᓕᐅᕈᓐᓇᖅᐸ ᓄᑖᕐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᐅᖅᑲᖅᑕᐅᔪᕕᓐᓂᕐᓂᒃ 

ᐅᕝᕙᓘᓐᓃᑦ ᐃᓄᐃᑦ ᐅᒃᐱᕆᔭᖏᓐᓂᒃ 

ᐃᓕᐅᖅᑲᑦᑕᐅᓚᐅᕐᓂᖏᓐᓂᒃ ᒪᓕᒐᕐᔪᐊᕐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᑲᓂ 

ᐃᖅᑲᖅᑐᐃᕕᓕᕆᔨᒃᑯᓐᓂ, ᐊᓄᓪᓚᒃᓰᕕᖕᒥ ᑕᐃᒫ 

ᐊᑐᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒍᑦ) 

ᓇᓗᓇᐃᖅᓯᒃᑲᓐᓂᕐᓕ ᐅᓇ ᒥᓂᔅᑕ ᖃᓄᐃᑦᑐᓂᒃ 

ᐃᓕᐅᖅᑲᖕᒻᒪᖔᑦ ᑭᓱᓪᓗ ᐊᓯᔾᔨᓚᐅᕐᒪᖔᖏᑦ 

ᐃᓕᐅᖅᑲᖅᑕᐅᓚᐅᕐᒪᖔᖏᓪᓗ ᑖᒃᑯᓄᖓ 

ᒪᓕᒐᕐᔪᐊᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᕼᐊᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ, ᐃᓇᖓ ᐊᓯᔾᔨᕐᓂᐊᖅᑐᖅ 

ᐃᑲᔪᖅᑕᐅᕕᖕᓄᑦ ᐱᖁᔭᕐᔪᐊᖅ ᐃᓐᓇᕐᓂᒃ 

ᑲᑎᒪᔨᖃᖃᑦᑕᕐᓂᐊᓕᕐᒪᑕ ᐃᖅᑲᓇᐃᔭᖅᑎᓂᒃ, 

ᐊᓄᓪᓚᒃᓰᕕᖕᓂᑦ, ᐃᓄᐃᓪᓗ ᖃᐅᔨᒪᔭᑐᖃᖏᓐᓂᒃ 

ᖃᐅᔨᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒍᑦ) ᑕᐃᒪ 

ᖃᐅᔨᔭᐅᓯᒪᖕᒪᑦ ᑕᕝᕙᓂ ᒪᓕᒐᒃᓴᐃᑦ ᓱᓕ ᐃᓚᖏᑦ 

ᐃᓗᓕᖏᑦ ᒪᓕᒐᕈᖅᓯᒪᖏᒻᒪᑕ, ᑕᐃᒃᑯᐊᓗ 

ᒪᓕᒐᕋᓛᔅᓴᖏᑦ ᐃᓗᓕᖏᑦ ᐊᑐᓕᖅᑎᑕᐅᒍᑎᔅᓴᐃᑦ 

ᓴᖅᑭᑕᐅᓇᓵᕕᐅᑎᑦᑐᔮᕆᓪᓗᑎᒃ.  

 

ᒫᓐᓇ ᐃᖅᑲᓇᐃᔭᖅᑎᑭᔅᓴᕋᓰ ᑕᒪᐃᑦᑐᓂᒃ 

ᐊᑐᐃᓐᓇᕈᖅᓴᐃᔩᓐᓇᕐᓃᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐᐃ, 

ᐃᖅᑲᓇᐃᔭᖅᑎᑭᔅᓴᖏᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑕᖅ. (ᑐᓵᔨᑎᒍᑦ) ᑕᐃᒪᓕ 

ᐃᖅᑲᓇᐃᔭᖅᑎᑭᔅᓴᖏᒃᑯᓯ ᓱᒻᒪᓪᓕ ᑕᒪᒃᑯᐊ 

ᐃᓱᒫᓗᓇᖅᓯᓯᒪᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᓂᕐᒧᑦ ᒥᓂᔅᑐ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᐅᕐᓂᕐᒧᑦ 

ᐅᓪᓗᖅᓯᐅᑎᖏᑦ ᐊᒻᒪᓗ ᐱᓕᕆᐊᔅᓴᐃᑦ 

ᐅᓪᓗᖅᓯᐅᑎᖏᑦ ᑕᐃᒪᐃᑎᑦᑎᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᔨᔅᓴᖃᑦᑎᐊᕈᔅᓯ ᐃᓱᒫᓗᓇᑦᑎᐊᓐᖏᑉᐸᑦ 

ᑕᒪᓐᓇ ᑕᐃᒪᓕ ᐃᖅᑲᓇᐃᔭᖅᑎᓯ ᓈᒪᓪᓚᕆᑦᑑᑦ? 

ᐃᓐᓄᑦᑕᐅᓯᒪᔪᐃᓐᓇᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᒃ ᒪᓕᒐᕐᓂᒃ 

ᑎᑎᕋᖅᑎᖃᖅᑐᒍᑦ. ᐊᑕᐅᓯᕐᓗ ᐊᑕᐅᓯᒃᑲᕐᓂᕐᒥᓪᓗ 

ᐃᖅᑲᓇᐃᔭᖅᑎᖃᕆᓪᓗᑕ ᑎᓴᒪᐃᑦ ᑲᑎᑦᑐᒋᑦ. 

ᐊᑕᐅᓯᖅ ᐃᓐᓄᒃᑕᐅᓯᒪᓐᖏᑦᑐᖅ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᓂᑦ ᐃᓐᓄᐃᓯᒪᓗᓯ 

ᐊᑕᐅᓯᕐᒥᓗ ᐃᓐᓄᐃᓯᒪᒐᓯ 

ᐃᖅᑲᓇᐃᔭᖅᑎᑭᔅᓱᓗᐊᕋᔅᓯᓗ, ᑕᐃᓐᓇ 

ᐲᖅᑕᐅᑎᐊᒻᒪᕆᓛᓕᖅᑑᖅ ᐃᓐᓄᑦᑕᐅᓯᒪᓐᖏᑦᑐᖅ? 

ᐅᕝᕙᓘᓐᓃᑦ ᐃᓐᓄᑦᑕᐅᔭᕆᐊᖃᓛᕐᒥᔪᖅ ᑕᐃᓐᓇ 

ᐃᖅᑲᓇᐃᔭᖅᑎᑭᔅᓱᓐᖏᒃᑲᓗᐊᖅᑎᓪᓗᓯ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓐᓄᒃᑕᐅᓯᒪᓐᖏᑦᑐᖅ ᑕᖅᑮᓐᓂᒃ ᒪᕐᕉᓐᓂᒃ 

ᐃᓄᖃᕈᓐᓃᖅᓯᒪᔪᖅ ᐃᓐᓄᑦᑕᐅᓛᓕᖅᑐᖅ, 

ᐃᓐᓄᑦᑕᐅᓛᖅᑐᒋᔭᕗᑦ ᒫᓐᓇᕈᓗᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ. ᒪᓕᒐᕐᓂᐊᖅᑎᓄᑦ 

ᐱᔨᑦᑎᕋᖅᑕᐅᓂᖅ ᑲᑎᑦᑐᒋᑦ ᐊᐅᓚᒍᑎᒃᓴᐃᑦ 

ᐋᖅᑭᐅᒪᒍᑎᒃᓴᐃᑦ ᓂᕈᐊᖅᑕᐅᔭᕆᐊᓖᑦ 

$3,550,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

E-7-ᒧᑦ. ᒪᓕᒐᓕᕆᔨᒃᑯᑦ ᑎᑎᕋᖅᑕᐅᕝᕕᒃ ᐊᒻᒪ 

ᐃᖅᑲᖅᑐᐃᔪᓕᕆᓂᖅ ᑲᑎᑦᑐᒋᑦ ᐊᐅᓚᒍᑎᒃᓴᐃᑦ 

ᐋᖅᑭᐅᒪᒍᑎᒃᓴᐃᑦ ᓂᕈᐊᖅᑕᐅᔭᕆᐊᓖᑦ 

$13,818,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 

E-8. ᒪᓕᒐᓕᕆᔨᒃᑯᑦ ᐊᓄᓪᓚᒃᓰᕕᓕᕆᓂᖅ 

ᑲᑎᑦᑐᒋᑦ ᐊᐅᓚᒍᑎᒃᓴᐃᑦ ᐋᖅᑭᐅᒪᒍᑎᒃᓴᐃᑦ... ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᖁᔭᓐᓇᒦᕈᒪᔭᕋ ᐃᖅᑲᓇᐃᔭᖅᑎᖏᓪᓗ 

ᕿᒥᕐᕈᐊᕈᓐᓇᑎᑦᑎᔪᒻᒪᑕ ᑎᒍᔭᐅᓯᒪᕕᐅᔫᓐᓂᒃ 

ᑕᒫᓂ ᐃᖃᓗᓐᓂ ᒪᕐᕉᓐᓂᖏᓛᒃ. 

ᖁᐊᖅᓵᕐᓇᕈᔪᑦᑐᖅ. ᖁᐊᖅᓵᕐᓇᓪᓚᕆᑲᓴᑦᑐᖅ 

ᑕᑯᒋᐊᖏᑕ. 

 

ᑕᐃᓐᓇ ᐃᑲᔪᖅᑕᐅᕕᒃ, ᕿᑭᖅᑖᓗᒻᒥ ᐃᑲᔪᖅᑕᐅᕕᒃ, 

ᐃᓗᐊᓂᓗ ᐱᓕᕆᓂᐅᖃᑦᑕᖅᑐᐃᑦ ᐱᓪᓗᒋᑦ. 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᖃᓄᖅ ᖃᓄᖅ 

ᑖᓐᓇ ᑭᖑᕙᖅᓯᒪᔪᖅ ᐊᑭᑐᔪᖅᑐᖅᑐᖅ 

ᐊᑦᑐᐃᓂᐊᕐᒪᖔᖅ ᐱᓕᕆᓂᐅᔪᓂᑦ 

ᐱᔨᑦᑎᕋᐅᑎᐅᔪᓂᓪᓗ ᑎᒍᔭᐅᓯᒪᔪᓄᑦ ᕿᑭᖅᑖᓘᑉ 

ᐃᑲᔪᖅᑕᐅᕝᕕᖓᓂ ᐊᕐᕌᒎᓂᐊᖅᑐᒥ ᐊᒻᒪᓗ ᐊᕐᕌᒍᑉ 

ᐊᕝᕙᖓᓂ? ᑕᐃᓐᓇ ᓄᑖᖅ ᒪᑐᐃᓚᐅᖅᑎᓐᓇᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑐᐃᔪᕕᔾᔪᐊᕌᓗᒃ 

ᐅᕙᒍᑦ ᐃᖅᑲᓇᐃᔭᖅᑎᖏᓐᓂᑦ ᐃᑲᔪᖅᑕᐅᕕᒻᒥ, 

ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐊᑦᑐᐃᓪᓚᕆᑦᑐᑦ. 

ᐊᔅᓱᕈᓕᕐᔫᒥᑎᑦᑎᓯᒪᔪᖅ. ᐅᓂᒃᑳᕆᔭᕐᓂᓐᖏᑦᑐᖅ. 

ᐃᖅᑲᓇᐃᔭᖅᑎᖏᑦ ᑎᒍᔭᐅᓯᒪᔪᐃᓪᓗ 

ᐃᖃᐃᓕᓴᖅᑎᑕᐅᖃᑦᑕᓐᖏᑉᐸᑕ ᐊᒻᒪᓗ 

ᐃᓱᒪᓕᕆᔭᐅᖃᑦᑕᓐᖏᑉᐸᑕ 

ᐃᓱᒪᓕᕆᔭᐅᒋᐊᖃᖅᑐᑦ ᐊᒻᒪ ᐱᓕᕆᔾᔪᑏᑦ 

ᐱᔨᑦᑎᕋᐅᑏᑦ ᐃᓗᐊᓂ ᐊᐅᓚᓐᖏᑉᐸᑕ, ᑕᐃᒫᒃ 

ᐃᔅᓯᕚᑐᐃᓐᓇᕐᓗᓂ ᐃᓪᓗᕈᓯᕐᒥ 24-ᓂᑦ ᐃᑲᕐᕋᓂᑦ 

7-ᓂᑦ ᐱᓇᓱᐊᕈᓯᓕᒫᖅ ᐅᓪᓗᓂ ᐃᓱᒪᒃᑯᑦ 

ᐋᓐᓃᓂᐊᖅᑐᖅ ᑎᒥᒃᑯᓪᓗ ᐃᑉᐱᓐᓂᐊᓂᒃᑯᓪᓗ 

ᐊᑦᑐᐃᓪᓚᕆᓐᓂᐊᖅᑐᖅ.  

 

ᑕᐃᒫᓪᓕ ᐃᔅᓯᕚᑐᐃᓐᓇᕈᒪᒐᔭᓐᖏᑦᑐᖓ 

ᐃᓪᓗᕈᓯᕐᒥ ᐊᑯᓂᐊᓗᒃ ᑕᐃᒫᒃ. ᐄ, ᑕᐃᒫᒃ 

ᐊᑦᑐᐃᔪᖅ. ᑕᐃᑲᓂ ᐃᓗᐊᓃᒋᐊᓕᓐᓂᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᓪᓚᕆᒃᑭᒃᑭ. ᒫᓐᓇᒧᓪᓕ ᑕᐃᒪ ᐊᒻᒪ 

ᒪᑐᐃᕋᓱᓐᓂᖓᓂ ᑕᐃᓐᓇ ᓄᑖᖅ 

ᐃᓯᖅᑕᐅᒐᓱᓐᓂᖓᓂ ᑕᐃᓐᓇ ᓄᑖᖅ, 

ᐊᓯᔾᔩᓂᐅᓴᕕᓯ ᖃᓄᖅ ᐃᑲᔪᖅᑕᐅᕕᒃ 

ᐊᐅᓚᒻᒪᖔᖅ? ᑕᑯᓐᓈᖅᑭᓰ ᐃᓚᖏᖅᑲᐃ 

ᐊᐅᓪᓚᖅᑎᑕᐅᑲᐃᓐᓇᕐᓗᑎᒃ ᓄᓇᕗᑦ ᓯᓚᑖᓄᑦ 

ᑎᒍᔭᐅᓯᒪᒍᓐᓇᓂᐊᕐᖓᑕ ᐱᓕᕆᑎᑕᐅᔫᒥᓗᑎᒃ 

ᐱᔨᑦᑎᕋᖅᑕᐅᔫᒥᓗᑎᓪᓗ. ᖃᓄᑐᐃᓐᓇᖅ ᐸᕐᓇᒃᐱᓯ 

ᒫᓐᓇ ᐊᑯᓐᓂᖓᓃᓐᓂᓯᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᐊᕆᔭᕇᖅᑕᕗᑦ 

ᑕᒪᓐᓇ. ᐃᓚᖏᑦ ᐊᐅᓪᓚᖅᑎᒐᓱᐊᖅᑕᕗᑦ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ. ᑕᐃᒪ 

ᐃᓄᒋᐊᓗᐊᕈᓐᓃᖅᑎᒐᓱᐊᖅᑐᒍ ᐊᒻᒪ 

ᐱᔨᑦᑎᕋᐅᑏᓪᓗ ᐱᓕᕆᓃᑦ 

ᐃᖏᕐᕋᒍᓐᓇᕐᔫᒥᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑐᓴᕈᒥᓇᖅᑐᖅ ᒫᓐᓇ ᓈᒻᒪᖏᓪᓚᕆᒻᒪᑦ 

ᑕᐃᒪᐃᓕᖓᓂᖓ.  

 

ᑕᒪᒃᑯᐊᓕᑭᐊᖅ ᐱᒻᒪᕆᐅᓂᖏᑦ ᐱᓕᕆᓃᑦ 

ᐊᓄᓪᓚᒃᓰᕕᓐᓂ, ᐱᓗᐊᖅᑐᒥ  

ᖁᓄᔪᕐᓂᐊᖅᑎᓄᑦ. ᒥᓂᔅᑕ ᓇᓗᓇᐃᖅᑐᐃᒍᓐᓇᖄ 

ᖃᓄᐃᑦᑐᓂᒃ ᐱᓕᕆᑎᑕᐅᕙᒻᒪᖔᑕ 

ᑐᕌᖓᓪᓚᕆᑦᑐᓂᒃ ᑕᐃᒃᑯᓄᖓ ᑎᒍᔭᐅᓯᒪᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᖓᑐᐃᓐᓇᒃᑯᑦ 

ᑎᒍᔭᐅᓯᒪᔪᖃᕋᐃᒻᒪᑦ ᐃᓛᒃ ᑭᓱᑐᐃᓐᓇᕐᒧᑦ 

ᑭᓱᑐᐃᓐᓇᕐᒥᑦ ᐱᔾᔪᑎᖃᕐᓗᓂ ᑎᒍᔭᐅᓯᒪᒐᓗᐊᖅᑲᑦ 

ᐃᑲᔪᖅᑕᐅᑎᒐᓱᐊᓲᕗᑦ. ᒪᑯᓄᖓ ᐊᔪᓕᖅᓯᒪᔪᐃᑦ 

ᐅᐃᕆᓯᒪᔪᐃᑦ ᐃᓐᓇᑐᖃᐃᓪᓗ 

ᐃᓱᒪᓕᕆᔨᕆᓲᕆᒋᓪᓗᑎᒍ ᐊᒻᒪᓗ 

ᓂᓐᖓᐅᒪᖃᑦᑕᖅᑐᐃᑦ ᐃᓱᒪᓕᕆᔭᐅᓲᖑᒋᓪᓗᑎᒃ, 

ᐊᒻᒪᓗᑦᑕᐅᖅ ᐃᓄᓐᖑᐃᓂᕐᒥᑦᑕᐅᖅ 

ᐃᓕᓴᑎᑦᑎᖃᑦᑕᕐᒥᔪᒍᑦ, ᐊᒻᒪᓗᑦᑕᐅᖅ 

ᐊᔪᕈᓐᓃᖅᓴᖅᑎᑕᐅᓪᓗᑎ ᓄᓇᓕᖕᓂ 

ᐊᑐᕈᓐᓇᕋᔭᖅᑕᖏᓐᓂ ᐃᓕᓴᑎᑕᐅᓪᓗᑎᒃ, 

ᐱᓐᖑᐊᖅᑎᑉᐸᒻᒥᔭᕗᑦᑕᐅᖅ. ᖁᔭᓐᓇᒦᒃ, 

ᐃᒃᓯᐅᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᔾᔨᒌᓐᖏᑦᑐᕈᓘᔭᐃᑦ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖏᓂᓛᒃ ᐃᓱᒪᒋᓪᓗᒋ, ᓇᓪᓕᐊᒃ 

ᑐᕌᖓᓪᓚᕆᑦᑎᑕᐅᕙ ᖁᓄᔪᕐᓂᐊᖅᑐᒥᓂᕐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓱᒪᓕᕆᔩᑦ, 

ᐃᓱᒪᓕᕆᔭᐅᓂᖅ ᐃᓱᒪᓕᕆᔨ ᑕᒪᑐᒥᖓ 

ᐃᓱᒪᓕᕆᔨᒧᑦ ᐃᑲᔪᖅᑕᐅᓲᑦ ᑕᐃᒃᑯᐊ 

ᖁᓄᔪᕐᓂᐊᖅᑐᒥᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᒌᓐᓇᑐᐃᓐᓇᕐᓗᒍ, ᑕᐃᒪ 

ᐃᓱᒪᓕᕆᔭᐅᒍᓐᓇᑕᖅᑯᑦ ᖁᓄᔪᕐᓂᐊᖅᑐᒥᓃᑦ, 

ᓄᓇᓕᖏᓐᓄᓪᓕ ᐅᑎᕋᐃᒻᒪᑕ ᓈᒻᒪᒃᑐᓂᑦ 

ᐃᓱᒪᓕᕆᔨᔅᓴᓂ ᐊᑐᐃᓐᓇᖃᖅᐸᒃᑭᕙ ᓄᓇᖏᓐᓂ, 

ᓄᓇᓕᖕᓂ ᐊᑐᐃᓐᓇᖅᑕᖃᖅᐸᑉᐸᑦ ᑕᐃᒫᒃ 

ᐱᕋᔭᒃᑐᒥᓂᕐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓂᑎᑕᐅᔪᖃᓚᐅᖅᑎᓐᓇᒍ ᓄᓇᓕᖕᓄᑦ 

ᐅᑎᖅᑎᑕᐅᓚᐅᓐᖏᓐᓂᖓᓂ ᓄᓇᓖᑦ 

ᑐᓴᖅᑎᑕᐅᓲᑦ, ᓄᓇᓕᖕᓂ ᑐᓴᖅᑎᒐᖃᕋᑦᑕ 

ᐃᑲᔪᕈᓐᓇᖅᑐᓂᒃ ᑎᒍᔭᐅᒪᔪᒥᓂᕐᓂᒃ. ᖃᐅᔨᒃᑲᓲᕗᑦ 

ᑎᒍᔭᐅᒪᔪᖅ ᑕᐃᒃᑯᓂᖓ ᐊᑐᐃᓐᓇᕆᓂᐊᖅᑕᖏᓐᓂ 

ᐱᓕᕆᐊᔅᓴᓂᑦ ᓄᓇᖓᓄᑦ ᐅᑎᖅᑎᑕᐅᑉᐸᑦ. 

ᐊᔾᔨᒌᓐᖏᕈᓘᔭᕐᓂ ᑲᑐᔾᔨᖃᑎᖃᖅᐸᑦᑐᒍᑦ, 

ᒐᕙᒪᒃᑯᓪᓗ ᐱᓕᕆᕕᖏᓐᓂ ᐱᕋᔭᓕᖅᑭᖁᓇᒍ 

ᑕᐃᓐᓇ ᐊᓂᓂᐅᓴᔪᖅ ᐊᓄᓪᓚᒃᓰᕕᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) 

ᐅᖃᑐᐃᓐᓇᕐᓗᖓᓕ, ᐊᑑᑎᖃᕋᔭᖅᑐᒋᒐᒃᑯᓕ 

ᐊᕐᕌᒍᓂ ᐊᒡᒋᖅᑐᓂ ᑕᑯᔪᓐᓇᕈᑦᑕ ᐱᓕᕆᔾᔪᑎᔅᓴᓂ 

ᑕᕝᕗᖓ ᐃᓕᐅᖅᑲᐃᓐᓇᕐᓂᕈᔅᓯ, ᑮᓇᐅᔭᓂᒃ 

ᐃᓕᐅᖅᑲᐃᒃᑲᓐᓂᕈᔅᓯ ᓄᓇᕘᒻᒥ 

ᐊᑲᐅᓐᖏᓕᐅᕈᑎᔾᔪᐊᕌᓘᒻᒪᑦ. ᑐᑭᓯᓯᒪᔭᒃᑯᓪᓕ, 

ᐊᒥᓱᑲᓪᓛᓗᐃᑦ ᑎᒍᔭᐅᖅᑲᔪᐃᑦ 

ᖁᓄᔪᕐᓂᐊᖅᑕᐅᖃᑦᑕᖅᓯᒪᔪᒥᓂᐅᒻᒥᒻᒪᑕᑦᑕᐅᖅ. 

ᐅᖃᐅᓯᕆᑦᑕᐃᓕᒪᒋᐊᖃᖏᑦᑕᕗᑦ, ᒥᓂᔅᑕᓗ 

ᑲᔪᖏᖅᓴᖅᑲᕋ ᐃᖅᑲᓇᐃᔭᖅᑎᖏᓪᓗ ᑕᐃᒪ 

ᓴᖅᑮᒐᓱᐊᖃᑦᑕᕐᓗᓯᒃ ᑮᓇᐅᔭᓂᒃ 

ᑐᒃᓯᕋᐅᑎᓕᐅᖃᒃᑲᓐᓂᖃᑦᑕᕐᓗᓯ ᐱᓕᕆᐊᔅᓴᓄᑦ 

ᓴᖅᑭᒃᑲᓐᓂᖃᑦᑕᕈᓐᓇᕐᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᒻᒥᔪᖅ, ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᓄᓪᓚᔅᓰᕕᓐᓂᒃ. 

ᑕᑯᔅᓴᐅᓕᕐᖓᑦ ᐊᕐᕌᒍᒐᓚᑲᓪᓚᓐᓂ ᒫᓂ ᐃᖃᓗᓐᓂ 

ᐊᓄᓪᓚᔅᓰᕖᑦ ᖃᑦᑏᓐᓇᕕᔾᔪᐊᑯᓗᓐᓂ ᐃᓄᓐᓂᒃ 

ᐃᖅᑲᓇᐃᔭᖅᑎᖃᖃᑦᑕᖅᓯᒪᒻᒪᑕ. 

ᐃᖅᑲᓇᐃᔭᖅᑎᖏᑦ ᑕᑯᓐᓈᖅᑐᒋᑦ ᐃᑲᔪᖅᑕᐅᕕᓐᓂ.  

 

ᓇᓗᓇᐃᖅᓯᒍᓐᓇᖅᑮᑦ ᐅᓪᓗᒥᒨᖓᔪᓂᒃ 

ᖃᑦᑎᐅᓕᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑐᑦ 

ᐊᓄᓪᓚᔅᓰᕕᓐᓂ ᐊᒻᒪᓗ ᖃᑦᑎ ᐳᓴᓐᑎᓂᒃ 

ᐱᓯᒪᓕᕐᒪᖔᑕ ᐃᓄᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ 

ᒪᒃᑯᒃᑐᒃᑯᕕᑦᑎᓐᓂ, 

7 ᐃᓄᐃᑦ 46.7 ᐳᓴᓐᑎᖓ ᐃᓄᖑᑦᑕᖅᑯᑦ, 

ᐊᓐᓇᐃᑦ ᑎᒍᔭᐅᒪᕕᖓᓂ, 2 ᐃᓅᒃ 50 ᐳᓴᓐᖑᕗᑦ 

ᐃᓄᐃᑦ ᐃᖅᑲᓇᐃᔭᖅᑎᖏᑦ, ᐊᒻᒪ ᐅᑕᖅᑭᕕᒻᒥ, 

ᒪᕐᕉᒃ ᐃᓅᒃ 33.3 ᐳᓴᓐᑎᐅᓪᓗᑎᒃ. ᑭᕙᓪᓕᕐᒥ 

ᐊᓄᓪᓚᔅᓰᕕᒻᒥ ᒪᒥᓴᕐᕕᒻᒥ, 26 ᐃᓄᐃᑦ ᐊᒻᒪᓗ 

ᑖᒃᑯᐊ 65 ᐳᓴᓐᑎᐅᓪᓗᑎᒃ ᐃᖅᑲᓇᐃᔭᖅᑐᑦ.ᐃᓚᕗᑦ 

ᐃᓪᓗᖓᓂ, 8-ᓂ ᐃᓄᓐᓂᑦ ᐃᖅᑲᓇᐃᔭᖅᑎᓖᑦ 

72.7 ᐳᓴᓐᖑᓪᓗᑎᒃ ᐃᓄᐃᑦ, ᐊᒻᒪᓗ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒻᒥ ᒪᑭᒋᐊᕝᕕᒻᒥᓗ 12 ᐃᓄᐃᑦ ᑖᑯᐊᓗ 

22.2 ᐳᓴᓐᑎᐅᕗᑦ ᐃᓄᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑭᐅᒐᕕᓐ, ᓇᐃᓴᐅᑎᑦ ᖃᐃᖦᖢᒋᑦ. 

ᑖᓐᓇ 22 ᐳᓴᐅᔪᖅ ᐃᓄᐃᑦ ᐃᖅᑲᓇᐃᔭᖅᑏᓐ  

ᐃᑲᔪᖅᑕᐅᕕᖕᓂ, ᑲᒪᓇᓪᓚᒃᑐᖅ 

ᐊᖅᐸᓯᒃᑐᒻᒪᕆᐊᓗᒃ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑭᓱᒧᑦ ᐱᔾᔪᑎᖃᖅᖢᑎᒃ ᑕᐃᒪᓐᓇ ᐃᓄᖕᓂᒃ 

ᐅᓄᖏᑦᑐᑯᓗᖕᓂᒃ ᐃᖅᑲᓇᐃᔭᖅᑎᖃᖅᐸᑦ 

ᐃᑲᔪᖅᑕᐅᕕᖕᒥ ᐊᒻᒪᓗ ᐱᓕᕆᕕᓯ 

ᖃᓄᐃᓕᐅᓕᖅᐸᑦ ᐋᖅᑭᒃᑕᐅᓇᓱᒃᖢᓂ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒍ ᐃᓄᖕᓂᒃ 

ᐃᖅᑲᓇᐃᔭᖅᑏᑦ ᐃᓄᐃᓴᒃᑐᕈᓘᕙ ᐃᑲᔪᖅᑕᐅᕕᖕᒥ, 

ᓯᕗᓪᓕᖅᐹᖅ ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᑦ 

ᐅᓄᖅᑐᐊᓗᐃᑦ ᐊᓯᔾᔨᑲᑕᖃᑦᑕᕐᒪᑕ ᑕᐃᒪᓕ 

ᐃᖅᑲᓇᐃᔭᓕᕌᖓᒥᒃ ᑕᐃᑲᓂ ᐱᒋᐊᓲᑦ 

ᐃᖅᑲᓇᐃᔭᓚᐅᑲᐱᓪᓚᒃᖢᑎᒃ 

ᐃᖅᑲᓇᐃᔭᖅᑎᐅᓕᖃᑦᑕᕐᒪᑕ 

ᐃᖅᑲᓇᐃᔭᐱᓪᓚᓚᐅᕈᓗᐊᖅᖢᑎᒃ. 

ᐊᒃᓱᕈᕐᓇᖅᑐᐊᓘᖕᒪᑦ ᐃᓱᒪᒃᑯᑦ, ᑎᒥᒃᑯᑦ, 

ᐃᒃᐱᖕᓇᐃᓂᒃᑯᑦ, ᐅᓄᖏᑦᑐᕈᓗᐃᑦ 

ᐅᐊᔅᓯᔨᐅᔪᒪᖃᑦᑕᕐᒪ ᐅᐊᔅᓯᔨᐅᔪᒪᓇᑎᒃ 

ᐊᓄᔾᓚᒃᓰᕕᖕᒥ. ᐱᔭᓐᓂᖏᑦᑐᐊᓘᖕᒪᑦ 

ᐃᖅᑲᓇᐃᔭᖅᑎᖃᐃᓐᓇᕆᐊᒃᓴᖅ ᐃᓄᖕᓂᒃ 

ᐱᔾᔪᑎᒋᓪᓗᒍ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᑦᑐᒪᓪᓗᖓ ᑖᓐᓇ ᐱᔭᕐᓂᖏᓐᓂᖅᓴᖅ 

ᐅᖃᐅᓯᕆᔭᕆᐊᒃᓴᖅ. ᐅᑎᕐᕕᒋᔪᒪᓪᓗᒍ 

ᖁᓄᔪᕐᓂᐊᖃᑦᑕᕐᓂᑯᐃᑦ ᐱᔾᔪᑎᒋᓪᓗᒋᑦ ᒥᔅᑕ ᒪᐃᓐ 

ᐅᖃᐅᓯᕆᖅᑲᐅᔭᖏᑦ. 

 

ᐃᒻᒪᖄ ᒥᓂᔅᑕ ᐅᓂᒃᑳᕈᓐᓇᖅᐸᐃᑦ ᖃᔅᓯᐅᒻᒪᖔᑕ 

ᐊᑎᓕᐅᖃᑕᐅᓯᒪᔪᑦ ᖁᓄᔪᕐᓂᐊᖃᑦᑕᖅᑐᑦ 

ᓄᓇᕗᒻᒥᐅᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐃ 

ᕿᓂᐊᓪᓚᒡᓚᒍᐊᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 491-

ᖑᔪᑦ ᓄᓇᕗᒻᒥ ᐊᑎᓕᐅᖅᑕᐅᓯᒪᔪᑦ  

ᖁᓄᔪᓐᓂᖅᓯᓂᑯᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐃᑦᑖᖑᒐᓗᐊᖅ ᓄᓇᕗᒻᒥ ᑕᐃᒪᓐᓇ 

ᐅᓂᖅᑎᒋᒻᒪᑕ. ᐃᒻᒪᖄ ᒥᓂᔅᑕ ᐊᒡᒍᖅᑐᖅᓯᒪᔪᑦ 

ᑕᐃᒃᑯᐊ ᖁᕝᕙᓯᑦᑐᓪᓗ ᐊᑉᐸᓯᑦᑐᓪᓗ ᑕᐃᒪᓐᓇ 

ᐱᕋᔭᒃᓯᒪᓂᑯᐃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ ᓈᐃᓴᐅᑎᓂᑦ 

ᑕᐃᒪᐃᑦᑐᓂᑦ ᐱᓯᒪᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ. ᑕᐃᒃᑯᐊ 491-

ᖑᔪᓂᑦ ᐊᑎᓕᐅᖅᑕᐅᓯᒪᔪᑦ ᖁᓄᔪᓐᓂᐊᕐᓂᑯᐃᑦ 

ᖃᔅᓯᐅᕙᑦ ᐊᓄᓪᓚᒃᓰᕕᒻᒥ ᐊᓃᖅᑐᑦ? 

ᐊᒡᒍᖅᑐᖅᓯᒪᕙᓪᓘ 

ᓄᓇᓕᖕᓂᑦ ᓄᓇᓕᑦᑎᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓐᓇᐃᑎᒋᔪᓂᑦ 

ᑐᓴᒐᒃᓴᖃᖅᑐᓂᑦ ᐱᓯᒪᓐᖏᑦᑐᖓ ᑭᓯᐊᓂ 

ᐱᔪᓐᓇᓛᖅᑕᕗᑦ. ᖁᔭᓐᓇᒦᒃᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖓ 

ᑭᖑᓪᓕᖅ ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓐᓄᓴᒃᑯᑦ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᓪᓗ.  

 

ᒪᑉᐱᒐᖅ 58-ᒥ ᑕᕝᕙᓂ ᐱᓕᕆᐊᒃᓴᓄᑦ 

ᐸᕐᓇᐅᑎᔅᓯᖕᓂᑦ. ᓄᓇᓕᖕᓂ ᐊᓄᓪᓚᔅᓰᕕᓕᕆᓂᖅ.  

ᐅᖃᐅᔾᔨᔪᓐᓇᖅᐲᑦ ᑭᓲᒻᒪᖔᖅ ᐃᒻᒥᒃᑰᖅᑐᖅ 

ᑕᐃᒃᑯᐊ ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᖅ, 

ᐱᓕᕆᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᒪᑲᐃ 

ᑭᐅᖁᓂᐊᖅᐸᕋ ᑖᒃᓱᒧᖓ, ᒥᔅᑕ ᐋᖁᐊᖅ 

ᑭᐅᔭᐅᖁᓂᐊᖅᐸᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᖁᔭᓐᓇᒥᑦᑕᐅᖅ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᐊᐱᖅᓱᖅᑐᖅ ᒪᓕᒐᓕᐅᖅᑎ.  

 

ᑕᐃᒃᑯᐊ ᐃᒻᒥᒃᑰᖅᑐᖅ ᑕᐃᒃᑯᐊ 

ᐱᕋᔭᑦᑕᐃᓕᒪᑎᑦᑎᔨ ᑖᓐᓇ ᐱᓕᕆᔭᐅᓂᖓ 

ᐃᖅᑲᓇᐃᖅᑕᐅᓯᒪᓕᖅᑐᖅ. ᑕᒪᑐᒥᖓ 

ᐱᓕᕆᖃᑦᑕᖅᓯᒪᒐᑦᑕ ᐱᕋᔭᑦᑕᐃᓕᒪᑎᑦᑎᔨ 

ᐃᓄᓕᕆᔨᒃᑯᓐᓃᓐᖔᖅᖢᑎᒃ ᓄᑦᑎᖅᑕᐅᓚᐅᕐᒪᑕ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᐊᓄᓪᓚᒃᓰᕕᒻᒥ ᑲᒪᔩ ᐊᒻᒪ 

ᐱᕋᔭᑦᑕᐃᓕᒪᑎᑦᑎᔩᑦ ᑖᒃᑯᐊᑦᑕᐃᓐᓇᐅᕙᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓴᐃᓐᓇᖅ, 

ᑖᒃᑯᐊᑦᑕᐃᓐᓈᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕋᔭᑦᑕᐃᓕᒪᑎᑦᑎᔩᑦ ᓄᓇᓕᓐᓂᑦ 

ᒥᑭᑦᑑᑕᐅᓂᖅᓴᓂ. ᐃᑲᔪᖃᑦᑕᕆᐊᖃᕋᓗᐊᕐᒪᑕ  

ᐃᓐᓇᕐᓄᑦ ᒪᒃᑯᑦᑐᓄᓪᓗ ᐱᓕᕆᔾᔪᑎᖏᑦ ᒪᓕᒡᓗᒋᑦ. 

ᑕᑯᖃᑦᑕᕋᒪ ᐱᕋᔭᑦᑕᐃᓕᒪᑎᑦᑎᔨ ᑕᑯᔭᕌᖓᒃᑭᑦ 

ᐃᑲᔪᖅᑐᐃᑎᒡᓗᒋᑦ ᑭᓇᑐᐃᓐᓇᕐᒥᑦ ᓄᓇᑦᑎᓐᓂ 

ᐊᒡᓚᕕᒻᒧᐊᑐᐃᓐᓇᖃᑦᑕᕐᒪᑕ, 

ᐱᓕᕆᔾᔪᑎᑕᖃᓐᖏᒻᒪᑦ. ᑐᕌᖓᕗᖃᖅᐹ ᑖᔅᓱᒧᖓ 

ᐱᐅᓯᒋᐊᕈᑎᔅᓴᒥᑦ ᐃᑲᔪᖅᑐᐃᔾᔪᑎᔅᓴᐅᓂᐊᖅᑐᒥᑦ 

ᐅᖃᖃᑎᖃᑐᐃᓐᓇᖏᓪᓗᑎᒃ, ᖃᓄᐃᓕᐅᕈᑎᒃᓴᓂᑦ, 

ᖃᓄᐃᓕᐅᕈᑎᒃᓴᖃᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᐊᓄᓪᓚᔅᓰᕕᓕᕆᓂᖅ ᑖᒃᑯᐊ ᓴᓇᐃᓐᓇᕐᓂᐊᖅᑐᑦ, 

ᐸᕐᓇᐃᖏᓐᓇᕐᓂᐊᖅᑐᑦ ᖃᐅᔨᓴᐃᖃᑦᑕᕐᓗᑎᒃ 

2016-ᖑᑎᓪᓗᒍ ᑖᓐᓇ ᐱᒋᐊᖅᑕᐅᓚᐅᖅᓯᒪᔪᖅ 

ᖃᐅᔨᓴᖅᑕᐅᑎᓪᓗᒋᑦ ᓄᓇᓕᓐᓂ 

ᐊᓄᓪᓚᔅᓰᕕᓕᕆᔩᑦ ᐃᖅᑲᓇᐃᔭᖃᑎᖃᖁᓪᓗᒋᑦ 

ᐸᕐᓇᐃᓗᑎᒡᓗ ᐊᓄᓪᓚᖅᓯᖅᑕᐅᔪᓂᑦ 

ᐅᑎᖅᑎᑕᐅᓇᓱᓕᖅᑎᓪᓗᒋᑦ ᓄᓇᓕᖕᓂᑦ 

ᑎᒍᔭᐅᖅᑲᔪᕕᓃᑦ ᐱᕋᔭᒃᑲᓐᓂᕐᓂᐊᓐᖏᒻᒪᑕ, 

ᑕᐃᒪᓐᓇ ᐃᑲᔪᖅᑕᐅᔾᔪᑎᖃᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

826 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ, ᖃᓄᐃᓕᐅᖃᑦᑕᕐᒪᑕ, ᐃᑲᔪᖃᑦᑕᖅᐹᑦ 

ᐃᖅᑲᓇᐃᔮᒃᓴᒥᑦ ᕿᓂᕐᑎᓪᓗᒋᑦ, 

ᐃᓕᓐᓂᐊᕐᕕᒻᒧᓪᓘᓐᓃᑦ ᐅᑎᖅᑎᑕᐅᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᑲᔪᖃᑦᑕᕐᒥᔪᑦ 

ᐃᒡᓗᒃᓴᖅᑖᕋᓱᑦᑎᓪᓗᒋᑦ ᓄᓇᓕᖕᓂᓗ 

ᕿᓂᖅᑎᓪᓗᒋᑦ ᐊᑭᓕᖅᓱᖅᑕᐅᓐᖏᓪᓗᑎᒡᓗ 

ᐃᑲᔪᕈᓐᓇᕐᒪᑕ ᓄᓇᓕᖕᓄᑦ ᐅᑎᑦᑎᐊᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᖃᓄᕐᓕ ᑎᑎᕋᕐᕕᖓᑦ 

ᖃᓄᕐᓕ ᐱᓕᕆᐊᖃᖃᑦᑕᖅᐱᓯ ᐃᖅᑲᓇᐃᔭᕐᕖᑦ 

ᑎᑎᕋᕐᕕᖏᑦ ᐱᓕᕆᐊᒃᓴᖏᓐᓂᑦ 

ᐱᓕᕆᑦᑎᐊᖁᓪᓗᒋᑦ, ᐃᖅᑲᓇᐃᔮᒃᓴᖓᓂᑦ 

ᐱᓕᕆᑦᑎᐊᕈᓐᓇᕐᓂᐊᕐᒪᑕ, ᖃᓄᐃᓕᐅᖃᑦᑕᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖓᑦ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ ᖃᐅᔨᓴᐃᖃᑦᑕᖅᑐᑦ 

ᐊᕐᕌᒍᑕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖃᓪᓗᐊᖅ. 

ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖓᔪᖅᑳᖏᑦ ᓇᓃᑉᐸᓪᓕ, ᐊᒡᒍᖅᑐᖅᓯᒪᓃᑦ 

ᑎᑎᕋᕐᕕᖓᓃᑉᐹᑦ, ᐃᖃᓗᓐᓃᑉᐸᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐋᖁᐊᖅ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒍᖅᑐᖅᓯᒪᔪᓂᑦ 

ᑎᑎᕋᕐᕕᖓᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᓄᓪᓚᒃᓰᕕᓕᕆᓂᕐᒨᖓᒻᒪᖔᖅ 

ᖃᐅᔨᒪᓐᖏᑦᑐᖓ. ᒪᒃᑯᑦᑐᑦ ᐅᓄᖅᑐᐊᓘᒻᒪᑕ 

ᓄᓇᕗᒻᒥ, ᐃᖅᑲᖅᑐᒐᒃᓴᓐᖑᖅᑎᑕᐅᓯᒪᔪᑦ 

ᐅᕿᑦᑐᓂᑦ ᐱᕋᔭᒃᓯᒪᓐᖏᑦᑐᑦ. 

ᐃᖅᑲᓇᐃᔮᒃᓴᖅᑖᕋᓱᓕᕌᖓᒥᒃ ᓄᓇᓖᑦ 

ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ 

ᐱᕋᔭᒃᓯᒪᓐᖏᒃᑲᓗᐊᕐᒪᖔᑕ, ᐅᓄᖅᑐᐊᓗᐃᑦ  

ᐃᖅᑲᓇᐃᔭᓕᕈᓐᓇᖏᒻᒪᑕ ᐱᔾᔪᑎᒋᓪᓗᒋᑦ 

ᐅᕿᓐᓂᖅᓴᓄᑦ ᐱᕋᔭᒃᓯᒪᖃᑦᑕᕐᓂᖏᓐᓄᑦ. ᖃᓄᕐᓕ 

ᒪᓕᒐᓕᕆᕕᒃᑯᑦ ᐱᓕᕆᕕᖓᑦ ᐃᑲᔪᖃᑦᑕᖅᐸᑦ, 

ᖃᓄᕐᓕ ᑕᐃᒃᑯᐊ ᐃᓱᒪᒋᔪᓐᓇᐃᖅᑕᐅᔪᓐᓇᕐᒪᖔᑕ 

ᐱᕋᔭᒃᓯᒪᓂᑯᐃᑦ ᑎᑎᕋᖅᓯᒪᔪᓂᑦ 

ᑐᓴᕈᒪᑐᐃᓐᓇᖅᑐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᓐᓄᑦ 

ᑐᖅᑲᖅᑕᕐᕕᒃ ᑕᐃᒃᑯᐊ ᐃᑲᔪᕈᓐᓇᖅᑐᑦ, ᒪᒃᑯᑦᑐᓂᑦ 

ᐱᕋᔭᒃᓯᒪᔪᓂᑦ ᑭᓇᑐᐃᓐᓇᑦᑎᐊᖅ 

ᐱᕋᔭᒃᓯᒪᓂᕋᖅᑕᐅᓗᓂ ᐊᑎᖃᖃᑕᐅᔪᖅ 

ᑐᒃᓯᕋᐅᑎᓕᐅᕈᓐᓇᖅᑐᖅ 

ᐃᓱᒪᒋᔪᓐᓇᐃᖅᑕᐅᔪᒪᓗᓂ ᓄᓇᓕᖕᓂ 

ᐊᑎᓕᐅᕈᓐᓇᖅᑐᑦ ᑐᒃᓯᕋᐅᑎᓕᐅᕐᓗᑎᒃ 

ᒐᕙᒪᑐᖃᒃᑯᓐᓂᑦ ᑐᒃᓯᕋᕈᓐᓇᖅᑐᑦ. ᒐᕙᒪᑐᖃᒃᑯᑦ 

ᑭᓯᐊᓂ ᐃᓱᒪᒋᔪᓐᓇᐃᖅᓯᓲᑦ ᐱᕋᔭᒃᓯᒪᓂᑯᐃᑦ 

ᑎᑎᖅᑲᖁᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᐊᕈᑎ, ᐃᒃᓯᕙᐅᑖᖅ. ᖃᔅᓯᑦ 

ᖃᐅᔨᓴᖅᑕᐅᓇᓱᑦᑎᓪᓗᒋᑦ ᖃᓄᑎᒋ 

ᐱᓕᕆᔭᕆᐊᖃᖅᐸᑦ 

ᐃᓱᒪᒋᔪᓐᓇᐃᖅᑕᐅᓇᓱᑦᑎᓪᓗᒋᑦ, ᖃᓄᑎᒋ 

ᐱᓕᕆᔭᕆᐊᖃᖅᐸᑦ 

ᐃᓱᒪᒋᔪᓐᓇᐃᖅᑕᐅᓇᓱᑦᑎᓪᓗᒋᑦ 

ᐱᕋᔭᒃᓯᒪᓂᑯᕕᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖃᓐᖏᑦᑐᖅ. ᐊᑭᓖᑦ, 

ᒪᒥᐊᓇᖅ ᐊᑭᓖᒡᒎᖅ. $500-ᒧᒡᒎᖅ ᐊᑭᓖᑦ, 

ᑎᑭᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᑕᐃᒫᖅᑐᖓ ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒐ ᑭᖑᓪᓕᖅ,  

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖅ ᓇᐃᓈᕐᓗᒍ ᐱᕋᔭᑦᑕᐅᓂᑯᐃᑦ 

ᐱᔨᔅᓯᑕᐅᓂᖏᓐᓂᑦ ᖃᓄᐃᑦᑐᓂᒃ ᐃᖅᑲᓇᐃᔭᖅᑏᑦ 

ᑕᐃᒃᑯᐊ ᐃᑲᔪᖅᑎᐅᖃᑦᑕᖅᑐᑦ ᐱᕋᔭᒃᑕᐅᓂᑯᓂᒃ 

ᐱᔨᔅᓯᕐᓂᕐᒧᑦ ᖃᓄᖅ ᐃᑲᔪᖅᑐᐃᔪᓐᓇᖅᐸᑦ 

ᐱᕋᔭᒃᑕᐅᓂᑯᓂᒃ? ᐊᔾᔨᒌᓐᖏᑦᑐᓂᑦ 

ᐃᑲᔪᖅᑐᖅᑕᐅᖃᑦᑕᕆᐊᖃᕐᒪᑕ ᖃᓄᑎᒋ 

ᐃᓕᓐᓂᐊᖅᑎᑕᐅᖃᑦᑕᖅᐸᑦ ᖃᐅᔨᒪᑦᑎᐊᖁᓪᓗᒋᑦ 

ᐱᔨᔅᓯᕆᐊᖃᕐᓂᕆᔭᖏᑦ ᑕᖅᑲᒃᑯᓂᖓ? ᐊᒻᒪ 

ᒐᕙᒪᒃᑯᑦ ᓯᓚᑖᓂᓘᓐᓃᑦ ᐃᓗᐊᓂᓘᓐᓃᑦ 

ᖃᓄᐃᑦᑐᖃᖅᑐᕕᓂᐅᑎᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑖᕆᔭᐅᓲᑦ 

ᐃᓕᓐᓂᐊᖅᑎᑕᐅᓪᓗᑎᒡᓗ ᐱᕋᔭᒃᑕᐅᓯᒪᔪᓄᑦ 

ᐱᔨᔅᓯᕐᓂᕐᒥᒃ ᐃᓕᓐᓂᐊᖅᑎᑕᐅᓯᒪᔪᐃᓐᓈᓗᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᐱᓕᕆᐊᒃᓴᖏᑦ ᐃᖅᑲᖅᓴᖅᖢᖏᑦ 

ᓂᕈᐊᖅᑎᑦᑕ ᐃᑲᔪᖅᑎᕗᑦ ᑕᐃᒃᑯᐊ 

ᐊᔾᔨᒌᓐᖏᑦᑐᕈᓘᔭᕐᓂᒃ ᐅᖃᖃᑎᖃᓲᖑᒻᒪᑕ 

ᖃᓄᐃᓐᓂᖏᑦ ᒪᓕᒡᓗᒋᑦ. ᖃᐅᔨᒪᓪᓗᖓᓗ ᑖᓐᓇ 

ᑖᒃᑯᑑᓐᖏᑦᑑᒐᓗᐊᑦ ᐊᓄᓪᓚᒃᓰᕕᓕᕆᔨᒃᑯᑦ 

ᓂᖃᐃᓱᖅᑎᒃᑯᑦ ᐃᓄᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ ᐃᓚᐅᖕᒪᑕ. 

ᐊᔾᔨᒌᓐᖏᑦᑐᑦ ᐅᐸᑦᑕᐅᔪᓐᓇᕐᒪᑕ 

ᐃᑲᔪᖅᑐᐃᕕᐅᖃᑦᑕᖅᑐᑦ ᐃᑲᔪᖅᑐᐃᔨᐅᖃᑦᑕᖅᑐᑦ. 

ᑐᑭᓯᕚᓪᓕᕈᒪᑐᐃᓐᓇᖅᑐᖓ ᑭᓇᑐᐃᓐᓇᖅ 

ᐊᒃᓱᕉᓴᒃᑐᕕᓂᐅᓗᓂ ᑐᓴᒐᒃᓴᓂᒃ ᐊᔾᔨᒌᓂᒃ 

ᑐᓂᔭᐅᖃᑦᑕᕐᓗᑎᑦ ᐃᑯᓐᖓᐅᓂᐊᖅᐳᑎᑦ  

ᐃᑲᔪᖅᑕᐅᓂᐊᕋᕕᑦ ᐃᒃᑯᓄᖓ ᐃᒪᓐᓇ 

ᐊᒃᓱᕈᕐᓇᖅᑎᓪᓗᒍ ᓇᓗᓇᐃᖅᓯᕕᐅᖃᑦᑕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ 

ᐱᕋᔭᑦᑕᐅᖃᑦᑕᖅᑐᓄᑦ ᐱᔨᔅᓯᖅᑐᓄᑦ ᑕᐃᑯᓄᖓ 

ᐊᓯᖏᓐᓂᑦ ᐱᓕᕆᕕᖕᓂ ᑐᓂᔭᐅᖃᑦᑕᖅᑐᑦ ᓲᕐᓗ 

ᑲᒪᒋᓂᐊᖅᑕᖓᓂᒃ ᐸᓖᓯᒃᑯᓐᓂᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᓱᒪᓕᕆᔨᒃᑯᓐᓂ ᓄᓇᓕᖕᓂ 

ᐃᖅᑲᖅᑐᐃᕕᓕᕆᔨᒃᑯᑦ, ᐊᒻᒪ ᐃᓄᓕᕆᔨᒃᑯᓐᓂᑦ 

ᐊᒻᒪᓗᑦᑕᐅᖅ ᓄᓇᕗᒻᒥ ᑭᒡᒐᖅᑐᖅᑎᖏᓐᓄᑦ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᖅᑎᖏᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᑐᐃᓐᓇᕐᓂᐊᖅᑕᕋ 15/16 ᓄᓇᕗᒥ 

ᐱᕋᔭᒃᑕᐅᔪᕕᓂᕐᒧᑦ ᐅᓂᒃᑳᖓ ᒪᓕᒐᓕᐅᕐᕕᖕᒥ 

ᓴᖅᑭᑕᐅᓚᐅᖅᓯᒪᖕᒪᑦ ᐊᕐᕌᓂ. ᑕᖅᑲᒪᓂᓗ 

ᐅᓂᒃᑳᓂᑦ ᐅᖃᖅᓯᒪᔪᑦ ᑕᐃᒃᑯᐊ ᐱᕋᔭᒃᑕᐅᓯᒪᔪᑦ 

ᑮᓇᐅᔭᖓᑦ ᑮᓇᐅᔭᑦ ᐃᓯᖅᑕᐅᓯᒪᔪᑦ 

ᐊᑐᖅᑕᐅᖃᑦᑕᕐᒪᑕ ᑕᐃᒃᑯᐊ ᐱᕋᔭᒃᑕᐅᔪᑦ 

ᐊᑭᓕᕆᐊᖃᖅᑕᖏᓐᓂᒃ ᐊᑭᓖᖃᑦᑕᖅᖢᑎᒃ 

ᑮᓇᐅᔭᑎᒍᑦ 

ᐃᑲᔫᑎᐅᓪᓚᕆᓐᖏᖦᖢᑎᒃ ᑕᐃᒃᑯᐊ 

ᐱᕋᔭᒃᑕᐅᓂᑯᐃᑦ, ᑭᓯᐊᓂ ᓄᓇᓕᖕᓂ 

ᐱᓕᕆᐊᖑᔪᑦ. ᐊᐱᖅᑯᑎᒐᓕ, ᖃᓄᐃᑦᑐᓂᒃ 

ᒪᓕᒐᖃᖅᑎᑕᐅᖕᒪᑦ ᖃᓄᑎᒋ ᓄᓇᓕᖕᓂᑦ 

ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᓂᐊᕐᒪᑕ ᖃᓄᕐᓗ 

ᕿᒥᕐᕈᓇᒃᑕᐅᖃᑦᑕᖅᐸ ᐱᔨᔅᓯᕈᑕᐅᓪᓗᑎᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᖏᓕᕋ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ. 

 

ᒪᑲᐃ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ  

ᖁᔭᓐᓇᒦᖅᖢᒍ ᑖᓐᓇ ᐊᐱᕆᔪᖅ. ᑕᐃᒃᑯᐊ 

ᑐᒃᓯᕋᐅᑏᑦ ᖃᐅᔨᓴᖅᑎᓅᖅᑕᐅᒻᒪᑕ ᑮᓇᐅᔭᑦ 

ᐊᑐᐃᓐᓇᐅᔪᖅ ᕿᒥᕐᕈᓇᒃᑕᐅᓚᐅᖅᑳᖅᖢᑎᒃ 

ᑲᒪᒋᔭᐅᓲᑦ ᖃᓄᐃᓕᐅᕐᓂᐊᕐᒪᖔᓪᓗ ᑖᒃᑯᐊ 

ᑮᓇᐅᔭᑦ ᐊᑐᕐᓗᑎᒃᑯᑦ ᐱᕋᔭᑦᑕᐅᔪᕕᓃᓪᓗ 

ᑕᐃᒪᓐᓇ ᖃᐅᔨᓴᐃᓲᑦ ᑕᑕᑎᕆᓯᒪᔪᓂᒃ 

ᐱᑎᑕᐅᔭᕌᖓᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑐᓐᖓᓱᓪᓕ 

ᒥᓂᔅᑕ ᐃᑲᔪᖅᑎᔭᐃᓪᓗ.  

 

ᑖᒻᓇ ᒪᓕᒐᓕᐅᖅᑎᐅᖃᑎᒪ ᐅᖃᖅᑕᓂ 

ᐊᐱᖅᑯᑎᒋᔮᑕ, ᐃᓛᒃ ᐅᐃᒍᐃᓐᓇᕐᓗᒍ 

ᑐᑭᕼᐃᒋᐊᖅᐹᓪᓕᕈᒪᓪᓗᖓ ᐊᐱᖅᑯᑎᒋᓂᐊᖅᐸᕋ, 

ᑖᒃᑯᐊ ᐃᓅᕼᐅᒃᑐᑦ ᐱᕋᔭᖃᑦᑕᖅᑐᑦ 

ᐊᖏᓪᓗᐊᓐᖏᑦᑐᒥᒃ 

ᐊᐱᖅᕼᐅᒐᐅᔪᑎᒃᓴᖃᖃᑦᑕᓕᕐᒪᑕ, 

ᐊᐱᖅᕼᐅᒐᐅᔾᔪᑎᒃᓴᖃᖃᑦᑕᕐᒪᑕ ᐱᓗᐊᓐᖏᑦᑐᒥᒃ 

ᐱᔾᔪᑎᖃᖅᑎᓪᓗᒋᑦ. ᑖᒻᓇᓕ ᓇᓕᐊᑦᑕ 

ᑲᒪᒋᓕᖃᑦᑕᖅᐸᐅᒃ ᐃᖃᖅᑐᒐᐅᕕᒃᓴᒥᖕᓂᒃ 

ᐅᑕᖅᑭᓰᓂᐊᖅᑎᓪᓗᒋᑦ? ᑖᓐᓇ ᑐᑭᕼᐃᒍᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓯᓕᕆᔨ ᑕᐃᑲᓂ 

ᐃᖅᑲᓇᐃᔭᖅᑐᖅ ᐊᒻᒪᓗ ᒪᓕᒐᕐᓂᐊᖅᑎᖓ. 

ᖁᔭᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊᓕ 

ᓄᓇᓕᕋᓛᑦ ᒥᑭᓂᖅᓴᑦ ᑖᒃᑯᓂᖓ ᐃᑲᔪᖅᑎᐅᔪᓂᑦ 

ᐅᖃᒪᖃᑎᖃᖅᑖᕌᖓᒥᒃ ᐅᖅᕼᐅᕐᒧᑦ 

ᐅᓐᓂᕐᕕᒃᓴᖃᖅᐸᑦ? ᐊᐃᑦᑐᒐᐅᒍᓐᓇᖅᐸᓘᓐᓃᑦ 

ᐃᑲᖅᑐᒐᐅᕕᒃᕼᐊᒥᖕᓂᑦ ᐅᑕᖅᑭᓂᐊᕐᓗᑎᑦ 

ᐅᕝᕙᓘᓐᓃᑦ ᑲᒪᒋᔭᐅᕕᒃᕼᐊᒥᖕᓂ ᐱᑕᖃᖅᐸ?  

ᐃᒃᓯᕙᐅᑕᓖᒃ, ᑐᑭᕼᐃᒍᒪᑉᓗᖓ ᐊᐱᕆᕗᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᐊᓕᐊᓐᓄ 

ᖁᔭᓐᓇᒦᖅᑐᒍ ᑖᓐᓇ ᐊᐱᕆᒻᒪᒍ. ᐃᓄᐃᑦ, 

ᐃᓄᓐᓂᒃ ᐃᖅᑲᖅᑐᐃᕕᒻᒥ 

ᐃᖅᑲᓇᐃᖅᑎᓅᕈᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒻᓇ 

ᐃᒡᓗᒥ ᓇᔪᒐᒃᕼᐊᖅ ᐃᓂᓂᒃ ᒥᑭᓐᓂᖅᕼᐊᓂᒃ 

ᖃᓄᖅ ᐸᕐᓇᐃᔪᑕᐅᓗᖃᖅᐸ ᑕᐃᑉᓱᒪ 

ᑲᒪᒋᔭᐅᕙᒃᓴᐃᑕ ᑕᐃᒃᑯᐊ ᒥᑭᔪᒥ ᐱᕋᔭᖃᑦᑕᖅᑐᑦ, 

ᐅᖅᑕᖅᑭᓰᑎᓪᓗᒋᑦ ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᑕ 

ᑕᐃᓐᓇ ᐱᕕᒃᓴᖅᑎ ᑎᑭᓐᓂᐊᖅᑎᓪᓗᒍ? ᒥᓂᔅᑕ 

ᐊᐱᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑕᓖ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᕆᔨᒃᑯᑦ, 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᐅᑲᓂᔮᖏᑦᑐᖓ 

ᒪᒃᑯᒃᑐᓂ ᑐᕋᖓᔪᓂᑦ, ᑕᒫᓂ ᐃᖃᓗᓐᓂᓕ ᒪᒃᑯᒃᑐᑦ 

ᐅᑕᖅᑭᕕᖓᓂᑦ ᐱᑕᖃᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᑭᕼᐃᕗᖓ 

ᑐᑭᕼᐃᑦᑎᐊᖅᐳᖓᖃᐃ ᓄᓇᓕᕋᓛᓂ 

ᐅᑕᖅᑭᓰᓂᐊᖅᑎᓪᓗᒋᑦ ᖃᓄᖅ 

ᐃᖃᖅᑐᖅᑎᒋᓂᐊᖅᑕᐃ ᐅᑕᖅᑭᔭᐅᓂᐊᖅᑎᓪᓗᒋᑦ 

ᑕᐃᒪᓐᓇ. ᐊᐃᒃᑐᒐᐅᕼᐃᖕᓇᖃᑦᑕᓂᐊᖅᐸᑦ, ᖃᓄᖅ 

ᐃᒪᓐᓇ ᖃᓄᑐᐃᓐᓇᖅ ᐃᓱᐊᓐᖏᑦᑐᒥᒃ 

ᐃᓱᒪᑦᑕᐃᓕᔪᓐᓇᕐᓂᐊᖁᓪᓗᒋᑦ ᑖᒃᑯᐊ 

ᐃᖅᑲᖅᑐᒐᐅᓂᐊᖅᑐᑦ ᐅᕝᕙᓘᓐᓃᑦ ᑕᒪᐅᖓ 

ᐃᖃᓗᓐᓄ ᐊᐅᓪᓚᖅᑎᑕᐅᒍᓐᓇᕋᔭᕐᓂᐊᖅᐸᑦ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᕆᔨᒃᑯᑦ, 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, 

ᐃᒡᓗᓕᐅᒃᑲᓂᔮᓐᖏᑦᑐᒍ ᓇᓂᑐᐃᓐᓇᖅ ᑕᒫᓂ 

ᐃᖃᓗᓐᓂ ᐱᑕᖃᖅᑐᖅ, ᐊᒻᒪᓗ ᐱᔨᑦᑎᕈᑏᑦ 

ᑕᒫᓃᑦᖢᑎᒃ ᒪᒃᑯᒃᑑᑉ ᐊᑐᕋᔭᖅᑕᖏᑦ.  

 

ᒫᓐᓇ ᐱᓕᕆᕕᑦᑎᓐᓂ ᒪᕐᕉᓐᓂᒃ ᐃᖅᑲᖅᑐᐃᕕᒻᒥ 

ᐅᑕᖅᑭᔪᓂ ᒪᒃᑯᒃᑑᓐᓂ ᐱᑕᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᒥᓂᔅᑕᐅᑉ ᐅᖃᐅᕼᐃᕆᔮ ᓄᓇᓕᕋᓛᓂ ᒥᑭᓂᖅᓴᓂᒃ 

ᐊᑐᖅᑕᐅᖃᑦᑕᕆᕙ? ᑐᑭᕼᐃᓵᕈᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒪᓕᒐᓕᕆᔨᒃᑯᑦ, 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓕᐅᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᐃᖅᑲᖅᑐᐃᕕᓕᕆᓂᖅ, ᐋᒡᒐᓕᐊᓯᑦ 

ᐊᓄᓪᓚᒃᓰᕖᑦ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᓗ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑐᓐᖓᓱᒋᑦ. 

ᐅᓇ ᖁᕐᓗᖅᑐᖅ ᐃᓚᕗᑦ ᐅᓄᓛᕐᓂ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᒪᑦ ᐊᒻᒪᓗ ᐱᓕᕆᕝᕕᓯ 

ᖁᔭᓐᓇᒦᖅᐸᒃᑲ.  

 

ᑕᐃᒪᐃᑦᑑᒻᒪᑦ ᐱᓕᕆᕝᕕᓯᓕ ᑕᐃᔅᓱᒥᖓ 

ᐊᖏᒡᓕᒋᐊᖅᑎᑦᑎᔪᒫᓐᓂᐊᖅᓯᒪᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅ 

ᖃᒥᓐᖑᐊᖅ ᑖᔅᓯᒥᖓ ᐊᐱᖅᑯᑎᖃᒻᒪᑦ. ᑕᐃᒃᑯᐊ 

ᓂᕈᑦᑎᕆᐊᒃᑲᓐᓂᔾᔮᖏᑕᕗᑦ ᒫᓐᓇᐅᔪᖅ. 

ᐃᓱᒪᓕᐅᖅᓯᒪᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ. 

 

ᖃᒥᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᖅᖢᒍ. ᑖᓐᓇᖃᐃ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᐳᖅ ᑕᐃᓐᓇ 

ᓂᕈᑦᑐᕆᐊᖅᑕᐅᖁᓪᓗᒍ, ᐃᓄᓐᓂᒃ 

ᐅᓄᒃᑲᓐᓂᖅᑐᓂᒃ ᑕᐃᑲᓂ 

ᐃᖅᑲᓇᐃᔭᖅᑐᖃᕈᓐᓇᒻᒪᑦ, ᐊᒻᒪᓗ 

ᖁᓪᓗᖅᑐᒻᒥᐅᓄᑦ ᐃᑲᔪᓪᓚᕆᓐᓂᐊᖅᖢᑎᒃ 

ᐊᔨᒧᒋᔭᐅᓲᖑᒻᒪᑕ ᑕᐃᒃᑯᐊ ᑕᐃᑲᓂ 

ᐃᖅᑲᓇᐃᔭᖅᑐᑦ. ᑕᐃᒃᑯᐊᓗ ᑎᒍᔭᐅᓯᒪᔫᒐᓗᐊᑦ 

ᖁᓪᓗᖅᑐᒻᒥᐅᓄᑦ ᐃᓅᖃᑎᒋᔭᐅᑐᐃᓐᓇᖅᑐᔮᖅᖢᑎᒃ 

ᑕᐃᑲᓃᖃᑦᑕᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒫᓐᓇᐃᓐᓇ 

ᓄᑖᓐᖑᕆᐊᖅᑎᑕᐅᕙᓪᓕᐊᔪᑦ ᐃᓚᕘᓂᕋᖅᑕᐅᔪᖅ 

ᐊᓄᓪᓚᒃᓰᕕᒃ ᐅᕝᕙᓘᓐᓃᑦ ᐃᑲᔪᖅᑕᐅᕕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᓐ, ᐊᓄᓪᓚᒃᓰᕕᑦ ᑲᑎᓪᓗᒋᑦ, 

ᐊᐅᓚᔾᔪᑏᑦ 

ᒪᑭᒪᐅᑏᓪᓗ, ᓂᕈᐊᕈᑕᐅᓂᐊᖅᑐᓐ, $38,031,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᒃᐱᖅᑐᒐᖅ E-9-ᒦᓕᖅᑐᒍᑦ, ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᖅ, ᑲᑎᓕᒫᓪᓗᒋᑦ ᐊᐅᓚᔾᔪᑏᑦ, 

ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᓐ $5,389,000. 

ᐊᖏᖅᐱᓯᐅᒃ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᓕᖅᑐᖅ) 

ᖃᔅᓯᑦ ᐃᖅᑲᖅᑐᐃᔨᐊᓛᑦ ᒫᓐᓇ ᐊᐅᓚᕙᓐ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒻᒥᑦᑎᐊᖅ ᐊᐅᓚᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ 

ᓄᓇᓕᓐᓂ ᒪᑯᓄᖓ ᐊᓄᓪᓚᒃᓯᐊᕆᔭᐅᔪᓄᑦ, 

ᐅᕝᕙᓘᓪᓃᑦ ᐅᑎᖅᑐᒃᓴᐅᓂᐊᖅᑐᑦ ᐃᑲᔪᖅᑕᐅᕕᒻᒥ 

ᒪᐅᖓ ᕿᑭᖅᑖᓗᒻᒥ, ᐊᓯᖏᓄᓪᓘᓐᓃᑦ. 

ᓇᓗᓇᐃᑦᑎᐊᒻᒪᕆᓚᐅᓪᓚᒍ. ᑕᐃᒃᑯᐊ 

ᐱᕋᔭᒃᑕᐃᓕᒪᑎᑕᐅᔪᑦ ᐊᓂᓵᓐᓂᑯᑦ. ᐱᔾᔪᑎᒋᓪᓗᒋᑦ 

ᒪᑯᓂᖓ ᖃᐅᔨᓴᐅᑎᓂᒃ ᓇᓃᓕᕋᓗᐊᒻᒪᖔᑦ 

ᓇᓗᓇᐃᒃᑯᑕᓂᒃ ᓲᕐᓗ ᓯᖏᓐᓂᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᕼᐊᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᓂᒃ 

ᓇᓗᓇᐃᒃᑯᑕᓂᒃ ᓯᖏᓐᓂᒃᑯᑦ ᓇᓃᓕᒻᒪᖔᑦ 

ᖃᐅᔨᓴᐅᑎᓂᒃ ᐊᑐᖃᑦᑕᖏᑦᑐᒍᑦ, ᓯᖏᓐᓂᖏᓐᓄᑦ 

ᐃᓕᓯᒪᔪᕈᓘᖃᑦᑕᑦᑐᑦ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᐱᖅᑯᑎᒋᔭᕋ ᑕᐃᒃᑯᐊ ᓄᓇᓕᓐᓂ 

ᐱᕋᔭᒃᑕᐃᓕᒪᔪᑦ ᐅᓄᖅᑐᐋᓘᖃᑦᑕᒻᒪᑕ ᐊᒻᒪᓗ 

ᐊᒥᓲᓲᖑᓪᓗᑎᒃ ᐊᓂᓵᓐᓂᑯᐃᑦ ᐱᕋᔭᒃᑕᐃᓕᒪᔨᒥᒃ 

ᑕᑯᔭᖅᑐᖃᑦᑕᕆᐊᓖᑦ. ᑕᐃᒪᐃᑦᑐᓂᒃ ᓯᖏᕐᓂᕐᒧᑦ 

ᐃᓕᔭᐅᖃᑦᑕᖅᑐᕈᓗᓐᓂᒃ ᓇᒦᓕᒻᒪᖔᑦ 

ᖃᐅᔨᒪᔾᔪᑎᓂᖃᐃ ᐃᓱᒪᒋᔭᖃᓚᐅᖅᓯᒪᕗᑦ 

ᑕᐃᒪᐃᑦᑐᓂᒃ ᐊᑐᓕᕆᐊᒃᓴᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓᓐ ᒥᔅᑐ ᓘ ᑭᐅᑎᓐᓂᐊᕋᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓘ. 

 

ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᑕᓐᓇ ᐊᐱᖅᑯᑎᒋᒐᓐᓂ. ᑕᐃᒃᑯᐊ 

ᐱᕋᔭᒃᑕᐃᓕᒪᔪᑦ ᐊᔾᔨᒌᖏᑦᑑᒻᒪᑕ, ᑲᒪᒋᔭᐅᓪᓗᑎᒡᓗ 

ᐊᓄᓪᓚᒃᓰᕕᓐᓂ ᑲᒪᔨᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒎᓕᖅᑐᖅ) ᑖᓐᓇ 

ᐃᓱᓕᑦᑎᒋᐊᓕᓪᓗᒍ. ᑖᒃᑯᐊ ᒪᓕᒐᓕᕆᔨᒃᑯᑦ 

ᑕᒪᒃᑯᓂᖓ ᓯᖏᓐᓂᒻᒥᐅᑕᓂ ᓇᒦᒻᒪᖔᑦ 

ᓇᓗᓇᐃᒃᑯᑕᕆᔭᐅᓲᓂᒃ ᐊᑐᖃᑦᑕᓯᒋᐊᓐᓂᐊᖅᐹ 

ᓯᕗᓂᒃᓴᑦᑎᓐᓂ ᐅᕝᕙᓘᓐᓃᑦ ᐊᑭᑐᓗᐊᖅᐸᓐ 

ᐅᕝᕙᓘᓐᓃᑦ ᖃᓄᐃᓕᖓᕕᓯ ᑕᐃᒪᐃᑦᑐᓂ 

ᐊᑐᓛᓐᓂᐊᒻᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ  (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᓕᕆᕝᕕᕗᑦ 

ᑕᐃᒪᐃᑦᑐᖃᕆᐊᖃᕋᓱᓐᖏᓐᓈᖏᑦᑐᑦ ᑕᐃᒃᑯᐊ 

ᐊᓂᓵᕐᓂᑯᐃᑦ ᐱᕋᔭᑦᑕᐃᓕᒪᔪᑦ ᒪᓕᒐᓂᑦ 

ᒪᓕᒋᐊᖃᓲᖑᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒪᒥᐊᓇ. 491-ᖑᒻᒪᑕᒎᖅ 

ᖁᓄᔪᓐᓂᐊᕐᓂᑯᐃᑦ ᐊᒻᒪᓗ ᐃᓚᖏᑦ ᑕᐃᒃᑯᐊ 

ᐊᓂᓵᕐᓂᑰᔪᒃᓴᐃᒡᓗᑎᑦ ᐱᕋᔭᑦᑕᐃᓕᒪᒡᓗᑎᒡᓗ. 

ᑕᐃᒃᑯᐊ ᐃᓕᓐᓂᐊᕐᕕᐅᑉ 

ᖃᓂᒋᔮᓐᓃᓐᖏᒃᑲᓗᐊᕐᒪᖔᖅ ᒪᓕᒐᓂᕐᓗ 

ᒪᓕᒋᐊᓕᖏᓐᓂᒃ ᒪᓕᒃᑲᓗᐊᕐᒪᖔᖏᓐᓂ,  

ᑕᐸᐃᖅᑐᖔ ᑕᐃᒪᐃᑦᑐᓂ ᐊᑐᖃᑦᑕᖏᒻᒪᑕ 

ᓇᓃᒻᒪᖔᖅ ᓇᐅᑦᓯᖅᓲᑎᓂᑦ ᑕᐃᒪᓐᓇ 

ᐱᕋᔭᓐᓂᑯᐃᑦ ᑕᐃᒪᓐᓈᓗᒃ ᐱᕋᔭᓐᓂᑰᑎᒡᓗᒋᑦ. 

ᖃᓄᖅ, ᖃᓄᑭᐊ?  

 

ᐅᖃᐅᓯᔅᓴᑐᐃᓐᓇᖅ ᑕᐃᒪᓐᓇ ᐊᑦᑕᓇᖅᑎᒡᓗᒋᑦ 

ᓇᐅᑦᑎᖅᓱᖅᑕᐅᑦᓯᐊᒃᑲᓐᓂᕆᐊᖃᕋᓱᒋᔭᒃᑲ ᑕᐃᒃᑯᐊ 

ᖁᓄᔪᓐᓂᐊᕐᓂᑯᐃᑦ. ᑖᒃᑯᓄᖓ ᒪᓕᒐᓕᕆᔨᒃᑯᓐᓄ 

ᕿᒥᕐᕈᓇᖅᑕᐅᓛᖁᔭᕋ ᖃᓄᖅᑑᕈᑎᒋᔭᐅᓗᓂ 

ᒪᑯᐊᓗ ᓯᖏᕐᓂᖅᓯᐅᑎᑦ ᑭᓱᐃᑦ ᑎᒥᒧᑦ 

ᐊᑦᑕᑕᖅᑎᑕᐅᕙᑦᑐᑦ ᖃᐅᔨᒪᓂᐊᕋᑦᑎᒃᑯᑦ ᑕᐃᒃᑯᐊ 

ᐅᓗᕆᐊᓇᖅᑐᖅ ᓇᒦᒻᒪᖔᖅ. ᑕᐃᒫᖅᑕᐅᕉᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᕝᕙᓃᑉᐸᓗᑭᐊᖅ ᐃᓛᒃ ᖃᐅᔨᓇᖃᑦᑕᓕᕐᒪᑦ 

ᐃᒃᓯᕙᐅᑕᖅ, ᒪᑯᐊ 

ᐃᓄᐊᖃᑦᑕᖅᑐᐊᓘᓕᕐᒪᑕ ᐊᐃᑦᑖᖑᒐᓗᐊᖅ. 

ᖃᐅᔨᒪᐅᔭᑐᐃᓐᓇᕆᐊᖃᓐᖏᑦᑐᐊᓘᒐᑦᑕ ᑕᒪᒃᑯᐊ 

ᐊᑦᑕᓐᓇᖅᑐᒦᓕᖅᑐᐃᑦ ᖃᑕᓐᖑᑎᒌᑦ, 

ᑭᖑᕙᓗᐊᖅᓱᑕ ᐱᒋᐊᓕᑕᐃᓐᓇᓲᕈᓘᒐᑦᑕ. ᑕᒪᓐᓇ 

ᐊᐃᑦᑖᖑᒐᓗᐊᖅ. ᑖᒃᑯᐊᖃᐃ 

ᐃᖅᑲᖅᑐᐃᕕᓕᕆᔨᒃᑯᑦ ᐊᑦᑕᕐᓇᖅᑐᕈᔪᓐᓂᑦ 

ᐅᖃᐅᔾᔭᐅᖃᑦᑕᖅᑐᑦ ᓇᓗᓇᓐᖏᑦᑑᒐᓗᐊᖅ 

ᐃᒃᓯᕙᐅᑕᖅ, ᐅᑯᐊ ᐅᓇ ᐊᑦᑕᕆᓕᕋᑦᑎᒍ ᐅᕙᓂ 

ᐃᒡᓗᒥᐅᑕᐅᔪᖅ, ᑐᓴᖅᑎᑕᐅᖃᑦᑕᒐᓚᑉᐸᖅᑲᐃᑦ 

ᑕᒪᒃᑯᐊ ᑕᐃᒪᐃᑦᑐᓂᑦ ᓄᓇᓕᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑦᓇᓪᓗᕕᒃ. ᒥᓂᔅᑕ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ  (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓂᑦ 

ᒪᓕᒐᓕᕆᔨᒃᑯᑦ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᑐᕌᖓᔪᓂᑦ ᐊᑎᓕᐅᕆᓯᒪᒻᒪᑕ ᐊᖏᕈᑎᓂᑦ  

ᐊᑐᖅᖢᒋᑦ ᐱᕋᔭᑦᑕᐃᓕᒪᔪᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᐅᑎᒡᓗᒍ  

ᓈᓴᐅᑎᕈᓗᑐᐃᓐᓇᐅᓕᖅᑐᑦ ᐱᕋᔭᓗᐊᖅᐸᑦᑐᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ  (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ 

ᓵᓐᖓᓗᐊᓐᖑᐊᖅᑐᒍᑦ ᐱᕋᔭᑦᑕᐃᓕᒪᓂᕐᒧᑦ 

ᑐᕌᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᖃᐅᔨᒪᔨᑕᖃᖅᑐᓰ 

ᓄᓇᓕᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ  (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᑕᐅᓯᕐᒥᑦ ᐱᕋᔭᑦᑕᐃᓕᒪᑎᑦᑎᓂᕐᒧᑦ 

ᑐᑭᒧᐊᖅᑎᑦᑎᔨᖃᖅᑐᒍᑦ ᐃᖃᓗᓐᓂ ᐊᒻᒪᓗ 

ᓄᓇᓕᓐᓂᑦ ᐃᖅᑲᖅᑐᐃᔨᕋᓛᓄᑦ 

ᐃᖅᑲᓇᐃᔭᖅᑎᖃᐅᕐᒥᔪᐃᑦ ᓄᓇᓕᓕᒫᓂ. 

ᖁᔭᓐᓇᒦᒃ, ᐃᒃᓯᕙᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ. 

 

ᓇᑦᓯᖅ: ᖃᓄᕐᓕ, ᖃᓄᑭᐊᖅ ᐊᑦᑕᓐᓇᖅᑐᐃᑦ 

ᓇᓗᓇᕈᓐᓃᓲᖑᒻᒪᑕ ᐅᓗᕆᐊᓇᖅᑐᒦᑎᑕᐅᓕᑐᐃᑦ  

ᖃᑕᓐᖑᑎᒌᑦ. ᑖᓐᓇᓕ ᓄᓇᓕᓐᓃᑦᑐᖅ ᖃᓄᖅ 

ᐅᖃᓪᓚᕝᕕᐅᒍᓐᓇᕋᔭᖅᐸ ᑕᐃᒪᐃᑦᑐᒥᑦ 

ᖃᐅᔨᒪᐅᔭᑐᐃᓐᓇᕈᒥᓇᖅᐸᖏᒻᒪᑦ, 

ᑭᖑᕙᓗᐊᖅᑐᑕᐃᓛᒃ ᐃᓛᓐᓂᒃᑯᑦ 

ᐊᐅᓚᔾᔭᒋᐊᓕᑕᐃᓐᓇᓲᖑᒐᑦᑕ. ᑖᓐᓇ  

ᓄᓇᓕᖕᓃᑦᑐᖅ ᖃᓄᕐᓕ ᐊᑐᖅᑕᐅᓪᓗᐊᕋᔭᖅᐸ 

ᑖᒃᑯᓄᖓ ᓄᓇᓕᖕᓄᑦ ᐊᑦᑕᕐᓇᖅᑐᒥ 

ᖃᐅᔨᒪᓕᖅᐸᑕ ᖃᑕᓐᖑᑎᒌᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᖁᓐᖑᓱᒃᑲᒃᑯ 

ᒪᑲᐃ ᑖᔅᓱᒥᖓ ᓇᓗᓇᐃᖅᑐᐃᖁᒐᒃᑯ, ᒥᔅᑕ 

ᓇᑦᓯᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ 

ᒪᓕᒐᓕᐅᖅᑏ ᖁᔭᓐᓇᒦᒃ ᐊᐱᕆᒐᕕᑦ. ᒥᓂᔅᑕ 

ᐅᖃᖅᑲᐅᖕᒪᑦ ᒪᑐᐃᖅᓯᒍᑎᖏᓐᓂᑦ ᒫᓐᓇ 

ᓵᓐᖓᑦᑎᓪᓚᕆᒃᑲᑦᑕᐃᓛᒃ ᑐᕌᖓᓱᓪᓚᕆᒃᑲᑦᑕ 

ᐱᕋᔭᒃᑕᐃᓕᒪᑎᑦᑎᓂᕐᒥᑦ. ᓄᓇᓕᖕᓂ ᑕᐃᒪ 

ᐃᖅᑲᖅᑐᐃᔨᒃᑯᑦ ᐃᖅᑲᓇᐃᔭᖅᑎᖃᐅᖅᑯᐃᑦ 

ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᖅᑎᕈᑎᐸᓪᓕᐊᓂᐊᕋᑦᑎᒍᑦ, ᑕᐃᒫᒃ 

ᑐᑭᒧᐊᒃᑎᑦᑎᐊᕐᓂᖅᓴᕆᒍᓐᓇᖃᑦᑕᕐᓂᐊᕋᑦᑎᒍᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᑦ 

ᑐᑭᒧᐊᒃᑎᐸᒃᑲᑦᑎᒍᑦ.  

 

ᓄᓇᓕᓕᒫᑦᑎᐊᓂᒃ ᑕᐃᒪᐃᑦᑐᓂ 

ᐃᖅᑲᓇᐃᔭᖅᑎᖃᕋᑦᑕ, ᐊᒻᒪᓗᑦᑕᐅᖅ ᓄᓇᓕᓕᒫᑦ 

ᐃᖅᑲᖅᑐᐃᔨᕋᓛᖃᐅᕆᓪᓗᑎᒃ ᐱᓕᕆᖃᑕᐅᓲᓂᑦ 

ᐊᒻᒪ ᐋᓐᓂᐊᕕᓐᓂ, ᐃᓕᓴᕕᓐᓂᓪᓗ 

ᐱᓕᕆᖃᑎᖃᓲᑦ ᓄᓇᓕᓕᒫᐸᓗᓐᓂ. ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᑲᑎᒪᔨᕋᓛᖃᕐᒪᑕ 

ᓄᓇᓕᓕᒫᓂ ᑎᒥᐅᖃᑎᒌᓂᒃ ᑲᑐᔾᔨᖃᑎᒌᖏᓐᓂᑦ, 

ᐊᑲᐅᓐᖏᓕᐅᕈᑎᓂᒃ ᓴᖅᑭᖅᑐᖃᕐᓂᐊᓕᕋᐃᑉᐸᑦ, 

ᐱᕋᔭᒃᑐᖃᖃᑦᑕᖅᑑᔮᓕᕋᐃᑉᐸᓘᓐᓃᑦ 

ᐋᓐᓂᖅᑎᕆᖃᑦᑕᖅᑐᓂᑦ, ᐃᓛᒃ ᑭᓱᓕᒫᕌᓗᓐᓂ 

ᖃᐅᔨᒪᔪᑎᔅᓴᐅᓐᖏᑦᑑᒐᓗᐊᖅ. ᑖᓐᓇ ᑕᕝᕙ 

ᐊᑐᕋᓱᑉᐸᑦᑕᕗᑦ ᐱᕋᔭᒃᑕᐃᓕᒪᑎᑦᑎᓪᓗᑕ, ᐊᒻᒪ 

ᑮᓇᐅᔭᓂᑦ ᐃᓕᐅᖅᑲᐃᑲᓐᓂᕋᓱᓐᓂᐅᓴᔪᒍᑦ 

ᑕᕝᕗᖓ. ᑕᐃᒃᑯᐊᓗ ᓄᓇᓕᖕᓂ 

ᐃᖅᑲᖅᑐᐃᔨᐅᓕᕆᓂᕐᒧᑦ ᐃᖅᑲᓇᐃᔭᖅᑎᕗᑦ 

ᐱᓕᕆᖃᑎᖃᖁᕙᑦᑕᕗᑦ ᐃᖅᑲᖅᑐᐃᔨᕋᓛᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓰᑦ 

ᐃᓚᐃᓐᓇᖏᓐᓂ ᐅᖃᖃᑦᑕᖏᓪᓗᓯ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᐱᕋᔭᒃᑕᐃᓕᒪᑎᑦᑎᓂᕐᒧᑦ 

ᖃᐅᔨᒪᔨᑕᖅ ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑎᑐᐃᓐᓇᖏᓐᓂᑦ ᑲᒪᔫᖅ? ᑐᖏᓕᖓ 

ᑕᐃᒪᐃᓕᕋᑖᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᑕᐃᒪᐃᑦᑑᖏᑦᑐᑦ. 

ᑕᐃᒃᑯᐊ ᑭᒃᑯᓕᒫᓄᑦ ᑐᕌᖓᔪᑦ ᓄᓇᖃᖅᑐᓕᒫᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᑕᐃᒪᑦᑕᐅᖅ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᒍᓇᕕᐅᑎᑦᑐᒥᑦ ᐊᑐᖅᑐᖃᓚᐅᕐᒥᖕᒪᑦ ᐃᒥᓕᐊᓐᓄ 

ᕿᓐᖒ ᓂᕈᐊᖅᑕᐅᓯᒪᕕᖓᓂ. 

ᒪᓗᓐᓇᑐᔅᓴᐅᓐᓂᕋᓗᐊᕐᒥᒻᒫᑦ 

ᑕᐃᒪᐃᑦᑐᖃᖅᑐᐊᓘᓂᐊᕆᐊᖓ.  

 

ᐅᕙᖓᓕ ᓄᓇᖓᓂ ᐊᕐᓇᑕᖃᖅᑲᑦ ᖃᐃᒐᓛᖅᑐᒥᒃ 

ᑐᖁᑦᑎᓂᐊᕐᓂᕋᖅᑐᓂ ᐃᓱᒪᓕᕆᔨᒃᑯᓐᓄᑦ 

ᐅᖃᐅᓯᕆᒐᓱᓚᐅᖅᓯᒪᔭᕗᑦ 

ᐱᓱᕋᔭᑐᐃᓐᓇᓚᐅᖅᓯᒪᔪᖅ ᑐᖁᑦᑎᓂᐊᕐᓂᕋᖅᑐᓂ. 

ᑕᒪᒃᑯᐊ ᑕᐃᒪᐃᓐᖏᓚᕿᑎᑕᐅᒍᓐᓇᕋᓗᐊᕐᖓᑕ. 

ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 

ᓈᓚᖃᑦᑕᕆᐊᓕᐅᒐᓗᐊᑦ ᐃᓄᓐᓄᑦ 

ᐅᖃᐅᔾᔭᐅᒐᓱᒐᐃᒍᑎ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᑖᓐᓇ 

ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᑐᓴᐅᒪᓐᖏᓇᒃᑯ ᓴᓪᓕᕐᒥ ᖃᓄᐃᓐᓂᒥᓂᐅᔪᖅ, 

ᑭᓯᐊᓂ ᐃᓕᓴᖅᓯᒐᓗᐊᖅᑐᖓ ᑖᒃᑯᐊ ᐸᓖᓯᒃᑯᑦ, 

ᓄᓇᕗᑦ ᒐᕙᒪᒃᑯᖏᓪᓕ ᐃᓕᓴᖅᓯᔪᐃᓐᓇᐅᓯᒪᒻᒪᑕ 

ᐃᓱᒪᓕᕆᓂᕐᒥᑦ, ᐃᓱᒫᓗᓇᖅᑐᑕᖃᖃᑦᑕᕐᖓᓂᓛᒃ 

ᓄᓇᕗᒻᒥ ᑕᐃᒫᓪᓗ ᐊᑲᐅᓐᖏᓕᐅᕈᑎᖏᑦ 

ᓴᖅᑭᔮᓲᖑᓪᓗᑎ ᐃᓄᐃᑦ ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᓖᑦ. 

ᖃᐅᔨᒪᒐᓱᐊᖃᑦᑕᓲᕆᔭᕋᓗᐊᕗᑦ ᑭᓯᐊᓂ 

ᐱᒡᒐᓇᖅᑐᐊᓘᒥᔪᖅ ᑎᒍᓯᑐᐃᓐᓇᕆᐊᔅᓴᖅ 

ᐱᕋᔭᓚᐅᓐᖏᑦᑐᒥ.  

 

ᑖᒃᑯᐊ ᐅᖃᐅᓯᕆᕋᑖᖅᑕᖏᑦ ᑎᑎᕋᖅᑲᒃᑲ 

ᖃᐅᔨᒋᐊᕈᓐᓇᖑᓱᑦᑕᒃᑲ ᖃᓄᖅ ᑕᒪᒃᑯᐊ 

ᑲᒪᒋᔭᐅᑦᑎᐊᓂᖅᓴᐅᒍᓐᓇᕋᔭᕐᒪᖔᑕ ᐃᓱᒪᒃᑯᑦ 

ᐊᒃᓱᕈᕈᑎᖃᖅᑐᐃᑦ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍ 

ᓄᓇᓕᖕᓂ. ᑕᐃᒫᑐᐊᖅ ᐅᖃᕈᓐᓇᑲᓚᐅᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᒻᒥᓂᖃᐃ ᑲᒪᒋᐊᕈᓐᓇᖅᑭᑖ ᓄᓇᖃᖅᑑᓪᓗᑕ 

ᑕᐃᒃᑯᐊ ᑕᐃᒪᐃᑦᑐᓕᕆᔨᐅᒐᓗᐊᑦ 

ᖃᐃᖁᔭᐅᒐᓗᐊᖅᑐᑎᑦ ᖃᐃᒍᓐᓇᓐᖏᒻᒪᑕ, 

ᖃᐃᒍᓐᓇᓐᖏᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ 

ᐅᖃᖃᑎᒋᔪᓐᓇᖅᑕᕗᑦ ᑕᒪᓐᓇ ᐱᓪᓗᒍ, 

ᐸᓖᓯᒃᑯᓐᓄᑦ ᑕᒪᓐᓇ ᐅᖃᐅᓯᕆᒍᓐᓇᖅᑕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓕᕆᐊᔅᓴᓂᑦ ᐸᓇᐅᑎᔅᓯᖕᓂᑦ ᒪᑉᐱᒐᖓᑦ 

63 ᓴᖅᑮᓂᐊᕐᓗᓯ ᐋᓐᓂᖅᑕᒥᓂᕐᓂᑦ ᐃᑲᔫᑎᔅᓴᓂᑦ, 

ᐱᕋᔭᑦᑕᐃᒪᓂᑎᑦᑎᓂᕐᒥᑦ ᓴᖅᑮᓗᓯ ᓄᓇᕗᑦ 

ᐊᕕᑦᑐᖅᓯᒪᓂᓕᒫᖏᓐᓂᑦ ᐊᒻᒪᓗ ᕿᒥᕐᕈᔭᐅᓗᓂ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓕᐊᖑᓯᒪᔪᖅ.  

 

ᐊᕐᕕᐊᕐᒥ ᒪᓕᒐᓕᐅᖅᑎᐅᖃᑎᒐ, ᐊᕐᕕᐊᕐᒥᐅᖅ 

ᐅᖃᐅᓯᖃᖅᑲᐅᖕᒪᑦ ᐱᕋᔭᑦᑐᒥᓂᕐᓂᑦ ᖃᓄᖅ 

ᖃᐅᔨᒪᔭᐅᔪᖃᖃᑦᑕᕈᓐᓇᕐᒪᖔᖅ, ᓯᖏᕐᓂᕐᒥᐅᑕᓂᒃ 

ᐊᑐᖅᑎᑦᑎᖃᑦᑕᕈᓐᓇᕋᔭᕐᒪᖔᑦᓯ 

ᐱᕋᔭᑦᑕᐃᓕᒪᑎᑕᐅᔪᓂᑦ, ᑕᒪᓐᓇ ᐸᕐᓇᑦᑕᐅᕚ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅ ᐃᖃᓪᓗᐊᖅ.  

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᒃᑯᓐᓄᑦ 

ᕿᒥᕐᕈᒋᐊᖅᑕᐅᒍᓐᓇᖅᑐᖅ ᐊᒻᒪᓗ 

ᖃᑦᑎᕌᕋᔭᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᐱᒻᒪᕆᐊᓘᖕᒪᑦ ᑕᐃᑲᓂ ᐃᓚᒌᑦ 

ᐱᑦᑎᐊᖃᑦᑕᐅᑎᓐᖏᑦᑐᐃᑦ ᐅᓂᒃᑳᕆᔭᐅᓂᖓᓂ 

ᐊᕐᕌᒍᑕᒫᑦ. ᓇᓗᓇᖅᓯᓯᒪᖕᒪᑦ ᑕᒪᒃᑯᐊ ᓄᓇᓕᖕᓂᑦ 

ᐊᕕᔅᓯᒪᑲᐃᓐᓇᖁᔨᓃᑦ, ᑕᐃᒃᑯᐊᒎᖅ ᓄᓇᓕᖕᓂᑦ 

ᐊᕕᔅᓯᒪᑲᐃᓐᓇᓂᕐᒧᑦ ᒪᓕᒐᐃᑦ ᐃᓚᒌᑦ 

ᐱᑯᑦᑐᑦᑕᐅᓚᐅᖅᑎᓪᓗᒋᑦ 

ᐋᖅᑮᒋᐊᕈᑎᔅᓴᐅᓂᐊᕐᓗᑎᒃ. ᑖᓐᓇ ᑕᕝᕙᓂ 

ᐊᓯᐊᒎᖓᓐᖏᑉᐸᑦ ᓄᓇᓕᖕᓂᑦ ᑭᐱᓯᓂᕐᒧᑦ 

ᐅᖃᐅᔾᔨᒋᐊᕈᑎᐅᔪᓂᑦ.  

 

ᑖᒃᑯᐊ ᒪᕐᕉᒃ ᒪᓕᒐᓕᐅᖅᑏᒃ ᐅᖃᖃᑦᑕᕋᑖᖅᑑᒃ 

ᐱᕋᔭᑦᑕᐃᓕᒪᑎᑦᑎᒐᓱᑦᑑᒃ ᓄᓇᖓᓐᓂᑦ 

ᐃᑲᔪᖅᑕᐅᖏᐊᖃᕋᓗᐊᕐᖓᑕᓗ ᐱᕋᔭᑦᑕᐅᓯᒪᔪᐃᑦ, 

ᓂᓪᓕᐊᕋᑖᕐᖓᑎᒃ. ᐅᑉᐱᕈᓱᒃᑲᒪᑦᑕᐅᖅ ᑕᕝᕙᓂ 

ᐱᓕᕆᐊᑦᑎᓐᓂᑦ ᐸᕐᓇᐅᑎᔅᓯᖕᓂ 

ᐃᑲᔫᑎᖃᓪᓚᕆᒃᑲᔭᕐᖓᑦ ᑐᐊᕕᐊᖑᑉᐸᑦ ᑕᒪᓐᓇ, 

ᑐᐊᕕᕐᓗᑎᒃ ᓴᖅᑭᑦᑕᐅᒐᓱᑉᐸᑦ, 

ᐊᐅᓚᒐᔅᓴᐅᒍᓐᓃᐸᓪᓕᐊᔪᐊᓘᓕᕐᖓᑦ. ᑮᓇᐅᔭᐃᑦ 

ᓈᒻᒪᑐᔅᓴᐅᔫᒐᓗᐊᑦ ᐋᓐᓂᖅᑕᐅᓯᒪᔪᐃᑦ 

ᐃᑲᔫᓯᐊᕐᕕᔅᓴᖓᓂᑦ. 

ᐊᐱᖅᑯᑎᓪᓚᕆᐅᓐᖏᑦᑑᒐᓗᐊᖅ ᖃᓄᖅ ᑕᒪᓐᓇ 

ᐸᕐᓇᐅᑎᓂᐊᖅᑭᓯᐅᒃ ᓄᓇᓕᖕᓂᑦ 

ᑭᐱᓯᑲᐃᓐᓇᕆᐊᖃᖅᑎᑦᑎᓂᖅ ᐱᓪᓗᒍ 

ᐱᑦᑎᐊᖃᑦᑕᐅᑎᓐᖏᑦᑐᐃᑦ ᐃᓚᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᐃᓐ 

ᐅᖃᐅᓯᕆᑎᓪᓗᒍ 

ᓇᓗᓇᐃᕈᓐᓇᓯᖅᑲᐅᓐᖏᓐᓇᑦᑎᒍᑦ, ᒪᓕᒐᓕᕆᔨᒃᑯᑦ 

ᕿᒥᕐᕈᐊᕈᒪᒻᒥᔪᑦᑕᐅᖅ ᑕᒪᒃᑯᐊ ᓯᖏᕐᓂᒥᐅᑕᓂᒃ 

ᓇᒦᒻᒪᖔᖅᐱᑦ ᖃᐅᔨᒪᔾᔪᑎᓂᑦ. 

ᐃᖅᑲᓇᐃᔭᖅᑎᒃᑲᓗ ᖃᐅᔨᓴᖁᓯᒪᔭᒃᑲ 

ᖃᑦᑎᕌᕋᔭᕐᒪᖔᖅ ᑕᐃᒪᐃᑦᑐᓂᒃ ᓴᖅᑮᒍᓐᓇᕐᓂᕈᑦᑕ 

ᖃᐅᔨᒪᖃᑦᑕᕐᓂᐊᕋᑦᑎᒍᑦ ᑕᐃᒃᑯᐊ ᐱᕋᔭᑦᑐᒥᓃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐃᖃᓪᓗᐊᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᓇᓗᓇᐃᖅᓯᑦᑎᐊᕋᕕᑦ. 

ᐊᑐᓕᖁᔨᒐᔭᕐᒥᔪᖓᑦᑕᐅᖅ ᑐᐊᕕᕐᓇᑐᒃᑯᑦ 

ᓴᐳᔾᔨᒍᑏᑦ ᕿᒥᕐᕈᐊᖅᑕᐅᖃᓯᐅᔾᔭᐅᖃᑦᑕ. 

ᐱᕋᔭᓐᓂᖅ ᐱᓪᓗᒍᓕ, ᑕᑯᓐᓈᖅᑐᒍᐃᓛᒃ 

ᑐᐊᕕᕐᓇᕐᖓᑦ ᐋᓐᓂᖅᑕᐅᓯᒪᔪᒧᑦ. 

ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᖕᒪᑦ 

ᑕᐃᒪᐃᓕᖓᖕᒪᑦ. ᐅᕙᓂ ᖁᓕᓂᒃ ᐃᑲᕐᕋᓂᒃ  

ᐅᖃᐅᓯᕆᒍᓐᓇᖅᑕᕋ ᑕᒪᓐᓇ ᑭᓯᐊᓂ 

ᐃᓱᓕᕝᕕᖃᕕᐅᑎᖕᒪᑦ ᓂᓪᓕᐊᕕᔅᓴᕋ.  

 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐱᓕᕆᓂᐅᔪᓂᑦ 

ᓴᖅᑮᑲᓐᓂᕐᓂᐊᕈᔅᓯ ᓄᓇᓕᖕᓂ ᐃᖅᑲᖅᑐᐃᔨᕋᓛᑦ 

ᐃᖅᑲᓇᐃᔭᖅᑎᖏᑦ ᐸᓖᓯᒃᑯᓐᓂᑦ 

ᐃᖅᑲᓇᐃᔭᖃᑎᖃᕐᓂᖅᓴᐅᓱᒋᒐᓗᐊᕋᒃᑭᑦ. ᑕᐃᒪᓕ 

ᑐᐊᕕᕐᓇᑐᒃᑯᑦ ᓴᐳᔾᔨᒍᑎᑦ 

ᕿᒥᕐᕈᐊᖅᑕᐅᒋᐊᕈᓐᓇᕋᔭᕆᕚᑦ 

ᐱᑦᑎᐊᖃᑦᑕᐅᑎᓐᖏᓐᓂᖅ ᐱᖁᔭᖓᒍᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᐊᕕᕐᓇᑐᒃᑯᑦ 

ᓴᐳᔾᔭᐅᔭᕆᐊᖃᖅᑐᖃᕋᐃᖕᒪᑦ ᑐᔅᓯᕋᖅᑐᖃᕋᐃᖕᒪᑦ 

ᑭᓇᑐᐃᓐᓇᕐᒥ ᑕᐃᒃᑯᐊ ᐱᒻᒪᕆᐊᓘᑎᓲᕗᑦ ᐊᒻᒪ 

ᓄᓇᓕᖕᓂ ᐃᖅᑲᖅᑐᐃᔨᓕᕆᓂᕐᒧᑦ 

ᐃᖅᑲᓇᐃᔭᖅᑎᑦᑎᓐᓂ ᐱᓕᕆᖃᑎᖃᓲᖑᔪᒍᑦ 

ᖃᐅᔨᒪᑦᑎᐊᕋᓱᐊᖅᑐᑕ ᐱᓕᕆᖃᑎᒋᔭᐅᓂᐊᕐᖓᑦ 

ᑖᓐᓇ. ᐱᕋᔭᑦᑐᖃᒐᓚᖃᑦᑕᓐᖏᔾᔫᒥᓂᐊᕐᖓᑦ 

ᐱᕋᔭᓐᓂᐅᓴᔪᓪᓗ ᓄᖅᑲᕐᑎᑕᐅᖃᑦᑕᕐᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑭᓱᓂᒃ ᓴᖅᑭᖅᑐᖃᓲᖑᕙ? 

ᐃᖅᑲᖅᑐᐃᔨᕋᓛᑕᖃᓐᖏᑉᐸᑦ ᓄᓇᓕᒻᒥ 

ᐅᕝᕙᓘᓐᓃᑦ ᓄᓇᓕᖕᓂ ᐃᖅᑲᖅᑐᐃᔨᕋᓛᓂ 

ᑲᑎᒪᔨᖃᓐᖏᑉᐸᑕ? ᓇᓗᓇᐃᑦᑎᐊᕈᓐᓇᖅᑭᐅᒃ? 

ᑕᐃᒪᐃᑦᑐᖃᕐᓂᖏᑉᐸᑕ ᓄᓇᓕᖕᓂ ᖃᓅᒐᔭᖅᑲᓕ? 

ᐊᒻᒪᓗ ᐊᐃᑉᐹ, ᐅᖃᐅᓯᕆᕋᑖᕐᒥᔭᕋᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᓪᓚᕆᒍᓐᓇᕆᒃᑭᑦ 

ᓄᓇᓕᓕᒫᑦᑎᐊᑦ ᐃᖅᑲᖅᑐᐃᔨᕋᓛᓖᑦ ᐊᒻᒪ  

ᐃᖅᑲᖅᑐᐃᔨᕋᓛᓂᒃ ᑲᑎᒪᔨᖃᖅᑐᑎᑦ. 

ᐊᑐᐃᓐᓇᖅᑕᖃᓐᖏᑉᐸᑦ ᐅᖃᓚᒍᓐᓇᕐᒥᔪᐃᑦ 

ᓄᓇᓕᐅᑉ ᐃᖅᑲᖅᑐᐃᔨᕋᓛᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᖅᓯᒐᕕᑦ. ᑕᐃᒪ 

ᐆᑦᑑᑎᒋᓐᖑᐊᕐᓗᒍ ᑲᑎᒪᔩᑦ, ᐅᕙᖓ ᓄᓇᖓᓂ 

ᐆᑦᑑᑎᒋᓐᖑᐊᕐᓗᒍ ᓴᓂᕋᔭᒃ, ᐱᓕᕆᕕᓯ 

ᐃᓂᔅᓴᓕᐅᖅᑲᑕ ᑲᑎᒪᔨᕋᓛᓄᑦ ᐊᒻᒪ 

ᑲᑎᒪᔨᕋᓛᓕᐅᖅᑲᑕ ᐊᒻᒪᓗ ᐋᖅᑭᑦᑎᕆᓗᑎᑦ 

ᐱᕋᔭᑦᑕᐃᓕᒪᔾᔪᑎᔅᓴᓂᑦ. ᖃᓄᖅ ᐱᔪᓐᓇᐅᑎᖃᖅᑲᑦ 

ᑕᒪᒃᑯᐊ ᐸᓖᓯᒃᑯᓐᓄᑦ ᑐᓂᓯᔭᐅᔪᓐᓇᖅᑳᑦ 

ᐃᖅᑲᖅᑐᐃᕕᒃᑯᓄᓪᓘᓐᓃᑦ ᑐᓂᓯᔭᐅᒍᓐᓇᖅᑲᑦ 

ᐃᑲᔪᕋᔅᓴᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᖅᐸᓪᓕᐊᓕᕋᑦᑕ ᒪᒃᐱᒐᐅᖅᑲᐅᔪᓄᑦ. ᒥᓂᔅᑕ 

ᑭᐅᔪᒪᑐᐃᓐᓇᖅᑲᑦ. ᒥᓂᔅᑕ ᐃᖃᓪᓗᐊᖅ.   

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᖕᓂ ᐃᖅᑲᖅᑐᐃᔨᕋᓛᑦ 

ᐃᓱᒪᖃᖅᑲᑕᐃᓛᒃ ᓄᓇᓕᒻᒧᑦ ᐊᑦᑕᓇᖅᑐᖃᓕᕐᖓᑦ 

ᑐᓂᔭᐅᒍᓐᓇᖅᑐᑦ ᐱᓕᕆᐊᖑᖁᔭᐅᔪᓐᓇᖅᑐᑦ 

ᐸᓖᓯᒃᑯᓐᓄᑦ ᐊᒻᒪᓗ ᐸᓖᓯᒃᑯᑦ 

ᑲᑎᒪᖃᑎᖃᑦᑕᕋᔭᖅᑯᑦ ᐃᖅᑲᖅᑐᐃᔨᕋᓛᒥᒃ. 

ᐃᖅᑲᖅᑐᐃᔨᕋᓛᖅ ᐋᖅᑮᒍᓐᓇᖅᑐᖅ 

ᑎᒍᔭᐅᓯᒪᑲᐃᓐᓇᖁᔨᓗᓂ 

ᐃᖅᑲᖅᑐᕋᔅᓴᕈᕋᓱᐊᕐᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᐅᓂᒃᑳᕋᕕᑦ. ᐊᓯᐊᓄᑦ ᓴᖑᓗᖓ. 

(ᑐᓵᔨᑎᒍᑦ) ᑕᕝᕙᓂ ᐱᕋᔭᑦᑐᒥᓂᕐᓄᑦ ᐃᑲᔫᑏᑦ 

ᑮᓇᐅᔭᐃᑦ, ᑭᓱᓂᒃ ᒪᓕᒋᐊᖃᓲᖑᕙᑦ 

ᑐᔅᓯᕋᕈᓐᓇᖅᓯᓂᐊᕐᓗᑎᑦ. ᐆᑦᑑᑎᒋᓗᒍ 

ᑲᑎᒪᔨᕋᓛᖃᕆᕚᑦ ᐊᖏᖅᑎᐅᔪᓂᒃ  

ᑐᔅᓯᕋᕋᓱᑦᑐᖃᖅᑎᓪᓗᒍ ᐋᓐᓂᖅᑕᒥᓂᐅᒐᒥ 

ᐱᕋᔭᓐᓂᒃᑯᑦ? ᑭᓱᓂᒃ ᒪᓕᒋᐊᖃᕋᔭᖅᑲᑦ 

ᐋᖅᑭᑎᖅᓯᒪᔪᓂᒃ ᐋᓐᓂᖅᑕᐅᓯᒪᔪᒥᓃᑦ 

ᐃᑲᔫᓯᐊᕋᓱᓐᓂᖏᑦ ᐱᓪᓗᒋᑦ? ᑖᓐᓇ 

ᑭᖑᓪᓕᖅᐹᕆᓕᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒎᒃ ᒪᕐᕈᐊᖅᑎ ᑖᒃᑯᐊ 

ᑐᒃᓯᕋᐅᑎᓕᐅᖃᑦᑕᖅᑐᑦ ᓄᓇᓕᖕᓂ 

ᐱᓕᕆᔭᐅᓂᐊᖅᑐᓄᑦ ᓄᓇᓖᑦ ᒐᕙᒪᖏᓐᓄᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐃᖅᑲᖅᑐᐃᔨᕋᓛᒧ 

ᐱᓕᕆᔩᑦ ᐃᖅᑲᓇᐃᔭᖅᑏᑦ ᓄᓇᕗᒻᒥ ᐊᒻᒪᓗᑦᑕᐅᖅ 

ᑕᐃᒃᑯᐊ ᑎᒥᐅᔪᑦ ᐃᒻᒥᓄᑦ ᑮᓇᐅᔭᖃᕐᑎᑕᐅᔪᑦ 

ᐱᕋᔭᑦᑕᐅᓯᒪᓂᒃᑯᑦ ᑮᓇᐅᔭᖃᕐᑎᑦᑎᓂᒃᑯᑦ ᑕᐃᒃᑯᐊ 

ᑐᒃᓯᕋᐅᑎᓕᐅᕈᓐᓇᖅᑐᑦ ᓄᓇᓕᖕᓂ 

ᐱᓕᕆᐊᒃᓴᐅᓂᐊᖅᑐᓄᑦ ᑭᖒᒪᔭᐅᔪᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᑦ ᓄᓇᓕᖕᓄᑦ ᐃᖅᑲᖅᑐᐃᔨᕋᓛᖅ. 

ᐊᐅᓚᔾᔪᑏᑦ, ᐋᖅᑭᐅᒪᔾᔪᑏᑦ, ᒪᑭᒪᐅᑏᑦ. 

$5,389,000. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕐᕕᒋᓗᓯᐅᒃ ᒪᑉᐱᒐᖅ E-3-ᒧᑦ. ᒪᓕᒐᓕᕆᔨᒃᑯᑦ 

ᑲᑎᓪᓗᒋᑦ ᐊᐅᓚᔾᔪᑦᑏ, ᐊᑐᕈᒫᖅᑐᑦ 

ᓂᕈᐊᕈᑕᐅᔭᕆᐊᓖᑦ. $121,690,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᐱᔭᕇᕋᑦᑎᒍ ᕿᒥᕐᕈᓂᖅ ᒪᓕᒐᓕᕆᔨᒃᑯᑦ 

ᐊᑐᕈᒫᖅᑕᖏᑦ. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ, 

ᒥᓂᔅᑕ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᖅᑎᓕᒫᑦ ᐊᐱᖅᑯᑎᒃᓴᖃᖃᑦᑕᖅᑲᐅᒻᒪᑕ 

ᐊᒻᒪᓗᑦᑕᐅ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑏᑦ 

ᐃᑲᔪᕐᒪᑕ ᐅᕙᓐᓂᑦ ᐸᕐᓇᐃᑎᓪᓗᑕ ᑕᕝᕗᖓ 

ᐃᓕᒃᓯᓐᓄᑦ 2018-19 ᐊᑐᕈᒫᖅᑐᓂᑦ 

ᐊᒻᒪᓗᒃᑲᓐᓂᖅ ᒪᑐᐃᖓᐃᓐᓇᐅᔭᖅᑐᖅ ᐹᒐ 

ᐃᓕᔅᓯᓐᓄᑦ ᐃᓱᒫᓘᑎᖃᕈᔅᓯ ᐊᐱᖅᑯᑎᔅᓴᖃᕈᒃᓯᓗ. 

ᒪᑐᐃᖓᐃᓐᓇᐅᔭᖅᑐᖓ 

ᐊᑐᐃᓐᓇᐅᖏᓐᓇᐅᔭᖅᑐᖓ. ᖁᔭᓐᓇᒦᕈᒪᔭᒃᑲ 

ᐃᓘᓐᓇᓯ ᐱᕕᖃᖅᑎᑕᐅᒐᒪ ᐅᓪᓗᒥ ᑖᒃᑯᐊ 

ᓴᖅᑭᑦᑐᓐᓇᕋᑖᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑐᓪᓗᐊᕈᕕᒋᑦ.  

 

ᓄᖅᑲᖔᓪᓚᓚᐅᕐᓂᐊᕋᑦᑕ 5-ᒥᓂᑦ, 5 ᒥᓂᔅᓯ 

ᓄᖅᑲᖓᑲᐃᓐᓇᖅᑐᑦ. 

 

>>ᓄᖅᑲᑲᐃᓐᓇᖅᑐᑦ 17:06ᒥ ᑲᔪᓯᒃᑲᓂᖅᑐᑎᓪᓗ 

17:18ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑲᑎᒪᑐᐃᓐᓇᕆᐊᓚᐅᒻᒥᑕ. ᒫᓐᓇ ᐊᐱᕆᔪᒪᔭᕋ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ, 

ᐃᖅᑲᓇᐃᔭᖅᑎᖕᓂᑦ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕖᑦ? ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖅᑕᐅᔪᓐᓇᕈᒪ 

ᐃᖅᑲᓇᐃᔭᖅᑎᓐᓂ ᑕᒫᓃᖃᑎᖃᕈᒪᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᒥᓂᔅᑕᑉ ᐃᖅᑲᓇᐃᔭᖅᑎᖏᓂᒃ ᐃᓯᖅᑎᑕᐅᖁᓪᓗᒋᑦ 

ᐊᐱᖅᓱᖅᑕᐅᕕᒻᒧᑦ? ᐊᖏᖅᐱᐅᓯᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᓐᓂᐊᒻᒪᑕ ᒥᓂᔅᑕ 

ᐊᕿᐊᕈᖅ, ᐃᖅᑲᓇᐃᔭᖅᑎᑎᑦ 

ᓇᓗᓇᐃᖅᔭᖅᑑᓪᓗᐊᕋᕕᒋᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐅᓇ ᑕᓕᖅᐱᓐᓃᑦᑐᖅ ᒥᓂᔅᑕᑉ 

ᑐᖓᓕᖓ, ᔭᕝ ᑦᓴᐅᓐ. ᐅᓇ ᓴᐅᒥᓐᓃᑦᑐᖅ, ᒥᓂᔅᑕᑉ 

ᑐᖓᓕᒃᑲᓐᓂᖓ ᐃᐅᓪᒪ ᐸᐅᕗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᕼᐅᓐᓂᐊᐳᕼᐃ 

ᒪᓕᒐᓕᐅᕐᕕᖕᒧᑦ. ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ 

ᒥᓂᔅᑕ ᐊᕿᐊᕈᖅ, ᐅᒃᑯᐊᕈᑎᓐᓄᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐅᓪᓗᒥ ᑕᒫᓃᑉᐳᖓ ᑖᒃᑯᐊᑦ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᑐᔅᓯᕋᖅᑐᑦ 2018-19-

ᒧᑦ ᐊᒻᒪᓗ ᐱᓕᕆᕝᕕᑉ ᐸᕐᓇᐅᑎᖓᓄᑦ.  

 

ᑕᕝᕙᓂ ᐱᓕᕆᔩᓪᓗᐊᑕᐅᖃᓯᐅᓪᓗᑕ 

ᑮᓇᐅᔭᓕᕆᔨᒃᑯᑦ ᐃᑲᔪᖃᑦᑕᖅᐳᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

837 

ᐱᓕᕆᕝᕕᓂᒃ ᑕᒪᒃᑯᓂᖓ ᐱᓕᕆᕙᓪᓕᐊᑎᓪᓗᒋᑦ, 

ᐊᔾᔨᒌᖏᑦᑐᓂᒃ ᐱᓕᕆᖃᑦᑕᖅᐳᒍᑦ ᑖᒃᑯᓂᖓ.  
 

(ᑐᓵᔨᑎᒍᑦ) ᑕᕝᕘᓇ ᐃᖅᑲᓇᐃᔭᖅᑐᓕᕆᕕᒃᑯᑦ 

ᐱᓕᕆᕕᖏᑎᒍᑦ ᐃᑲᔪᖅᑐᐃᖃᑦᑕᖅᑐᒍᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᓄᓇᕗᒻᒥ ᐃᑲᔪᖃᑦᑕᖅᑐᒍᑦ 

ᐱᓕᕆᕖᑦ ᐋᖅᑭᔅᓱᐃᑦᑎᐊᖁᓪᓗᒋᑦ. 

ᐃᑲᔪᖅᑐᖃᑦᑕᕐᒥᔭᕗᑦ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ 

ᐊᔾᔨᒌᑎᑦᑎᓪᓗᑎᑦ ᐊᐅᓚᑕᐅᖃᑦᑕᕐᒥᔪᑦ ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖏᑦ 

ᐃᖅᑲᓇᐃᔭᖅᑎᕗᓪᓗ ᐊᑭᓕᖅᓱᖅᑕᐅᖁᓪᓗᒋᑦ ᐊᒻᒪ 

ᐃᖅᑲᓇᐃᔭᖅᑎᓪᓗᒋᑦ ᑮᓇᐅᔾᔭᒃᓵᖏᑦ ᒪᓕᓪᓗᒋᑦ. 

ᑲᔪᖏᖅᓴᐃᖃᑦᑕᖅᑐᒍᑦ ᐅᐱᒍᓱᓐᓂᕐᒥᑦ 

ᐃᖅᑲᒍᓱᒡᓗᑎᑦ ᐃᖅᑲᓇᐃᔭᕐᕕᖃᕐᓂᕐᒥᑦ 

ᐃᖅᑲᓇᐃᔭᖅᑏᓪᓗ ᖃᐅᑕᒫᖅᓯᐅᑎᖏᓐᓂᒃ 

ᐊᒃᓱᕈᒃᓴᖅᑎᒡᓗᒋᑦ ᐱᓕᕆᖃᑦᑕᖅᑕᕗᑦ.  
 

ᑖᒃᑯᐊ ᑮᓇᐅᔭᓕᕆᕕᖕᒥ ᐱᓕᕆᕕᕗᑦ ᐊᑐᖅᖢᑎᒍ 

ᐊᑐᖃᑦᑕᖅᑕᕗᑦ ᑖᒃᑯᐊ ᒪᓕᒐᐃᑦ 

ᐃᑲᔪᖅᑐᐃᔾᔪᑕᐅᓪᓗᑎᒃ ᑮᓇᐅᔭᓕᕆᔾᔪᓯᓄᑦ 

ᑭᐅᓯᒪᑦᑎᐊᕈᓐᓇᖁᓪᓗᒋᑦ ᑖᒃᑯᐊᓗ 

ᓇᐅᑦᓯᖅᓱᐊᕆᔾᔪᑎᕗᑦ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᓕᕆᔾᔪᑎᖏᑦ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᖃᕋᓴᐅᔭᒃᑯᑦ ᐊᐅᓚᑦᑎᔾᔪᑏᑦ. ᐊᒻᒪᓗᑦᑕᐅ 

ᑕᒻᒪᖅᓯᒪᔪᖅᓯᐅᖅᖢᑕ ᓈᐃᓴᐃᖃᑦᑕᖅᑐᒍᑦ 

ᐅᓄᑲᓪᓚᑦᑐᓂᒃ ᖃᐅᑕᒫᖅᓯᐅᑎᓄᑦ 

ᐊᐅᓚᑕᐅᖃᑦᑕᖅᑐᓂᑦ ᑮᓇᐅᔭᖅᑐᕈᑎᓄᑦ 

ᐊᑭᓕᒃᓴᐃᑦ ᐊᑭᓕᖅᑕᐅᓂᖏᑦ ᐊᒻᒪᓗ 

ᐊᑭᓕᒃᓴᕆᔭᐅᔪᑦ ᐊᑭᓕᖅᑕᐅᖁᓪᓗᒋᑦ ᐊᕐᕌᒎᑉ 

ᑮᓇᐅᔭᓕᕆᓐᓇᐅᑉ ᐃᓱᐊᒍ ᑎᑎᕋᖃᑦᑕᖅᑐᒍᑦ 

ᓴᖅᑭᖃᑦᑕᕐᒥᔭᕗᑦ ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᓕᕆᔾᔪᑎᖏᑦ ᐊᒻᒪᓗ 

ᑮᓇᐅᔭᖅᑐᕈᑎᕕᓂᖏᑦ.  
 

ᐊᑐᖅᖢᑎᒍᑦ ᑮᓇᐅᔭᐃᑦ ᒥᐊᓂᕆᔭᐅᑦᓯᐊᖏᑦᑎᒍᑦ 

ᐱᓕᕆᕕᑦᑎᒍᑦ ᑲᒪᖃᑦᑕᖅᑐᒍᑦ ᑮᓇᐅᔭᐃᑦ ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᒥᐊᓂᕆᔭᐅᓗᑎᑦ 

ᓇᐅᑦᓯᖅᓱᐊᕆᖃᑦᑕᖅᑕᕗᑦ ᐊᑭᑐᔪᖅᑐᕈᑎᒃᓴᐃᑦ, 

ᐊᐅᓚᔾᔪᑏ, ᐋᖅᑭᐅᒪᐃᓐᓇᕈᑏᑦ, 

ᐊᑐᕈᒫᖅᑐᖁᑎᒋᔭᖏᑦ. ᐊᒻᒪᓗᑦᑕᐅ 

ᑎᑎᕋᕐᕕᒋᔭᐅᓪᓗᑕ ᑮᓇᐅᔭᐃᑦ ᒥᐊᓂᖅᓯᔪᐃᑦ, 

ᑮᓇᐅᔭᓕᕆᓂᕐᒧᑦ ᒥᐊᓂᖅᓯᔩᑦ ᑲᑎᒪᔨᖏᓐᓄᑦ 

ᑖᒃᓯᔭᕈᑎᓂᒡᓗ ᓄᐊᑦᑎᖃᑦᑕᖅᖢᑕ ᓄᓇᕗᑦ 

ᒐᕙᒪᒃᑯᖏᑕ ᓇᓪᓕᐅᒃᑯᒫᖏᓐᓂᒃ.  
 

ᑖᒃᑯᐊ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᑲᑎᒪᔨᒃᑯᖏᑦ 

ᐊᑐᖅᖢᒋᑦ ᑖᒃᑯᐊ ᐱᓕᕆᕕᒃ ᐅᓂᒃᑳᓕᐅᖃᑦᑕᖅᑐᑦ 

ᐱᓕᕆᕕᑦᑎᒍᑦ ᐊᒻᒪᓗᑦᑕᐅ ᐃᒥᐊᓗᖕᓂ ᓄᓇᕗᒻᒥ 

ᑲᒪᔾᔪᑎᖃᖃᑦᑕᖅᑐᒍᑦ ᐃᒥᐊᓗᓐᓂ ᐊᒻᒪᓗᑦᑕᐅ 

ᓯᕗᒃᑲᑕᖅᑎᐅᖃᑦᑕᖅᓯᒪᔪᒍᑦ ᐱᖁᔭᖅᑎᒍᑦ 

ᓱᕐᕋᓐᓇᖅᑐᑦ ᐊᑐᕈᓐᓇᖅᓯᑎᑕᐅᑎᓪᓗᒋᑦ 

ᐃᑲᔪᖅᑐᖅᑕᐅᓪᓗᑕ ᒪᓕᒐᓕᕆᔨᒃᑯᓐᓂᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐊᓯᖏᓐᓂᓪᓗ 

ᐱᓕᕆᕕᓐᓂ.  
 

ᐱᓕᕆᕕᖏᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᖃᑦᑕᖅᑐᑦ 

ᐊᑭᓕᖅᓱᐃᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᔾᔪᑎᓕᒫᖏᓐᓄᑦ ᓲᕐᓗ ᓄᓇᕗᒻᒥ 

ᐃᑯᒻᒪᖅᑯᑎᓄᑦ ᐃᑲᔫᓯᐊᑦ, ᓄᓇᕗᒻᒥ ᓱᕈᓯᕐᓄᑦ 

ᐃᑲᔫᓯᐊᑦ, ᓄᓇᕗᑦ ᒐᕙᒪᒃᑯᖏᑕ 

ᓇᓪᓕᐅᒃᑯᒫᖏᓐᓄᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ ᐊᒻᒪᓗᑦᑕᐅ 

ᐊᖅᑯᑎᐅᖃᑦᑕᕐᒥᔪᒍᑦ ᒐᕙᒪᒃᑯᑦ. ᒐᕙᒪᒃᑯᑦ 

ᑎᒥᖁᑎᒋᔭᖏᓐᓄᑦ ᓲᕐᓗ ᖁᓪᓕᒃᑯᓐᓄᑦ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᐃᓴᖏᓐᓄᑦ, 

ᓄᓇᕗᒻᒥᓪᓗ ᓯᓚᑦᑐᖅᓴᕐᕕᒻᒥ.  
 

ᐃᒃᓯᕙᐅᑕᖅ, ᑮᓇᐅᔭᓕᕆᔨᒃᑯᑦ ᐱᓕᕆᕕᖓ 

ᑐᒃᓯᕋᖅᑐᑦ $1.26 ᒥᓕᐊᓂᑦ ᐊᐅᓚᔾᔪᑎᒋᔪᒪᓪᓗᒋᑦ 

ᒪᑭᒪᐅᑎᒋᓂᐊᕐᓗᒋᓪᓗ 2018-19 ᐃᓗᐊᓂ. 

ᑕᕝᕙᓐᖓᑦ ᐃᒻᒪᖄ $35.8-ᒥᓕᐊᖑᔪᑦ 

ᑮᓇᐅᔾᔭᒃᓵᓄᑦ ᐃᑲᔫᓯᐊᓄᓪᓗ ᐊᑐᖅᑕᐅᓂᐊᖅᑐᑦ 

ᐱᓕᕆᕕᒃ ᐊᑐᕆᐊᖃᖅᑐᑦ ᑐᖔᓂ $6.5-ᒥᓕᐊᓐ 

ᐊᓯᖏᓐᓄᑦ ᐊᐅᓚᑕᐅᔪᓄᑦ ᒪᑭᒪᐅᑎᖏᓐᓄᓪᓗ 

ᐊᑭᓕᐅᑕᐅᓂᐊᖅᑐᓂᒃ.  
 

(ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᓂᑦ ᑐᔅᓯᕋᖅᑕᑦᑎᓐᓂ 

ᑖᒃᑯᓄᖓ ᐱᓕᕆᕕᓪᓗᐊᖃᑦᑕᖅᑎᓐᓄᑦ ᑕᒫᓂ $58 

ᒥᓕᐊᓂᒃ ᑐᔅᓯᕋᖅᐳᒍᑦ ᐃᓕᔅᓯᑦᑎᒍᑦ ᑖᔅᓱᒥᖓ 

2018-2019-ᖑᑎᓪᓗᒍ. ᑖᒃᑯᐊ ᐱᖃᓯᐅᑎᓪᓗᒋᑦ:  

 

 $26.7 ᒥᓕᐊᓐ ᒐᕙᒪᓕᒫᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᑲᔫᑕᐅᖃᑦᑕᖅᑐᑦ 

ᓲᕐᓗ ᑭᒍᑎᓕᕆᔨᒃᑯᓐᓄᑦ. ᐋᓐᓂᖅᑐᖃᑲᓪᓚᑉᐸᑦ 

ᓇᓪᓕᐅᒃᑯᒫᓄᑦ ᐊᒻᒪᓗ ᐃᖅᑲᓇᐃᔭᖅᑏ 

ᐋᓐᓂᐊᕕᒃᑯᑎᒍᑦ ᐊᐅᓪᓚᕆᐊᖃᕐᓂᕈᑎᑦ;  

 

 $10.3 ᒥᓕᐊᓐ (ᑐᓵᔨᑎᒍ) ᐊᑭᓕᖅᓱᐃᔾᔪᑎᑦ 

ᐊᖅᑐᖅᑐᐊᖅᑕᐅᓂᖓᓄᑦ ᐅᓇ ᒪᓕᒐᓕᐅᕐᕕᒃ 

ᐃᒡᓗᕐᔪᐊᖓ ᐊᑐᖅᑐᐊᖅᑕᐅᓂᖓᓄ ᐊᓯᖏᓪᓗ 

ᓄᓇᕗᒻᒥ ᐃᒡᓗᕐᔪᐊᑦ ᐊᑐᖅᑐᐊᖅᑕᐅᔪᑦ;  

 

 $10.9-ᒥᓕᐊᓐ ᐃᑲᔪᖅᑐᐃᔾᔪᑎᑦ ᐃᑯᒻᒪᖅᑯᑏ 

ᐊᑭᖏᓐᓄᑦ ᐃᓄᐃᓴᓪᓕᒋᐊᕈᑎᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒐᒃᓴᑦ ᐊᒻᒪᓗ 

ᒥᑭᑦᑑᑎᓄᑦ ᓇᒻᒥᓂᖃᖅᑐᓄᑦ;  

 

 $7.96 ᒥᓕᐊᓐ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

838 

ᓄᓇᕗᑦ ᒐᕙᒪᒃᑯᖏᑕ ᓇᓪᓕᐅᒃᑯᒫᖏᓐᓄᑦ 

ᐊᑭᓕᐅᑎ; ᐊᒻᒪᓗᑦᑕᐅᖅ  

 

 ᐃᒻᒪᖃ $2 ᒥᓕᐊᓐ ᓄᓇᕗᒻᒥ ᓱᕈᓯᐊᕿᔾᔪᑏᑦ 

ᑖᒃᑯᐊ ᑮᓇᐅᔭᖅᑖᖅᑎᑦᑎᖃᑦᑕᖅᑐᐃᑦ 

ᕿᑐᕐᖓᖃᖅᑐᓄᑦ ᓱᕈᓯᐊᕿᔪᑎᐅᖃᑦᑕᖅᑐᐃᑦ.  

 

ᐃᓘᓐᓇᖏᑦ ᐱᓕᕆᕕᒃ ᖄᒃᑲᓐᓂᐊᒍᑦ ᑐᒃᓯᕋᖅᑐᖅ 

$5.427 ᒥᓕᐊᓐᓂᒃ ᐊᕐᕌᓂ ᑕᐃᒪᓐᓇᑎᒋᑦ 

ᐅᓄᕐᓂᖅᓴᐅᔪᑦ, ᐃᓛᒃ ᐊᕐᕌᓂᓴᕐᓂᑦ. 5.7 ᐳᓴᓐ 

ᐅᓄᖅᓯᒋᐊᕈᑕᐅᔪᑦ ᐅᑯᐊ:  

 

 $2.1 ᒥᓕᐊᓐ ᓇᓪᓕᐅᒃᑯᒫᑦ 

ᐊᑭᑦᑐᕆᐊᕈᑎᖓᓄᑦ  

 

ᐃᓕᓐᓂᐊᕐᕕᒃ ᐃᑭᓚᐅᕐᒪᑦ ᑭᓐᖓᕐᓂ, ᑰᒑᕐᔪᒻᒥᓗ 

ᐱᖁᑎᒋᔭᐅᔪᑦ ᓇᓪᓕᐅᒃᑯᒫᖏᑦ ᐊᑭᓕᕆᐊᖃᖅᑕᕗᑦ 

ᐅᓄᖅᓯᒋᐊᖅᓯᒪᖕᒪᑕ, ᐊᒻᒪᓗᑦᑕᐅᖅ  

ᐊᑉᐸᕆᐊᖅᐸᓪᓕᐊᓂᐊᕐᖓᑎ ᐊᑭᖏᑦ. ᒫᓐᓇ 

ᕿᓂᕈᓐᓇᓐᖏᓐᓇᑦᑕ ᐊᑭᑭᓐᓂᖅᓴᓂᒃ ᐱᔾᔪᑎᒋᓪᓗᒍ 

ᐱᔭᕐᓂᖏᑦᑐᕈᓘᓚᐅᕐᒪᑦ ᐊᕐᕌᓂ ᕿᓂᖅᑎᓪᓗᑕ 

ᑳᒻᐸᓂᓂᒃ, ᓄᑖᕈᕆᐊᖅᑎᑦᑎᓂᐊᖅᑐᓂ 

ᓇᓪᓕᐅᒃᑯᒫᑦᑎᓐᓂ.  

 

 $3.128 ᒥᓕᐊᓐ ᐊᑭᓕᖅᓱᐃᔪᑎ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑏᑦ ᐋᓐᓂᐊᕐᓗᑎ 

ᐊᐅᓪᓚᐅᑎᔅᓴᖏᑦ  

 

ᐃᑲᔪᖅᑐᐃᔪᑎᐅᖕᒪᑦ ᐃᖅᑲᓇᐃᔭᖅᑎᓄᑦ 

ᐱᓕᕆᕕᕗᑦ ᐊᑭᓕᖅᓱᐃᖃᑦᑕᖅᑐᖅ 

ᐃᖅᑲᓇᐃᔭᖅᑏᑦ ᐊᐅᓪᓚᐅᑎᖏᑕ 

ᖃᖓᑦᑕᐅᑎᖏᓐᓄᑦ ᐊᑭᖏᓐᓄᑦ, 

ᐅᓄᕐᓂᖏᓐᓄᑦ ᒪᓕᒃᓯᒪᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ ᐊᐅᓪᓚᕌᖓᑕ 

ᐅᓄᕐᓂᖅᓴᐅᔭᕌᖓᑕᓗ ᑕᐃᒃᑯᐊ 

ᐋᓐᓂᐊᕆᐊᖅᑐᖅᑐᑦ ᐊᐅᓪᓚᕆᐊᓖᑦ.  

 

 $194,000 ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑕ. 

 

ᖃᐅᔨᓴᖅᑏᑦ ᑲᑎᒪᔨᖏᓐᓄᑦ ᓇᓪᓕᐅᒃᑯᒫᑦ 

ᐊᑭᓕᖅᓱᖅᑕᐅᔪᑦ ᐃᖅᑲᓇᐃᔭᖅᑎᑦᑎᔨᐅᓪᓗᑎᑦ 

ᓄᓇᕗᑦ ᒐᕙᒪᒃᑯᖏᑦ ᐊᑭᓕᖅᓱᐃᖃᑦᑕᕐᒪᑕ 

ᐃᖅᑲᓇᐃᔭᕐᕕᒻᒥ ᐊᑦᑕᕐᓇᔭᐃᖅᓯᒪᔪᑎᓄᑦ 

ᖃᐅᔨᓴᐃᔩᑦ ᑲᑎᒪᔨᖏᓐᓄᑦ ᐅᓄᑲᓪᓚᒻᒪᑕ 

ᓄᓇᕗᑦ ᒐᕙᒪᒃᑯᖏᑦ ᐱᕈᖅᐸᓪᓕᐊᑎᓪᓗᒋᑦ 

ᐊᑭᓕᖅᓱᐃᔾᔪᑎᕗᑦ ᓇᓪᓕᐅᒃᑯᒫᓄᑦ 

ᐅᓄᖅᓯᕙᓪᓕᐊᖃᑦᑕᖅᑐᑦ, ᐱᖁᔭᖅᑎᒍᓪᓗ 

ᐊᑭᓕᖅᓱᕆᐊᖃᖅᑐᑎᒍᑦ.  

ᑖᒃᑯᐊ ᐃᒃᓯᕙᐅᑖᖅ, ᐱᓕᕆᕕᖓ ᑮᓇᐅᔭᓕᕆᔨᒃᑯᑦ 

ᑐᒃᓯᕋᖅᑕᖏᑦ ᐋᖅᑭᒋᐊᕈᑏᑦ ᐱᖃᓯᐅᔾᔨᓯᒪᔪᑦ 

ᐊᑭᑦᑐᕆᐊᕈᑎᐅᖃᑦᑕᖅᑐᓄᑦ 2018-19 

ᐊᑭᓕᕆᐊᓕᓐᓄᑦ ᑭᒡᒐᖅᑐᖅᖢᒋᑦ ᒐᕙᒪᒃᑯᓄᓕᒫᖅ 

ᑐᕌᖓᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖅᑕᖃᖅᑐᖃᖅᐸᑦ 

ᐊᑐᐃᓐᓇᐅᓂᐊᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐅᖃᐅᓯᒃᓴᖃᖅᐸ? ᐊᑏ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᑐᖓ ᒪᑐᐃᖅᓯᔪᑎᖕᓄᑦ ᐅᖃᐅᓯᖃᕆᐊᒃᓴᖅ 

ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ  

ᑭᒡᒐᖅᑐᖅᖢᒋᑦ, ᕿᒥᕐᕈᓇᓚᐅᖅᑎᓪᓗᒋᑦ 2018-19-

ᒥ ᐊᐅᓚᔾᔪᑎᓄᑦ ᐊᑐᕈᒫᖅᑐᓂᑦ ᐊᒻᒪᓗ 2018-

21ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᑮᓇᐅᔭᓕᕆᔨᒃᑯᑦ.  

 

ᐃᒃᓯᕙᐅᑖᖅ, ᐱᓕᕆᕕᒃ ᑐᒃᓯᕋᖅᑐᖅ 2018-19 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᑮᓇᐅᔭᖅᑐᕈᑎᒃᓴᖏᑦ 

$100,258,000 ᑭᒡᒐᖅᑐᐃᓪᓗᓂ 5.7%ᒥᑦ 

ᐊᑭᑦᑐᕆᐊᖅᑐᖅ 2017-18 ᐊᑐᓚᐅᖅᓯᒪᔪᓂᒃ. 

ᐅᓄᕐᓂᖅᓴᐃᑦ ᐊᑭᑦᑐᕆᐊᕈᑏᑦ ᐱᔾᔪᑎᒋᓪᓗᒋᑦ 

ᐊᑭᑐᓂᖅᓴᐅᓂᐊᓕᕐᒪᑕ ᑕᐃᒃᑯᐊ 

ᐊᑭᓕᖅᓱᖅᑕᐅᖃᑦᑕᖅᑐᑦ ᑐᖅᑲᖅᑕᕐᕕᐅᓪᓗᑎᒃ 

ᓇᓪᓕᐅᒃᑯᒫᑎᒍᑦ, ᐊᐅᓪᓚᖅᑐᓪᓗ 

ᐋᓐᓂᐊᕆᐊᖅᑐᖅᖢᑎᒃ ᐃᖅᑲᓇᐃᔭᖅᑏᑦ. 

ᐃᒃᓯᕙᐅᑖᖅ, ᐅᓄᑲᓪᓚᒃᑐᑦ ᐱᓕᕆᕕᖕᒥ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᕐᒪᑕ 11-ᓂᑦ, 292-

ᖑᖅᖢᑎᒃ ᐊᕐᕌᒍᒥ ᐃᖅᑲᓇᐃᔭᖅᑏᑦ 3.9 ᐳᓴᒥᒃ 

ᐅᓄᖅᓯᒋᐊᖅᑐᑦ 2017-18 ᐊᐅᓚᔾᔪᑎᓄᑦ 

ᐊᑐᓚᐅᖅᑕᖏᓐᓂᒃ.  

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᑲᑎᒪᔩᑦ 

ᐅᓄᑲᓪᓚᒃᑐᓂᑦ ᓴᖅᑭᑦᑎᓚᐅᖅᑐᑦ ᐃᓱᒫᓘᑎᒥᖕᓂᒃ 

ᐱᔾᔪᑎᓂᒡᓗ. ᐱᓕᕆᕕᖓ ᑮᓇᐅᔭᓕᕆᔨᒃᑯᑦ 

ᐃᑲᔪᖅᑐᐃᖃᑦᑕᖅᑐᑦ ᑮᓇᐅᔭᓕᕆᔩᑦ ᑲᑎᒪᔨᖏᓐᓄᑦ 

ᒐᕙᒪᒃᑯᓐᓄᓕᒫᖅ ᑐᕌᖓᓪᓗᑎᒃ ᒐᕙᒪᒃᑯᑦ 

ᑮᓇᐅᔭᓕᕆᔩᑦ ᑲᑎᒪᖏᑦ ᑲᒪᖕᒪᑕ ᐊᔾᔨᒌᓪᓗᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕᐅᖅ.  

 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᑦᖢᒋᑦ ᐃᖅᑲᓇᐃᔮᒃᓴᐃᑦ ᒐᕙᒪᒃᑯᓐᓂ 

ᐅᓄᖅᓯᕙᓪᓕᐊᔪᑦ ᓱᓕ. ᒐᕙᒪᒃᑯᑦ ᑐᒃᓯᕋᖅᑐᑦ 

2018-19-ᒥ ᐊᐅᓚᔾᔪᑎᓄᑦ ᐊᑐᕈᒫᖅᑕᖓ 

ᐅᖃᖅᓯᒪᔪᖅ, ᐃᒻᒪᖄ 4,816-ᖑᔪᑦ ᐊᖏᖅᑕᐅᓯᒪᔪᑦ 

ᐃᖅᑲᓇᐃᔮᒃᓴᐃᑦ ᒐᕙᒪᒃᑯᑦ ᐱᓕᕆᕕᐊᑕ ᐃᓗᐊᓂ, 

ᐊᒻᒪ ᑎᒥᖁᑎᒋᔭᖓᓐᓂ ᐊᒻᒪ 

ᑯᐊᐳᕇᓴᖁᑎᒋᔭᐅᔪᓂ ᐱᖃᓯᐅᑎᓪᓗᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ. ᐃᒃᓯᕙᐅᑖᖅ, 

ᑭᒡᒐᖅᑐᐃᔪᖅ ᐅᓄᖅᓯᒋᐊᖅᑐᑦ 140-ᓂᒃ 

ᐃᖅᑲᓇᐃᔮᒃᓴᓂᒃ ᑕᐃᒃᑯᐊ ᓈᓴᐅᑏᑦ 

ᓈᓴᖅᑕᐅᓚᐅᖅᓯᒪᔪᑦ 2017-18 ᐊᑐᕈᒫᖅᑐᓂ, ᐊᒻᒪ 

ᐅᓄᖅᓯᒋᐊᖅᖢᑎᒃ 567-ᖑᔪᓂᒃ ᐃᖅᑲᓇᐃᔮᒃᓴᓂᒃ 

2014-15 ᐊᑐᓚᐅᖅᓯᒪᔪᓂᑦ, ᐊᕐᕌᒍᑦ ᑕᓪᓕᒪᑦ 

ᐊᓂᒍᕋᑖᖅᑐᑦ. ᑭᓯᐊᓂᓕ ᐃᒃᓯᕙᐅᑖᖅ ᒐᕙᒪᒃᑯᑦ  

ᒫᑦᓯ 2018 ᑕᖅᑭᑦ ᐱᖓᓱᑕᒫᑦ ᐃᖅᑲᓇᐃᔭᖅᑏᑦ 

ᐅᓂᒃᑳᓕᐊᕆᖃᑦᑕᖅᑕᖏᓐᓄᑦ  

ᐅᖃᓚᐅᖅᑐᖅ 1,320-ᒎᖅ ᐃᖅᑲᓇᐃᔮᑦ 

ᐃᓐᓄᒃᓯᒪᖏᑦᑐᑦ ᒐᕙᒪᒃᑯᓐᓂ ᑎᑭᖢᒍ ᒫᔾᔨ 31, 

2018. ᑖᒃᑯᐊ ᑭᒡᒐᖅᑐᐃᔪᑦ ᐃᓐᓄᒃᓯᒪᖏᑦᑐᓂᒃ 27 

ᐳᓴᐅᓪᓗᒋᑦ. 

 

ᐃᒃᓯᕙᐅᑖᖅ, ᐱᒻᒪᕆᐅᔪᖅ ᑮᓇᐅᔭᓕᕆᔩᑦ 

ᑲᑎᒪᔨᖏᑦ ᐃᖅᑲᐅᒪᑦᑎᐊᕆᐊᖃᒻᒪᑕ 

ᐊᐅᓚᑦᑎᖁᓪᓗᒋᑦ ᐱᕈᖅᐸᓪᓕᐊᔪᑦ 

ᐅᓄᖅᓯᕙᓪᓕᐊᑎᓪᓗᒋᑦ ᐃᖅᑲᓇᐃᔮᒃᓴᐃᑦ 

ᒐᕙᒪᒃᑯᓐᓂ ᒫᓐᓇ ᐱᓕᕆᕕᐅᔪᑦ ᒐᕙᒪᒃᑯᓐᓂᓪᓗ 

ᐱᓕᕆᕕᖁᑎᖏᓐᓂᑦ ᐊᒃᓱᕉᓴᒃᑎᓪᓗᒋᑦ 

ᐃᓐᓄᒃᓯᑎᓇᓱᒃᑎᓪᓗᒋᑦ ᐃᖅᑲᓇᐃᔮᒃᓴᖁᑎᖏᓐᓂᒃ 

ᐊᒻᒪᓗ ᓲᕐᓗ ᐃᓚᖓ ᑎᓴᐅᒪᒃᐸᑕ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖏᑦ ᐃᓐᓄᒃᓯᒪᓐᖏᑎᓪᓗᒋᑦ. 

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᐅᒪᑦᑎᐊᓐᓂᐊᕆᕙᓯᐅᒃ 

ᐱᖓᔪᓪᓗᐊᖏᑦ ᒐᕙᒪᒃᑯᑦ ᐊᐅᓚᔾᔪᑎᖏᑦ 

ᐋᖅᑭᐅᒪᐃᓐᓇᕈᑎᖏᓪᓗ ᑐᓂᔭᐅᖃᑦᑕᕐᒪᑕ 

ᑮᓐᓇᐅᔾᔭᒃᓵᓄᑦ, ᐃᓛᒃ ᐃᑲᔪᕈᑎᐅᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᖏᓐᓄᑦ.  

 

2018-19 ᐃᓗᐊᓂ ᓇᑉᐸᓪᓗᐊᖓ $1 ᕕᓕᐊᓐ 

ᐊᑐᖅᑕᐅᔪᒪᔪᑦ. ᒐᕙᒪᒃᑯᑦ ᑭᒡᒍᓯᖏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᐅᖃᓚᐅᕐᒪᑕ 

ᐊᑭᓕᒃᓴᖃᒻᒪᑕᒎᖅ $28,670,000-ᓂᒃ 

ᐅᖓᑕᐅᔾᔨᔪᑦ ᐃᑲᕐᕋᒥᓂᒃ ᐊᑭᓖᓚᐅᖅᑐᑦ 

2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. 

ᐃᒃᓯᕙᐅᑖᖅ, ᑖᓐᓇ ᐊᑲᐅᖕᒪᑦ ᐅᓄᖅᑐᐋᓘᖕᒪᑕ 

ᐃᓐᓄᒃᓯᒪᖏᑦᑐᑦ ᐃᖅᑲᓇᐃᔮᒃᓴᖏᑦ ᒐᕙᒪᒃᑯᓐᓂ 

ᑕᐃᒪᓐᓇ ᑮᓇᐅᔭᓂᒃ ᐊᑐᓗᐊᕈᑎᒋᓚᐅᖅᐳᖅ.  

 

ᓄᓇᕘᑉ ᒐᕙᒪᒃᑯᖏᑕ ᐃᖅᑲᓇᐃᔭᖅᑐᓕᕆᓂᒻᒧᑦ 

ᐅᐸᓗᖓᐃᔭᐅᑎᖏᑦ 2014-18-ᒧᑦ 

ᓴᖅᑭᑕᐅᓚᐅᖅᐳᑦ ᒪᓕᒐᓕᐅᕐᕕᒻᒥ ᓄᕕᐱᕆ 4, 

2014-ᖑᑎᓪᓗᒍ. ᐱᓕᕆᕖᑦ ᑐᒃᓯᕋᖅᑐᖅ 2018-

21-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ 

ᐅᖃᖅᓯᒪᔪᑦ ᐃᒪᓐᓇ “ᖃᐅᔨᓴᖅᑕᐅᓗᑎᒃ ᒫᓐᓇ 

ᐃᖅᑲᓇᐃᔪᖅᑐᓕᕆᓂᒻᒧᑦ ᐅᐸᓗᖓᖏᔭᐅᑏᑦ 

ᑲᒪᒋᔭᐅᕙᓪᓕᐊᓕᖅᑐᑦ ᑐᓴᖅᑎᑦᑎᓗᑎᒡᓗ 

ᓴᓇᔭᐅᓂᒃᓴᕆᓂᐊᖅᑕᖓᓂᒃ ᓄᑖᕈᕆᐊᖅᑕᐅᓗᓂ 

ᐅᐸᓗᖓᐃᔭᐅᑎ.” ᑕᐃᒧᖔᕇᖅᐳᖓ. ᑖᒃᑯᐊ  

ᑲᑎᒪᔨᕋᓛᑦ ᒫᓐᓇᕋᑖᖅ 

ᐱᐅᓯᒋᐊᖅᑎᑦᑎᓚᐅᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᓴᖅᑭᑕᐅᖃᑦᑕᕐᓂᖏᑦ ᐃᖅᑲᓇᐃᔭᖅᑎᓄᑦ 

ᐱᒻᒪᕆᐅᓪᓗᒋᑦ ᓇᓗᓇᐃᖅᓯᕗᑦ 

ᑐᓴᒐᒃᓴᖃᒃᑲᓐᓂᖃᑦᑕᖁᓪᓗᒋᑦ ᓯᕗᓂᒃᓴᑦᑎᓐᓂ 

ᓴᖅᑭᑕᐅᖃᑦᑕᓐᓂᐊᖅᑐᑦ ᑕᐃᒃᑯᐊ ᐅᓂᒃᑳᑦ.  

 

2017-18 ᒥᓂᔅᑕᐃᑦ ᑎᑎᖅᑲᖏᑦ ᓂᕈᐊᒋᔭᖏᓐᓄᑦ 

ᓄᓇᕘᑉ ᒐᕙᒪᒃᑯᖏᑕ ᑕᓪᓕᒪᓄᑦ 

ᑎᒥᖁᑎᒋᔭᖏᓐᓄᑦ ᐊᒻᒪᓗ ᑯᐊᐳᕇᓴᐅᔪᓄᑦ 

ᑎᑎᕋᖅᑕᐅᓚᐅᖅᑐᑦ ᐃᐳᕈ 2017-ᖑᑎᓪᓗᒍ 

ᐊᒻᒪᓗᑦᑕᐅᖅ ᓴᖅᑭᑕᐅᓪᓗᑎᒃ ᒪᓕᒐᓕᐅᕐᕕᖕᒥ ᔫᓂ 

8, 2017-ᖑᑎᓪᓗᒍ. ᑖᒃᑯᓄᖓ ᑭᒡᒍᓰᑦ 

ᑎᑎᖅᑲᖁᑎᒋᔭᐅᔪᓄᑦ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᒻᒧᑦ ᓯᑎᐱᕆ 18, 2017-ᖑᑎᓪᓗᒍ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖏᑦ 

2018-21-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᐅᖃᖅᓯᒪᖕᒪᑦ ᐃᓚᖏᑦ ᓯᕗᓪᓕᐅᑎᓯᒪᔭᖏᑦ 2018-

19 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, ᑕᐃᒧᖔᓪᓗ 

“ᑕᑯᔭᖅᑐᖅᑕᐅᒃᑲᓐᓂᓪᓗᑎᒃ 

ᐱᓕᕆᓂᖃᑎᖃᓐᓂᖏᑦ ᓄᓇᕘᑉ ᒐᕙᒪᒃᑯᖏᑕ ᐊᒻᒪ 

ᓄᓇᕘᑉ ᒐᕙᒪᒃᑯᖏᑕ ᑎᒥᖁᑎᖏᓂᒃ.” 

ᑕᐃᒧᖔᕇᖅᐳᖓ. ᐃᒃᓯᕙᐅᑖᖅ, ᐃᓘᓐᓇᖏᑕ 

ᑕᓪᓕᒪᐅᔪᑦ ᑖᐃᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᑦ 

ᐊᒻᒪ ᑯᐊᐳᕇᓴᖁᑎᒋᔭᖏᑦ ᓇᖕᒥᓂᖅ 

ᑲᑎᒪᔨᖃᒻᒪᑕ. ᑭᓯᐊᓂᓕ ᓴᓐᖏᓂᖏᑦ 

ᐱᔪᓐᓇᕐᓂᖏᓪᓗ ᑕᐃᒪᓐᓇᐃᑦᑐᓂᒃ 

ᐊᖏᖅᓯᖃᑦᑕᕐᓂᖅ ᐊᑐᕈᒫᖅᑐᓂᒃ ᐱᓕᕆᐊᒃᓴᓂᓪᓗ 

ᐃᓛᓐᓂ ᓇᓗᓇᐃᖅᑕᐅᓚᐅᖅᓯᒪᖃᑦᑕᓐᖏᒻᒪᑦ 

ᐊᐅᓚᑦᑎᔩᑦ ᑲᑎᒪᔨᖏᑎᒍᑦ ᐊᒻᒪᓗ ᑮᓇᐅᔭᓕᕆᔩᑦ 

ᑲᑎᒪᔨᖏᑦᑎᒍᑦ. ᑕᐃᒪᓐᓇ ᐱᔭᕐᓂᕈᓐᓃᖃᑦᑕᒻᒪᑦ 

ᒪᓕᒐᓕᐅᖅᑎᓄᑦ ᑕᖅᑲᒃᑯᓄᖓᓗ 

ᓇᓗᓇᐃᖅᓯᓇᓱᒃᑲᓗᐊᖅᑎᓪᓗᒋᑦ ᓇᐅᒃᑯᑦ 

ᑭᐅᔪᓐᓇᖃᑦᑕᕋᔭᒻᒪᖔᑕ. ᑕᐃᒪᐃᒻᒪᑦ ᐃᒃᓯᕙᐅᑖᖅ, 

ᐱᓕᕆᕕᒃ ᐸᕐᓇᒃᓯᒪᔪᖅ ᑕᐃᒃᑯᓂᖓ 

ᐊᑑᑎᖃᓪᓚᕆᒃᑐᒃᑯᑦ ᓇᓗᓇᐃᖅᑕᐅᔪᓐᓇᖅᑐᖅ 

ᑕᕝᕙᓂ.  

 

ᓄᕕᐱᕆ 21, 2017-ᖑᑎᓪᓗᒍ ᑖᒃᑯᐊ ᒐᕙᒪᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑐᓐᓂᖅᑯᓯᐊᑦ 

ᑮᓇᐅᔭᖅᑖᕆᔭᐅᖃᑦᑕᖅᑐᓪᓗ ᐱᓕᕆᕝᕕᓕᒫᓂᑦ 

2016-17 ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ. 

2004, 2005 ᐊᒻᒪᓗ 2016-17 ᐊᕐᕌᒍᖏᓐᓂ, 

ᒐᕙᒪᒃᑯᑦ ᑲᑎᓕᒫᖅᖢᒋᑦ ᑐᓐᓂᕐᕈᑎᒋᖃᑦᑕᖅᑕᖏᑦ 

$3,899,000,000-ᖑᓚᐅᖅᑐᖅ.  ᐊᑕᐅᓯᐅᖏᑦᑐᑦ 

ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ 

ᐅᖃᐅᓯᖃᖃᑦᑕᖅᓯᒪᔪᑦ ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᖅᓯᓪᓚᕆᖃᑦᑕᓪᓗᑎᒃ ᑭᓱᑦ ᑕᖏᓖᑦ 

ᓴᖅᑭᖃᑦᑕᒻᒪᖔᑕ ᑐᓐᓂᖅᑯᑎᖃᓚᐅᖅᑎᓪᓗᒋᑦ 

ᑮᓇᐅᔭᓂᒃ, ᐱᓗᐊᕐᓗᒋᑦ ᐃᖅᑲᓇᐃᔮᑦ 

ᓄᐃᕙᓪᓕᐊᔪᑦ ᑮᓇᐅᔭᓕᐅᕋᓱᐊᖅᑎᓄᑦ 

ᓇᒻᒥᓂᖃᖅᑐᓄᓪᓗ. ᑕᒪᓐᓇ ᑕᖅᑲᒃᑯᓄᖓ 

ᓴᖅᑭᑕᐅᓚᐅᖅᓯᒪᔪᖅ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᒧᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ 

ᓴᖅᑭᔮᑲᐅᑎᒋᓪᓗᑎᒃ ᓈᓚᓐᓂᖃᖅᑎᓪᓗᒋᑦ.  

 

ᓯᑎᐱᕆ 18, 2017-ᒥ ᓄᓇᕗᑦ ᒐᕙᒪᒃᑯᑦ ᐃᓄᐃᑦ 

ᐅᖃᐅᓯᖏᓐᓄᑦ ᐱᔫᒥᓵᕈᑎ ᐊᑐᐊᒐᖏᑦ 

ᓇᓗᓇᐃᖅᑕᐅᓚᐅᖅᓯᒪᔪᑦ. ᒐᕙᒪᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᑦ ᐊᒻᒪᓗ ᐊᑕᐅᓯᐅᓐᖏᑦᑐᓂᒃ 

ᐱᔭᒃᓴᖅᑖᖅᓯᒪᔪᑦ  

ᑖᒃᑯᓇᓂ ᐃᒪᐃᓕᖓᓪᓗᓂ ᐊᑐᐊᒐᖅ, 

ᐃᖅᑲᓇᐃᔭᖅᑏᑦ ᐅᖃᕈᓐᓇᑎᐊᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐃᖅᑲᓇᐃᔭᕐᕕᒻᒥ 

ᖃᐅᔨᓴᖅᑕᐅᓚᐅᕐᓗᑎᑦ ᓱᑯᑦᑎᐊᓃᒻᒪᖔᖅ 

ᐊᑭᓕᖅᑕᐅᖃᑦᑕᓂᐊᖅᑐᑦ. 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᔭᒃᓴᕐᑖᖅᑎᑕᐅᓯᒪᕗᑦ ᐋᖅᑭᓱᐃᓗᑎᑦ ᕿᒥᕐᕈᓗᑎᑦ 

ᐊᑐᓕᖁᔭᓕᐅᕐᓗᑎᓪᓗ ᖃᓄᖅ ᐃᓄᐃᑦ 

ᐅᖃᐅᓯᖓᓐᓂᒃ ᐅᖃᖅᑭᕐᒪᖔᖏᑦ ᐃᖅᑲᓇᐃᔭᖅᑏᑦ 

ᑕᐃᒪᓐᓇ ᖁᕝᕙᓯᑉᐸᓪᓕᐊᔪᓂᒃ 

ᐊᑭᓕᖅᑕᐅᖃᑦᑕᕋᔭᖅᑐᖅ ᐃᑲᔫᑎᓂᒃ. ᑲᑎᒪᔨᕋᓛᑦ 

ᑕᐃᒃᑯᐊ ᐅᓄᒃᑲᓂᖅᑐᓂᒃ ᐱᓇᓱᒍᒪᔪᑦ ᐊᑐᐊᒐᖅ 

ᒫᓐᓇ ᐅᖃᖅᓯᒪᔪᖅ ᐃᖅᑲᓇᐃᔭᖅᑎᓕᒫᑦ 

ᖃᐅᔨᓴᖅᑕᐅᑲᓐᓂᖃᑦᑕᕐᓗᑎᑦ ᑕᓪᓕᒪᑦ ᐊᕐᕌᒍᑦ 

ᐊᓂᒍᕌᖓᑕ ᑕᐃᒫᑦᑎᐊᖅ ᐅᖃᕈᓐᓇᑎᐊᒻᒪᖔᖏᑦ 

ᐱᓗᐊᕐᓗᒋᑦ ᖃᐅᔨᓴᖅᑕᐅᖃᑦᑕᓐᖏᒻᒪᑕ ᒫᓐᓇ  

ᒪᕐᕈᐃᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᖅᑐᖅ 

ᖁᔭᓐᓇᒦᕈᓯᐊᖅᑕᐅᖃᑦᑕᕐᒪᑕ ᐊᒻᒪᓗ ᐅᐃᕖᑦ 

ᐅᖃᐅᓯᖓᑦ ᐊᑐᖅᑕᐅᓗᓂ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. 

 

ᑭᖑᓂᑦᑎᓐᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᐃᓗᓕᖃᓚᐅᖅᑐᑦ 

ᒐᕙᒪᒃᑯᑦ ᒪᕐᕈᐃᓂᒃ ᐅᖃᐅᓰᓐᓄᑦ 

ᖁᔭᓐᓇᒦᕈᓯᐊᖏᑦ. ᐊᔾᔨᒌᓐᖏᑦᑑᓪᓗᑎᒡᓗ ᑭᓯᐊᓂ 

ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ 

ᖁᔭᓐᓇᒦᕈᓯᐊᖅᑖᖃᑦᑕᖅᑐᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᖁᔭᓐᓇᒦᕈᓯᐊᕐᓂᒃ ᐱᖃᑦᑕᖅᑐᑦ.  

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓂᕆᐅᑉᐳᑦ 

ᓯᕗᓂᒃᓴᑦᑎᓐᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᑕᑯᓛᕐᓂᐊᕐᓂᕐᒥᓂᒃ ᐃᓄᐃᑦ ᐅᖃᐅᓯᖏᓐᓄᑦ 

ᐱᔫᒥᓵᕈᑏᑦ ᐊᑐᐊᒐᑦ, ᐃᓄᐃᑦ ᐅᖃᐅᓯᖏᓐᓄᑦ 

ᐊᒻᒪᓗ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᖅᑐᑦ 

ᐅᐃᕖᑎᑐᑦ. ᑲᑎᒪᔨᕋᓛᑦ ᐅᔾᔨᕆᓚᐅᕆᕗᑦ 

ᐱᕐᔪᐊᖑᔪᖅ ᑕᐃᒃᑯᐊ 

ᒪᕐᕈᐃᓂᒃ ᐅᖃᐅᓰᓐᓂᒃ ᐊᑐᕈᓐᓇᖅᑐᑦ ᐊᒻᒪᓗ 

ᐅᐃᕖᑦ ᐅᖃᐅᓯᖏᓐᓂᒃ ᐊᑐᖅᑐᑦ ᑕᐃᒫᑐᐃᓐᓇᖅ 

ᐃᑲᔫᓯᐊᖅᑖᖃᑦᑕᖅᑐᑦ ᐃᓄᐃᑦ ᐅᖃᐅᓯᖏᑦᑕ 

ᐱᔫᒥᓵᕈᑎᖏᓐᓄᑦ ᐊᑐᐊᒐᖏᑦ ᒪᓕᒃᖢᒋᑦ 

ᖃᐅᔨᓴᖅᑕᐅᖃᑦᑕᕐᓗᑎᑦ ᖃᓄᑎᒋ ᐅᖃᖅᑭᒻᒪᖔᖅ 

ᐅᖃᒻᒥᑕᒍᓐᓇᕐᒪᖔᑦ ᐅᐃᕖᑦ ᐅᖃᐅᓯᖓᑦ ᐊᑐᕐᓗᒍ.  

 

2018-21 ᐸᕐᓇᐅᑏᑦ ᐅᖃᖅᓯᒪᔪᑦ 2018-19-ᒥ 

ᕿᒥᕐᕈᓇᒡᓗᑎᑦ ᐊᒻᒪ ᐋᖅᑭᓯᓗᑎᑦ ᑖᒃᓰᔭᐅᑏᑦ 

ᐊᑭᖏᓐᓂᒃ ᐊᒻᒪ ᕿᒥᕐᕈᓗᑎᑦ ᒫᓐᓇᐅᔪᖅ  

ᐊᑐᑦᑎᐊᒻᒪᖔᖏᑦ. ᑕᒪᓐᓇ ᓴᖅᑭᑕᐅᓚᐅᖅᓯᒪᔪᖅ 

ᑲᓇᑕᒥ ᑕᒻᒪᖅᓯᒪᔪᖅᓯᐅᕐᑎᐅᑉ ᑕᓚᕖᓴᒃᑯᑦ 

ᑲᑎᒪᓂᖃᕐᑎᓪᓗᒋᑦ.  

 

ᓅᕖᕝᕙ 8, 2016-ᒥ ᐃᒥᐊᓗᒻᒧᑦ ᑐᕌᖓᔪᑦ 

ᐱᔾᔪᑎᖃᕐᓗᑎᑦ ᐋᓐᓂᖃᑦᑕᕐᓂᖅ ᓄᓇᕗᒻᒥ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᖅ. ᐃᖃᓗᓐᓂ 

ᕕᐊᑖᕐᕕᒃ ᐅᐊᐃᓐᑖᕐᕕᓪᓗ ᒪᑐᐃᓚᐅᖅᓯᒪᔪᖅ 

ᓯᑎᕝᕙ 6, 2017-ᒥ. 2018-19 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐅᖃᖅᓯᒪᕗᑦ ᐃᖅᑲᓇᐃᔭᖅᑏᑦ 

ᐃᒥᐊᓗᓕᕆᓂᕐᒧᑦ 12-ᖑᓚᐅᖅᓯᒪᔪᑦ 2017-18-ᒥ 

22-ᖑᖅᑐᑦ 2018-19. 2018-21 ᐸᕐᓇᐅᑎᖏᑦ 

ᐅᖃᖅᓯᒪᔪᖅ ᓇᐅᑦᑎᓱᕐᓂᐊᖅᑐᕉᖅ ᖃᓄᖅ 

ᐊᒃᑐᐃᓂᖃᓚᐅᕐᒪᖔᖅ ᕕᐊᑖᕐᕕᒃ ᐅᐊᐃᓐᑖᕐᕕᓪᓗ. 

ᐱᓕᕆᕝᕕᐅᑉ 2018-21 ᐸᕐᓇᐅᑎᖏᑦ 

ᐅᖃᖅᓯᒪᖕᒥᔪᑦ ᓯᕗᓪᓕᐅᔾᔨᓯᒪᓪᓗᑎᑦ 2018-19 

ᐊᕐᕌᒍᐊᓂ ᐃᒫᒃ, ᕿᒥᕐᕈᓇᓪᓗᑎᑦ ᐱᐅᓯᒋᐊᕐᓗᒋᓪᓗ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᑲᒥᓴᐃᑦ ᑖᒃᑯᐊᒎᖅ 

ᓇᐅᑦᑎᓱᖅᑕᐅᓂᐊᖅᑐᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ 

ᐃᑲᔪᖅᓱᐃᓪᓚᕆᑉᐳᑦ ᒐᕙᒪᒃᑯᑦ ᐊᐅᔭᒃᑯᑦ 

ᐃᓕᓴᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᒪᖔᑦ. ᑕᒫᓂ 

2,887 ᐃᓕᓴᖅᑏᑦ, 77 ᐳᓴᓐ 

ᓄᓇᑖᖃᑕᐅᓯᒪᓪᓗᑎᑦ ᑕᒪᑐᒪᓂ ᐃᓚᐅᓯᒪᔪᑦ 

2001-ᒥᓂᑦ. ᑕᐃᒪᐃᒃᑯᓗᐊᖅᑎᓪᓗᒋᑦ, ᐃᒃᓯᕙᐅᑖᖅ, 

ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᖕᒥᔪᑦ ᑖᒃᑯᐊ 

ᕿᒥᕐᕈᓇᑦᑕᐅᑲᓐᓂᕐᓗᑎᑦ ᓄᓇᕗᒻᒥ ᐃᓕᓴᖅᑏᑦ 

ᓄᓇᕗᒻᒥᐅᑦ ᐃᓄᐃᑦ ᒫᓃᑯᑖᑦᑐᓪᓗ ᑖᒃᑯᓇᓂ 

ᐃᓚᐅᖃᑦᑕᓂᐊᕐᒪᑦ. ᒫᓐᓇ ᑖᓐᓇ ᖃᓄᖅ 

ᑐᑭᖃᕐᒪᖔᖅ ᓴᓐᖐᓗᐊᖅᑐᖅ.  

 

ᑲᑎᒪᔨᕋᓛᓪᓗ ᐅᔾᔨᕆᓚᐅᕆᓪᓗᑎᑦ ᐃᓄᓕᕆᔨᒃᑯᑦ  

ᐊᐅᓚᑦᑎᖕᒪᑕ ᐊᔾᔨᒋᓐᖏᑕᖏᓐᓂᒃ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᒃ ᑮᓇᐅᔾᔭᒃᓵᑦ 

ᐊᑭᓪᓕᒋᐊᖅᑕᐅᑎᑕᐅᓗᑎᑦ ᓇᖕᒥᓂᕆᔭᐅᔪᓂᒃ 

ᐃᖅᑲᓇᐃᔭᕐᓂᐊᖅᐸᑕ  

ᕼᐋᒻᓚᒃᑯᓐᓂᑦ, ᒐᕙᒪᐅᓐᖏᑦᑐᓂᓪᓗ. 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ 

ᖃᐅᔨᒪᔭᐅᓗᐊᕌᓗᓐᖏᑦᑐᖅ ᐊᒻᒪᓗ 

ᐃᑲᔫᑎᖃᓪᓚᕆᓐᓂᐊᖅᖢᓂ ᑕᒪᒃᑮᓐᓄᑦ 

ᐱᓕᕆᕝᕕᓐᓄᓪᓗ ᑕᐃᒪᐃᑦᑐᓕᕆᑎᓪᓗᒋᑦ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2018-19 ᑮᓇᐅᔭᑦ 

ᐊᑐᕈᒫᕐᓂᐊᖅᑐᓅᖓᔪᑦ ᐊᒻᒪᓗ 2018-21 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᒃ 

ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. 

ᐅᖃᐅᓯᒃᓴᑐᐃᓐᓇᐃᑦ. ᐅᖃᐅᓯᒃᓴᑐᓐᓇᐃᑦ. 

ᒪᑉᐱᕐᓗᕼᐃ D-4. (ᑐᓵᔨᑎᒍᑦ) ᑮᓇᐅᔭᓕᕆᒃᑯᑦ, 

ᑮᓇᐅᔭᑦ ᐊᐅᓚᑕᐅᓂᖏᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑯᓗᒻᒥᑦ ᐊᐱᖅᑯᑎᒃᓴᖃᖅᑐᖓ. ᐅᑯᐊ 

ᖃᖓ ᐱᔭᕇᖅᑕᐅᓂᐊᖅᐸᑦ ᒪᓕᒐᓕᐅᕐᕕᖕᒧᓪᓗ 

ᓴᖅᑭᑕᐅᓂᐊᖅᐸᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᑭᒧᐊᕈᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᑯᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐅᐱᕐᖔᖑᔪᖅ 2019. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐊᐅᓚᑕᐅᓂᖏᑦ 

ᑲᑎᓕᒫᕐᓗᒋᑦ ᐊᐅᓚᑦᑎᔩᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᕆᐊᕐᓗᒋᑦ ᐅᓐᓄᓕᕐᒪᑦ. ᑕᐃᒃᑯᐊ 

ᒪᓕᒐᓕᐅᖅᑎᐅᓚᐅᖅᓯᒪᔪᑦ 

ᐊᑐᓕᖁᔭᓕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐃᒻᒥᒃᑰᓕᖅᑎᑕᐅᖁᓪᓗᒋᑦ ᐊᒻᒪᓗ 

ᑎᒥᓐᖑᖅᑎᑕᐅᓯᒪᔪᑦ ᔫᑳᓐ ᐋᖅᑭᒃᓯᒪᓂᖏᑕ 

ᐃᔾᔪᐊᕐᓗᒋᑦ. 

  

ᒫᓐᓇ ᒐᕙᒪᐅᔪᑦ ᖃᓄᐃᓕᖓᕙᑦ ᑕᒪᑐᒪᑉ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒐᕙᒪᐅᔪᒍᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓐᓃᖏᓐᓇᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ. ᒥᔅᑕ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᑐᓂᒃ 

ᐊᓯᔾᔨᖅᑕᐅᓂᐊᖅᐸᑦ ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᐃᓚᖓᑦ ᐊᓯᔾᔨᕈᒪᔭᕗᑦ 

ᑲᒪᒋᔭᖃᑦᑎᐊᕐᓗᑕ ᐃᖅᑲᓇᐃᔭᕐᕕᐅᓪᓗᑕ ᐊᒻᒪᓗ 

ᑕᕝᕙᓂ ᐱᓕᕆᕝᕕᒻᒦᑦᑐᑦ ᐅᓄᖅᓯᒋᐊᖁᓪᓗᒋᑦ 

ᐊᒻᒪᓗ ᐊᑐᓕᖅᑎᑦᑎᕙᓪᓕᐊᔪᒍᑦ ᐱᓕᒻᒪᒃᓴᐃᓂᐅᑉ 

ᒥᒃᓵᓄᑦ ᐃᓄᐃᓪᓗ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᖏᑦ. ᐱᓕᕆᐊᖑᓂᐊᖅ, 

ᐸᕐᓇᐅᑎᖏᓐᓅᖃᓯᐅᔾᔭᐅᓗᑎᒃ. ᐊᑕᐅᓯᐅᓐᖏᑦᑐᒥᑦ 

ᐱᒋᐊᖅᑎᑦᑎᓯᒪᔪᒍᑦ ᑖᒃᑯᓄᖓ ᑐᕌᖓᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑐᑭᓯᑦᑎᐊᕈᐊᖅᑐᖓ 

ᑕᕝᕙᓂᖃᐃ ᑕᒃᑯᐃᑦᑐᖃᖅᑑᓗᐊᖅᐸᑕ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᒥᒃᓵᓄᑦ? ᒪ’ᓇ, 

ᐃᒃᕼᐃᕙᐅᑖᓯᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑕᐃᑯᓐᖓᕈᑦᑕ ᐊᐱᕆᔪᒫᓕᖅᐳᑎᑦ ᐅᕙᓃᑉᐳᒍᑦ C-

4. ᒪ’ᓇ. ᐊᑎᖁᑎᓐᓂᑦ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᓗᒍᖃᐃ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᑕ ᒥᒃᓵᓄᑦ. ᑖᒃᑯᓇᓂ 2018-21 

ᐸᕐᓇᐅᑎᓂᑦ ᐅᖃᖅᓯᒪᖕᒪᑦ ᑮᓇᐅᔭᓕᕆᔨᒃᑯᒡᒎᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓂᑦ 

ᐃᖅᑲᓇᐃᔭᖃᑎᖃᖅᑐᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑕ 

ᐊᑐᐊᒐᓕᐅᖅᑎᖏᑦ. ᓇᓖᕌᕈᑏᑦ 

ᐃᑲᔪᖅᑐᖅᑕᐅᒃᑲᓐᓂᕐᓂᐊᕐᒪᑕ ᐊᓯᖏᖕᓂᒡᓗ 

ᐃᒡᓗᓂᑦ ᐊᑐᕈᓐᓇᕐᓗᑎᑦ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᐱᔭᕇᖅᑕᐅᓂᐊᕐᓗᓂ ᐊᐅᔭᒃᑯᑦ 2018. 

ᐊᐅᔭᓐᖑᓕᕐᒪᑦ ᖃᓄᐃᓕᖓᓕᕐᒪᖔᖅ ᑖᓐᓇ 

ᑐᑭᓯᒃᑲᓐᓂᕈᒪᔪᖓ ᐊᒻᒪᓗ ᑭᓱᑦ  

ᓇᓖᕌᕈᑏᑦ ᐃᒡᓗᓕᕆᔪᑦ ᖃᖓᐅᓛᕐᒪᖔᖏᑦ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ): ᑖᓐᓇ ᖁᔭᓐᓇᒦᖅᖢᒍᓗ 

ᒪᓕᒐᓕᐅᖅᑎ ᑖᔅᓱᒥᖓ ᐊᐱᖅᑯᑎᖃᕐᒪᑦ. 

ᓂᓪᓕᐅᑎᒋᒃᑲᓐᓂᓚᐅᕐᒪᒍᓪᓗ ᓯᕗᓂᒃᑲᓐᓂᑦᑎᓐᓂ. 

ᐃᖅᑲᓇᐃᔭᖅᑏᑦ ᐃᒡᓗᒋᑦ ᐱᔾᔪᑎᒋᓪᓗᒋᑦ. 

ᐅᖃᖅᑲᐅᒐᒪ ᑕᐃᒃᑯᐊ ᐅᓂᒃᑲᑦ 

ᐱᔭᕇᖅᑕᐅᓂᐊᖅᑐᑦ ᑕᒪᑐᒪᓂ ᐅᑭᐊᒃᓵᖅ ᐊᒻᒪᓗ 

ᕿᒥᕐᕈᓇᖅᑕᐅᓂᐊᖅᖢᓂ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

ᐅᑭᐊᒃᓵᖅ ᑕᐃᒪᐃᓘᕐᓂᐊᖅᑐᒍᑦ. 

 

ᐊᒻᒪᓗ ᐃᓚᖏᑦ ᑕᐃᒃᑯᐊ ᕿᒥᕐᕈᓇᖅᑕᕗᑦ 

ᓇᖕᒥᓂᖅᑖᖅᐸᓪᓕᐊᓂᖏᑦ ᐃᒡᓗᓂᑦ. ᐊᒻᒪ 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᐃᓘᓐᓇᖓ 

ᐃᓘᓐᓇᓕᓕᒫᖓ ᕿᒥᕐᕈᓇᖅᑐᑦ ᑕᒫᓂᓕ ᐃᖃᓗᓐᓂ 

ᐊᔾᔨᒌᖏᒻᒪᑦ, ᐊᔾᔨᒌᓐᖏᒻᒪᒍ ᑕᐃᒃᑯᐊᓗ 

ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ ᐃᒡᓗᓄᑦ 

ᕿᒥᕐᕈᓇᖅᑕᐅᖃᓯᐅᔾᔭᐅᔪᑦ. ᑕᒪᒃᑯᐊ 

ᐃᖅᑲᓇᐃᔮᕆᔭᐅᔪᑦ ᐅᕙᑦᑎᓐᓄᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓯᕗᓪᓕᐅᑎᓯᒪᓪᓚᕆᑦᑕᕋ 

ᐱᓕᕆᐊᕆᔭᐅᖁᓪᓗᒍ ᐃᖅᑲᓇᐃᔭᖅᑎᓐᓄᑦ, 

ᐃᖅᑲᓇᐃᔭᖅᑎᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᐊᓯᐊ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᖃᑦᑕᕈᓐᓃᕆᐊᒃᓴ 

ᐃᓱᒪᓕᐅᔅᓯᒪᕚ ᐃᖃᓗᖕᓂ, ᑲᖏᖅᖠᓂᕐᒥ, 

ᐃᖃᓗᑦᑑᑦᑎᐊᕐᒥᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐃᓱᒪᓕᐅᕌᓂᒃᓯᒪᓐᖏᑦᑐᒍ ᓱᓕ. ᑕᐃᒃᑯᐊ 

ᑲᑎᒪᔨᕋᓛᑦ ᑕᒪᒃᑯᓂᖓ ᓇᓖᕌᕈᑎᓕᒫᓂᑦ 

ᕿᒥᕐᕈᔪᑦ. ᐊᓯᔾᔨᖅᓯᓂᐊᕈᑦᑕ 

ᐃᓚᐃᓐᓈᕆᓯᒪᓐᖏᓪᓗᑕᐅᔪᒪᔪᒍᑦ. ᐊᒻᒪᓗ 

ᐋᖅᑭᒋᐊᖅᑕᐅᖁᓪᓗᒍ ᑲᑦᑑᒥᐅᑎᒋᔭᐅᓂᐊᓐᖏᒻᒪᑦ 

ᐃᖅᑲᓇᐃᔭᕆᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᑭᖑᓪᓕᖅᐹᖅ. ᒐᕙᒪᒃᑯᑦ ᐸᕐᓇᐅᓯᐅᖅᐹᑦ 

ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑐᖄᓗᐃᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᖃᐅᔨᓴᖅᑕᐅᑎᒡᓗᒋᑦ ᐃᖅᑲᓇᐃᔭᖅᑏᑦ 

ᐃᒡᓗᓕᕆᓂᕐᒧᑦ ᐊᑐᐊᒐᖓ?  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᒪᓕᒐᓕᐅᖅᑎ ᑖᒃᑯᓂᖓ ᐊᐱᖅᑯᑎᖃᕐᒪᑦ 

ᑖᓐᓇ ᐱᔭᕐᓂᓐᖏᑦᑐᐊᓗᒃ ᐊᐱᖅᑯᑦ. ᐊᒻᒪᓗ 

ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ ᐃᒡᓗᑦ ᓄᓇᓕᖕᓂᑦ 

ᐱᓗᐊᕐᓗᒍ ᓴᖅᑭᔮᓪᓚᕆᖕᒪᑕ ᐃᓚᖏᑦ 

ᐃᓐᓄᑦᑕᐅᓯᒪᓐᖏᑦᑐᑦ ᒫᓐᓇ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐱᔾᔪᑎᒋᒡᓗᒋᑦ ᐃᖅᑲᓇᐃᔭᖅᑏᑦ 

ᐅᓄᕐᓂᖏᑦ ᐋᖅᑭᒃᓯᒪᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ 

ᐃᓪᓗᖏᑦᑕ ᐃᓄᕐᓂᖏᓐᓄᑦ. 

 

ᓲᕐᓗ 12-ᖑᑉᐸᑕ ᐃᓄᑦᑕᐅᓯᒪᓐᖏᑦᑐᑦ ᐃᒡᓗᑦ 17-

ᓂᑦ ᑕᖅᑲᐅᓐᖓᖅᓯᓇᔭᖅᑐᒍᑦ ᐃᖅᑲᓇᐃᔮᒃᓴᓂᑦ 

ᑕᒪᒃᑯᐊ, ᑖᒃᑯᐊ ᑲᑎᒪᑐᐃᓐᓇᖅᑑᒃ ᐃᖅᑲᓇᐃᔭᖅᑏᑦ  

ᐃᒡᓗᖁᑎᖏᑦ ᐃᖅᑲᓇᐃᔭᖅᑎᑖᑉᐸᓪᓕᐊᔪᓪᓗ 

ᐅᓄᕐᓂᖏᑦ. ᑕᖅᑲᐅᖓᖅᑕᕗᑦ ᐃᖅᑲᓇᐃᔭᒃᓵᑦ 

ᐃᓐᓄᑦᑕᐅᕙᓪᓕᐊᖃᑦᑕᖅᑐᑦ ᑕᐃᒪᓐᖓᑦ. ᐊᒻᒪᓗ 

ᑲᑎᒪᔨᕋᓛᖅᑕᖃᕐᒥᔪᖅ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓄᑦ ᑐᕌᖓᔪᓂᑦ ᑲᑎᒪᖃᑦᑕᖅᑐᓂᒃ. 

ᐃᓐᓄᑦᑕᐅᓯᒪᓐᖏᑦᑐᓂᒃᑯᐊ ᐃᓐᓄᒐᓱᖃᑦᑕᖅᑕᕗᑦ 

ᐊᒻᒪᓗ ᑕᖅᑲᐅᖓᖅᓯᒪᓕᖅᑎᓪᓗᒍ ᐃᖅᑲᓇᐃᔮᖅ 

ᐃᓐᓄᑦᑕᐅᑉᐸᑦ ᐃᒡᓗᑭᒃᓴᓗᐊᓕᕋᔭᖅᑐᒍᑦ.  

ᑕᒪᒃᑯᐊ  

ᒪᓕᒐᐃᑦ ᐊᑐᖅᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᑦᑎᓐᓄᑦ ᐊᒻᒪᓗ ᖃᓄᕈᓘᔭᖅ 

ᐋᖅᑭᒃᓱᐃᒋᐊᒃᑲᓐᓂᕆᐊᖃᓲᖑᓪᓗᑎᑦ 

ᐃᓐᓄᐃᓂᐊᕈᑎᒃ ᐃᒡᓗᓐᓂᒃ ᐊᒻᒪᓗ ᑕᐃᑲᓂ 

ᓄᓇᓕᒻᒥ ᐃᖅᑲᓇᐃᔭᖅᑖᖅᑐᖃᖅᐸᑦ 

ᐃᒡᓗᑖᕆᐊᖃᓐᖏᒻᒪᑦ ᐃᖅᑲᓇᐃᔭᖅᑎ ᐃᒡᓗᖏᓐᓂ. 

ᑖᒃᑯᐊ ᐱᕙᓪᓕᐊᔾᔪᓯᖏᑦ ᐊᔾᔨᒌᓐᖏᑎᐊᒻᒪᕆᑦᑐᑦ 

ᒪᓕᒐᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᑲᐃᓐᓇᕐᓗᑕᖃᐃ ᐊᐱᖅᑯᑎᐅᖅᑲᐅᔪᒧᑦ. 

ᑭᓱᓂᒃ ᐋᖅᑭᒍᑎᔅᓴᓂᒃ ᐃᓱᒪᒋᔭᖃᖅᑭᓯ? ᑭᓱᓂᓗ 

ᓇᓖᕌᕋᔅᓴᓂ ᑕᑯᓐᓈᖅᑭᓯ ᑕᒪᓐᓇ 

ᐱᓕᕆᐊᕆᒐᓱᑦᑐᒍᐃᓛᒃ? ᐱᒡᒐᓇᕐᓂᕋᖅᑲᐅᔭᕋᓗᐊᑦ 

ᑭᓱᓂᒃ ᐋᖅᑭᒍᑎᔅᓴᓂᒃ 

ᐃᓱᒪᔅᓴᖅᓯᐅᕈᑎᖃᖅᑭᓯ? ᓄᖑᑦᑎᒍᑕᐅᓂᐊᖅᑐᓂᒃ 

ᐅᕝᕙᓘᓐᓃᑦ ᐃᓚᓐᖓᐃᔾᔪᑕᐅᓂᐊᖅᑐᓂᒃ 

ᐃᓐᓄᑦᑕᐅᓯᒪᓐᖏᑦᑐᐋᓗᓐᓂᒃ ᐃᓪᓗᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑖᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ 

ᖃᓄᐃᔅᓴᖏᒃᑯᕕᑦ, ᑐᖏᓕᕐᒪ ᐃᑲᔪᖅᑎᖓ, ᐃᐅᓪᒪ 

ᐸᐅᕗ, ᑭᐅᖁᔭᕋᓗᐊᕋ. ᑖᓐᓇ 

ᑲᒪᖃᑕᓪᓚᕆᐅᖃᑦᑕᕐᖓᑦ ᑲᑎᒪᔨᕋᓛᓂᖃᑕᐅᓪᓗᓂ 

ᐋᖅᑭᒍᑎᔅᓴᐅᔪᓂᒃ ᐱᓕᕆᔪᓂᒃ. 

ᐅᓂᒃᑳᓕᐊᔅᓴᖏᓐᓂᒃ ᐅᑕᖅᑭᒐᓗᐊᕋᒪ ᐅᑭᐊᔅᓵᖅ 

ᓂᕆᐅᓇᖅᑐᑎᓪᓗ. ᑖᔅᓱᒪᑉ ᕿᒥᕐᕈᐊᖅᓯᒪᒻᒪᒋᑦ 

ᓇᓖᕋᕋᓱᐊᕈᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐸᐅᕗ.  

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᐊᐱᖅᑯᑎᖓᓄᑦ. ᐃᓚᖓ ᑖᓐᓇ 

ᐱᒡᒐᓇᖅᑐᖅ ᐱᔭᕆᐊᑐᒋᓚᐅᖅᑕᕗᑦ ᖃᓄᖅ 

ᐃᖅᑲᓇᐃᔮᓄᑦ ᐃᓕᐅᖅᑲᕐᑕᐅᕙᒻᒪᖔᑕ 

ᐊᖏᕐᕋᔅᓴᐃᑦ. 

ᐊᓯᔾᔨᖅᑕᕈᓐᓇᖅᑎᓂᖅᓴᕈᒪᒐᓗᐊᕋᑦᑎᒍᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᐊᓯᖔᖏᓐᓄᑦ ᐱᔭᐅᒍᓐᓇᕐᓗᑎᑦ 

ᐃᖅᑲᓇᐃᔮᑦ ᐊᑐᐃᓐᓇᕈᖅᓯᒪᓕᕋᐃᑉᐸᑕ. ᐃᒫᒃ 

ᓯᕗᓪᓕᐅᑎᑕᐅᓚᐅᕋᓗᐊᕐᓗᓂ ᐅᓪᓗᒥ ᐊᓯᖔᖓᓄᑦ 

ᓯᕗᓪᓕᐅᑎᑕᐅᓕᕈᓐᓇᒥᒻᒪᑦ ᐱᓕᕆᕕᐅᔪᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᖕᒪᑦ. ᓄᓇᕗᒻᒥ ᑯᐊᐳᕇᓴᓐ 

ᐊᐱᖅᑯᑎᒋᖔᕐᓗᒋᑦ. 2018-21-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᑦ ᐃᓚᖓᒍᑦ 

ᓯᕗᓪᓕᐅᑎᓂᐊᖅᑐᓯ 2018-19 ᐊᕐᕌᒍᖓᓄᑦ 

ᑕᒪᓐᓇᐅᓂᐊᕐᖓᑦ. ᐅᑎᕐᕕᒋᓗᓯᐅᒡᒎᖅ ᐊᒻᒪ 

ᓇᓗᓇᐃᖅᑕᐅᓪᓚᕆᓪᓗᓂ 

ᐱᓕᕆᖃᑎᒌᓐᓂᕆᕙᑦᑕᖓᑦ 

ᓄᓇᕗᑦ ᒐᕙᒪᒃᑯᖏᑕ ᐊᒻᒪᓗ ᑯᐊᐳᕇᓴᕈᓘᔭᐃᑦ. 

ᖃᓄᐃᑦᑐᓂᑦ ᐃᓱᒫᓗᓇᖅᑐᓂᑦ 

ᕿᒥᕐᕈᔭᕆᐊᖃᓕᖅᑎᑎᓯᒪᕕᓯ ᑭᓱᓂᒃ 

ᐃᓱᒫᓗᑎᖃᖅᑐᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏ 

ᓴᖅᑭᔮᑦᑎᐊᓂᖅᓴᐅᒐᓱᐊᖅᑐᑕ ᐊᒻᒪ 

ᓵᓐᖓᔭᔅᓴᐅᒐᑦᑕ ᓴᖅᑭᔮᕆᐊᕐᔫᒥᓗᑕ 

ᑕᒪᑐᒧᖓᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᕐᕕᒻᒧᑦ 

ᓴᖅᑭᕐᑕᐅᓚᐅᖅᓯᒪᓐᖏᑦᑑᒐᓗᐊᓂᓛᒃ, ᖃᓄᑎᒋ 

ᑕᐃᒪ 2018-19-ᒧᑦ ᒥᓂᔅᑕᒧᑦ ᑎᑎᖅᑲᕆᔭᐅᔪᐃᑦ 

ᒥᓂᔅᑕᒧᑦ ᖃᓄᖅ ᓂᕆᐅᒋᔭᖃᕐᒪᖔᑕ ᑯᐊᐳᕇᓴᓐᒥ? 

ᖃᓄᖅ ᐊᔾᔨᒌᓐᖏᔾᔪᑎᖃᖅᑲᑦ 2018-19-ᒥ 

ᑎᑎᕋᖅᑕᒥᓂᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᑖᑦ ᒥᓂᔅᑕᐃᑦ 

ᖃᓄᖅ ᓂᕆᐅᒋᔭᖃᕐᒪᖔᑕ ᐃᓚᖃᖅᑐᑦ 

ᐱᒋᐊᖃᕐᑎᑦᑎᓂᕐᒥᒃ ᐅᓂᒃᑳᓕᐅᖃᑦᑕᓂᖅᓴᐅᓗᑎᑦ 

ᕿᑎᖓᓃᑦᑐᓄᑦ ᑲᑎᒪᔨᕋᓛᖑᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ. ᑕᐃᒃᑯᐊ ᑎᑎᖅᑲᐃᑦ ᖃᓄᖅ 

ᓂᕆᐅᒋᔭᖃᕐᒪᖔᑕ ᒥᓂᔅᑕᐃᑦ ᐃᓱᒪᒋᓪᓗᒋᓂᓛᒃ, 

ᖃᖓᐅᑯᐊ ᑎᑎᖅᑲᐃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᕐᑕᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᖅᓯᐅᑎᕗᑦ 

ᕿᒥᕐᕈᐊᕐᑐᒍ ᐆᒧᖓ  

ᐃᒃᓯᕙᓂᐊᔪᒧᑦ ᐱᕕᖃᕈᒪ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᖅᑕᒃᑲ ᐱᕕᑭᓗᐊᕈᑦᑕ, ᑕᐃᒪᓕ 

ᐅᑭᐊᔅᓵᖅ ᐃᔅᓯᕙᓕᕈᑦᑕ ᓴᖅᑭᕋᔭᖅᑕᒃᑲ. 

ᑕᐃᒃᑯᐊᖏᓛᒃ ᐊᑐᐃᓐᓇᐅᒐᓗᐊᑦ, 

ᐊᑐᐃᓐᓇᐅᓕᖅᑲᑕᐃᓚᒃ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᖅᓯᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑦᑕᐅᖅ ᒪᓕᒐᓕᐅᕐᕕᒃ 

ᐃᔅᓯᕙᖏᒃᑲᓗᐊᖅᑎᓪᓗᒋᑦ ᒪᓕᒐᓕᐅᕐᕕᒻᒧᑦ 

ᑐᓂᒍᓐᓇᖅᑭᒌᑦ ᑕᑯᔭᐅᑦᑕᐅᑎᒋᒍᓐᓇᖅᓯᓛᕐᖓᑕ 

ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᕋᖅᑎᖃᐃ 

ᐃᑲᔪᕈᓐᓇᖅᑐᖅ ᒪᓕᒐᓕᐅᕐᕕᒃ ᒪᑐᓯᒪᑎᓪᓗᒍ 

ᒪᓕᒐᓕᐅᕐᕕᒻᒨᕆᓂᖅ ᑕᐃᒃᑯᐊᖏᓛᒃ 

ᑕᐃᒪᐃᒋᐊᖃᓲᖑᒻᒥᒻᒪᑕ ᐱᖁᔭᖅᑎᒍᑦ ᓴᖅᑮᒋᐊᓖᑦ. 

ᑕᐃᒪᐃᒍᓐᓇᓐᓂᓐᖏᒃᑯᒪ ᒫᓐᓇ 

ᑎᑎᕋᕐᕕᒋᔪᓐᓇᓂᐊᖅᑕᒃᑲ ᒪᓕᒐᓕᐅᖅᑎᓕᒫᑦᑎᐊᑦ 

ᐊᑐᐃᓐᓇᐅᓕᖅᑲᑕᐃᓛᒃ ᑕᐃᒃᑯᐊ ᑎᑎᖅᑲᐃᑦ. 

ᐅᑭᐊᒃᓴᒧᓪᓘᓐᓃᑦ 

ᐅᑕᖅᑭᒋᐊᖃᑐᐃᓐᓇᕆᐊᖃᕐᒥᔪᒍᑦ ᐊᒻᒪ 

ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᑕᒪᑐᒥᖓ 

ᑕᑯᒍᒪᐃᓐᓂᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ, 

ᑮᓇᐅᔭᓕᕆᔨᖏᑦ, ᑲᑎᑦᑐᒋᑦ ᐋᖅᑭᐅᒪᒍᑎᔅᓴᐃᑦ 

ᐊᐅᓚᒍᑎᔅᓴᐃᑦ $4,626,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. C-5-

ᒦᓕᖅᑐᒍᓐ, ᑮᓇᐅᔭᓕᕆᔨᒃᑯᓐ, ᑮᓇᐅᔭᓂᒃ 

ᐊᐅᓚᑦᑎᓂᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓᓂ 30 ᐱᓕᕆᐊᔅᓴᓄᑦ ᐸᕐᓇᐅᑎᓂ, 

ᓇᓗᓇᐃᖅᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ ᐋᖅᑭᒋᐊᕆᓂᔅᓯᓐᓂᑦ 

ᐊᑭᑐᔪᖅᑐᕈᑎᔅᓴᓂᒃ ᒥᔅᓴᐅᓯᓯᒪᔭᔅᓯᓐᓂᑦ 

ᒪᓕᒐᓕᐅᕐᕕᒻᒧᑦ ᓴᖅᑭᓲᔅᓯᓐᓂ ᑕᖅᑲᐅᖓᓗ. ᖃᓄᖅ 

ᑕᐃᒪ ᐋᖅᑭᒋᐊᕈᑎᔅᓴᓂᒃ ᐃᓱᒪᔅᓴᖅᓯᐅᕈᑎᖃᖅᑭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ 

ᐊᑭᑐᔪᖅᑐᕈᑎᔅᓴᐃᑦ ᒥᔅᓴᐅᓯᔭᐅᕙᑦᑐᐃᑦ 

ᒪᓕᒐᓕᐅᕐᕕᒻᒧᑦ ᐊᑕᖏᕐᓗᒋᑦ ᓄᓇᕘᓕᒫᒧᑦ 

ᓴᖅᑭᕋᓱᓪᓗᑎᒍ ᐃᓛᒃᑯᖅᑕᖏᓪᓗᒋᑦ, 

ᑕᐃᒪᐃᓲᖑᒐᑦᑕᐃᓛᒃ ᑮᓇᐅᔭᓂᒃ ᓴᖅᑮᓕᕋᐃᒐᑦᑕ. 

ᑕᕝᕘᓇ ᐊᓯᔾᔨᓗᐊᑲᓪᓚᓐᓂᐅᓴᔭᕗᑦ 

ᐊᑭᑐᔪᖅᑐᕈᑎᔅᓴᓂ ᑮᓇᐅᔭᖅᑐᕈᑎᓕᕋᐃᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ 

30-ᖓᓂᓱᓕ ᒪᑉᐱᒐᕐᒥ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᖕᓂ ᐅᖃᖅᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓂᐊᖅᑕᓯ 2018-19-ᒧᑦ ᕿᒥᕐᕈᓂᐊᕐᓗᓯ 

ᖃᓄᖅ ᑖᒃᓰᔭᐃᔭᖅᑕᐅᓂᐊᖅᑐᓂᒃ 

ᐋᖅᑭᑦᑎᕆᕙᒻᒪᖔᑕ, ᐊᒻᒪᓗ ᐅᓪᓗᒥ 

ᑖᒃᓰᔭᐃᔭᕈᑕᐅᕙᑦᑐᖅ ᕿᒥᕐᕈᔭᐃᓐᓇᐅᓗᑎᑦ 

ᓈᒻᒪᒃᑲᓗᐊᒻᒪᖔᑕ. ᑕᒪᓐᓇ ᑐᑭᖃᖅᑳ ᐃᓚᖏᑦ 

ᑖᒃᓰᔭᐃᔭᕈᑎᐅᕙᑦᑐᑦ ᐊᑭᑦᑐᕆᐊᓐᓂᐊᖅᑑᑦ ᐊᒻᒪᓗ 

ᐃᓚᖑᑦ ᐊᑭᑭᓪᓕᒋᐊᓪᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᖏᓐᖑᓱᒃᑖᒃᑲ ᑕᒪᒃᑮᒃ, 

ᐊᑭᑦᑐᕆᐊᑐᐃᓐᓇᕆᐊᓖᑦ, ᐊᒻᒪᓗ ᐃᓚᖓᒍᑦ 

ᐊᑭᑭᓪᓕᒋᐊᑐᐃᓐᓇᕆᐊᖃᕐᒥᔪᑦ. 

ᑖᒃᓰᔭᐃᔭᖅᑎᑦᑎᓂᕆᖃᑦᑕᖅᑕᕗᑦ 

ᕿᒥᕐᕈᐊᖅᑕᐃᓐᓇᕆᒋᐊᖃᕋᑦᑎᒍᑦ. 

ᐊᔾᔨᒌᖏᑦᑐᕈᓘᔮᓗᓐᓂᒃ ᑖᒃᓰᔭᐃᔭᖅᑎᑦᑎᕙᑦᑕᑦᑎᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪᓕ ᑖᒃᓰᓂᒃ ᐊᑭᑦᑐᕆᐊᕆᓂᐊᖅᑲᑕ 

ᐊᑭᑦᑐᕆᐊᕆᔾᔮᖏᑉᐸᑕᓘᓐᓃᑦ ᖃᖓ ᖃᐅᔨᓛᖅᑭᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᖓᒃᑰᒐᔭᒻᒪᖔᑕ 

ᐋᖅᑭᔅᓯᒪᖏᑦᑐᒍᑦ ᒫᓐᓇ, ᑕᐃᒪᓕ 

ᑮᓇᐅᔭᓕᕆᑎᓪᓗᑕ ᑕᕝᕙᓂ ᑖᒃᓰᓂᑦ 

ᐊᑭᑦᑐᕆᐊᕆᒋᐊᖃᖅᑐᔾᔫᔮᓐᓂᐊᕈᑦᑕ ᑕᑯᒐᔭᖅᑐᒍᑦ 

ᑭᖑᓪᓕᕐᒥ ᑮᓇᐅᔭᖅᑐᕈᑎᔅᓴᓕᕆᓕᒻᒥᒍᑦᑕ. ᑕᕝᕙᓂ 

ᑮᓇᐅᔭᓂ ᐅᓂᒃᑳᖃᖅᑎᓪᓗᖓ ᐊᐱᕆᓚᐅᖅᑐᖓ 

ᐊᔾᔨᒌᖏᑦᑐᓂᒃ ᐊᑐᕐᓗᑕ ᐊᖅᑯᑎᖃᓪᓗᑕ 

ᓴᖅᑭᕈᓐᓇᒻᒪᖔᖅᑎᒍᑦ  

ᐊᐅᓚᒍᑎᔅᓴᐃᑦ, 

ᑮᓇᐅᔭᖅᓯᐊᒃᑲᓐᓂᕈᓐᓇᕋᔭᕐᒪᖔᑦᑕ. ᑕᒪᓐᓇ 

ᐱᓕᕆᐊᕇᓐᓇᓂᐊᖅᑕᕗᑦ, ᐅᖃᖅᑲᐅᒐᒪ 

ᐊᑭᓕᔅᓴᒦᓪᓗᑕ ᐊᐅᓚᒐᓱᓪᓗᑕ ᒪᕐᕉᓐᓂᒃ ᐊᕐᕌᒎᓐᓂᒃ 

ᐊᓂᒍᐃᓗᑕ ᑕᐃᒪᐃᓐᓂᐊᕋᑦᑕ ᑲᔪᓯᒍᑎᒋᒐᓱᓪᓗᒍ, 

ᑲᔪᓯᒍᓐᓇᕈᑦᑕᐃᓛᒃ. ᑮᓇᐅᔭᐃᑦ ᐃᓯᖅᑎᖃᑦᑕᖅᑕᕗᑦ 

ᐊᖏᓪᓕᒋᐊᖅᑎᒋᐊᖃᓪᓚᕆᑦᑕᕗᑦ ᒐᕙᒪᐅᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᖑᓇ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᑦ 

ᑎᓴᒪᐅᔪᓄᑦ ᐃᓚᒋᔭᐅᒻᒪᑦ ᓂᐅᕕᕐᕕᒻᒥ 

ᑖᒃᓰᔭᐃᔭᖅᑎᑦᑎᖃᑦᑕᓐᖏᑦᑐᑦ, ᑖᓐᓇ 

ᕿᒥᕐᕈᒍᓐᓇᕆᕕᓯᐅᒃ ᓂᐅᕕᕐᕕᒻᒥ 

ᑖᔅᓰᔭᐃᔭᕆᐊᖃᓕᖅᑎᑦᑎᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᐅᓪᓗᑕ 

ᕿᒥᕐᕈᔪᒍᑦ ᓇᓖᕌᕋᔅᓱᕈᓘᔭᓕᒫᑦᑎᐊᓂᒃ ᑖᒃᓰᑦ 

ᐱᓪᓗᒋᑦ, ᐋᖅᑮᔪᖃᕐᓂᐊᖅᑲᑦ ᖃᓄᐃᑦᑐᓂᒃ ᑖᒃᓯᓂᒃ  

ᓴᖅᑮᓂᐊᕐᒪᖔᑦᑕ. ᑕᐃᑲᓂ ᑕᐃᒪ ᒐᕙᒪᕗᑦ 

ᐋᖅᑮᒐᓱᒋᐊᖃᓛᖅᑯᑦ, ᒫᓐᓇ ᓱᓕ 

ᐋᖅᑮᓯᒪᓐᖏᓐᓇᑦᑕ ᑕᐃᒪᐃᑦᑐᓂᒃ ᓂᐅᕕᕐᕕᒻᒥ 

ᓂᐅᕕᐊᖑᔪᓂᑦ ᑖᔅᓰᔭᖅᑎᑦᑎᒋᐊᒃᓴᖅ ᓱᓕ 

ᐃᓱᒪᒋᔭᖃᖅᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᐅᓇ ᒪᐃ 2017 

ᓂᕈᐊᓚᐅᖅᓯᒪᖕᒪᑕ ᐃᖃᓗᒃᑑᑦᑎᐊᖅ ᐊᒻᒪ 

ᑲᖏᖅᖠᓂᖅ ᐅᒃᑯᐃᖅᓯᖁᔨᓕᖅᓱᑎᒃ ᐃᒥᐊᓗᒻᒧᑦ 

ᐊᒻᒪ ᕙᐃᓂᒧᑦ ᓂᐅᕕᕐᕕᒻᒥ. ᖃᖓᓕᑭᐊᖅ ᑕᐃᒪ 

ᒐᕙᒪᒃᑯᑦ ᐃᖅᑲᖅᓴᖅᓯᒪᕙ ᑖᒃᑯᐊ ᓂᐅᕕᕐᕖᑦ 

ᐅᒃᑯᐃᖅᑕᐅᓂᐊᕐᓂᕆᔭᖏᓐᓂᒃ ᐃᖃᓗᒃᑑᑦᑎᐊᕐᒥ 

ᐊᒻᒪ ᑲᖏᖅᖠᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑎᓴᒪᒋᔭᐅᓚᐅᖅᑐᑦ 

ᒐᕙᒪᖓᓂᑦ ᑖᒃᑯᐊ ᓴᖅᑭᑦᑎᓚᐅᖅᓯᒪᒻᒪᑕ 

ᐃᖃᓗᓐᓂ, 

ᐊᕐᕌᒍᓄᑦ ᐱᖓᓱᓂᑦ ᖃᐅᔨᓴᖅᓯᓐᓈᕐᓗᑎ ᑖᔅᓱᒥᖓ 

ᒪᑉᐱᖅᓯᓂᐊᓚᐅᕐᒪᑕ ᐃᖃᓗᓐᓂ ᑖᔅᓱᒥᖓ ᕕᐊᒧᓪᓗ 

ᕙᐃᓂᒧᓪᓗ ᓂᐅᕕᕐᕕᔅᓴᖓᓂᑦ. ᑕᐃᒪᓐᓇᐃᑎᓪᓗᒍ 

ᑖᒃᑯᐊ ᒪᕐᕉᒃ ᓄᓇᓖᒃ ᓂᕈᐊᓚᐅᕐᒥᒻᒪᑕ 

ᑕᐃᒪᓐᓇᐃᓕᖓᒍᒪᓪᓗᑎᒃ. ᒫᓐᓇᔪᖅ ᑖᓐᓇ 

ᒐᕙᒪᒃᑰᓪᓗᑕ ᑐᐊᕕᐊᕆᓗᐊᓐᖏᑕᕗᑦ, ᐅᓇ 

ᐃᖃᓗᐃᑦ ᖃᓄᐃᑉᐸᓪᓕᐊᓂᖓᓂᑦ ᑐᑭᓯᖅᑳᕈᒪᒐᑦᑕ 

ᐊᒻᒪᓗ ᖃᓄᐃᓕᐅᕆᐊᖃᕋᔭᕋᑦᑕᑭᐊᖅ ᑕᕝᕙᓂ, 

ᐊᒻᒪᓗ ᑕᐅᑐᒃᓱᑎᒍ ᓇᒻᒥᓂᖅ ᑲᖏᖅᖠᓂᕐᓕ 

ᐃᒥᐊᓗᒃᑖᕐᕕᖃᕋᓗᐊᕐᒪᑦ ᑭᓯᐊᓂ 

ᓄᓇᕘᓕᒫᒨᖓᔪᒥᒃ. ᐃᖃᓗᑦᑑᑦᑎᐊᖅ 

ᑕᐃᒪᓐᓇᐃᑦᑐᖃᔮᓐᖏᒥᒻᒪᑦ, ᑕᒪᒃᑯᐊᑦᑕᐅᖅ 

ᖃᐅᔨᓴᖅᑕᐅᕙᓪᓕᐊᓯᓐᓈᖅᓱᑎᒃ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᒃᑭᐊᖅ. ᒫᓐᓇ ᐅᓪᓗᑖᖅᑐᒥᒃ 

ᓴᖅᑭᑎᑦᑎᓯᒪᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᑮᓇᐅᔭᓕᕆᔨᒃᑯᑦ ᐃᖅᑲᖅᓴᐃᓪᓗᑎᒃ 2018-19 

ᐅᖃᖅᓯᒪᖕᒪᑕ ᐱᓕᕆᐊᔅᓴᒡᒎᖅ ᓄᓇᕗᒻᒥ 

ᑮᓇᐅᔭᓕᕆᓂᕐᒧᑦ ᑲᒥᓯᓐᖓᑕ ᐃᓗᐊᓂ 12-

ᖑᓚᐅᖅᑐᑦ ᐱᓕᕆᔪᐃᑦ 2017-18 ᐅᑭᐅᖑᔪᒥ. 

ᒫᓐᓇ ᖁᕝᕙᖅᐸᓪᓕᐊᓂᐊᕐᒪᑕ 22 ᐱᓕᕆᓂᐊᖅᑐᑦ, 

2018-19-ᒧᑦ. ᑖᒃᑯᐊ ᐱᓕᕆᐊᒃᓴᑦ ᓇᒦᓐᓂᐊᖅᐸᑦ, 

ᐊᒻᒪ ᖃᓄᐃᑦᑑᓗᑎᒃ ᐱᓕᕆᐊᒃᓴᐅᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᖃᓗᓐᓃᑦᑐᐃᑦ ᑖᒃᑯᓂᖓ 

ᕕᐊᒧᓪᓗ ᕙᐃᓂᒧᓪᓗ ᓂᐅᕕᕋᖅᑎᑦᑎᖃᑦᑕᖅᑐᓄᑦ 

ᑖᒃᑯᓄᖓ ᑐᕌᖓᔪᓂᑦ ᓴᖅᑭᑕᐅᓚᐅᖅᓯᒪᒻᒪᑕ, 

ᓴᖅᑭᒻᒪᑕ ᑕᕝᕙᓃᓐᓂᐊᖅᓯᒪᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ 

ᑎᑭᓪᓗᖑ 

ᖃᔅᓯᒥᒃ ᐃᖃᓗᖕᓂ ᕕᐊ ᐊᒻᒪᓗ ᕙᐃᓂᒧᑦ 

ᓂᐅᕕᕐᕕᒃ ᑮᓇᐅᔭᓕᐅᖅᓯᒪᓕᖅᐸ ᐅᕝᕙᓘᕝᕙ 

ᓇᓚᐅᒃᑖᖅᑕᐅᓚᒍᓐᓇᖅᐸ ᖃᔅᓯᒥᒃ 2017-18-ᒥᑦ 

ᑮᓇᐅᔭᕐᓂᒃ ᓴᖅᑭᑎᑦᑎᓯᒪᓕᖅᐸᑦ? ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᑕᐅᑐᓐᖏ. 

(ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᑦᓯᓪᓚᕆᓐᓂᒃᑭᐊᖅ 

ᐊᑐᖅᓯᒪᓂᖓᓂ ᐊᒻᒪᓗ ᖃᑦᑎᓂᒃ 

ᐊᑐᖅᓯᒪᓐᓂᖏᓐᓂᑦ ᒫᓐᓇᑲᐅᑎᒋᑦ ᐱᓯᒪᓐᓂᕈᑦᑕ 

ᑕᕝᕘᓇ ᑮᓇᐅᔭᑦ 

ᐅᑎᖅᑲᑕᐃᓐᓇᖅᑐᒃᑰᖃᑦᑕᖅᓯᒪᖕᒪᑦ ᐊᒻᒪᓗ ᑕᕝᕙᓂ 

ᒪᑉᐱᒐᖅ 0-VII-3-ᒥᑦ, ᑕᐃᑲᓂ ᑎᑎᕋᖅᓯᒪᔪᑦ 

ᓄᓇᕗᑦ ᐃᒥᐊᓗᓕᕆᔨᒃᑯᑦ ᕿᒥᕐᕈᐊᖅᑎᒃᑯᑦ ᑕᕝᕙᓂ 

2018-19 $11,428,000-ᓂᒃ ᐊᑐᕈᒫᖅᓯᒪᓪᓗᑎᒃ.  

ᑕᕝᕙᓂ ᓂᕆᐅᒃᓯᒪᔪᒍᑦ $965,000-ᓂᒃ ᑮᓇᐅᔭᓂᒃ 

ᐱᓂᐊᖅᓯᒪᓪᓗᑕ, ᑖᓐᓇᓗ 

ᐅᓂᒃᑲᐅᓯᕆᖃᑦᑕᕋᑦᑎᒍᐃᓛᒃ, 

ᐅᓂᒃᑲᐅᓯᕆᖃᑦᑕᕋᒃᑯ ᑮᓇᐅᔭᑦ 

ᖃᓄᐃᑉᐸᓪᓕᐊᓂᖏᓐᓂᑦ. ᐊᓯᔾᔨᖅᐸᓪᓕᐊᖃᑦᑕᕐᒪᑦ 

ᑖᓐᓇᓗ ᓴᖅᑭᕋᑖᓚᐅᕐᓂᖓᓄᑦ. 

 

ᓴᖅᑭᕋᑖᓗᐊᕐᓂᖓᓄᑦ ᐃᖃᓗᐃᑦ ᕕᐊᑖᕐᕕᖓᓗ 

ᕙᐃᓂᑖᕐᕕᖓᓗ ᓈᓴᐅᑎᖏᑦ ᐊᓯᔾᔨᖅᑕᕐᒪᑕ.  

ᑕᐃᑲᓂ ᓂᕆᐅᒃᑲᓗᐊᖅᑐᖓ ᑕᒫᓃᓛᒃ ᓄᓐᖑᐊᓂ 

ᕿᒥᕐᕈᐊᕋᔅᓴᑎᒍᑦ ᒪᑐᓂᐊᕐᖓᑕ ᑖᒃᑯᐊ 

ᐊᒃᓱᓪᓚᑦᑖᒥᑦ ᑮᓇᐅᔭᐃᖅᓯᒪᓕᕐᒪᑕᑭᐊᖅ ᑖᒃᑯᓄᖓ 

ᐃᒥᐊᓗᑦᑖᕐᕕᓐᓄᑦ ᑐᕌᖓᔪᓂᑦ, 

ᐅᓂᒃᑳᕆᑦᑎᐊᕈᓐᓇᓛᕆᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇᓪᓗᐊᕕᒃ, ᒥᔅᑕ ᐊᕿᐊᕈᖅ. 

ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ, 

ᐃᓚᐃᑎᓪᓗ ᐃᓛᒃ ᑐᓐᖓᕼᐅᑦᑐᑎᑦ 

ᓇᓗᓇᓐᖏᑦᑐᖅ. 

 

ᐅᕙᓂ ᐅᖃᖅᓯᒪᖕᒪᑦ ᑕᒪᑐᒪ ᐊᑖᓂ ᑮᓇᐅᔭᑦ 

ᐊᐅᓚᑕᐅᓂᖏᓐᓂ 

ᑮᓇᐅᔭᑦ ᐊᑐᒐᐅᑦᑎᐊᕋᓗᐊᕐᒪᖔᑕ ᒐᕙᒪᑦᑕ 

ᐃᓗᐊᓂ ᐱᓕᕆᑦᑕᖅᑰᕋᑉᓯ ᒐᕙᒪᓗᑦᑖᖅ ᑕᐅᑐᒃᖢᒍ. 

ᑕᐃᒪ ᒫᓐᓇ ᑮᓇᐅᔭᓕᕆᓂᕆᔭᖓ ᒐᕙᒪᑦᑕ 

ᑕᐅᑐᒃᖢᒍ ᓈᒻᒪᒃᕼᐊᖅᐱᕼᐃ. 

 

ᑮᓇᐅᔭᓗᑦᑖᕗᑦ ᑕᒫᓂ $2 ᐱᓕᐊᓐ 

ᖃᓂᒋᔮᓃᓚᐅᖅᑐᐃᑦ ᐃᓚᖏᑦ 

ᒐᕙᒪᑐᖃᒃᑯᓃᓐᖔᖅᑕᖅᑐᑦ ᐊᑐᒐᐅᑦᑎᐊᖅᑕᕐᒪᖔᑕ 

ᑕᒪᒃᑯᐊ ᖃᐅᔨᕼᐊᖅᑕᕋᑉᓯ. ᓈᒻᒪᒃᕼᐊᖅᐱᕼᐃ ᒫᓐᓇ 

ᑮᓇᐅᔭᓕᕆᓂᐅᑉ ᒥᒃᕼᐋᓄᑦ? ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓴᖅᑭᑕᐅᓯᒪᔪᑦ $2 ᐱᓕᐊᓐ 

ᐊᑐᕈᒪᔭᕗᑦ ᑖᒃᑯᐊ ᓈᒻᒪᒥᒐᑦᑎᒋᑦ ᓴᖅᑭᔮᖅᑎᑉᐸᕗᑦ 

ᐃᓕᔅᓯᓐᓄᑦ ᐊᖏᖅᑕᐅᑎᓐᓇᓱᑦᑐᑎᒍ.  

 

ᑖᒃᑯᐊ ᑮᓇᐅᔭᓕᕆᔨᖁᑎᕗᑦ ᑕᒪᒃᑯᓂᖓ 

ᖃᐅᔨᓴᖃᑦᑕᖅᑐᑦ ᐊᒻᒪᓗ ᑐᑭᖅᑖᖃᑦᑕᖅᑐᑦ 

ᐱᓕᕆᕝᕕᓄᑦ. ᐃᒪᓐᓇᐃᓕᐅᓕᖅᑭᓰ, 

ᐃᒪᓐᓇᐃᓕᐅᓕᑎᑉᐱᓰ, 

ᑕᐃᒪᓐᓇᓕᐅᖅᑎᖃᑦᑕᐃᓐᓇᐅᔭᖅᑐᒍ.  

 

ᑕᒪᒃᑯᐊᓗ ᐊᑐᖅᑕᐅᑦᑎᐊᓕᕋᓗᐊᕐᒪᑕᑭᐊᖅ 

ᐱᓕᕆᐊᕆᔭᐅᖃᑦᑕᖅᑎᓪᓗᒋᑦ. ᑖᒃᑯᐊ 

ᐱᓕᕆᔪᕐᔪᐊᒻᒪᕆᐅᖃᑦᑕᖅᑐᑦ ᑮᓇᐅᔭᓂᒃ 

ᖃᐅᔨᓴᖅᑎᒋᖃᑦᑕᖅᑕᕗᑦ ᐊᒻᒪᓗ ᖃᓄᖅ 

ᐋᖅᑭᒋᐊᒃᑲᓐᓂᕆᐊᖃᖅᑕᖏᑦ, ᑕᐃᒪ ᑖᓐᓇᓗ 

ᑎᓕᐅᕆᓯᒪᓪᓗᒋᑦ ᑕᒪᒃᑯᐊ 

ᐋᖅᑭᑦᑎᐊᖅᓯᒪᓐᖏᑦᑐᐃᑦ 

ᐋᖅᑭᒋᐊᒃᑲᓐᓂᐊᕐᒍᓐᓇᖅᐸᕘᓚᐅᕋᑦᑎᒍᑦ. 

 

ᑕᐃᒪ ᑕᕝᕘᓇ ᑮᓇᐅᔭᒃᑯᑎᒍᑦ ᑐᒃᓯᕋᐅᑎᒃᑯᑦ 

ᐋᖅᑭᒋᐊᖅᓯᒪᒐᓛᓚᐅᖅᐳᑦ 

ᐋᓐᓂᐊᖃᓐᖏᑦᑐᓕᕆᔨᒃᑯᓪᓗ 

ᐃᖅᑲᖅᑐᐃᔨᓕᕆᔨᒃᑯᓪᓗ ᑕᐃᒪᓐᓇᐃᑎᓪᓗᒍ. 

ᑕᒪᒃᑯᐊ ᕿᒥᕐᕈᐊᖅᑕᐅᕙᓪᓕᖏᓐᓇᖅᓱᑎᒃ 

ᐱᓕᕆᖃᑦᑕᕋᑦᑎᒍᑦ ᐊᒻᒪᓗ ᖃᓄᖅ 

ᐋᖅᑭᖏᐊᒃᑲᓐᓂᕈᑎᐊᕐᔪᓐᓂᑦ 

ᐃᓱᒪᔅᓴᖅᓯᐅᖃᑦᑕᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᕿᐊᕈᖅ. ᒥᔅᑕ 

ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑮᓇᐅᔭᕐᖏᓛᒃ 

ᐊᒥᒐᖅᕼᐄᓐᓇ’ᕐᒪᑦ ᐊᒻᒪᓗ ᐃᓄᐃᑦ 

ᐅᖃᖅᑕᖅᑰᖅᑐᑎᓪᓕ ᒐᕙᒪᕗᑦ ᑕᒃᑰ ᑕᒪᐅᓇᒥᐊᖅ 

ᑮᓇᔭᐃᔭᖅᑐᑦ, ᕼᐅᓇᐅᓗᐊᓐᖏᑦᑐᓄᑦ 

ᑮᓇᐅᔭᐃᔭᖅᑐᑦ. ᐃᓚᖓᒍᑦ ᑕᑯᑦᑕᕋᒥ ᐃᔨᖕᒥᓄᑦ, 

ᑕᑯᑦᑕᕋᒥᑭᐊᖅ ᑐᕼᐊᖅᑎᑕᐅᓇᕼᐅᑉᐸᑦ. 

ᕼᐅᓇᓂᒃᑭᐊᖅ... 

 

(ᑐᓵᔨᑎᒍᑦ) ᐅᕝᕙ ᐊᐱᖅᑯᑎᒐ, ᑖᒃᑯᐊ ᐱᖅᑯᓯᖓᑦ, 

ᐱᓕᕆᕝᕕᓯ ᑮᓇᐅᔭᐃᑦ ᐊᓂᒍᖅᑎᑦᑐᒋᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 

ᓄᖑᑕᐅᓇᓱᑲᐅᖅᑐᖅᖢᑎᒃ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᓄᖑᑕᐅᓇᓱᑲᐅᖅᖢᑎᒃ 

ᑮᓇᐅᔭᖅᑐᕈᑎᒃᓴᓂᖏᑦ ᑖᓐᓇ ᐱᓕᕆᔭᐅᓯᒪᓕᖅᐹ 

ᑕᐃᒪᓐᓇᖃᑦᑕᖁᓐᖏᒃᖢᒋᑦ ᑕᐃᒃᑯᐊ ᑮᓇᐅᔭᓂᒃ 

ᓄᖑᑦᑎᓵᕋᓱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᓐᓂ ᒥᓂᔅᑕᐅᓚᐅᖅᑐᖅ 

ᑎᓴᒪᖓᓐᓂ ᑕᐃᓐᓇ ᓇᐅᑦᑎᖅᓱᐊᖃᓕᓚᐅᖅᓯᒪᖕᒪᑦ 

ᒪᓕᒐᓕᐅᖅᑎᐅᖃᑎᓐᓂ ᐱᖃᑎᒋᓪᓗᒋᑦ 

ᑎᓕᓯᖃᑦᑕᖅᖢᓂᓗ ᑐᖏᓕᓐᓄᑦ ᒥᓂᔅᑕᒧᑦ. 

ᑕᐃᒃᑯᐊ ᐱᓕᕆᕖᑦ ᑮᓇᐅᔭᓂᑦ 

ᐊᑐᑐᐃᓐᓇᖃᑦᑕᖁᓇᒋᑦ? ᐊᒥᐊᒃᑯᖃᕐᓂᐊᖅᐸᑦ 

ᐊᕐᕌᒍᑕᒫᑦᑎᐊᖅ ᔮᓐᓄᐊᕆ ᕖᕝᕗᐊᕆᒥ ᑐᖏᓕᕋ 

ᒥᓂᔅᑕ ᐱᓕᕆᕕᓐᓄᖃᑦᑕᖅᑐᑦ ᑭᓱᒧᑦ 

ᐊᑐᕆᐊᖃᕐᒪᖔᑕ ᑮᓇᐅᔭᐃᑦ 

ᐅᖃᐅᑎᔭᖅᑐᖃᑦᑕᖅᑕᖏᑦ ᐊᓯᔾᔩᖃᑦᑕᕐᓂᐊᓐᖏᒻᒪᑕ 

ᑮᓇᐅᔭᓕᕆᓐᓇᐅᑉ ᐊᕐᕌᒎᑉ ᐃᓱᓕᓕᖅᑎᓪᓗᒍ. 

ᓄᖒᑦᑎᓇᓱᐊᑐᐃᓐᓇᕐᓂᐊᖏᒻᒪᑕ ᐊᒥᐊᒃᑯᖏᓐᓂᑦ.  

 

ᑖᒃᑯᐊ ᓇᐅᖅᑎᖅᓱᐃᔾᔪᑎᑕᖃᖅᑐᖅ ᐅᑕᖅᑭᔪᒪᔪᖅ 

ᑕᐃᒃᑯᐊ ᐃᓱᒪᐊᓄᑦ ᐃᖅᑲᐃᑎᑕᐅᖃᑦᑕᖅᑐᑦ ᑭᓱᓄᑦ 

ᐊᑐᒐᒃᓴᐅᒻᒪᖔᑕ  

ᑐᓂᔭᐅᒻᒪᖔᑕ ᒪᓕᒃᑕᐅᓪᓗᑎᒃ ᑭᓱᒧᑦ 

ᐊᑐᖅᑕᐅᔾᔪᑎᔅᓴᕆᓂᐊᖅᑕᖏᑦ ᐱᓕᕆᕕᐅᑉ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐊᒻᒪᓗᑦᑕᐅ ᑮᓇᐅᔭᐃᑦ 

ᒥᐊᓂᕆᔭᐅᓂᖏᑦ ᐆᑦᑑᑎᖃᕐᓂᐊᖅᐳᖓ. 

ᒐᕙᒪᐅᓪᓗᑕ ᐊᑭᓕᖅᓱᐃᖃᑦᑕᕋᑦᑕ 

ᐃᖅᑲᓇᐃᔭᖁᓪᓗᒍ ᑕᐃᑲᓃᓐᖏᒃᖢᑎᒃ ᐃᒻᒪᖄ 

ᓇᐅᑦᑎᖅᓱᐃᔾᔪᑎᓂᒃ ᐱᑕᖃᓐᖏᒻᒪᑦ 

ᐃᖅᑲᓇᐃᔭᕆᐊᕋᓗᐊᕐᒪᖔᖅ ᐃᖅᑲᓇᐃᔭᖅᑎ. 

ᐅᑎᓐᖐᓐᓇᖃᑦᑕᖅᖢᑎᒡᓗ ᑲᐱᑐᕆᐊᓚᐅᖅᖢᑎᑦ 

ᐅᓪᓗᕈᕐᒥᓴᓚᐅᖅᖢᑎᒡᓗ. ᒫᓐᓇ ᐱᓕᕆᐊᖃᖅᐱᓰ 

ᓇᐅᑦᑎᖅᓱᐃᔾᔪᑎᐅᖃᑦᑕᕐᓂᐊᖅᑐᓂᒃ ᑕᐃᒃᑯᐊ 

ᖃᐅᑕᒫ ᐊᑭᓕᖅᓱᖅᑕᐅᒻᒪᑕ ᐃᑲᕐᕋᒃᑯ 

ᐃᖅᑲᓇᐃᔭᕆᐊᖃᖅᖢᑎᒃ, ᐊᑭᓕᖅᓱᖅᑕᐅᖕᒪᑕ? 

ᖁᔭᓐᓇᒦᒃ, 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

850 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ, 

ᐃᖅᑲᓇᐃᔭᖅᑐᑦ ᒫᓐᓇ ᐱᓕᕆᓇᓱᑦᑐᒍ 

ᐃᖅᑲᓇᐃᔭᓐᖏᑦᑐᑦ 

ᖃᕋᐅᓴᔭᒃᑰᓕᖅᑎᑦᑐᒪᖃᑦᑕᖅᑕᕗᑦ ᒫᓐᓇ ᐊᒡᒐᒻᒧᑦ 

ᑎᑎᕋᖅᑕᐅᖃᑦᑕᕐᒪᑕ ᐃᓱᒪᖅᓲᑎᒋᔭᐅᓪᓗᑎᑦ 

ᐊᖏᔪᖅᑲᐅᑏᑦ. ᒥᐊᓂᖅᓯᓂᕐᒥᑦ 

ᐃᖅᑲᓇᐃᔭᖅᑎᒋᔭᖏᓐᓂᒃ. ᑕᐃᒃᑯᐊ 

ᐊᖏᔪᖅᑳᕆᔭᕗᑦ ᐊᒃᓱᐊᓗᒃ ᑕᑎᒋᖃᑦᑕᕋᑦᑎᒍᑦ. 

ᐃᖅᑲᓇᐃᔭᖅᑎᓕᒫᕗᓪᓗ ᒪᓕᑦᑎᐊᖃᑦᑕᖁᓪᓗᒋᑦ 

ᖃᖓᒃᑯᑦ ᐃᑲᕐᕋᒥ ᐃᖅᑲᓇᐃᔭᕆᐊᖃᕐᓂᕐᒥᑦ 

ᒪᓕᒃᖢᒋᑦ ᐊᑐᓂᓗ ᑕᒪᒃᑯᐊ 

ᐊᔾᔨᒌᓐᖏᐊᕐᔪᖃᑦᑕᖅᖢᑎᒃ. ᖃᓄᖅ 

ᑲᒪᒋᔭᐅᓲᖑᒻᒪᖔᑕ ᑭᓯᐊᓂ ᐱᓕᕆᓇᓱᖃᑦᑕᖅᑐᑦ. 

ᓄᑖᕈᕆᐊᖅᑕᐅᓪᓗᑎᒃ ᑕᐃᒃᑯᐊ ᐃᖅᑲᓇᐃᔭᓐᖏᑦᑐᑦ  

ᐃᓛᒃ ᑎᑎᕋᖅᑕᐅᕙᓪᓕᐊᓂᕆᖃᑦᑕᖅᑕᖏᑦ 

ᓇᐅᑦᓯᑐᐊᕆᔭᐅᓪᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᓕᐊᓇᐃᑦ ᑐᓴᕋᒃᑯ ᐊᓕᐊᓇᐃᓪᓗ 

ᐊᑐᓕᖅᑕᐅᓛᕐᓂᐊᕐᒪ ᓇᓗᓇᐃᖅᓯᔪᒪᔪᖓ 

ᐅᖃᓐᖏᑦᑐᖓ ᐊᑐᕐᓕᕐᓄᖅᑕᐅᖃᑦᑕᕐᓂᖏᑦ 

ᑲᐱᑐᖃᑦᑕᖅᑐᑦ ᑭᓯᐊᓂ ᐃᖅᑲᓇᐃᔭᖅᑏ 

ᐅᓄᓐᖏᑦᑐᑯᓗᐃᑦ ᑕᐃᒪᐃᓇᐃᒃᑲᓗᐊᖅᑎᓪᓗᒍ 

ᐅᓄᖅᑐᐊᓗᓐᓂ ᐃᖅᑲᓇᐃᔭᖅᑎᐊᖅᑐᓂᑦ 

ᐊᑦᑐᐃᓂᖃᖃᑦᑕᕐᒪᑕ.  

 

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ, ᑕᐃᓐᓇ 

ᐃᖅᑲᓇᐃᔭᕆᐊᖅᑐᓄᑦ ᖃᐅᔨᓴᐃᔾᔪᑎ ᖃᖓᒃᑯᑦ 

ᓴᖅᑭᑕᐅᔪᒫᖅᐸ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᓂᓪᓕᐅᑎᒋᔭᑦᑎᖕᓂᑦ ᐃᖅᑲᓇᐃᔭᖅᑎᒋᔭᑦᑎᓐᓂ 

ᐅᐱᒋᑦᑎᐊᖅᑕᒃᑲ. ᐅᓄᖅᑐᐊᓗᐃᑦ 

ᐃᖅᑲᓇᐃᔭᕆᐊᖃᑦᑕᕐᒪᑕ ᐊᒃᓱᕈᖅᖢᑎᒃ 

ᐱᓕᕆᐊᒃᓴᖏᑕ ᐅᖓᑖᓄ, ᐅᐱᒋᑦᑎᐊᖅᑕᒃᑲ.  

 

ᐃᖅᑲᓇᐃᔭᓐᖏᑦᑐᑦ ᓇᐅᑦᑎᖅᓱᐊᓂᖏᑦ 

ᐅᔾᔨᖅᓱᖅᓯᐊᖅᖢᖓ ᐅᖃᖅᐳᖓ ᒪᕐᕈᐊᖅᑎᖅ 

ᐱᖓᓱᐊᖅᑎᓪᓘᓐᓃᑦ ᐊᑐᕋᓱᒃᓯᒪᒻᒪᑕᐅᒐᓗᐊᖅ 

ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᓕᕆᔾᔪᑎᑦᑎᓐᓂᒃ ᑮᓇᐅᔭᓕᕆᔾᔪᑎᑦᑎᓄᓪᓗ.  

ᑖᒃᑯᐊ ᒪᕐᕉᒃ ᖃᕋᓴᐅᔭᒃᑯᑦ ᐊᐅᓚᑦᓯᔾᔪᑎᐅᔪᑦ 

ᓴᖅᑭᒃᑯᑦᑎᒍ ᐊᔾᔨᒌᕆᐊᖃᕐᒪᑎᒃ 

ᐊᑐᕈᓐᓇᕐᓗᑎᒍᓪᓗ.  

 

ᐅᓄᖅᑐᐃᖅᓱᓗᐊᖅᑐᓂ ᓴᓇᓪᓗᑕ ᖃᕆᑕᐅᔭᒃᑯᑦ 

ᐅᖃᖃᑎᒌᕈᓐᓇᓐᖏᑦᑐᓂ ᑲᓲᒪᖃᑎᒌᕈᓐᓇᖏᒃᑐᓂᒃ 

ᐱᐅᖃᑦᑕᓐᖏᒻᒪᑦ. ᐅᔾᔨᖅᓱᖅᐳᖓ ᒐᕙᒪᒃᑯᑦ ᑖᒃᑯᐊ 

ᑕᐃᒪᓐᓇᐃᑦᑐᓂᒃ ᐋᖅᑭᒃᓯᓇᓱᖃᑦᑕᖅᑐᑦ 

ᖃᕆᑕᐅᔭᒃᑰᖅᑐᓂᒃ. ᖃᐅᔨᓴᐃᖃᑦᑕᕐᒥᔪᒍᑦ 

ᑕᒪᒃᑯᓂᖓ. ᐃᓛᓐᓂᒃᑯᓪᓗ ᐃᓚᖏᓪᓗ 

ᐊᔪᓚᐅᑲᒃᑲᓗᐊᖅᑐᑎᒃ ᓯᕗᒧᐊᕈᓐᓇᖅᓯᓲᖑᒻᒪᑕ. 

ᒪᒥᐊᓇᐅᒐᓗᐊᖅ ᑭᒡᒍᓯᓪᓚᕆᑦᑐᖃᓐᖏᓐᓇᒪ 

ᑖᒃᓱᒧᖓ, ᑭᓯᐊᓂ ᑐᕌᒐᕆᓪᓗᑎᒍ ᐃᖅᑲᓇᐃᔮᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. 

ᑮᓇᐅᔭᓕᕆᓂᖅ. ᑮᓇᐅᔭᓕᕆᔾᔪᑎᑦ ᒥᐊᓂᖅᓯᓂᖅ 

ᑲᑎᓪᓗᒋᑦ ᐊᑐᕈᒫᖅᑐᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑮᓇᐅᔭᓕᕆᔾᔪᑎᑦ ᐱᓪᓗᒋᑦ, 

ᐅᖃᐅᓯᕆᒃᑲᓐᓂᑐᐃᓐᓇᖅᑐᒋᑦ ᒥᔅᑕ ᒪᐃᓐ 

ᐅᖃᐅᓯᕆᖅᑲᐅᔭᖏᑦ ᒪᓕᒃᖢᒍ ᑮᓇᐅᔭᖅᑑᑎᑦᓴᐃᑦ 

ᓴᓇᔭᐅᓕᕌᖓᑕ ᐊᑐᕈᒫᖅᑐᑦ. ᐃᒻᒪᖄ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ ᐅᖃᓚᐅᕐᒪᑕ 

ᐊᑐᕈᒫᖅᑕᖏᓐᓂᒃ ᐊᑐᒃᑲᓐᓂᖃᑦᑕᕐᒪᑕ 

ᓇᓗᓇᐃᖅᓯᔾᔪᑎᓄᑦ ᑎᑎᕋᖅᓯᒪᔪᓂᒃ 

ᑐᓂᓯᓚᐅᓐᖏᑦᑐᓄᑦ. ᒥᓂᔅᑕᓕ ᖃᓄᖅ ᐃᑉᐱᒍᓱᑉᐸ 

ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᑦ 

ᐊᑐᕈᒫᖅᑕᖏᓐᓂᒃ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ  ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ ᐊᖏᖅᑕᐅᓚᐅᖅᑐᑦ ᒪᓕᒐᓕᐅᕐᕕᒃᑯᑦ 

ᐊᒻᒪ ᑲᑎᒪᔨᕋᓛᓂᒃ ᐃᓕᓯᓂᖅ 

ᕿᒥᕐᕈᓇᒃᑕᐅᒃᖤᖅᐳᖅ. ᐃᑲᔪᖅᑐᓚᐅᖅᑕᕗᑦ, 

ᐃᑲᔪᖅᑐᓚᐅᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓚᐅᖅᑕᖓᑕ ᒥᔅᑕ ᒪᐃᓐ ᐃᓚᒋᐊᕐᓗᒍ.  

ᑕᐃᓐᓇ ᒫᑦᓯ ᐃᓱᓕᓕᕌᖓᑦ ᑮᓇᐅᔭᐃᑦ 

ᓄᖑᑕᐅᓇᓱᖃᑦᑕᕐᓂᖏᑦ ᐊᒥᐊᒃᑯᖏᑦ ᒐᕙᒪᒃᑯᑦ. 

ᐱᓕᕆᕕᔅᓯᖕᓂ ᓇᐅᑦᑎᖅᓱᐊᖃᖃᑦᑕᖅᐸ ᑮᓇᐅᔭᐃᑦ 

ᐊᑐᖅᑕᐅᖃᑦᑕᖅᑐᑦ ᓇᓗᓇᐃᕐᓗᒋᑦ ᐅᓄᖅᓯᒑᖓᑎᒃ 

ᐅᓄᖅᓯᕙᓪᓕᐊᖃᑦᑕᖅᐸᓪᓘᓐᓃᑦ ᐊᕐᕌᒍᐊᓂ 

ᑮᓇᐅᔭᓕᕆᓐᓇᑉ ᐃᓱᓕᓕᕌᖓᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

(ᑐᓵᔨᑎᒍᑦ) ᓇᐅᑦᓯᖅᑐᕈᑎᓂᒃ ᖃᕋᓴᐅᔭᒃᑯᑦ 

ᐱᑕᖃᓐᖏᒻᒪᑦ ᑕᐃᒪᓐᓇᐃᑦᑐᒧᑦ. ᑭᓯᐊᓂᓕ 

ᐊᐅᓚᑎᔾᔪᑎᖃᕐᒥᔪᒍᑦ $100,000-ᓂᒃ ᐅᖓᑖᓂ 

ᐊᑭᓕᖅᓯᓐᓂᕌᖓᑕ. ᑐᖏᓕᕋ ᐅᔾᔨᕈᓱᓕᖅᐸᒃᖢᓂ 

ᖃᐅᔨᒃᑲᖅᑕᐅᓪᓗᓂ ᖃᕋᓴᐅᔭᑦᑎᓐᓂᑦ. ᑕᐃᒪᓐᓇ 

ᑕᕝᕙ ᑐᖏᓕᖓᓂᒃ ᒥᓂᔅᑕᐅᑉ ᐅᐸᒍᑎᓕᖅᖢᓂ 

ᐊᐱᖅᓱᕆᐊᖅᑐᓕᖃᑦᑕᖅᑐᖅ 

ᐊᑭᓕᐅᑎᐅᔭᕆᐊᖃᖅᑐᑦ 

ᓇᐅᑦᑎᖅᓱᖅᑕᐅᓪᓚᕆᖃᑦᑕᖅᑐᑦ ᐃᓱᓕᓕᕌᖓᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᑭᓯᐊᓂ ᐊᑐᓂ 

ᐊᑭᓕᐅᑎᐅᔪᑦ ᑕᐃᒃᑯᐊ ᐊᑐᓂ ᐊᑭᓕᐅᑕᐅᔪᑦ 

ᕿᒥᕐᕈᓇᒃᑕᐃᓐᓇᕆᖃᑦᑕᓐᖏᓐᓇᑦᑎᒍᑦ 

ᑎᒥᖁᑎᒋᔭᑦᑎᓐᓂ ᑐᖅᑲᖅᑕᕐᕕᐅᔪᓂᑦ. ᑭᓯᐊᓂ 

ᒫᓐᓇ ᐊᐅᓚᓂᖅᑕᖃᖅᑐᖅ ᕿᒥᕐᕈᓇᒍᓐᓇᕐᓂᐊᕋᑦᑕ 

ᖃᐅᔨᓴᐃᖃᑦᑕᕐᓗᑕ ᑮᓇᐅᔭᐃᑦ ᐃᖏᕐᕋᓂᖏᑦ 

ᒪᓕᒃᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᐃᖅᑲᐃᑎᑦᑎᔪᒪᔪᖓ ᒥᓂᔅᑕᒧᑦ 

ᐱᑕᖃᕐᒥᔫᒐᓗᐊᖅ ᓇᐅᑦᑎᖅᓱᐃᔾᔪᑎᑕᖃᖅᑐᖅ ᕗᕇ 

ᕚᓚᓐᔅ ᑮᓇᐅᔭᓕᕆᔾᔪᓯᕐᒥᒃ ᑕᐃᓐᓇ 

ᓇᐅᑦᓯᕐᔪᐃᔾᔪᑎ. ᑕᐃᓐᓇ ᐊᑐᖅᑕᐅᒍᓐᓇᖅᑰᖅᑐᖅ 

ᑕᐃᒃᑯᓂᖓ ᑮᓇᐅᔭᓂᒃ ᐊᑐᖅᑕᐅᕙᓪᓕᐊᔪᓂᑦ 

ᐊᑭᓕᐅᑕᐅᕙᓪᓕᐊᔪᓂᑦ ᓇᐅᑦᑎᖅᓲᑕᐅᓪᓗᓂ. 

 

ᐊᐃᑉᐹᓅᕐᓂᐊᓕᖅᐳᖓ ᐱᔾᔪᑎᒋᓪᓗᒍ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ 0-VII-3-ᒦᓐᖔᖅᑐᖅ. ᐊᒻᒪ  

ᓴᖅᑭᑦᑐᒪᓪᓗᒍ ᐃᒥᐊᓗᖃᐅᑎᕕᓃᑦ 

ᐅᑎᖅᑎᑕᐅᔭᕆᐊᖃᕐᓂᖓᓂᒃ ᐱᔾᔪᑎ. ᐃᒻᒪᖄ 

ᒥᓂᒡᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 

ᐃᒥᐊᓗᖃᐅᑎᕕᓃᑦ ᐅᑎᖅᑎᑕᐅᖃᑦᑕᖅᑎᓪᓗᒋᑦ 

ᓂᕆᕕᖕᓂ ᐃᒥᕐᕕᖕᓂᓗ ᑐᕌᖓᔪᖅ? 

ᑕᐃᑲᓐᖔᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᕕᓐᓂᑦ ᑕᐃᒃᑯᐊ 

ᐊᑐᒃᑲᓐᓂᕈᓐᓇᖅᑐᓄᑦ ᐋᑦᑎᔭᕌᖓᑕ 

ᐃᒥᐊᓗᖃᐅᑎᕕᓂᕐᓂᒃ ᑐᓴᖅᑎᑦᑎᖃᑦᑕᖅᑐᑦ 

ᓇᓃᒻᒪᖔᑕ ᑕᐃᓐᓇ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᕙᓪᓕᐊᔪᒃᑯᑦ ᐅᖃᖅᓯᒪᔪᖅᑕᖃᓚᐅᖅᑐᖅ ᑕᐃᒃᑯᐊ 

ᐃᒥᐅᑎᕕᓃᑦ ᐴᖏᑦ ᖃᓄᖅ ᑕᐃᒃᑯᐊ ᓂᕆᕖᑦ 

ᖃᓄᖅ ᐱᐅᓯᖃᖃᑦᑕᕐᒪᑕ ᐃᒥᐊᓗᖃᐅᑎᕕᓃᑦ 

ᐅᑎᖅᑎᑕᐅᑎᒡᓗᒋᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑖᓐᓇ ᑐᖏᓕᕋ ᑭᐅᖁᒐᒃᑯ ᑖᔅᓱᒧᖓ. ᖁᔭᓐᓇᒥᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ, ᑕᐃᓐᓇ ᑳᓐᑐᕌᒃᑦ-ᖃᑦᑕᖅᑐᖅ 

ᓇᓗᓇᐃᖅᓯᖃᑦᑕᓐᖏᑦᑐᖅ ᖃᓄᖅ ᑮᓇᐅᔭᓂᑦ 

ᐃᓛᒃ ᐊᑭᓖᖃᑦᑕᕐᒪᖔᖅ ᒪᑯᓂᖓ ᐊᓕᒍᕐᓂᑦ  

ᑕᐃᓐᓇᓕ ᑲᒪᔨᐅᒻᒪᑦ ᓇᓗᓇᐃᖅᓯᓯᒪᓐᖏᑦᑐᒍᑦ 

ᖃᓄᖅ ᑕᐃᒃᑯᐊ ᑲᑎᖅᓱᖅᑕᐅᖃᑦᑕᕐᒪᖔᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᕐᒥᔭᕋ ᐱᔾᔪᑎᓕᒃ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑯᐊᐳᕇᓴᓐ ᑮᓇᐅᔭᑦ 

ᐅᓂᒃᑲᕈᑎᖏᑦ $400,000-ᓂᒎᖅ 

ᑮᓇᐅᔭᓕᐅᕐᓂᕐᒪᑦ ᐊᓕᒍᐃᑦ ᐃᒪᖃᓐᖏᑦᑐᓂᑦ 

ᐅᑎᖅᑎᑕᐅᖃᑦᑕᖅᑐᕕᓃᑦ $170,000-

ᖏᓐᓃᒃᖢᑎᒃ. ᑖᒃᑯᐊ ᐊᔾᔨᒌᓐᖏᑦᑐᒡᓚᕆᐅᔪᑦ ᑭᓱᑦ 

ᐅᑎᖅᑎᑕᐅᖃᑦᑕᒪᖔᖅ ᑭᓱᑦ ᖃᓄᕐᓗ 

ᐊᑭᓖᔭᐅᖃᑦᑕᕐᒪᑕ ᑕᐃᒃᑯᐊᓕ 

ᑲᑎᖅᓱᖅᑕᐅᓯᒪᓐᖏᑦᑐᑦ? ᖁᔭᓐᓇᒦᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ 

ᑲᒥᓴᒃᑯᓐᓅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᑮᓇᐅᔭᓕᐅᖅᑐᒍᑦ 

ᖁᕕᐊᓇᐅᒐᓗᐊᖅ ᑭᓯᐊᓂ ᑕᐃᒫᑦᑎᐊᖁᓐᖏᒻᒪᑦ 

ᐊᓕᒍᕐᓄᑦ ᐊᑭᓖᖃᑦᑕᕆᐊᖃᖅᑰᕐᒪᑕ ᒐᕙᒪᒃᑯᑦ 

ᐱᓯᒪᑐᐃᓐᓇᖅᖢᑎᒃ ᐊᒥᐊᒃᑯᓂᑦ. ᑕᐃᒃᑯᐊ ᒐᕙᒪᒃᑯᑦ 

ᑮᓇᐅᔭᖁᑎᖏᑦ. ᓲᕐᓗ ᐊᖅᓵᖅᓯᖕᒪᑕ 

ᓂᕈᐊᖅᑎᑦᑎᓐᓂᒃ ᐊᒻᒪᓗ ᒫᓂ ᐊᑐᖅᓯᒪᔪᓂᒃ  

ᐃᒥᐅᑎᕕᓂᕐᓄᑦ ᐊᔾᔭᖅᓯᕕᑦᑕᖃᕋᓂ ᑕᐃᒪᑭᐊᖅ 

ᒐᕙᒪᒃᑯᑦ ᐊᑭᓖᑎᑦᑎᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑕᐃᒃᑯᐊ ᐊᓕᒍᐃᑦ ᐊᑭᓕᐅᑎᒋᔭᐅᖃᑦᑕᖅᑐᑦ 

ᐊᑐᖅᑕᐅᔪᐃᓐᓇᐃᑦ ᐊᒥᐊᓗᖕᓂᑦ 

ᓂᐅᕕᐊᒃᓴᖃᖃᑦᑕᖅᑐᓄᑦ 

ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 

ᖁᕕᐊᓱᒃᖢᖓ ᑖᓐᓇ ᒪᓕᒐᓕᐅᖅᑎ ᑖᒃᑯᓂᖓ 

ᐊᐱᖅᑯᑎᖃᕐᒪᑦ ᐸᕐᓇᐅᑎᑦᑎᓐᓂ ᒪᑉᐱᑦᑐᒐᖅ 30. 

ᐄ ᐊᖏᖅᓯᒪᔪᒍ ᕿᒥᕐᕈᓇᕐᓂᐊᖁᓪᓗᒋᑦ 

ᐃᒥᐊᓗᓕᕆᓂᕐᒧᑦ ᑲᒥᓴᐃᑦ ᐊᓕᒍᕐᓂᑦ 

ᐅᑎᖅᑎᑦᑎᖃᑦᑕᕐᓂᕐᒧᑦ ᐊᑭᓕᐅᑕᐅᖃᑦᑕᖅᑐᑦ 

ᒥᒃᓵᓄᖓᔪᓂᑦ. ᐃᖅᑲᓇᐃᔭᖅᑎᕗᑦ ᑕᒪᑐᒥᖓ 

ᕿᒥᕐᕈᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᐃᖅᑲᐃᑎᑦᑎᒋᐊᒃᑲᓐᓂᑐᐃᓐᓇᖅᖢᖓ 

ᐊᐱᖅᓱᕐᓂᐊᕈᒃᓯ ᐃᓵᒃᐸᒌᖃᑦᑕᕐᓗᓯ. 

ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑏᑦ ᒪᑭᒪᐅᑏᓪᓗ 

$7.558-ᒥᓕᐊᓐ. ᐊᖏᖅᐱᓰ? 

 

ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 20 ᒥᓂᔅᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 18:25ᒥ ᑲᔪᓯᒃᑲᓂᖅᑐᑎᓪᓗ 

18:47ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᑐᐃᓐᓇᕆᐊᕐᓂᐊᓕᐅᕐᒥᒐᑦᑕ. ᒫᓐᓇ 

ᒪᑉᐱᖅᑐᒐᖅ C−6-ᒦᑦᑐᒍᑦ. ᑮᓇᐅᔭᓕᕆᔨᒃᑯᑦ 

ᑮᓇᐅᔭᓕᕆᔨ ᐊᐱᖅᑯᑏᑦ, ᐊᐱᖅᑯᑎᖃᕈᕕᑦ 

ᐃᓵᖃᑦᑕᕐᓂᐊᖅᐳᓯ ᓯᕗᕐᖓᓂ. ᑲᑎᒪᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. ᒥᔅᑕ  

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᖅᑕᕋ ᓯᕗᓪᓕᖅᐹᖅ ᐱᔾᔪᑎᓕᒃ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐊᒻᒪᓗ 

ᐅᓂᒃᑳᓕᐅᕐᓂᖅ ᑮᓇᐅᔭᓄᑦ. ᑮᓇᐅᔭᑦ ᐅᓂᒃᑳᖏᑦ 

ᐃᒃᑯᐊ ᐊᐅᓚᑦᑎᔪᑏᑦ ᖃᐅᔨᓴᐅᑎᖏᓐᓂᒃ 

ᐱᑕᖃᒡᒍᒻᒪᑕ, ᐊᒻᒪᓗ ᐃᓗᓕᖃᐅᓲᖑᓪᓗᑎ ᐊᕐᕌᒍᒥ 

ᐊᐅᓚᑕᐅᓚᐅᖅᑐᓂᒃ ᐊᒻᒪᓗ ᐃᓛᒃ ᑐᑭᓯᔪᒪᔪᖓᓕ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᖃᐅᔨᓴᐃᓂᕐᒥᒃ 

ᐃᓗᓕᖃᖃᓯᐅᔾᔨᓯᒪᓐᖏᒻᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓐᖓᓕᒫᖅ 

ᐅᖃᓪᓚᖃᑎᒋᖃᑦᑕᖅᑕᕗᑦ ᑕᒻᒪᖅᓯᒪᔪᖅᓯᐅᖅᑎ 

ᑲᓇᑕᒥ ᐱᔾᔪᑎᒋᓪᓗᒋᑦ 

ᓇᓗᓇᐃᒃᑯᓯᖅᑕᐅᖃᑦᑕᖅᖢᑎᓪᓗ ᑕᐃᒃᑯᐊ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓄᑦ ᑮᓇᐅᔭᓪᓗ 

ᐅᓂᒃᑳᖏᓐᓄᑦ. ᑕᒪᒃᑯᐊ 

ᐱᓕᕆᐊᕆᖃᑦᑕᖅᑕᕗᑦ ᐊᒻᒪᓗ 

ᐱᓇᔪᐃᓐᓇᖅᖢᑎᒃᑯᑦ, ᑕᐃᒪᓐᖓᓕᒫᕐᓗ 

ᐱᐅᓯᑎᒃᑲᓐᓂᖅᑎᓐᓇᓱᖃᑦᑕᖅᖢᑎᒃᑯᑦ ᑮᓇᐅᔭᑦ 

ᐅᓂᒃᑳᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᒃ ᑭᐅᒐᕕᑦ. ᐊᓯᖏᖅᑲᐃ 

ᒐᕙᒪᖃᕐᕖᑦ ᑲᓇᑕᒥ ᑕᒪᒃᑯᓂᖓ 

ᐅᖃᐅᓯᖃᖃᑦᑕᖅᐸᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒐᕙᒪᖃᕐᕕᓕᒫᑦ 

ᑕᐃᒪᐃᓕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᒫᓐᓇ 

ᑕᒻᒪᖅᓯᒪᔪᖅᓯᐅᖅᑎ ᑕᐃᓐᓇ ᑲᓇᑕᒥ  

ᐱᔭᕇᖅᑕᕐᕕᔅᓴᖏᖅᑲᐃ, ᐅᖃᓪᓚᖃᑎᒋᓃᑦ ᖃᖓ 

ᐱᔭᕇᕐᓂᐊᕐᒪᖔᖅ ᐊᐱᖅᑯᑎᒋᔪᒪᔭᕋ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᐅᓪᓚᕆᒍᓐᓇᓐᖏᑕᕋ 

ᑕᐃᒪᓐᖓᓕᒫᖅ 

ᐅᖃᓪᓚᖃᑎᒋᖃᑦᑕᕋᑦᑎᒃᑯᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑏᑦ ᐊᒻᒪ ᑕᒪᓐᓇ 

ᐱᓇᔪᐃᓐᓇᖅᓯᒪᔭᕗᑦ ᐃᒻᒪᖄ ᐅᖃᕈᒪ 2017-18 

ᑮᓇᐅᔭᑦ ᐅᓂᒃᑳᖏᑦ ᑕᒪᑐᒪᓂ ᐱᒋᐊᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑎᑎᕋᕐᕕᓯ ᐃᓗᐊᓂ 2017-19 

ᐃᖅᑲᖅᓴᐅᑕᐅᓯᒪᔪᖅ ᖃᓄᖅ ᑲᔪᓯᓂᐊᕐᒪᖔᖏᑦᑕ 

ᑎᑎᕋᖅᓯᒪᓚᐅᕐᒪᑦ, ᑖᓐᓇᒎᖅ 

ᓯᕗᒡᒍᔾᔨᔭᐅᓯᒪᓂᐊᖅᑐᖅ ᖃᐅᔨᒋᐊᑦᑎᐊᕐᓂᖅ 

ᐱᖃᑖᒍᑦ ᑕᒻᒪᖅᓯᒪᔪᖃᕐᒪᖔᖅ ᑮᓇᐅᔭᕐᓂᑦ 

ᑐᓂᓯᓂᕆᖃᑦᑕᖅᑕᖏᑦ, ᐊᒻᒪᓗ ᑮᓇᐅᔭᖅᑖᖅᐸᑦᑐᑦ 

ᒐᕙᒪᒃᑯᓐᓂ ᑐᓐᓂᖁᑎᓂᑦ ᐊᒻᒪᓗ ᐃᑲᔫᑎᓂᑦ, 

ᖃᐅᔨᒋᐊᕐᓂᐅᓚᐅᖅᑐᖅ ᑕᒻᒪᖅᓯᒪᔪᓄᑦ 

ᖃᓄᐃᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᐅᔨᓴᖅᑕᐅᔪᑎᒋᓚᐅᖅᑕᖏᑦ 

ᑕᒪᒃᑯᓂᖓ ᖃᓄᐃᓕᐅᖅᑕᕕᓂᕈᔪᖏᓐᓂᑦ 

ᐱᓕᕆᐊᕆᔭᐅᓪᓗᑎ ᐋᖅᑭᒋᐊᕈᑎᑕᐅᒋᐊᖃᓚᐅᖅᑐᑦ 

ᐃᓚᖏᑦ, ᐃᓚᖏᓪᓗ ᒪᓕᓕᑦᑎᐊᑲᓐᓂᖁᓪᓗᑎᒍᑦ 

ᑕᒪᒃᑯᓂᖓ ᐊᑐᖅᑕᐅᖁᔭᓂᑦ ᑕᒪᒃᑯᐊ 

ᐅᓂᒃᑳᓕᐅᑦᑎᐊᑲᓐᓂᕈᓐᓇᓂᕐᒧᑦ ᑕᒪᒃᑯᐊ 

ᑕᐃᒪᓐᓇᐃᑎᓪᓗᒋᑦ. ᑕᒪᒃᑯᐊ ᐊᔾᔨᒌᓐᖏᑦᑐᓂᑦ 

ᐊᒻᒪᓗ ᑕᒪᒃᑯᐊ ᑐᓂᓯᖃᑦᑕᖅᑐᐃᑦ ᐱᓕᕆᕝᕕᐅᔪᑦ 

ᐊᒻᒪᓗ ᐃᖅᑲᓇᐃᔭᕐᕕᐅᔪᐃᑦ 

ᐊᔾᔨᒌᓐᖏᑦᑑᑎᐊᕐᔪᓐᓂᑦ ᐱᖃᐅᖄᕐᔪᒃᓯᒪᒻᒪᑕ 

ᑕᒪᒃᑯᐊ ᐋᖅᑭᒃᑕᐅᒋᐊᒃᑲᓐᓂᕈᔪᐃᑦ ᑕᒪᒃᑯᐊ 

ᑕᐃᒪᓐᓇ ᐱᓕᕆᐊᕆᔭᐅᓚᐅᖅᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᑮᓇᐅᔭᓕᕆᓂᖅ ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ, 

$9,578,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ C7-

ᒧᐊᖅᑐᒍᑦ, ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨ, 

ᒥᔅᑕ ᕼᐃᒃ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᓈᓚᒃᑐᔅᓴᐅᓚᐅᖅᐳᖅ ᑐᓴᕈᒥᓇᖅᑐᓂᑦ 

ᐊᐱᖅᓱᖅᐸᓪᓕᐊᑎᓪᓗᖓ ᐅᓪᓗᒥ ᑕᐃᒃᑯᐊ 

ᐃᖅᑲᓇᐃᔭᖅᑐᑦ, ᐃᓕᓐᓂᐊᖅᑐᑦ ᖁᕝᕙᓯᓐᓂᖅᓴᓂᑦ 

ᐃᓕᓐᓂᐊᕐᕕᐊᓗᓐᓂᓗ ᒐᕙᒪᒃᑯᓂᓪᓗ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐊᒻᒪᓗ 

ᖃᐅᔨᒪᓪᓗᖓ ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖓ 

ᓄᑖᖑᒋᐊᓚᐅᕐᒪᑦ ᐊᒻᒪᓗ ᓴᖅᑭᖃᑦᑕᖅᓯᒪᓪᓗᒍ 

ᐊᑕᐅᓯᐊᕐᓇᖓ ᐊᐅᔭᒃᑯᑦ ᑕᐃᒃᑯᐊ ᐃᓕᓴᖅᑏᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ.  

 

ᒥᓂᔅᑕᖃᐃ ᓲᕐᓗ ᒪᓕᒐᓕᐅᖅᑎᐅᖃᑎᒐ 

ᐅᖃᖅᑲᐅᖕᒪᑦ ᑕᐃᒃᑯᐊ ᐸᐃᑉᐹᓕᕆᓂᐅᔪᑦ 

ᐅᓂᒃᑲᐅᓯᕆᐸᖏᖅᑲᐃ, ᐃᒃᑯᐊ ᐱᓕᕆᕖᑦ 

ᐃᓕᓴᖅᑎᓂᑦ ᐱᔭᕇᖅᐸᓪᓕᐊᔪᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᕐᒪᑕ ᐅᕝᕙᓘᓐᓃᑦ  

ᐃᓕᓴᖅᑎᓄᑦ ᐃᖅᑲᓇᐃᔭᑲᐃᓐᓇᖅᑐᓄᑦ ᑐᕌᖓᔪᓂᑦ 

ᐃᖅᑲᓇᐃᔮᒃᓴᓂᒃ ᓇᓗᓇᐃᖅᓯᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓈᓚᖅᑲᐅᒐᒪ 

ᓈᓚᒃᑎᐊᖅᑲᐅᒐᒪ ᑕᒪᓐᓇ ᐅᖃᐅᓯᐅᑎᓪᓗᒍ 

ᑭᐅᒍᒪᕈᔪᖅᑲᐅᓪᓗᖓᓗ. ᑕᐃᒃᑯᐊ ᒥᓂᔅᑕᐃᑦ ᒪᕐᕉᒃ 

ᐃᖅᑲᓇᐃᔭᖃᑏᒃᑲ ᐃᓛᒃ ᒥᓂᔅᑕᐅᖃᑏᒃᑲ 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒃᑯᑦ ᐊᒻᒪ ᕿᒥᕐᕈᓇᒃᑐᒍᑦ 

ᐊᐱᕆᖃᑦᑕᖅᑐᒍᓪᓗ ᖃᓄᖅ ᐱᔭᕐᓂᖏᑦᑑᒻᒪᖔᖅ 

ᐊᒥᖅᑳᖃᑦᑕᑎᓪᓗᒋᑦ ᑐᓴᐅᒪᔾᔪᑎᓂᒃ. ᐄ, ᐊᐅᔭᒃᑯᑦ 

ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᒋᖃᑦᑕᖅᑕᕗᑦ, 

ᐱᔾᔪᑎᒋᓪᓗᑎᒃᑯᑦ ᑖᒃᑯᐊ ᑲᑎᑎᑕᐅᔪᓐᓇᕋᓗᐊᕐᒪᑎᒃ 

ᐃᓕᓐᓂᐊᕆᐊᑲᐃᓐᓇᕐᓂᐊᓂᕐᒥᓂᓪᓗ ᑕᐃᒃᑯᐊ 

ᐃᖅᑲᓇᐃᔭᖅᑎᑕᐅᔪᑦ 

ᓇᓗᓇᐃᖅᓯᖃᑦᑕᕆᐊᖃᕐᒥᔪᑦ. ᓈᓚᒃᑐᒍᑦ ᐊᒻᒪᓗ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ 

ᑕᐃᒃᑯᐊ ᐃᓕᓴᖅᑏᑦ ᑮᓇᐅᔭᖅᑖᕆᖃᑦᑕᖅᑕᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑕᐃᓐᓇ ᐃᓕᓴᖅᑎ ᐃᖅᑲᓇᐃᔮᒃᓴᓂᒃ 

ᕿᓂᖃᑦᑲᑕᕆᐊᓕᒃ ᐃᓐᓄᒃᑕᐅᓯᒪᓐᖏᑦᑐᑦ ᑕᐃᒃᑯᐊ 

ᐅᓄᖅᑐᐊᓘᖃᑦᑕᕐᒪᑕ ᐊᒻᒪᓗ ᐱᔭᕆᐅᖅᐸᓪᓕᐊᔪᖅ  

ᐃᓐᓄᒃᑕᐅᓯᒪᓐᖏᑦᑐᓂᒃ ᐃᓐᓄᐃᕙᓪᓕᐊᔪᓐᓇᖅᑐᑦ. 

ᑕᖅᑲᐅᖓ ᓴᖅᑭᑕᐅᓚᐅᖅᓯᒪᓐᖏᑦᑐᑦ. 

 

2018-19 ᓯᕗᓪᓕᐅᔾᔭᐅᔪᓄᑦ ᓴᖑᓗᖓ ᐊᒻᒪᓗ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓂᒃᑯᐊ 

ᐊᖏᕈᑎᒋᓚᐅᖅᑕᖏᑦ. ᑕᒪᒃᑯᐊ ᖃᖓ ᐱᒋᐊᓲᖑᕙ 

ᐋᔩᖃᑎᒌᓐᓃᑦ ᐱᒋᐊᖅᓯᒪᓕᖅᐸᑦ ᐅᕝᕙᓘᓐᓃᑦ 

ᐊᔾᔩᖃᑎᒌᒋᐊᖃᓕᕇᖅᐸᑦ ᑭᓱᓪᓗ 

ᐱᒋᐊᖅᑕᐅᓚᐅᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᖃᐅᔨᒃᑲᐃᔭᕆᐊᓖᑦ ᐅᕙᑦᑎᓐᓂᒃ 

ᐋᔩᖃᑎᖃᕈᒪᓕᕐᓂᕈᑎᒃ ᑕᒪᑐᒪᓂ 

ᐋᔩᕐᓇᐅᓂᐊᓕᖅᐸᑦ. ᐃᖅᑲᓇᐃᔭᖅᑎᑲᐃᒃᑯᐊ 

ᑕᖅᑭᑕᒫᑦ ᑲᑎᒪᖃᑎᖃᖃᑦᑕᖅᑐᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᑕᐅᓯᐅᓐᖏᑦᑐᓂᒃ ᐅᖃᐅᓯᖃᕈᓐᓇᕐᓂᐊᕐᒪᑕ 

ᐊᒻᒪᓗ ᐊᖏᕈᑏᑦ ᐃᓗᓕᖏᓐᓃᑦᑐᑦ 

ᓇᓕᐊᑐᐃᓐᓇᖅ ᐋᔩᖃᑎᒌᓐᓂᖃᕐᓂᐊᖅᑐᑦ.  

ᑭᓯᐊᓂ ᖃᐅᔨᒃᑲᖅᑕᐅᑉᐸᑕ ᐊᒻᒪ ᒐᕙᒪᒃᑯᑦ ᐊᒻᒪᓗ 

ᑕᐃᒪᐃᓕᖓᓕᖅᐸᑦ ᐋᔩᒋᐊᓯᕋᔭᖅᑐᐃᑦ ᑕᐃᒃᑯᐊ 

ᐋᔩᖅᑎᒋᖃᑦᑕᖅᑕᕗᑦ. ᓯᕗᓂᒃᓴᑎᓐᓂ 

ᐅᖃᐅᓯᖃᖃᑦᑕᖏᑦᑐᒍᑦ ᖃᓄᖅ 

ᑕᐅᑦᑐᖃᕆᐊᖃᕐᓂᐊᕐᒪᖔᖓ. ᐋᔩᖃᑎᒌᓐᓂᐅᑉ 

ᑕᒪᒃᑯᐊᓕ ᑕᐃᒃᑯᓄᖓ ᐃᓚᒋᔭᐅᑎᖃᑦᑕᓐᖏᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᓯᕗᓪᓕᐅᔾᔭᑦ ᒪᑉᐱᖅᑐᒐᖅ 36-ᒥ ᐊᐃᑉᐸᖓ 

2018-19 ᐃᓗᐊᓃᑦᑐᖅ ᐃᖅᑲᓇᐃᔭᖅᑐᓕᕆᓂᖅ  

ᐱᐅᓯᒋᐊᒃᑲᓂᕐᓗᒍ ᐃᖏᕐᕋᑦᑎᐊᑲᓐᓂᖁᓪᓗᒍ 

ᐱᔨᑦᑎᕐᕕᐅᖃᑦᑕᖅᑐᓄᓪᓗ 

ᐃᖢᐊᕐᓂᖅᓴᐅᓕᕐᓂᐊᕐᒪᑦ.  

 

ᖃᓄᖅ ᐱᐅᓯᒃᑲᓂᖅᑕᐅᓂᐊᕐᒪᑦ 

ᐃᖅᑲᓇᐃᔭᖅᑎᑖᖅᑐᕋᓱᓐᓂᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ ᑕᒪᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐱᕙᓪᓕᐊᔾᔪᓰᑦ ᕿᒥᕐᕈᓇᖃᑦᑕᖅᑕᕗᑦ, ᓲᕐᓗ 

ᐃᖅᑲᓇᐃᔭᖅᑎᔅᓴᖅᓯᐅᕐᓂᖅ 

ᐃᑭᐊᖅᑭᕕᒃᑰᖅᑎᑕᐅᖃᑦᑕᖅᖢᑎᓪᓗ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐅᖃᓕᒫᒐᑦ ᐲᖅᓯᓂᖅ 

ᓇᓖᕌᕐᕕᒃᓴᖃᕐᓂᖅᓴᐅᖁᓪᓗᒋᑦ.  

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᓂᐅᑉ 

ᐅᖃᓕᒫᖏᑦ ᐋᖅᑭᒋᐊᖅᑕᐅᓂᐊᖅᑐᑦ 

ᓇᓖᕌᕐᕕᔅᓴᖃᖅᑎᑕᐅᓂᖅᓴᐅᓕᖁᓪᓗᒋᑦ 

ᐃᖅᑲᓇᐃᔭᖅᑏᑦ ᖃᐅᔨᓴᐃᓕᖅᑎᓪᓗᒋᑦ ᑕᒪᒃᑯᓂᖓ 

ᐃᖅᑲᓇᐃᔮᓂᒃ ᐱᓇᔪᒃᑐᓂᑦ, ᐊᒻᒪᓗ 

ᓯᕗᓪᓕᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᒃᓴᖅᓯᐅᖅᑏᑦ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᑲᔪᓯᑎᑦᑎᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ. 

 

ᐊᒻᒪ ᑲᔪᓐᖏᖅᓴᐅᑎᑎᒎᖅᑎᑕᐅᓂᐊᖅᑐᑦ 

ᑎᑎᕋᖅᓯᒪᔪᓄᑦ ᐋᖅᑭᒃᓯᒪᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᓇᓱᒃᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᖅ ᑕᕝᕙᓂᑦᑕᐃᓐᓇᖅ ᒪᑉᐱᖅᑐᒐᖅ 36 

ᓵᓐᖓᓗᐊᖅᑐᒋᑦ ᒪᑯᐊ ᐊᖏᖃᑎᒌᒍᓐᓇᐃᓕᐅᖅᑲᔪᑦ 

ᑲᒪᒋᔭᐅᓂᖏᑦ. ᖃᖓ ᑖᓐᓇ ᐱᔭᕇᖅᑕᐅᓂᐊᖅᐸ. 

 

ᑖᓐᓇ ᐊᐱᖅᑯᑎᒋᔭᕋ ᑕᖅᑲᒃᑯᐊ ᐃᓱᒪᓲᖑᒻᒪᑕ 

ᒪᑯᐊ ᐸᕝᕕᓴᖅᑕᐅᔪᑦ ᐊᒻᒪᓘᓐᓃᑦ ᐃᓕᕋᓵᖅᑕᐅᔪᐃᑦ 

ᑲᒪᒋᔭᐅᑦᑎᐊᖃᑦᑕᓐᖏᒻᒪᑕ. ᐊᔾᔨᒌᓐᖏᑦᑑᖃᑦᑕᕐᒪᑕ 

ᑕᐃᒃᑯᐊ ᐅᖃᐅᓯᕆᔭᐅᔪᑦ, ᑖᓐᓇᐅᒐᓗᐊᖅᑎᓪᓗᒍ 

ᓲᕐᓗ ᐃᓯᐊᕿᔪᖅᑕᖃᖅᐸᑦ ᑕᐃᒪ 

ᐃᑯᐊᓛᒻᑕᖃᖅᐳᖅ. ᒪᑯᐊ 

ᐊᖏᖃᑎᒌᒍᓐᓇᐃᓕᐅᖅᑲᔪᑦ ᑲᒪᒋᔭᐅᑎᓪᓗᒋᑦ 

ᐊᒻᒪᓗ ᐊᓯᐊᒍᑦ ᐋᖅᑭᑦᑕᐅᒐᓱᒍᑎᖏᑦ 

ᑲᒪᒋᔭᐅᒍᓐᓃᖃᑦᑕᖅᖢᑎᒃ 

ᐱᐅᓐᖏᓕᒃᑲᓐᓂᓚᐅᓐᖏᓐᓂᖓᓂ. 

ᐃᖅᑲᓇᐃᔭᖅᑎᐅᑉ ᐋᓐᓂᐊᖏᓐᓂᖓ 

ᐊᑦᑕᓇᓐᖏᑦᑑᖏᓐᓂᖓᓗ 

ᐊᑦᑐᖅᑕᐅᑐᐃᓐᓇᕆᐊᖃᕐᒪᑦ. 

ᑕᐅᕗᖓᓕᒫᕈᑎᒋᔪᓐᓇᖅᑕᕋ ᑖᓐᓇ ᑭᓯᐊᓂ ᑭᓱᓂᒃ 

ᑕᑯᓐᓇᖅᐱᑕ ᐊᒻᒪᓗ ᖃᓄᖅ ᒪᓕᒐᖅᑎᒍᑦ 

ᐊᑐᖅᑕᐅᖃᑦᑕᕆᐊᖃᕐᓂᐊᖅᐸᑦ ᐅᕝᕙᓘᓐᓃᑦ 

ᐊᖓᔪᖅᑲᐅᑎᓂᒃ 

ᐃᓕᓂᐊᖅᑎᑦᑎᖅᑳᕆᐊᖃᕐᓂᐊᖅᐱᓯ ᑭᓱᓂᓪᓗ 

ᐊᑐᐃᓐᓇᖃᕐᕕᐅᒻᒪᖔᖅ 

ᐱᓕᒻᒪᒃᓯᒍᓐᓇᑦᑎᐊᓕᕐᓂᐊᕐᒪᑦ ᑕᐃᓐᓇ 

ᐊᖓᔪᖅᑲᐅᑎᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᑦ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ  

ᐊᐱᖅᑯᑎᒋᔭᖕᓂᑦ ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᔭᓐᓂᑦ. ᐄ, ᓇᓗᓇᐃᕈᒪᒋᓪᓗᒍ. ᐄ, 

ᐅᖃᓪᓚᖃᑎᒋᖃᑦᑕᖅᓯᒪᔭᕋ ᒪᓕᒐᓕᐅᕐᕕᐅᑉ 

ᐃᓗᐊᓂ ᑖᓐᓇ ᑖᓐᓇ ᒪᓕᒐᓕᐅᖅᑎ ᑕᒪᑐᒪ 

ᒥᒃᓵᓄᑦ ᑕᒪᒃᑯᐊ  ᒥᒃᓯᖏᓐᓄᑦ. 

 

ᖃᐅᔨᒃᑲᖅᑕᐅᔭᕌᖓᑕ ᑲᒪᒋᑲᐅᑎᒋᒋᐊᓲᕆᔭᕗᑦ 

ᐊᒻᒪᓗ ᑕᐃᒃᑯᐊ ᐊᑲᐅᓐᖏᓕᐅᕈᑏᑦ 

ᐅᖃᐅᓯᕆᓲᕆᓪᓗᑎᒃᑯᑦ ᑕᒪᑐᒧᖓ 

ᐋᖅᑭᑦᑕᐅᓂᐊᖅᑐᖅ ᖃᓄᖅ ᑕᐅᑦᑐᖃᕐᓂᐊᕐᒪᖔᑦ 

ᐊᑐᓕᖅᑎᑕᐅᓗᓂ ᐊᕐᕌᒍ ᐊᒻᒪᓗ ᓄᑖᕐᓂᒃ 

ᓴᖅᑭᑦᑎᒑᖓᑕ ᑮᓇᐅᔭᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑏᑦ ᑐᑦᑕᕐᕕᒋᔭᐅᒐᒥᒃ 

ᐃᓕᓐᓂᐊᖅᑎᑕᐅᓇᔭᖅᑐᑦ ᐊᒻᒪᓗ 

ᐱᓕᕆᕝᕕᓐᓄᐊᖅᑕᐅᕙᓪᓕᐊᓕᕐᓗᓂ, 

ᑐᓴᖅᓴᐅᓕᕐᓗᓂᓗ ᑕᖅᑲᒃᑯᓄᖓ. 

 

ᐸᕐᓇᐅᓯᐅᖅᓯᒪᔪᒍᑦ 

ᐊᑐᓕᖅᑎᑕᐅᕙᓪᓕᐊᓂᐊᕐᓂᖓᓄᑦ ᑐᕌᖓᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᒐᓗᐊᖅᑐᖓᐃᓛᒃ ᐊᒥᓱᑲᓪᓚᐅᔪᔅᓴᐅᒻᒪᑕᐃᓛᒃ 

ᐊᐱᖅᓱᕈᒪᔪᐃᑦ ᓇᐃᓈᕋᓱᓐᓂᐊᖅᑲᕋ. 

ᑭᖑᓪᓕᖅᐹᖓᓂ 2018-19-ᒥ ᒪᑉᐱᒐᖓᓂ 36, 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓂᖏᑦ, 

ᐊᖏᔪᖅᑳᖑᔪᐃᑦ ᐊᓪᓚᕕᓐᓂ 

ᐃᖅᑲᓇᐃᔭᖅᑐᓕᕆᓂᕐᒥᑦ 

ᐃᓕᓐᓂᐊᖅᑎᑕᐅᓂᖏᓐᓂᑦ, 

ᑕᐃᒪᐃᑦᑐᑕᖃᐃᓐᓇᓲᖑᒐᓗᐊᕐᖏᓛᒃ 

ᐃᖅᑲᓇᐃᔭᕐᕕᓐᓂᑦ. ᐃᒃᓯᕙᐅᑖᖅ, 

ᖁᕕᐊᒋᓪᓚᕆᒃᑲᒃᑯ ᑕᒪᓐᓇ ᑕᑯᒋᐊᖓ 

ᐸᕐᓇᐅᑎᓃᖃᑕᐅᒻᒪᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂ, 

ᖃᐅᔨᒋᐊᒃᑲᓐᓂᖃᑦᑕᓐᖑᓱᒃᑲᒃᑯ ᑖᓐᓇ, 

ᐱᕙᓪᓕᐊᓂᖓ ᖃᐅᔨᒪᑦᑎᐊᕋᓱᓐᓂᐊᕋᒃᑯᐃᓛᒃ. 

ᐅᖃᐅᓯᑐᐃᓐᓇᐅᒐᓗᐊᕐᓗᓂ ᑖᓐᓇ, ᒫᓐᓇᓕ 

ᐊᐱᕆᑲᐃᓐᓇᕈᒪᔪᖓ. 

 

ᓈᓴᐅᑏᑦ ᑕᐃᒃᑯᐊ ᐅᖃᐅᓯᐅᖅᑲᐅᔪᑦ 

ᒪᑐᐃᖅᓯᒍᑎᑎᖕᓂᑦ ᒐᕙᒪᒥ ᐊᐅᓚᑦᑎᒐᑦᑕ 73  

ᐳᓴᓐᑎᖓ ᐃᓐᓄᑦᑕᐅᓯᒪᑎᓪᓗᒍ, ᑕᐃᒃᑯᐊᓕ ᑕᐃᒪ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓕᓛᒃ 

ᓈᒻᒪᖅᑎᕆᓯᒪᔫᒐᓗᐊᑦ ᑭᓯᐊᓂ ᐅᕙᓂ 

ᐊᒥᓱᐊᖅᑎᖅᑐᒍ ᒪᓕᒐᓕᐅᕐᕕᒻᒥ 

ᐅᖃᐅᓯᕆᖃᑦᑕᖅᓯᒪᒐᒃᑯ ᐅᖃᐅᓯᕇᓐᓇᓂᐊᖅᑐᒍᓗ.  

ᐃᓕᓴᖅᓯᓂᖅ ᑕᒪᓐᓇ ᒐᕙᒪᖃᓕᕈᑦᑕ ᑭᓯᐊᓂ 

ᐱᓕᕆᕕᓕᒫᓂᑦ 

ᐃᖅᑲᓇᐃᔭᖅᑎᑭᔅᓴᑦᑐᐃᓐᓇᐅᒍᓐᓃᖅᑲᑕ ᐊᒻᒪᓗ 

ᐃᓕᓴᖅᓯᒍᓐᓇᕐᓗᑕ, ᐃᓕᓴᖅᓯᒍᓐᓇᖅᓯᓗᑕ ᓇᐅᒃᑯᑦ 

ᓴᓐᖏᓂᖃᕐᒪᖔᖅ, ᓴᓐᖐᓐᓂᖃᑕᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒻᒪᓗ 

ᓯᕗᒧᐊᑦᑎᐊᖏᑦᑑᔮᓗᐊᓕᕋᐃᒍᑕᓘᓐᓃᑦ. 

 

ᒥᓂᔅᑕ ᓇᓗᓇᐃᖅᓯᖁᑐᐃᓐᓇᖅᑕᕋᓗᐊᕋ 

ᖃᓄᐃᓕᐅᖃᑦᑕᖅᑲᑦ ᓄᓇᓕᓐᓂᑦ ᐄᓛᒃ 

ᑮᓇᐅᔭᓕᕆᔨᒃᑯᑦ ᖃᐅᔨᒪᑦᑎᐊᕋᓱᐊᖅᑐᑎᒃ 

ᐊᐅᓚᑦᑎᐊᕈᓐᓇᕋᓗᐊᕐᒪᖔᑦᑕ ᒐᕙᒪᐅᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᒋᔭᕋ ᒪᓕᒐᓕᐅᖅᑎ 

ᑕᐃᒫᒃ ᐊᐱᕆᒻᒪᑦ, ᑕᐃᒫᓪᓗ ᑲᔪᖏᖅᓴᑐᐃᓐᓇᖅᑲᕋ 

ᐊᐱᖅᓱᖃᑦᑕᖁᓪᓗᒍ ᑕᐃᒪᐃᑦᑐᕈᓘᔭᕐᓂᒃ. 

ᑕᐃᒃᑯᐊᓕ ᐱᓕᒻᒪᒃᓴᐃᓃᑦ ᐊᖓᔪᖅᑳᕆᔭᐅᔪᓄᑦ 

ᖁᕕᐊᒋᓪᓚᕆᒻᒥᔭᕗᑦᑕᐅᖅ ᑕᕝᕙᓂ 

ᐱᓕᕆᐊᔅᓴᑎᓐᓄᑦ ᐸᕐᓇᐅᑎᖏᓐᓃᕈᓘᔭᓕᕐᖓ 

ᖁᕕᐊᒋᔭᕗᑦ.  

 

ᖃᓄᐃᓕᐅᖃᑦᑕᖅᑭᑕᓕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᓈᒻᒪᒃᓯᑎᒐᓱᐊᖅᑐᒋᑦ. ᐃᓚᖓ 

ᑕᕝᕙ ᐱᓕᕆᐊᕆᔭᑦᑕᐃᓛᒃ, ᐃᓱᒫᓗᓇᖅᑐᖅᑕᐅᖅ 

ᑐᓴᖃᑦᑕᖅᓯᒪᒐᑦᑎᒍᑦ ᐃᖅᑲᓇᐃᔭᖅᑏᑦ ᐊᖏᕐᕋᖏᑦ, 

ᐊᖏᕐᕋᔅᓴᖏᑦ. 

  

ᐱᓕᕆᐊᖑᓪᓚᕆᑦᑐᐊᓘᒻᒪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦᑕ ᐸᕐᓇᐅᑎᖓ, ᑕᕝᕙᓂ 

ᒐᕙᒪᐅᖃᑎᒌᓂᒃ ᓯᕗᓕᖅᑎᓂᓪᓗ 

ᐱᓕᕆᐊᖃᖅᑎᑯᓐᓂ, ᓄᓇᕗᑦ ᑐᓐᖓᕕᒃᑯᓐᓂᑦ 

ᐱᓕᕆᖃᑎᖃᖅᑐᑎᒃ ᑲᓇᑕᐅᓪᓗ ᒐᕙᒪᒃᑯᖏᓐᓂᒃ 

ᓈᓴᐅᑎᓕᒃ 23 ᓄᓇᑖᕈᑎᐅᓯᒪᔪᓂᑦ, ᓄᓇᕘᒥ 

ᐊᖏᖃᑎᒌᒍᑎᒥᒃ. ᑕᐃᑲᓐᖓᑦ ᓄᓇᕘᒥ 

ᐊᖏᖃᑎᒌᒍᑎᒦᓐᖔᑎᑦᑐᒍ ᑕᕝᕗᖓ ᐊᐅᓚᒍᑎᓄᑦ 

ᐃᓚᓕᐅᑎᒐᓱᑦᑐᒍ ᐊᔅᓱᐊᓗᒃ ᐱᓕᕆᐊᖑᓯᒪᒻᒪᑦ, 

ᐋᖅᑭᒋᐊᕋᓱᑦᑐᒍ ᐊᒻᒪ ᖃᐅᔨᒪᑦᑎᐊᕋᓱᑦᑐᑕ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᑕᕝᕙᓂ ᓴᖅᑭᔮᑦᑎᐊᕋᓗᐊᕐᒪᖔᖅ ᐱᓕᕆᐊᔅᓴᓄᑦ 

ᐸᕐᓇᐅᑎᑦᑎᓐᓂ, ᖃᐅᑕᒫᓪᓗ ᐱᓕᕆᓂᑦᑎᓐᓂ 

ᐃᓱᒪᒋᔭᐅᒐᓗᐊᕐᒪᖔᖅ.  

 

ᑕᐃᒃᑯᐊᓗ ᑲᑐᔾᔨᖃᑎᒋᔭᕗᑦ 

ᐃᖅᑲᓇᐃᔭᖅᑎᖃᑦᑎᐊᐸᒃᑲᓗᐊᕐᒪᖔᑕ, 

ᐃᖅᑲᓇᐃᔮᔅᓴᖁᑎᖏᓪᓗ ᓴᖅᑭᖃᑦᑕᖅᑐᑎᒍᑦ. 

ᐅᓪᓗᖏᑦ ᐋᖅᑭᑎᖅᓯᒪᓲᕆᒐᑦᑎᒍᑦ ᖃᓄᖅ ᐊᑯᓂ 

ᓴᖅᑭᔮᕐᓂᐊᕐᒪᖔᖅ, ᖃᖓ ᒪᑐᓛᕐᒪᖔᖅ, ᖃᖓᓗ 

ᓂᕈᐊᕐᕕᐅᓛᕐᒪᖔᖅ ᑕᐃᒫᒃ 

ᖃᐅᔨᒪᑦᑎᐊᓪᓚᕆᒋᐊᖃᓲᖑᒐᑦᑕ 

ᐃᖅᑲᓇᐃᔮᖅᑕᕋᓱᐊᖅᑐᓂ ᐊᐱᖅᓱᖅᑎᐅᓂᐊᖅᑐᑦ 

ᓄᓇᓕᓐᓂ ᐊᑐᐃᓐᓇᐅᑦᑎᐊᕋᓗᐊᕐᒪᖔᑕ 

ᐱᒍᓐᓇᖅᓯᑐᐊᕋᐃᑉᐸᑕ, ᐊᒻᒪ 

ᑭᖑᕙᖅᑐᖃᕐᓂᐊᖅᑲᑦ ᐃᖅᑲᓇᐃᔭᖅᑐᔅᓴᓂᒃ 

ᐊᐱᖅᓱᑎᔅᓴᓂᒃ, ᐃᓛᒃ ᑭᖑᕙᖅᑐᖃᑲᐃᓐᓇᓲᖅ 

ᑲᑎᒪᓇᓵᑲᐃᓐᓇᑎᓪᓗᒋᑦ, ᑲᑎᒪᔨᑎᒍᑦ ᑭᓯᐊᓂ 

ᐃᖅᑲᓇᐃᔭᖅᑎᑖᕋᓱᐊᕆᐊᖃᓲᖑᒐᑦᑕ.  

 

ᐃᖅᑲᓇᐃᔮᓪᓕ ᐊᔾᔨᒌᐸᓘᑎᓪᓗᒋᑦ, ᑮᓇᐅᔭᓕᕆᔩᑦ 

ᒐᕙᒪᒃᑯᓐᓂ ᑮᓇᐅᔭᓕᕆᔨᖃᐅᕈᓘᔭᕐᖓᑕ 

ᐊᑐᖃᑦᑕᕐᓗᒋᑦ ᐊᒻᒪᑦᑕᐅᖅ ᐆᒪᔪᓕᕆᔩᑦ 

ᐃᖅᑲᓇᐃᔭᖅᑏᑦ ᐱᓕᕆᖃᑎᒋᖃᑦᑕᕐᒥᔭᕗᑦᑕᐅᖅ.  

 

ᐃᓚᖓ ᖁᕕᐊᒋᓂᖅᐹᕆᓲᕋ ᑕᕝᕙᓂ 

ᒥᓂᔅᑕᐅᖃᑎᑦᑕᐃᓛᒃ ᑐᓴᓐᖑᖅᐸᓪᓚᐃᔭᕋᓗᐊᖓ 

ᐃᓚᐃᓐᓇᖏᓐᓄᑦ ᐱᒐᓱᐊᕋᔅᓴᐅᓪᓗᑎᒃ 

ᐃᖅᑲᓇᐃᔮᓂ ᓴᖅᑮᖃᑦᑕᓚᐅᕆᔅᓯ, 

ᑕᐃᒪᐃᓕᐅᖅᑕᐅᖏᓐᓇᖃᑦᑕᕋᒪ  

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ, ᑭᒃᑯᓕᒫᓄᑦ 

ᒪᑐᐃᖓᓐᖏᑦᑐᓂᑦ ᒪᑐᐃᖓᑎᑦᑎᖃᑦᑕᖁᔭᐅᓪᓗᑕ 

ᐃᓄᓐᓄᑐᐊᖅ ᑐᕌᖓᔪᓂᑦ ᐅᕝᕙᓘᓐᓃᑦ 

ᓄᓇᓕᒻᒧᐊᖅ ᑐᕌᖓᔪᓂᑦ.  

 

ᑕᐃᒪᐃᑦᑐᓂᒃ ᓴᖅᑮᖃᑦᑕᓕᕋᑦᑕ 

ᑮᓇᐅᔭᓕᕆᔨᒃᑯᓃᓐᖔᖅᑐᑕ, ᐊᑕᐅᓯᐅᓐᖏᑦᑐᓂᑦ 

ᑕᐃᒪᐃᑦᑐᓂ ᓴᖅᑮᓯᒪᔪᒍᑦ. ᐱᓕᕆᕕᐅᖃᑎᕗᑦ 

ᒐᕙᒪᒃᑯᓐᓂ ᐱᓕᕆᖃᑎᒋᑦᑎᐊᕋᓱᑉᐸᑦᑕᕗᑦ ᐊᒻᒪ 

ᒪᓕᒐᓕᐅᖅᑎ ᖁᔭᒋᔭᕋ ᑕᐃᒫᒃ ᐊᐱᕆᕋᑖᕐᖓᑦ, 

ᑲᔪᖏᖅᓴᑐᐃᓐᓇᖅᑲᕋ ᐊᐱᖅᓱᖃᑦᑕᐃᓐᓇᖁᓪᓗᒍ, 

ᑲᑐᔾᔨᖃᑎᒌᖏᓐᓇᕐᓂᐊᕋᑦᑕ ᑕᐃᒫᒃ, 

ᐃᑲᔫᑎᖃᖃᑦᑕᓲᖑᒻᒪᑦ ᐃᑲᔪᕐᓂᖃᖃᑦᑕᓲᖑᒻᒪᑦ 

ᑕᐃᒫᒃ ᐊᐱᖅᓱᖅᑕᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᑐᑎ? ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ ᒥᓂᔅᑕ 

ᑐᓐᖑᓱᓪᓕ ᐃᑲᔪᖅᑎᒋᔭᐃᓪᓗ. ᐆᒥᖓ 

ᐊᑕᐅᕼᐄᓐᓇᓗᐊᕐᒥ ᐊᐱᖅᑯᑎᖃᕈᒪᓪᓗᖓ, 

ᐅᐊᑦᑎᐊᕼᐋᖅ ᒪᓕᒐᓕᕆᔨᒃᑯᑦ ᒥᓂᔅᑕᖓ 

ᐅᖃᐅᓯᖃᖅᑐᖅ ᑕᐃᒃᑯᓂᖓ ᐃᓄᒃᑕᐅᑦ 

ᐅᖁᒪᐃᓐᓂᕐᓂᐊᖅᑎᓂᒃ ᐃᑲᔪᖅᑐᒃᕼᐅᔪᓂᑦ 

ᐳᑭᖅᑕᓖᑦ ᒥᒃᕼᐋᓄᑦ ᓄᓇᓕᓐᓄ ᐊᕐᕕᓂᓕᓐᓄᑦ.  

ᑖᒻᓇ ᖁᔭᒋᕙᕋ, ᐆᒥᖓᓕ ᐊᐱᕆᔪᒪᓪᓗᖓ 

ᐱᓕᕆᕝᕖᑦ ᓇᓕᐊᓐᓂᑦᑕᐅᖅ ᐃᕼᐅᒪᖃᖅᑐᒃᓴᐅᕗᑦ 

ᑖᒃᑯᐊ ᑮᓇᐅᔭᓕᕆᔩᑦ ᒥᓂᔅᑕᖓᑦ 

ᐱᓕᕆᕝᕕᐅᔪᐃᓪᓗ ᐃᓄᒃᑑᕈᓐᓇᖅᑐᒥᑦ 

ᐃᑲᔪᕈᓐᓇᖅᑐᒥ ᐃᕼᐅᒪᖃᖅᑐᒃᕼᐅᒋᕗᑦ ᑖᒃᕼᐅᒥᖓ 

ᑐᑭᕼᐃᒍᒪᓪᓗᖓ ᐊᐱᕆᕗᖓ? ᖁᔭᓐᓇᒦᒃ, 

ᐃᒃᕼᐃᕙᐅᑕᓖ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᐃᖅᑲᓇᐃᔭᖅᑎᑖᖏᓐᓇᕈᒪᒐᓗᐊᖅᑐᒍᑦ 

ᐃᓄᒃᑎᑑᓲᒥᒃ, ᑖᓐᓇᓗ ᐃᓄᒃᑎᑑᕐᓂᖅ 

ᐊᒃᓱᕉᑎᒋᓂᐊᖅᓯᒪᓪᓗᑎᒍᑦ ᑕᒡᕙᓂᓗ 

ᖃᓄᖅᑑᕆᐊᒃᑲᓐᓂᕈᓐᓇᑦᓯᐊᖅᓯᒪᓪᓗᑕ. 

ᐃᓄᒃᑎᑑᕈᓐᓇᕋᓗᐊᖅᑐᖓ ᐊᒻᒪᓗ 

ᐃᓕᓴᖅᑕᐅᑲᑕᖃᑦᑕᓲᖑᓪᓗᖓ. 

 

ᐃᓄᒃᑎᑐᑦᓯᐊᕈᓐᓇᖅᓯᑎᑕᐅᓇᓱᒃᖢᖓ.  

ᖁᔭᒋᖃᑦᑕᖅᑕᒃᑲ ᐃᓚᖏᑦ ᐅᕙᓐᓂ ᐃᓕᓴᐃᔪᐃᑦ, 

ᐃᓛᓐᓂᒃᑯᑦ ᖃᓪᓗᓈᑎᑑᓂᖅᓴᖅ ᐃᓱᒪᓕᖃᑦᑕᕋᒪ 

ᐃᓄᑦᑎᑑᓪᓚᕆᖏᓐᓂᖅᓴᐅᓕᖅᑰᔨᓪᓗᖓ. ᑭᓯᐊᓂ, 

ᑕᒪᒃᑯᐊ ᐃᓕᓴᐅᑎᕈᔪᐃᑦ ᐃᓄᒃᑎᑑᕐᒧᑦ ᑐᕌᖓᔪᑦ 

ᐃᖅᑲᓇᐃᔭᖅᑎᑎᓐᓄᑦ ᑕᐃᒃᑯᓄᖓ ᐱᒃᑯᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᓐᓇ ᐱᓕᕆᓪᓚᕆᒻᒪᐅᒃ, 

ᑖᓐᓇ ᐃᓕᓴᐃᓪᓚᕆᓐᓂᕐᒧᑦ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᓇᓪᓕᐊᒍᑦ 

ᐊᑭᑐᓂᖅᓴᐅᓂᖓᑦᑎᒍᑦ ᑮᓇᐅᔭᕐᓂᒃ 

ᑐᓂᔭᐅᒍᓐᓇᖅᓯᒻᒪᑕ ᐱᖓᓱᐃᓕᖓᔪᓂᑦ. ᑖᒃᑯᐊ 

ᐃᓄᐃᑦ ᑕᐃᒎᓯᓕᐅᖅᑎᒃᑯᓐᓄᑦ 

ᖃᐅᔨᓴᖅᑕᐅᕙᓪᓕᐊᓪᓗᑎᒃ 

ᖃᐅᔨᓴᖅᑕᐅᔭᕇᕋᐃᒻᒪᑕ ᐅᕙᑦᑎᓐᓅᖅᑕᐅᖃᑦᑕᖅᑐᑦ 

ᑖᒃᑯᐊ ᑮᓇᐅᔭᖏᑦ ᖁᕝᕙᕆᐊᖅᑐᑦ ᐅᕝᕙᓘᓐᓃᑦ 

ᐊᔾᔨᖓᓂᒃ ᖃᓄᐃᓕᐅᖅᑕᖏᓐᓂᒃ. ᑕᐃᒪᓐᓇ 

ᐊᔾᔨᒌᓐᖏᑦᑐᓂᒃ ᐱᓕᕆᖃᑦᑕᖅᐳᒍᑦ. ᖁᔭᓐᓇᒦᒃ, 

ᐅᖃᖅᑎᑐᑦᓯᔨ. 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖃᑎᒃᑲ 

ᒪᓕᒃᖢᒋᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᐊᑐᕈᒪᔭᒃᓯᖕᓂᑦ, ᒪᑉᐱᖅᑐᒐᖓ 34. ᑕᑯᓪᓗᒍ ᑕᐃᒪ 

ᑖᓐᓇ ᓯᕗᓪᓕᖅᐹᖅ. ᑕᐃᒪ ᑕᒪᒃᑯᐊ 

ᐃᖅᑲᓇᐃᔭᓚᐅᑲᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ ᐊᒻᒪ 

ᒪᑯᐊ ᑕᐃᑲᓂ ᐊᖏᕈᑎᑦᑎᓐᓂ 

ᓯᓪᓕᖅᐹᖑᖃᑦᑕᓂᐊᕋᑦᑕᒎᖅ ᐃᓄᐃᑦ ᐱᔪᒥᓇᕌᖓᑕ 

ᐃᖅᑲᓇᐃᔮᕆᕙᓚᐅᖅᑕᖏᑦ ᒪᓕᒃᖢᒋᑦ. ᖃᓄᖅ 

ᑕᒡᕙ ᑐᕌᕐᓂᐊᖅᑕᓯ ᑖᒃᑯᐊ ᐃᓄᐃᑦ 

ᐃᓕᖅᑯᓯᖏᓐᓂᒃ ᐊᑐᕐᓂᐊᕐᓂᕋᖅᑎᓪᓗᓯ, ᖃᓄᖅ 

ᑕᒪᓐᓇ ᑕᒪᑐᒧᖓ ᐊᕐᕌᒎᔪᒧᑦ ᖃᓄᕐᓕ ᑕᒪᓐᓇ 

ᐸᕐᓇᒃᑎᒋᓯᒪᒋᕕᓯᐅᒃ, ᐅᓇ ᐆᑑᑎᒋᓗᒍ ᓄᓇᓕᖕᓂ 

ᐆᒪᔪᓐᓂᐊᖅᑎᐅᕙᑦᑐᐃᑦ? ᖃᓄᖅ ᑕᒪᒃᑯᐊ 

ᕿᒥᕐᕈᔭᐅᓯᒪᓕᕐᒪᑎᖔᖅ ᒫᓐᓇ? ᑭᐅᔪᓐᓇᕈᕕᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊ ᐆᒪᔪᓐᓂᐊᖅᑎᒃᑯᑦ  

ᕿᒥᕐᕈᔭᐅᒍᑎᒃ ᐆᒪᔪᓕᕆᔨᒃᑯᑦ ᒥᓂᔅᑐᖓᑕ 

ᐃᓗᓕᖓᓐᓃᓐᖔᕋᔭᖅᖢᓂ ᑕᒪᒃᑯᐊ ᖃᓄᖅ 

ᐊᐅᓚᑦᓯᔾᔪᓯᕈᔪᖏᑦ ᕿᒥᕐᕈᐊᖅᑕᐅᓕᖅᐸᑕ 

ᐱᓕᕆᕙᓪᓕᐊᔭᖏᑦ. ᐅᓇ ᐅᖃᖅᓯᒪᔪᖅ ᑕᒡᕙᓂ 

34-ᒦᑦᑐᖅ, ᑖᓐᓇ ᑮᓇᐅᔭᓕᕆᔨᒃᑯᓐᓄᑦ 

ᑐᕌᖓᓪᓗᓂ. ᑖᒃᑯᐊᓪᓗ 

ᐃᖅᑲᓇᐃᔭᖅᑎᕆᖃᑦᑕᖅᑕᒃᑲ ᐊᒻᒪᓗ 

ᐱᓕᕆᔨᒋᖃᑦᑕᖅᑕᕗᑦ ᑖᑦᓱᒥᖓ ᑐᕌᖓᔪᒥᒃ 

ᐱᓕᕆᑦᓯᐊᒃᑲᓐᓂᖁᔨᓯᒪᓪᓗᑕ ᐃᓄᐃᑦ 

ᐃᓕᖅᑯᓯᖓᓂᒃ ᐊᑐᕐᓗᑕ. ᑖᒃᑯᐊ ᐃᖅᑲᓇᐃᔭᕐᕖᑦ 

ᐊᒻᒪᓗ ᖃᓄᐃᑉᐸᓪᓕᐊᔭᖏᑦ ᐊᒻᒪᓗ 

ᖃᓄᐃᑦᑕᐃᓕᒪᔾᔪᑎᑦᓴᐃᑦ ᐃᖅᑲᓇᐃᔭᖅᑎᓄᑦ 

ᐋᖅᑭᓱᖅᑎᒋᔭᐅᖃᑦᑕᕋᑦᑕ. ᑖᒃᑯᐊ ᐃᓄᐃᑦ 

ᐃᓕᖅᑯᓯᖏᓐᓂᒃ ᑕᐅᑐᓐᓂᖅᓴᐅᖔᕐᓗᑎᒃ 

ᐱᓕᕆᒋᐊᒃᑲᓐᓂᖁᓯᒪᔭᒃᑲ ᑕᒡᕘᓇ. ᖁᔭᓐᓇᒦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ 

ᒥᓂᔅᑐ ᓇᓗᓇᐃᔭᕋᕕᑦ. ᐄ, ᐅᓇᖔᕐᓕᑭᐊᖅ ᒪᐅᖓ 

ᓴᖑᑎᓪᓗᒍ. ᑕᐃᒪ ᑕᒪᒃᑯᐊ 

ᓴᓇᓚᐅᑲᑦᑎᑕᐅᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᑕᐅᓚᐅᑲᖃᑦᑕᖅᑐᐃᑦ, ᑕᐃᒪ 

ᐊᕐᕌᒍᒋᓚᐅᖅᑕᑦᑎᓐᓂ 2017-ᒥ ᒫᓐᓇᒧᑦ ᑎᑭᒃᖢᒍ, 

ᖃᓄᕐᓕᑭᐊᖅ ᑕᐃᒪ ᐅᓄᖅᑎᒋᔪᐃᑦ ᑕᒡᕗᖓ 

ᐃᖅᑲᓇᐃᔮᓪᓚᑦᑖᖃᖅᑎᑕᐅᓯᒪᓕᖅᐸᑦ ᒫᓐᓇᔪᑦ 

ᑎᑭᒃᖢᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐊᕿᐊᕈᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2017-18ᒥ 

ᐃᖅᑲᓇᐃᔭᑲᐃᓐᓇᓚᐅᖅᑐᐃᑦ 

ᐃᖅᑲᓇᐃᔮᓪᓚᑦᑖᒨᖅᓯᒪᓕᖅᑐᑦ 157-ᖑᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᑦᑎᐊᕐᒪᑦ ᑕᕝᕘᓇ. ᑕᐃᒪᓕᑭᐊᖅ 

ᑕᒪᓐᓇ ᑕᐅᑐᒃᖢᒍ ᓄᓇᕗᒻᒥᐅᑕᓕᒫᑦᑎᐊᑦ 

ᖃᓪᓗᓈᖑᒐᓗᐊᖅᐸᑦ, ᐅᐃᕖᖑᒐᓗᐊᖅᐸᑦ 

ᐊᔾᔨᒌᑎᓐᓂᐊᕋᒃᑭᑦ ᓄᓇᕗᒻᒥᐅᑕᐅᒻᒥᒻᒪᑕ.  

 

ᖃᔅᓯᓕᑭᐊᖅ ᑕᐃᒪ ᐃᓅᓐᖏᑦᑐᑦ ᑕᐃᒪᓐᓇ 

ᐱᔭᐅᓯᒪᒋᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᑎᒋ ᐃᒃᓯᕙᐅᑖᖅ, 

ᑕᐃᒪᓐᓇᑎᒋ ᖃᓄᑎᒋ ᐊᕕᒃᑐᖅᓯᒪᒻᒪᑕᑭᐊᖅ 

ᐃᓄᐃᓪᓗ, ᐃᓅᓐᖏᑦᑐᐃᓪᓗ ᑕᐃᒪᓐᓇᐃᑎᓪᓗᒍ 

ᐊᕕᒃᑐᖅᓯᒪᔪᓂᑦ ᑖᒃᑯᐊ 

ᐃᖅᑲᓇᐃᔭᖅᑎᓐᖑᓪᓚᓚᐅᖅᑐᐃᑦ 55 ᐳᓴᓐ 

ᐃᓅᓚᐅᖅᐳᑦ, 45 ᐳᓴᓐ ᓄᓇᕘ ᐊᖏᕈᑎᖓᓂᑦ 

ᑎᑎᕋᖅᑕᐅᓯᒪᔪᓃᓐᖏᑦᑐᐃᑦ 45%-ᖑᓚᐅᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᐃᕖᓪᓗ, 

ᖃᑉᓗᓈᓪᓗ ᐅᖃᐅᕼᐃᐅᖅᑰᕐᓚᒪᑕ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗᐊᓯ ᓇᓗᓇᐃᔭᕐᒥᒐᕕᑦ. ᑕᐃᒪᓕᑭᐊᖅ 

ᒪᓐᓇ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ 

ᐸᕐᓇᐅᑎ 

ᑮᓇᐅᔭᓕᕆᔨᒃᑯᓐᓃᒃᑲᓗᐊᖅᑎᓪᓗᓯ, ᒪᑯᐊᓕᖃᐃ 

ᒪᑯᐊᒎᖅ ᐊᔪᕐᓇᖅᑐᑦ ᐃᖅᑲᓇᐃᔮᖅᑎᑦᑕᕆᐊᒃᓴᖅ 

ᓲᕐᓗᖃᐃ ᐳᖅᑐᓂᒃᓴᒐᓚᒃᑲᓂᐊᕐᔪᐃᑦ.  

 

ᒫᓐᓇᖃᐃ ᐸᕐᓇᐅᑎᔅᓯᓐᓃᒃᑭᕗᖅ ᑕᒪᒃᑯᐊ 

ᐃᖅᑲᓇᐃᔭᓚᐅᑲᖃᑦᑕᖅᑐᐃᑦ ᑕᕝᕗᖓ 

ᐃᖅᑲᓇᐃᔮᖅᑖᕆᔪᒪᓇᔭᖅᑕᖏᓐᓄᑦ ᐳᖅᑐᓂᖅᓴᒧᑦ 

ᐃᒻᒪᖄ ᐊᐅᓚᑦᑎᔨᒧᑦ, ᐳᖅᑐᓂᖅᓵᕐᔪᖕᒧᑦ ᑕᐃᒪᓐᓇ 

ᐃᒪᓐᓇᖃᐃ ᐸᕐᓇᐅᑎᑕᖃᖅᐳᖅ ᑖᓐᓇ 

ᐃᓕᓐᓂᐊᖅᑎᑦᑎᓯᓐᓈᕐᓗᓂ ᐊᔪᕈᓐᓃᖅᐸᓪᓕᐊᒍᓂ 

ᑖᓐᓇ ᐃᖅᑲᓇᐃᔭᓕᖅᑎᑕᐅᓚᐅᑲᑦᑐᖅ, 

ᑕᐃᒪᓐᓇᖃᐃ ᑕᐃᒪ ᑮᓇᐅᔭᓕᕆᔨᒃᑯᑦ 

ᐸᕐᓇᒃᓯᒪᒋᕗᑦ? ᑖᓐᓇᓗ ᑭᖑᓪᓕᖅᐹᖑᓚᐅᑲᑦᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ,  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕚᓗᒃ, ᑕᕝᕙᓂ 

ᐸᕐᓇᐅᑎᑦᑎᓐᓂ 40-ᒥᒃ ᐱᒋᐊᖅᓱᒍ ᖃᓄᕐᓕ 

ᐃᓄᐃᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᓂᐊᕐᓂᑎᓐᓂᒃ. 

 

ᐸᕐᓇᐅᑎᓂᒃ ᐊᒻᒪᓗ ᐱᓕᕆᓚᐅᖅᑕᑎᓐᓂᒃ 

ᑎᑎᕋᖅᓯᒪᒐᑦᑎᒍᑦ. ᑖᒃᑯᐊ 

ᐱᓕᕆᑦᓯᐊᕋᓱᓐᓂᐊᖅᓱᑎᒍ, ᑕᕝᕗᖓᓗ 

ᖁᕝᕙᓯᑦᑐᒨᖅᐸᓪᓕᐊᒍᓐᓇᖅᓯᑎᒐᓱᒃᑲᓐᓂᕐᓗᑎᒍᑦ 

ᐊᔾᔨᒌᓐᖏᑦᑐᓂᒃ ᐱᓕᕆᓂᐊᕋᑦᑕ, 

ᐱᓕᕆᕙᓪᓕᐊᖏᓐᓇᕐᓂᐊᕋᑦᑕ. ᐃᓚᖏᓪᓗ ᑖᓐᓇ 

ᓇᒻᒥᓂᖅ ᑮᓇᐅᔭᓕᕆᔨᒃᑯᓃᓐᖔᖅᓯᒪᔪᖅ 

ᖃᓪᓗᓈᑎᑐᑦ ᐱᓕᕆᕝᕕᒻᒥ ᑮᓇᐅᔭᓕᕆᓂᕐᒧᑦ. 

ᐃᖅᑲᓇᐃᔭᕐᕕᒻᒥ ᐃᓕᓐᓂᐊᖅᑎᑕᐅᓂᖏᓐᓄᑦ 

ᐱᓕᕆᐊᕐᒥᒃ ᐱᖁᑎᖃᕋᑦᑕ, ᑖᒃᑯᐊ 

ᑮᓇᐅᔭᓕᕆᔨᓪᓚᑦᑖᒧᑦ ᑐᕌᖓᔪᓂᑦ.  

 

ᑕᒪᒃᑯᐊ ᐸᐃᑉᐹᖅᑕᖃᑦᑕᕆᐊᖃᓲᖑᒻᒪᑕ ᑖᓐᓇ 

ᐃᖅᑲᓇᐃᔭᖅᐸᓪᓕᐊᓯᓐᓈᖅᓱᑎᒃ 

ᐃᓕᓐᓂᐊᖅᐸᓪᓕᐊᓯᓐᓈᖅᓱᑎᒃ ᐃᖅᑲᓇᐃᔭᖅᓱᑎᒃ 

ᑖᒃᑯᓄᖓ ᑐᕌᖓᔪᓄᑦ ᑮᓇᐅᔭᓕᕆᔨᒃᑯᓄᓪᓚᕆᒃ 

ᑐᕌᖓᔪᓂᑦ ᓴᖅᑭᑎᑦᑎᓯᒪᓪᓗᑕ.  

 

ᑖᒃᑯᐊᓗ ᒐᕙᒪᐅᖃᑎᒌᑦᑐᓕᕆᔨᒃᑯᓃᑦᑐᖅ ᑕᒪᒃᑯᐊ 

ᓴᖅᑭᑎᑦᑎᓯᒪᒻᒪᑕ ᕼᐃᕗᓕᖅᑎᒃᕼᐊᒥᑦ ᑕᒪᒃᑯᐊ 

ᑖᒃᑯᓂᖓ ᐃᓚᒋᔭᐅᖃᑦᑕᖅᓱᑕ ᑕᒪᒃᑯᓂᖓ 

ᖁᕝᕙᖅᐸᓪᓕᐊᓇᓱᓐᓂᕐᒧᑦ ᐃᓕᓐᓂᐊᓯᓐᓈᖅᓱᑎᒃ 

ᐊᒻᒪᓗ ᐃᖅᑲᓇᐃᔭᖅᓱᑎᒃ, ᐊᔾᔨᒌᓐᖏᑦᑐᓄᑦ 

ᑕᐃᒪᓐᓇ ᐃᓄᓐᓂᒃ ᓂᕆᐅᒃᐳᒍᑦ 

ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᐳᒍᑦ ᐊᒻᒪᓗ ᑕᕝᕗᖓ 

ᖁᕝᕙᖅᐸᓪᓕᐊᓗᑎ ᐃᓂᖁᑎᖏᓐᓄᑦ 

ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᐊᒃᑲᓐᓂᐊᓛᓗᒃᑲᕕᖓ. ᐆᒥᖓ 

ᐃᖅᑲᐃᑳᓪᓚᒻᒥᒐᒪ, ᒪᑯᐊᓕᑭᐊᖅ ᒐᕙᒪᒃᑯᑦ 

ᑐᖅᑲᖅᑕᕐᕕᓕᐊᕆᓯᒪᔭᖏᑦ ᐃᒡᓗᓕᒃ 

ᓯᐊᕐᒪᖅᑎᕐᕕᐅᓯᒪᔪᖅ, ᑕᐃᒪᓐᓇᐃᑦᑐᓂᑦᑕᐅᖃᐃ 

ᐸᕐᓇᒃᓯᒪᒋᕗᓯ ᐃᓄᓐᓄᑦ ᐃᖅᑲᓇᐃᔮᖃᖅᑐᓂᑦ 

ᖁᕝᕙᓯᓐᓂᖅᓴᒧᑦ ᐃᓕᓐᓂᐊᖅᑎᑦᑎᕙᓪᓕᐊᓗᑎ, 

ᑖᓐᓇ ᓄᓇᕘᓕᒫᒧᑦ ᐊᑐᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓗ ᑕᐃᒫᓪᓚᑦᑖᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᓄᑯᐊ 

ᒥᑭᑦᑐᑯᓘᖅᑰᔨᖃᑦᑕᖅᑑᒐᓗᐊᑦ ᑭᓯᐊᓂ 

ᐃᖅᑲᓇᐃᔭᖅᑎᓕᒫᖏᑦ ᑲᑎᑦᑐᒋᑦ 282-ᖑᒻᒪᑕ. 

ᑕᕝᕙᓂ ᓄᓇᓕᓐᓂ ᐃᖃᓗᑦᑑᑦᑎᐊᖅ, ᐃᒡᓗᓕᒃ, 

ᐃᖃᓗᐃᑦ ᐊᒻᒪᓗ ᑲᖏᖅᖠᓂᕐᒥᑦ 

ᐃᖅᑲᓇᐃᔭᖅᑎᖃᖅᑐᒍᑦ ᑕᕝᕙᓂ 

ᑮᓇᐅᔭᓕᕆᔨᒃᑯᓐᓃᑦᑐᒍᑦ. ᑖᓐᓇ ᐃᒡᓗᓕᒻᒦᑦᑐᖅ 

21-ᓂᒃ ᐃᖅᑲᓇᐃᔮᒃᓴᓂᑦ ᑕᐃᑲᓃᑦᑐᖃᖅᑐᓂ, 

ᑖᓐᓇ ᖁᕝᕙᓯᓐᓂᖃᖅᑐᓂ 82 ᐳᓴᒥᒃ ᑕᐃᒪᓐᓇᑎᒋ 

ᐃᓄᓐᓂᒃ ᐃᖅᑲᓇᐃᔭᖅᑎᖁᑎᖃᖅᐳᒍᑦ ᐃᒡᓗᓕᒃ 

ᐊᓪᓚᕝᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, 

ᑐᓐᖓᓱᒋᔅᓯ ᐃᖅᑲᓇᐃᔭᖅᑎᑎᓪᓗ ᑕᐃᓐᓇᓗ 

ᐃᓕᑕᕆᒐᓗᐊᖅᑐᒍ ᐳᐃᒍᕋᒃᑯ ᐊᑎᖓ ᑕᐅᕙᓂ 

ᐊᑭᐊᓃᑦᑐᖅ. 

 

>>ᐃᓪᓚᖅᑐᑦ  

 

ᑐᓐᖓᓱᒋᑦ.  

 

(ᑐᓵᔨᑎᒍᑦ) ᐊᓕᐊᓇᐃᑦ ᑕᑯᒐᒃᑭᑦ. ᐃᒃᓯᕙᐅᑖᖅ, 

ᐃᓱᒪᐃᓐᓇᐅᔭᕋᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᖓ ᑕᐃᓐᓇ ᑲᒪᒋᔭᐅᓕᕐᒪᑦ 

ᑮᓇᐅᔭᓕᕆᕕᒃᑯᑦ ᐱᓕᕆᕕᖓᓐᓄᑦ. ᑖᒃᑯᐊ 

ᐱᓕᕆᕖᑦ ᐊᑐᓂ ᐃᖅᑲᓇᐃᔭᖅᑐᓕᕆᓂᕐᒧᑦ  

ᐱᓕᕆᖃᑦᑕᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓘᓐᓇᖏᑦ ᐱᓕᕆᕖᑦ ᑕᒪᒃᑯᐊ 

ᐃᖅᑲᓇᐃᔭᖅᑎᓕᕆᔨᒥᑦ ᐃᖅᑲᓇᐃᔭᖅᑎᖃᖅᑐᑦ 

ᐊᑐᓂ ᐱᓕᕆᕕᓕᒫᓂᑦ. ᐊᑐᓂ ᐱᖃᐅᖅᑐᑦ ᑭᓯᐊᓂ 

ᐱᓕᕆᕝᕕᖓ ᑮᓇᐅᔭᓕᕆᔨᒃᑯᑦ ᑐᖅᑲᖅᑕᕐᕕᐅᓪᓗᑕ, 

ᐊᑐᐊᒐᓕᕆᔨᐅᓪᓗᑕ 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑕ ᐱᓕᕆᕕᓐᓂᑦ, 

ᑭᓯᐊᓂ ᐊᑐᓂ ᐃᖅᑲᓇᐃᔭᖅᑐᓕᕆᕕᓐᓂᑦ 

ᐃᖅᑲᓇᐃᔭᖅᑎᖃᖅᑐᒍᑦ. ᐃᖅᑲᓇᐃᔭᖃᑦᑕᖅᑐᑦ 

ᑭᓱᑐᐃᓐᓇᕐᓂᑦ ᐸᕐᓇᐃᓪᓗᑎᒃ, ᐃᖅᑲᓇᐃᔭᖅᑏᑦ 

ᐱᓕᕆᕙᓪᓕᐊᓂᖓᑕ ᑎᑎᕋᖅᑕᐅᓯᒪᕕᖓᓂ 

ᐃᖅᑲᓇᐃᔭᖅᑏᓪᓗ ᕿᑲᕐᓂᕆᔭᖏᓐᓂᑦ 

ᐱᑕᖃᖅᐸᓪᓕᐊᔫᓪᓗᑎᒃ.  

 

ᐊᔾᔨᒌᒻᒪᑕ ᑖᒃᑯᐊ ᐱᓕᕆᔨᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᓐᓃᑦᑐᑦ, 

ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖏᑦ 

ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖓᓐᓂᑦ 

ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᑲᒪᒋᔭᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᐊᕿᐊᕈᖅ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᒃᑯᐊ ᒪᕐᕉᒻᒪᑎᒃ ᑲᒪᒋᔭᐅᖃᑦᑕᖅᑑᒃ 

ᐊᐅᓚᑕᐅᔫᒃ ᒪᕐᕉᓐᓄᑦ ᐱᓕᕆᕖᓐᓄᑦ 

ᐊᔾᔨᒌᓐᖏᑦᑑᓐᓄᑦ. ᖃᓄᐃᒻᒪᓪᓕ ᑖᓐᓇ ᓄᓇᓕᓐᓂ 

ᒐᕙᒪᒃᑯᓪᓗ ᐱᔨᑦᓯᖅᑎᒃᑯᑦ ᐱᓕᕆᕕᖓᑦ ᑕᐃᒃᑯᐊ 

ᐅᖅᓱᐊᓗᑦᑐᖅᑎᐅᖃᑦᑕᖅᑐᑦ 

ᑳᓐᑐᕌᒃᑦᑕᐅᖃᑦᑕᖅᑐᓄᑦ ᐅᖅᓴᒃᓴᐃᔨᒃᑯᓐᓂᑦ. 

ᖃᓄᐃᒻᒪᓪᓕᑭᐊᕐᖓᐃ 

ᐃᖅᑲᓇᐃᔭᖅᑎᑖᕈᓐᓇᓐᖏᓚᖅ ᑕᐃᒃᑯᐊ ᐱᓕᕆᕕᔅᓯ 

ᐃᓗᐊᓄᑦ, ᑖᒃᑯᐊ ᑐᓗᖅᑕᖃᑦᑕᐅᑎᓐᖏᒻᒪᑏᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᒻᒪᑎᒃ, ᐃᓛᒃ ᐱᖓᓲᖕᒪᑕ  

ᑎᓕᔭᐅᓯᒪᔪᑦ ᓇᖕᒥᓂᖅ 

ᐃᖅᑲᓇᐃᔭᖅᑎᑖᕈᓐᓇᕐᓗᑎᒃ ᐃᓕᓴᐃᔩᑦ 

ᑭᒡᓕᓯᓂᐊᖅᑎᒃᑯᑦ 

ᐱᓕᕆᕕᖓᓐᓂᑦ.ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᔾᔪᑎᑖᖃᑦᑕᖅᑐᑎᒃ, ᐊᒻᒪᓗ ᓯᓚᑦᑐᓴᕐᕖᓪᓗ 

ᑕᐃᒃᑯᐊ ᐃᓕᓴᐃᔨᑖᖃᑦᑕᖅᑐᑎᒃ.  

 

ᐊᓯᖏᓐᓂᓪᓗ ᐃᖅᑲᓇᐃᔮᒃᓴᓄᑦ ᑕᐃᒃᑯᓄᖓ 

ᐱᓕᕆᕕᕗᑦ ᐃᓘᓐᓇᖏᓐᓄᑦ ᐱᓕᕆᐊᔭᐅᖃᑕᖅᑐᖅ 

ᑐᖅᑲᖅᑕᕐᕕᒃᑯᑦ. ᑖᒃᑯᐊ ᐱᓕᕆᕕᑦᑎᒎᖃᑦᑕᖅᑐᑦ 

ᐊᑐᓂ ᐱᓕᕆᕖᑦ ᑎᑎᕋᖃᑦᑕᖅᑐᑦ ᐃᖅᑲᓇᐃᔮᒃᓴᒥ 

ᑭᓱᓕᕆᔨᐅᓂᐊᕐᒪᖔᑕ ᑎᑎᕋᖅᑕᐅᓪᓗᑎᒃ ᐊᒻᒪᓗ 

ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ 

ᐱᓕᕆᖃᑕᐅᖃᑦᑕᖅᑐᑦ ᐊᖓᔪᖅᑳᖑᓂᐊᖅᐸᑦ 

ᑐᑭᒧᐊᑦᑎᑦᑎᔨᐅᑉᐸᓪᓗ, ᐊᖓᔪᖅᑳᖅ ᑕᐃᓐᓇ 

ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐃᓚᐅᒐᔪᑉᐳᖅ. 

ᑮᓇᐅᔭᓕᕆᔨᒃᑯᓐᓃᖔᖅᑐᕐᓗ ᑐᖅᑲᖅᑕᕐᕕᐅ 

ᐱᓕᕆᐊᕆᒻᒪᒍ, ᑐᖅᑲᖅᑕᕐᕕᐅᓂᖓ ᒪᓕᑦᑐᒍ 

ᐱᓕᕆᕕᑦᑎᓐᓂᑦ.  

 

ᑕᕝᕙᓂ ᐊᐱᖅᑯᑎᐊᓄᑦ ᐱᓕᕆᕕᕗᑦ 

ᐃᓚᐅᖃᑦᑕᖅᑐᖅ ᐃᖅᑲᓇᐃᔭᖅᑎᑖᕋᓱᓕᕌᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓇᑦᓯᖅ. 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᒥᒡᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓯᓚᑦᑐᓴᕐᕕᒃᑯᓪᓗ ᐊᔾᔨᒌᓐᖏᓚᑦ? ᖃᓄᐃᒻᒪᑦ 

ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᑦ 

ᐊᓯᖏᓐᓄᑦ, ᖃᓄᐃᒻᒪᓪᓕ ᑕᐃᒪᐃᖃᑕᐅᔪᓐᓇᓐᖏᓚ 

ᐊᑐᓂ ᐱᓕᕆᕕᓐᓄᑦ? ᐃᓚᐅᑐᐃᓐᓇᖏᓪᓗᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖓᓱᐃᑦ 

ᐊᑑᑎᖃᓪᓚᕆᒻᒪᑕ, ᐊᒻᒪᓗᑦᑕᐅᖅ 

ᓇᓗᓇᐃᖅᓯᒪᓪᓚᕆᒃᖢᑎᒃ 

ᑭᓱᓕᕆᔨᐅᔭᕆᐊᖃᕐᓂᕆᔭᖏᑦ, 

ᐃᓕᓴᐃᔨᐅᔭᕆᐊᖃᖅᖢᑎᓪᓗ ᐃᓕᓴᐃᔨᑖᖅᑎᓪᓗᒋᑦ, 

ᐋᓐᓂᐊᓲᖅᑎᓂᓪᓗ. ᑖᒃᑯᐊ ᐱᓕᕆᔨᓪᓚᕆᐅᒻᒪᑕ 

ᐃᖅᑲᓇᐃᔭᖅᑏᑦ ᑖᒃᑯᓇᓂ ᐱᖓᓱᓂ. ᐊᑐᓂ 

ᐱᓕᕆᕖᑦ ᓇᖕᒥᓂᖅ ᐃᖅᑲᓇᐃᔭᖅᑎᑖᕈᒪᓐᓂᕈᑎᒃ  

ᑐᖅᑲᖅᑕᕐᕕᖕᒧᑦ ᑲᒪᒋᔭᐅᒐᔭᓐᖏᑦᑐᖅ. ᐃᓚᖏᓐᓂ 

ᒐᕙᒪᐅᔪᓂᑦ ᑕᐃᒪᓐᓇ ᐊᑐᖃᑦᑕᖅᑐᑦ 

ᐃᖅᑲᓇᐃᔭᖅᑎᑖᖃᑦᑕᖅᖢᑎ ᓇᒻᒥᓂᖅ. ᑭᓯᐊᓂᓕ 

ᐱᓕᕆᕕᑦᑎᓐᓂ ᒐᕙᒪᐅᔪᒍᑦ ᑐᖅᑲᖅᑕᕐᕕᖃᕐᒪᑦ 

ᑖᓐᓇ ᑐᖅᑲᖅᑕᕐᕕᐅᓪᓗᓂ ᐱᓕᕆᕕᐅᔪᖅ, 

ᐃᒻᒥᒃᑰᕐᓗᓂᓘᓐᓃᑦ ᐃᖅᑲᓇᐃᔭᖅᑐᓕᕆᔨᐅᔪᖅ.  

ᑭᓯᐊᓂ ᐊᑖᓃᒻᒪᑕ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐱᖁᔭᖅᔪᐊᖓᓂ ᑕᒪᒃᑯᐊ ᑲᒪᒋᔭᐅᔭᕆᐊᓖᑦ 

ᐊᑐᖅᑕᐅᖃᑦᑕᕐᓗᑎᑦ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ. 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐱᓕᕆᐊᒃᓴᐃᑦ 

ᐸᕐᓇᐅᑎᖏᑕ ᐃᓗᐊᓃᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᖅᑲᓇᐃᔭᖅᑎᓕᕆᔨᖃᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ 

ᑕᐃᓐᓇ ᐲᖅᑕᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ 

ᓄᑦᑎᖅᑕᐅᓚᐅᖅᓯᒪᖕᒪᑦ. ᐃᖏᕐᕋᑎᐊᕐᓂᖅᓴᐅᓕᖅᐹ 

ᑕᐃᔅᓱᒪᓂᐅᓚᐅᖅᑐᒥ ᐅᑉᓗᒥᒧᓪᓗ ᑕᐅᑐᒃᖢᒍ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓂᖃᑦᑎᐊᓂᖅᓴᐅᓕᕐᒪᒃᑭᐊᖅ ᑕᒪᒃᑯᐊᓗ 

ᖃᓄᐃᓕᐅᖅᐸᓪᓕᐊᔭᖏᑦ. ᑕᒫᓂ 

ᑐᓴᕈᓘᔭᖃᑦᑕᖅᓯᒪᒐᑦᑕ ᐃᒪᓐᓇᐃᓕᐅᖔᕈᑦᑕᖃᐃ, 

ᐃᒪᓐᓇᐃᓕᐅᖔᕈᑦᑕᖃᐃᖅᑐᒥᒃ 

ᑐᓴᕐᓇᐃᓐᓇᐅᔭᖅᑐᖅ. ᑖᒃᑯᐊ ᓇᖕᒥᓂᖅᓱᖅᑎᓪᓗᒋᑦ 

ᑕᒪᒃᑯᐊᑦᑕᐅᖅ ᐃᓱᒫᓘᑎᒋᔭᐅᖃᑦᑕᓚᐅᖅᓯᒪᔪᐃᑦ 

ᐅᖃᐅᓯᕆᔭᐅᖏᓐᓇᐅᔭᖅᓱᑎᒃ ᐊᒻᒪᓗ 

ᑮᓇᐅᔭᓕᕆᔨᒃᑯᓐᓃᓕᕋᓗᐊᕐᒪᑕ ᑖᒃᑯᐊᑦᑕᐃᓐᓇᐃᑦ 

ᓱᓕ ᐊᐱᖅᑯᑕᐅᖃᑦᑕᖅᑐᑦ. ᑕᕝᕙᓂ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐱᓕᕆᕙᓪᓕᐊᖏᓐᓇᕐᒪᑕ 

ᐊᒻᒪᓗ ᐋᖅᑭᒋᐊᖅᐸᓪᓕᐊᖏᓐᓇᖅᓱᑎᒃ. ᑕᒪᒃᑯᐊ 

ᕿᒥᕐᕈᒍᒪᓯᒪᒻᒥᔭᕗᑦ ᓇᐅᒃ ᐱᐅᓯᒋᐊᕈᑎᔅᓴᕈᔪᖏᑦ, 

ᐋᖅᑭᒋᐊᕈᑎᔅᓴᖏᑦ ᑕᕝᕘᓇ ᐸᕐᓇᐅᑎᑎᒍᑦ 

ᐸᕐᓇᐸᓪᓕᐊᖏᓐᓇᖅᑐᒍᑦ, 

ᖃᓄᐃᓕᐅᖅᐸᓪᓕᐊᔭᖏᓐᓂᑦ. ᑖᓐᓇ, ᐄ ᐅᓇ 

ᐱᐅᓂᖅᓴᐅᕗᖅ ᐅᓇ 

ᐱᐅᓂᖅᓴᐅᕘᓪᓚᕆᒍᓐᓇᓐᖏᓯᒪᔪᖓ ᐊᒻᒪᓗ 

ᑕᕝᕙᓂ ᐅᖃᖅᓯᒪᓪᓗᖓ ᑖᒃᑯᐊ, ᑖᓐᓇ 

ᕿᒥᕐᕈᔭᕆᐊᖃᕐᓂᐊᕋᑦᑎᒍᑦ ᐊᒻᒪᓗ 

ᕿᒥᕐᕈᓂᐊᖅᓱᑎᒍᑦ ᓇᓪᓕᐊ ᐱᐅᓂᖅᐹᖑᒻᒪᒃᑭᐊᖅ.  

ᐅᖃᐅᓯᐅᖃᑦᑕᖅᓯᒪᒻᒥᖕᒪᑦ ᑕᐃᓐᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᑲᒥᓴᓇᒃᑯᑦ ᓇᒻᒥᓂᖅᓱᕐᓂᖅ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᓃᓪᓗᑎ. ᑖᓐᓇ 

ᐃᓗᓕᓪᓚᕆᑯᓗᐊ ᕿᒥᕐᕈᔭᕈᒪᓯᒪᓪᓗᒍ 

ᐅᖃᖅᓯᒪᕗᖓ ᑕᕝᕙᓂ ᐃᒡᓗᕐᔪᐊᒥ. ᑖᓐᓇᓗ 

ᑲᔪᓯᓂᐊᖅᓱᒍ, ᓇᓪᓕᐊ ᐱᐅᓂᖅᓴᐅᒻᒪᒃᑭᐊᖅ 

ᐅᖃᓪᓚᕆᒍᓐᓇᕐᓇᖓ, ᐊᒻᒪᓗ ᖃᓄᖅ ᒐᕙᒪᐅᔪᒍᑦ 

ᓇᓪᓕᐊᒎᕐᓂᐊᕋᑦᑕᑭᐊᖅ ᐅᖃᓪᓚᕆᒍᓐᓇᓐᖏᑦᑐᖓ 

ᒫᓐᓇᐅᔪᖅ, ᑭᓯᐊᓂ ᐅᖃᖅᓯᒪᔪᒍᑦ, ᐄ 

ᕿᒥᕐᕈᓂᐊᖅᐸᕗᑦ ᐊᒻᒪᓗ ᓇᓪᓕᐊ 

ᐱᐅᓂᖅᐹᖑᒻᒪᒃᑭᐊᖅ ᑖᓐᓇ ᑐᕌᖅᑕᕗᒻᒥ 

ᐊᐅᓚᑦᑎᐊᕋᓱᓐᓂᕐᒧᑦ ᑐᕌᖓᔪᒥᒃ 

ᐱᓕᕆᑦᑎᐊᕋᓱᓐᓂᐊᕋᑦᑎᒍᑦ. ᑖᓐᓇ ᑕᕝᕘᓇ 

ᑭᐅᒍᓐᓇᑲᓚᐅᖅᑕᕋ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ ᑭᐅᒐᕕᑦ. ᑖᒃᑯᓂᖓ ᐊᓯᐊᓄᑦ ᓅᓪᓗᖓ, 

ᒫᓐᓇᕋᑖᖑᓚᐅᖅᑐᖅ ᒐᕙᒪᒃᑯᓐᓄᑦ 

ᐅᓂᒃᑳᖅᓯᒪᓚᐅᖅᑐᖅ ᐅᖃᖅᑐᖅ ᑎᒃᑯᐊᖅᑕᐅᓯᒪᔪᑦ 

ᒥᓂᔅᑕᐃᑦ ᑲᑎᒪᔨᖏᓐᓂ 49-ᖑᓚᐅᖅᑑᒐᓗᐊᑦ 

2015-16 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 8-

ᖑᓕᖅᖢᑎᒃ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2016-17 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑕᒪᓐᓇ 

ᐃᓚᓐᖓᖅᑕᐅᓚᐅᖅᐸ ᐃᓕᔭᐅᓪᓗᐊᕕᖁᔭᐅᔪᑦ 

ᑐᒃᓯᕋᐅᑕᐅᕙᓐᓂᖏᓐᓄᑦ ᐅᕝᕙᓗ ᐊᖏᔪᖅᑲᐅᑎᑦ 

ᐊᖏᕈᑎᖃᕐᓂᖏᓐᓇᒥᒃ ᐃᓕᔭᐅᓪᓗᐊᕕᖁᔭᐅᔪᑦ 

ᐊᖏᖅᑕᐅᔪᐃᓐᓇᐅᓚᐅᖏᓐᓂᖏᓐᓄᑦ? ᖁᔭᓐᓇᒦᒃ, 

ᑖᓐᓇ ᑭᖑᓪᓕᖅᐸᖅ ᐊᐱᖅᑯᑎᒐ. ᖁᔭᓐᓇᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᐃᓚᓐᖓᒋᐊᖅᑕᐅᓯᒪᓂᖏᑕ ᐃᓕᔭᐅᑐᐃᓐᓇᖅᑐᑦ, 

ᐱᓕᕆᐊᕆᔭᒻᒪᕆᐅᓚᐅᕐᒪᑕ ᐊᓯᐊᓂᒃ 

ᐊᑐᖅᑕᐅᔪᒃᓴᒥᒃ ᐋᖅᑭᒃᓱᐃᕙᓪᓕᐊᓂᕐᒧᑦ, 

ᑕᐃᔭᐅᓪᓗᓂ, ᐱᒃᑯᒋᔭᖃᓐᓂᕐᒧᑦ 

ᐊᑭᑦᑐᕋᐅᑎᖃᖅᑎᑦᑎᕙᓐᓂᕐᒧᑦ. ᑕᒪᓐᓇᓗ 

ᐊᑭᑦᑐᕋᐅᑎᖃᒃᑲᐃᓂᖅ 

ᐱᕕᖃᕈᑕᐅᔪᓐᓇᖅᓯᓯᒪᓪᓗᓂ ᐃᓄᓐᓄᑦ 

ᐱᓇᓱᒍᓐᓇᕐᓗᑎᒃ.  

 

ᐃᓕᔭᐅᑐᐃᓐᓇᐸᑦᑐᑦ, ᑕᐃᒪᐃᑦᓴᕌᖓᑦ 

ᐱᔪᓐᓇᖅᑎᑕᐅᒻᒪᑦ ᑭᒃᑯᑐᐃᓐᓇᕐᓄᑦ 

ᐱᔨᑦᓯᕋᐅᑎᖃᕐᓂᕐᒧᑦ ᒪᓕᒐᐅᔪᓂ. 

ᑎᒃᑯᐊᖅᓯᖃᑦᑕᓕᕌᖓᑦᑕ ᐃᓕᓯᑐᐃᓐᓇᕐᓗᑕ 

ᑕᒪᒃᑯᐊ ᐱᓕᕆᔨᐅᓪᓗᐊᑕᖅᑐᑦ 

ᐊᓪᓚᕝᕕᓕᕆᔨᓪᓘᓐᓃᑦ, ᑕᒪᒻᒥᒃ 

ᑎᒃᑯᐊᖅᑕᐅᔪᖃᕌᖓᑦ ᐃᓕᔭᐅᑐᐃᓐᓇᖅᑐᓂᒃ 

ᐊᖏᔪᖅᑲᐅᑎᓂ ᐱᕕᖃᕈᑕᐅᔪᓐᓃᓲᖑᒻᒪᑦ 

ᐃᓄᖁᑕᐅᔪᓄᑦ ᐱᓇᓱᒍᓐᓇᓂᕐᒥᒃ 

ᐊᑭᑦᑐᕋᐅᑎᖃᕈᓐᓇᓂᕐᒥᒃ ᐃᖅᑲᓇᐃᔮᖑᔪᒧᑦ. 

ᑕᐃᒪᐃᒻᒪᑦ, ᑕᒡᕘᓇ ᑕᐅᑐᒃᖢᓂ 

ᓄᖑᕝᕚᓪᓕᖅᓯᒪᓚᐅᖅᑐᑦ 

ᐊᑭᒃᑐᕋᐅᑕᐅᓐᖏᓗᐊᖅᑐᓂᒃ ᑕᒪᑐᒧᖓ 

ᐱᓕᕆᐊᖑᕙᑦᑐᒧᑦ.  

 

ᐅᑉᐱᕆᒻᒪᕆᒃᑲᑯᓪᓕ ᐊᓪᓚᕝᕕᓕᕆᓂᕐᒧᑦ ᐱᓕᕌᖓ 

ᐱᓕᕆᔨᐅᓪᓗᐊᑕᖅᑐᓄᓪᓗ ᐅᓄᖅᑑᒻᒪᑕ ᐃᓄᐃᑦ 

ᑕᒪᒃᑯᓇᓐᖓᑦ ᐃᖅᑲᓇᐃᔮᖅᑖᕈᒪᕙᑦᑐᑦ, 

ᐱᔭᕆᐊᖃᖅᑐᑎᓪᓗ ᑕᒪᒃᑯᓇᓐᖓᑦ ᐃᖅᑲᓇᐃᔮᓂᒃ. 

ᐊᑭᑦᑐᕋᐅᑎᓂᒃᑯᓪᓗ ᐊᖅᑯᑎᖃᕆᐊᕈᑦᑕ ᐊᑐᓂ 

ᑕᒪᕐᒥᒃ ᐃᒻᒥᒍᑦ ᐱᒃᑯᓇᕐᓂᖃᐅᕐᒪᑕ 

ᐱᓇᓱᒍᓐᓇᕐᓗᑎᒃ ᐊᑭᑦᑐᕋᐅᑎᖃᑕᐅᒍᓐᓇᕐᓗᑎᓪᓗ. 

ᐃᓇᒻᒪᕆᑉᐸᑲᓪᓗ ᐱᓕᕆᕝᕕᐅᔪᑦ ᑲᔪᓰᓐᓇᖁᓪᓗᒋᑦ 

ᐊᑐᖅᐸᖁᓪᓗᒋᑦ ᐊᑭᑦᑐᕋᐅᑎᖃᖅᑎᑦᑎᕙᓐᓂᕐᒥᒃ, 

ᐱᓗᐊᖅᑐᒥᒃ ᑖᒃᑯᓇᓂ ᐱᓕᕆᔨᐅᓪᓗᐊᑕᖅᑐᓄᑦ 

ᐱᔪᓂᒃ ᐊᓪᓚᕝᕕᓕᕆᓂᕐᒧᓪᓗ. ᑕᒡᕙ, ᐃᓱᒪᔪᖓ 

ᖁᔭᓐᓇᒦᖅᖢᑎᑦ ᐅᐱᒋᓪᓗᒍᓪᓗ ᐊᐱᖅᑯᑎᓐᓄᑦ. 

ᐊᒻᒪᓗ, ᖁᔭᓐᓇᒡᒥᒃ ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᒎᖅ. 

ᒥᔅᓱ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇ]ᒃ ᐃᒃᓯᕙᐅᑕᖅ. 

ᐊᐱᖅᑯᑎᒪ ᓯᕗᓪᓕ ᐱᔾᔪᑎᖃᖅᑐᖅ 

ᐃᖅᑲᓇᐃᔭᖅᑎᑖᕋᓱᓐᓂᖅ. ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ, ᒥᓂᔅᑕ ᐊᐱᕆᔪᒪᔭᕋ 

ᐱᓕᕆᕕᒃ ᐅᑉᐱᕈᓱᒻᒪᖔᑦ ᐱᒻᒪᕆᐅᒻᒪᖔᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᑲᐃᓐᓇᖃᑦᑕᕐᓗᑎᒃ 

ᖃᐅᔨᒪᔨᑕᖃᕐᓗᑕ ᐱᓕᕆᕕᐅᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᐊᒃᓱᐊᓗᒃ 

ᐱᒻᒪᕆᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᐱᓗᒃᑐᖃᓚᐅᕐᒪᑦ ᓂᕈᐊᖅᑎᓂᑦ 

ᒫᓐᓇᕈᓘᓚᐅᖅᑐᖅ ᒫᓐᓇᒎᖅ ᐃᓄᖕᓂᒃ 

ᖃᐅᔨᒪᔨᑕᖅᑕᖃᓐᖏᒻᒪᑦ ᐃᓄᒃᑎᑐᑦ 

ᐊᐱᖅᓱᖅᑕᐅᓕᖅᑎᓪᓗᒋᑦ ᑕᐃᒃᑯᐊ 

ᐃᖅᑲᓇᐃᔭᕈᒪᔪᑦ. ᑖᓐᓇᖃᐃ ᒥᓂᔅᑕᐅᑉ 

ᓇᓗᓇᐃᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᐊᑭᑦᑐᕋᐅᑎᖃᑦᑕᕐᓂᖅ ᐃᓄᒃᑎᑐᑦ 

ᐊᐱᖅᓱᖅᑕᐅᔪᒪᒍᓂ ᐄ, ᑕᐃᒪᐃᑦᑐᓐᓇᖅᑐᖅ ᐊᒻᒪ 

ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᖃᑦᑕᕐᓂᐊᖅᑐᖓ 

ᑕᐸᐃᖅᑐᖓ ᐋᒃᑳᖅᑕᐅᔪᖅᑕᖃᕐᓂᖅᐸᑦ ᐃᓄᒃᑎᑐᑦ 

ᐊᐱᖅᓱᖅᑕᐅᔪᒪᑎᓪᓗᒍ. ᑕᐃᒪᐃᑦᑐᖃᕐᓂᖅᐸᑦ 

ᖃᐅᔨᓴᕈᒪᓇᔭᖅᑕᕋ ᖃᐅᔨᒋᐊᕐᓗᒍ ᖃᓄᐃᒻᒪᑦ 

ᑕᐃᒪᐃᓕᐅᕐᒪᖔᑦ. ᐃᖃᓗᖕᓂ ᕿᑭᖅᑖᓗᖕᒥᐅᑕᓂᑦ 

ᐃᖅᑲᓇᐃᔭᖅᑎᑖᕋᓱᖃᑦᑕᖅᖢᑕ ᑕᐃᒪᐃᑦᑐᒍᑦ. 

ᑕᐃᒪᐃᑦᑐᖅᑕᖃᓚᐅᖅᐸᑦ ᖃᐅᔨᑎᑕᐅᔪᒪᔪᖓ 

ᐊᑕᐅᓯᐊᖅᑐᕕᓂᐅᑉᐸᑦ ᐊᑕᐅᓯᐊᖅᑎᓪᓗᒍ 

ᑕᐃᒪᐃᓐᓂᖅᐸᑦ ᖃᐅᔨᓴᓪᓚᕆᒐᔭᖅᑕᕗᑦ ᓱᖕᒪᑦ 

ᐋᒃᑳᖅᑕᐅᓚᐅᕐᒪᖔᖅ ᐃᓄᒃᑎᑐᑦ 

ᐊᐱᖅᓱᖅᑕᐅᔪᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑭᐅᒐᕕᑦ. ᑕᐃᒃᑯᐊ 

ᐃᖅᑲᓇᐃᔭᖅᑎᒃᓴᖅᓯᐅᑏᑦ ᖃᔅᓯᑦ 

ᖃᐅᔨᒪᔨᑕᕆᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᖏᑎᒍᑦ 

ᑕᒻᒪᖅᖤᕐᓂᐊᕋᒪ, ᑖᓐᓇ ᑐᑭᓯᒍᒃᑯ ᒪᓕᒐᓕᐅᖅᑎ 

ᖃᐅᔨᒃᑲᕐᓂᐊᖅᐸᕋ. ᓵᑦᑎᓐᓃᑦᑐᓂᒃ 

ᑕᐃᒪᐃᑦᑐᖅᑕᖃᑎᒻᒪᑦ, ᖃᐅᔨᒪᓪᓗᖓ 6-ᖑᔪᑦ 

ᑕᐃᒃᑯᐊ ᐃᖅᑲᓇᐃᔭᖅᑐᓕᕆᓂᐅᑉ ᐃᓗᐊᓂ 

ᐃᖅᑲᓇᐃᔭᖅᑐᑦ 6-ᖑᓪᓗᑎᒃ ᐃᓄᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓄᑦ. 2016-

17 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ 

ᓴᖅᑭᑕᐅᓚᐅᖅᓯᒪᔪᑦ ᑕᐃᒃᑯᐊ ᐊᕐᕌᒍᓄᑦ 

ᐊᓂᒍᖅᓯᒪᔪᓂᒃ ᑕᐃᑯᖓ ᐅᑎᑐᐃᓐᓇᖅᑰᕋᑦᑕ, 

ᐊᑯᓂᐊᓗᒃ ᐃᓐᓄᐃᓇᓱᖃᑦᑕᕐᒪᑕ ᐊᐱᖅᓱᕐᓂᓪᓗ 

ᑕᒪᒃᑯᐊ ᐊᑯᓂᐊᓘᖃᑦᑕᓚᐅᖅᓯᒪᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑭᐅᖅᑲᐅᒐᒪ ᐅᐊᑦᑎᐊᖅ, ᒫᓐᓇ 

ᐱᐅᓯᑎᒃᑲᓐᓂᕋᓱᑦᑕᕗᑦ ᐊᑭᑦᑐᕋᐅᑎᓂᖅ ᑕᐃᒃᑯᐊ 

ᐃᖅᑲᓇᐃᔭᖅᑎᒃᓴᓂᑦ ᐊᐱᖅᓱᖃᑦᑕᖅᑐᑦ 

ᑲᒪᒋᑦᑕᐅᑎᒋᒍᒪᓯᑐᐊᖅᐸᑦ, ᐱᑕᖃᑦᑎᐊᕐᓗᑎᓪᓗ 

ᐱᓇᔪᒍᒪᔪᓂᒃ ᐊᐱᖅᓱᖃᑦᑕᕐᓗᑎᒃ.  

 

ᐃᖅᑲᓇᐃᔭᖅᑏᑦ ᑕᖅᑲᐅᓐᖓᐃᓚᐅᕐᓗᑎᒃ 

ᐱᓇᓱᐊᕈᓯᓄᑦ ᑕᓪᓕᒪᓄᑦ ᕿᑲᖅᑎᑐᐃᓐᓈᓗᓕᕐᓗᒍ 

ᑕᐃᒪᐃᑦᑐᓂᑦ ᑕᑯᔪᒪᖃᑦᑕᕈᓐᓃᖅᑐᒍᑦ. 

ᐊᐱᖅᓱᕐᓂᑐᐃᓐᓇᐅᓐᖏᑦᑐᒥᑦ, ᖃᐅᔨᓴᐃᓂᕐᒥᓪᓗ 

ᐱᓕᕆᒍᒪᔪᓂᑦ. ᐄ, ᖃᓄᖅᑑᕈᑎᒋᕙᓪᓕᐊᔭᕗᑦ 

ᑕᒪᒃᑯᐊ ᐊᑯᓂᐅᓗᐊᕐᓂᐊᓐᖏᒻᒪᑕ 

ᐱᕙᓪᓕᐊᔾᔪᓯᕆᖃᑦᑕᖅᑕᖏᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᓪᓗᑕ. 

ᐊᑕᐅᓯᐅᓐᖏᑦᑐᓂᒃᑯᐊ 

ᑭᖑᕙᕆᐊᖅᓯᒪᖃᑦᑕᕈᑎᒋᔭᐅᔪᑦ ᐊᒻᒪᓗ  

ᐊᑯᓂᐅᔾᔪᑎᒋᔭᐅᓗᐊᖃᑦᑕᓚᐅᕐᒪᑎᒃ ᑕᐃᒃᑯᐊ 

ᐅᖃᐅᓯᕆᓵᖅᑕᒃᑲ, ᒥᔅᑕ ᓚᐃᑦᓯᑑᓐ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ 

ᒐᕙᒪᒃᑯᖏᑦ ᐃᖅᑲᓇᐃᔭᖅᑎᑭᒃᓴᒧᑦ, 

ᐃᖅᑲᓇᐃᔭᖅᑎᖃᕐᓗᓂ ᑭᓯᐊᓂᐅᒻᒪᑦ ᒐᕙᒪᒃᑯᓐᓄᑦ 

ᐊᐅᓚᑦᑎᐊᕐᓂᐊᖅᐸᑕ. 

 

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᓯᒪᒻᒪᑦ, ᓱᒻᒪᓪᓕᑭᐊᖅ 

ᐃᖅᑲᓇᐃᔭᖅᑏᑦ ᐃᓂᒃᓴᒃᑲᓐᓂᖏᓐᓂᑦ 

ᐱᓇᔪᒃᓯᒪᓐᖏᓚᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑐᓕᕆᓂᕐᖑᓇ ᑖᓐᓇᔅᓴᑑᖅᑰᓐᖏᒻᒪᑦ 

ᐳᓴᓐᑎᖏᓐᓄᑦ ᐱᔾᔪᑏᓐᓂᒃᑯᐊ ᐱᔾᔪᑕᐅᓪᓗᑎᒃ 

ᐃᓐᓄᑦᑕᐅᓯᒪᓐᖏᑉᐳᑦ ᐃᓚᖏᑦ 

ᐃᖅᑲᓇᐃᔭᖅᑏᑦ. ᐊᒻᒪᓗ ᑭᖑᓪᓕᕐᒥᑦ 

ᐊᑐᕈᒫᕐᓂᐊᖅᑐᓕᕆᑎᓪᓗᑕ 

ᐃᓚᔭᐅᒃᑲᓐᓂᓚᐅᖅᓯᒪᔪᑦ ᑕᐃᒃᑯᐊ 

ᐃᖅᑲᓇᐃᔭᖅᑎᒃᓴᖅᓯᐅᖅᑏᑦ 

ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ. ᐃᖅᑲᓇᐃᔭᖅᑏᑦ 

ᒥᒃᓵᓄᑦ ᐱᔾᔪᑎᖃᐅᕐᒪᑦ, ᐊᔾᔨᒌᓐᖏᑦᑐᑎᓪᓗ 

ᐱᓕᕆᕝᕕᓐᓂᑦ ᐊᔾᔨᒌᓐᖏᑦᑐᓂᑦ ᐅᓪᓗᒐᓴᓐᓄᑦ 

ᓇᓗᓇᐃᖅᓯᓇᓱᒐᔭᖅᑐᒍᑦ ᐱᔾᔪᑕᐅᔪᓂᑦ. ᑕᒪᓐᓇ 

ᑐᑭᓯᐊᑦᑎᐊᖁᔭᕋ, 

ᐃᖅᑲᓇᐃᔭᖅᑎᑭᒃᓴᕐᓂᐅᓐᖏᑦᑐᒧᑦ ᐱᔾᔪᑎᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ, ᖃᐅᔨᓴᐃᖃᑦᑕᖅᓯᒪᓪᓗᓯ 

ᐊᖓᔪᖅᑳᑦᑎᐊᕙᖃᓐᖏᑦᑐᓂ ᐊᒃᓱᐊᓗᒃ 

ᐅᖁᒪᐃᑦᑐᖅᓯᐅᕐᓇᕐᒪᑦ ᐃᖅᑲᓇᐃᔭᖅᑎᓄᑦ ᐃᓱᒪᒧᑦ 

ᐊᒻᒪᓗ ᑐᓴᒐᒃᓴᒃᑯᑦ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᓪᓗᑎᑦ.  

 

ᖃᓄᖅ ᖃᐅᔨᓴᐃᓇᓱᒃᐱᓰ ᖃᐅᔨᓴᐃᔾᔪᑎᖃᖅᐱᓰ 

ᓲᕐᓗ ᐃᖅᑲᓇᐃᔭᖅᑏᑦ ᓄᖅᑲᑲᑕᓗᐊᖅᑐᐋᓗᓕᖅᐸᑕ 

ᑭᓱᓂᒃ ᐱᔾᔪᑎᖃᖅᖢᑎᒃ ᑕᐃᒪᐃᒻᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐊᕿᐊᕈᖅ. ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᖃᖅᐸᓪᓕᐊᔪᒍᑦ. ᐅᖃᐅᓯᕆᖅᑲᐅᓪᓗᒋᓪᓗ 

ᐅᐊᑦᑎᐊᖅ. ᐃᖅᑲᓇᐃᔭᕐᕕᒻᒥ ᐅᐱᒋᔭᖃᕆᐊᖃᕐᓂᖅ 

ᑕᒪᒃᑯᐊ ᐃᓗᓕᖏᑦ ᐅᓄᖅᓯᒋᐊᖅᑎᑲᓐᓂᖅᑕᕗᑦ. 

 

ᐊᔾᔨᒌᓐᖏᑦᑐᓂᒃ ᐊᑐᖅᑐᒍᑦ ᓲᕐᓗ 

ᓄᖅᑲᐸᓪᓕᐊᓕᖅᑐᑦ ᐊᐱᖅᓱᖃᑦᑕᖅᖢᑎᒃᑯᑦ 

ᑕᑕᑎᖅᓯᓗᑎᓪᓘᓐᓃᑦ ᑭᓱᒥᒃ ᐱᔾᔪᑎᖃᕐᒪᖔᖅ 

ᐃᖅᑲᓇᐃᔮᓪᓗ ᐃᓗᐊᓂ ᐱᓕᒻᒪᒃᓴᕐᓃᑦ.  

ᐃᖅᑲᓇᐃᔭᖅᑎᕗᑦ ᐅᖃᐅᓯᖃᖃᑦᑕᕐᓗᑎᑦ 

ᖃᓄᖏᓴᖅᑕᐅᖏᓐᓇᓗᐊᓕᕈᑎᒃ 

ᐸᕝᕕᓴᑦᑕᐅᓐᓂᕈᑎᓪᓘᓐᓃᑦ ᖃᐅᔨᓴᕋᔭᕋᑦᑎᒃᑯᑦ 

ᐋᖅᑭᒋᐊᕐᓗᑎᒃᑯᓪᓗ ᐊᔪᕈᓐᓃᑐᐊᕈᑦᑕ. 

 

ᒫᓐᓇ ᒪᓕᒐᓕᐅᖅᑎᐅᖃᑎᕗᑦ ᑕᒪᑐᒥᖓ 

ᓂᓪᓕᐅᑎᖃᓚᐅᖅᓯᒪᖕᒪᑦ ᐅᖃᓚᐅᖅᑐᖓ 

ᐅᔾᔨᕈᓱᓕᕐᓂᖅᓴᐅᓕᖅᖢᓂ ᐊᒃᓱᐋᓗᒃ 

ᐱᕚᓪᓕᐅᑕᐅᒻᒪᑦ ᑐᓴᖅᑎᑕᐅᓪᓗᓂ 

ᐱᐅᓂᖅᓴᐅᓲᖑᔪᖅ ᓲᕐᓗ ᐸᕝᕕᓴᓐᓂᕋᑦᑕᐅᔪᒪ   

ᐸᕝᕕᓵᕆᔭᐅᓂᕋᖅᑕᐅᔪᒥᓪᓗ ᑕᒪᒃᑮᒃ ᑐᓴᖅᖢᓂ 

ᐊᑲᐅᓂᖅᓴᐅᓲᖑᒻᒪᑦ. ᐱᕙᓪᓕᐊᔾᔪᓯᕐᓂᒃ 

ᐃᓕᐅᖅᑲᐃᓯᒪᔪᒍᑦ ᐱᐅᔫᑎᓂᒃ ᐊᒻᒪᓗ ᖃᓄᖅᑑᖅ 

ᐃᓚᖏᑦ ᐃᖅᑲᓇᐃᔭᖅᑏᑦ ᓲᕐᓗ 

ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᒋᔭᖃᕋᑦᑕ. 

ᑕᐃᓐᓇ ᐅᐸᒐᔅᓴᑦᑎᐊᖅ.  

 

ᐊᓯᖏᓪᓗ ᐋᖅᑭᓱᐃᓯᒪᔪᒍᑦ 

ᐊᖅᑯᑎᒋᔭᐅᔪᓐᓇᖅᑐᓂᒃ ᐸᕝᕕᓴᑦᑕᐅᔪᒃᑕᖃᕐᓂᖅᐸᑦ 

ᖃᓄᖓᓴᖅᑕᐅᑲᑕᐃᓐᓇᐸᓪᓘᓐᓃᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᑕᒪᒃᑯᓄᖓ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᔪᐃᓐᓈᕆᓂᖅ ᐊᒻᒪᓗ 

ᓄᖅᑲᐸᓪᓕᐊᔪᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕᒎᖅ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᔅᓴᐅᓪᓗᑎᑦ 

ᑕᐃᒪᐃᑦᑐᑦ. ᑮᓇᐅᔭᓕᕆᔨᒃᑯᓪᓗ ᓄᖅᑲᑲᑕᑦᑐᑦ 

ᐅᓄᖅᑑᒻᒪᑕ ᑕᒪᓐᓇ ᖃᐅᔨᒋᐊᖅᑕᐅᑲᓐᓂᕆᐊᓕᒃ. 

ᐸᕝᕕᓵᕆᓂᕐᒧᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

866 

ᐃᓕᓐᓂᐊᕐᓂᖅ ᐄ, ᖁᕕᐊᓇᖅᑐᖅ. ᐊᖓᔪᖅᑳᖅ 

ᐱᐅᓐᖏᑦᑑᑎᓪᓗᒍ ᓄᖅᑲᕋᔪᒃᓯᓲᖑᒻᒪᑕ ᐃᓄᐃᑦ. 

ᖃᓄᖅᑑᕈᑎᒋᔭᐅᔭᕆᐊᓕᒃ ᐱᓕᕆᕝᕕᐅᑉ ᐃᓗᐊᓂ 

ᐅᓄᓗᐊᖅᑐᖅ ᓄᖅᑲᕐᑕᖃᑦᑕᓕᖅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐱᕕᖃᕐᑎᒃᑯᕕᓐᖓ ᓂᓪᓕᕐᕕᒋᔪᒪᓪᓗᒍ. 

ᖁᕕᐊᓱᑦᑐᖓ ᐃᖅᑲᓇᐃᔭᖅᑎᕗᑦ 

ᐊᔪᐃᓐᓇᕆᔨᖃᖃᑦᑕᕐᒪᑕ ᐊᑐᖅᑕᐅᖃᑦᑕᕐᒪᓪᓗ 

ᕿᒥᕐᕈᓇᒃᑕᐅᓂᐊᕐᓗᓂ. 

ᐊᖓᔪᖅᑲᐅᑎᐅᓐᖏᑦᑑᔪᓐᓇᖅᑐᖅ  

ᕿᒥᕐᕈᓇᒃᑕᐅᓲᖑᔪᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᓄᑦ ᐊᒻᒪᓗ ᐱᕙᓪᓕᐊᑐᐃᓐᓇᖅᐸᑦ 

ᒐᕙᒪᒃᑯᑦ ᓯᓚᑖᓂᑦᑐᒥᒃ ᕿᒥᕐᕈᓇᒃᑕᐅᓕᓲᖑᔪᑦ. 

 

ᖁᕕᐊᓱᑦᑐᖓ ᑕᐃᒃᑯᐊ ᐅᓂᕐᓗᖃᑦᑕᖅᑐᑦ. ᐄ, 

ᐱᕙᓪᓕᐊᔾᔪᓰᑦ ᑕᒪᒃᑯᐊ ᐃᖏᕐᕋᑎᐊᕐᓂᖏᓐᓂᒃ 

ᐱᐅᔪᑦ ᑖᒃᑯᐊᓗ ᐃᖅᑲᓇᐃᔭᖅᑏᑦ ᑖᒃᑯᓂᖓ 

ᐊᖅᑯᑎᖃᕈᓐᓇᖅᖢᑎᒃ ᖃᓄᐃᓕᐅᕐᑕᐅᓐᓂᕈᑎᒃ. 

ᐃᓛᒃ ᐅᕐᓂᓗᒃᑐᓂᒃ ᐱᑕᖃᕈᓐᓃᖂᔨᓇᐅᒐᓗᐊᖅ 

ᑭᓯᐊᓂ ᑕᐃᒪᐃᑦᑐᖅᑕᖃᐃᓐᓇᐅᔭᕐᓂᐊᕐᒪᑐᖅ  

ᖃᖓᓕᒫᖅ. ᐊᕐᕌᒍᒐᓴᓐᓄᑦ ᑕᐃᒪᐃᓯᒪᒻᒪᑦ. 

ᐱᕙᓪᓕᐊᔾᔪᓰᑦ ᑕᒪᒃᑯᐊ ᐱᐅᔪᑦ ᐊᑐᖅᑕᐅᖃᑦᑕᕐᓕᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᑐᑭᓯᓇᓱᓐᓂᖅ 

ᖃᓄᐃᑦᑐᖃᓚᐅᕐᒪᖔᖅ ᐱᐅᒻᒪᑦ 

ᐋᖅᑭᒋᐊᕈᑎᒋᔭᐅᓲᖑᒻᒪᑦ ᐃᖅᑲᓇᐃᔭᖅᑎᓄᑦ. 

ᑕᐃᒪᐃᓕᖓᔪᖅ ᐃᑲᔪᖃᑎᒌᒍᓐᓇᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨᐅᔪᖅ 

ᐱᕐᔪᐊᕋᓘᒻᒪᑦ. ᑕᐃᓐᓇᓗ ᐊᖅᑯᑎᓕᒫᑦ 

ᐊᑐᖅᑕᐅᓚᐅᖅᑳᑎᓪᓗᒋᑦ ᑖᓐᓇ ᐅᐸᑦᑕᐅᓲᖑᒻᒪᑦ 

ᑕᐃᒪᐃᑦᑐᑕᖃᕐᑎᓪᓗᒍᓗ 

ᐱᐅᓪᓗᓂ ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ. 

ᐅᖄᓚᐅᑎᒃᑯᑦ ᖃᕋᓴᐅᔭᒃᑯᓪᓘᓐᓃᑦ ᑎᑎᕋᑲᑕᓐᓂᖅ 

ᑕᒪᓐᓇ ᐃᑲᔫᑎᖃᕈᓐᓇᖅᑐᖅ. ᓄᓇᕗᒻᒦᐸᖃᐃ 

ᑕᐃᓐᓇ ᐃᖅᑲᓇᐃᔭᖅᑎᑦᑎᐊᕙᓕᕆᔨ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᓕᕆᔨᑦᑎᐊᕚᓗᖃᖅᑐᒍᑦ ᐊᒻᒪᓗ 

ᑕᖅᑲᐅᖓ ᑳᓐᑐᕌᒃᑖᕋᓱᓐᓂᕐᒥᒃ ᓴᖅᑭᔮᖅᑎᒃᑲᑦᑎᒃᑯᑦ 

ᓄᓇᕗᒻᒥᐅᓕᒫᑦ ᐱᕕᖃᓚᐅᖅᓯᒪᔪᑦ ᐊᑎᕐᒥᓂᒃ  

ᓴᕝᕙᐃᔪᒪᑉᐸᑦ. ᑖᓐᓇ ᐃᓱᓕᑦᑕᕐᕕᓕᒃ ᐊᒻᒪᓗ 

ᑳᓐᑐᕌᒃᓴᓂᒃ ᓴᖅᑭᑦᑐᖃᖅᐸᑦ ᓄᓇᕗᒻᒥᐅᒥᒃ 

ᐆᒃᑐᖁᔨᑐᐃᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᐱᕆᔾᔪᑎᒋᒃᑲᓂᕐᓗᒍ ᑲᑎᒪᔨᐅᖃᑎᒪ 

ᐅᖃᐅᓯᕆᕋᑖᖅᑕᖓ ᐃᓛᒃ ᐊᐱᕆᔭᐅᒻᒪᑦ ᒥᓂᔅᑕ 

ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑏᑦ ᐊᔅᓱᕈᖅᑐᐃᑦ ᐊᒻᒪᓗ 

ᐅᖃᕋᑖᕋᕕᑦ (ᑐᓵᔨᑎᒍᑦ) ᓄᖅᑲᓕᖅᑎᓪᓗᒋᑦ 

ᑕᑕᑎᕆᐊᓕᖏᑦ ᑕᑕᑎᖅᑎᑕᐅᖃᑦᑕᕐᓂᕋᖅᑲᐅᒐᓐᓂ. 

ᖃᔅᓯᐅᕙᑦ ᑕᐃᒪᐃᖏᓐᓇᐅᔭᖅᐹᑦ ᐅᕝᕙᓘᓐᓃᑦ 

ᐊᑐᐊᒐᓪᓚᕆᐅᒐᓗᐊᕐᒪᖔᖅ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᕗᑦ ᓄᖅᑲᓕᕋᐃᒻᒪᑕ 

ᐊᐱᕆᓲᕗᑦ, ᐅᓇ ᑕᑕᑎᕈᓐᓇᖅᐱᐅᒃ? 

ᐅᖃᐅᑎᖃᑦᑕᓐᖏᑕᕗᑦ ᑕᑕᑎᕆᐊᓕᒃ. 

ᑕᑕᑎᕈᓐᓇᕋᕕᐅᑭᐊᖅ ᐊᐱᕆᓲᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᓇᑲᓱᒃ.  
 

ᓇᑲᓱᒃ: ᖁᔭᓐᓇᒦᒃ. ᑖᓐᓇ 

ᐋᖅᑭᒋᐊᒃᑲᓐᓂᕆᐊᖃᖅᑑᔮᕐᖓᑦᑕᐅᖅ 

ᐃᖅᑲᓇᐃᔭᖅᑏᑦ ᐊᒥᓱᑦ ᐃᖅᑲᓇᐃᔭᕈᓐᓃᑎᓪᓗᒋᑦ 

ᐱᔾᔪᑎᖓ ᐊᔾᔨᒌᓐᖏᑦᑑᑕᐅᓲᖑᒻᒪᑕ. ᑕᐃᓐᓇᓗ 

ᐅᖃᐅᓯᕆᕋᑖᖅᑕᖓ ᐃᖅᑲᓇᐃᔭᕐᕕᐅᑉ ᐃᓗᐊᓂ 

ᐊᔅᓱᕈᓗᐊᖃᑦᑕᑎᓪᓗᒋᑦ ᐅᕝᕙᓗ ᐊᑲᐅᓐᖏᑦᑐᒥᒃ 

ᐱᔪᖃᖅᑎᓪᓗᒍ 

ᑐᑭᓯᒃᑲᓂᔾᔪᑎᐅᑲᓐᓂᕈᓐᓇᕋᓗᐊᕐᒥᒻᒪᑕ 

ᐋᖅᑭᒋᐊᕈᑎᔅᓴᓂ ᒐᕙᒪᒃᑯᓐᓄᑦ.  
 

ᑖᓐᓇᓕ ᖃᐅᔨᒐᓚᖃᑦᑕᖅᐸᓚᐅᓐᖏᓇᒃᑯᑦ 

ᐃᖅᑲᓇᐃᔭᕈᓐᓃᖅᑐᓄᑦ ᐊᐱᖅᑯᑎᐅᔪᖅ ᓱᒻᒪᑦ 

ᐃᖅᑲᓇᐃᔭᕈᓐᓃᕐᒪᖔᖅ ᐃᓚᖏᑦ ᐊᑯᓂ 

ᐃᖅᑲᓇᐃᔭᖅᑑᒐᓗᐊᑦ (ᑐᓵᔨᑎᒍᑦ) 

ᑕᑯᓗᐊᖅᐸᓚᐅᓐᖏᓐᓇᒪ. ᐊᒻᒪᓗ ᐊᐃᑉᐸᖓ 

ᓂᓪᓕᐅᑎᒋᔪᒪᖅᑲᐅᒻᒥᔭᕋ ᑕᒪᒃᑯᓄᖔᖅᑐᖅ, ᓱᕐᓗ 

ᖃᑦᑎ %-ᑎᖏᓕᕐᒪᖔᖅ ᐱᓕᕆᕝᕕᓐᓂ ᐊᒻᒪᓗ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᖅ 

ᖃᐅᔨᓴᖅᑕᐅᖃᑦᑕᖅᐸᑦ ᖃᐅᔨᓴᖅᑕᐅᓯᒪᕙᓪᓘᓐᓃᑦ 

ᐊᕐᕌᒍᓚᐅᖅᑐᖅ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᔭᖓᑦᑕᐅᖅ ᐊᖏᖃᑎᒋᑦᑎᐊᖅᑕᕋ 

ᑕᒪᒃᑯᐊ ᐃᖅᑲᓇᐃᔭᕇᓕᖅᐸᑕ 

ᑐᓴᕈᒪᑦᑎᐊᖃᑦᑕᖅᑕᒃᑲ ᖃᓄᖅ ᓱᒻᒪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓃᓕᕐᒪᑕᑭᐊᖅ. ᑕᐃᒪᓐᓇ 

ᑐᓴᕈᒥᓇᑦᑎᐊᖅᑐᑎᑦ ᐊᒻᒪᓗ 

ᑐᓴᕈᒥᓇᑦᑎᐊᖅᑑᒐᓗᐊᖅᑕᐅᖅ ᑕᕝᕙᓂ 

ᐃᖅᑲᓇᐃᔭᖅᑎᖁᑎᑯᓗᑉᐳᑦ ᖃᓄᖅ ᖃᓄᐃᒻᒪᑦ 

ᐃᖅᑲᓇᐃᔭᐃᓐᓇᖅᑐᐊᓐᓅᕕᓯᓗᑎᒍ ᑕᒪᒃᑯᐊ ᑭᓱᓄᑦ 

ᐱᔾᔪᑎᔅᓴᓂᑦ ᖁᕕᐊᓇᖅᑐᓂᒃ 

ᓴᖅᑭᑲᓐᓂᕈᓐᓇᓇᓱᒋᒐᒃᑯ ᑐᓴᐅᒪᖃᑎᒌᑦᑎᐊᕐᓗᑕ 

ᐱᓕᕆᖃᑎᒌᓪᓗᑕᐅᒐᔭᖅᑐᒍᑦ. ᑖᒃᑯᐊᖑᓪᓗᑎᑦ.  
 

ᑖᓐᓇ ᐊᕐᕌᒍᑕᒫᑦ ᑕᑕᑎᖅᑕᐅᔭᕆᐊᖃᓲᖅ ᑕᐃᒪᓐᓇ 

ᐃᖅᑲᓇᐃᔭᖅᑎᓄᑦ ᐅᓂᒃᑳᕆᔭᐅᓪᓗᑎᑦ 

ᐱᓕᕆᑦᑎᐊᓕᕋᓗᐊᕐᒪᖔᖅ ᕿᒥᕐᕈᔭᐅᔪᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᓕᒫᑦ ᑕᑕᑎᔭᕆᐊᖃᖅᓯᒪᔪᑦ ᑖᒃᑯᐊᓗ 

ᐱᓕᕆᕕᐅᔪᐃᑦ ᓇᒻᒥᓂᖅ 

ᖃᓄᐃᓕᐅᖅᐸᓪᓕᐊᔭᖏᓐᓂᒃ ᐱᓯᒪᓪᓗᑎᑦ. 

ᑮᓇᐅᔭᓕᕆᔨᒃᑯᓅᑐᐃᓐᓇᐅᕙᓐᖏᑦᑐᐃᑦ ᑕᒪᒃᑯᐊ 

ᑕᑕᑎᖅᑕᐅᔭᕆᐊᖃᖅᓯᒪᔪᑦ. ᑖᓐᓇᓗ 

ᐋᖅᑭᑦᑕᐅᒐᓱᑉᐸᓪᓕᐊᖏᓐᓇᕐᓱᓂ ᑕᕝᕙᓂ 

ᖁᕝᕙᓯᓐᓂᖅᐹᖏᓐᓂᒃ ᐅᖃᐅᔾᔭᐅᖃᑦᑕᓕᖅᑐᐃᑦ, 

“ᐃᖅᑲᓇᐃᔭᖅᑎᓕᒫᓯᑦ ᑕᐃᒪᓐᓇᐃᑦᑐᓂᒃ 

ᐱᓕᕆᓚᐅᕋᓗᐊᖅᐱᓯᐅᒃ?” ᐊᖏᑦᑎᐊᖅᓯᒪᔪᓂᒃ 

ᑭᓯᐊᓂ ᑐᓴᕋᓱᖃᑦᑕᖅᑐᒍᑦ ᑕᕝᕘᓇ. ᑕᐃᒃᑯᐊᖏᓛᒃ 

ᐃᑲᔫᑎᑦᑎᐊᕚᓗᒐᓗᐊᕐᒪᑕ ᐃᖅᑲᓇᐃᔭᖅᑎᓄᑦ 

ᖃᓄᐃᓕᐅᒃᑲᓐᓂᕈᒪᔭᖏᓐᓂᒃ 

ᖃᓄᐃᓕᐅᖅᑕᐅᑲᓐᓂᕆᐊᖃᕐᑕᖏᓐᓂᒃ ᓇᒧᑦ 

ᐃᓕᓐᓂᐊᕈᑎᔅᓴᒥᒃ ᐊᒻᒪᓗ ᐃᖅᑲᓇᐃᔭᑦᑎᐊᖅᐲᑦ 

ᑖᒃᑯᓂᖓ ᐱᓕᕆᔾᔪᑎᕗᑦ. ᑖᓐᓇ ᐊᓕᐊᓇᐃᑦ 

ᓴᖅᑭᑐᐊᓐᓄᒋᒐᕕᐅᒃ ᒪᓕᒐᓕᐅᖅᑎᐅᖃᑎᒪ 

ᓴᖅᑭᑐᐊᓐᓄᒋᒻᒪᐅᒃ ᖁᕕᐊᒋᕙᕋ ᐊᒻᒪᓗ ᑖᓐᓇ 

ᓂᓪᓕᕐᕕᒋᔪᓐᓇᕋᑖᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓯᒪᕕᓰ %-ᖏᑎᒍᑦ ᓇᓗᓇᐃᖅᓯᒪᔪᓂᒃ ᖃᑦᑎᑦ 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᑕᐃᒪᐃᓕᐅᕐᓂᕐᒪᖔᑕ 

ᒫᓐᓇ ᐊᕐᕌᒍᓯᒪᔪᒥᒃ ᐊᓂᒍᖅᑐᒥᒃ? ᑐᑭᓯᒍᒪᒐᒪᐃᓛᒃ  

ᑐᑭᓯᓯᒪᒍᒪᒐᒪ ᖃᓄᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ 

ᐃᓂᖃᑦᑎᐊᖅᑎᑕᐅᕙᒃᑲᓗᐊᕐᒪᖔᑕ 

ᖃᓄᐃᓐᖏᑦᑐᒦᑎᑕᐅᒐᓗᐊᕐᒪᖔᑕ. 

 

ᒐᕙᒪᒃᑯᑦ ᐱᓕᕆᕕᖓᓂᒃ ᐃᖅᑲᓇᐃᔭᕐᕕᒋᔪᔭᓐᓂ 

ᑭᖑᓪᓕᖅᐹᒥ ᖃᐅᔨᒪᒐᓱᐊᓐᖏᓐᓇᖅᐸᔪᔪᒍᑦ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑦᑕ ᖃᐅᔨᓴᕐᓃᑦ 

ᑲᔪᓯᑎᑕᐅᒻᒪᑕ. ᑕᐃᒪᐃᑦᑐᓂᑦ 

ᑕᑕᑎᕆᑎᑦᑎᖃᑦᑕᖅᑐᑕ. 

ᑐᑭᓯᑎᐊᑲᓐᓂᕈᒪᑐᐃᓐᓇᖅᑐᖓ ᒐᕙᒪᒃᑯᑦ 

ᓵᓐᖓᔭᔅᓴᒫᖑᓂᖓᓂ. ᑕᒪᒃᑯᐊᓗ ᐃᖅᑲᓇᐃᔭᖅᑏᑦ 

ᐱᓕᒻᒪᓴᖅᑎᑕᐅᕙᒃᑲᓗᐊᕐᒪᖔᑕ 

ᐃᖅᑲᓇᐃᔮᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᒐᕙᒪᕗᑦ 

ᖃᐅᔨᒪᒐᓱᐊᖅᐸᓐᖏᑦᑐᖅ ᒐᕙᒪᓕᒫᒧᑦ. 

ᐃᖅᑲᓇᐃᔮᓂᒃ ᐱᓕᕆᑦᑎᐊᕋᓗᐊᕐᒪᖔᑕ 

ᒐᕙᒪᓕᒫᒧᑦ ᖃᐅᔨᒪᒐᓱᐊᖅᐸᓐᖏᓐᓇᑦᑕ 

ᐳᓴᖏᑎᒍᑦ ᑐᓂᒍᓐᓇᔮᓐᖏᑕᕋ ᐅᕗᖓ. ᑭᓯᐊᓂᓕ 

ᑖᓐᓇᑦᑕᐅᖅ ᖃᐅᔨᒪᒐᓱᐊᖅᐸᓪᓕᐊᒍᓐᓇᓕᖅᑕᕗᑦ. 

ᕿᒥᕐᕈᐊᑎᐊᕐᓂᐊᖅᑲᕋ ᑕᒪᓐᓇ.. 

ᐃᓚᒍᒪᒻᒥᔭᕋ, ᐊᖏᔪᖅᑳᑦ 

ᐱᓕᒻᒪᓴᖅᑎᑕᐅᖃᑦᑕᑎᓪᓗᒋᑦ ᐃᖅᑲᓇᐃᔭᕐᕕᒻᒥ 

ᐊᖏᔪᖅᑳᖑᔪᐃᑦ ᑖᓐᓇ 

ᐱᓕᒻᒪᓴᖅᑕᐅᒍᑎᒋᓲᕆᒐᑦᑎᒍᑦ ᐃᖅᑲᓇᐃᔮᒥᒃ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ ᖃᐅᔨᓴᕈᓐᓇᓂᕐᒥᒃ 

ᐃᖅᑲᓇᐃᔭᖅᑎᓕᒫᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ. ᐅᓇᑦᑕᐅᖅ ᒥᓂᔅᑕ ᐃᓚᖓ 

ᑕᒫᓂ ᐃᔅᓯᕚᖅᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᑕᐃᒃᑯᐊ ᓯᐊᒻᒪᖅᑎᕐᕕᐅᓯᒪᔪᑦ ᐃᖅᑲᓇᐃᔮᔅᓴᓂᑦ 

ᐸᓐᓂᖅᑑᒥ ᓇᓗᓇᐃᖅᑕᐅᓚᐅᕐᖓᑕ 6 ᐃᖃᓗᓐᓄᑦ 

ᐅᑎᖅᑎᑕᒥᓃᑦ. ᒪᕐᕉᒃ ᐸᓐᓂᖅᑑᒧᑦ 

ᐅᑎᖅᑎᑕᐅᑦᑕᓕᖅᑰᒃ ᑭᖑᓂᐊᒍᑦ. ᑎᓴᒪᑦ 

ᐃᖅᑲᓇᐃᔮᔅᓴᐃᑦ, ᐅᖃᖅᑲᐅᒐᕕᑦ ᐊᐱᕆᔭᐅᒐᕕᑦ 

ᐊᐱᖅᓱᕐᓂᖃᖅᑎᓪᓗᑕ ᐅᓪᓗᒥ. ᑕᐃᒃᑯᐊ 

ᐃᖅᑲᓇᐃᔮᖑᔪᐃᑦ ᐲᖅᑕᐅᓂᑯᒥᓃᑦ 

ᓯᐊᒻᒪᖅᑎᕐᕕᐅᓯᒪᔪᑦ ᐊᓪᓚᕕᒻᒥ, ᐊᔾᔨᖏᓐᓂᒃ 

ᐅᑎᖅᑎᑦᑎᒋᐊᖃᕋᔭᓐᖑᐊᖃᑦᑕᖅᓯᒪᖃᑦᑕᕐᖓᑕ 

ᑕᐃᒃᑯᖓ ᓄᓇᓕᒻᒧᑦ. ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᖃᐅᔨᒪᔭᐅᑦᑎᐊᖅᑲᑦ? 

ᓯᕗᓪᓕᕐᒥᖃᐃ ᑖᓐᓇ ᐊᐱᖅᑯᑎᒋᓗᒍ ᐊᒻᒪᓗ 

ᐅᑎᖅᑏᓯᒪᓐᖏᑉᐸᑕ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᓕᐅᕐᕕᖃᕈᓐᓇᖃᑦᑕᖅᑲᑦ ᑖᒃᑯᓇᓐᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᑯᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐊᒻᒪᓗ ᖁᔭᓐᓇᒦᒃ ᑖᔅᓱᒧᖓ ᐊᐃᕆᒐᕕᑦ. ᐄ, ᑖᒃᑯᐊ 

ᐱᓕᕆᕕᐅᔪᒍᑦ ᑖᔅᓱᒥᖓ ᐅᔾᔨᓱᐃᓐᓇᖅᑐᒍᑦ ᐊᒻᒪᓗ 

ᖃᓄᐃᓕᐅᖅᑕᐅᕙᓪᓕᐊᓂᐊᕐᑕᖏᓐᓂᒃ. ᑕᒪᒃᑯᐊ 

ᑮᓇᐅᔭᐃᑦ ᐊᖏᖅᑕᐅᓇᓱᓕᖅᑎᓪᓗᒋᑦ 

ᐃᖅᑲᓇᐃᔮᔅᓴᐃᑦ ᓴᖅᑭᐸᓪᓕᐊᑎᓪᓗᒋᑦ 

ᐅᖃᐅᓯᕆᓲᕗᑦ ᓇᓪᓕᐊᑦ ᐃᖅᑲᓇᐃᔮᔅᓴᐃᑦ 

ᐃᖅᑲᓇᐃᔮᑦ ᓅᑕᐅᓂᑰᓕᕐᒪᑕᑭᐊᖅ ᑕᒪᒃᑯᓂᖓ 

ᐱᓕᕆᓪᓗᑕ.  

 

ᑖᒃᑯᐊᓗ ᒐᕙᒪᖑᓪᓗᑕ ᑕᒪᒃᑯᓂᖓ 

ᐅᔾᔨᓱᐃᓐᓇᖃᑦᑕᖅᓱᑕ. ᑖᒃᑯᐊ 

ᓇᒧᓐᖓᑦᓯᒪᓕᕐᒪᑕᑭᐊᖅ ᓇᒦᓕᕐᒪᑕᓗᑭᐊᖅ 

ᐅᓂᒃᑳᕆᔭᐅᖃᑦᑕᖅᑐᑦ.  

 

ᑕᕝᕙᓂ ᒫᑦᓯ 20, 2018-ᒥ ᑖᓐᓇ ᒪᓕᒐᓕᐅᖅᑎ 

ᔮᓐ ᒪᐃᓐ ᓯᕗᓕᐅᖅᑎᒧᑦ ᐊᐱᕆᓚᐅᕐᒪᑦ  ᑖᓐᓇ 

ᐅᓂᒃᑳᓕᐊᑦᑎᐊᕙᒻᒥᒃ ᓴᖅᑭᔮᖅᓱᖃᕐᑐᖓ ᑕᕝᕘᓇ 

ᑎᑎᖅᑲᑎᒍᑦ ᐊᐱᖅᑯᑎᒃᑯᑦ ᓇᓪᓕᐊ ᑕᕝᕘᓇ 

ᓇᓪᓕᐊ ᐃᖅᑲᓇᐃᔮᖅ ᓇᒻᒧᓐᖓᓯᒪᒻᒪᑕᑭᐊᖅ 

ᐊᒻᒪᓗ ᓇᓪᓕᐊᓃᒻᒪᑎᑭᐊᖅ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᓇᑲᓱᒃ.  

 

ᓇᑲᓱᒃ: ᑖᔅᓱᒪ ᒥᔅᓵᓄᑦ ᐊᐱᕆᒃᑲᓐᓂᓛᖅᑐᖓ 

ᓇᓗᓇᓐᖏᑦᑐᖅ. ᐃᓱᒫᓗᓇᖃᑦᑕᕐᖓᑦ  

ᓄᓇᓕᐸᐅᔭᓕᒻᒥᒐᓂᓕ ᑖᒃᑯᐊ ᐃᖅᑲᓇᐃᔮᑦ 

ᐱᑕᖃᕈᓐᓃᑎᓪᓗᒋᑦ ᐅᖃᐅᓯᕆᓚᐅᕋᒃᑯ ᐊᓪᓚᕝᕖᑦ 

ᓇᔪᖅᑕᐅᖏᑦᑐᐃᑦ ᐃᓄᖃᓐᖏᑦᑐᐃᑦ 

ᖃᑦᑎᐅᓕᕐᖓᑕᑭᐊᖅ ᑕᐃᑲᓂ.  

 

ᑖᓐᓇ ᐊᔭᐅᕈᑎᒌᓐᓇᕋᓱᓐᖑᓱᑦᑕᕋ 

ᑐᓴᕐᓇᖅᓯᒪᓐᖏᒻᒪᑕ ᑖᒃᑯᐊ ᐅᒡᒍᐊᓇᖅᑐᑎᓪᓗ. 

ᐅᓇ ᑭᖑᓪᓕᖅᐹᒥ ᐊᐱᖅᑯᑎᒋᑐᐃᓐᓇᓕᕐᓗᒍ, 

ᐊᑯᓂ ᐃᓚᖏᑦ ᐱᓕᕆᕖᑦ 

ᐃᖅᑲᓇᐃᔭᖅᑎᖁᑎᖃᕐᐸᒻᒪᑕ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᑖᓐᓇ 

ᐅᖃᐅᓯᕆᖃᑦᑕᕐᒥᔭᕗᑦ ᑕᕝᕙᓂ.  

 

ᐃᖅᑲᓇᐃᔭᖅᑐᓕᕆᔨᒃᑯᓪᓕᑭᐊᖅ ᑕᕝᕘᓇ ᖃᓄᖅ 

ᖃᐅᔨᒪᒐᓱᐊᖃᑦᑕᖅᑲᑦ ᐅᕝᕙᓘᓐᓃᑦ ᖃᓄᒃᑲᓐᓂᖅ 

ᐃᑲᔪᖅᓱᐃᖃᑦᑕᖅᑲᑦ ᐱᓕᕆᕕᐅᔪᓂᒃ ᑖᒃᑯᐊ 

ᐃᖅᑲᓇᐃᔮᔅᓴᕈᖅᑎᑕᐅᒍᓐᓇᖁᓪᓗᒋᑦ 

ᐃᖅᑲᓇᐃᔭᑲᐃᓐᓇᑐᐃᓐᓇᑎᑦᑎᖏᓐᖓᕐᓗᑎᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑕᕝᕙᓂ ᑮᓇᐅᔭᓕᕆᔨᒃᑯᑦ ᑖᒃᑯᐊ ᑭᒃᑯᑦ 

ᐃᖅᑲᓇᐃᔭᑲᐃᓐᓇᕐᓂᖏᓐᓂ 

ᖃᐅᔨᓴᐃᓐᓇᖃᑦᑕᖅᑐᒍᑦ ᐊᒻᒪᓗ ᐱᓕᕆᔭᕗᑦ 

ᖃᓄᐃᓕᐅᖅᐸᓪᓕᐊᔭᖏᓐᓂᒃ. 

ᕿᒥᕐᕈᐊᖏᓐᓇᖃᑦᑕᖅᑐᑕ. 

 

ᐊᒻᒪᓗ ᑖᒃᑯᐊ ᐱᓕᕆᕕᐅᔪᐃᑦ ᐊᕐᕌᒍ 

ᐅᖓᑖᓄᖑᓕᖅᐸᑦ ᐃᖅᑲᓇᐃᔭᖅᑎᖃᑲᐃᓐᓇᕐᓗᑎᑦ 

ᐅᓂᒃᑳᑦᑎᐊᕆᐊᖃᖃᑦᑕᖅᑐᐃᑦ ᖃᓄᐃᒻᒪᑦ ᑖᓐᓇ  

ᓱᓕ ᐃᖅᑲᓇᐃᔭᖅᑎᓪᓚᑦᑖᒧᑦ ᐱᓯᒪᓕᓐᖏᑉᐸ. 

ᑕᐃᒪᓐᓇᐃᓕᐅᖅᓯᒪᔪᒥᒃ ᐱᓕᕆᖃᑦᑕᖅᑐᒍᑦ.  

 

ᑖᒃᑯᐊ ᐊᒥᓱᐋᓗᓪᓗᑎᑦ ᐃᖅᑲᓇᐃᔭᑲᐃᓐᓇᖃᑦᑕᕐᒪᑕ 

ᑕᕝᕙᓂ 15 ᐳᓴᓗᐊᐸᓗᐃᑦ ᐊᕐᕌᒍᓐᓂᒃ ᒪᕐᕉᓐᓂᒃ 

ᐅᖓᑖᓂ ᐃᖅᑲᓇᐃᖅᑎᐅᑲᐃᓐᓇᖅᓯᒪᔪᐃᑦ. ᑕᒪᒃᑯᐊ 

ᐊᐱᖅᓱᕈᑎᒋᒍᔭᕗᑦ ᑖᒃᑯᐊᓗ ᑐᖏᓕᕋ ᑖᒃᑯᓂᖓ 

ᑐᖏᓕᖁᑎᖏᓐᓂᒃ ᒐᕙᒪᒃᑯᑦ 

ᑐᖏᓕᖃᑎᓕᒫᖏᓐᓂᒃ ᑲᑎᒪᖃᑎᖃᓕᕋᐃᒐᒥᒃ 

ᑖᒃᑯᓂᖓ ᐃᖅᑲᐃᑎᑦᑎᖃᑦᑕᖅᓱᓂ. 

 

ᐊᒻᒪᓗ ᐱᓕᕆᖃᑎᖃᑦᑎᐊᕋᓱᖃᑦᑕᕐᑐᓂ 

ᑕᒪᒃᑯᓂᖓ ᐃᖅᑲᓇᐃᔭᐃᓐᓇᖅᑐᓂᒃ 

ᐊᒥᓲᒍᓐᓃᓂᖅᓴᐅᔾᔫᒥᑎᓇᓱᑦᓱᑕ. ᑕᕝᕘᓇ 

ᐱᓗᐊᓐᖑᐊᖅᑐᒥ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᐊᖏᖅᑕᐅᓯᒪᓐᖏᑦ ᑕᕝᕗᖓ ᐃᒡᓗᕐᔪᐊᒧᑦ 

ᐃᖅᑲᓇᐃᔭᑲᐃᓐᓇᑎᑕᐅᓕᕋᐃᒻᒪᑦ ᑖᒃᑯᐊᓗ 

ᑎᓕᐅᖅᔪᐊᖃᑦᑕᕐᑕᕗᑦ ᑕᕝᕗᖓᖔᖅ 

ᐃᖅᑲᓇᐃᔭᖅᑎᓚᑦᑖᕐᒧᖁᔨᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅ ᓇᑲᓱᒃ.  

 

ᓇᑲᓱᒃ: ᑭᖑᓪᓕᖅᐹᕐᓂᕋᓕᖅᑲᐅᒐᓗᐊᖅᑐᖓ. ᐅᓇ 

ᐃᓱᒫᓗᑎᒋᖃᑦᑕᖅᐸᓚᐅᕐᒥᒐᑦᑎᒍ ᐃᓛᒃ ᐅᕙᖓᓖ 

ᐃᖅᑲᓇᐃᔭᒃᓴᓂᒃ ᒪᑐᐃᖓᔪᖃᐅᔭᖅᑎᓪᓗᒍ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᑦᑕᖅᑯᐃᑦ ᐊᖓᔪᖅᑳᖓ 

ᐊᒻᒪ ᐊᑕᐅᓯᐅᓐᖏᑦᑐᒥ ᐃᖅᑲᓇᐃᔭᖅᑎᒥ 

ᐊᐱᖅᓱᖅᑎᐅᓂᐊᖅᑑᓐᓂᒃ ᓄᐊᑦᑎᓲᖑᒻᒪᑕ 

ᒐᕙᒪᒃᑯᑦ.  

 

ᐅᓇ ᐃᓱᒪᓘᑎᐅᖃᓪᓚᕆᖃᑦᑕᖅᓯᒪᒻᒪᑦ 

ᓴᖅᑭᕐᑕᐅᒐᓱᓐᓂᖓ ᐃᖅᑲᓇᐃᔮᖅ 

ᓴᖅᑭᔮᖅᓯᒪᓕᕐᖓᑦ ᑕᖅᑭ ᒪᕐᕉᒃ ᐊᓂᒍᖅᑲᑎᒃ  

ᑕᕝᕙᓗ ᕿᓂᑦᑕᓕᖅᑯᑦ ᐊᐱᖅᓱᕈᓐᓇᕋᔭᖅᑐᓂᑦ. 

 

(ᑐᓵᔨᑎᒍᑦ) ᐱᔭᕇᑦᑕᓯᓐᓇᓕᕋᐃᒻᒪᑕ ᐊᐱᖅᓱᖅᑐᑎᑦ 

6-8 ᑕᖅᑭᑦ ᐊᓂᒍᕈᓐᓇᖅᑐᐃ 

ᐃᖅᑲᓇᐃᔮᖅᑖᕐᑐᖃᓚᐅᓐᖏᓐᓂᖓᓂ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᓄᖅ 

ᐋᖅᑭᒋᐊᕈᑎᔅᓴᓂᒃ ᐸᕐᓈᕆᔭᖃᖅᑭᓯ ᑖᔅᓱᒧᖓ? 

ᐊᑯᓂᐅᓗᐊᖃᑦᑕᕐᖓᑕ ᐃᖅᑲᓇᐃᔮᑦ ᒐᕙᒪᒃᑯᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ 

ᖃᓄᖅᑑᕆᐊᖃᓪᓚᕆᔅᓯᒪᒐᑦᑎᒍ ᐊᒻᒪᓗ 

ᖃᓄᖅᑑᕋᓱᔅᓱᑎᒍᑦ. ᑕᐃᑲᓂ ᑖᓐᓇ ᐅᓪᓗᖁᑎᕗᑦ 

ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 

ᒥᑭᓪᓕᕙᓪᓕᐊᕌᕐᔪᑦᑑᒐᓗᐊᖅ ᑭᓯᐊᓂ 

ᓱᒃᑲᐃᑦᑐᕐᔪᐊᕌᓗᓪᓗᓂ ᓱᒃᑲᐃᒋᔭᕋ ᓱᓕ.  

 

ᑕᐃᑲᓂ 2015-16-ᖑᑎᓪᓗᒍ ᐅᓪᓗᐃᑦ 112-

ᓗᐊᖃᑦᑕᓚᐅᖅᓯᒪᔪᑦ ᐃᖅᑲᓇᐃᔭᖅᑎᑖᕋᓱᓐᓂᑎᓐᓂ. 

2017-18-ᖑᑎᓪᓗᒍ 103 ᐅᓪᓗᐃᑦ. ᑖᓐᓇ 

ᑕᐅᕗᖓᐅᔨᔭᑦᑐᐊᓘᒻᒪᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓ ᑕᐃᒪᓐᓇᐃᓛᒃ ᓱᓕᔪᒥᒃ ᐅᖃᕋᕕᑦ. 

ᖃᓄᖅᑑᕈᑎᒌᓐᓇᕋᓱᑦᑕᕗᑦ.  

 

ᐅᖃᐅᓯᕆᑲᑲᑦᑕᕋ ᐅᓪᓗᒥ ᐅᓐᓅᔪᖅ ᑖᓐᓇ. 

ᐃᖅᑲᓇᐃᔮᔅᓴᒥᒃ ᓴᖅᑭᑦᑐᖃᓚᐅᓐᖏᑎᓪᓗᒍ ᓲᕐᓗ 

ᑐᓴᐅᒪᔾᔪᑎᓅᖅᑕᐅᓚᐅᓐᖏᓐᓂᖓᓂ 

ᐃᖅᑲᓇᐃᔭᖅᑏᑦ ᑕᒫᓃᒋᐊᖃᕐᓂᐊᖅᑐᐃᑦ ᑕᕝᕙᓂ 

ᑖᒃᑯᐊ ᓂᕈᐊᕐᓂᐊᖅᑐᐃᑦ ᑕᕝᕙᓃᒋᐊᖃᕐᓂᐊᖅᑐᐃᑦ 

ᑕᐃᒪᓐᓇ ᐊᖏᖃᑎᒌᐸᒌᖅᓯᒪᓗᑎᑦ 

ᑭᓯᐊᓂᐅᖃᑦᑕᓕᖅᑐᖅ ᓱᒃᑲᑦᑎᒋᐊᕋᓱᑦᑐᑎᒍᑦ. ᑖᓐᓇ 

ᐊᑕᐅᓯᖅ ᐊᑑᑎᒋᔭᖓ ᐊᓯᖏᑦ ᓱᓕ ᑖᒃᑯᐊ 

ᐋᖅᑭᒋᐊᑦᑎᐊᕋᓱᒃᑲᓂᕐᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪᓕᒐᓕᐅᖅᐅᖃᑎᒪ 

ᐅᖃᐅᓯᕆᐊᓂᓵᒑ Casual Staffing Action, 

ᐃᓛᓐᓂᒃᑯᑦ ᑕᒪᓐᓇ ᐊᑐᒎᔾᔭᐅᒥᑦᑕᕈᒻᒪᑦ 

ᐃᓚᓯᐅᓗᓐᓂᒧᑦ. 

 

ᑐᓴᐅᒪᓕᖅᑲᒥᓐᖏᓐᓇᕐᓂᐊᒐᓗᐊᒐ ᒥᓂᔅᑕ. ᑭᓯᐊᓂ 

ᑕᒪᓐᓇ ᖃᓄᖅᑑᕈᑎᒋᔭᐅᒋᐊᖃᓪᓚᕆᑦᑐᖅ. 

ᑐᓴᐅᒪᓐᓇᑕᔪᒻᒪᑦ ᑕᕝᕙ ᐃᓚᒥᓂᒃ 

ᐱᓕᕆᑎᑦᑎᖄᖅᖢᓂ 

ᐃᖅᑲᓇᐃᔭᑲᐃᓐᓇᖅᑎᐅᖅᑳᕐᓗᓂ ᐊᒻᒪ ᖃᓄᖅ 

ᐃᖅᑲᓇᐃᔮᖃᐃᓐᓇᕐᓂᐊᓕᕐᓗᓂ. 

 

ᑕᕝᕙ ᐃᓚᖓᒍᐃᓐᓇᖅ ᑕᒪᓐᓇ ᓴᖅᑭᑕᖅᑑᒐᓗᐊᖅ 

ᑭᓯᐊᓂ ᖃᓄᖅᑑᕈᑎᒋᔭᐅᒋᐊᓕᓪᓚᕆᒃ. ᑕᒪᓐᓇ 

ᐃᓚᓯᐅᓗᓐᓂᖅ ᖃᐅᔨᒪᔭᔅᓯᐅᓗᓐᓂᖅ ᖁᐃᓇᐅᒻᒪ 

ᖁᐃᓇᓪᓗᐊᕕᐅᒻᒪᑦ. ᐅᑯᐊ 

ᐃᓕᐊᓐᓂᐊᕌᓂᓚᐅᖅᑑᒐᓗᐃᑦ ᐱᔫᒥᓱᒃᑐᑦ 

ᒐᕙᒪᒃᑯᓐᓄᑦ ᐃᒻᒪᖃ ᐃᓕᓐᓂᐊᕌᓂᓵᑦ ᓇᐅᒃ 

ᐱᔭᕆᐊᒃᓴᑦᑖᖏᓪᓕᖏᓂᕋᒪ ᐃᓚᖃᓐᖏᓐᓂᕋᒪ 

ᐆᒥᖓ ᐃᓱᒪᑕᐅᔪᒥᒃ. ᐅᖃᐅᓯᑐᐃᓐᓇᐅᒐᓗᐊᖅ 

ᑕᒪᓐᓇ.  

 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᓕᕆᓂᕐᓕ ᐱᓪᓗᒍ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓱᒫᓗᓇᖅᑐᐃᑦ ᐱᓪᓗᒋᑦ 

ᒐᕙᒪᒃᑯᓐᓂ ᓴᖅᑭᔮᓪᓚᕆᑉᐸᑦᑑᒐᓗᐊᓂᓛᒃ. 

ᒪᑐᐃᖅᓯᒍᑎᑎᑦ ᐅᖃᐅᓯᑎᑦ ᑕᑯᓐᓈᖅᑐᒋᑦ ᑕᒪᓐᓇ 

ᑕᐃᔭᐅᓯᒪᓐᖏᑦᑎᐊᖅᑑᔭᕐᖓᑦ 

ᐱᒡᒐᓇᖅᑐᓯᐅᕐᓂᕆᕙᑦᑕᓯ 

ᐃᖅᑲᓇᐃᔭᖅᑐᓕᕆᓂᕐᒥᒃ. ᐅᕙᓂ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂ ᒪᒃᐱᒐᖓ 36 ᐅᖃᖅᓯᒪᔪᖅ, 

ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᓯ ᐊᓪᓚᕝᕕᐅᑉ 

ᐃᓗᐊᓂ ᐃᖅᑲᓇᐃᔭᖅᑎᑖᕋᓱᐊᕐᓂᕆᕙᑦᑕᓯ 

ᐋᖅᑭᒋᐊᕐᓂᐊᕋᔅᓯᐅᒎᖅ ᐱᔨᑦᑎᕋᑦᑎᐊᓂᖅᓴᐅᒍᒪᒧᑦ  

ᖃᓄᓪᓚᑦᑖᖅ. ᓯᕗᓪᓕᐅᑎᓐᓂᐊᖅᑕᓯ ᖃᓄᓪᓚᑦᑖᖅ 

ᓴᖅᑭᓂᐊᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ  

ᖃᓄᐃᔅᓴᖏᒃᑯᕕᑦ ᑐᖏᓕᕐᒪ ᐃᑲᔪᖅᑎᖓ, ᒥᔅ 

ᐸᐅᕗ, ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐸᐅᕗ.  

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑏ ᐊᐱᕆᒐᕕᑦ. ᖃᐅᔨᒪᔪᒍᑦ 

ᐃᖅᑲᓇᐃᔭᖅᑎᓕᕆᓂᖅ ᒐᕙᒪᐅᑉ ᐃᓗᐊᓂ 

ᐊᑯᓂᐊᓘᓱᖑᒻᒪᑦ. ᐱᕙᓪᓕᐊᔾᔪᑎᓂᒃ ᑕᖅᑲᐅᖓ 

ᓴᖅᑭᔮᑦᑎᐊᖅᑐᓂᒃ ᓴᖅᑮᒐᓱᔅᓯᒪᒐᓗᐊᖅᑐᑕ ᑭᓯᐊᓂ 

ᐃᓛᓐᓂᒃᑯᑦ ᐊᐳᖅᑕᕈᑎᓕᐅᓲᖑᒻᒥᒐᑦᑕ ᓴᐳᔾᔨᒐᓱᒧᑦ.  

 

ᒥᓂᔅᑕᐃᓛᒃ ᐅᖃᐅᓯᕆᕋᑖᖅᑕᖏᑦ 

ᐊᖏᖅᓯᒪᓂᐅᒻᒪᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂ 

ᑕᐃᒃᑯᐊᓗ ᐃᖅᑲᓇᐃᔭᖅᑎᓂᑦ ᐊᐱᖅᓱᕋᔭᖅᑐᐃᑦ 

ᐊᖏᖅᓯᒪᒋᐊᖃᓲᖑᒻᒪᑕ ‘ᐊᓪᓚᕕᒻᒥ 

ᑕᐃᑲᓃᒋᐊᖃᓛᕋᕕᑦ ᐊᐱᖅᓱᕆᐊᖃᓛᕋᔅᓯ 

ᐃᖅᑲᓇᐃᔭᖅᑎᓂᒃ’ ᑕᐃᒫᒃ ᖃᐅᔨᒪᑎᖃᑦᑕᓕᕋᑦᑎᒍ.  

 

ᐊᒻᒪᓗᑦᑕᐅᖅ ᖃᓄᖅ ᓴᖅᑭᔮᖅᑎᐸᒻᒪᖔᑦᑎᒍ 

ᐃᖅᑲᓇᐃᔮᔅᓴᐃᑦ. ᑕᐃᒪᓐᓇᓪᓗᐊᐸᓗᒃ 

ᐃᖅᑲᓇᐃᔭᖅᓯᒪᑉᐸᑕ ᓈᒻᒪᒋᖃᑦᑕᓕᖅᑕᕗᑦ, ᑭᓯᐊᓂ 

ᐅᖃᖅᓯᒪᓇᒍ ᐃᖅᑲᓇᐃᔮᖅ 

ᓴᖅᑭᔮᖅᑎᑦᑎᒍᑎᑦᑎᓐᓂ ᐊᒥᓲᓂᖅᓴᓄᑦ 

ᐱᒐᓱᐊᖅᑕᐅᔫᒥᓂᐊᕐᖓᑕ ᐃᓄᓐᓄᑦ.  

 

ᑕᐃᒫᓪᓗ ᑮᓇᐅᔭᓕᕆᔨᒃᑯᑦ 

ᐊᖏᖅᑕᐅᕙᓪᓕᐊᖑᓱᓕᖅᑐᐃᑦ ᐃᖅᑲᓇᐃᔮᖅ 

ᓇᓗᓇᐃᖅᓯᕈᑎᖏᑦ. ᐊᖓᔪᖅᑳᖑᓂᐊᖅᑐᐃᑦ 

ᑮᓇᐅᔭᓕᕆᔨᓄᑦ ᓴᖅᑭᕈᓐᓇᓛᕋᑦᑎᒍ ᑕᖅᑲᐅᖓ 

ᐊᒻᒪᓗ ᐃᓚᓐᖓᑎᕐᓗᒋᑦ ᐊᐱᖅᓱᕋᔅᓴᐃᑦ, 

ᓇᐃᓪᓕᒋᐊᕐᓗᒋ  

ᐊᐱᖅᓱᑕᐅᓪᓚᕆᓚᐅᓐᖏᓐᓂᖏᓐᓂ. 11-12 

ᑕᐃᒫᔅᓴᐃᓐᓇᖅ ᐱᒐᓱᐊᕋᔅᓴᐅᑎᑦᑎᖃᑦᑕᕐᒥᔪᐃᑦ 

ᐊᕐᕌᒍᑕᒫᑦ, ᐊᕐᕌᒎᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑐᓕᖅᑎᑕᐅᑉᐸᑕ ᐊᕐᕌᒎᑉ ᐃᓗᐊᓂ ᐃᒻᒪᖄ 

ᓂᕆᐅᒃᑐᖓ ᑖᒃᑯᐊ ᓇᐅᑦᑎᖅᓱᐊᖑᖁᓇᐅᒐᓗᐊᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᕆᔭᐅᖃᑦᑕᖅᑐᑦ ᑕᑯᒐᔭᕐᒪᑕ, 

ᐱᐅᓯᒋᐊᕋᔭᕐᒪᑦ. ᐱᐅᓯᒋᐊᓐᖏᐸᓪᓕ ᑕᐃᒪᓕ 

ᐅᖃᖅᓯᒪᒐᔭᖅᑐᖅ ᑭᓱᒥᒃᑭᐊᖅ 

ᐊᓯᔾᔨᖅᑐᖃᕆᐊᖃᖅᑐᖅ. ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᑦᑕᐃᓕᒪᓂᖏᓐᓄᑦ 

ᐊᕐᕌᒍᑕᒫᖅᓯᐅᑎᐅᑉ 93 ᐳᓴᒥᑦ, 2013-14 85 

ᐳᓴᖑᖅᑐᑎᒃ ᒫᓐᓇᕋᑖᖑᔪᖅ ᑖᒃᑯᐊ 

ᓈᓴᐅᑎᖁᑎᒋᔭᐅᔪᑦ.  

 

ᑕᐃᒪᓐᓇᐃᑦᑐᑦ ᕿᒥᕐᕈᓇᒃᑕᐅᑦᑎᕆᐊᓖᑦ 

ᐱᐅᓯᒋᐊᖅᑐᓂᑦ ᑕᑯᓐᖏᑯᑦᑕ ᒫᓐᓇ ᐊᑐᖅᑕᐅᔫᑉ 

ᐃᓗᐊᓂ. ᐃᓱᒪᔅᓴᕐᓯᐅᓪᓚᑦᑖᕆᐊᖃᖅᑐᒍᑦ 

ᐊᓯᖏᓐᓂ ᐱᐅᓯᐅᔪᓂᒃ ᐃᒻᒪᖄ ᐱᓕᕆᕕᖓ 

ᐃᖅᑲᓇᐃᔭᖅᑎᓕᕆᔨᒃᑯᑦ ᓴᖅᑭᑕᐅᒃᑲᓐᓂᕐᓗᓂᖃᐃ, 

ᑮᓇᐅᔭᓕᕆᔨᒃᑯᑦ ᐊᓯᐊᓂ ᐱᓕᕆᖔᕐᓗᑎᒃ ᐃᒪᓐᓇ 

ᐊᑯᓂᐊᓗᒃ ᑏᒐᕐᓂᕈᓐᓇᕋᑦᑎᒍ ᓂᐊᖃᖅᐳᑦ 

ᐊᓯᔾᔨᓚᐅᓐᖏᓐᓂᖓᓂᑦ ᓄᑖᒥᒃ 

ᐆᑦᑐᕋᓚᐅᓐᖏᓂᑦᑎᓐᓂ, ᑕᐃᒪᓐᓇ ᑭᓇᑐᐃᓐᓇᕐᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓂᒃ 

ᐱᐅᔅᓴᖏᓪᓗᖓᐅᓐᖏᑦᑐᖅ ᑖᒃᑯᐊ 

ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐱᓕᕆᕕᐅᖃᑦᑕᖅᑐᖅ 

ᑖᓐᓇ ᐋᖅᑭᒃᑕᐅᒋᐊᓕᒃ. ᒫᓐᓇ 

ᐱᐅᓯᒋᐊᖅᑕᐅᕙᓪᓕᐊᖏᑉᐸᑦ ᓈᓴᐅᑎᖁᑎᒋᔭᐅᔪᓂᒃ 

ᑖᒃᑯᓂᖓ ᐊᑐᖅᑕᐅᓯᒪᓂᑯᓂ ᓴᓐᖏᔪᐊᓗᒃᑯᑦ  

ᐊᓯᔾᔩᖁᔨᓂᐊᖅᑐᒍᑦ. 

 

ᑕᐃᒪᓕ ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎ 

ᖃᐅᔨᓴᖅᑕᐅᖃᑦᑕᕐᓂᖏᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᒻᒪᒍ 

ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᖓ ᐅᖃᖅᓯᒪᒻᒪᑦ, 

ᒪᑉᐱᒐᖅ 30−ᖓᓂ 50−ᔪᓂᒃ ᐃᓗᐊᓃᑦᑐᖅ 

ᐅᖃᕐᒪᑦ, ᐃᖅᑲᓇᐃᔭᖅᑏᑦ ᐊᓯᔾᔨᑲᑕᖃᑦᑕᕐᓂᖏᑦ 

ᑖᒃᑯᐊ ᐃᓛᒃᑰᖅᑐᒃᑯᑦ ᐱᓕᕆᐊᕆᔭᐅᓗᑎ 

ᓄᖅᑲᖅᑐᑦ, ᓄᖅᑲᕕᓕᖅᑐᑦ, ᐊᒻᒪᓗᑦᑕᐅᖅ 

ᑳᓐᑐᕌᒃᑕᐅᓯᒪᔪᑦ ᐃᓛᓐᓂᒃᑯᑦ 

ᓄᖅᑲᖅᑎᑕᐅᖃᑦᑕᕐᒪᑕ 

ᐃᖅᑲᓇᐃᔭᖅᑎᐅᓚᐅᐱᓪᓚᒃᑐᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓐᓂ. ᖃᓄᖅ ᐊᑯᓚᐃᑎᒋᕙ 

ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᓚᑦᑖᓐᖑᖅᑎᑕᐅᖃᑦᑕᕐᓂᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 32-ᖑᓚᐅᖅᑐᑦ ᐊᕐᕌᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑕᐃᒃᑯᐊ ᓈᓴᐅᑏᑦ ᐃᒻᒥᑐᑦ ᑐᓴᕈᒥᓇᖅ. 

ᐊᓯᔾᔨᖅᐸᓪᓕᐊᓕᖅᐹ? ᐃᖅᑲᓇᐃᔭᖅᑏᑦ 

ᓄᖅᑲᖅᑎᑕᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᐊᕐᕌᒍᑕᒫᑦ 

ᐊᔾᔨᒌᒍᓐᓃᖅᑕᖃᑦᑕᖅᑐᑦ. ᐊᓯᔾᔨᐸᓪᓕᐊᒻᒪᖔᖅ 

ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐃᓛᒃ 

ᓄᖅᑲᑎᑦᑎᑕᕐᓂᐊᑐᐊᖁᔨᓐᖏᒃᑲᓗᐊᖅᑐᖓ ᑭᕼᐊᓂ  

ᐱᓕᕆᔪᖃᑦᓯᐊᕈᓐᓃᕌᖓ ᑎᑎᕋᕐᕕᐅᑉ ᐃᓗᐊᓂ 

ᑖᒃᑯᐊ ᐱᓕᕆᑦᓯᐊᖅᑑᒐᓗᐃᑦ ᐊᒃᕼᐅᕈᖅᑑᒐᓗᐃᑦ 

ᐱᓕᕆᑦᑎᐊᓐᖏᑦᑐᖅᑕᖃᓕᕌᖓᑦ ᖃᓄᖅ 

ᐃᖢᐃᒋᔭᐅᖁᖅᑐᑑᖕᒪᑦ, ᐊᒻᒪ 

ᖃᐅᔨᕼᐊᖅᑎᐊᑦᑕᕆᐊᖃᕋᑦᑎᒍ ᐱᓕᕆᔨᕗᑦ.  

 

(ᑐᓵᔨᑎᒍᑦ) ᐊᓯᐊᓄ ᓅᑉᐸᓪᓕᐊᓗᖓ ᑕᐃᒃᑯᐊ 

ᐸᖅᑭᔭᐅᖃᑦᑕᕐᓂᖏᑦ ᐃᖅᑲᓇᐃᔭᖅᑏᑦ 

ᐸᕝᕕᓴᒃᑕᐅᖁᓇᒋᑦ, ᒪᑉᐱᒐᖅ 35-ᒥᒃ ᐅᓂᒃᑳᒥ 

ᐅᖃᖅᓯᒪᔪᖅ 2016-17-ᒥᑦ ᑲᑎᖦᖢᒋ 37-ᖑᔪᑦ 

ᐅᓐᓂᕐᓗᒃᓴᓚᐅᖅᑐᑦ ᑎᓴᒪᐃᓐᓇᐃᑦ ᑭᓯᐊᓂ 

ᖃᐅᔨᔭᐅᓚᐅᖅᑐᑦ ᑕᐃᒪᓐᓇᐃᑦᑕᕐᓂᖓᓂ. 

ᑕᒪᑐᒧᖓ ᐃᖏᕐᕋᓂᐅᔪᖅ ᐊᐅᓚᓂᐅᔪᖅ 

ᑲᒪᒋᔭᐅᖃᑦᑕᖅᑐᖅ ᐊᒡᓚᒡᕕᒃᓯᓐᓂ 

ᐊᑐᖅᑕᐅᖃᑦᑕᖅᑐᖅ ᐊᒡᓚᕝᕕᐅᑉ ᐃᓗᐊᓂ 

ᐱᓕᕆᔪᓯᐅᒻᒪᑦ ᑖᓐᓇ. ᐱᓕᕆᕕᓯ ᓈᒻᒪᓴᖅᐹ 

ᐃᖅᑲᓇᐃᔭᖅᑏᑦ ᐸᒡᕕᓴᒃᑕᐅᓱᒋᔪᑦ ᐱᓕᕆᕕᔅᓯ 

ᐃᓗᐊᓂ ᐊᐅᓚᓂᐅᔪᕐᒧᑦ ᑕᑎᒋᔭᐅᑦᑎᐊᖅᐹ 

ᓴᐳᒻᒥᒃᓴᕈᑎᒋᔭᐅᔪᖅ ᐱᓕᕆᕕᓯ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖏᕐᕋᓂᖅ ᑕᒪᓐᓇ 

ᐱᕙᓪᓕᐊᔪᓯᖅ ᐊᑐᖃᑦᑕᖅᑕᕗᑦ. ᑲᔪᓯᔪᒃᑯᑦ 

ᑎᓕᐅᕐᓂᐊᖅᑕᒃᑲ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑐᖅᑕᐅᖏᓐᓇᖃᑦᑕᖁᓗᒍ. ᐅᖃᖅᑲᐅᒐᕕᑦ 

ᐅᓄᑲᓪᓚᒃᑐᐃᑦ ᐅᓐᓂᕐᓗᒃᑐᖃᓚᐅᖅᓯᒪᒻᒪᑦ 

ᐃᓚᐃᓐᓇᑯᓗᖏᑦ ᐱᓪᓚᒃᑖᖑᓚᐅᖅᑐᑦ. ᑕᐃᒪ 

ᑕᑯᔅᓴᐅᑎᑦᑎᕗᖅ, ᐅᖃᐅᔾᔨᕗᖅ ᐅᕙᑦᑎᓐᓂ 

ᑕᒪᑐᒧᖓ ᐱᕙᓪᓕᐊᔾᔪᓯᒃᑯᑦ ᐊᑐᖁᑎ ᑕᕝᕙ ᑖᒃᑯᐊ 

ᐃᖅᑲᓇᐃᔭᖅᑎᓂ ᐱᕕᖃᖅᑎᑦᑎᔪᖅ, 

ᐊᖏᖃᑎᒌᒍᓐᓇᐃᓕᑎᓪᓗᒋᑦ ᐃᖏᕐᕋᓂᕐᒥᑦ 

ᐱᕙᓪᓕᐊᕐᔪᓯᕐᒥᑦ ᐱᑕᖃᕐᒪᑦ ᐊᐅᓚᔾᔭᐃᔪᓐᓇᕐᓗᑎ 

ᑲᑐᔾᔨᓗᑎ.  

 

ᑕᐃᒪᓕ ᖃᐅᔨᓴᐃᓚᐅᖅᑎᓪᓗᒋᑦ ᐱᔾᔪᑎᐅᔪᓄᑦ 

ᓴᓇᕐᕈᑎᒥᒃ ᐊᑐᑦᑎᐊᖁᓪᓗᒋ ᐃᖅᑲᓇᐃᔭᖅᑏᑦ 

ᐊᖓᔪᖅᑳᖓᓪᓗ ᐸᕝᕕᓴᒃᑕᐅᔪᖃᖅᑎᓪᓗᒍ 

ᑲᒪᒋᔭᐅᖁᓪᓗᒋ. ᑕᐃᓐᓇ ᑲᒪᒋᔭᐅᓐᖏᑉᐸᑦ 

ᐱᕙᓪᓕᐊᓕᕋᔭᕐᒥᒻᒪᑦ, ᑕᑉᐱᑯᖓ 

ᐱᑦᑎᐊᕆᐊᖃᕐᓂᕐᒧᑦ ᖃᐅᔨᓴᖅᑎᒧᑦ ᑐᓂᔭᐅᓗᓂ 

ᐃᖅᑲᓇᐃᔭᖅᑏᑦ ᐱᕕᒃᓴᖃᖅᑎᑕᐅᔪᑦ 

ᐅᖃᓪᓚᖃᑎᒌᒍᓐᓇᖅᑎᑕᐅᓪᓗᑎ 

ᐋᖅᑭᒋᐊᖅᑕᐅᓂᐊᕐᒪᑦ 

ᐊᖏᖃᑎᒌᒍᓐᓇᐃᓕᔾᔪᑕᐅᔪᖅ.  

 

ᐊᑐᓂᓗ ᑖᒃᑯᐊ ᐊᑐᓕᖁᔭᓕᐅᖃᑦᑕᖅᓯᒪᒻᒥᔪᑦ 

ᐃᓚᖏᓐᓄᑦ ᓴᖅᑭᖅᑐᓂᑦ, ᐃᓚᖏᓐᓄᓪᓗ 

ᐊᖓᔪᖅᑳᖑᔪᑦ ᑕᐃᒃᑯᐊ ᐸᕝᕕᓴᒃᑐᖃᖅᑎᓪᓗᒍ 

ᖃᐅᔨᒪᖃᑦᑕᖏᒻᒪᑕ ᐊᑦᑐᖅᑕᐅᓯᒪᔪᓂᒃ, 

ᐃᑲᔪᖃᑦᑕᖅᑐᖅ. 

 

ᐃᓚᖓᑦᑕᐅᖅ ᐅᐱᒋᓚᐅᖅᑕᒃᑲ ᐅᖃᐅᓯᕆᔭᐅᔪᑦ 

ᐱᒋᐊᓕᓵᖅᑎᓪᓗᒍ ᑖᓐᓇ ᑲᒪᒋᔭᐅᔭᕆᐊᖃᕐᒪᑦ 

ᑲᒪᒋᔭᐅᑦᑕᐅᑎᒋᑎᓪᓗᒋ ᐃᖅᑲᓇᐃᔭᖅᑎᕗᑦ 

ᑖᒃᑯᓂᖓ ᐊᑐᕐᓗᑎᒃ ᐱᕙᓪᓕᐊᔾᔪᓯᕐᓂ 

ᕿᓂᖃᑦᑕᕈᓐᓇᕐᒪᑕ, ᐅᓂᒃᑳᕐᓗᑎᓪᓗ 

ᐅᖃᐅᓯᖃᕐᓗᑎᒃ ᐊᖓᔪᖅᑳᖓᓐᓄᑦ. 

ᐅᓂᒃᑳᕈᑎᐅᖃᑦᑕᖅᑐᐃᑦ ᑕᐃᒃᑯᐊ ᐊᔾᔨᒌᓐᖏᑦᑐᑦ 

ᐊᖅᑯᑎᖃᕐᕕᐅᒻᒥᒻᒪᑕ ᐃᖅᑲᓇᐃᔭᖅᑎᓄᑦ, 

ᐊᔾᔨᒌᓐᖏᑦᑐᑦ ᑕᒪᒃᑯᓂᖓ ᑲᒪᒋᔭᐅᒃᔪᓯᖅᑕᖃᖅᑐᑦ 

ᐊᔾᔨᒌᓐᖏᑦᑐᓄᑦ ᐱᔾᔪᑎᐅᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃ ᒥᓂᔅᑕ. ᐅᓂᒃᑳᓕᐅᖃᑦᑕᕐᓂᖅ 

ᐱᔾᔪᑎᒋᓪᓗᒍ ᑕᒪᑐᒧᖓ ᐱᓕᕆᔭᐅᖃᑦᑕᖅᑐᖅ 

ᐅᓐᓂᕐᓗᒃᑐᖃᕐᓂᖅᐸᓪᓕ ᐊᖓᔪᖅᑳᖓ ᐅᓇ, 

ᐊᖓᔪᖅᑳᖅ ᐅᓇ ᐅᓂᕐᓗᒍᓴᐅᑕᕆᔭᐅᓗᓂ ᑕᕝᕗᖓ 

ᐸᐃᑉᐹᖅ ᑎᑎᕋᑦᑕᖅᑲᐅ. ᕿᒥᕐᕈᓇᒃᑕᐅᓕᕐᒪᑦ 

ᖃᐅᔨᓴᖅᑕᐅᓕᕐᒪᑦ ᐸᕝᕕᓴᕐᓂᕆᓚᐅᖅᑐᖅ ᑖᓐᓇ 

ᐱᖃᐅᓯᔾᔭᐅᓕᖃᑦᑕᖅᐹ ᑖᓐᓇ ᐊᖓᔪᖅᑳᖅ ᑖᓐᓇ 

ᐅᓐᓂᕐᓗᒃᓴᐅᑕᐅᔪᖅ? ᐃᓱᒪᒋᔭᒃᑯᓪᓕ ᓲᕐᓗ 

ᐊᑭᓂᐊᓕᕋᔭᕐᒪᑦ, ᖃᐅᔨᓴᐃᑦᑎᐊᕈᓐᓃᕐᓗᓂᓘᓐᓃᑦ  

ᐸᓯᔭᐅᔾᔪᑎᒋᔭᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒐᔪᑦᑐᖅ 

ᐊᖓᔪᖅᑳᕆᔭᐅᔪᖅ ᐃᓚᐅᒐᔪᑦᑐᖅ, ᑖᓐᓇ 

ᐊᑭᒋᐊᕐᓂᐊᖅᐸᑦ ᐊᓯᐊᒍᑦ ᐊᖅᑯᑎᑕᖃᕐᒥᔪᖅ 

ᐊᑐᖅᑕᐅᔪᓐᓇᖅᑐᓂᑦ ᖃᐅᔨᓴᖅᑕᐅᓕᕐᓗᓂ 

ᐱᓕᕆᕕᑦᑕ ᐃᓗᐊᓂ ᑮᓇᐅᔭᓕᕆᔨᒃᑯᓐᓂᑦ, 

ᐃᖅᑲᓇᐃᔭᖅᑎᓕᕆᓂᕐᒧᑦ ᐱᓕᕆᔨᖃᕋᑦᑕ 

ᑕᒪᒃᑯᓂᖓ ᐱᓕᕆᓪᓚᕆᖃᑦᑕᖅᑐᖅ 

ᐃᑲᔪᖃᑦᑕᖅᑐᖅ ᐃᖅᑲᓇᐃᔭᖅᑎᑎᓐᓂ 

ᑐᑭᒧᐊᒃᑎᑦᑎᓪᓗᑎ. ᐱᓕᕆᕕᑦᑎᓐᓂᓗ 

ᓇᒧᖓᐅᔭᕆᐊᖃᕐᒪᖔᑕ ᐊᔪᕆᖅᓱᐃᔾᔨᖃᑦᑕᖅᑐᑦ.  

 

ᐱᑕᖃᖅᐸᑦ ᑕᑯᔅᓴᐅᔾᔪᑎᒥᒃ ᓇᓗᓇᐃᖅᓯᔪᑎᒥᒃ 

ᐊᖓᔪᖅᑳᕆᔭᐅᔪᖅ ᑖᓐᓇ ᑖᔅᓱᒧᖓ 

ᓴᐳᒻᒥᔭᐅᓕᕐᓗᓂ ᑕᐃᓐᓇ ᐃᖅᑲᓇᐃᔭᖅᑎ 

ᑕᕝᕙᓐᖓᑦ ᐊᖓᔪᖅᑳᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔾᔪᑎ ᐃᓱᒫᓘᑎᒋᒐᒃᑯ ᐅᓄᖅᑐᐊᓗᑦ ᑲᑉᐱᐊᓱᒻᒪᑕ 

ᐊᑭᓂᐊᖅᑕᐅᓂᐊᕆᐊᔅᓴᖅ ᐃᖅᑲᓇᐃᔭᖅᑏᑦ 

ᐅᓐᓂᕐᓗᒃᓴᕐᓂᖅᓴᐅᖃᑦᑕᕋᔭᖅᑐᑦ 

ᐃᒋᑕᐅᓂᐊᕋᓱᒋᓐᖏᓪᓗᑎ ᐃᖅᑲᓇᐃᔭᖅᑏᑦ 

ᐃᓱᒫᓗᓐᖏᒃᑯᑎ.  

 

ᒪᑉᐱᒐᖅ 35-ᒥᑦ ᓄᓇᕗᑦ ᒐᕙᒪᒃᑯᖓᓂ 

ᐃᖅᑲᓇᐃᔭᖅᑎᑖᖃᑦᑕᒥᒻᒪᑕ ᐊᑯᓐᓂᖓᖅᓯᔨᐅᔪᒥᒃ 

ᐊᖏᖃᑎᒌᒍᓐᓇᐃᓕᑎᓪᓗᒋᑦ, ᖃᑦᓯᐊᖅᑎ 

ᑕᐃᒪᓐᓇᐃᓕᓚᐅᖅᐸ ᐊᕐᕌᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑎᓐᓄᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᓄᑦ ᑎᓕᐅᖅᓯᔪᒪᔪᖓ 

ᑕᒪᓐᓇ ᖃᐅᔨᓴᐃᔾᔪᑎᐅᖃᑦᑕᖅᑐᑦ ᐊᒻᒪ 

ᑲᑉᐱᐊᓱᒃᑐᑦ ᐊᑭᓂᐊᖅᑕᐅᓂᐊᕐᓂᕐᒥᑦ. 

ᓴᐳᒻᒥᒃᓯᕈᑎᓂᒃ ᐱᑕᖃᐅᖅᑐᖅ ᒪᕐᕉᒃ ᓱᓕ, 

ᒪᕐᕉᖏᓛᒃ ᐋᖅᑭᒃᓯᔪᓐᓇᕐᒪᑎᒃ. ᑕᐃᒪᓕ ᑕᐃᓐᓇ 

ᐱᖃᓯᐅᑎᕙᕗᖅ ᑕᐃᓐᓇ ᐸᓯᔭᐅᔪᖅ 

ᐱᑦᑎᐊᖏᓐᓂᕋᖅᑕᐅᓗᓂ. ᑕᐃᒪᓐᓇ 

ᐊᔾᔨᒌᑎᑦᑎᔭᕆᐊᖃᕋᑦᑕ ᐃᖅᑲᓇᐃᔭᕐᕕᓐᓂ, 

ᐊᑐᓂᓗ ᐃᖅᑲᓇᐃᔭᖅᑎᕗᑦ 

ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᒪᑕ.  

 

ᑕᐃᒃᑯᐊ ᐊᑯᓐᓂᖓᖅᓯᔪᐃᑦ 

ᐊᖏᖃᑎᒌᒍᓐᓃᑎᓪᓗᒋᑦ ᖃᑦᓯᐅᓂᕐᒪᖔᑕ 

ᓈᓴᐅᑎᓂᒃ ᐱᓯᒪᓐᖏᑦᑐᖓ, ᐅᓪᓗᒥᒧᑦ ᑎᑭᓪᓗᒍ. 

ᑭᓯᐊᓂᓕ ᒥᓂᔅᑕ ᐱᒍᒪᒃᐸᑦ ᑐᓴᒐᒃᓴᑦ 

ᓄᐊᑦᑐᓐᓇᖅᑕᕗᑦ, ᑐᓂᔪᓐᓇᓛᕋᑦᑎᒍ 

ᐅᓪᓗᒥᐅᓐᖏᑦᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᐃᓱᒪᖅᓲᑎᒋᓂᐊᓕᖅᐸᕋ ᑐᓴᒐᒃᓴ 

ᐊᑐᐃᓐᓇᐅᓱᒋᑉᐸᒍ, ᑐᓴᕈᒥᓇᕐᓂᐊᑐᔅᓴᐅᔪᖅ.  

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ 

ᐱᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᓂ ᖃᐅᔨᓴᖅᑎ 

2016-17, 9-ᖑᔪᓂ ᐅᖃᐅᔾᔭᐅᒋᐊᕈᒪᓪᓗᓂ 2015-

16, 51-ᖑᓪᓗᑎᒃ. 

ᐃᓄᐃᓴᒡᓕᒋᐊᑦᑎᐊᒻᒪᕆᓚᐅᖅᑐᑦ ᑕᐃᒃᑯᐊ 

ᐅᖃᐅᔾᔭᐅᒋᐊᕈᒪᔪᑦ. ᖃᐅᔨᒪᔭᒃᑯᓪᓕ ᖃᓄᐃᒻᒪᑦ 

ᐃᓄᐃᓴᓪᓕᒋᐊᕐᓂᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑭᐅᒃᑲᓐᓂᕈᐊᕐᓂᕈᕕᑦ, 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇ 51 ᓯᕗᓪᓕᖅᐹᒧ  

ᐊᕐᕌᒍᒧᑦ, ᐊᒻᒪᓗᑦᑕᐅᖅ ᐱᔾᔪᑎᒋᔭᖓ ᑕᐃᑲᓂ 

ᐱᔾᔪᑏᑦ ᑕᐃᑲᓃᓚᐅᖅᑐᑦ, 51-ᖑᔪᑦ ᑕᐃᒃᑯᐊ 

ᐅᔾᔨᖅᓱᖅᑎᐊᖅᖢᑎᒃ ᑲᒪᒋᔭᐅᓚᐅᖅᑐᑦ. 

ᐅᐱᒋᑦᑎᐊᖅᐸᕋ ᑕᐃᓐᓇ ᐃᖅᑲᓇᐃᔭᖅᑏᑦ 

ᐱᓕᕆᑦᑎᐊᕆᐊᖃᕐᓂᖏᓐᓄᑦ ᖃᐅᔨᓴᖅᑎ 

ᐊᕐᕌᒍᒻᒪᑦ ᐃᓄᐃᓴᒡᓕᒋᐊᓚᐅᖅᑐᑦ ᑕᐃᒃᑯᐊ.  

ᑎᓕᐅᕆᕗᖓᓕ ᐃᖅᑲᓇᐃᔭᖅᑎᓂᒃ, 

ᑐᓴᖅᑎᑦᑎᖃᑦᑕᕆᔅᓯ ᐃᖅᑲᓇᐃᔭᖅᑏᑦ 

ᐱᓕᕆᑦᑎᐊᕋᓗᐊᕐᒪᖔᑕ ᖃᐅᔨᓴᖅᑎᒥᒃ.  

 

ᐃᓚᖓᑦᑕᐅᖅ ᑕᐃᓐᓇ ᐱᓕᕆᑦᑎᐊᕆᐊᖃᕐᓂᕐᒧᑦ 

ᑲᒪᔨᐅᔪᖅ ᐅᖃᖃᑎᖃᖃᑦᑕᕐᓗᓂ 

ᐃᖅᑲᓇᐃᔭᖅᑎᓄᑦ ᕿᒥᕐᕈᓇᖁᔨᒻᒪᖔᖅ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᓂᒃ 

ᐱᓕᕆᖃᑎᖃᕈᒪᒻᒪᖔᖅ. 

ᐃᖅᑲᓇᐃᔭᖃᑎᒌᑦᑎᐊᕐᓂᖅ ᑕᐃᑲᓃᑦᑕᕆᐊᓕᒃ 

ᑕᐃᓐᓇ ᑲᒪᒋᔨᐅᔪᖅ ᐃᖅᑲᓇᐃᔭᖃᑎᒌᑦᑎᐊᕐᓂᕐᒧᑦ 

ᖃᐅᔨᓴᐃᔨ ᕿᒥᕐᕈᓇᖃᑦᑕᕐᒪᑦ ᑕᒪᒃᑯᓂᖓ. 

ᐃᖅᑲᓇᐃᔭᖅᑎᑕᖃᖅᑐᖅ ᑕᐃᒃᑯᑎᒎᓈᕈᒪᔪᑦ 

ᑎᓕᐅᑦᑎᐊᑐᐃᓐᓇᖅᐸᒃᑲ ᑕᐃᑰᓈᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖅ 35-ᒥᑦ ᒪᑉᐱᒐᖓᓂᑦ ᐸᕐᓇᐅᑎᔅᓯᓐᓂ 

ᑐᓪᓕᐊᓃᑦᑐᖅ ᐋᖅᑭᓐᖑᐊᖅ, ᐊᑐᓕᖅᑎᑦᑎᓗᑎ 

ᐆᑦᑐᕋᖅᑕᐅᔪᓂᒃ ᑕᐃᒃᑯᓂᖓ 

ᑲᒪᔪᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐱᓕᕆᕕᒻᒥ. ᐊᑖᓂ ᖃᓄᐃᓕᖓᓕᕐᒪᖔᖅ 

ᑐᓴᕈᒥᓇᕆᔭᕋ ᑖᒃᑯᐊ ᒫᓐᓇ ᐃᒪᓐᓇᐃᓕᖓᒻᒪᑦ 

ᐅᖃᖅᓯᒪᔪᑦ ‘ᐊᑐᓂ ᐱᓕᕆᕖᑦ ᓇᒻᒥᓂᖅ 

ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ ᐱᓕᕆᔪᒪᕙᓪᓚᐃᔪᑦ’ 

ᐅᖃᓕᒫᕐᓂᐊᖅᐸᕋ. ᑭᓯᐊᓂᓕ ᑖᒃᑯᐊ 

ᑮᓇᐅᔭᓕᕆᓂᒃᑯᑦ ᐃᖅᑲᓇᐃᔭᖅᑎᑖᕈᑎᐅᖃᑦᑕᖅᑐᖅ 

ᐊᑐᓕᖅᑎᑦᑎᓂᕐᒧᑦ ᑕᒪᒃᑯᓂᖓ ᐱᓕᕆᕕᒻᒥ 

ᓯᐊᒻᒪᖅᓯᒪᔪᒃᑯ ᐃᒡᓗᒌᑦᑎᐊᕆᐊᖃᕐᒪᑕ 

ᑮᓇᐅᔭᖁᑎᖏᑦ ᓄᓇᕗᑦ ᒐᕙᒪᒃᑯᑦ ᐊᑐᕐᓗᒋᑦ.  

 

ᑕᐃᒃᑯᐊ ᕿᒥᕐᕈᓇᓪᓗᒍ ᑖᓐᓇ ᑕᐅᑐᓪᓗᒍ 

ᐱᐅᒻᒪᖔᖅ, ᐱᐅᓐᖏᒻᒪᖔᕐᓘᓐᓃᑦ ᑖᒃᑯᐊ. 

ᑮᓇᐅᔭᐃᑦ ᑕᑯᓐᓇᕐᓗᒋᑦ ᐱᐅᓗᐊᓐᖏᑦᖢᓂ ᐊᑐᓂ 

ᐱᓕᕆᕕᒻᒥ ᓇᒻᒥᓂᖅ ᐃᖅᑲᓇᐃᔭᖅᑎᑖᖃᑦᑕᕐᓗᑎ 

ᐊᓂᑦᑎᖃᑦᑕᕐᓗᑎᓪᓗ, ᐃᒻᒪᖄ 

ᐃᖅᑲᓇᐃᔭᖅᑎᓕᕆᓂᖅ ᐱᓕᕆᕕᐅᔪᖅ 

ᐃᒡᓗᖔᖓᓃᑦᑐᖅ ᑕᐃᒪ ᐊᐃᕙᓕᕐᓗᓂ, 

ᐊᑲᐅᓂᖅᓴᐃᓗᓂ ᓇᒻᒥᓂᖅ ᐱᓕᕆᕕᒃ ᑖᒃᑯᓂᖓ 

ᐃᖅᑲᓇᐃᔭᖅᑎᓕᕆᓕᖅᑲᑕ. 

 

ᑕᕝᕙ ᐅᖃᐅᓯᔅᓴᑐᐃᓐᓇᖅ, ᐱᔭᕇᖅᑐᖓᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓂᓪᓕᐅᑎᔅᓴᑐᐃᓐᓇᖅ. ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔭᖅᑐᓕᕆᓂᖅ ᐊᐅᓚᔾᔪᑏᑦ, ᒪᑭᒪᐅᑏᓪᓗ 

ᓂᕈᐊᖁᑕᐅᓂᐊᖅᑐᑦ, $20,531,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᒃᐱᖅᑐᒐᖅ C-8-ᒦᓕᖅᑐᒍᑦ. ᑮᓇᐅᔭᓕᕆᔨᒃᑯᑦ 

ᑐᑦᑕᕐᕕᖕᒥ ᐊᐅᓚᑕᐅᔪᑦ ᑮᓇᐅᔭᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᕐᒥᑦ ᐊᐱᖅᑯᑎᒃᓴᖃᕋᒪ. 2016-ᒥᑦ 

ᓱᕈᓯᕐᓄᑦ ᐃᑲᔫᑏᓂᒃᑯᐊ ᓂᖃᐃᓲᖅᑎᓄᑦ 

ᐃᓚᒋᔭᐅᖃᑕᐅᓚᐅᖅᓯᒪᖕᒪᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

875 

ᐊᒻᒪᓗ ᖃᐅᔨᓴᐃᓪᓗᖓ, ᑖᒃᑯᐊ ᐅᓄᕐᓂᖏᑦ ᖃᖓ 

ᐊᓯᔾᔨᖅᑕᐅᓚᐅᖅᓯᒪᕙᑦ ᐃᓅᔾᔪᑏᑦ ᑕᒪᒃᑯᐊ 

ᐊᑭᑐᖅᐸᓪᓕᐊᑎᓪᓗᒋᑦ? ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ 

ᐊᓯᔾᔨᖅᑕᐅᓚᐅᖅᓯᒪᓐᖏᑦᑐᓄᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᒪᓐᓇ ᐊᑐᐃᓐᓇᕈᖅᑎᑕᐅᓯᒪᔪᑦ ᒪᑯᓄᖓ 

$21,000 ᑮᓇᐅᔭᓕᐅᖃᑦᑕᖅᑐᓄᑦ, ᒐᕙᒪᒃᑯᑦ 

ᐊᔭᐅᖅᑐᖅᐸᑦᑲ ᑕᒪᓐᓇ 

ᕿᒥᕐᕈᓂᖅᑕᐅᒃᑲᓐᓂᖁᓪᓗᒍ. ᐃᓅᔾᔪᑏᑦ ᑕᒪᒃᑯᐊ 

ᐊᑭᑦᑐᖅᐸᓪᓕᐊᔪᕐᔪᐊᒻᒪᕆᐊᓘᖕᒪᑕ. 

ᑮᓇᐅᔭᖅᑖᒃᑲᓐᓂᑎᒍᒥᓇᖏᒃᑯᐊ ᓱᕈᓯᕐᓄᑦ ᑐᕌᖓᔪᑦ 

ᕿᒥᕐᕈᓂᖅᑕᐅᑦᑎᐊᖁᓪᓗᒍ ᓂᓪᓕᐅᑎᒃᓴᑐᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᒃᓴᑐᐃᓐᓇᖅ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᖅᑕᕋ ᓄᓇᕘᒻᒥ ᐆᒻᒪᖅᑯᑎᓄᑦ 

ᐃᑲᔫᑏᑦ ᒥᓂᔅᑕ ᐅᖃᓚᐅᖅᓯᒪᖕᒪᑦ, ᑖᒃᑯᐊ 

ᐱᓕᕆᕝᕖᑦ ᕿᒥᕐᕈᓇᖕᓂᐊᖅᑐᕉᖅ ᑕᒪᑐᒥᖓ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᒪᔪᒪᔪᓐᓇᖅᐹ ᑭᓱᒥᑦ ᑐᕌᒐᖃᕐᓗᑕ 

ᕿᒥᕐᕈᓇᕐᓂᖅ ᑕᒪᓐᓇ ᐊᑐᕐᓂᐊᕐᒪᖔᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᒪᓕᒐᖏᑦ 

ᐱᓯᒪᓐᖏᓐᓇᒃᑭᑦ ᐅᕝᕙᓘᓐᓃᑦ ᖃᓄᖅ 

ᐊᑯᓂᐅᑎᒋᔪᖅ ᑖᓐᓇ ᖃᐅᔨᓴᖅᑕᐅᓂᐊᕐᒪᖔᖓᑦ. 

ᒥᓂᔅᑕᐅᖃᑎᒐᐃᓐᓇ ᐅᖃᓚᐅᕐᒪᑦ ᖁᓪᓕᒃᑯᒡᒎᖅ 

ᐅᒻᒪᖅᑯᑎᓕᕆᔨᖏᑦ ᑮᓇᐅᔭᓕᕆᔨᒃᑯᓪᓗ 

ᐱᓕᕆᕝᕕᖏᑦ ᕿᒥᕐᕈᓇᖕᓂᐊᖅᑐᑦ ᐅᑭᐅᖅᑕᖅᑐᒥᑦ 

ᐆᒻᒪᖅᑯᑎᓄᑦ ᐊᑭᓕᖅᓱᖅᑕᐅᖃᑦᑕᕐᓂᖅ 

ᐊᑭᒡᓕᒋᐊᕉᑏᓪᓗ ᕿᒥᕐᕈᓇᕐᓗᒍ, ᖃᓄᖅᑑᕈᑎᒋᓗᒍ 

ᐊᒻᒪ ᐋᖅᑭᒃᓯᓗᑎᒃ ᖃᔅᓯᑖᓛᓂᒃ 

ᐊᑭᓪᓕᒋᐊᖅᑕᐅᖃᑦᑕᕐᓂᐊᕐᒫᖔᖏᑦ ᐊᒻᒪᓗ  

ᖁᓪᓕᒃᑯᑦ ᖃᓄᖅ ᐋᖅᑭᒃᓱᐃᖃᑦᑕᕐᒪᖔᑦ 

ᐊᑭᓕᖅᓱᖅᑕᐅᖃᑦᑕᕐᓂᐊᕐᓂᐅᑉ ᐅᓄᕐᓂᖏᓐᓂᑦ. 

ᑕᐃᒪ ᐃᓗᓕᑯᓘᔭᒃᑲ ᑕᒪᒃᑯᐊ ᐱᓯᒪᔭᑐᐊᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑦᑎᓐᓂ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᖁᓪᓗᒍ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 

2018-21 ᐱᓕᕆᐊᖑᓂᐊᖅᑐᑦ ᐃᓄᓕᕆᔨᒃᑯᓐᓄᑦ 

ᓇᓗᓇᐱᖅᓯᓯᒪᓚᐅᕐᒪᑕ 23 ᐃᓕᓴᖅᑏᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᓚᐅᕐᒪᑕ ᓄᓇᕗᒻᒥᐅᑦ 

ᐃᓕᓴᖅᑎᓄᑦ ᑐᕌᖓᔪᓂᑦ 2017 ᐊᕐᕋᒍᐊ 

ᐊᑐᖅᑎᓪᓗᒍ. ᑖᓐᓇ ᑮᓇᐅᔾᔭᒃᓵᓄᑦ 

ᐊᑭᓪᓕᒋᐊᕈᑎᓂᑦ ᑮᓇᐅᔭᖅᑎᑎᖃᑦᑕᖅᑐᑦ 

ᕼᐋᒻᓚᒃᑯᓐᓄᑦ ᐊᒻᒪᓗ ᓇᖕᒥᓂᕆᔭᐅᔪᓄᑦ. 

ᑮᓇᐅᔭᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᖃᓄᑎᒋ 

ᐃᖅᑲᓇᐃᔭᖃᑎᒌᖃᑦᑕᖅᐸᑦ ᑖᒃᑯᐊ ᒪᕐᕉᒃ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑎᓂᕐᒧᑦ ᑐᕌᖓᔪᑦ ᐊᐅᓚᑕᐅᓂᖏᑦ 

ᐱᔾᔪᑎᒋᓪᓗᒋᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪᓂᑦ ᐊᕐᕌᒍᒥᑦ, 

ᑖᒃᑯᐊ ᐊᐅᓚᓪᓗᑎᒃᑯᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᔪᓄᑦ ᑐᕌᖓᓚᐅᖅᑐᑦ.   
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᑦ ᐊᐱᖅᑯᑎᒃᓴᖃᕋᒪ. ᓄᓇᕗᑦ 

ᒐᕙᒪᒃᑯᑦ ᐊᑐᕈᒫᕐᓂᐊᖅᑐᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ $23,543,000-

ᖑᓚᐅᖅᓯᒪᔪᑦ 2017-18-ᒥᑦ, $26 

ᒥᓕᐊᖑᓂᐊᓕᖅᑐᑦ ᐃᓚᒃᑲᓂᖅᑐᑦ $13.5 

ᒥᓕᐊᓂᒃ. ᑭᓱᒥᑦ ᐱᔾᔪᑎᖃᖅᑐᑎᖑᑯᐊ 

ᐊᑭᑦᑐᑲᓪᓚᑦᑐᐊᓘᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᑦᑎᐊᖅᐸᕋᑐᖅ. 

ᐅᑯᐊ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑏᑦ, 

ᖃᖓᑦᑕᐅᓯᖅᑕᐅᓂᖏᑦ ᐊᑭᑦᑐᕆᐊᓚᐅᕐᒪᑕ ᐊᒻᒪᓗ 

ᒪᑐᐃᖅᓯᔾᔪᑎᓂᒃ ᓇᓗᓇᓗᐃᖅᓯᖅᑲᐅᔪᖓ $3.128 

ᒥᓕᐊᓂᒃ ᑕᐃᒪᓐᓇ ᐃᓚᔭᐅᒃᑲᓐᓂᖅᑐᑦ, 

ᐅᓄᒃᑲᓐᓂᖅᑐᑦ ᐋᓐᓂᐊᕕᓕᐊᖃᑦᑕᕆᐊᖃᖅᓯᒪᖕᒪᑕ 

ᖃᖓᑦᑕᐅᓯᖅᑕᐅᔭᕆᐊᖃᖅᑐᑎᓪᓗ 

ᐅᓄᖅᓯᕙᓪᓕᐊᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᐊᑎᖁᑎᓐᓂᑦ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐳᑖᖅ. ᑕᐃᒪ ᒥᓂᔅᑕ 

ᐅᖃᓚᐅᕐᒪᑦ ᓇᓪᓕᐅᒃᑯᒫᑦ ᐊᑭᑦᑐᕆᐊᖅᓯᒪᔪᕐᔫᒻᒪᑕ 

ᑖᓐᓇ ᒫᓐᓇ ᓇᓪᓕᐅᒃᑯᒫᑖᕐᕕᒋᑦᑕᔮᖅᐳᖅ ᑕᐅᕗᖓ 

ᐅᑭᐅᓄᑦ ᖃᑦᑎᓄᑦ 

ᐊᖏᖅᕼᐃᒪᕙ ᐅᕙᑦᑎᓐᓂᑦ 

ᓇᓪᓕᐅᒃᑯᒫᖃᖅᑎᑦᑎᒋᐊᒃᓴᖅ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᒪᐃᓐ. ᒥᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒍᑕᒫᒎᖅ ᓄᑖᕈᕆᐊᖃᑦᑕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᐃᑦᑐᖃᕈᓐᓃᕐᔪᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᑎᖁᑎᓐᓂᑦ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒪᒃᐱᖅᑐᒐᖅ 37−ᒥ, (ᑐᓵᔨᑎᒎᕈᓐᓃᖅᑐᖅ) 

ᐆᒻᒪᖅᑯᑎᓄᑦ ᐃᑲᔫᑎ ᐃᒪᐃᓕᖓᒻᒪᑦ (ᑐᓵᔨᑎᒍᑦ), 

“ᐆᒻᒪᖅᑯᑎᓄᑦ ᐃᑲᔫᑎᑦ  ᐊᔾᔨᒌᓕᖅᑎᑦᑎᕙᒻᒪᑦ  

ᐆᒻᒪᖅᑯᑎᑦ ᐊᑭᖏᓐᓂᒃ ᓄᓇᕘᓕᒫᒥ 

ᐃᒡᓗᖃᖅᑐᓄᑦ ᓇᖕᒥᓂᖅ ᐃᓪᓗᑖᕈᒪᔾᔪᑕᐅᖁᓪᓗᒍ 

ᐊᒻᒪᓗ ᑭᒥᔫᑎᓄᑦ ᓇᒻᒥᓂᕆᔭᓄᑦ ᐃᑲᔪᕈᑕᐅᓗᓂ 

ᓄᓇᓕᓐᓂ ᓇᒻᒥᓂᖃᕐᓂᕐᒥᒃ.” 

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ, ᑖᓐᓇ ᖃᓄᓪᓚᑦᑖᖅ, 

ᖃᓄᖅ ᑐᕌᖓᖕᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑖᔅᓱᒧᖓ ᐊᐱᕆᒐᕕᓐᖓ.  

 

ᑖᒃᑯᐊ ᓇᒻᒥᓂᖅ ᐱᖁᑎᓖᑦ ᑕᕝᕘᓇ 

ᐃᑲᔫᓯᐊᖅᑖᖅᑐᐃᓐᓇᐅᖃᑦᑕᒍᓐᓇᕐᒪᑕ. ᑖᒃᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒪᓐᓇ 

ᐊᑭᖃᕐᓂᐊᓕᖅᐳᓰᖅᓯᒪᔪᓂᒃ, 

ᑕᐃᒪᓐᓇᐃᓚᐅᖅᑎᓪᓗᒋᑦ ᑖᒃᑯᐊ ᐃᖃᓗᐃᑦ 

ᐊᑭᖏᑦᑎᒍᐊᔾᔨᒋᔭᐅᓕᖅᓱᒋᑦ ᓄᓇᕗᓕᒫᒧᑦ, ᑖᒃᑯᐊ 

ᓇᒻᒥᓂᖃᖅᑐᓕᒫᑦ ᐊᔾᔨᒌᑦᑎᐊᒥᑦ 

ᐊᑭᓖᖃᑦᑕᕋᔭᖅᑐᑦ 700/ᑭᓗᕚᑦ ᐃᑲᕐᕋᒧᑦ, 

ᐅᐱᕐᖔᖅ, ᐊᐅᔭᒃᑯᑦ ᐊᒻᒪᓗ 1000 ᑭᓗᕚᑦ 

ᐃᑲᕐᕋᒧᑦ ᐅᑭᐊᒃᑯᑦ ᐊᒻᒪᓗ ᐅᑭᐅᒃᑯᑦ.  

 

ᑖᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᑐᓂᖃᑦᑕᖅᑕᕗᑦ ᑕᐃᒃᑯᐊᓕ ᐊᑭᓕᒃᓴᖏᓐᓂᑦ 

ᓇᔅᓯᐅᔾᔨᖔᖃᑦᑕᖅᑐᑦ, ᑕᐃᑰᓇᓗ 

ᓴᖅᑭᔮᖃᑦᑕᖅᑐᑎᒃ ᐃᒪᐃᓪᓗᐊᖅᑐᒥᑦ 

ᒐᕙᒪᒃᑯᖏᓐᓂᑦ ᐃᑲᔫᓯᐊᖅᑖᖅᓯᒪᕗᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᕿᐊᕈᖅ. ᑮᓇᐅᔭᓕᕆᔨᒃᑯᑦ. ᐊᑎᖁᑎᖃᕈᓐᓃᕋᒪᓕ. 

ᑲᑎᓕᒫᖅᑐᒋᑦ ᐊᐅᓚᑦᑎᔩᑦ, ᑲᑎᒪᐅᑏᓪᓗ  

ᓂᕈᐊᕈᑕᐅᓂᐊᖅᑐᑦ $57,965,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

T-3-ᒨᕐᓗᓯ. ᓇᐃᓪᓕᑎᖅᓯᒪᔪᑦ ᑮᓇᐅᔭᖅᑐᕈᑏᑦ, 

ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑏᑦ, ᒪᑭᒪᐅᑏᑦ 

ᑲᑎᓕᒫᖅᑐᒋᑦ ᓂᕈᐊᕈᑕᐅᓂᐊᖅᑐᑦ 

$100,258,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ, 

ᑖᒃᑯᐊ ᐱᔭᕇᕋᑦᑎᒍ ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐳᑦ. 

ᒥᓂᔅᑖ,  ᒪᑐᐃᖅᓯᔾᔪᑏᑦ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᖁᔭᓐᓇᒦᒃ ᐊᒻᒪᓗ ᒪᓕᒐᓕᐅᖅᑏᑦ ᐊᐱᖅᓱᑦᑎᐊᖅᑯᓯ 

ᑖᔅᓱᒥᖓᓗ ᐱᓕᕆᓇᓱᒃᓱᑕ. ᑖᒃᑯᐊᓗ 

ᐃᖅᑲᓇᐃᔭᖅᑎᐊᓐᓄᒃᑲ ᑕᒫᓃᑦᑐᐃᑦ ᐊᒻᒪᓗ 

ᑕᒫᓃᓐᖏᑦᑑᒐᓗᐊᑦ ᓄᓇᕗᑦ ᒐᕙᒪᑯᓂᖏᓐᓂ 

ᐃᖅᑲᓇᐃᔭᖅᑎᓕᒫᑯᓗᐃᑦ ᖁᔭᓐᓇᒦᖅᐸᒃᑲ ᑖᒃᑯᐊ 

ᐸᕐᓇᑕᐅᑎᓪᓗᒋᑦ ᐊᒥᓱᐊᓗᓐᓄᑦ 

ᐱᓕᕆᐊᕆᔭᐅᖃᑦᑕᕐᒪᑕ. ᐅᑉᐱᕈᓱᒃᑎᐊᖅᓱᑎᒃ 

ᓄᓇᕗᒻᒥᐅᑕᓂ ᐊᐅᓚᔾᔪᑎᖃᑦᑎᓂᐊᔪᑎᖏᓐᓂ. 

ᑕᐃᒪᓐᓇᐃᑎᓪᓗᒍ ᖁᔭᓕᕙᒃᑲ ᑖᔅᓱᒥᖓ 

ᐸᕐᓇᖃᑕᐅᓚᐅᖅᑐᓂ, ᐊᒻᒪᓗ ᐃᕝᕕᑦ 

ᐃᒃᓯᕙᐅᑕᐅᑦᑎᐊᕐᓂᓐᓅᕕᑦ ᐊᐅᓚᑦᑎᐊᖅᑐᐊᓘᒐᑦᑕ 

ᐊᒃᓱᐊᓗᒃ ᖁᔭᓐᓇᒦᖅᐸᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒫᓐᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᑎᓕᕆᔨᒃᑯᓪᓗ 

ᑲᒪᒋᓂᐊᓕᕋᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ 

ᓴᕕᑲᑖᖅ ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ 

ᐅᒃᑯᐃᕈᑎᓐᓄᑦ.  

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᑐᐃᓐᓇᕐᓂᕐᒧᑦ 

ᓵᒃᓯᓐᓃᑦᑐᓐᓇᕋᒪ ᐅᓂᒃᑲᐅᓯᕆᓗᒋᑦ 2018-19 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᑐᕈᒫᕐᓂᐊᖅᑐᖁᑎᖏᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᑎᓕᕆᔨᒃᑯᓄᓪᓗ.  

 

ᑖᒃᑯᐊ ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᑐᕈᒫᕐᓂᐊᖅᑐᑦ 

ᓇᓗᓇᐃᖅᓯᓯᒪᕗᑦ ᐱᓕᕆᕝᕕᑦᑕ ᐊᕐᕌᒍᓕᒫᖅ 

ᐊᐅᓚᔾᔪᑎᒋᓂᐊᖅᑕᖏᑦ 

ᐱᓕᕆᐊᓐᖑᖅᑎᓯᒪᓂᐊᖅᑕᖏᓪᓗ 

ᐱᔭᔅᓴᖅᑖᕆᓯᒪᔭᓂ ᐊᑐᕐᓂᐊᕐᒪᔾᔪᒃ, ᐊᒻᒪᓗ 

ᑐᓐᓂᖁᑏᑦ ᑮᓇᐅᔭᑦ ᑐᓂᔭᐅᖃᑦᑕᖅᑐᑦ 

ᐅᑭᐅᖅᑕᖅᑐᒥᐅᑦ ᑎᒥᖁᑎᖏᓐᓄ ᐃᓄᓐᓄᓪᓗ.  

 

ᖁᕕᐊᓱᒃᑐᖓ ᑖᒃᑯᐊ 2018-19 ᐊᑐᕈᒫᕐᓂᐊᖅᑐᑦ 

$68,582,00-ᖑᒻᒪᑕ. ᑖᓐᓇ ᐃᓚᒋᐊᕈᑎ 

$15,887,000-ᓂᒃ ᑕᑯᓐᓇᕈᑦᑎᒃᑯ 2017-18 

ᐊᑐᕈᒫᕐᓂᐊᖅᑐᖁᑎᖏᑦ, ᑖᓐᓇ 21 ᐳᓴᒥᒃ 

ᐊᖏᓪᓕᒋᐊᖅᐳᖅ ᐊᕐᕌᓂᓕᓴᐃᑦ ᑕᑯᓐᓇᕈᑦᑎᒃᑯ 

ᑕᒪᒃᑯᐊ ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᑦ 

ᐱᕙᓪᓕᐊᒍᓐᓇᕐᓂᐊᕐᒪᑕ 

ᑮᓇᐅᔭᓕᐅᕈᑕᐅᓗᑎᓪᓗ.  

 

ᐊᑐᕈᒫᕐᓂᐊᖅᑐᑦ ᐃᓚᒋᐊᕈᑏᒃ ᒪᕐᕈᓪᓗᐊᖑᕗᖅ 

ᐊᓯᔾᔨᖅᑐᑦ ᐅᑯᐊ, ᐃᓚᒃᑲᓐᓂᕐᓗᑎᒃ $16,455,000-

ᓂᒃ ᐃᖏᕐᕋᔾᔪᑎᓄᑦ ᑐᕌᖓᔪᑦ 

ᐊᑭᓕᖅᓱᖅᑕᐅᔪᓐᓇᕐᓂᐊᕐᒪᑦ ᐃᖃᓗᓐᓂ ᒥᕝᕕᒃ, 

ᐊᖁᒋᐅᖅᓴᐅᑏᑦ ᖃᐅᔨᓴᖅᑕᐅᒐᔭᕐᒪᑕ ᐊᖅᑯᑏᑦ 

ᐊᒻᒪᓗ ᑐᓚᒃᑕᕐᕖᑦ. ᐊᒻᒪᓗ ᐃᓚᒃᑲᓐᓂᕐᓗᑎ 

$1,249,000-ᓂ ᐱᕙᓪᓕᐊᔪᓕᕆᓂᕐᒧᑦ ᑐᕌᖓᔪᑦ 

ᐊᑐᕈᒫᕐᓂᐊᖅᑐᑦ. ᐃᓚᖃᖅᐳᑦ ᐳᓚᕋᖅᑐᓕᕆᓂᕐᒧᑦ 

ᐱᓕᒻᒪᒃᓴᐃᓂᕐᒧᑦ ᑮᓇᐅᔭᑦ ᐃᖅᑲᓇᐃᔮᖅ ᓄᑖᖅ 

ᐃᓕᓂᐊᖅᑐᖅ ᐳᓚᕋᒃᑐᓕᕆᔨᒃᑯᓐᓄᑦ 

ᐃᓕᖅᑯᓯᓕᕆᔨᒃᑯᓄᓪᓗ  

ᐊᒻᒪᓗ ᓄᑖᑦ ᓄᓇᓕᓐᓄᑦ ᐃᑲᔪᖅᓲᑏᑦ.  

 

ᐃᒃᓯᕙᐅᑖᖅ, ᐅᑯᐊ ᒪᕐᕉᒃ ᐊᑭᑦᑐᕆᐊᖅᑐᑦ 

$2,617,000-ᓂᒃ ᐃᓚᓐᖓᖅᓯᒪᔪᑦ, 

ᑮᓇᐅᔭᓕᕆᓂᕐᒧᑦ ᑐᕌᖓᔪᑦ ᒥᒃᖠᒋᐊᖅᑕᐅᓚᐅᕐᒪᑕ 

ᓄᓇᓕᓐᓂ ᐃᖏᕐᕋᔾᔪᑎᓕᕆᓂᕐᒧᑦ 

ᐱᒋᐊᕈᑎᒋᔭᐅᔪᑦ, $2.5 ᒥᓕᐊᓐᖑᔪᑦ, 

ᐋᖅᑭᒋᐊᖅᑕᐅᓪᓗᑎᓪᓗ ᑮᓇᐅᔭᓕᕆᓂᕐᒧᑦ 

ᐊᑐᕈᒫᕐᓂᐊᖅᑐᑦ $117,000. ᒥᒃᖠᒋᐊᖅᑕᐅᕗᑦ 

ᐅᑯᐊ ᐊᕐᕌᓂᓕᓴᐃᑦ ᐊᑕᐅᓯᐊᕐᓗᒋᑦ 

ᑮᓇᐅᔭᖃᖅᑎᑕᐅᓚᐅᖅᓯᒪᔪᑦ.  

 

ᐃᒃᓯᕙᐅᑖᖅ, ᑕᐃᒪ ᐊᓯᔾᔨᖅᓯᒪᓂᖏᑦ 

ᓇᓗᓇᐃᒃᑲᓂᕐᓂᐊᖅᐸᒃᑲ. 

 

ᓄᑖᑦ ᓄᓇᓕᓐᓂ ᐃᑲᔪᖅᓲᑏᑦ, ᓴᓂᕐᕙᐃᔪᒪᔪᒍᑦ  

$675,000-ᓂᒃ ᑕᒪᑐᒪᓂ ᐊᕐᕌᒍᒥ ᐊᑐᕐᓂᐊᖅᑐᑦ. 

ᑖᒃᑯᐊᖑᑎᓪᓗᒋᑦ ᕿᓂᕐᓂᒃ ᐊᒻᒪᓗ ᒪᒃᑯᒃᑐᑦ 

ᐱᒋᐊᓕᓵᖅᑐᑦ ᐅᔭᕋᕐᓂᐊᕐᕖᑦ ᑮᓇᐅᔭᓂᒃ 

ᑐᒃᓯᕋᕈᓐᓇᖅᑐᑦ ᓄᓇᓕᖕᓂ ᐃᓚᐅᑎᑦᑎᓂᐊᕈᑎᒃ 

ᐸᕐᓇᐅᓂᖅ ᐊᐅᓚᑦᑎᓂᕐᓗ ᐊᑐᓕᖅᑎᓪᓗᒍ. ᐅᑯᐊ 

ᓴᖅᑭᓐᓇᔭᖅᑐᑦ ᓄᓇᕗᒻᒥ ᐅᔭᕋᕐᓂᐊᕐᓂᓕᕆᓂᕐᒧᑦ 

ᑮᓇᐅᔭᐃᑦ ᐅᓄᖅᓯᒋᐊᖅᑕᐅᓗᑎᒃ. ᐅᔭᕋᒃᓯᐅᕐᓂᕐᒧᑦ 

ᑐᕌᖓᔪᑦ ᐊᖏᖅᑕᐅᔪᑦ ᐅᓄᖅᓯᒋᐊᒃᑲᓐᓂᕐᓗᑎᒃ 

ᓄᓇᓖᓪᓗ ᐃᑲᔫᓯᐊᕐᓗᑎᒃ 

ᐅᔭᕋᕐᓂᐊᕐᓂᖅ ᐱᔾᔪᑎᒋᓗᒍ ᐊᒻᒪᓗ 

ᐅᔭᕋᕐᓂᐊᕐᕕᓕᕆᓂᕐᒧᑦ ᐱᔪᒥᓇᕐᓂᖅᓴᐅᓗᑎᒃ. 

 

ᐱᓕᕆᕖᑦ ᑮᓇᐅᔭᖃᖅᑎᑦᑎᓂᖅ ᐊᓯᔾᔨᖅᓯᒪᓕᖅᑐᑦ 

ᐱᕙᓪᓕᐊᔪᓕᕆᔨᒃᑯᑦ ᐊᐅᓚᔾᔪᑎᖏᑦ 

ᑐᓂᓯᖃᑦᑕᖅᓯᒪᔪᑦ ᓄᓇᕗᑦ ᖃᕋᓴᐅᔭᒃᑯᑦ 

ᐊᖅᑯᑎᖏᓐᓂᒃ ᐱᕙᓪᓕᐊᔭᐃᓂᕐᒧᑦ ᑎᒥᖓᓐᓄᑦ. 

ᑕᐃᒪ $300,000 ᑐᓂᔭᐅᖃᑦᑕᕐᓂᐊᓕᖅᑐᑦ 

ᑖᒃᑯᓄᖓ. ᑖᒃᑯᑎᒎᓇᖅ ᖃᐅᔨᓴᐃᖃᑦᑕᖅᐳᑦ 

ᐅᔭᐅᖅᑐᐃᔨᐅᓪᓗᑎᒃ ᓄᑖᓂᓪᓗ 

ᐊᑐᓚᐅᖅᓯᒪᓐᖏᑦᑐᓂᒃ ᐊᑐᓕᖅᑎᑦᑎᕙᒃᑐᑎᒃ 

ᑐᓴᐅᒪᔾᔪᑎᓕᕆᓂᖅ ᖃᕋᓴᐅᔭᓕᕆᓂᐅᓪᓗ  

ᐃᓗᐊᓂ. ᑎᒥᐅᔪᑦ ᑖᒃᑯᓇᓐᖓᑦ ᑮᓇᐅᔭᓂᒃ 

ᐱᓇᓱᒍᓐᓇᖅᑐᑦ ᐱᐅᓯᒃᑲᓐᓂᕈᓐᓇᕐᓂᐊᕐᒪᑦ ᓄᓇᕗᑦ 

ᐃᓗᐊᓂ ᖃᕋᓴᐅᔭᓕᕆᓂᖅ. 

 

ᑐᓴᖅᓯᒪᔪᒃᓴᐅᔪᓯᓪᓗ ᔪᓚᐃᒥ ᐱᒋᐊᕐᓗᒍ ᐸᓖᓯᒃᑯᑦ 

ᐊᖁᕆᐅᖅᓴᔪᓂᒃ ᖃᐅᔨᓴᖃᑦᑕᔾᔮᓛᕈᓃᕐᒪᑕ. 

ᐸᓖᓯᒃᑯᑦ ᖁᔭᓕᔭᒃᑲ ᐊᒃᓱᕈᖅᓯᒪᓂᖏᓐᓄᑦ 

ᐊᖏᖅᓯᒪᓂᖏᓐᓂᓪᓗ, ᑭᓯᐊᓂᓕ ᑖᒃᑯᐊ ᐅᕙᖓ 

ᐱᓕᕆᕕᖓᓐᓄᑦ 

ᐱᓕᕆᐊᖑᖃᑦᑕᕆᐊᖃᕐᓂᐊᓕᕐᒪᑕ. ᑕᒪᓐᓇ 

ᓴᖅᑭᔮᖅᑎᓪᓗᒍ ᐊᑕᐅᓯᐊᕐᓗᒋᑦ 

ᐊᑭᑦᑐᕆᐊᕆᑲᐃᓐᓇᓂᐊᖅᑐᑦ 

ᑮᓇᐅᔭᖅᑖᕆᕙᒃᑕᒥᓂᒃ ᓄᐊᑉᐸᓪᓕᐊᓯᒪᔪᐃᑦ 

ᑕᐃᒃᑯᐊ ᐸᓖᓯᒃᑯᑦ ᑲᒪᒍᓐᓃᑎᓪᓗᒋᑦ ᐱᓪᓗᒋᑦ. 

 

ᑕᒪᔾᔭᑦᑕᐅᖅ ᐳᓚᕋᖅᑐᓕᕆᓂᖅ ᒪᑭᒪᐅᑎᒃᓴᓄᑦ 

ᓴᖅᑮᕕᐅᔪᓐᓇᖅᑐᖅ 

ᐱᐅᓯᕚᓪᓕᖅᑎᒍᒪᒐᓗᐊᕐᒥᒐᑦᑎᒍ. ᑮᓇᐅᔭᓂᑦ 

$1,328,000-ᓂᑦ ᐃᓕᓯᒍᒪᔪᒍᑦ ᓄᓇᓕᖕᓂ 

ᐳᓚᕋᖅᑐᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ 

ᑐᕌᖓᔪᓂᒃ. ᑖᒃᑯᐊ ᐋᖅᑭᑦᑕᐅᓯᒪᖃᑦᑕᕐᒪᑕ 

ᑲᔪᖏᖅᓴᐃᔾᔪᑕᐅᒐᓱᐊᖅᑐᑎᒃ ᑮᓇᐅᔭᓕᐅᕈᑎᒃᓴᓂᒃ 

ᐱᕈᖅᓴᐃᓂᕐᒥᒃ ᐱᕙᓪᓕᐊᑎᑦᑎᓂᒃᑯᑦ 

ᐳᓚᕋᖅᑐᓕᕆᓂᕐᒥ ᐱᖅᑯᓯᓕᕆᓂᕐᒥᓪᓗ. 

ᐃᑲᔪᖅᓰᑲᓐᓂᖅᑐᐃᑦ ᑲᔪᓰᓐᓇᖅᑎᒐᒃᓴᐅᔪᓂᒃ 

ᐱᕙᓪᓕᐊᑎᑦᑎᒐᓱᓐᓂᐅᔪᓂᑦ ᓄᓇᓕᖕᓂ, ᓄᓇᕗᑦ 

ᐱᖁᑎᑦᑎᐊᕚᓗᖏᓐᓂᒃ ᐃᓄᖁᑎᖏᓐᓂᓪᓗ 

ᐆᒪᔪᖏᓐᓂᓪᓗ ᓴᖅᑭᔮᖅᑎᑦᑎᒍᑕᐅᖃᑦᑕᕐᒪᑦ. ᑖᓐᓇ 

ᓄᓇᓕᖕᓂ ᓴᓐᖏᓕᖅᑎᑦᑎᕚᓪᓕᔪᖅ 

ᐱᕕᑖᖅᑎᑕᐅᓪᓗᑎᓪᓗ ᐳᓚᕋᖅᑐᓕᕆᓂᕐᒧᑦ 

ᐊᑐᐃᓐᓇᐅᔫᒥᓂᐊᕐᒪᑕ 

ᑮᓇᐅᔭᓕᐅᕐᕕᒃᓴᐅᔪᓐᓇᖁᓪᓗᒋᑦ. 

 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᓄᓇᕗᒻᒥᐅ ᐃᓕᐅᖅᑲᐃᑲᓐᓂᕆᐊᓖᑦ 

ᑮᓇᐅᔭᓂᑦ ᑐᑭᒧᐊᕈᑎᒋᓂᐊᖅᑕᒥᓂᒃ ᐊᒻᒪᓕᓗ 

ᐊᓯᔾᔩᓗᑎᒃ ᓱᒋᐊᕆᑦᑎᐊᕐᓗᑎᒃ ᐳᓛᕆᐊᖅᑐᓄᑦ 

ᐊᓕᐊᓇᐃᒋᔭᐅᓕᕐᔫᒥᑎᒐᓱᓪᓗᒍ.  

 

ᑖᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ 2018-19-ᒧᑦ 

ᓴᖅᑭᔮᖅᑎᑦᑎᕗᑦ ᐱᕙᓪᓕᐊᔪᓕᕆᔨᒃᑯᑦ 

ᑐᕌᒐᕆᔭᖏᓐᓂᒃ ᓄᓇᕘᑉ ᒪᑭᒪᐅᑎᖏᓐᓂᒃ 

ᑲᔪᓰᓐᓇᑎᑦᑎᓂᐊᕐᓗᓂ 

ᐱᐅᓯᕚᓪᓕᖅᑎᑦᑎᒐᓱᓪᓗᓂᓗ ᓄᓇᕗᑦ 

ᐃᖏᕐᕋᔪᓕᕆᔾᔪᑎᒋᕙᒃᑕᖏᓐᓂᒃ. ᑖᓐᓇᑦᑕᐅᖅ 

ᐊᖏᖅᓯᒪᓂᐅᔪᓂᑦ ᑐᕌᖅᑕᕘᒥ 

ᒪᓕᒃᓴᕆᐊᖅᓯᒪᒻᒥᔪᖅ. 

 

ᖁᕕᐊᓱᓐᓂᐊᖅᑐᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒃᓴᖃᕐᓂᖅᐸᑕ ᐱᓕᕆᕕᓐᓄᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐱᓕᕆᐊᒃᓴᓄᓪᓗ 

ᐸᕐᓇᐅᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑎᑎᕋᖅᓯᒪᓂᐊᕐᒪᑦ, ᑲᑎᒪᑐᐃᓐᓇᖅᑐᒦᒃᑲᑦᑕ, 

ᑲᑎᒪᔨᕋᓛᒍᓐᖏᑦᑐᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒋᔪᒪᔭᖏᓐᓂᒃ ᐊᐅᓚᔾᔪᑎᖏᓐᓄᓪᓗ. 

ᐊᒻᒪᓗ, ᒥᓂᔅᑖ, ᑎᑎᕋᖅᓯᒪᓂᐊᕐᒪᑦ 

ᐅᖃᕆᐊᖅᑰᖅᑲᐅᔪᑎᑦ $86,582,000-ᓂᑦ 

ᐅᓇᐅᓐᖏᑦᑐᖅ $68,582,000. ᖁᔭᓐᓇᒦᒃ.  

 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᕈᑎᖃᕈᒪᕚ? ᑲᔪᓯᒋᑦ, ᒥᔅᑕ ᒪᐃᓐ. 

 

ᒪᐃᓐ:  ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᒃᐳᖓ ᒥᔅᑕ ᐃᒃᓯᕙᐅᑖᖅ 

ᒪᑐᐃᖅᓯᔾᔪᑎᖃᕈᓐᓇᕋᒪ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᑦ 

ᓄᓇᓕᓕᕆᓂᕐᒧᑦ, ᐱᕙᓪᓕᐊᔪᓕᕆᓂᕐᒧᓪᓗ 

ᕿᒥᕐᕈᑎᓪᓗᒋᑦ ᑐᒃᓯᕋᖅᑕᐅᔪᓂᒃ 2018-19 

ᑮᓇᐅᔭᖅᑑᑎᒃᓴᑦ ᓇᓚᐅᑦᑖᖅᓯᒪᔪᑦ ᐊᒻᒪ 2018-

2021 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᐊᓄᑦ 

ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ. 

 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-19 

ᐊᐅᓚᔾᔪᑎᒃᓴᓄᑦ ᐊᒻᒪ ᐋᖅᑭᐅᒪᔾᔪᑎᒃᓴᓄᑦ 

ᑮᓇᐅᔭᖅᑑᑎᒃᓴᑦ ᐅᓄᕐᓂᖃᖅᑐᑦ 

$86,582,000 ᑭᒡᒐᖅᑐᐃᔪᑦ ᑖᒃᑯᓂᖓ 21.1 ᐳᓴᒥᒃ 

ᐅᓄᖅᓯᒋᐊᖅᑐᑦ ᑖᒃᑯᓇᓐᖓᐅᓚᐅᖅᑐᖅ 2017-18 

ᑮᓇᐅᔭᖅᑑᑎᒃᓴᑦ ᓇᓚᐅᑦᑖᖅᓯᒪᔪᑦ.  ᑖᒃᑯᐊ 

ᐅᓄᕐᓂᖏᑦ ᐃᓂᐅᔪᑦ ᐃᖅᑲᓇᐃᔭᖅᑎᓄᑦ ᑕᒡᕙᓂ 

ᐱᓕᕆᕕᐅᔪᒥ ᐅᓄᖅᓯᒋᐊᖅᓯᒪᖕᒪᑕ ᑕᒡᕙᓐᖓᑦ 

142 ᐃᓂᐅᔪᓂᒃ ᑎᑭᑦᑐᒍ 143 ᐃᓂᐅᔪᑦ, 

ᑭᒡᒐᖅᑐᐃᔪᑦ 0.7 ᐳᓴᓐ ᐅᓄᖅᓯᒋᐊᖅᓯᒪᔪᑦ 

ᑕᐃᒪᓐᖓᓂᒃ 2017-18 

ᑮᓇᐅᔭᖅᑑᑎᒃᓴᐅᓚᐅᖅᑐᓂᒃ ᓇᓚᐅᑦᓵᖅᓯᒪᔪᓂᒃ. 

 

ᒥᓂᔅᑕ ᒫᓐᓇᒫᖅ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔩᑦ ᐱᕕᒃᓴᖃᖅᑎᑕᐅᓚᐅᕐᒪᑕ 

ᓴᖅᑭᑎᑦᓯᔪᓐᓇᖅᑐᑎᒃ ᐅᖃᐅᓯᕆᒍᒪᔭᒥᓂᒃ ᐊᒻᒪ 

ᐃᓱᒫᓘᑎᒋᔭᒥᓂᒃ.  

 

ᐱᓕᕆᕕᐊ ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ  

ᑐᒃᓯᕋᖅᑕᖏᑦ 2018-19 ᑮᓇᐅᔭᖅᑑᑎᒃᓴᓂ 

ᓇᓚᐅᑦᓵᖅᑕᐅᓯᒪᔪᓂ ᐃᓚᐅᑎᑦᓯᔪᑦ ᑲᑎᓪᓗᒋᑦ 

ᐅᓄᕐᓂᖃᖅᑐᓂᒃ $23.941 ᒥᓕᐊᓐ ᐃᑲᔫᑎᓂᒃ 

ᐊᒻᒪ ᐊᐃᑦᑑᑎᓄᑦ ᑮᓇᐅᔭᐃᔭᕈᑎᓂᒃ. ᑖᓐᓇ 

ᐅᓄᕐᓂᐅᔪᖅ ᐊᖏᔪᑲᓪᓚᖕᒥᑦ ᐃᓚᒋᖕᒪᒍ 

ᐱᓕᕆᕕᐅᑉ ᑲᑎᓪᓗᒋᑦ ᐊᐅᓚᔾᔪᑎᖏᓐᓄᑦ ᐊᒻᒪ 

ᐋᖅᑭᐅᒪᔾᔪᑎᖏᑦᑕ ᑮᓇᐅᔭᖅᑑᑎᒃᓴᖏᓐᓄᑦ.  

 

ᑖᓐᓇ ᐱᓕᕆᕕᐊ ᑮᓇᐅᔭᓕᕆᔨᒃᑯᑦ ᐊᕐᕌᒍᑕᒫᑦ, 

ᒐᕙᒪᓕᒫᒧᑦ ᐅᓂᒃᑳᖃᑦᑕᕋᓗᐊᖅᑎᓪᓗᒋᑦ 

ᐊᐃᑦᑑᑎᓄᑦ, ᐃᑲᔫᑎᓄᓪᓗ ᑮᓇᐅᔭᐃᕈᑕᐅᔪᓂᒃ 

ᓇᓗᓇᐃᖅᑐᒋᑦ ᐱᓕᕆᐊᑦ ᐊᒻᒪ ᐅᓄᕐᓂᖏᑦ ᐊᑖᒍᑦ 

ᑮᓇᐅᔭᖅᑑᑎᒃᓴᖅᑖᕆᑎᑕᐅᓯᒪᔫᑉ, ᑖᒃᑯᐊ 

ᐱᔾᔪᑎᒻᒪᕆᖏᑦ ᑮᓇᐅᔭᐃᑦ 

ᓇᓗᓇᐃᔭᖅᓯᒪᓐᖏᓗᐊᖃᑦᑕᕐᒪᑕ, ᑕᒪᒃᑯᐊᓗ 

ᓴᖅᑭᑎᑕᐅᔪᑦ ᐊᒻᒪ ᓴᖅᑭᑦᑐᑦ ᑮᓇᐅᔭᐃᕈᑎᖃᖅᑐᓂ 

ᑕᐃᒪᓐᓇ ᓲᕐᓗ ᐃᖅᑲᓇᐃᔭᕐᕕᒃᓴᓂᒃ ᓴᖅᑭᑎᑦᓯᓂᖅ 

ᐊᒻᒪ ᐱᖁᑎᕐᔪᐊᓂᒃ ᐱᕙᓪᓕᐊᑎᑦᓯᓂᖅ. 

 

ᖃᑦᓯᑲᓪᓚᐃᑦ ᑐᐊᒐᑦ ᐊᐅᓚᑕᐅᔪᑦ ᐱᓕᕆᕕᐊᓄᑦ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓐᓄᓪᓗ, 

ᐃᓚᖃᖅᑐᑦ ᐸᕐᓇᐅᑕᐅᓯᒪᔪᑦ ᑮᓇᐅᔭᓂᒃ 

ᐱᕈᖅᓴᐃᓂᕐᒧᑦ ᐊᑐᐊᒐᑦ, ᑖᒃᑯᐊ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᓂᖏᓐᓄᑦ 

ᐱᓕᕆᐊᓄᑦ ᐊᑐᐊᒐᑦ ᐊᒻᒪ ᑖᒃᑯᐊ ᐃᓄᐃᑦ 

ᓂᕿᒻᒪᕆᖏᓐᓂᒃ ᑐᓂᐅᖅᑲᐃᓂᕐᒧᑦ ᐊᑐᐊᒐᑦ, 

ᐃᓗᓕᖃᖅᑐᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᖃᑦᑕᕆᐅᖃᕐᓂᕐᒥᑦ ᒪᓕᒐᒃᓴᓂᒃ 

ᐱᔾᔪᑎᒋᓪᓗᒋᑦ ᑮᓇᐅᔭᐃᔭᕈᑕᐅᔪᑦ ᐊᑖᒍᑦ ᑕᒪᒃᑯᐊ 

ᐱᓕᕆᐊᑦ. ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᓱᐃᑦᓯᐊᖅᑐᑦ 

ᑕᑯᒃᓴᐅᓂᖅᓴᐅᒐᔭᖅᐊᑕ ᑕᒪᑐᒨᓇ ᐊᒻᒪ 

ᐅᔾᔨᕈᓱᒃᑐᑎᒃ ᑖᒃᑯᐊ 

ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-21 

ᐱᓕᕆᐊᒃᓴᓄᑦ ᐸᕐᓇᐅᑎᓂ ᐅᖃᖅᓯᒪᖕᒪᑦ 

ᐃᓚᒋᔭᐅᓂᖓᓂᒃ ᓯᕗᓪᓕᐅᔾᔭᐅᓯᒪᔪᓄᑦ 

ᐊᕐᕌᒍᐊᓄᑦ 2018-19 “ᐊᓐᖑᑎᒋᖅᑎᑦᓯᒍᒪᓪᓗᑎᒃ 

ᐅᓪᓗᒥᒧᑦ ᐊᑐᐊᒐᕐᓂᒃ ᑐᕌᖓᔪᓂᒃ 

ᐸᕐᓇᐅᑕᐅᓯᒪᔪᓂᒃ ᐱᕈᖅᓴᐃᓂᕐᒧᑦ ᐱᓕᕆᐊᑦ 

ᓈᒻᒪᓈᖅᑕᓕᖁᓪᓗᒋᑦ ᑮᓇᐅᔭᐃᔭᕈᑕᐅᔪᑦ ᐊᑖᒍᑦ 

ᑖᑦᓱᒪ ᐱᓕᕆᐊᑉ.” 
 

ᐱᓕᕆᕕᐊ ᐱᕙᓪᓕᐊᔪᓕᕆᔩᑦ, ᐃᖏᕐᕋᔪᓕᕆᔩᓪᓗ 

ᐊᐅᓚᑦᓯᖕᒪᑕ ᑕᒫᓃᑦᑐᓂᒃ 12 ᐊᑐᐊᒐᒻᒪᕆᖕᓂᑦ. 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑕᒪᓐᓇ 

ᓯᕗᒻᒧᐊᒃᐸᓪᓕᐊᓂᖓ ᐱᓕᕆᐊᖑᓯᒪᓂᖓᓂᒃ 

ᐱᓕᕆᕕᐅᔪᒧᑦ ᐊᕐᕌᒎᕋᑖᖅᑐᓂ ᓄᑖᕈᕆᐊᖅᑐᒋᑦ 

ᖃᑦᓯᑲᓪᓚᐃᑦ ᐊᑐᐊᒐᓂ. ᑭᓯᐊᓂ, ᑕᒪᒃᑮᒃ ᑖᒃᑯᐊ 

ᑐᐊᒐᑦ ᐃᑲᔪᖅᑎᒌᒍᑎᖃᕐᓂᕐᒧᑦ ᐊᒻᒪ ᑖᒃᑯᐊ 

ᒥᑭᓂᖅᓴᓂᒃ ᓇᖕᒥᓂᕆᔭᐅᔪᓂᒃ ᐃᖃᔪᖅᓱᐃᔾᔪᑏᑦ 

ᐱᓕᕆᐊᑦ ᐊᑐᐊᒐᖏᑦ ᐃᓱᓕᓯᓕᕐᒪᑕ. ᑖᒃᑯᐊ 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑖᒃᑯᐊ ᑐᑭᓯᒋᐊᕈᑎᒃᓴᑦ 

ᓴᖅᑭᑎᑕᐅᔪᑦ ᐱᓕᕆᕕᐅᔪᒧᑦ ᐅᖃᖅᑐᑦ ᑖᒃᑯᐊ 

ᒥᑭᓂᖅᓴᓂᒃ ᓇᖕᒥᓂᖃᕐᓂᕐᒧᑦ ᐃᑲᔪᖅᓱᐃᔾᔪᑏᑦ 

ᕿᒥᕐᕈᔭᐅᓂᖏᓐᓂᒃ.  
 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑖᓐᓇ 

ᐱᓕᕆᕕᐅᔪᖅ ᐱᕙᓪᓕᐊᑎᑦᓯᖕᒪᑕ 

ᐃᑲᔪᖅᑎᒌᒍᑎᖃᕐᓂᕐᒧᑦ ᐊᖏᖃᑎᒌᒍᑎᓂᒃ 

ᐊᑐᐊᒐᐃᑦ ᐃᓱᓕᓚᐅᓂᖏᓐᓂᒃ ᒫᔾᔨ 2016. ᐊᑖᒍᑦ 

ᐊᑐᐊᒐᐅᔪᐅᖅᑑᑉ, ᑖᒃᑯᐊ ᒐᕙᒪᒃᑯᑦ 

ᐋᖅᑭᒃᓯᒍᓐᓇᓚᐅᕐᒪᑕ ᐱᕙᓪᓕᐊᑎᑦᓯᓂᕐᒧᑦ 

ᐃᑲᔪᖅᑎᑖᕈᓐᓇᖅᑐᑎᒃ ᐊᖏᖃᑎᒌᒍᑎᑎᒍᑦ 

ᐱᖃᑎᒋᓪᓗᖏᑦ ᐅᔭᕋᖕᓂᐊᖅᑏᑦ. ᑖᒃᑯᐊ ᒐᕙᒪᒃᑯᑦ 

ᑕᐃᒪᓐᖓᓂᒃ ᐊᓯᔾᔩᓯᒪᓕᕐᒪᑕ ᑕᒪᑐᒥᖓ 

ᐊᑐᖅᑕᒥᓂᒃ, ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᖕᒪᑕ 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-21 

ᐱᓕᕆᐊᓴᓄᑦ ᐸᕐᓇᐅᑎᓂ ᐅᖃᖅᓯᒪᖕᒪᑦ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᑦ 2018-2019 ᐊᕐᕌᒍᐊᓂ 

“ᐱᕈᖅᐸᓪᓕᐊᑎᑦᓯᒍᒪᓪᓗᑎᒃ ᐊᑎᓕᐅᖅᑕᐅᓗᓂ 

ᑎᑎᖅᑲᑦ ᑐᑭᓯᐅᒪᖃᑎᒌᒍᑕᐅᓂᐊᖅᑐᑦ 

ᐱᖃᑎᒋᓗᒋᑦ ᐋᒃᓃᑯ-ᐄᒍ Agnico-Eagle 

ᐅᔭᕋᖕᓂᐊᖅᑏᑦ ᐊᒻᒪ ᐊᔾᔨᐸᓗᖏᓐᓂᒃ ᐋᖅᑭᒃᓯᓗᓂ 

ᑎᑎᖅᑲᓂᒃ ᑐᑭᓯᐅᒪᖃᑎᒌᒍᑎᒃᓴᓂᒃ ᐊᖏᕈᑎᓂᒃ 

ᐱᖃᑎᒋᓗᒋᑦ ᐊᓯᖏᑦ ᐅᔭᕋᖕᓂᐊᖅᑏᑦ.” ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 

ᓴᖅᑭᑎᑦᓯᖁᓪᓗᒍ ᓇᓕᖅᑲᖏᓐᓂᒃ ᑕᐃᒪᓐᓇ 

ᑎᑎᖅᑲᓂᒃ ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ 

ᒪᓕᒐᓕᐅᕐᕕᖕᒧᑦ. 
 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᑖᒃᑯᐊ 

ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-21 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔫᑉ ᑖᑦᓱᒧᖓ 2018-19 ᐊᕐᕌᒍᐊᓄᑦ 

“ᓇᐅᑦᓯᖅᑐᕈᒪᓪᓗᒋᑦ ᐊᑐᐊᒐᑦ ᐊᒻᒪ 

ᑮᓇᐅᔭᖃᕈᑕᐅᔪᑦ ᐱᓕᕆᐊᑦ ᑐᕌᖓᔪᑦ 

ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕈᑏᑦ ᑭᐅᔾᔪᑎᒋᓗᒋᑦ 

ᑖᒃᑯᓄᖓ ᓴᓇᕝᕕᒡᔪᐊᓄᑦ ᐊᒻᒪ ᐊᓯᖏᓐᓄᑦ 

ᐃᑲᔪᖅᑎᒋᕙᐅᔪᓄᑦ ᑐᒃᓯᕋᖅᓯᒪᔪᑦ 

ᓈᒻᒪᓈᖅᑕᓕᖁᓪᓗᑦ ᒪᓂᒪᓂᖏᑦ ᑮᓇᐅᔭᖅᑑᑎᒃᓴᑦ 

ᐊᒻᒪ ᕿᒥᕐᕈᓗᒋᑦ ᐊᓯᒎᕈᑕᐅᔪᓐᓇᖅᑐᑦ ᓄᓇᕗᓕᒫᒥ 

ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᑦ.” 

ᑖᒃᑯᐊ ᑲᑎᒪᔨᕋᓛᑦ ᑕᒪᑐᒥᖓ ᐅᔾᔨᖅᑐᕈᒪᓂᐊᖅᑐᑦ 

ᐱᕙᓪᓕᐊᓂᖓᓂᒃ. 
 

ᑖᓐᓇ ᓯᕗᓪᓕᖅᐹᖅ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ 

ᐸᕐᓇᐅᑏᑦ ᓴᖅᑭᑎᑕᐅᓚᐅᖅᑐᑦ ᔫᓂ 2003 ᐊᒻᒪ 

ᐃᓱᓕᔾᔪᑎᓪᓗᑎᒃ ᖁᓕᓄᑦ-ᐊᕐᕌᒍᓄᑦ 

ᓴᖅᑭᐅᒪᓂᕆᓚᐅᖅᑕᖓ ᐅᐱᕐᖔᖓᓂ 2013, 

ᐊᕐᕌᒍᑦ ᑕᓪᓕᒪᐅᓕᖅᑐᑦ. ᑖᒃᑯᐊ ᐱᓕᕆᕕᐅᑉ 

ᑐᒃᓯᕋᖅᑕᖏᑦ 2018-19 ᐱᓕᕆᐊᒃᓴᓄᑦ ᐸᕐᓇᐅᑏᑦ 

ᐅᖃᖅᓯᒪᖕᒪᑕ ᐃᓚᖓᑦ ᓯᕗᓪᓕᐅᔾᔭᐅᓯᒪᔫᑉ 

ᑖᑦᓱᒧᖓ 2018-19 ᐊᕐᕌᒍᐊᓄᑦ 

“ᐊᓐᖑᑎᒋᐊᖅᑎᑦᓯᒍᒪᓪᓗᑎᒃ ᑖᒃᑯᓂᖓ ᓄᓇᕗᒥ 

ᑮᓇᐅᔭᓕᐅᕈᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ 

ᐸᕐᓇᐅᑎᓂ ᒪᓕᒃᑐᒋᑦ ᑐᖔᒍᑦ ᓄᓇᓕᖕᓂ 

ᐋᔩᖃᑎᒌᒍᑕᐅᓚᐅᖅᑐᑦ ᐊᒻᒪ ᑖᒃᑯᐊ ᑐᕌᖅᑕᕗᑦᒥ 

ᐱᓕᕆᐊᒃᓴᕆᑎᑕᐅᔪᑦ.” ᑖᒃᑯᐊ ᐱᓕᕆᐊᒃᓴᓄᑦ 

ᐸᕐᓇᐅᑏᑦ ᐅᖃᖅᓯᒪᖕᒥᖕᒪᑕ ᑖᒃᑯᐊ ᓄᓇᓕᖕᓂ 

ᑮᓇᐅᓕᐅᕈᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐸᕐᓇᐅᑏᑦ 

ᕿᒥᕐᕈᔭᐅᕙᖕᓂᖏᓐᓂᒃ ᐊᕐᕌᒍᑕᒫᑦ. ᑖᓐᓇ 

ᐱᓕᕆᕕᐅᔪᖅ ᐱᓕᕆᖃᑎᖃᖅᑐᖅ 

ᐃᑲᔪᖅᑎᒋᔭᒥᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ 

ᐸᕐᓇᐅᑎᓂᒃ ᒪᓕᒃᑐᓂᒃ ᑖᒃᑯᓂᖓ ᑐᕌᖅᑕᕗᑦᒥ 

ᐱᓕᕆᐊᒃᓴᕆᑎᑕᐅᔪᓂ. ᑖᒃᑯᐊ ᐸᕐᓇᐅᑏᑦ 

ᐱᐊᓂᒃᑕᐅᓂᐊᖅᑐᑦ ᐅᐱᕐᖔᖓᓂ 2018, 

ᑕᐃᑲᓂᐅᓕᖅᐸᑦ ᑖᒃᑯᐊ ᓄᓇᓕᖕᓂ 

ᑮᓇᐅᓕᐅᕈᑎᒃᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐸᕐᓇᐅᑏᑦ 

ᕿᒥᕐᕈᔭᐅᓕᕐᓂᐊᖅᑐᑦ.” ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᖅᑐᕈᒪᓂᐊᖅᑐᑦ ᑕᒪᑐᒪ ᐱᕙᓪᓕᐊᓂᖓᓂᒃ. 
 

ᑖᒃᑯᐊ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ 

ᐱᒋᐊᖅᑎᑕᐅᔪᑦ ᐱᓕᕆᐊᑦ ᐱᑕᖃᕈᑕᐅᔪᑦ 

ᑮᓇᐅᔭᓂᒃ ᐊᑐᖅᑕᐅᔪᓐᓇᖅᑐᓂᒃ, ᐊᖅᑯᑎᓄᑦ, 

ᓄᓇᓖᑦ ᑕᕆᐅᓕᕆᓂᕐᒧᑦ ᐱᖁᑎᕐᔪᐊᓂᒃ ᐊᒻᒪ 

ᒥᑭᓂᖅᓴᓂᒃ ᑐᓚᒃᑕᕐᕕᖕᓄᑦ ᐊᑭᑐᔪᓄᑦ ᐃᑲᔫᑏᑦ. 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-21 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᐃᓚᖓᑦ 

ᓯᕗᓪᓕᐅᔾᔭᐅᓯᒪᔫᑉ ᑖᑦᓱᒧᖓ 2018-19 ᐊᕐᕌᒍᐊᓄᑦ 

“ᕿᒥᕐᕈᒍᒪᓪᓗᑎᒃ ᑖᒃᑯᓂᖓ ᓄᓇᓕᖕᓂ 

ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᑦ ᐱᓕᕆᐊᑦ 

ᐊᒻᒪ ᓇᓗᓇᐃᔭᕐᓗᒋᑦ ᖃᓄᖅ 

ᐱᐅᓂᖅᓴᐅᒐᕐᓂᖓᓂᒃ ᐱᔨᑦᓯᕈᑕᐅᓗᑎᒃ 

ᓄᓇᓕᖕᓄᑦ.” ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᖅᑐᕈᒪᓂᐊᖅᑐᑦ ᑕᒪᑐᒪ ᐱᕙᓪᓕᐊᓂᖓᓂᒃ. 
 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2018-19 

ᑮᓇᐅᔭᖅᑑᑎᒃᓴᓂ ᓇᓚᐅᑦᓵᖅᑕᐅᓯᒪᔪᓂ ᐃᓚᖃᕐᒪᑦ 

$300,000 ᐃᑲᔫᑎᓂᒃ ᑮᓇᐅᔭᖅᑑᑎᒃᓴᑦ ᑖᒃᑯᓄᖓ 

“ᓄᓇᕗᒥ ᓱᑲᔪᓂᒃ ᖃᕋᓴᐅᔭᒃᑯᑦ ᐊᖅᑯᑎᖃᕐᓂᕐᒧᑦ 

ᐱᕙᓪᓕᐊᑎᑦᓯᔾᔪᑏᑦ ᐱᓕᕆᐊᑦ,” ᐅᖃᐅᑕᐅᓯᒪᔪᖅ 

ᐱᔾᔪᑎᒋᔭᐅᔪᖅ “ᐃᑲᔪᖅᓱᐃᔾᔪᑎᒋᒍᒪᓪᓗᒍ 

ᖃᐅᔨᓴᕐᓂᕐᒧᑦ, ᐊᔭᐅᖅᑐᐃᓂᕐᒧᑦ, 

ᖃᓄᐃᓕᐅᕈᓘᔭᕈᓐᓇᕐᓂᕐᒧᑦ ᓄᓇᕗᒥ 

ᑐᑭᓯᒋᕈᑎᒃᓴᓕᕆᓂᕐᒧᑦ, ᑐᓴᖃᑦᑕᐅᑎᓕᕆᓂᕐᒧᓪᓗ 

ᐱᖁᑎᕐᔪᐊᖑᒋᐊᓕᖕᓂᑦ.” ᐃᓚᖓᑦ 

ᓯᕗᓪᓕᐅᔾᔭᐅᓯᒪᔪᖅ ᑖᒃᑯᓇᓂ ᐱᓕᕆᕕᐊᓂ 

ᓄᓇᓕᓕᕆᔩᑦ, ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ 

“ᐱᓕᕆᐊᖃᕈᒪᓪᓗᑎᒃ ᐱᕙᓪᓕᐊᑎᑕᐅᓗᓂ ᓱᑲᔪᓂᒃ 

ᐊᖅᑯᑎᖃᕈᑎᒃᓴᑦ ᐊᒻᒪ ᑐᓴᖃᑦᑕᐅᑎᓕᕆᓂᕐᒧᑦ 

ᐸᕐᓇᐅᑏᑦ, ᐃᓚᐅᓪᓗᑎᒃ ᑮᓇᐅᔭᖃᖅᑎᑕᐅᓂᕐᒧᑦ 

ᐊᖏᕈᑏᑦ, ᐃᑲᔪᖅᑎᒌᒍᑎᖃᕐᓂᕐᒧᑦ ᐆᒃᑑᑏᑦ, ᐊᒻᒪ 

ᐸᕐᓇᐅᑏᑦ ᐃᑲᔪᖅᑎᒌᒍᑎᖃᕐᓂᕐᒧᑦ ᑲᔪᓯᖁᓪᓗᒋᑦ 

ᐊᓯᔾᔨᖅᐸᓪᓕᐊᔪᑦ ᐊᒻᒪ ᐅᓪᓗᒥᒧᑦ 

ᐊᓐᖑᑎᒋᐊᕐᓂᖓ ᐊᕕᒃᑐᖅᓯᒪᓂᐅᔪᖅ.” 

ᐱᒻᒪᕆᐅᕗᖅ ᑖᒃᑯᐊ ᐱᓕᕆᕕᐅᔫᒃ 

ᐊᑕᖃᑎᒌᒃᑎᑦᓯᒋᐊᕐᑲᕐᓂᖏᑦ ᐱᓕᕆᐊᖑᓂᖓᓂᒃ 

ᑕᒪᓐᓇ. 
 

ᑖᒃᑯᐊ ᑐᒃᓯᕋᖅᑕᐅᔪᑦ 2018-19 ᑮᓇᐅᔭᖅᑑᑎᒃᓴᑦ 

ᓇᓚᐅᑦᓵᖅᓯᒪᔪᑦ ᑖᒃᑯᓇᓂ ᐱᕙᓪᓕᐊᔪᓕᕆᔩᑦ, 

ᐃᖏᕐᕋᔪᓕᕆᔩᓪᓗ ᐃᓚᖃᕐᒪᑕ $3.358 ᒥᓕᐊᓐ 

ᐃᓗᐃᒃᑲᓂᒃ ᑮᓇᐅᔭᖅᑑᑎᒃᓴᑦ ᑖᒃᑯᓄᖓ ᓄᓇᕗᒥ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᑦ ᐊᒻᒪ $700,000 

ᐃᓗᐃᒃᑲᑦ ᑮᓇᐅᔭᖅᑑᑎᒃᓴᖏᑦ ᓄᓇᕗᒥ 

ᓇᖕᒥᓂᖃᕐᓂᕐᒧᑦ ᐊᑭᓕᒃᓴᓂᒡᕕᒃ ᑯᐊᐳᕇᓴᓐ. ᑖᒃᑯᐊ 

ᑲᑎᒪᔨᕋᓛᑦ ᕿᓚᓈᕈᑎᖃᖅᐳᑦ ᑕᑯᓂᐊᕐᓂᕐᒥᓂᒃ 

ᑖᒃᑯᓂᖓ ᒥᓂᔅᑕᐅᑉ 2018-19 ᑎᑎᖅᑲᓂᒃ 

ᓂᕆᐅᒋᔭᐅᔪᓂᒃ ᑕᒪᒃᑯᓄᖓ ᑎᒥᐅᔪᓄᑦ 

ᓴᖅᑭᑎᑕᐅᖃᑦᑕᖁᓪᓗᒋᑦ ᑭᓐᖑᕙᓗᐊᓐᖏᓪᓗᑎᒃ 

ᒪᓕᒐᓕᐅᕐᕕᖕᒧᑦ.  
 

ᑕᓚᕖᓴᒃᑯᑦ ᑕᑯᒃᓴᐅᑦᓴᐅᑎᒋᔪᑎᒍᑦ 

ᑕᑯᒃᓴᐅᖃᑦᑕᓚᐅᕐᒪᑕ ᑲᑎᒪᑐᐃᓐᓇᖅᑐᑦ 

ᓈᓚᖕᓂᖃᖅᑎᓪᓗᒋᑦ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓄᑦ ᐊᒻᒪ ᓇᖕᒥᓂᖃᕐᓂᕐᒧᑦ ᐸᕐᓇᐅᑎᖏᑦ 

ᑕᒪᒃᑮᒃ ᓄᓇᕗᒥ ᓇᖕᒥᓂᖃᕐᓂᕐᒧᑦ ᐊᑭᓂᒃᓴᓂᒡᕕᒃ 

ᑯᐊᐳᕇᓴᓐ ᐊᒻᒪ ᑖᓐᓇ ᓄᓇᕗᒥ 

ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᓐ ᓴᖅᑭᖃᑦᑕᓚᐅᕐᒪᑕ 

ᑭᖑᓪᓕᖅᐹᖑᓚᐅᖅᑐᓂ ᒪᓕᒐᓕᐅᖅᑎᓂ. ᑖᒃᑯᐊ 

ᑲᑎᒪᔨᕋᓛ ᓇᐅᑦᑎᖅᑐᕈᒪᓂᐊᖅᑐᑦ ᑕᒪᑐᒪ 

ᐱᕙᓪᓕᐊᓂᖓᓂᒃ ᐃᓚᒋᓗᓂᐅᒃ ᒐᕙᒪᒃᑯᑦ 

ᐱᔾᔪᑎᒋᓪᓗᒍ ᐋᖅᑭᒋᐊᖅᑕᐅᒐᔭᕐᓂᖓ 

ᑎᑎᕋᖅᓯᒪᓂᐊ 37 ᑕᒡᕙᓂ ᓄᓇᕗᒥ 

ᓇᖕᒥᓂᖃᕐᓂᕐᒧᑦ ᐊᑭᓕᒃᓴᓂᒡᕕᒃ ᑯᐊᐳᕇᓵᓐ 

ᐱᖁᔭᖏᑦ ᐅᓄᖅᓯᒋᐊᖁᓪᓗᒋᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᐃᓱᓕᑦᑕᕐᕕᖏᑦ.  
 

ᐋᖅᑭᒋᐊᖅᑕᐅᓗᑎᒃ ᐱᖁᔭᐃᑦ 

ᐱᑕᖃᓕᕈᑕᐅᓂᐊᕐᒪᑕ ᑕᖅᑲᒃᑯᓄᖓ 

ᓴᖅᑭᑎᑦᓯᒋᐊᖃᕐᓂᕐᒧᑦ ᐊᑐᖅᑐᐊᖅᑎᑦᓯᓂᕐᒧᑦ 

ᐱᓕᕆᐊᒥᓂᒃ. ᐊᖏᔪᑲᓪᓚᖕᒥᑦ 

ᐋᖅᑭᒋᐊᖅᑕᐅᓂᖏᑦ ᑖᒃᑯᐊ ᐃᖏᕐᕋᔭᕋᓐᓂᕐᒧᑦ, 

ᐳᓚᕋᑦᑐᓕᕆᓂᕐᒧᓪᓗ ᐱᖁᔭᖅ ᐊᖏᕈᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥ ᐊᕐᕌᒍᐊᓂ 2016. ᑕᒃᑯᐊ ᐱᖁᔭᐃᑦ 

ᐊᓯᐊᓂᒃ ᑕᐃᔭᐅᓂᖃᓕᖅᑐᑦ ᐳᓚᕋᑦᑐᓕᕆᓂᕐᒧᑦ 

ᐱᖁᔭᖅ. ᑖᓐᓇ ᐱᓕᕆᕕᐅᔪᖅ ᑐᒃᓯᕋᕐᒪᑦ 2018-21 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ ᑖᒃᑯᐊ 

“ᑕᕆᐅᕐᒥ ᐳᓚᕋᑦᑐᓕᕆᓂᕐᒧᑦ ᒪᓕᒋᐊᓖᑦ 

ᐸᕐᓇᐅᑕᐅᓯᒪᓂᖏᓐᓂᒃ ᐊᒻᒪ ᑖᓐᓇ ᐱᓕᕆᕕᐅᔪᖅ 

ᐊᑐᓕᖅᑎᑦᓯᕙᓪᓕᐊᓗᓂ ᑕᕆᐅᕐᒥ 

ᐳᓚᕋᑦᑐᓕᕆᓂᕐᒧᑦ ᐊᐅᓚᑦᓯᔾᔪᑎᒃᓴᑦ ᐸᕐᓇᐅᑏᑦ.” 

ᑕᐃᒃᑯᐊ ᓄᑖᑦ ᑕᕆᐅᕐᒥ ᐳᓚᕋᑦᑐᓕᕆᓂᕐᒧᑦ 

ᒪᓕᒋᐊᓖᑦ ᓴᖅᑭᖅᑕᐅᔪᒻᒪᑕ ᑕᖅᑲᐅᖓ ᐃᓗᐊᓂ 

ᒪᐃᖑᑎᓪᓗᒍ 2018-ᒥ ᓄᓇᕗᒻᒥ ᒪᓕᒐᕐᓄᑦ 

ᑎᑎᕋᖅᓯᒪᕕᖓᓂ. ᑖᒃᑯᐊ ᑲᑎᒪᔨᕋᓛᑦ 

ᐅᔾᔨᖅᑐᕈᒪᓂᐊᖅᑐᑦ ᑕᒪᑐᒪ ᐱᕙᓪᓕᐊᓂᖓᓂᒃ.  
 

ᐅᓪᓗᐊᓂ ᑎᓰᕝᕙ 8, 2017, ᑖᓐᓇ ᐱᓕᕆᕕᐊ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓪᓗ 

ᑐᓴᖅᑎᑦᓯᓚᐅᕐᒪᑕ ᑖᒃᑯᐊ ᐸᓖᓯᒃᑯᑦ 

“ᐊᐅᓚᑦᓯᔾᔮᒍᓐᓃᕐᓂᖏᓐᓂᒃ ᐊᑐᕆᐊᓕᖕᓂᑦ ᐊᒻᒪ 

ᖃᐅᔨᓴᕐᓂᕐᒥᒃ ᐊᖁᑦᑐᖅᓯᐅᑎᑖᕋᓱᐊᖅᑐᓂᒃ Class 

7 ᐊᒻᒪ 5 ᓚᐃᓴᓐᓯᓂᒃ ᐱᒋᐊᕐᓗᒍ ᔮᓐᓄᐊᕆ 1, 

2018 ᕿᑭᖅᑕᓂ ᐊᒻᒪ ᑭᕙᓪᓕᕐᐅᑉ 

ᐊᕕᒃᑐᖅᓯᒪᓂᖏᓐᓂ ᐊᒻᒪ ᔫᓚᐃ 1, 2018 

ᕿᑎᕐᒥᐅᑦ ᐊᕕᒃᑐᑦᓯᒪᓂᐊᓂ.” ᑖᓐᓇ ᐱᓕᕆᕕᒃ 

ᑐᒃᓯᕋᕐᒪᑦ 2018-2021 ᐱᓕᕆᐊᒃᓴᓄᑦ ᐸᕐᓇᐅᑎᓂ 

ᐅᖃᖅᓯᒪᖕᒪᑦ ᑖᒃᑯᐊ ᐱᖓᓱᑦ 

ᓯᕗᓪᓕᐅᔾᔭᐅᓯᒪᓂᖏᓐᓂᒃ ᐊᕐᕌᒍᐊᓄᑦ 2018-

2019 ᐃᒪᐃᓂᐊᕐᓗᑎᒃ “ᐋᖅᑭᒃᓱᐃᓗᑎᒃ ᐊᒻᒪ 

ᐊᑐᓕᖅᑎᑦᓯᓗᑎᒃ ᐱᓕᕆᐊᓂᒃ ᑕᒪᒃᑯᓄᖓ Class 

7 ᐊᒻᒪ Class 5 ᐊᖁᑦᑐᖅᓯᐅᑎᑖᕋᓱᐊᖅᑐᓄᑦ 

ᖃᐅᔨᓴᖅᑕᐅᕙᒡᓗᑎᒃ ᐆᒃᑐᕐᓗᑎᒃ ᓄᓇᕗᒥ 

ᓄᓇᓕᓕᒫᓂ.” “ᐆᒃᑐᕋᐅᑎᖃᕐᓗᑎᒃ ᐊᕐᕕᐊᓂ ᐊᒻᒪ 

ᐊᓯᖏᓐᓂ ᐃᓚᐅᓂᖃᕈᒪᔪᓂᒃ ᓄᓇᓕᖕᓂ 

ᐃᓕᓐᓂᐊᖅᑎᑦᓯᔪᖃᕐᓂᐊᕐᓗᓂ ᓄᓇᓕᖕᒥᐅᓂᒃ 

ᓚᐃᓴᓐᓯᑖᕋᓱᐊᖅᑐᓂᒃ ᖃᐅᔨᓴᖅᑎᓂᒃ ᐊᒻᒪ 

ᐱᐅᓯᕚᓪᓕᕐᓗᒋᑦ ᐱᔨᑦᓯᕋᐅᑎᓂᒃ ᓴᖅᑭᐅᒪᑎᑦᓯᓂᖅ 

ᐊᓯᐊᒎᕈᑕᐅᔪᓐᓇᖅᑐᓂᒃ ᐊᖁᑦᑐᖅᓯᐅᑎᑖᕋᓱᐊᕐᓗᓂ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐊᒎᕈᑎᒃᓴᓂᒃ ᐊᒻᒪ ᓇᓗᓇᐃᒃᑯᑕᖅᑖᕋᓱᐊᕐᓂᖅ 

ᑭᓇᐅᓂᖏᓐᓄᑦ ᐃᓄᐃᑦ ᓄᓇᕗᓕᒫᒥ.” ᑖᒃᑯᐊ 

ᑲᑎᒪᔨᕋᓛᑦ ᐅᔾᔨᖅᑐᕈᒪᓂᐊᖅᑐᑦ ᑕᒪᑐᒪ 

ᐱᕙᓪᓕᐊᓂᖓᓂᒃ.  

 

ᐃᒃᓯᕙᐅᑖᖅ, ᑕᒡᕙ ᐃᓱᓕᔾᔪᑎᒃᑲ 

ᒪᑐᐃᖅᓯᔾᔪᑎᒃᑲᓄᑦ ᐱᓪᓗᒋᑦ ᑐᒃᓯᕋᖅᑕᐅᔪᑦ 2018-

2019 ᑮᓇᐅᔭᖅᑑᑎᒃᓴᑦ ᓇᓚᐅᑦᓵᖅᓯᒪᔪᑦ ᐊᒻᒪ 

2018-2021 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᑖᒃᑯᐊ 

ᐱᓕᕆᕕᐊ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᖃᓄᐃᑦᓱᒪᓕᖅᐸᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᕐᕋᓂᒃ 13-ᓂᒃ ᑲᑎᒪᓕᕋᑦᑕ ᑕᖃᔪᕈᓘᓕᕋᒪ, 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᑐᑎᑦ ᐅᖃᖅᑎᒧᑦ. 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ 

ᓇᑎᕐᒥ ᐅᓂᒃᑳᖁᔭᐅᓕᖅᑐᖓ ᐊᒻᒪ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᒃᓴᖅᑐᓕᒫᑦ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 

ᐅᓂᒃᑳᕐᓂᐊᓕᖅᐳᖓ ᐅᖃᖅᑎᒧᑦ. 

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ. ᒥᔅᑐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᖅᓴᓯᖅᑲᐅᖕᒪᑕ ᒪᓕᒐᒃᓴᖅ 4-ᒥᒃ ᐊᒻᒪ 

ᑮᓇᐅᔭᖅᑑᑕᐅᔪᒪᔪᓂᒃ ᐊᒻᒪ ᓄᖅᑲᕈᒪᓕᖅᖢᑎᑦ. 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑐᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᔅᑐ ᕿᔪᒃᑖᖅ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. 

ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. 

ᑲᑎᒪᔾᔪᑎᒃᓴᑦᑎᓐᓄᑦ. 

 

21. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ, 

ᒪᒥᐊᓇᖅ. 22. ᑲᑎᒪᔾᔪᑎᒃᓴᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᑲᑎᒪᓛᕐᒪᑕ 

ᒪᓕᒐᓕᐅᖅᑎᑐᐃᓐᓇᐃᑦ ᖃᐅᒃᐸᑦ 9:00-ᒥ ᓇᓄᖅ 

ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᑦ ᐅᓪᓗᒥ ᔫᓂ 12-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 



ᓇᒡᒐᔾᔭᐅ, ᔫᓂ 11, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ   

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᔪᓐᓇᖅᓯᑎᑕᐅᓂᕋ 

ᐱᖁᔨᕗᖔᕈᑎᒧᑦ ᓇᐃᓴᐅᑎᓕᖕᒧᑦ 4-5(2), 

ᒪᓕᒡᓗᒍ, ᐅᓇ ᑲᑎᒪᓂᕆᔭᕗᑦ 

ᓄᖅᑲᖔᑲᐃᓐᓇᕐᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ 

ᐊᐃᑉᐹᓂᓂᒃ, ᔫᓐ 11, ᐅᓪᓛᒃᑯᑦ 10-ᒧᐊᖅᐸᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 20:55ᒥ



 

 

 


